
				Киришмә

				Инсан вә җәмийәт мунасивәтлириниң әдәбиятта әкис етилиши. Бәдиий әдәбиятта тәсвирләш васитилири вә униң хилму-хиллиғи

				Әдәбият беваситә җәмийәтлик һаят билән зич алақидар. Униңға сәясий вә мәдәний өзгиришләр беваситә тәсир қилип туриду. Шуң-лашқа әдәбият хәлиқниң иҗтимаий турмушини һәрхил бәдиий вә эстетикилиқ көрүнүштә әкс әттүриду, шу түпәйли, көплигән әдәбий әсәрләр турмушниң нәқ әйниги сүпитидә мәйданға келиду. Чүнки униңда инсанларниң һаят тәрзи, мизани, идеявий көзқарашлири, интилиши, изгү-нийәтлири һәрхил дәриҗидә гәвдилиниду. 

				Бәдиий әдәбиятниң инсан тәғдиригә вә униң мәпкүрисигә, аң-сәвийәсигә болған тәсири зор. Уйғур әдәбияти әлмисақтин тартип, та бүгүнгә қәдәр хәлиқ һаяти билән зич мунасивәтлик болуп, униң арзу-арманлирини, көңүл-күйини вә қәлб риштилирини, һәрхил тарихий вәзийәт, басқучтики әһвалини вә дуния тонуш еқидилирини ашкарә намайән қилип кәлди. Әйнә шу сәвәптин улуқ шаир-язғучилиримизниң иҗадийәт мавзуси көпинчә әркпәрвәрлик, вәтәнпәрвәрлик вә әрлик-қәһриманлиқ билән беваситә бағлиқ. Нурғунлиған даңлиқ шаир-язғучилиримиз өз хәлқиниң бирлик-иттипақлиғини күйлиди. Көпчиликни өмлүккә үндиди. Көплигән әрбап-әдип, намайәндилиримиз изгүлүк, достлуқ һәққидики һис-туйғулирини рошән ипадилиди, язғучилиримиз болса, хәлиқниң иҗтимаий турмушида йүз бәргән вақиәләрни нәзәргә елип, уларниң маһийитини чүшәндүрди. Әдәп-әхлақимиз һәққидә әсәрләрни язди. Шуниң билән биллә җәмийәттә орун еливатқан һәрхил сәлбий көрүнүшләрниму тәнқит қилди. 

				Билим — у йоруқлуқ, әқил — чирақ 	(Йүсүп Хас Һаҗип)

				Уйғуp хәлиқ еғиз иҗадийити

				Уйғуp хәлиқ еғиз иҗадийити җәвһәрлири 

				Уйғуp хәлиқ еғиз иҗадийити җәвһәрлири мәзмун җәһәттин мол-байлиғи, мавзу даирисиниң кәңлиги, шәклиниң хилму-хиллиғи, бәдиий образлириниң қоюқлиғи, рәңдарлиғи, мукәммәллиги, идея-вий һиссиятниң чоңқурлуғи, тилиниң гөзәл, раван һәм аммибап-лиғи, тарихий әһмийити вә илмий қиммити билән мунәввәр мил-лий мираслар ичидики әң есил дурданиләрниң бир қисми болуп кәлди. Әҗдатлар бебаһа еғиз иҗадийитидә хәлқимизниң өз тарихи, сәргүзәштилири, миллий алаһидиликлири, җәмийәтлик турмуш, өзигә хас тәпәккүрлири, миллий еңи, дуния вә турмуш қариши, ишәнчә-етиқати, тәбиәт вә җәмийәт һадисилири, муһит шараити, реаллиққа, һәқиқәткә уйғунлуғи яки әмәслиги, әпсанивийлигигә болған чүшәнчилири, муһәббәт вә нәпрәт, урпи-адәт, әхлақ пәзилити, қисқиси җәмийитимизниң бир пүтүн һаяти әкс әттүрүлүп, китапхан диққитигә рошән ташлинип туриду.

				Уйғур хәлиқ еғиз иҗадийити өзиниң нәччә миң жиллиқ парлақ тарихий мусаписидә миллий мәдәнийәт вә әдәбият-сәнъитиниң тәрәққиятиға, миллий турмушиниң җанлинишиға мол төһпә қош-қан. Уйғур хәлиқ еғиз әдәбиятиниң муһим тәркивий қисми болған ривайәтләр вә әпсаниләр, бейит, қошақлар, ләтипә-чақчақлар, мақал-тәмсилләр, чөчәк вә тепишмақларниң миллий мәдәнийәт йүксилишидики орни бебаһа. Бу ғәзинә-мираслиримизни сақлап қелиш, топлап, рәтләш, варислиқ қилиш, уни заманивий әдәбиятниң тәрәққиятида пайдилиниш һәрбир инсанниң борчи. Шундақ муһим еһтияҗ түпәйлидин, бу дәрисликтә хәлиқниң әйнә шундақ мираслирини тәрғип қилиш алаһидә мәхсәт қилинди. Чүнки еғиз иҗадийәт җәвһәрлири нутуқ мәдәнийитини риваҗландурушта толи-му әһмийәтлик. Бу мираслар оқуғучиларни изгүлүккә, гөзәлликкә интилишқа сәпәрвәр қилиду.

				Уйғур хәлиқ иҗадийитидики көплигән нәмуниләр башқа түркий хәлиқләр әдәбиятидиму моҗут. Бу қазақ, өзбәк, түркмән, қирғиз, әзәрбәйҗан, түрк, татар вә башқа қериндаш хәлиқләр билән зич мәдә-ний алақиларда вә бирхил бәдиий-эстетикилиқ муһитта болғанлиғи-мизни көрситип туриду. Бәзи миллий мирасларда шәриқ вә ғәрип 

				мәдәнийитиниң өз ара тәсириниму көрүшкә болиду. Демәк, уйғур хәлиқ еғиз иҗадийитиниң дуния фольклоридики орни алаһидә һәм йүксәк.

				Ләтипиләр

				Уйғур хәлқиниң тарихида күлкә-һәзил мәдәнийитиниң орни бебаһа. Бу саһада ләтипиләрниң орни алаһидә. У уйғур күлкә-һәзил мәдәнийитиниң өзгичилигидин, жанрлиқ хусусийәтлирдин, тарихий маһийәт-әһмийитидин вә хәлиқни йетәкләйдиған күч-қувәт, қудритидин ениқ учур бериду. Бу өз новитидә күлкә-һәзил мәдәнийитимизниң иҗтимаий вә мәдәний һаятимиздики ролини ениқ көрситиду. Башқичә ейтқанда уйғур ләтипилири хәлиқ тәғдири билән беваситә бағлиқ. Турмушимизда йүз бәргән иссиқ-соғни ашкарә гәвдиләндүриду. Ләтипиләр шундақла хәлқимизниң һәрқандақ вәзийәткә төзүмлүк екәнлигидин баян. У һәм шундақла җапакәш хәлиқниң арзу-үмүтлиридин, гөзәлликкә вә камәләткә (идеаллиққа) болған тәшналиғидин зор учур бериду. Ләтипиләр күлкә тәбиити наһайити әстәрлик һәм у хәлқимизниң эстетикилиқ бәдиий дити билән чәмбәрчас бағлиқ. Уйғурлар һәзил-чақчаққа уста хәлиқ. Һазирҗаваплиқ хусусийәтлиримиз умумлашқан вә аммивийлашқан. Шуңлашқа униң иҗтимаий тәсири бәкму чоң. Бу миллий мәдәнийитимизниң йүксәклиги билән мунасивәтлик екәнлигидин далаләт. Уйғур әдәбиятида Нәсирдин әпәнди һәққидә ләтипиләр интайин көп. Шундақла хәлқимиз Сәләй чаққан, Молла Зәйдин, Һесамдин қатарлиқ даңлиқ чақчақчиларниң иҗадийитини өз хатирисидә дайим сақлап кәлмәктә. Улар хәлиқ ичидә күлдүрүп яшиған болсиму, амма нуқсанларға егә шәхсләрни жиғлитип, тәнқит астиға алған. Қазақстан уйғурлириниң һәзил-күлкә мәдә-нийити Алмута шәһири вә вилайитидики хәлқимиз вәкиллири зич орунлашқан җайларда қизғин риваҗланмақта. Бүгүнки таңда хәлқимиз көплигән қизиқчиларниң ләтипилирини ейтишип, көңүл-күйини көтирип, униңдин мәнивий мәдәт алмақта.

					Ләтипиләр һәққидә чүшәнчә

					Ләтипиләр — хәлиқ еғиз иҗадийитиниң алаһидә бир шәкли, мәзмун, маһийәт җәһәттин интайин қисқа вә ихчам, өткүр түгүнчигә егә жанр.

				Һесам қизиқчиниң ләтипилири

				Һесамкам базарда малларниң сапа-сүпити бәкму төвәнләп кәткән пәйтләрдә балилар велосипедини сетип олтирипту. Чирайлиқ ясалған велосипедни башқилар охшаш бәкму махтап сетишқа мәҗбур бопту. Бир херидар униңға ишинип велосипедни сетивапту. Амма у узақ өтмәй Һесамкамниң йениға қайтип кәпту:

				— Һесамка, бая бәк махтиған велосипедиңизниң қоңғуриғи чатақ. Униңдин һечқандақ аваз чиқмайдекән, — десә, Һесамкам:

				— Бәкму қайғуруп кетипсиз, укам! Оғлиңиз бир-икки ай һайдиған болса, нә-нә авазларни аңлиған болаттиңиз! — дәпту.

				Нәсирдин әпәндиниң ләтипилири

				Әпәндиниң достлириниң бири башқа бир шәһәргә һаким болуп бариду. Арида бирнәччә жил өткәндин кейин, Әпәнди шу шәһәргә берип қалиду. Һаким Әпәндиниң келип қалғинини аңлап, уни өйигә тәклип қилиду. Аш қилип униң алдиға қойиду, лекин Әпәндигә у аш йегүзмәстин, һә дәп соалсорақларни беришкә башлайду: 

				— Оғлумниң әһвали қандақ?

				— Күткиниңиздин артуқ яхши.

				— Аниси саламәтму?

				— Наһайити яхши. Есәнаман жүриду.

				— Ала күчүгүм қандақ?

				— Яхши, у өйүңизгә һечкимниму киргүзмәйду.

				— Җәдә етимчу?

				— Яхши, униңға һәмминиң зоқи келиду.

				Һаким Әпәндини сөз билән аварә қилип, ашни йегүзмәстин, хизмәткарларға ашни елип чиқип кетишкә буйруйду. Амма Әпәнди тавақни тосап, уни көтирип әкетишкә йол бәрмәйду. Һаким йәнә соал беришкә башлайду:

				— Ала күчүгүм оруқлап қалмидиму?

				— Мән йолға чиққан күни өлди.

				— Немишкә? Немә болуп өлди?

				— Боғузиға җәдә етиңизниң сүйиги тақилип өлди.

				— Техи атму өлди дәң! У немә болуп өлди?

				— Хотунуңизниң өлүгини қәбиргә елип кетип барғанда зоруқуп өлди.

				— Техи хотунум өлди дәң! У немә болуп өлди?

				— Оғлуңизниң дәрдидә өлди.

				— Вай, худа! Техи көзүмниң нури, җигәр парәмму өлди дәң! У немә болуп өлди?

				— Өйүңизниң теми бесип өлди.

				— Техи өйму ханувәйран болди дәң. Вай, датпәрияд, — дәп һаким өзини йәргә уруп, жиғлашқа башлапту. Әпәнди вақиттин пайдилинип, ашни йәп, қарнини тойғузуп, орнидин туруп:

				— Хәйир, хошаллиғиңизда йәләлмигән ешиңизни һазиңизда йедуқ, — дәп өйдин чиқип кетипту.

				* * *

				Әпәнди бир шәһәргә берип, у йәрдә көп туруп қапту, ишлири түгәп, өз шәһиригә қайтиш үчүн йолға чиққанда, җаңгаллиққа ки-рип тенәп қапту. Ониғанға йони-ғандәк, шу шәһәрниң беги оға чиққан екән, җаңгаллиқта булар Әпәнди билән учришип қапту.

				Бәг Әпәндини тохтитип:

				— Қәйәрлик болисиз? — дәп сорапту.

				Әпәнди:

				— Әйнә, әву шәһәрдин болимән, — дәп бәгниң шәһирини көрситипту.

				— Бу шәһәрқандақ екән? — дәп сорапту бәг. 

				— Яман әмәс, — дәпту Әпәнди. 

				— Адәмлири қандақ?

				— Һәммиси парихор, залим екән.

				— Беги қандақ екән?

				— Бегиму наһайити залим екән.

				— Мени тонидиңизму?

				— Яқ.

				— Мән шу шәһәрниң беги болимән, — дәпту бәг. 

				Әпәнди чөчүп кетип бәгдин:

				— Бәг һәзрәтлири, мени тонидилиму? — дәп сорапту.

				— Яқ, — дәпту бәг.

				— Мән шу шәһәрниң сариңи болимән. Бир күн сақ болуп, бәг һәзрәтлиригә худадин өмүр тиләймән, бир күни сараң болуп, ағзимға кәлгәнни сөзләверимән. Мана һазир сиз таза сараң болған вақтимда тоғра келип қалғиниңизға өзәмму һәйранмән, — дәпту Әпәнди.

				* * *

				Бир кечиси Әпәндиниң өйигә оғри кирип, һечнемә тапалмастин чиқип кетип барған екән, Әпәнди оғриниң кәйнидин вақирап:

				— Ишикниң зәнҗирини селип қой, йәнә сениңдин башқа оғри кирип, саңа охшаш һечнәрсә тапалмай аварә болуп жүрмисун, — дәпту.

				* * *

				Әпәнди бир күни үстидики әски кийимлири билән тойға киргән екән, той егилири:

				— Әски чапан кийгән адәмгә тойда немә бар? — дәп Әпәндини қоғ-лап чиқириветипту. Әпәнди жүгрәп өйигә берип, йеңи кийимлири-ни кийип, сәллисини орап, йәнә тойға кәпту. Той егилири уни иззәтһөрмәт билән өйниң төригә чақирип: “Қени, ғизаға бақсила!” — дейишип кетипту. Әпәнди чапининиң йеңини таваққа тәккүзүп туруп:

				— Қени, чапиним, ғизадин елиң, — дәпту. Той егилири болса, һәйран болушуп:

				— Бу немә қилғиниңиз, Әпәндим? — дәпту.

				— Дәрвәқә, иззәтһөрмәт йеңи чапан үчүн болидиған болса, ғизани чапиним йесун! — дәпту Әпәнди.

				* * *

				Әпәнди бир күни сатрашханиға кирип чечини алдуриду. Сатраш униң бешиниң бирнәччә җайини кесип, пахта йепиштуруп қойиду. Әпәнди орнидин туруп, әйнәккә қарап:

				— Рәхмәт, тола убдан уста екәнсиз, бешимниң йеримиға пахта терипсиз. Әнди қалғиниға өзәм зиғир терәрмән, — дәп чиқип ке-типту.

				* * *

				Әпәнди бир күни Төмүрләңни рәнҗитип қойиду. Төмүрләң аччи-ғи билән: “Иккинчи үзүңни көрсәтмә!” — дәп Әпәндини Ордидин һайдап чиқириветиду. 

				Арида бирнәччә күн өткәндин кейин, Төмүрләң Әпәндини йәнә чақириду. Әпәнди Ордиға, Төмүрләңниң алдиға, арқичә кирип келиду. Уни көрүп Төмүрләң йәнә аччиғи келип:

				— Бу қандақ кириш? — дәйду Әпәндигә.

				— Падишаниң әмри ваҗип! Буниңдин кейин пәқәт мениң арқам-нила көрисиз, — дәпту Әпәнди.

				* * *

				Бир киши Әпәндидин ғәлвүр сорап киргән екән. Әпәнди униңға:

				— Ғәлвүр сиздин айлансун, берәттим, лекин үч күн болди ичигә су қуюп қойған, — дәпту.

				* * *

				Бир күни адәмләр:

				— Әпәндим, немә үчүн адәмләр бир тәрәпкә маңмастин, һәр тәрәп-кә маңиду? — дәп сорапту.

				— Һәй, наданлар! Шуниму билмәмсиләр, әгәр адәмләр бир тәрәп-кила қарап маңса, йәр дүм көмүрүлүп кәтмәмду, — дәп җавап бе-рипту Әпәнди.

				Сәләй Чаққанниң ләтипилири

				Қази һәрбир давагәргә: “Қолуң билән тутуп, көзүң билән көрмигән екәнсән, ундақ даваға шәриәт ишәнмәйду вә қарилимайду” — дәп һайдап чиқиридекән. Сәләй Чаққанму ешигини оғри алғанда қази-ханидин әшундақ қоғлинипту. Бавдун хәлпәт Сәләй Чаққан үстидин вай дат селип:

				— У дәһридозиғи худа йоқ деди, — дәпту. Қази ғәзәплинип, Сә-ләйни чақирип кәптудә, сорапту:

				— Сән худаниң барлиғиға ишәнмәмсән?

				— Шундақ, тәхсир, — дәпту Чаққан. — Мән көзүм билән көрүп, қолум билән тутмиған нәрсигә мутлақ ишәнмәймән.

				* * *

				Сәләй Чаққан Һейтка чоң мечитиниң алдидин өтүветип, икки ки-шиниң бирбири билән қаттиқ гәп тәгишиватқанлиғини көрүп қапту.

				— Бәрмисәң бәрмә, қиямәттә алимән! — дәпту биринчиси. 

				— Қолуңдин кәлгинини қил! — дәпту иккинчиси.

				Буни аңлиған Сәләй Чаққан:

				— Ағиниләр, дил азарлашмаңлар, қиямәттә худа пул чиқармайду, пулни хәшләйдиған базарму йоқ, ишиңларни қиямәткә қалдурмай, мошу йәрдә түгитивелиңлар! — дәпту.

				* * *

				Зордун һакимниң өйигә кәлгән бәгләрдин бири Сәләй Чаққанни мәсхирә қилмақчи болуп:

				— Сәләй, атам сәксәнләргә кирип қалди, униңға атап коничә мәхсус бир өй яситиватимән. Шу өйгә мора очақ селиш керәк еди. Шуниң үлгисини тепип берәләмсән? — дәп сорапту.

				— Таза наданкәнсиздә, бегим, атиңизниң пахтилиқ иштинини тамға миқлап қоюп, еғини сизивалсиңиз, шу сизгә раса лайиқ үлгә әмәсму, — дәп җавап берипту Сәләй.

				Ләтипиләрниң алаһидиликлири һәққидә ойлиниңлар. Мавзулирини ениқ-лаңлар. Һесамкам немишкә өзиниң үстидин күлиду, қамчилайду? Немишкә Әпәнди һакимни алдиди? Униң мәхсити немә? Әпәнди немишкә чапининиң йеңини таваққа тәккүзди? Әпәнди немишкә падишаниң һозуриға арқиси билән кирип кәлди?

				Әпәндиниң бәдиий қияпитини тәрипләңлар. Немә сәвәптин Әпәндигә тапқурлуқ, һазирҗаваплиқ, кәмтар-аддийлиқ, өткүр пикирлик хисләтләр тән? Бу хисләтләр башқа қәһриманларда байқиламду? “Ғәлвүрдә су бар” дегән қандақ чүшәнчә?

				1.	Мәтинни ипадилик оқуңлар. Мәтиндики җүмлиләрниң бөлүнүп туридиған қисимлирини тепиңлар (җүплүк иш). 

				2.	Мәтиндин силәргә тәсир қилған сөзләрни дәптириңларға көчиривелиңлар. Силәр аңлиған қизиқ вақиәләрдин икки-үчини йезивелиңлар.

				Деханчилиққа аит хәлиқ еғиз иҗадийәтлири 

				Уйғур хәлиқ еғиз иҗадийитидә қошақларниң тутқан орни алаһидә вә йүксәк. Уларниң пәйда болуш вә шәкиллиниш җәриянлири қедимий дәвирләргә улишиду. У чағларда ата-бовилиримиз қошақ-ларни нахша-күйгә бирләштүрүп ейтатти. Бу әнъәнә узақ вақит тәрәққий қилип, хәлиқ дастанчилиғиниң шәкиллинишигә зәмин яратқан. Алимларниң ейтишичә, қедимий уйғурлар һаятида “Әл-нәғмә” хәлиқ театри баһар айлириниң келиши билән дехан вә чарвичиларни мәнивий җәһәттин роһландуруп, йеңи жиллиқ кәйпиятлирини ойғитатти. 

				Қедимий қолязмилардин биз қошақлар тоғрисида һәрхил мәлу-матларни учритимиз. Бүгүнки күнгә қәдәр әң қедимий қошақ сүпи-тидә Будда (Бурхан) муһитида йезилған төртлүкни аташқа болиду. 

				Бурхан атлиғ бақшиқа, 

				Бурхан ариғ үзинкә.

				Бурхан қуврағ әрдинкә,

				Будумин тутуси унанурмән.

				Уйғур хәлқи әзәлдинла деханчилиқ билән шуғулланғачқа, йәргә вә тәбиәткә бағлиқ қошақлар көп. Болупму ома тоғрилиқ қошақлар уйғурларниң әмгәкхумар хәлиқ екәнлигини рошән көрситип бериду. Уйғур әдәбиятиниң пешиваси Маһмут Қәшқәрийниң “Дивану луғәтит түрк” әсәридә көплигән қошақ вә ривайәтләр бар. Улар һәрхил шеирийәт вә проза шәклидиму йезилған. Дехан хәлиқниң умумий турмушини әкс әттүридиған ривайәтләрниң әһмийити чоң. Әйнә шундақ әмгәкхумар хәлиқниң обризини ипадиләп беридиған хәлиқ ривайәтлириниң ичидә “Чимәнгүл вә чимәндопа”, “Бадам допа” қатарлиқ әсәрләрниң әһмийити бәләнт.

				* * *

				Қәдим-қәдим заманда Тәклимакан бойида бир шәһәр бар екән. Уни кишиләр Дәқиянус шәһири дәп атайдекән. Дәқиянус падишасиниң җан көйдүрүп ишлиши нәтиҗисидә, бу шәһәрниң адәмлири асайишлиқ ичидә күн өткүзидикән. Күнләр, айлар, жиллар арқа-арқидин өтүп, һәммә адәмләр өз иш-оқәтлиридин мәмнун болушуп, иш-оқәттин янғандин кейин, оюн-тамашиму әвҗигә чиқипту. Кәйип-сапа ишларму көпийип қапту. Падишаниң данишмәнлири падишаға мәслиһәт бериптуки, хошаллиқ чекидин ешип кәтсә, бир пишкәллик келип чиқиши мүмкин. Шуңа шәһәрниң кеңәйтиш қурулушини елип берип, авам пухрани меһнәт биләнму шуғулландуруп турушқа әмир қилинса.

				Падиша тәклипни мувапиқ көрүп, қолай-лиқ бир пәйтни тепип, пухраларни әмгәк қилишқа орунлаштурупту. Бу чағда халайиқ арисида бөлүнүш келип чиқипту. Бирәвләр әмгәккә қарши чиқипту, бирәвләр қоллаш тәрәпдари болупту. Ахири әмгәк қилишни халимиғанларни шәһәрниң бир тәрипигә орунлаштуруп қоюп, әмгәк қилишни халай-диғанларни елип, шәһәрни кәңәйтиш иши-ға киришип кетипту. Бу әмгәк 40 жил давамлишипту. 40 жилдин кейин падиша һорунлар беғиға келип, тәкшүрүп көрсә, у йәрдә бирқанчә адәмдин башқа адәм йоқ емиш. Падиша улардин башқиларни сориса, һорунларниң ваба кесили билән аллиқачан өлүп түгигәнлигини ейтипту. Сақ қалғанлардин “силәр немә үчүн сақ қалдиңлар?” — дәп сориған екән, — “биз 

					Дақиянус — көп мәнилик хусусийәткә егә сөз. 1. Қедимий ривайәтләр қәһримани. 2. Қедимий Уйғур Идиқут дөлитиниң пайтәхти. Һазирқи ХХҖ, Шинҗаң-Уйғур Автоном Райониға қарашлиқ җай.

				вабадин қорқуп җаңгалға қечип кәткән, қосиғимиз ечип кетип, бирхил мевиниң меғизини йәп, бирқанчә заманни өткүздуқ, шуниң билән бизгә кесәл жуқмиди. Шуниң билән биз шу уруқни өзимиз беғимизға терип өстүрүп, шуни йәп, җан сақлап кәлдуқ”, — дәпту.

				Падиша данишмәнләргә: “бу мевини йәп көрүңлар”, — дегән екән, данишмәнләр: “бу бадам дәйдиған мевә екән”, — дәп җавап берипту.

				Падиша: “һорунлар өлүп — түгәпту. Бирақ дехан, ишчанлар бурунқидин нәччә һәссә көпийип кетипту. Уларниң бир қисми өз юртиға қайтипту, униң үстигә һорунлар туридиған җайниму бекар қилипту. У йәргиму ишчанлар орунлишиши зөрүр. Бундақ болғанда, ваба кесили жуқуп қелиши мүмкин. Буниң алдини алмисақ бол-майду”, — дәпту.

				Данишмәнләр бадамниң меғизини йәп, сақийип қалғанларниң сәргүзәштлиригә асасән “шәһәргә қайтидиғанларға бадам меғизи тарқитип берәйли, бадам йәп турушни кәң даиридә тәрғип қилайли, бадамниң сүритини допиға кәштиләп, кишиләргә допа кийишни җекилисәк, һәр қетим допа кийгәндә, бадам меғизини йейиш есигә келип туриду. Бу әң яхши тәрғибат болуп һесаплиниду” — дәпту.

				Падишаға бу тәклип толиму йеқип кетипту. Шуниң үчүн у пәрман җакалап, барлиқ пухраларниң бадам гүллүк допа кийип жүрүшни, пат-пат бадам меғизини йәп турушини қарарлаштурупту. Шуниңдин башлап бу адәт Тәклимакан бойида заман-заманлардин буян давам қилип келиватмақтимиш.

				Қошақлар қачандин башлап пәйда болған? Әң қедимий қошақни әслитип өтүңлар. Униңда қандақ пикир ейтилған? Қошақларниң қандақ түрлири бар? Қайси әсәрдә қошақлар һәққидә мәлумат бар? Падиша немә үчүн хошал болди? Қандақ пәрман чиқарди?

				Ривайәттә деханларға қандақ муамилә қилинған? Немишкә “һорунлар юр-тида ваба кесили тарқилиду” — дегән чүшәнчә бар?

				1.	Мәтинни бөлүп оқуңлар. Мәтиндики тәсир қилған сөзләрни дәптириңларға йезиңлар. 

				2.	Қәшқәр дописи билән бадам меғизиниң сүритини селип, мәзмунлуқ ком-позиция қуруңлар (өй тапшурмиси).

				Уйғур хәлиқ қошақлири вә уларниң түрлири

				Тарихий қошақлар

				Әмгәкни вә әмгәксөйәр хәлиқни күйләйдиған қошақлар вә башқи-му хәлиқ иҗадийәтлири аддий кишиләрниң турмушиға беваситә тәсир қилип турған. Шуниң билән биллә җәмийәткә вә әл-жутқа сиртқи дүшмәнләр тәрипидин ховуп туғулғанда, җәңгиварлиқ қо-шақ-нахшилар мәйданға чиққан. Бүгүнки күнгә қәдәр “Бәгқули”, “Частани елиг бәг”, “Оғузнамә”, “Ябақу билән күрәш” қатарлиқ қәһ-риманлиқ күй-қошақлири йетип кәлгән. Бу қошақларда қәһриман-лиқ роһ бесим. Чүнки у чағларда ана тупрақни вә әвлатни қоғдаш муқәддәс вәзипә дәп қаралған.

				Тарихий қәһриманлиқ қошақларниң йеңи түркүминиң пәйда болуши — у ХVШ—XX әсирләрдики ана дияр, йәни Шәрқий Түрк-станда йүз бәргән тарихий-сәясий вақиәләргә беваситә бағлиқ. Көплигән миллий азатлиқ һәрикәтләр хәлиқ еғиз әдәбиятида өз әксини тапқан. Болупму йеңи мәзмундики қошақлар пәйда болуп, шу чағдики хәлиқ турмуши вә уларниң қәһриманлиқ һаяти алаһидә бәдиий сүпәттә тәриплиниду. 

				Уйғур хәлиқ еғиз иҗадийитидә тарихий қәһриманлиққа аит қошақлар бай сәясий-иҗтимаий вә мәдәний мәзмунға егә. Мәзкүр қошақларниң әдәбий жанр сүпитидә риваҗлиниши сәясий тәғдири-мизгә вә қелиплишиватқан тарихий вәзийәткә беваситә бағлиқ. Болупму улар Шәрқий Түркстан уйғурлириниң тарихини очуқ әкс әткүзүп бериду, көпинчә қайғулуқ сәһиписини ачиду. 

				Тарихий шәхсләргә беғишланған қошақлар наһайити көп. Улар-ниң ичидә Афрасияп, Қарахан, Буғрахан, Арсланхан, Бүвимәрийәм, Җаһангир ғоҗа, “Сейит ночи”, Назугум вә йеқинқи дәвирләрни өз ичигә алған Матитәй, Сәләй чаққан, Садир Палван, Абдуқадир Дамолла вә 1916-жилқи лашманлиққа аит қошақларниң әһмийи-ти бөләкчә. Уларниң идеявий қатлимида қәһриманлиқ роһ, һис-сият күчлүк вә бәкму жуқури. Тарихий тәғдиригә бағлиқ Или 

					Тарихий қошақлар

					Тарихий қошақлар — бу хәлқимизниң тарихида йүз бәргән вақиәләргә вә ениқ қәһриман шәхсләргә беғишланған лирикилиқ вә эпикилиқ әсәрләр түркүми. 

				уйғурлириниң Йәттисуға көчүп чиқиши һәққидики қошақларниңму хәлиқ еғиз иҗадийитидики орни чоң. Тарихий қошақлар ичидә уйғур хәлқиниң сөйүмлүк күйчилири, мәнчиң вә йәрлик феодал күчләрниң зулумиға қарши күрәшкән миллий қәһриманлиримиз Майимхан билән Назугумниң қом-қериндашлирини, әл-жутини сеғи-нип ейтқан қошақлири миллий әдәбиятимиз үчүн бәк қиммәттур! Чүнки улардики әркпәрвәрлик роһ вә һиссият наһайити күчлүк. Бу қәһриман қизлиримиз миллий азатлиқ һәрикәтләргә беваситә қат-нашқан. Шуниң үчүн уларда тарихий реаллиқ ениқ. Буниң билән бир қатарда мәзкүр қошақларда деханчилиқ мәпкүрә — еқидиму кәңирәк орун алған. Мәсилән, Майимхан һәққидики қошақта, қәһ-риман қизимизниң иҗтимаий турмуштиму қорқумсиз, батур бол-ғанлиғидин учур алимиз.

				Кәмбәғәлниң йәрлири,

				Сапан тәгмәй боз болди.

				Там үстидә таш урсам,

				Етим оғул қиз болди.

				Қазақстан уйғурлириниң һаятиға мунасивәтлик он алтинчи жил қошақлиридиму нәқ шундақ, уларда қәһриманлиқ роһ билән дехан-чилиқ иқтидар үстүн. Шуңлашқа тарихий қошақларниң тәрбийәвий әһмийити зор. 

				Җаһангир ғоҗам

				Җаһангир ғоҗам җәң қилғанда,

				Җәңгә җигәр салдуриду.

				Җенима Җаһангир ғоҗам,

				Алванясақ салдуриду.

				Көкүнәкниң балилири

				Көпләп учам башлиди.

				Җеним Җаһангир ғоҗам,

				Бизни Хитайға ташлиди.

				Ақ әләм, қизил әләм,

				Җаһангир ғоҗам қаши қәләм.

				Қачан есимдин чиқар,

				Хиваз билән әткән әләм.

				Назугум қошақлири

				Өз миллитини чәксиз сөйгән, униң әркинлиги вә етиқат паклиғи йолида қәһриманларчә күрәшкән, батур, қорқумсиз, әр жүрәк уйғур қизи Назугум тоғрисида көплигән әсәрләр йезилди. Униң қәһриманлиқ һаятини, харлиққа вә хорлуққа төзмигән қияпитини Билал Назим, Нәзәрғоҗа Абдусәмәтов, Һезим Искәндәров, Турған Тохтәмов, Аблиз Һошур, Турсунай Һүсәйин вә Һүсәйин Таш қатарлиқ шаир-язғучилар өз әсәрлиридә баян қилған. Буниңға улинип, бүгүнки күндә Назугумниң туғулған жути вә вақти, әсли исми, мәзлуми, аилиси вә сәясий-иҗтимаий вақиәләр һәққидә қизиқишлар көпәйди. Вақит өткәнсери Назугумниң исми вә һаяти ривайәткә айлинишқа башлиғанлиғиму һәқиқәт. Амма уйғур хәл-қиниң мунәввәр шаири Билал Назим Назугум һәққидә қиссә йезип, қәһриман қизимизниң батур қияпитини тарихий һәқиқәткә уйғун сизған. Улуқ шаиримизниң “Ғазат дәр мүлки Чин”, “Чаңмоза Йүсүпхан” әсәрлиридики вақиәләр реалистик мәвқәдә йезилғачқа, биз әйнә шу әсәрләргә қарап, Назугумниң яшиған дәврини ениқ көз алдимизға кәлтүрәләймиз. Қәһриман қизимизниң бешидин садир болған вақиәләргә вә Билал Назимниң “Назугум қиссә”сидә кәлтүрүлгән тарихий мәлуматларға асаслинип, мәшһур қизимиз Җаһангир ғоҗа әвладидин болғанлиғидин, униң Қоқәнттә туғул-ғанлиғидин хәвәр тапимиз. 

				Җаһангир ғоҗа 1826 қошун башлап, Шәрқий Түркстанда һөкүм-ранлиқ жүргүзүватқан Чин әскәрлирини мәғлубийәткә учритиду. Амма көп вақит өтмәй Чин қошунлири тәрипидин йеңилип қелип, әсиргә чүшиду. У Беҗинда сораққа тартилип, кейин қәтл қилиниду. Әйнә шу қозғилаңға Назугум вә униң акиси қатнашқан. Амма уларму тутқун қилинип, Илиға паланған. Мәлуматларға қариғанда Назугумниң диний етиқати бәк үстүн болған. Өзи зилва, буғдай өңлүк, йоған қара көз, қара қаш, назук тәнлик бир аял болғанлиғи үчүн, Қәшқәр хәлқи “Назугум” дәп нам бәргән. Ғулҗида нәшир қилинидиған “Или дәрияси” журналида мундақ йезилиду: “Күнләрниң бир күни Назугум тағдики мөлчәр қилишқан ярниң қешиға барғанда, акиси Абдулла ғоҗа һәм яр бешиға берип, жиғлишип һал-әһвалини ейтишиду. Шу чағда акиси Абдулла ғоҗа: “Әй, сиңлим Назугум, сән бу йәрдә турмиғин, бир тәрәпкә қечип кәткин. Әгәр қачмисаң, сени қалмақлар алиду, туққан пәрзәнтлириңниң барчиси қалмақ болиду, өзәң һәм мусулман болалмайсән”, — дәйду. Назугум жиғлап туруп: “Әй, җеним ака, мениңму қачидиған хиялим бар еди. Амма, сәндин җуда болуп, мән аҗиз қандақ қилимән, дәттим. Әнди сени 

				худайимға тапшурдум”, — дәп Ғулҗа тәрәп-кә қарап қечип жүрүвәрди”. Демәк, Назугум наһайити парасәтлик, миллий ғурури үстүн, сағлам роһқа егә, һәртәрәплимә билимлик аял болған. У акисиниң мәслиһити бойичә манҗур-хитай басқунчилиридин қутулуш үчүн қечип кетишкә бәл бағлиған. Амма у дәсләпки қетим қачқанда тутулуп қалған. Күрә шәһириниң Җаңҗуңи җәңгивар қизи-мизни черикләр башлиғи (солунға) “соға” қиливетиду. Солан уни өз жути — Сумунға (һазирқи Чапчал наһийәсигә қарашлиқ) елип келип, нийити өзги-риду. Өз хәлқиниң рәсим қаидиси бойичә той қилип, уйғур қизиға өйләнмәкчи болиду. Буниңға батур қиз һечқачан төзмәтти һәм номуси чидиматти. У мусулманлиқ роһиниң дәпсәндә болушини һәргизму халиматти. Шу той кечиси Назугум мәс болуп есидин адашқан соланни боғузлап, өзигә керәклик қурал-сайманларни елип, йәнә җаңгалға қарап қечип кетиду. У “Юлтуз” дегән йәрдин, йәни Баянғол әтрапидики яйлақлардин қечип келип, Ғулҗа әтрапидики Қаш дәриясиға йетип келиду. У йәрдә қомучтин сал ясап, төрт күн дәрияда еқип Ғулҗа шәһириниң ғәрбидики тағ етәклиридики (һазирқи Кәтмән тағлири) өңкүргә йошуруниду. Алтә ай давамида қәһриман уйғур қизиниң изиға чүшкән манҗур-хитайлар, уни байқап қелип дәрһал тутуп кетиду. Униң қошақлириниң биридә “кирсәм Қәшқәр йолиға, Қәшқәр йоли йол болғай” дейилгән еди. Буниңдин биз батур уйғур қизиниң Қәшқәргә кетидиған йолларни издигинини вә униң тапалмиғининиму билимиз. Назугумни тутувалған манҗур-хитай әмәлдарлири, униң ялвурғанлиғиға қаримай, путини бағлап, атқа таңиду. Хитай әмәлдари далойи униң путиға кишән, қолиға койза селип ямулға солайду. Бу вақиәни Назугум өз қошақлирида ениқ тәсвирләйду:

				Аяғимда ишкәл бар,

				Бойнимизда тиңгаңзә.

				Елип қачса Назукни,

				Болса яхши хохәңзә.

				Ямулда Назугумни күндүзи төрт яйи, кечиси төрт яйи күзәткән-ликтин, у бу шәпқәтсиз әсирдин қутулуп кетәлмәйду. У түрмидә роһий вә җисманий азап тартиду, бешидин өткән вақиәләрни әскә алиду. Униңдин биз ата-анисидин шәпқәтсиз айрилғанлиғини вә үч яштики оғлини оға берип өлтәргәнлигини билимиз.

					Ши Сән Далойә — манҗур-хитай аддий һәрбий әмәлдари. 

					Солан — жуқури лавазимлиқ һәрбий әмәлдар.

				Мән көрмигән момамни,

				Мени туққан анамни.

				Чәнпән берип өлтүргән,

				Үч яштики баламни.

				Хитай әмәлдари Җаңҗуң Назугумниң җинайити тоғрисида Бе-җинға хәт йоллайду. Җаңҗуң әвәткән хәт ордиға қириқ бир күндә йетип бариду вә қириқ бир күндә җавап келиду. Хан вәһшиләрчә: “Бу хәт кечиси барса, күндүзгә қалдурмай, күндүзи барса, кечигә қоймай өлтүрүлсун” — дегән буйруқ чиқириду. Бу буйруқ кәлгән заман, Назугумни ямулдин елип чиқип, мәҗбурий силкишләп мойтуңзиға (“қәтлгаһ”) бешини басиду. Бир җаллат баш кесәр пал-тисини билигән болуп олтириду. Иккинчи җаллат арқисидин келип, бешини чапиду. “Или дәрияси” журналида бу һәқтә мундақ язиду: “Назугумниң беши җуда болуп, йәргә домулап чүшти. Икки йүзчә туңганлар бар еди, башни елип тәнгә тикип, намизини оқуп, йәргә дәпнә қилип, хәтмә қуръан оқуп янди. Бу вақиәләрни Молла Билал чоңларни өйигә чиллап кәлтүрүп, тәпсилий сорап, аңлап билип, “1882-жили җамадийул әввәлниң 5-күни Ғулҗа диярида йезип пүтүрди”. 

				Уйғур хәлқиниң батур қизиниң өлтүрүлгән җайи — һазирқи Қорғас шәһириниң кона Күрә йезисиниң ғәрбидә болуп, дәрия яқисидики яр төпидә екән. Бу җайда ямул вә униң әтрапида җаза мәйдани болғанмиш. Һазирқи күндә уйғур алимлири “Назугум қәбрини” тепип, яшлар үчүн зиярәтгаһқа айландуруш керәклигини тәкитлимәктә. Бүгүнки күндә Кәтмән теғиниң әтрапида “Назугум өңкүри” бар. Бу муқәддәс җай Қазақстан уйғурлири үчүн зиярәтгаһ орниға айланған. Бу йәргә қериндаш қазақ хәлқиму келип, уйғур қизи йошурунған өңкүригә гүл қоюп кетиду. 

				Назугумниң қошақлири

				Төгиләр ағзи қамқақта,	Ялаң аяқ су кәчтим,

				Бир акам бар қалмақта.	Тағниң сүйини ичтим.

				Қәсти яман қалмақлар,	Чидалмай қалмақ зулмиға,

				Мән Назукни алмақта.	Әзиз җенимдин кәчтим.

				Төгиләр җайи тағ беши,	Дурдун кийгән аяққа,

				Болҗариму яр беши.	Төмүр кишән бош кәлди.

				Шу болҗаға йәткәндә,	Җеним дадам қешидин,

				Тохтимайду көз йеши.	Бу жилларда ким кәлди?

				Назугумниң дадиси вә акиси һәққидә ейтқан қошақлири

				
					Мән Қәшқәрдин чиққили,

					Чүшәк селип ятқан йоқ.

					Атам қойған чечимға,

					Тағақ селип тартқан йоқ.

					Җеним атамни көрмәй, 

					Өлүп кетәр болдум мән.

					Мән Назуктәк һеч хотун

					Ялғуз чөлдә ятқан йоқ.

					Тағдин чүшкән төрт атлиқ,

					Төртилиси боз атлиқ.

					Төрт атлиқниң ичидә,

					Мениң акам сумбатлиқ.

				

				
					Атамни мән сеғиндим,

					Акамни мән сеғиндим.

					Тирикмекин шу дадам,

					Хәвирини билмидим.

					Ағамға йетәлмәсмән,

					Атамни көрәлмәсмән.

					Атамни көрүп өлсәм,

					Һәргиз арман қилмасмән.

					Атам мунда келәрму,

					Мени елип кетәрму,

					Теч Қәшқәргә йетәрму,

					Һеч барлиғини билмәсмән.

				

				Назугумниң қомучлуқта жүрүп ейтқан қошақлири

				
					Қомуч арилап күн чүшти,

					Ялғуз бешимға муң чүшти.

					Мән Назукни тутқили 

					Солан “капирлар” чиқти.

					Худа салди бу ишқа,

					Мени туғмиш қечишқа.

					Солан “капир” бәк яман,

					От қоймисун қомучқа.

				

				
					Назук аҗиз бәндини,

					Бир худайим сақлиғай.

					Қомучларға от қоймас,

					Қәшқәр йоли йол болғай.

					Қомучлуққа от қойса,

					Қечип кирәй дәрияға.

					Һәргиз хотун болмасмән,

					Солан йүзи қариға.

				

				Назугумниң Ши сән далойәниң өйидә жүргәндә ейтқан қошақлири

				
					Кәпә қилдим яванға,

					Хитай кәлди даванға. 

					Он икки күн болғанда,

					Тутулдум бу наданға.

				

				
					Ши сәнмаза бахшидур,

					Ағчиси яхшидур.

					Дәртни ейтип жиғлармиз,

					Далойә кәтсә алванға.

				Назугумниң қечип жүргәндә ейтқан қошақлири

				
					Алтә ай яттим хаманда,

					Нан пишәрдим саманда.

					Аҗиз Назук җаңгалда,

					Атам жүрәр қаянда?

					Солан берип ямулға,

					Әриз қипту җаңҗуңға.

					Җаңҗуң яйи әвәтти,

					Мәндәк аҗиз хотунға.

					Яйи чиқти тутқили,

					Әҗдиһадәк жутқили.

					Он бәш яйи келипту,

					Назугумни тутқили.

				

				
					Һечким мәндәк болмисун,

					Балаларға қалмисун.

					Бизгә кәлгән җапалар,

					Һеч бәндигә кәлмисун.

					Алтә айдин ялғузмән,

					Қәшқәр йолин билмәсмән.

					Худа мени сақлиса,

					Соланларни көрмәсмән.

					Алмута болди җайим,

					Бөрә, түлкә һәмрайим.

					Худаниң һөкми билән,

					Җаңгал болди маканим.

				

				Назугумниң Дуң ямулда ейтқан қошақлири

				
					Хитайларниң яңзиси,

					Ғулачтәк бар ғаңзиси.

					Чақай десәм чеқилмас,

					Қолумдики козиси.

					Худа бәргән ғунчәмни,

					Солан “капир” үзмиди.

					Солан “капир” өйигә,

					Назук җуган төзмиди.

					Айиғимда ишкәл бар,

					Бойнимизда тиңгаңзә.

					Елип қачса Назукни,

					Болса яхши хохәңзә.

				

				
					Әпийүн тәргән соланни,

					Тоңғуз йеғи җозиси.

					Оң қолида довзиси,

					Сол қолида ховзиси.

					Әпийүн тартқан җаллатлар,

					Дуң ямулда тартиду.

					Чөчүнлүкпәнлик өйдә,

					Назук җуган ятиду.

					Давахандин хәт кәлсә,

					“Назугумни чепиң”, — дәп,

					Мусулманлар ейтиду

					Шейитлиқни тепиң дәп.

				

				Назугумниң Ши ямулда ейтқан қошақлири

				
					Назук бели бағланди,

					Ши ямулға соланди.

					Ялғуз ғерип Назукни,

					Өлтүргили расланди.

				

				
					Атам Қәшқәрдә қалди,

					Назугум дәп жиғлайду.

					Ялғуз меһриван акам,

					Қалмақ ичидә қалди.

					Ямул маңа кийимдур,

					Өлүм вақти йеқиндур.

					Назугум йәккә ялғуз,

					Ши ямулға соланди.

					Кашки көрсәм атамни,

					Қалмақтики акамни.

					Көрмәй өлүп кетәрмән,

					Қәшқәрдики ағамни.

				

				
					Мән көрмигән момамни,

					Мени туққан анамни.

					Чәнпән берип өлтүргән,

					Үч яштики баламни.

					Алдимизда җаллатлар,

					Қиличини ойнитар.

					Мени мошу өлүмдин,

					Қандақ киши аҗритар?!

				

				Рефлексия услубида: Назугум һәққидә кимләр қәләм тәврәткән? Язғучи-ларни вә уларниң әсәрлирини атаңлар. Назугум қәйәрдә туғулған? Қачан вә кимләр билән қозғилаңға қатнашқан? Уйғур хәлқиниң миллий-азатлиқ қозғилиңиға ким рәһбәрлик қилған? Җаһангир ғоҗиниң тәғдири һәққидә пикир ейтиңлар. Назугум қанчә қетим қечип кетишкә урунған? Қәсти яман кишиләр кимләр? Назугумни нәгә солиған? Назугум өңкүри қәйәргә җайлашқан? Назугум кимләрни көп сеғиниду вә немиләр һәққидә ойлайду? 

				1. Уйғур хәлқи үчүн Назугум қандақ рәмзгә егә? Бүгүнки күндә Назугумдәк қизлар барму? 2. “Виждан” вә “Һая — номус, һар” дегән уқумларни қандақ чүшинисиләр? Җәмийәтлик әхлақ һәққидә пикриңлар қандақ?

				1.	Назугум қошақлиридики қапийәдаш сөзләргә урғу қоюп оқуңлар. Назу-гумниң қечип жүргәндә ейтқан қошақлирини ядқа елиңлар вә шу мәтин бойичә қисқичә һекайә түзүп, дәптириңларға йезиңлар. 

				2.	Назугум қошақлиридин алған тәсәввуруңларни рәсимгә сизиңлар вә униң мәзмунини сөзләп бериңлар.

				Лашманлиққа аит қошақлар (1916-ж.)

				Тарихий қошақлар ичидә лашманлиққа аит қошақларниң мәзму-ни бай вә шәкли хилму-хил. Мәзкүр қошақлар 1916-жилқи Чар Россиядә йүз бәргән миллий азатлиқ вақиәләргә беғишланған. Бу қозғилаңға Оттура Азия вә Дала өлкилиридә яшаватқан барлиқ хәлиқләр қатарида уйғурларму қатнашқан. Бу сәясий өзгиришләр уйғур әдәбиятида “Лашманлиқ” вақиәлири дәп атилип кәткән вә шу түпәйли улар бир пүтүн мавзуға бириктүрүлгән. 

				1916-жили қозғилаң пәйда болуп, уйғур йезилирини әнсизчилик вә паракәндичилик қаплайду. Авам хәлиқ арисида “урушқа елип маңғидәк” дегән пәтва тарқилип кетиду. Шу түпәйли Яркәнт таранчи вә Ақсу-Чарин болуслуқлирида умумий наразилиқ күчи-йиду. Әмәлиятта Чар Россия биринчи дуния урушиға қатнишиватқанлиғидин арқа сәпкә ишчиларни (қара ишқа) чақиришқа мәҗбур болған. Йәрлик аһалигә жуқуридин кәлгән телеграммилар җараңлиқ оқулуп, мечит әһли алдида падиша пәрманиниң маһийити ечилишқа башлайду. Бу хил пәвқуладдә әһвал қазақ вә қирғиз болуслуқлиридиму йүз бериду. Пәрманға мувапиқ болуслуқ рәһбәр-лири қара ишқа елинғанларниң тизимини түзүшкә алдирайду. Бу тизимлар йошурун вә адаләтсиз түзүлгәчкә, паракәндиликләр пәйда болушқа башлайду. Бәзи йезиларда авам хәлиқ тизим түзүштин баш тартиду. Бу хәвәрләр башқа мәһәл-лиләрдики аһалиға дәрһал тарайду. “У яққа барғинимиздин өлгини-миз әла” дейишип, бәзи йеза башлиқлири падиша буйруғиға қарши чиқиду. Көплигән кишиләр шу йәрдила тутқун қилинишқа башлайду. Болуслуқниң бәзи рәһбәрлири нарази болған хәлиқни һәрбий күч билән тохтатмиса, болмайдиғанлиғи һәққидә хәвәр берип мураҗиәт қилиду. Падиша һөкүмити өз пәрманиниң маһийити һәққидә йәрлик аһалиға чүшәндүрмисә болмайдиғанлиғиға көзи йетип, җамаәт арисидики инавәтлик шәхсләрдин ярдәм сорашқа мәҗбур болиду. Шу сәвәптин Яркәнт таранчи болуслиғидин Һүсәйин бай Юнусов, Җалалидин Йолдашев, Ақкәнт болуслиғидин Ғоҗамбәрди Илимов қатарлиқ кишиләр хәлиқ алдиға чиқип, несиһәт-тәшвиқат қилиду. Бәзилири күлкилик әһвалға дучар болиду. Вәзийәт кәскинлишип, Яркәнт болуслиғида наһайити чоң жиғин өткүзүлиду. Әйнә шу жиғинда “қара ишқа адәм бәрмәслик, күч билән елинған тәғдирдә қураллиқ қаршилиқ көрситиш” лазимлиғи тилға елиниду. 

				Йәттису бойичә тәһдит вә ховупниң күчийип бериватқанлиғи һәққидә тарихий учурлар бар. Мәсилән, уларниң биридә мундақ йезилиду: “Яркәнттин чиққанда таранчиларниң Мазар мәлисиниң әтрапида бизгә гуманлиқ көрүнгән икки атлиқ таранчини учраттуқ. Уларниң қолида узун яғачқа орнитивалған оғақлири бар. Дәл мошу чағда башқа тәрәптин йәнә алтә адәм келип қошулди, уларниң үчи милтиқ, арисида бири қара милтиқ, қалғанлири ара, тоқмақлар билән қуралланған еди. Мән сәккиз адәмни қолға алдим. Мошу 

					Рус падишасиниң 1916-жилқи Пәрманиға бенаән Оттура Азия вә Дала өлкисидә яшаватқан хәлиқ-ләр қара ишқа елинған. Бу вақиә миллий әдәбиятимизда “Лашманлиқ вақиәси” нами билән мәлум.

				пәйттә кочиларда таранчилар жиғилишқа башлиди. Биз қолға чүшәргән сәккиз адәмму уларниң қатариға қошулуп кәтти. Барлиғи атлиқ, улар оғақ, тоқмақ, нәйзиләр билән қуралланған. Йолда қурал-ланған атлиқ таранчиларни учраттуқ. Уларниң барлиғи Яркәнткә қарап бәт алди. Кечиси маңғинимизға қаримастин, барлиқ мәлиләрдә қуралланған таранчи әрлири кочиларда атлиқ жүрәтти”. 

				Әйнә шундақ қаршилиқларниң нәтиҗисидә, вәзийәт техиму кәскинлишишкә башлиған. Нарази болған уйғур, қазақ вә қирғизлар өз ара алақә бағлашқа киришкән. Болупму, Чоң вә Кичик Ақсу, Баян қазақ, Долата, Ғалҗат йезилириниң турғунлири очуқ қаршилиқ көрсәткән. Улар қара ишқа “лашманлиққа” адәм бәрмәйдиғанлиғини ашкарә җакалайду. Бәзи йезиларда тизимни тартивелиш үчүн һәрикәт қилиду. Болупму Чоң Ақсу йезисидин Хоҗамниязов, Мәңсүр Әмиров, Төләгән Һосманов, Зиям Исламбақиев, Җәрулла Тәҗаллаев, Әлахун Сираждинов, Баян қазақ йезисидин Керимахун Адилаев, Муса Әзизов, Мәңсүр Насиров қатарлиқ кишиләр наһайити қаттиқ наразилиқ көрситип, падиша пәрманиға қарши чиқиду. Буниңдин чөчигән падиша һөкүмити җазалиғучи казак күчлирини әвәтиду. Йеза хәлқи хәтәр астида қалиду. Казаклар “қайқа” дава-нида 12 қозғилаңчини етип өлтүриду. Бу хил көрүнүшләр Қорам болуслуғидиму һәм Верный шәһиридиму орун алиду. Қозғилаң-чиларниң һәрикәтлири һәрбий күч билән бастурулиду. Шундақ қилип, падиша һөкүмити Яркәнт болуслуғидики уйғурлар арисидин 1000 ға йеқин адәмни лашманлиққа елип кетиду. Көплигән қозғилаң-чилар Хитайға қечип кетишкә мәҗбур болиду. Умумән ейтқанда, авам хәлиқниң қаршилиқ көрситишиниң башқиму сәвәплири бар. Аһалиниң көп қисми намратчилиқта яшатти. Улар йоқсизчилиқниң азавини тартип кәлгәчкә, падиша пәрманиға очуқтин-очуқ қарши чиққан. Әйнә шундақ уйғур хәлқиниң бешидин өткән ечинишлиқ вәзийәт 1916-жилқи тарихий қошақларда толуғи билән әкс етилгән. 

				Он алтинчи жил қошақлири

				Қайқа даван тағлири,

				Төкүлгәнду қанлири.

					Қошақлар

					Уйғур қошақлириниң шәкли аддий. У көпинчә төрт мисралиқ болуп һәрбири ритм бойичә икки турақтин (4+3) тәркип тапиду. Бу турақлар қапийәдаш сөзләр билән тәкрарлиниду.

				Тутуп нәйзә салғанда,

				Сиқирғанду җанлири.

				Аңлаңлар, халайиқлар,

				Олата ейтқан қошақни.

				Лашманлиққа тутуп бәрди,

				Һәмәм дегән шейитни.

				Тохнияз дегән батур

				Қайқа үстидә ятур.

				Көпниң сөзини сөзләп,

				Өз бешини йәп ятур.

				Ишик алди топ седә,

				Атқа сеп берәй бедә.

				Залимларниң дәрдидә

				Болди жүрәкләр зедә.

				Чөл қайқиниң үстидә,

				Қар кәтмәй йетип алди.

				Шейит болған әрләрниң

				Баллири житим қалди.

				Өстәң бойи сүзүк таш,

				Маңғанларниң көзи яш.

				Бу пәрманни чиқарған

				Николай — залим бағри таш.

				Или уйғурлириниң Йәттисуға көчүп чиқиши һәққидә қошақлар

				Бу йолда тола меңип,	Көчмән көчкән адәмләр

				Путум қапирип кәтти.	Қилвиға қарап маңди.	

				Һарвуға чүшәй десәм,	Көчмәй қалған адәмләр

				Өкүз алдирап кәтти.	Хитайға қарап қалди.	

				Бу йолда тола маңдим,	Яркәнт дегән йәрләрдә

				Бу йол — мениң йолдишим.	Қарияғач тола екән.

				Һерипечип кәлгәндә,	Ғериплиқ әсир қилса,

				Су бәргән қериндишим.	Хәлиқ дәртлик болар екән.

				Хонихай йолида таллар,	Кәлмәймиз дегән билән,

				Һәр талида маҗанлар.	Хитайлар келип қалди.

				Сүйдүң шәридә ишләп,	Ақ падишадин Ғулҗини

				Еқип кәтти бу җанлар.	Соқушмай сорап алди.

				Хойма хар болуп кәттуқ,	Яркәнтләргә биз келип,

				Сүйдүң шәридә ишләп.	Қара өйләрдә яттуқ.

				Ярим халта әвәтипту,	Шәһәрдә тартмиған дәртни,

				Бир тоғичини чишләп.	Яркәнткә келип тарттуқ.

				Челәк, Челәк дәйдекән,	Яркәнтләрдә дәрт тартип,

				Махтиғанчә бар Челәк.	Сағирип саман болдуқ.

				Кәлгәндә яяқ кәлдуқ,	Илидин аҗрап чиқип,	

				Кәлмигән бу шум пәләк.	Көп әнди яман болдуқ.

				Чөлләргә чиқип кәтсәк,	Өсәккә барармиз дәп,

				Чөлниң бөриси бардур.	Әски там ара яттуқ.

				Көчмән көчкән әлләрниң	Өйҗайимиз пүткүнчә,

				Қеричөриси бардур.	Топрақ түвидә яттуқ.

				Миң җапа билән салған	Өсәккә барармиз дәп,

				Қалди бағубостанлар.	Уйғурлар хиял қилди.

				Җайимиздин айрилип,	Яркәнт дегән йәрләргә

				Ичтә қалди арманлар.	Көчүп барғанлар болди.

				Лашманлиққа аит қошақлар қачан пәйда болған? Лашманлиққа нарази болған мәһәллә-жутларни атаңлар. Падиша һөкүмити немә көзлигән? Хәлиқ немә үчүн қарши чиқти? Олата қошақлирида кимниң исимлири аталған? 

				Җүплүк иш: Қозғилаңниң пәйда болуш сәвәплири немидин ибарәт? Немишкә авам хәлиқ қара ишқа беришқа нарази болуп, униңға қарши чиқиду? Рәсмий әхбаратларда қандақ мәлумат бар?

					Қошақлар шәкли бойичә әдәбий нәзәрийәни ядқа елиңлар.

				ХІ әсир уйғур әдәбияти

				Йүсүп Хас Һаҗип

				(1019—1085)

				Йүсүп Хас Һаҗип — уйғур шәриқ классициз-миниң асасчиси вә классик әдиплиримизниң пешивасидур. У ислам муһитидики пасаһәтлик сөз дурданилиримизниң саһиби. Аллегориялик сөз сәнъитиниң тәкрарланмас үлгисини яратқан бүйүк әдип. Униң оттура әсир Хақанийә (Буғра-хан) тилида йезилған “Қутадғу билик” диний-пәл-сәпәлик шеирий трактати — түрк мәдәнийитиниң алтун ғәзниси. 

				Әдипниң турмуш һаяти вә иҗадий паали-йитигә бағлиқ мәлуматлар интайин аз. Алимлар “Қутадғу билик”ниң 1069-жили Қарахан падишалиғиниң пайтәхти Қәшқәрдә йезилғанлиғини вә мәзкүр әсәр тамамланған чағда, әдип-ниң 50 яшларға келип қалғанлиғини етиварға елип, униң тәхминән 1019-жили дунияға кәлгәнлигини оттуриға ташлимақта. Амма 2016-жили ЮНЕСКО тәрипидин дуниявий миқияста Йүсүп Хас Һаҗипниң 1000 жиллиқ тәвәллуди атап өтүлди. Бу рәқәмгә асаслансақ, у чағда әдипниң 1016-жили туғулғанлиғидин дәрәк алимиз. Амма бу рәқәмләр муһим әмәс. Қандақла болмисун, әдип өз дәвриниң атақлиқ вә данишмән намайәндиси.

				Йүсүп Хас Һаҗип өзиниң “Қутадғу билик” әсәридә һаятниң өткүнчи қудрәткә вә маһийитиниң өзгиришчанлиғини шеирий бәйтләр билән ипадилигән. Әдип иҗтимаий турмушни вә инсанниң ички — роһиға мунасивәтлик қиммәт гөзәл қарашларни һәққаний тонушниң муһимлиғини қәйт қилған. Чүнки бу мәсилиләр беваситә җәмийәт билән инсанниң өз ара мунасивәтлирини тәртипкә селиш һәм униң мустәһкәмлиниши үчүн һавадәк һаҗәт болған. Йүсүп Хас Һаҗип турақлиққа — мәңгү мәна-хусусийәткә егә еқидә-чүшәнчә сүпитидә алаһидә диққәт-етиварини бөлгән. Бу Күнтуғди алле-гориялик обризида очуқ намайән болиду. Күн пүтүнлүк шәклини һечқачан йоқатмайду вә һәр дайим нурини бирдәк чачиду. Турақлиқ вә мәңгүлүк — униң мәркәзлик мәзмун-маһийити. Шуңлашқа 

				Күнтуғди әдип үчүн адаләтлик рәмзи. Адаләтликниң маһийити күнгә охшаш өзгәрмәйдиған хусусийәткә егә. У күнниң нури кәби һәммә инсанға охшаш тәкши чечилиши керәк. Падиша тәрипидин бәкитилгән қанун адәләтлик болушқа тегиш. Бу адил һөкүмранлиқ-ниң бирдин бир шәрти! Шу чағдила дөләт түзүми тәртипкә келиду, уни идарә қилиш ишлири рәтлиниду. Җәмийәттә тинчлиқ, хатир-җәмлик орнайду. Йүсүп Хас Һаҗип һаяттики турақсиз, йәни өзгиришчан һадисиләр һәққидә өз қарашлириниң оттуриға таш-лайду. Әйнә шундақ өзгиришкә тегиш нәрсә-чүшәнчиләр — у җә-мийәт, дөләт вә бәхиттур. Униң пикричә, җәмийәт билән дөләтниң сири — бирхиллиқтин хали. Бу уқумларниң асаси вә мәниси — турақсиздур. Шуңлашқа бу һадисиләр Айтолди обризиға мәркәз-ләшкән. Ай күнгә қариғанда өзгирип туриду. Толун ай вақти өтүп кәткәндә, өз көркидин кетиду, сөлитини йоқитиду. Шуңлашқа Йүсүп Хас Һаҗип Айтолдини бәхит обризиға қияс қилған. У дөләт (бәхит) рәмзи. Бәхит әйнә шундақ беқарар нәрсә. У бирдә бар болса, бир-дә йоқап кетидиған хусусийәткә егә. Униң тәбиити қолниң киригә охшайду. Бәхитниң йәнә бир аламити — у ғапиллиқ, йәни бепәр-валиқ билән бағлиқ. “Қосиғи тоқ ишт — овға яримайду” — дәйду әдип. Семизлиққа мәһкүм адәм әтики күнни унтуп қелишқа қадир яки у һәққидә аз ойлайду. Һорунлуққа адәтлиниду. Әдип үчүн җәмийәт, дөләт вә бәхит чүшәнчилири бир туташ вә мәнадаш. Улар турақлиқ һадисиләргә зит чүшәнчиләрдур. Чүнки буларниң һәммиси инсан һаятиниң қисқилиғи вә өлүмниң беқарарлиғи билән беваситә мунасивәтликтур. Инсанниң һаяти тәбиәткә охшаш өзгирип туриду. Қиш кәтсә, яз келиду. Йәр-җаһан көкләйду. Вақит өтүп йопур-мақлар сарғийип, ғазаң болиду вә улар йәргә чүшүп, йоқап кетиду. Адәмниң һаяти шундақ. Уму айдәк толуп көкләйду, амма қериғанда йәнә шу йерим ай кәби солиду. Бәхит вә дөләтни қәлби ойғақ вә зерәк адәмләрла қолда тутуп туруши мүмкин. Бу қараш Күнтуғди билән Айтолдиниң арисидики сөһбәттә ениқ өз ипадисини тапиду. 

				Айтолди өлүмниң хислити һәққидә оғли Өгдилмишкә әтраплиқ чүшәнчә бериду. Өлүмниң һәрқандақ киши үчүн йәнә бир әстәрлик мәнаси бар. Униң синоними әқил һәм ой. Әқиллиқ инсан өлүмни һечқачан әстин чиқармайду. Өтнә аләмдә яшаватқанлиғини әсла унту-майду. Қерилиқ болса — у бечарилиқниң аламити. Мал-дуниясиму униңға әсқатмайду. Байлиқ топлаш биләнла яшиған киши — әйнә шу бечарилиққа тутқун. Бу әнсизчилик ишарити. Бу түркүмдики инсанлар бәхит қойнида яшиғандәк қилғини билән, у дунияниң әйибини қәлбигә сиңдүрүвалған болиду. Демәк, Йүсүп Хас Һаҗип үчүн әң муһим нәрсә, у әлгә хизмәт қилиштур. Буни у “тапуғ” дәп атайду. Җәмийәттики барлиқ инсанлар, уларниң чоң-кичиклигигә 

				яки бай-гадайлиғиға қаримай, хизмәткә тәйяр болуши керәк. Бу еқидә һәрбир адәм үчүн бүйүк бир хисләткә айлиниши лазим. Падишаниң хизмити болса, у техиму улуқ! Чүнки у өз елигә, болупму яратқучи Қутқа (Яратқучи худаға дегән мәнада) хизмәт қилған болиду. Униң тапуғи әл вә қут алди-дики җавапкәрчилиги билән өлчиниду. Демәк, Йүсүп Хас Һаҗипниң ойи билән ейтқанда, һаят турақлиқ (мәңгү) вә турақсиз (вақитлиқ) һадисиләрдин тәркип тапиду. Бу униң әң муһим қанунийити һәм сири. Уни һәммә инсан тоғра чүшиниши һаҗәт. Йүсүп Хас Һаҗип җәмийәтниң турақсизлиқ маһийити һәққидә алаһидә тохтилиду. Бу муһим нуқта — Өгдилмиш билән Одғурмиш сөһбити давамида рошән гәвдилиниду. Күнләрниң бир күни Күнтуғди Өгдилмишкә өз падишалиғиниң пак нийәтлик инсанларға муһтаҗ екәнлигини баян етиду. Өгдилмиш униңға җәмийәтни ташлап кетип қелип, тағ етигидә йеганә яшаватқан Одғурмиш атлиқ қериндишиниң бар екәнлигидин вақип қилиду. Падиша һәйран болуп, немә үчүн бу зат адәмләр биллә биллә өмүр сүрмәй, бәлки тәркидуниячилиққа берилип яшаватқанлиғи һәққидә тәптишләп сорайду һәм униң җәмийәткә қайтип келишини өтүнүп, Өгдилмишкә җекиләйду. Өгдилмиш Одғурмушниң йениға келип, падишаниң хетини тапшуриду. Амма тәбиәттә йеганә өмүр сүрүш, униң күндилик етиқат-таәтигә, еңиға мувапиқ келидиғанлиғини чүшәндүрүп, җәмийәткә бармайдиғанлиғини ейтиду. У падишаниң өтүнүшини рәт қилиду. Өгдилмиш һәйран болуп, бу қарариниң сәвә-вини сорайду. Одғурмиш җәмийәтниң үч әйивиниң бар екәнлигини ейтип бериду. Бу әйипләр адәм аң-сәвийәсигә сәлбий тәсир қилип туриду. Униң пикричә, җәмийәт бу гунакарлар яшайдиған бир ма-кандур. Адәмләр әлмисақтин тартип бу гуналардин қутулалмай аварә болушиду, бәлки улар билән чирмишип-бағлинип яшайду. Чүнки җәмийәттә үч хил ләззәт һөкүм сүрүп туриду. Униң биринчиси — қосақ-қерин ләззити, иккинчиси — әр-аял ишқ ләззити, үчинчи-си — тирикчилик (буниңдин келип чиққан байлиқ вә бийлик) ләз-зити. Қанчә вақит, қанчә дәвирләр өтсиму инсанлар җәмийәттики бу үч хил ләззәттин задила қутулалмайдиғанлиғини, шуңлашқа улардин ваз кечәлмәйдиғанлини әслитип өтиду. Одғурмишниң тә-китлишичә, бу җәмийәтниң сақаймас ағриғидур. Шуңлашқа у бир 

					Аруз вәзни — шәриқ шеир сәнъитиниң алаһидә шәкли. У уйғур әдәбия-тида Х әсирдин башлап өзләшкән. Йүсүп Хас Һаҗипниң әсәри аруз вәзнидә йезилған. Көплигән уйғур шаирлири мошу вәзиндә шеир йе-зип, иҗат қилип кәлмәктә.

				әвлаттин иккинчи әвлатқа жуқуп туриду. Шу сәвәптин у инсан-ларниң бу тилға елиниватқан ләззәтләрдин кечәләйдиғанлиғиға көзиниң йәтмәйдиғанлиғини ениқ ейтиду. Өгдилмиш бу хил җә-мийәт әйиплириниң маһийитини чүшәндүрүп беришни сорайду. Одғурмиш немә сәвәптин қосақ-қерин ләззитиниң ховупидин әнси-рәйдиғанлиғини һәртәрәплимә чүшәндүриду. Бу ләззәткә берилгән инсанларда — ачкөзлүк аламәтлириниң қозғилидиғанлиғини вә униң сәвәвидин инсан мүҗәзидә сәлбий нуқсанларниң пәйда болиди-ғанлиғини һәм буларниң алди елинмиса, у чағда бу нуқсанлар инсанлар мәпкүрисини қаплап кетидиғанлиғини қәйт қилиду. Ачкөзлүкниң башқа мәниси — қизғиниш вә һәсәттур. Одғурмиш көзи тоймаслиққа муптила болған кишиләрдин умумхәлиққә һечбир пайдисиниң болмайдиғанлиғини вә униңдин җәмийәт ронақ тапмайдиғанлиғини алаһидә тәкитләйду. Униң пикричә бу һәвәс җә-мийәт әхлақиға аит гөзәл қарашларни суслаштуриду һәм чирикләш-түриду, яхши нийәтлик кишиләрни әнсиритиду вә уларниң хатир-җәмлигигә дәхил йәткүзиду. Униң зийинидин көплигән әвлатларниң еңи зәйиплиниду. Одғурмиш бу һәвәсниң дәрдидин җәмийәт әхлақи бузулуп, қанчиму инсанларниң пак еқидиси билән виждан-номуси йәр қилинғанлиғини ейтип бериду. 

				Одғурмишниң пикричә, бу һәвәстин қалса, иккинчи ләззәттинму, йәни әр-аял ишқ әйивидин келидиған ховуп-хәтәр йетәрликтур. Бу әйиптин көплигән тәғдир вә қанчилигән җәмийәт (дөләт) вәйран қилинған. Бу әйипниң мәнисиму йәнә шу қизғиниш билән һәсәткә берип тирилиду. Башқичә ейтқанда, бу җәмийәткә чүшкән күйә. Туғулған бала әхлақлиқ өсүп йетилсә — яхши, амма у бала әмәс, бир балаға айланса иш чатақ. Әр вә аял арисида һая йоқалса, ундақ җәмийәт узаққа бармай, бәрбат болиду. 

				Одғурмишниң ейтишичә, җәмийәтниң үчинчи әйиви — у тирик-чилик ләззити билән беваситә мунасивәтлик. Бу һәвәскә берилгән адәмләрниң күни байлиқ топлаш билән өтиду. Байлиқ топлиған кишидә бийликкә болған интилиш-ихласи күчийиду. Бийлик билән ғәзнигә интилған кишидә өзәмчиллик һиссияти жуқури болиду. Буму инсан мейисигә чүшкән бир қуруттур. Йүсүп Хас Һаҗип Одғурмишниң бу һаяттин һечнәрсини тәләп қилмиғанлиғи үчүн униңға Қанаәт дәп нам бериду. 

				Өгдилмиш Одғурмишниң бу ейтқанлирини толуқ қобул қилал-майду. Чүнки инсанлар Одғурмиш охшаш җәмийәттин безип кети-диған болса, у чағда инсан нәсли йоқайду. Әвлат қалдуруш — бу һәрқандақ адәмниң борчи. Инсан ач қалса, униңдин келидиған ях-шилиқму аз. У чағда өмүрниң немә мәниси қалиду? — дәп қадилиду 

				Одғурмишниң көзигә у. Демәк, инсанларда җәмийәтниң бу хил үч ләззитигә қарши туридиған нәпс чүшәнчисини йетилдүрсә, у чағда улар һалал вә һарамниң мәнисини тоғра чүшинип йетәләйду. Демәк, инсанлар үчүн өз нәпсигә егә болуш әң муһим қәдрийәтләрниң биридур. Өз нәпсигә өзи егә болалмайдиған инсанлардин келидиған хәтәр яман. Өгдилмишниң пикричә, әл ғеми билән яшиған адәм һечқа-чан нәпси аваргәрчиликләргә берилмәйду. Хәлиқниң дәрди билән хошаллиғиға ортақ яшайду. Демәк, әң бүйүк вә гөзәл чүшәнчә — у әл ғеми билән яшаштур. Шу сәвәптин Йүсүп Хас Һаҗип Өгдилмишкә Әқил дегән уқумни бериду. Һаятқа болған қанаәт, һәргизму униң әвзәлликлиридин толуқ ваз кечиш әмәс, бәлки қәлбидики қанаәт-шүкричилик һиссият-еқидилирини ойғитиш билән бағлиқ. Демәк, Йүсүп Хас Һаҗипниң ойи билән ейтқанда, Әқил вә Адаләт чүшәнчи-лириниң маһийити өзгиришсиз, йәни турақлиқтур. Бу чүшәнчиләргә яндашқан җәмийәт гүллиниду вә һәртәрәплимә риваҗлиниду.

				Елигниң Айтолдиға соали

				683.	Елиг ейтти: уқтум бу әрдәмлириң,

					Қусуруң барму, ейт, биләй мән сениң.

				Айтолдиниң Еликкә җавави

				685.	Қусурум шудурки, турақсиз атап,

					Йүрәрләр кишиләр ара яманлап.

				688.	Йеңи нәрсә болса, кона нә керәк,

					Сәрә нәрсә болса, яман нә керәк.

				692.	Төрәлгән немиләр бари йоқилур,

					Төрәлткән бир Алла, нә қилса қилур.

				693.	Тириклик дегән у шамалдәк кетәр,

					Қачар, тутса турмас, аңа ким йетәр?

				694.	Қуванма бәхиткә, келәр һәм кетәр,

					Ишәнмә бу дәвләт алар һәм берәр.

				695.	Турақсиз әмәс болса дәвләт өзи,

					Нә яхши ки бу бәхит әй қози...

				696.	Келип кәтсә болса бу дәвләт яна,

					Йоруқ күн қараймас еди, көр, мана. 

				* * *

				697.	Елиг деди: билдим турақсизлиғиң,

					Болурму кетип йәнә кәлмигиң?

				Айтолдиниң Еликкә җавави

				699.	Сөйүп истигән тез тапалмас мени,

					Қачурса әгәр, тез туталмас мени.

				700.	Мени тутса чиң гәр кишиләр тепип,

					Сөзүм шуки, кәтмәймән ундин қечип.

				702.	Бу Айтолди ейтти: маңа чиң кишән –

					Ерур қанчә нәрсә, берәймән нишан.

				703.	Тәвазулуқ болсун мени тапқучи,

					Кичик пеил һәм сөзни юмшақ қилғучи.

				704.	Өзини тутса у ашмай һәддидин,

					Яман-әски ишларға бармай йеқин.

				705.	Йиғилған мелини бузуп чачмиса,

					Түзәп хулқини у, пәйлин бузмиса.

				706.	Өзидин улуққа хизмәт қилса өз,

					Өзидин кичиккә чүчүк қилса сөз.

				707.	Кишини кибир билән рәнҗитмисә,

					Кичикләр күлүп һәм бозәк әтмисә.

				708.	Бекардин һараққа бешин тиқмиса,

					Бекардин-бекарға мелин чачмиса.

				709.	Оюнға бәрмисә тилу-қолини,

					Дурус қилса дайим хуй-пәйлини.

				710.	Турақсиз бәхиткә шулардур кишән,

					Мошу хилда бағланса, қачмас, чүшән. 

				713.	Тутушни билсә дәвләт қачмай турар,

					Қечип кәтсә кәлмәс йенип тез гезәк.

				Оғдурмишниң баянлири

				3344.	Һава, нәпс – бу, динниң бүйүк дүшмини,

					Таәттин аздурар улар бәндини.

				3345.	Һаваға берилсә, тутқун болур,

					Десәм тән арзусин, мени қул қилур.

				3347.	Әшундақ сәвәптин шәһәрни қоюп,

					Бу йәргә келипмән еғир йүк йүдүп.

				3349.	Ки ялғуз турурсән дедиң әй қаяш,

					Худа яди һәмра, маңа бәс, адаш.

				Үгдилмишниң ейтқанлири

				3375.	Нәсилсиз өлсә әр, түгәйду уруқ,

					Жаһанда ат, орни қалар бош-қуруқ.

				Одғурмишниң ейтқанлири

				3376.	Җавап бәрди Одғурмиш: бу һәқиқәт,

					Буниңда йәнә бар бөләкчә һаләт.

				3377.	Әгәр яхши болса оғул-қиз зерәк,

					Сениң ейтқиниңдәк болур у, демәк.

				3378.	Яман болса лекин, йиғлатқан сени,

					Сән өлгәндә, тезла унутқай сени.

				3519.	Җаһанни нечүкму махтарсән маңа,

					Униң әйивини мән ейтайин саңа.

				3533.	Бу дуния вапасиз бәхит беқарар,

					Немә бәргән болса, йәнә тез алар.

				* * *

				3573.	Җаһан татлиғи бу үч нәрсидур,

					Бу үчиниң ләззити баравәр турур.

				3574.	Йемәк-ичмәк ерур бу үчиниң бири,

					Хотундур у бирси, сөйүнсә ери.

				3575.	Үчинчи, тән сақлиқ, тириклик шудур,

					Бу үч ичрә бу бәк керәклик ерур.

				3576.	Бу үчтә бар олған ләззәт һәммиси,

					Бөләк, үчкә йәтмәс, әй әл каттиси.

				3577.	Йемәк-ичмәк у бир ләззәттур, қаяш,

					Вә лекин йениқи ямандур, адаш.

				3578.	Үч бармақ билән у бир гал үчүндур,

					Униңдин нери барса қарниң толур.

				3579.	Йегән аш сиңмисә, мизаҗ бузулур,

					Бузулған мизаҗ, әр кесәл боп ятур.

				3580.	Өлүмдин хәвәрдур кесәлниң иши,

					Өлүмдә ләззәт йоқ, әй һошияр киши.

				3581.	Йәнә бир ләззәтки — хотун ләззити,

					Соғ суға чүшмәк униң меһнити.

				3582.	Униңдин кейин, көр, оғул-қиз ерур,

					Бу йүкни көтәрмәк мәшәқәтликтур.

				3583.	Ишит, бу бейитни ейтқан немәдәр,

					Оғул-қиз, хотун әр күчини кесәр.

				3585.	Ләззәт нәдә болса, җапаси биллә,

					Чүчүк қайда болса, келур соң аччиқ.

				3591.	Булар ичрә қаттиқ, яманирақ йеғи —

					Вуҗут — нәпс, чиқирур питнә һәр чеғи.

				3624.	Қарап туруп көйдүрмә өзүңни күчәп,

					Өзүңни отқа атма бу дунияни дәп.

				Йүсүп Хас Һаҗипниң туғулған күни һәққидә қандақ көз-қарашлар бар? Күнтуғди обризиниң рәмзи немидин ибарәт? Айтолди немишкә турақсиз-лиқниң бәлгүси? Одғурмиш немишкә җәмийәткә йенип келишни халимайду? Өгдилмиш қандақ пикирләрни ейтиду?

				Йүсүп Хас Һаҗипниң мәвқәси немә үчүн Өгдүлмиш көзқаришиға уйғун? Униң үчүн қайси қәһриманниң пикри тоғра? Қандақ ойлайсиләр?

				1.	Мәтиндин силәргә тәсир қилған икки бәйтни көчирип йезип, униң һәрбир мисрасини төрт боғумға бөлүп, үнлүк оқуңлар (топлуқ иш). 

					У бәйтни ядқа елиңлар (йәккә иш).

				2.	Өгдилмишкә охшайдиған шәхсләр һәққидә қисқичә мәлумат топлаңлар.

				 

				Маһмут Қәшқәрий 

				(1008—1103)

				Оттура әсир уйғур әдәбиятиниң бүйүк нама-йәндиси, түрк дуниясиниң мәшһур энцикло-педист әлламиси Маһмут Қәшқәрий тәхминән ХІ әсирниң 20-жиллири Қараханийлар дөлити-ниң пайтәхти Қәшқәрдә туғулған. Униң “Дивану луғәтит түрк” мәшһур әсәри дуния мәдәнийәт тарихида йүксәк орунни егиләйду. У түрк тиллиқ хәлиқләрниң мәдәнийитини вә түрк цивили-зациясини йеңи балдаққа көтиришкә вә униң техиму риваҗлинишиға асас яритип бәргән шәхс. Әдип мәзкүр әсәрни йезип чиқиш үчүн на-һайити көп вақитни сәрип қилип, қайта-қайта ишлигән. Бу һәқтә М. Қәшқәрий мундақ язиду: “Мән түркләрниң, түркмәнләрниң, оғузлар, чигилләр, яғмилар, қирғизларниң шәһәрлирини, қишлақ вә яйлақлирини көп жиллар давамида кезип чиқтим, луғәтлирини топлидим, түрлүк сөз хусусийәтлирини үгинип ениқлап чиқтим. Мән бу ишларни тил билмигәнлигим үчүн әмәс, бәлки бу тиллардики һәрбир кичик пәриқләрниму ениқлаш үчүн қилдим”. Әдипниң бу пикригә қариғанда, униң ана тил сөйгүси, етиқати интайин күчлүк болғанлиғини байқаймиз. Қедимий ана тилимизниң әң гөзәл, нәпис тил болғанлиғидин учур алимиз. Бу Маһмут Қәшқәрийниң Йүсүп Хас Һаҗип охшашла ана тил мәдәнийитигә алаһидә етивар бәр-гәнлигиниң очуқ бир испати. Улар түрк тилиниң әрәп-парс тилидин қелишмайдиғанлиғини алаһидә тәкитлигән. Һәр икки улуқ зат түрк хәлқигә мирас қалған, бу сөйүмлүк тил-мәдәнийитиниң риваҗлинип, гүллинишигә зор төһпиләрни қошқан. Улар ят милләтләрниң тилиға қарғуларчә чоқунуш вә өз ана тилини пәс көрүш — сәлбий нуқсан сүпитидә хатимә бәргән. Демәк, бүгүнки әвлатларму өз ана 

				тилиниң қәдрини йоқатмаслиққа интилиши керәк. Чүнки һәммимиз, Маһмут Қәшқәрий ейтқандәк, ана тилда ойлаймиз, тәпәккүр қилимиз, бир-биримизни сеғинимиз, көрү-ватқан чүшлиримизму ана тилда, ана тилда күлүп, ана тилда жиғлаймиз. Бу өз кимли-гиниң тонушниң бирдин бир асаси. 

				“Дивану луғәтит түрк”кә охшаш бунчи-вала бүйүк бир әсәрниң илим-пән вә мәдәни-йәт мәйданиға келиши беҗиз әмәс. Оттура әсирдә Қараханийлар дөлитиниң пайтәхти — Қәшқәр шәһири — түрк хәлиқлириниң мәри-пәт вә мәдәнийәт мәркизи еди. М.Қәшқә-рий — бу йәрдә яшаватқан хәлиқни хақанийә түрклири вә уларниң тилини хақанийә тили дәп көрсәткән. У бу тилни “әң очуқ вә раван тил хақанийә өлкисидә яшиғучиларниң тилидур” — дегән. Қедимий Қәшқәрдә наһайити чоң мәдрисиләр болуп, түрк дуниясини өзигә мәптун қилип туратти. Қәшқәр ислам мәдәнийитиниң узун вақитлиқ вә алаһидә төһпикар мәркизигә айланған еди. 

				Бүгүнки күндә әдипниң “Дивану луғәтит түрк” әсәри көплигән түрк тиллириға тәрҗимә қилинған. Мәзкүр әсәрдә көпинчә луғәт берилип, сөз-ибариләр һәртәрәплимә шәрһиләнсиму, униңда орун алған хәлиқ еғиз иҗадийити җәвһәрлири билән шеирийәткә аит мирасларниң бәдиий қиммити наһайити зор. Биз бу әсәрләрниң сүпитигә қарап, оттура әсир әдәбият муһитиниң наһайити жуқури бир мәдәний басқучта риваҗлиниватқанлиғидин вә униң бай һәм хилму-хил екәнлигидин учур алимиз. Алимларниң ейтишичә, “Дивану луғәтит түрк”тә орун алған әдәбият нәмунилири һәрхил бә-диий әнъәниләрниң мевисидур. Униңда қедимий әҗдатлиримизниң мол хәлиқ еғиз иҗадийитигә егә болғанлиғидин башқа, шәриқ мәдә-нийитиниң тәсиригә учриғанлиғини байқаймиз. Бәзи шеирлар аруз вәзнидә вә бәзилири қедимий аллитерация услубида йезилған.

				Баһар тоғрилиқ қошақлар

				(“Дивану луғәтит түрк”тин қошақлар)

				
					Әсли нусхиси: 

					Қар, муз қамуғ әрүшди,

					Тағлар суви ақишди.

					Көкшин булит өрүшди,

					Қайғуқ болуб үгришүр.

				

				
					Мәзмуни:

					Қар, музлар һәммиси ериди,

					Тағларниң сүйи ақти.

					Асманда көк булут пәйда болди,

					Улар асманда қейиқ охшаш үзмәктә.

					Шәриқ класси-цизми — бу ислам муһитида шәкилләнгән сөз сәнъити. У узақ әсирләр давами-да риваҗлинип, өзигә хас үлги-лирини бәрпа қилған.

					Әсли нусхиси: 

					Қуйди булут яғмурин,

					Керип тутар ақ торин.

					Қирқа қодты ол қарин,

					Ақин ақар әңрәшүр.

				

				
					Мәзмуни:

					Булут ямғурини қуйди,

					У ақ торини һаваға яйди.

					Ақ қарлирини қар үстигә ташлиди,

					Шарилдап сәл ақти.

				

				
					Әсли нусхиси: 

					Қақлар қамуғ көләрди,

					Тағлар баши иләрди.

					Аҗун тини йилирди,

					Тү тү чәчәк чәркәшүр.

				

				
					Мәзмуни:

					Чоңқурлар суға толди,

					Тағлар беши көрүнмиди.

					Дуния иссиқ нәпәс алди,

					Түрлүк чечәкләр ечилди.

				

				
					Әсли нусхиси:

					Түмән чәчәк тизилди,

					Бүкүндән ол язилди.

					Үкүш ятиб үзәлди,

					Йәрдә қоба әдришүр.

				

				
					Мәзмуни:

					Түрлүк чечәк тизилди,

					Ғунчилири йейилди.

					Йәр астида узақ ятқан,

					Әнди бирбиридин айрилмақта.

				

				
					Әсли нусхиси:

					Қулан түгәл қомитти,

					Арқар суқақ юмутти.

					Яйлағ тада әмитти,

					Тизич туруб сәкрәшүр.

				

				
					Мәзмуни:

					Қуланкейик һаяҗанға кәлди,

					Тағ өшкилири, җурлар жиғилди.

					Улар яйлақларға барди,

					Топтоп болуп сәкрәшти.

				

				
					Әсли нусхиси:

					Алин төпү яшарди,

					Орут отин яшурди.

					Көлин сүвин күшәрди,

					Сиғир, буға, мөңрәшүр.

				

				
					Мәзмуни:

					Идирлар гүл вә кокатлар билән безәлди,

					Қурған чөпләр көкирип кәтти.

					Көлләрниң сүйи көпәйди,

					Сийир вә буқилар мөришәр.

				

				
					Әсли нусхиси:

					Қизил, сариғ, арқашип,

					Йипкин йашил йүзкәшиб,

					Бир биргәрү йөркәшип,

					Ялңуқ ани таңлашур.

				

				
					Мәзмуни: 

					Қизил, сериқ гүлләр үнүп чиқти,

					Түрлүк гүлләр чирмишип 

					Арқаарқидин баш чиқарди,

					Кишиләр буниңға һәйран болиду.

				

				
					Әсли нусхиси:

					Ағди булит күкрәйү,

					Яғмур толи сәкрийү,

					Қалиқ ани үкрийү,

					Қанча барир бәлгүсүз.

				

				
					Мәзмуни:

					Гүлдүрләп булутлар пәйда болди,

					Ямғур қаттиқ яғди.

					Һава булутларни учиратти,

					Уларниң барар җайи бәлгүсиз еди.

					Әсли нусхиси:

					Қушқурт қамуғ тирилди,

					Әркәк, тиши тирилди,

					Өгүр алиб тарилди, 

					Йинқа яна киргүсүз.

				

				
					Мәзмуни:

					Қуш, қурут һәммиси тирилди,

					Әркиги, чишиси жиғилди.

					Топтоп болуп ямриди,

					Қайта угисиға кирмәйду.

				

				
					Әсли нусхиси:

					Тәгмә чәчәк өкүлди,

					Буқуқланиб бүкүлди.

					Түксин түгүн түгүлди,

					Ярғалимат йөркәшүр.

				

				
					Мәзмуни:

					Һәрхил гүлләр көпәйди,

					Гүл ғунчилири ечилди.

					Түгүнләргә охшаш оралди,

					Ғунчилар ечилишқа башлиди.

				

				Қиш билән язниң талиши

				
					Әсли нусхиси:

					Қиш яй билә тоқушти,

					Қиңир көзүн бақишти.

					Тутушқали йақишти,

					Утғалимат уғрәшүр.

				

				
					Мәзмуни:

					Қиш билән яз тоқунушти,

					Бирбиригә қиңғир көз билән 

					қарашти.

					Тутушқили башлашти,

					Бирбирини йеңиш мәхситидә.

				

				
					Әсли нусхиси:

					Қиш яйғару савланур,

					Әр әт мәнин тәврәйүр.

					Ичләр йәмә сәврийүр.

					Әт йин тақи бәкришүр.

				

				
					Мәзмуни:

					Қиш язға қарши сөз башлиди:

					Мениңда адәм, һайванлар бәдини 

					чиниқиду.

					Ағриқларму йоқайду,

					Гөшләр қатиду, қувәтлиниду.

				

				
					Әсли нусхиси:

					Ул қар қамуғ қишин инәр,

					Ашлиғ, тариғ анин үнәр.

					Явлақ яғи мәндә тинәр,

					Сән кәлибан тәбрәшүр.

				

				
					Мәзмуни:

					Қар пәқәт қишта яғар, 

					Ашлиқ, терилғулар шундин үнәр.

					Дүшмәнләр қишта җим болар,

					Сән (яз) кәлгәндә тәвринәр.

				

				
					Әсли нусхиси:

					Сәндә (язда) қопар чаданлар,

					Қодғусиңәк, йиланлар.

					Дүк миң қую, түмәнләр,

					Қудруқ тикиб йүгрүшәр.

				

				
					Мәзмуни:

					Сәндә (язда) көпийәр чаянлар,

					Паша, чивин, иланлар.

					Миңлиған, нурғунлиған

					Қуйруқ көтирип жүгришәр.

					Әсли нусхиси:

					Яй қиш билә қәриштә,

					Әрдәм ясин қурушти.

					Чәрик тутуп күрәшти,

					Оқтағали өтрүшүр.

				

				
					Мәзмуни:

					Яз қиш билән қеришти,

					Махтиниш оқясини тәңләшти.

					Черик тутуп күрәшти,

					Оқ атидиғандәк болушти.

				

				
					Әсли нусхиси: 

					Балчиқ балиқ юғрулур,

					Чиғай явуз йиғрилур.

					Әрнәкләри оғрилур,

					Узғуч билә әвришүр.

				

				
					Мәзмуни:

					Қишта патқақ, лай догилиниду,

					Кәмбәғәл адәмләр шүмшийиду.

					Бармақлири соғда музлайду,

					Пәқәт пүвдәп исситар.

				

				Маһмут Қәшқәрий қанчинчи әсирдә яшиған вә қандақ әсәрни йезип чиққан? Әдип түрк қәбилилири тоғрисида немә язиду? Баһар тоғрилиқ қошақлардики тәбиәт көрүнүшлири һәққидә ейтип бериңлар. Әсәрдә қиш вә яз немә үчүн бир-бири билән талишиду? Қошақларда қандақ һайванатлар аталған?

				Әсәрдики қошақларниң адәттики қошақлардин пәрқи қандақ? Муәллипниң қишниң пайдиси һәққидә ейтқан пикирлирини ениқлаңлар. М. Қәш-қәрийниң мәвқәси қандақ? Бу һәқтә немә ейтисиләр? Қиш вә яз талишини бейит шәклигә қияс қилишқа боламду?

				1.	Икки қошақни көчирип йезип, шеир турақлирини тәһлил қилиңлар. Мәзкүр қошақларни ипадилик оқуп, ядқа елиңлар.

				2.	“Көкшин булут өрүшди, қайғуқ болуп үгришур” мисралиридики бәдиий образларни ениқлаңлар.

				XІV әсир уйғур әдәбияти

				Насиридин Бурһанидин оғли Рабғузи

				Уйғур әдәбиятиниң ярқин истедатлиқ вәкили вә иптихари, уста тәрҗиман, қиссәнәвис вә шаир Насиридин Бурһанидин оғли Рабғузи ХІІІ әсирниң ахири вә ХІV әсирниң бешида яшап, иҗат әткән. Униң туғулған вақти вә иҗадий паалийәтлири һәққидә мәлуматлар интайин аз. Алимларниң ейтишичә, у Қәшқәргә тәвәлик Улуқ йоллуқ Рабат дегән җайда өмүр сүргән. Бәзи мәлуматларға асаслансақ, у Хорезм шәһириниң Рабат Оғуз җайида дунияға кәлгән. Шуңлашқа у Рабғузи дегән тәхәллусини өзигә алған. Қандақла болмисун, әдип қараханилар дәвридики түркий әдәбиятқа аит әнъәниләргә варислиқ қилип, сөз сәнъитимизниң йеңи мәзмун вә йеңи шәкилдә риваҗлиниши үчүн зор, карамәт төһпиләрни қошқан. Униң мәшһур “Қисса-сул-әнбия Рабғузи” әсәри ХV—ХVІ әсирдә көчирилгән нусхиси бизгә йетип кәлгән. Мәзкүр әсәрниң тили түркийләрниң қәшқәр-хорезм тил мәдәнийитигә йеқинирақ. Униңда 72 диний һекайиләр орун алған. Көплигән һекайилириниң мәзмуни Библия билән Қуръан Кәримгә беваситә улашқан. Бу һекайиләрдә қурулуш вә шәкил җәһәттин пәриқләр көп. Униңда проза билән шеирлар алмишип туриду. Бу өз новитидә қедимий уйғур будда мәзмунидики қиссә-һекайичилик әнъәнилири билән зич мунасивәтлик екәнлигидин далаләт бериду. Әдипниң қиссилириниң ичидә қалиғачниң адәмгә достлуғи, Лоқмән һаким, әпсаниләр вә Қази Қомач қатарлиқ һекайиләр салмақлиқ орунни егиләйду вә уларда әдәп-әхлақ мәсилилири алаһидә тилға елиниду. Яхшилиқ вә яманлиққа аит мәсилиләр мулаһизә қилиниду. Рабғузи өзиму көплигән лирикилиқ шеирларниң муәллипи. Буниңға “Жилниң төрт пәсли тоғрилиқ тәсвирий тәсиратлири” намлиқ әсәри дәлил. Болупму униң баһарға беғишлап язған ғәзили, муәллипниң әрәп-парс вә түрк муһитида шәкилләнгән шәриқ мәдәнийитини толуқ егилигән шәхс екәнлигини билимиз.

				Күн һәмәлгә кирди әрсә, кәлди аләм нәврузи,

				Кәчти бәһмән зәмһәрир қиш қалмади қари, бузи.

				Күн келәр миң көрки артиб, тирилур олмиш җәһан,

				Таң һәзирләб, нәқши бирлә безәнур бу йәр йүзи.

				Уйғур хәлқиниң тарихида Норуз мәйрими алаһидә иҗтимаий-мәдәний әһмийәткә егә. У барчә җаһанниң йеңилинишидин бешарәт бериду. Норуз тирилиш вә яшириш пәслиниң хәвәрчиси сүпитидә тәңлик билән һәм һаҗәтликниң символидур. Шуңлашқа Рәбғузи бу мәйрәмни өзгичә интилиш һәм сеғиниш билән күтүвалғанлиғини ейтиду. Мәзкүр мисралардин муәллипниң Норузни наһайити хошал-хорам қарши алидиғанлиғини вә бу айәмни алаһидә улуқлиғанлиғини көрүмиз. Һазирғичә бу уйғур-түрк тилидики норузға беғишланған дәсләпки мәдһийә жанри. Рәбғузидин кейин уйғур әдәбиятида Һәйдәр Хорәзминиң мәшһур дастани “Гүл вә Нәвруз” вә бүйүк му-тәпәккүр, шеирийәт гүлзариниң султани Һәзрити Мир Әлишир Навайиниң иҗадийитидиму Норуз мәйримигә аит лирикилиқ мисралар бар. Навайи “Һәр түнүң қәдир улубан, һәр күнүң Нәвруз” дәп улуқлиған. Чүнки уйғур хәлқи үчүн Норуз — у баһар ейидики 

					Метафора вә аллегория (башқичә ейтиш)

					Оттура әсир уйғур әдәбиятида аллегория (идея, чүшәнчә вә образларни әстәрлик бәдиий тәссәввур қилиш) наһайити жуқури гөзәл уқумға егә бәдиий-эстетикилиқ мизан-чүшәнчә. Йүсүп Хас Һаҗипниң “Қутадғу билик” әсәри әйнә шу бәдиий услубниң мевиси. Маһмут Қәшқәрий вә Рәбғузиниңму әсәрлиридә аллегория кәң қоллинилған. Аллегориялик услуп әсәр тилиниң гөзәллигини вә раванлиғини тәминләйду. Тилниң җәлипкарлиқ хусусийити — бәдиий васитиләр билән беваситә мунасивәтлик. Бәдиий васитиләр — икки түркүмдин тәркип тапиду. Улар тәсвирий вә ипадә васитилиридур. Тәсвирий васитиләр образларниң ички мәзмунини ачиду. Ипадә васитилири әсәрләрниң шәкли билән мунасивәтлик. Тәсвирий васитиләр ичидә метафора алаһидә хусусийәткә егә. Метафора даирисигә охшитиш, җанландуруш, эпитет, гипербола (көптүрүш), литода (пәсәйтиш, кичиклитиш) услуб-васитилири кириду. Метафора — йопуқ түрдә қияслаштур, шу түпәйли охшитиштин пәриқлинип туриду. Мәсилән: Өмәр Муһәммәдийниң шеирий мисрасидики “Бағларда жүргәндә сийпатти шамал” дегән ибарисини алсақ, шамалниң иш-һәрикити инсанларниң иш-һәрикитигә маслаштурулған. Шаир бағ шамилиниң наһайити шәпқәтлик аниниң өз пәрзәндиниң бешини силиқ вә алаһидә меһриванлиқ билән сийпиғанлиғиға охшитиш арқилиқ өз оқуғучисини ишәндүриду. Охшитиш бу очуқ вә ашкарә түрдә селиштуруш вә қияс қилиштур. Охшитишларда кәби, охшаш, шунчә, худди қатарлиқ сөзләр җәзмән қоллинилиду. Мәсилән: Йәнә шундақла -дәк, -тәк сөз қошумчилири биләнму ипадилиниду. Исмайил Саттаровниң “Һә, көзлири шунчә нурлуқ, худди чолпан” шеирий мисралирида көз — нурға вә чолпанға охшитилған. Чолпан у қараңғулуққа йоруқ беғишлайдиған қудрәткә егә. Эпитет — бу инсан вә нәрсиләргә сүпәт бериштур. Мәсилән, шаир Һезим Бәхниязовниң “Ей, әзиз Вәтән, алтун бөшүгүм” шеирий мисрасидики әзиз вә алтун сөзлири Вәтән обризиға сүпәт бәргән. Шу түпәйли, китапхан Вәтәнниң җандинму әзиз екәнлигини вә униң алтундиму қиммәт екәнлигини чүшиниду. 

				тәңкүнлүк, туққан-қериндашлиқ, бәхит-саадәт, изгү, арзу-арман рәмзи сүпитидә қобул қилиниду. Норуз мәйримигә еқидә қилиш билән инсанларниң нийәтлири чоқум паклиниду. Норуз ейи кириши билән уйғур деханлири яхши нийәтләр билән Аллаға дуаларни оқуп, йәрләргә уруқ чачиду, бағвәнләр көчәт олтарғузиду. Норуз ейидин башлап, пүтүн жилниң бәрикәтлик болушини Алла-тәаладин тиләйду. Бәзи җайларда ат чаптуруш, күрәш, қошқар вә ғоразларни өз ара соқуштуруш күчийип кетиду. Норузниң бу күнлиридә алаһидә җошқунлуқ бәхш етилиду, дутар челинип, дастан-күй, нахшилар җараңлайду. Дашқазанда чәшүриләр пиширилип, омачлар қайнайду. Әриз вә гуналар унтулушқа башлап, муһтаҗ аилиләргә меһир-мурувәт көрситилишкә башлайду.

				Рәбғузиниң мәзкүр әсәридә тәбиәт вә инсанийәт яратқучиниң мәһъсули, һә, әвлия-әнбиялар билән пәйғәмбәрләр, диний әрбап-лар болса, мусулманларниң ғайә-гүлстани екәнлиги баян қилинип, җошқун һиссиятлар билән шәрһилиниду. Адәм Ата билән Һава Аниниң топидин яралғанлиғидин башлап, Ноһ, Идрис, Ибраһим, Исмайил, Яқуп, Йүсүп, Давут, Сулайман, Муһәммәт, пәйғәмбәрлири-ниң өмридин елинған ибрәтлик қиссиләр көп. Бу вақиә-сюжетлар шәриқ дуниясида наһайити көп таралған. Болупму униң “Йүсүп—Зүләйха”, Лоқмән һаким қиссә-һекайилириниң тәрбийәвий әһмийити жуқури вә бәдиийлиги үстүн. “Қиссә-сул-әнбия” қәһриманлириниң ичидә алаһидә образларниң бири — у Лоқмән һакимдур. “Лоқмән” бу данишмән дегән мәнани билдүриду. Лоқмән һаким обризи —бу шәриқтә наһайити көп таралған әқиллиқ вә дана адәмниң қияпити. Әсәрдә у бирнәччә қиссиләрдә орун алған. Шуларниң биридә Лоқмән һакимниң алдиға кәлгән кишиниң райини қайтурмайдиған, мәрт-мәрданә шәхс сүпитидә гәвдиләнгән. Нийити яман бир киши униң сехилиғини пайдилинип алған қәрзини — миң дилдә алтунини қайтурғуси кәлмәй, пайда көрүши бу яқта турсун, әксичә техиму қәризгә патқан екән. Муәллип бу бехил кишиниң әһвалини вә ички кәчүрмилирини баян қилиду. Қәриздар бу пәс киши Алла-тәала-ға тәвбә қилмиса болмайдиғанлиғини чүшинип, у “әндики новәт худайим бәрсә, қәризни икки һәссә қилип қайтураттим” дегән сағ-лам нийәткә өтиду. Ахирқи һесапта бу кишиниң яхши пайда кө-рүп, қәриз-пәриздин оңай қутулғанлиғи һекайә қилиниду. Лоқмән һакимға беғишланған қиссиләрниң асасий идеявий мәзмуни — адәм яхшилиқниму вә яманлиқниму өзиниң нийити арқилиқ тапиду. Яманлиқ ойлиған инсан, униң азавини өзи тартиду. Демәк, һәрбир инсан үчүн пак нийәтлик болуш өзи үчүнму вә җәмийәт үчүнму интайин муһим. Муәллипниң пикричә, ибрәтлик ой-талғам мәнбәси 

				яхшилиқ қилиштур. У инсанни тоғра йолға башлап туриду. У “тат-лиқ болмақму тил вә жүрәктин, аччиқ болмақму тил вә жүрәктин” болидиғанлиғини тәкитләйду. 

				Ейтиш: Рәбғузиниң әсәри қандақ атилиду вә униңда нәччә диний һекайә бар? Әдип Норуз мәйрими тоғрисида қандақ пикирләрни алға сүриду? Но-руз һәққидә йәнә кимләр әсәр язған? Рәбғузи тилға алған пәйғәмбәрләрни атаңлар. Улар һәққидә немә билисиләр? Лоқмән һакимниң йениға кәлгән бехил киши тоғрисида өз пикриңларни ейтиңлар.

				Әдип әсәрлириниң асасий идеявий мәзмуни немидин ибарәт? Рәбғузиниң лирикилиқ әсәрлири һәққидә қандақ мәлуматлар бар? Уйғур хәлқи Норуз ейини қандақ қарши алиду? Норуз мәйримини қазақ, қирғиз вә өзбәк хәлқи қандақ күтүвалиду? Норуз неминиң рәмзини билдүриду? Рәбғузиниң Лоқмән һаким билән бехил киши һәққидики пикригә қошуламсиләр? Һәрқандақ яман кишигә тәрбийә бәргили боламду?

				1.	Рәбғузиниң “Йүсүп-Зүләйха” тоғрисидики әсәридин бир рубайини дәпти-риңларға йезиңлар (йәккә иш).

				2.	Муһтаҗ адәмләргә қандақ ярдәм көрситилиду? Қисқичә һекайә йезип келиңлар (иҗадий иш).

				ХХ әсир уйғур әдәбияти

				Нәзәрғоҗа Абдусәмәтов 

				(1887—1951)

				Нәзәрғоҗа Абдусәмәтов (тәхәллуси “Уйғур балиси”) — заманивий уйғур реализм сәнъитиниң асасчиси. У ХХ әсирниң бешида шәкилләнгән йеңи мәдәнийәтниң ярқин вәкили, өткүр қәләм егиси сүпитидә тонулуп, тарих вә әдәбият саһа-лирида, болупму драматургия билән шеирийәттә интайин зор утуқларни қолға кәлтүргән. У өз дости-замандиши Абдулла Розибақиев билән биллә уйғур хәлқиниң аң-сәвийәсини пүтәнләй һәм түп-асастин өзгәрткән, униң өз кимлик еқидисини тиклигән вә шундақла тарихий то-мурини ачқан мәшһур шәхстур. Нәзәрғоҗа Абдусәмәтов миллий әдәбиятимизниң тарихий пүтүнлигини җарий қилип, хәлқимизниң наһайити бай сөз сәнъитигә егә егәнлигини һәртәрәплимә тәстиқләп бәргән. Әдип өз әсәрлири арқилиқ заманивий уйғур зиялисиниң қандақ болушини, униң салаһийитини ениқлап көрсәткән. Униң мәвқәси бойичә ейтқанда, һәрқандақ зияли үчүн өз хәлқиниң муң-зари билән яшаш, аңлиқ һаятини милләтниң ронақ тепиши үчүн сәрип қилиш муһим. Хәлиқниң башқилар билән баравәр тәң һоқуқта, паравән яшишини тәминләш үчүн күришиши тәбиий. Н. Абдусәмәтов хәлиқ тартқан җапани биллә тартқан, хошаллиғиға биллә ортақ болған әдиптур. Өз тәғдирини һечқачан өз хәлқидин айрип қаримиған, униң тәғдири-турмуши үчүн җенини пида қилишқа тәйяр, өз хәлқигә сөйүнгән һәм уни җаһаләт вә наданлиқ дуниясидин йоруқлуқ вә тәрәққият алимигә елип чиқишни арзу қилған шаирдур. Мәшһур алим өз хәлқини әсирдин әсиргә улашқан ғәпләт уйқисидин ойғитиш үчүн күрәшкән, қашшақлиқтин қутулдуруш мәхситидә нурғун әҗир сиңдүргән әҗайип вәтәнпәрвәр һәм милләтпәрвәр инсандур. Н. Абдусәмәтов коммунистик еқидиләрниң түви-тәктидә инсап-иман, яхшилиқ аз екәнлигини ениқ чүшәнгән данишмән уйғур 

				зиялисидур. У дәсләп Октябрь инқлавини аддий хәлиққә азатлиқ елип келидиған сәясий-иҗтимаий қозғилиш сүпитидә қобул қилған һәм уни яхши қарши алған. Бу һәқтә Абдулла Розибақиев: “Бу киши Шуралар (Кеңәш Иттипақи демәкчи) һөкүмитигә дост, униң йолиға киргәнлириниң биринчисидур” — дегән еди. Уйғур хәлқиниң қәйсәр сәрдари Н. Абдусәмәтовниң иҗадий паалийитигә жуқури баһа бәргән, уни алаһидә һөрмәтләп, хәлиқ тәғдири мәсилилиридә интайин йеқин болғанлиғини дайим тәкитлигән. А. Розибақиев әдип һәққидә Чар Россиядә йүз бәргән “Октябрь инқилавиға қәдәр вә инқилаптин кейинки уйғур әдәбиятиниң, тарихиниң техиму риваҗлинишиға чоң һәссә қошқан закавәт әдиплиримизниң бири вә асас салғучиси дәп билимиз” дәп етирап қилған. 

				Истедатлиқ тарихчи, шаир, журналист вә җәмийәт әрбаби Н. Абдусәмәтов 1887-жили Йәттисуниң (һазирқи Уйғур наһийәси) Ғалҗат йезисида һаллиқ вә аңлиқ дехан аилисидә дунияға кәлгән. Атиси Абдусәмәт өз дәвриниң саватлиқ вә салаһийәтлик шәхсли-ридин болуп, 1883-жили Шәрқий Түркстанниң Или тәвәсидә парт-лиған миллий азатлиқ һәрикәтлиригә паал қатнашқан еди. Яш Нәзәрғоҗиниң келәчәктә йетүк тарихчи алим вә даңлиқ әдәбиятчи болуп йетилишидә бу илғар пикирлик затниң төһписи чоң болған. Н. Абдусәмәтов өз атисиниң мәслиһити бойичә “Таранчи түрклири-ниң тарихи” әмгигини йезип чиққан. Әдипниң иҗадийити уйғур әдәбиятида өзигә хас алаһидә орунни егиләйду. У миллий сөз сәнъитиниң тәрәққиятида Европа әнъәнилиригә асасланған реалис-тик бәдиий услубларниң сиңип киришигә йол ачқан. Йеңи уйғур әдәбиятиниң асасчиси сүпитидә нәсрий вә нәзмий әсәрләрни язған. У Өмәр Муһәммәдий билән биллә Кеңәш уйғур сөз сәнъитиниң дәс-ләпки қалиғачлириниң бири. Униң “Назугум” повести, “Омақ вә Амрақ”, “Кичиккинә Риза” охшаш һекайилири, “Коча париңи” намлиқ һәҗвийлири Сәли Тутуң, Рәбғузи, Билал Назим қатарлиқ бүйүк язғучиларниң қиссилиригә охшап кетиду. Н. Абдусәмәтов көплигән шеир вә дастанларниму язған. Улар хәлқимизниң тарихи билән бир туташ: 

				Әй, Хантәңри, сениң етиң бәк улуқ ат,

				Уйғурларниң тарихидин орун алған.

				Уйғур хәлқи муқәддәс дәп ишәнгән…

				Көп-көк музлуқ егиз даван улуқ Музат.

				Әл байлиғи — көк майсилиқ тәкши Текәс,

				Ақсу, Көксу яқисида еди Кеңәш.

				Әл сақчиси қаратма боп сән тураттиң,

				Дүшмәнләргә нәдә мунда келип теҗәш.

				Н. Абдусәмәтов “Уйғурстан”, “Кемичигә”, “Яш уйғурға”, “Йеңи яшларға” қатарлиқ көплигән шеирлирида өз хәлқиниң арзу-ар-манлирини, азатлиққа болған ихлас-интилишлирини, әркпәрвәр роһини һәм мустәққилликкә болған тәшналиғини җошқун вә отлуқ һиссиятлар билән йәткүзгән. Тарихий һөҗҗәтләргә асасланғанда, 20-жилларниң ахирида Кеңәш Иттипақида сәлбий вәзийәтләр шәкиллинишкә башлайду. Көплигән қазақ, қирғиз, өзбәк вә уйғур зиялилириниң һаятида қара булутлар пәйда болиду. Уларниң кө-пинчиси тар милләтчиликтә әйиплинип, тәқип қилиниду. Кеңәш Иттипақида йүз бериватқан вақиәләрни тәһлил қиливатқан сәзгүр алим өз һаятиға чоң тәһдит келидиғанлиғини сезип, 1928-жили Шәрқий Түркстанға өтүп, Ғалҗат йезисиға йеқин Җағистайға орун-лишиду. Әйнә шу вақиәләр асасида йезилған вә “Әзиз җелиги Тәң-риқулға” беғишланған “Сал” намлиқ шеириға мураҗиәт қилайли.

				Салда баримән, әтрапта долқун,

				Һайдап бариду қайнамға ғолқун.

				Йолум қараңғу, қолда чирақ йоқ,

				Қирғақ көрүнмәс, көнүлдә җиқ доқ.

				Сални жутарму дәһшәтлик опқун?

				Башни қайдурди вәһшәтлик долқун.

				Шундақ йолчимән кәлгүси мәҗһул,

				Көңүл тиләйду, қирғақта ақ йол...

				Шундақ жүримән долқун ичидә,

				Еқип баримән ғолқун ичидә.

				Қутурған долқун сални чайқайду,

				Дәһшәтлик опқун әлни пайлайду.

				Қачан чиқармән саһилға, адаш?

				Салниң үстидә чиқти көп талаш.

				Қирғақ көзләйду жирақтин салчи.

				“Саһил йеқин” дәр омулчуқ палчи. 

				“Сал” (Әзиз җелигим Тәңриқулға)

				Мәзкүр әсәрдин бу икки бир-бирини қиймайдиған симаниң өз ара наһайити йеқин өткәнлигини һәм дост-мәсләкдаш, муңдаш қияпитини байқаймиз. “Сал” — бу муәллипниң һаяти, “дәһшәтлик опқун” — бу Сталин дәвридә шәкилләнгән сәясий-иҗтимаий муһит. “Қутурған долқун” — бу сахта коммунист һайдақчилар обризи, “чиқти көп талаш” — бу Сталин жүргүзүватқан “хәлиқ дүшмини” сәяситиниң ақивети. Амма шаир А. Розибақиевниң мәслиһити бойичә өз туғулған жутини ташлашқа мәҗбур болғанлиғини вә 

				җелигиниң наһәқ өлүмгә муптила болидиғанлиғини сәзгән. Лекин ишәнмәсликкә тиришқан. Һәр һалда “Саһилниң йеқинлиғидин” үмүтвар болған. Сталинчиларниң А. Розибақиевни өз сәпдашлири һәм йеқин достлири Ораз Жандосов (миллити қазақ), Магази Ма-санчи (миллити туңган) билән қошуп ату җазасиға буйриғанда, қаттиқ нарази болған, әләм чәккән.

				Н. Абдусәмәтов Ғулҗа шәһиридә йүз бәргән сәясий-иҗтимаий өзгиришләргиму паал арилашқан, маарип ишлирини җанландурған вә бәдиий һәвәскарлар иҗадийитини күчләндүргән. Шаир 1952-жили 65 йешида Җағистайда вапат болған.

				Үмүт

				Тағда көрүнди ялтирап чирақ,

				Қарап маңсамчу, кәтти бәк йирақ.

				Үмүт юлтузи алдайду шундақ,

				Йәттим дегәндә, кетәр ол нерақ.

				Турмушқа

				Немә болди саңа, турмуш, оңалмидиң,

				Қизиқип җан сөйәрдәк болалмидиң.

				Көзүмдин йоқалсун дәп қоғласамдә,

				Чаплаштиңдә, аҗралмидиң.

				Бармекин яхшилиқтин сәндә әсәр,

				Салисән толарағи қишта зәһәр.

				Ачләрдә ялаңғачни көргән чағда,

				Шумлуқлар чиқирисән тәһи бетәр.

				Шум турмуш, йәткүзмидиң мурадимгә,

				Қәһәргинчә барғузмидиң мәктәбимгә.

				Яш боғун, йеңи өсмә мән нә қилдим?!

				Салурсән зәһәриңни йүрәгимгә.

				Бу күндә мениң саңа чеғим йәтмәс,

				Йелинип йиқилсәмдә, сөзүм өтмәс,

				Мениңдәк янчилғанлар йәргә сиғмас,

				Бу қилған ишиң һәргиз әстин кәтмәс.

				Назугум

				Назук Ғулҗа шәһиригә йеқин жутларниң биридә яшиғучи Уйғур аталған таранчиниң бирла қизи еди. У омақ қилиғи, өткүр тили, шерин сөзи, әлтәк йүрүши билән аилисини өзигә амрақландурған бир аилиниң амрақ әркиси еди.

				Уйғур таға убданла дәвләт егиси, малдар кимсә еди. Буни таранчи миңғарма дейишәтти. Уйғурниң малчилири таран, қалмақлардин ибарәт еди. Уйғур қиш күнлири җамаәттин аҗримас үчүн мәлидә қишлимиса, яз күни терилғу вақтида җамаәт оқәткә кетип, мәлидә ишқа яримас қеричөри қелишини етиварға елип, пүтүн аилә, балаҗақиси билән яйлаққа чиқатти. 

				Уйғурниң аилиси төрт җандин ибарәт болуп, Назугумдин чоң бир оғли бар еди. Бу өз демәтликлири — бәгләрниң, байларниң бали-лири пүткүл өмрини шәһәрдә оюнтамашә, мәшрәп, бәзмә билән өткүзгәндә, уларға қошулмай, тағқия ичидики тәбиәт көркини та-машә қилип жүрүшни миң һәссә убдан көрәтти.

				Уйғур таға адәттикичә норуз ейиниң айиғидарақ көкләккә чиқти. Буларни қиш бойи көрүшкә тансиқип турған малчилири хошал-хорамлиқ билән қарши алди. 

				Уйғур таға җүсүнини бир көргән кишисигә охшатқан, лекин хатиригә кәлтүрәлмигән ойнақлиған, шайран бир жигит иҗилсири-гән охшаш көч арилап жүрүп, Назугумни учритип:

				Сән сеғиндиңму мени? Хойма сеғиндим мән сени,

				Сән нә йериңдә сеғиндиң? Мән җигәримдә сени, —

				дәп етиниң чулвуридин тутуп, йетиләп берип, түшкүн отлаққа чү-шәрди.

				Бу чағда Уйғур таға һәйран болуп таң қетип туратти, Назугум сөзгә силиқ чечән қиз үчүн:

				Сән мениңдин соримиғил, көргил чирайимдин уни,

				Сән мениң Бақийим болсаң, дәрдимни билгәниң қени? —

				дәп чин амрақлар үчүн бирбирсиниң чирай вә өңлирини көрүшниң йәтгүсини кинайә билән уқтурди. Бу өткән жилда Уйғур тағиниң яйлиғида дадиси билән бирнәччә күн меһман болуп, Назугум билән ойнап жүрүшүп, иккиси өмүрлүк җора болушқа вәдиләшкән Бақи жигитму өз дилбири билән бирикип, кәлгүси яз, гүлләр тоғрисида сөзләшмәктә еди. Уйғурниң малчилири Назугум һозуриға бирбир-дин келип, һадуқ соришип янди. Малчиларниң һәрбириниң чирайи-дин хошаллиқ бәлгүлири көрүнүп туратти. Һадуқчилар өгүчә келип болғандин кейин, Бақи жигит, Назугум көңүл ачмақ үчүн қирға 

				чиқип кәтти. Булар ғәмсиз жүрәтти. Кәчқурун қой кәлгәндә, қойчи йеңи меһманларни көрүп, тола шатланди. Уйғур таға, Айим айлам, Полат укамлардин һадуқ сорашти, лекин арзулуғи болған Назугум-ни учратмиди. Назугум болса амриғи билән ойнатти... Бирақ Назу-гумни көрүшкә тәшна болған әшна қойчи Назугум көрүнмигәндин кейин, мошу нахшиларни ейтип муңланди:

				Алтай бақтим қоюңни, бир көрмидим боюңни,

				Бир көрмисәм боюңни, бөри қирсун қоюңни.

				Қойчи болмас әр едим, қойчи қилдиң, сән Назук!

				Доқни билмәс әр едим, доқчи қилдиң, сән Назук!

				Қайнап турған қайнамға, қамақ селип баққан йоқ,

				Алтай жүрүп арманда, бир боюңни көргән йоқ.

				Тал боюңни көрүшкә қойчи акаң арманда,

				Назугум дәп истәйду, дәртлик көңүл арқаңда.

				* * *

				Һава очуқ, күн адәттикидин ошуғирақ нурин чечип, кәлгүси вақиәгә яйлақ хәлқиниң көзлирини ечиварақ қаратмақ үчүн, көз-ләрни чеқилдуруп туратти. Һайванлар кәлгүси вақиәни сәзгәндәк, буқилар азнап, төгиләр бозлап, қойқозилар мәрәп, айғирлар киш-нәп, яйлақ ичидә бир ойнақлиқ башланмиш еди, иштларниң һувли-шидин “мунаҗҗим бова” ағисиз бир ишниң учур кәлгүсини, йәни яйлақ ичидә бир ғәним болғусини билип, буни Уйғур тағамға әйтиш-тин әйминип, буруқтум боп туратти. Уйғур акам болса дуниядин бехәвәр аилиси билән шат еди. Гоя бүгүнки күнниң күндикидин нурлуғирақ болуп, яйлақни нурға ғәриқ қилип, муңсиз аилисигә сепилгән нурлирини Уйғур өзлирини йеңи қонушлири билән қутли-ғандәк көрәтти. Суларму адәттикидин үнлүгирәк шақирап, су бойи-да гүлләр үстигә чүшкән алмаз мундилақлири — җола көзлирини қамаштуруп, валилдап туратти. Гүлләр һәм түрлүк гия хуш пурақ-лирини кимләрниңду димақлириға йәткүзүп, у йәрдә мәңгүлүк яди-кар қалдурушқа алдиратти.

				Хуласә, бүгүн һәрнәрсә өзгәргән: һәрнәрсидә пәвқуладдә бир охақлиқ бар еди. Тәбиәтниң әркә балиси таран қизи Назугумму бү-гүн адәттикидин ташқири ясанған еди. У Назугумниң сумбатлиғини техиму иллиқландуруп, йәлпүнүп турған сумбул яңлиқ қара чечи, қаш үстини бесип турған яришимлиқ кокули, чоканларни дорап, икки яңиғиға селиндурған чирайлиқ секилиги, әркәкләрчә жүрүш-туруши Назугумни техиму назуклатқан еди. Булар әтигәнлик чай-дин кейин акиси билән бөлҗүргән териш үчүн чиқип кәтти. Булар яйлақ маңлийидики учма һаң, қия ташлиқ хада ташлардин өтүп, 

				бүк җаңгалларни арилап, бөлҗүргәнлик көк дәпсәнгә йәтти. Көк дәпсәнму тәбиәт қоли билән ясанчуқ қиз охшаш ясанған еди. Көк дәпсәнни чөгүләп турған шанлиқ егиз тағ, асманға тақашқан көп-көк рәңмурәң тағ гүллири қаш үстигә қисқандәк, тағ қаптал вә етәклирини көркәмләндүрүп, безәп, таққа башқичила ләтапәт бәр-гәндәк. Көк дәпсән үзини қипқизил бөлҗирәп турған бөлҗүргән-ләр зенәтләп, тәбиәтниң барлиқ көркини мошундақ көрситишкә тиришқандәк көрүнәтти, хуласә, булар көк дәпсәндә муңсиз еғинап, бөлҗүргәнгә амрап кәтти. Бөлҗүргән тәрмәктәләр еди... Учалиқ-ти-налиқ бу тәбиәт әркилирини йочун синип, солунқап, чөгүләп, әгип жүрмәктә еди. Бәзибир қушлар Назугумни зилва тал гүлигә охши-тип, қонмақчи болғанлирида, униң мидирлиғинини көрүп, учуп кетәтти. Лекин алайешил тағ кепинәклири ғолға толуқ патмай, йәлпүнүп турған сумбул чачларға бир қонупучуп, авайлап пуриған-дәк қилип жүргини бәлгүлүк еди. Кейикләрму бу җүсүнни җан егиси яки тағ гүллиридин биригә охшиталмай, аңқиришидин аҗиз боп туратти. Бу 8 миң аилә таранчидин ялғуз әлвәк туруш, әркин жүрүшни хатиридин чиқармаслиқ үчүнла қалдурған тәбиәт соғилири аләйтән әркиләр, маңдап виқар билән шақирап еқип турған булақ бойиға чүшүп олтарди. Байиқи кейикләр буларниң тағ гүллири болмай, җан егиси екәнлигини аңқарған болсима, уларниң иллиқ чирайшәклигә мәптунийәттин зиянзәхмәт еришмәслигини билип йеқинлишип, кона достлар охшаш иҗил болушуп кәттиләр. Ке-йикләр билән қошулуп ойнарлар, һәммә көзләр бирбиригә охшаш еди. Тоғриси: көк дәпсәндә әркинлик, иҗиллиқ, әминлик еди. Бун-да һәрнәрсә авун, һәрнәрсә әлвәк, тәбиәт барлиқ нәрсини тәл-төкүз мәшәдикиләргә йәткүзгән еди. Ағнақ турмуш, амрақ жүрүш бу йәрдила еди.

				Көк дәпсәнниң һавасиму үгүттәк сап, таза еди... Тағ кәйнидики бозәкләрниң ичидин чиққан, аһваһ билән бузулған дәдисәлик һава мунда йоқ еди. Зулум, җәвир, вәһшәт кәби инсанларниң җигәрини әзгүчи дәдисәләрдин көк дәпсән һаваси таза еди. Лекин инсан қени-ға уссиған вәһший манҗурхитайлар бу әминлик жутқиму байиқи дәдисәлик бузуқ һавасини әвәтип, мундики һавани булғашниң пейи-да еди... Мана шох аһу балилири, кейикләр бирнәрсидин чөчүп, чөрилиригә ғилам-ғалам қарап, неминиңду һидини сезип, орғупсәк-ришип, қечишқа башлиди... Көк дәпсән һаваси бузулған, шамал нәләрдин бир түрлүк қаңсиқ пурақни кәлтүрүп, сап көңүлләрни булғап, әнсирәш салди. Мәхмәл кәби көк дәпсәнниң йенида һәр түрлүк назнемәтләргә чөкүп, тоюмсириған боп, изиқишип жүргән учалиқ, тиналиқларниң барчиси қиранқияқ боп тозди, демәк, егиз 

				тағ бешидики қаратмида турған овчилар таран әркилирини тутқан еди. Тәбиәт таманидин соға қилинған уйғур әркиси бу күн тутқун, таран әркинлиги вә әркилиги үчүн бу күн адаққи күн, адаққи дәқиқә еди... Овчилар Ғулҗидин чиққан даринниң нөкәрлири еди. Овчилар бу олҗилириға түмән миң кейик атқандин ошуғирақ шатланди. На-зугумни бир лавлақ қалмақ мингәштүрүп еп маңди. Буни у өзигә сивиға қилишқа ойланди. Ағисини яяқ һайдиди. Булар көрүнгән егиз тағни ешип, улуқ су бойидики отақлириға йәттиләр. Отақ хәлқи күтүлмигән қиммәт олҗиларни көрүп, қинқиниға патмиди. Барлиқ қалмақларниң көзи Назугумда. Көңүллири бу қиммәт баһа олҗиниң кимниң несивисигә чүшүшидә еди. Бу чәттә қалған бир йолдашлири янғанда йүз бәрди. Әндики мәсилә олҗа бөлүшүш мәсилиси еди. Һәммиси Назугумни несивә қилишқа тиришатти. Чәк салди. Чәк бир дөтирәк қалмаққа чиқти. Буңа рази болушмастин талашти... Қанлар төкүлди, башлар йерилди... Қоллар сунди... Туғулуп мундақ вәһшийәтликни көрмигән уйғур әркилири тутқун кейиктәк мөлдүрләп турди... Қанлар ичидә булғинип, иңрап ятқан бир қалмақ мундақ талашқандин буни даринға соға қилайли, дәп вақириди. Һәммиси мақул дедиләр. Бирақ байиқи лавлақ унимиди. Йәнә талаш... Соқуш... Лавлақ өлди, қалғанлар иттипақ билән қизни даринға соға қилмақ болдиләр. Оғлан лавлақ аилисигә берил-ди... Көпни көргән, қанчә тарихий вақиәләрни бешидин өткүзгән уйғурларниң муқәддәс теғи — Хантәңри бунчә вәһшәт, зулмәт вә тутқунлуқларға җансиз шаһит болуп қалдиләр!.. Назугум әнди кәт-кән еди!.. Иҗилсиригән кейикләр тәлмүрүп қарап, узитип қалди.

				Көзлири яшлиқ еди. Қалмақларниң бәт қилиғидин рәт болған яш уйғур қаңғир қахшап, һөкүрәп, һөңгүрһөңгүр жиғлиған еди. Бу күн уйғур балилириниң әлвәк турмуши, амирап жүрүшигә ха-тимә чекилгән. Өткән азатлиқ күнләрниң ялдамиси болған икки нәпәр яш уйғурму асарәт илкигә чүшкән күндур. Буниңға пүткүл Уйғурстан, барлиқ уйғур аҗуни қаңғир қахшиса сәзадур. Бу яш уй-ғурларни қанхор вәһшиләрниң илкидин қутулдурмақ үчүн пүткүл уйғур аҗуни қозғилиши лазимдур. Қозғал, уйғур аҗуни! Азатлиқ илкиңдә. Тәлмүртмә уларни!

				Ейтиш: Н. Абдусәмәтов қайси саһаларда қәләм тәврәткән вә қандақ әсәрләрни йезип қалдурған? Әдип немә үчүн өз жутини ташлап кетишкә мәҗбур бо-лиду? Бу һәққидә у қайси шеирида язиду? Н. Абдусәмәтовниң әң йеқин сәпдиши вә дости ким?

				Н. Абдусәмәтов немә үчүн “Уйғур балиси” дегән тәхәллусини алиду? Өз хәлқиниң миллий кимлигини тикләш үчүн қандақ әсәрләрни йезип қал-дурған? “Дәһшәтлик опқун” — дегән ибарини бәдиий васитиниң қайси тү-ригә ятқузуш мүмкин? Н. Абдусәмәтов немә үчүн уттур мәнада ейтиштин көрә көчмә мәнада ейтишни тоғра һесаплайду?

				1.	“Үмүт” вә “Сал” шеирлирини ядқа елиңлар. Мәзкүр шеирлардин силәргә тәсир қилған сөз ибарилирини көчирип йезиңлар. 

				2.	Назугум қияпитини әкс әттүрүшкә мунасивәтлик эпитетларни көчирип йезип, уларни шәрһиләңлар. Назугум һәққидә қошумчә әхбаратларни топлаңлар. 

				Абдулһәй Муһәммәдий 

				(1901—1937)

				Абдулһәй Муһәммәдий — өз хәлқиниң ғемида яшиған мутәпәккүр алим, улуқ намайәндә, йеңи маарип чириғини яндурған устаз, ярқин истедат егиси, мәрипәтчи вә шаир. У Абдулла Розибақиев, Нәзәрғоҗа Абдусәмәтов, Исмаил Тайировлар билән бир сәптә туруп, мәвқиәдаш болған һәм өз хәлқиниң тәғдири үчүн җенини пида қилған мәдәнийәт ислаһатчисидур. У Челәк тәвәсигә қарашлиқ Байсейит йезисида дехан аилисидә туғулуп, шу йәрдики мәктәптә тәлим алған. Кейин у өз билимини Алмута шәһиридә ечилған җәдитчә (йеңилаш) билим бериш орнида давамлаштуриду. Шаир җәдитчә билим елип, уйғур хәлқиниң мәдәний ойғинишиға өзиниң карамәт төһписини қошиду. Уму Абдулла Розибақиевниң таллиған йолини тоғра көрүп, Октябрь инқилавидин кейин Шура (Кеңәш) һөкүмити тәрәпкә өтиду. Бу һөкүмәт башта ишчи-дехан мәнпийитини көзлигән еди. Шуңлашқа Абдулһәй Муһәммәдий Октябрь социалистик инқилавини әркпәрвәрлик вә азатлиқ идеялири билән бирликтә муҗәссәм қариған. Яш мәрипәтчи — алим өткүр қабилийәткә егә болғачқа, уни Москваға оқушқа әвәтиду. У Бухарин намидики рабфакта (ишчи факультет) билим елип, Алмутиға қайтип келиду. Бу йәргә кәлгән заман, миллий маарипимизниң һулини селиш ишлириға паал қатнишиду. Йеңи латинчә уйғур йезиғиниң 

				асасини түзүп чиқип, йеңичә тәлим-тәрбийә ишлириға алаһидә диққәт бөлиду. Амма сталинчилар униң җәдитчә билим алғанлиғини вә миллий мәктәпләрниң латинчиға көчәргәнлигини унтумайду. Мәшһур ислаһатчи тар милләтчиликтә әйиплинип, тәқипкә учрайду. У 1937-жили Абдулла Розибақиев, Исмаийл Тайиров вә Ораз Жандосовлар билән биргә “хәлиқ дүшмини” атилип, ату җазасиға һөкүм қилиниду. Амма у 50-жилларда көплигән зиялилар қатарида ақлинип чиқиду.

				Шаирниң дәсләпки шеири 1921-жили бесилған. Униң “Яш гүлләр” намлиқ шеир топлими 1935-жили нәширдин йоруқ көриду. А. Муһәммәдий уйғур хәлқиниң йәнә бир мунәввәр шаир-язғучиси Нур Исрайилов билән қоюқ иҗадий һәмкарлиқта болған. Униң Н. Исрайилов билән бирликтә яш өсмүрләргә беғишлап язған “Балиларға соға” намлиқ әсәри моҗут. Шаир өзиниң дәсләпки шеирлирида йеңи заманни мәдһийиләйду. Кеңәш һөкүмитиниң яш өсмүрләргә билим бериш имканийәтлирини яратқанлиғиға интайин хошал болиду. Йеңи заманниң инсанларға азатлиқ елип кәлгәнлигини алаһидә шаирлиқ һиссиятта күйләйду. Амма у барғансири сәясий вәзийәтниң өзгириватқанлиғидин вә униң сәлбий йөнилишкә қарап риваҗлиниватқанлиғидин тәшвишлиниду, көңлигә җараһәт чүшиду. Шуңлашқа униң лирикисидин муң-зар төкүлүп туриду. Әдип ечилип-йейилип, зилва үни билән өз нахшилирини ейталмайду. Униң әркин-лик нәпәси боғулушқа башлайду. Биз бу һиссият долқунини, униң “Яш жүригим”, “Ечилмас көңлүм” қатарлиқ лирикилиридин ениқ пәриқ қилип алалаймиз.

				Яш жүригим

				Яш жүригим әркин елип тепәлмәйду,

				Көңлидики ғәзнисини сепәлмәйду.

				“Уйғурстан, елим!” дәйду тепирлайду,

				Тар қәпәздин чиқип учуп кетәлмәйду.

				Күндә ойлап, күндә жиғлап, күндә сеғинип, 

				Күндә көйүнүп, арман қилип туралмайду.

				Турмуш — очум қаттиқ қоруп тутуп алған,

				Та әзәлгә аҗрап бошинип қачалмайду.

				“Уйғурстан, елим! Сениң алдиңда мән

				Тизлинай, сәҗдә қилай, баш қояй һәм.

				Гунайим көп, әйивим чоң, хатам нурғун,

				Кәчүргин сән, бу киримдин паклинай мән.

				Хизмитиңни шу чаққичә қилалмидим,

				Уссизлиқта бир жутум су берәлмидим.

				Қанат қоюп учуп йәтсәм қешиңға, аһ,

				Бойнумдики бу қәрзимни үзәрмидим.”

				Дәйду ечинип дәрт ичидә чидалмайду,

				Аһ уруп, қайғу жутуп жүрәлмәйду.

				Таңда чиқип йәлпүп өткән шамал билән

				“Уйғурстан, елим Саңа салам” дәйду.

				Ечилмас көңлүм

				Рәңмурәңлик гүл ечилған беғи болса,

				Гүлгә беқип булбуллири сайрап турса,

				Барчә немәт һазирлинип тәйяр турса,

				Ғерип көңлүм, сунуқ көңлүм бир ечилмас.

				Турар җайим та әзәлгә шунда болса,

				Җан достлирим, йеқинлирим келип толса,

				Бир тохтимай күндә тоюм болуп турса,

				Яридар көңлүм, ғерип көңлүм бир ечилмас.

				Олтарғанда бәхтим,тәхтим җәннәт болса,

				Пак җенимниң җананиси келип қонса,

				Шерин сөзләп, әркилитип сийпап турса,

				Шу чағдиму йерим көңлүм әсли толмас.

				Ечилип, йейилип сазәндиләр ойнап турса,

				Зилва үнлүк нахшичиси махтап турса,

				Җуган, чокан пота селишип ойнап турса,

				Ағриқ көңлүм ениң билән һәм сақаймас.

				Күлүп турған қара көзи җандин өтсә,

				Незиқап бир толғинип алдимдин өтсә,

				Муһәббәт шәрбитини җамлап төксә,

				Ениңға бу мискин көңлүм һеч ечилмас.

				Толуқ ғолға патмас сумбул чачлиқ болса,

				Гоя узун иландәк толғинип турса,

				Ойнап хошалхорам мени күлдүрмәк болса, 

				Һеч күлмәсмән, һаман көңлүм бир ечилмас.

				Дуния келип алдимда баш егип турса,

				Барчә һәсрәт, ғәмқайғуси қуллуқ урса,

				Ужмақ ичидә һур қизлири биллә болса,

				Сәргәрдан бу көңлүм мениң һеч ечилмас.

				Яш көңлүм, бу сунуқ көңлүм, ғерип көңлүм,

				Әсли толмас сәргәрдан бу йерим көңлүм,

				Әсла күлмәс, бир ечилмас һеч бу көңлүм,

				Таки Уйғурстан елим күлмигүнчә.

				Нутуқ өстүрүш усулида: Абдулһәй Муһәммәдий қәйәрдә туғулған вә қанчә жил өмүр сүргән? Немә үчүн у қисқа һаят кәчүрди? Әдип қәйәрдә билим алған? Әдипниң қайси әсәрлири униң һәқиқий устаз екәнлигини тәстиқ-ләйду? Шаирниң дәсләпки топлиминиң намини атаңлар.

				Әдип шеирлириниң идеявий мәзмуни һәққидә қандақ пикриңлар бар? Немә үчүн у “хизмитиңни қилалмидим” дәйду? Абдулһәй Муһәммәдийниң хәлиқ алдидики қәрзи-борчи немидин ибарәт? Униң көңли немә үчүн ечилмайду? Шаирниң әң улуқ армини немә? Өз хәлқиниң бәхти үчүн қандақ арзуларға чөмиду? 

				1.	“Яш жүригим” шеирини турақларға айриңлар вә уни ядқа елиңлар. 

				2.	“Тизлинай, сәҗдә қилай, баш қояй һәм” ибарисини дәптириңларға көчи-риңлар. Мәзкүр ибарини изаһлаңлар! 

				Өмәр Муһәммәдий 

				(1906—1931)

				Өмәр Муһәммәдий — йеңи уйғур реализм сөз сәнъитиниң асасини салғучиси, талантлиқ қәләм саһиби, педагог-устаз, йеңи әдәбият классигидур. У 1906-жили Алмута шәһириниң Йеңишәр йезисида туғулған. Өмәрниң ата-аниси кәмбәғәл деханлардин еди. Аниси туюқсиз вапат болуши түпәйли, 6 йешидин башлап житимчилиқниң дәрдини тартқан вә турмушниң еғир җапалирини кечип, кишиләрниң ишигидә өскән. Октябрь инқилавидин кейин Шуралар (кеңәш) һөкүмити қурулуп мәктәптә билим елиш пурситигә 

				еришкән. Кейин у Ташкәнткә берип, аз санлиқ милләтләр үчүн ечилған билим дәргаһини пүтәр-гән. Алмутиға келип, 9 жиллиқ уйғур мәк-тивидә муәллимлик хизмитини өтигән. Кейи-нәрәк у Яркәнт тәвәсидики Зәрват мәктивигә йөткилип, у йәрдә устазлиқ қилған. Уйғур хәл-қиниң мәшһур язғучиси Зия Сәмәдий мундақ язиду: “Зәрват мәктивидә өткән оқуғучилиқ һаятим мениң яшлиқ-балилиқ чағлиримниң әң парлиқ мәзгиллири һесаплиниду. Муәллимләр ичидә ялқунлуқ шаир Өмәр Муһәммәдий маңа нисбәтән тәсири наһайити зор болди. Өмәрниң әдәбият дәрисини чоңқур иштияқ билән тиңшаттим. Өмәр шу чағдин тартип, маңа беваситә устазла болуп қалмай, тәпәккүрүмдә улуқ инсан қияпитидә шәкилләнгән еди”.

				Хәлиқниң иҗтимаий-мәдәний вә күндилик һаяти — шаир үчүн гөзәл-эстетикилиқ сүпәттә тонушниң бирдин бир амилиға айланған. Шуңлашқа бәдиий деталларни қоюқ пайдилиниш арқилиқ өз дәвриниң әйнән көрүнүшини әкс әттүрүп вә инсанларниң реал қияпитини рошән көрситип беришкә мувәппәқ болған. Әдип бәдиий һәқиқәтни — һаятниң нәқ өзи дәп чүшәнгән. У һекайилириниң җәлипкарлиқ күчи-қудритигә алаһидә диққәт билән қарап, әсәр қәһриманлириниң обризини сәмимий вә халислиқ турғуда тәсвир-лигән. Муһәммәдий һекайилириниң дунияси уйғур хәлиқ еғиз иҗадийити билән рус классиклири А. Чехов вә М.Горький вә татар язғучилиридин А. Ибрагимов билән Һади Тақташниң реалистик тәҗрибилиригә интайин йеқин. У уйғур әдәбиятиға “аддий ин-сан” мавзусини елип кириши арқилиқ, мөмүн кишиләрниң обри-зини вә мәшәқәтлик турмушниң ечинарлиқ көрүнүшлирини тәс-вирләп бәргән. Ойлаймизки, мәшһур язғучиниң һекайилири чоң иҗтимаий-мәдәний сүпәткә егә романлар билән бир қатарда туриду. Униң әсәрлири ХХ әсирниң бешидики уйғур әдәбиятиниң шан-шөһрити вә мәдәний утуғидур. Өмәр Муһәммәдий һекайилириниң қәһриманлири — көпинчә кәмбәғәлләр, аддий пухралардур, амма улар иҗтимаий турмушни өзгәртишкә интилған инсанлардур. Улар шәкилләнгән сәлбий һаят өлчәмлиригә чидап туралмайду вә көнмәйду. Чирикләшкән җәмийәткә хатимә бәргүси келиду. Бу ХХ әсирниң бешида Чар Россиядә йүз бәргән Октябрь инқилави билән зич мунасивәтликтур. Ө. Муһәммәдий ишчи-деханларниң шәхсий мүлүккә қарши қозғилишини тоғра дәп һесаплиған. Өзиму дехан оғли болғачқа, җәмийәтниң йеңилиниши вә өзгириши тәрәпдари. 

				Шу сәвәптин униң қәһриманлири колхозлаштуруш җәриянлириниң паал иштракчиси вә йетәкчиси сүпитидә гәвдилиниду. Әсәрниң баш қәһриманлириниң иш-һәрикәтлири вә ички кәчүрмилири җәмийәтлик түзүмгә мәркәзләшкән вә униң йеңилиқ рәмзигә айланған. Амма бу қәһриманлар шәхсий мүлүкни байлардин тартивалсила, иҗтимаий вәзийәт өзгириду дәп ойлайду. Улар адаләтлик қанун билән баравәр тәртипкә асасланған җәмийәтни қуруватимиз дәп чүшиниду. Әмәлиятта улар “йеңи” адаләтлик җәмийәт қуруш үчүн иҗтимаий мүлүкләрниң адаләтсиз тартивелиш җәриянлириға иштрак қилиду. Шуңлашқа әдипниң әсәрлиридә кона заман адаләтсизлик, йеңи заман адаләтлик рәмзи болуп сүпәт алиду. Өмәр Муһәммәдий өзиму һаятни икки хил шәкилдә, йәни уни қошсүпәт тонуп, өзи яшаватқан йеңи дәвиргә муһәббәт, өткән заманға — нәпрәт бағлайду. Бундақ қиммәт қарашниң пәйда болуши — шу адаләтсизликкә чирмишип кәткән дәвирниң иҗтимаий әһвалиға беваситә мунасивәтлик еди. Қандақла болмисун, Өмәр Муһәммәдий деханларниң батрақчилиққа пүтүлгән җапакәш турмушини өзгәртишкә интилған. У җәмийәт паравәнчилигини қолға кәлтүрүш бойичә тинмай әмгәк қилди, хәлиқ ғеми билән яшиди. Язғучи Җамал Босақовниң пикри бойичә ейтқанда, ялқунлуқ шаир “өзиниң өткүр қәлими, дунияға йеңичә көзқариши билән пикир жүргүзгүчи, хәлиқчил, новатор, күрәшчан язғучиларниң бири болди. Шуңлашқа хәлқимизниң бу шаирни “Батур жиллар күрәшчиси” дәп атап кәткини бекар әмәс”.

				Өмәр Муһәммәдий һаяттин тамамән яш кәтти, бевақит солди. Шаирниң арзу-үмүтлири көп еди. Амма у өз хәлқиниң келәчигигә чәксиз ишәнгән вә уни чәксиз сөйгән әдип.

				Төвәндин

				Мәлини сеғиндиңму?

				— Бүгүн төрт күн болди, ухлиған уйқамниң тайини йоқ. Яхши, бүгүн ахири ишимни түгәттим. Беғиңлар салқин, чирайлиқ, кәң. Бүгүн раса ухлайдекәнмәндә... Илахун кулакниң беғиму бу? — дәп сориди Садиқ сөзиниң айиғида.

				— Һәә, Илахун кулакниң беғи. Һазир колхозниң.

				— Шуңлашқа кәң вә чирайлиқтә, — дәп җавап бәрди Патәм. 

				Раст, дегәндәк авал бир байниң болуп, кейин колхозға өткүзүлгән кәң қоюқ дәрәқлиқ, алмилиқ, шаптулилиқ, юмшақ чимәнлик бағ еди. Башқа күнләрдә бир чирайлиқ салқин бағ болған болса, бүгүн Садиқниң көзигә техиму чирайлиқ көрүнгән. Чүнки Садиқ баштин-аяқ колхозлашқан иккиүч йезидики яшлар ячейкилирини һәм 

				пионер отрядлириниң ишини қариған, колхозниң мәдәний-ақартиш ишлириниң қандақ йолға қоюлғанлиғини билгини наһийәдин чиққиниға бүгүн 6—7 күн болди. Шу күнләрниң ичидә биринчи күнлири анчә болмисиму, ахирқи күнләрдә күндүз вә кечиси ишләп, наһайити һарған. Шуңлашқа бу йәргә кәлгән күни язниң, май ейиниң, айдиң салқин кечисиниң үстигә, сап һаваси, булбуллири, каккуклири билән бу бағ техиму чирайлиқ көрүнгән еди.

				Садиқ билән Патәм клубтин техи йеңила янди. Баятин бери яшлар ишлири билән тонушуп, кәчқурунирақ яшлар жиғинини түгитип, Патәм яшларниң хәтчиси болғанлиқтин вә Садиқ униңға тонуш болғачқа, Садиқ Патәмниң өйигә қонғили кәлди. Чейини ичип, иссиған тәнни раһәтләндүрүп вә Садиқниң ятидиған йери бағда, бүглүктә болғанлиқтин, Патәм Садиққа орун көрситиш үчүн баққа чиқип кәтти.

				Бағдики наһайити чирайлиқ, қатар тизилишип өсүватқан алми-лар вә башқиму дәрәқләр бостанлишип, очуқ асманниң тақ оттури-сида ләйләп жүргән толун айниң омақлиқ нурлири билән қучақли-шип турмақта еди. Йәрдики қелин, юмшақ чимәнликкә қелин йопурмақлиқ алмиларниң йопуқлиридин түрлүк рәңдә узун созулуп чүшүватқан айниң салқин шолилири тәнгә алаһидә раһәт берип тур-мақта еди. Бу баққа киргән кишиниң чиққуси кәлмәйду. Садиқниң бүглүги шундақ бостанлиқ алминиң түвидә, йешил чимәнликниң үстидә болуп, униң көрпилиригә чақмақ болуп ай нурлири чүшкән һалда, булбулларниң хошал сайрашлири бағни өз бешиға алған еди. 

				Патәм өйгә кирип кетәй десиму, Садиқ уни қоювәтмиди. Чүнки Садиқ колхоз һалидин вә йезиниң башқа яқлиридин йәнә азирақ параң селишни ойлиған еди. Шуңлашқа Садиқниң оң йеқида бүглүк үстидә олтарған Патәм сөз ачти:

				— Қени, болмиса колхоз тоғрилиқ йәнә немә сорайсән, сора?

				Бу соал Садиққа вақитсиз берилгәчкә, у немә соришини билмәй қалди. 

				— Сөзлисәңа өзәң, мән кәткәндин кейин немиләр болди?

				— Көрдүңларму немә болғинини?

				— Көрдүм, әнди ушшақчүшәкләрни дәймәна.

				— Немә болар еди, авал колхозда азирақла киши еди. Һазир пүтүн йеза туташ колхоз болуп кәтти. Нәччә ай болди шунчә сениң кәткиниңгә?

				— Бәшалтә ай болса керәк. Қени, — дәп у қоли билән санашқа башлиди. — Январь, февраль, март, апрель, май. Бәш ай боптудә.

				— Сән сөзлә, болмиса, қандақ, йеңи барғанда үгинәлмәй жүргән-сәнду тайлиқ?

				— Вай, сорима, қалаймиқанла болуп кәтти башта, һечкимни то-нумаймән, лекин кейин үгинип кәттим. — Наһийәгә кетиш тоғрилиқ ойлап кәткәчкә, Садиқ сөз қилмиди. Арида җимҗитлиқ һөкүм сү-рүшкә башлиди. 

				Патәмму саңгилатқан путини мидирлитип, алминиң қоюқ чечәк-лигән шахлириға йөләнгән һалда мәрһум атиси тоғрилиқ анисиниң: “Атаң рәмитиниң өмри, қизим, байларниң босуғисида өтти, мана әнди силәрниң вақтиңлар қандақ яхши”, — дегән сөзлирини ядиға кәлтүрдидә, “Раст, һазир ейтип түгәткүсиз чирайлиқ вә кәң раһәт дуния”,— дегән ойға кәтти.

				Садиқ аста Патәмгә бурулуп қариди. Патәмниң қизарған сол мәңзигә чүшкән айниң шолисини көрди. Садиқ дәрру өткән язда клубта Патәм билән биллә ишлигәнлирини әслиди. (Шу чағда: “Әтә йәнә кетимән, Патәм йәнә қалиду”, — дегән ой Садиқниң ойидин өтти.) Аңғичә Патәм Садиққа бурулуп қариди:

				— Мәлигә икки чамдамла йәрдә туруп, йоқапла кәттиңғу, Садиқ, мәлини сеғиндиңму?

				— Иш билән болуп, нәдин есимгә кириду дәйсән. Бир яқтин пионер ишлири, иккинчи тәрәптин комсомол ишлири, мана әтиликкә йәнә кетимән, йәнә ишни, наһийәдики ишни, сеғинип қалдим, техи... 

				— Әтиликкә мәнму бараймекинтаң наһийәгә? — деди Патәм бу сөзни аңлап. Садиқ җанлинип кәтти.

				— Һой, ундақ болған һаләттә, биллә кетәйлуқ, немә ишиң бар еди?

				— Қадир акам колхозниң иши тоғрилиқ берип келиң дегән еди.

				— Шундақ қилайли, болмиса, әтиликкә әтигән кетимиз.

				— Мақул, болмиса, кечикмәйла йенип келимәнғу, — орнидин турди Патәм.

				— Мән кирип кетәйла, Садиқ, сән ухла, һерип қалғансән.

				Төвәндин көтирилди

				“Иштин башқа һечнәрсини ойлиғисиму кәлмәйдила бу қизниң”, — деди ахири ичидә Садиқ. Шуниңдин кейин Садиқ оңдисиға йетип, чирайлиқ сайришиватқан булбулларниң сайрашлири астида өткән күнлирини әсләп, чоңқур хиялға кәтти...

				...Садиқ туғулғанда, ормичилиқ қилип жирақтин һерипечип келиватқанда, дадисиниң алдиға чиққан хуш хәвәрчи тоғрилиқ аңлиғини униң ядиға чүшти.

				— Оғул дәмсән? — дәп хошал бир күлүп, хуш хәвәрчигә 15 тийин берип қарши алған еди Садиқниң дадиси... Шуниңдин кейин Садиқ етизлиқларда атааниси орма ориғанда, догиланған бағниң көләңги-

				сидә бөшүк билән достлишип өскән. У сәккиз яшларға кирип, атаанисиниң сүйини тошуп, беғини бағлиғидәк болғанда, Садиқлар-ни қизил нурға чөмүлдүрүп таң атти. Униңдин икки жил кейин Садиқниң дадиси өлүм чүшигидә ятти. Андин кейин Садиқ аниси билән биллә язда йәнә ата кәспи болған ормичилиқни қилип күн өткүзди. Шундақ күнләрниң биридә анисиму оғли билән хошлашқан-дин кейин, Садиқ төрт тамға егә болуп, батрақчилиғини давам қилип ишләп жүрди, аз вақиттин кейин, у яшлардин иш сориғачқа, униңға мәктәпниң қаравуллиғини елип бериду. Садиқ шу күндин башлап яшлардин алған хизмитини ада қилип, өзиму ахшими яшлар тәрипи-дин ечилған ликбезда оқуп, анисидин яңливаштин туғулиду. Бу вақ-та әнди Садиқниң алдиға йоруқ, дәсләпкидин техиму қизиқ йеңи кәң турмуш ечилиду. Шуңлашқа Садиқ йеңи турмушниң ичидә қизиқип, йеңи һәвәс вә күч билән кириду. “Йезамни ясаймән”, дәп өзигә вәдә берип, аз күнниң ичидә дегәндәк Садиқниң тәшәббуси билән йезиниң мечити комсомоллар ячейкиси арқилиқ елинди. Шуниңдин кейин, Садиқ елинған мечитни көрүп көңли көтирилип, техиму зоқ билән ишләшкә башлиди. Шуңлашқа Садиқ аз күнләрдин кейин өзиниң ишчанлиғи билән комсомоллар ячейкисиниң хәтчиси болиду.

				Мана әнди Садиқ авалқи Садиқ әмәс, у пүтүнләй өзгәргән, у ани-сидин яңливаштин туғулған. Бузулуп кетип барған мечит Садиқниң ишлиши арқисида чирайлиқ, иссиқ клуб болди. 

				Қийсийип, жиқилип чүшәй дегән мунариси орниға қизил бай-рақ қоюлди. Күндә кечиси клубта зиччидә болуп хәлиқ толған, хошалхорам гезит, журнал оқуватқан. Була әмәс, йезидики колхоз-ниң булақ көзиму башта Садиқ тәрәптин коланған, шуңлашқа мана Садиқниң ишләмчанлиғидин вә төвәндин, турмушниң төвәнки қети-дин пишип чиққанлиғидин, яшларниң наһийәлик конференциясидә Садиқ наһийәлик пионерлар бюросиға баш болуп сайланди. Садиқ төвәндин жуқуриға көтирилди. Шуниңдин кейин наһийәгә кетип берип, мәлидин чиқип кәйнигә бурулуп:

				— Бир талай ишлирим бар еди йезида. Йезини ясап түгитәлми-дим. Хәйир, мән әнди наһийәни ясаймән, йезини ясайдиғанлар йезида қалди, — дәп наһийәгә кәткән.

				Наһийәдә Садиқ техиму ясалди, йеңидин техиму йеңи киши болуп өсти, төртбәш ай ишләп, чирайлиқ пурақ чечип, көңүлни ғидиғлап яз кәлгәндә, яшлар һәм пионер ишлирини қарап кәлмәк болуп үч-төрт йезиға чиқип, ахирида өзи өскән йезиға кәлгән еди. Дегәндәк, йезини ясашта яшлар ичидин Патәмниң чиққанлиғини көрди. 

				Мана у яшлар хәтчиси, колхоз башлиғиниң ярдәмчиси, йезида шимайлишип ишләйду. “К.А.” гезитиға талай муштириларни жи-

				ғип бәргән. Униңдин башқа йәнә қандақ ишларни қилған, санап түгәткүсиз... Буларни көрүп Садиқниң хошаллиғи ичигә патмиди вә шуниңдин кейин:

				“Биз төвәндин көтирилдуқ, һә?” — дәп ичидә ойлап қойдидә, бағдики гүлләрниң хушпурақлири арисида чөмүлүп, татлиқ уйқиға кәтти.

				Сорима әнди

				Билинәрбилинмәскинә чиққан юмшақ салқин тағ шамилиға салмақлиққинә еғаңлиған қоюқ өскән көктатлиқлар, қизил, сериқ вә ақ рәңдики чечәкләр арисидин әтигәнки күнниң биринчи нурлири шақиратмиларға чекит болуп чүшкәндә, Садиқ билән Патәм мәлиниң четидә кетип барар еди.

				Йешил чимәнлик сазлиқниң оттурисидин йерип өткән йолниң оттурисида атлирини аста меңишқа селип, Садиқлар кетип баратти: егиз қарлиқ тағлар арисидин сөйүп қариған күнниң шолиси Садиқ-ларниң көләңгилирини узун қилип алдиға чүширәтти. Һава сап вә салқин еди, әтрап кәң бошлуқтин ибарәт, сазлиқ наһайити жирақта. Наваннаванда топтоп болуп өскән таллиқлар көрүнүп қалиду...

				— Бүгүн йенип чиқидиғансәнду? — дәп сориди Садиқ. — Йә қонуп, әтә чиқамсән? — Садиқниң ойи бойичә, Патәм бүгүн қонуп, әтигәнликкә чиқишқа тегиш еди.

				— Бүгүн йенип чиқимән, немә қилимән қонуп, колхозда иш тиқилип ятса, — деди Патәм. Бу сөздин кейин Садиқниң есигә йәнә йезиниң иши келип чүшкәчкә, қизип кәтти.

				— Ех, Пати, билсәң едиң, колхозда иш қайнаватидудә, — дәп икки путини Патәм тәрәпкә қилип, егәрниң үстигә олтирип, йеңи бир зоқ билән сөзләшкә башлиди.

				— Колхозни раса бир комсомолларниң колхози қиливетиш керәк, әнди қени, ишлигинә шуни.

				— Һелиму ишләватимәнғу.

				— Ва, шундақ болсиму, бүгүндин башлап партячейкидин йолйоруқ еливалсаң, йезидики муәллимләрдин пайдилансаң, йеза мәктивини пүтәрдиңғу, китапларни оқуп туруп, саламәтликкә лайиқ қилип, йеңи колхоз йезисини салсақ, тамақ йәйдиған йәрләр айрим болса, әски заманниң әски хаманлирини тамамән бузуп ташлисақ... Ех, Пати, давай шундақ ишләшкә башлаймиз...

				— Қени, сәнма ярдәм қил, болмиса.

				— Ва, мән тәйяр һәрқачан, йеқинғу аримиз, найити онла километр келиду. Мән һәммә яқтин ярдәм беримән.

				— Болдум, болмиса, раса бир колхоз йезиси түзитиветәйли, зади көргән киши һәйран болсун, қизларниң ятидиған йери башқа, бали-ларниң башқа, клублири, мәктәплири раса чирайлиқ болар еди, һә, Садиқ.

				— Сорима әнди.

				Шуниңдин кейин арида чоңқур җимҗитлиқта Патәмниң көз алдидиму, Садиқниң көз алдидиму ишлигән ишлириниң қаймиғи сүрәтлинишкә вә у сүрәтләрдин кейин, мундин кейинки ишларниң чирайлиқ көләңгиси ямғурлуқ қараңғу түндә чақмақ чеқилип кө-рүнгән қоюқ йопурмақлиқ қейинларниң узун көләңгилиридәк кө-рүнүшкә башлиди.

				Әйнә йеза комсомоллар ячейкиси башта мундақ әмәс еди. Һазир өз алдиға клубта. Башта там гезит йоқ еди, кейин клубниң бир темиға чирайлиқ сизилип, там гезити йепиштурулди.

				Бурун күндә сәһәрдә җим еди, кейин һәр күни яшлар жиғилип, нахшилар ейтип тәнтәнилик ойнашлири, әйнә яшларниң өмлишип ормиға чиқишлири, йәнә һәр өйниң ойиғида тизилип турған “К. А” гезити... Билмәймән, йәнә қанчилик ишларни ишлидуқ, санап түгәткүсиз.

				Аһ, мундин кейин мана чирайлиқ йеза ясилип, турмуш гөзәл болмақчи, йоған мәктәпләр, клублар, ашханилар, билмәймән, йәнә қанчилик нәрсиләр. Буларниң һәммиси Патәм билән Садиқниң ойи-дин атларниң меңиши билән тәртиплик бириниң арқисидин иккин-чиси тизилип өтмәктә еди.

				Өмәр Муһәммәдийниң қәлимигә мәнсүп әсәрләрни атаңлар. У нәдә туғулған вә қәйәрдә ишлигән? Шаирниң турмуши һәққидә қандақ мәлуматлар бар? Язғучи Зия Сәмәдий Өмәр Муһәммәдий һәққидә немә язған? Хәлқимиз Өмәр Муһәммәдийгә қандақ унван бәргән? Язғучи Җамалдин Босақов шаирниң иҗадиға қандақ баһа бәргән? Әсәрниң баш қәһримани Садиқ немә үчүн хурсән болиду? Патәм иккисиниң армини немә? 

				Өмәр Муһәммәдий аддий кишиләрниң турмушини қандақ тәсвирлигән? Бу кишиләрниң күндилик турмуши реаллиққа уйғунму вә у силәрдә ишәнчә һасил қиламду? Әдипниң қайси пикирлири силәр үчүн қиммәт? Қәһриманниң қайси иш-һәрикәтлиригә қошулмайсиләр? Мүлүкни тарти-велиш тоғрисидики пикирләргә қандақ қарайсиләр?

				1.	Садиқниң тәшәббуслирини атаңлар. Топқа бөлүнүп, муназирә қилиңлар.

				2.	Униң мечитни пайдилиниш һәққидики пикрини дәптириңларға йезиңлар. Бу һәқтә жут чоңлири вә ақсақаллири немә дәйду? Уларни қисқичә йезивелиңлар.

				Мөмүн Һәмраев 

				(1907—1955)

				Мөмүн Һәмраев — уйғур реалистик әдәбия-тиниң асасини салғучи әдипләрниң бири. У ХХ әсирниң биринчи йеримидики уйғур хәлқи-ниң бешидин өтүватқан иҗтимаий вә мәдәний вақиәләрни дәсләп қетим кәң эпикилиқ планда тәсвирлигән истедат егиси. Мөмүн Һәмраев уйғур реалистик әдәбиятини йеңи балдаққа көтәргән вә униң иқбалини ениқ көрситип бәргән сөз зәргаридур. У Өмәр Муһәммәдий, Абдухалиқ Уйғур, Зунун Қадирий қатарлиқ язғучи-шаирлар билән бирликтә заманивий уйғур тилиниң бәдиий тәсвирләш истиқбалини намайән қилған. Мөмүн Һәмраев 1907-жили Йәттисуға қарашлиқ (һазирқи Уйғур наһийәси) Чарин йезисида төмүрчи аилисидә дунияға кәлгән. У дәсләп Алмутида билим елип, андин 1927-жили көплигән уйғур яшлириниң қатарида Ташкәнткә оқушқа кетиду. У педагогикилиқ билим елип, оқушни тамамлиғандин кейин Өзбәкстанда муәллим болуп ишләйду. Өзбәкстанда йеңи миллий маарипниң тиклинишигә зор төһпә қошқан өткүр һәм аңлиқ мәрипәтчидур. Бу йәрдики көплигән уйғур мәһәллиләрдә билим дәргаһлирини ачиду вә яшларға йеңичә тәрбийә бериду. У чағларда Ташкәнт һәммә түркий хәлиқлириниң чоң мәдәний мәркизи еди. Бу йәрдә өзбәк, қазақ, қарақалпақ, қирғиз вә уйғур тиллирида нәширләр, мәтбуат орунлири вә чоң алий оқуш орунлири бар еди. Мөмүн Һәмраев әйнә шундақ мәтбуат орни болған “Шәриқ һәқиқити” гезитидә тилчи-әдәбий хадим болуп ишләйду.

				М. Һәмраев чоң эпикилиқ әсәрләрниң муәллипи. Униң “Еғир күнләрдә” повести билән “Долқунлар арисида” романи заманивий уйғур әдәбиятиниң алтун ғәзнисидур. Әдипниң “Долқунлар ариси-да” романиниң дәсләпки нәшри 1934-жили латин һәрипи билән Өзбәкстанниң “Өздәвнәширидә” йоруқ көргән. Униң кирилл 

				йезиғидики әсәри 1988-жили елан қилинған. “Долқунлар арисида” романида әкс етилгән вақиәләр наһайити җиддий вә өткүр. Бу шу чағдики вәзийәтниң сүпәтлик гәвдилиниши үчүн түрткә болған амил вә у әсәрниң миллий колоритини күчәйткән. Амма тарихий вәзийәт қанчә чигич болсиму, бу “еғир күнләр” хәлқимизниң әмгәкхумар әхлақиға вә сәнъәтсөйәр еқидисигә қилчиликму тәсир қилмиған. Җапаға үгинип қалған хәлиқ, күндилик турмушини унтумайду, оюн-күлкә билән нахшисини ейтип, омини орувериду. Мөмүн Һәмраевниң пикричә, деханлар үчүн етиз — у тирилиш, һаят мәнбәси. Һәтта өлүмгә мәһкүм қилинсиму, улар ахирқи минутлирида “гүл түвидә җан беришкә” тәйяр. Бу уйғур хәлқигә хас гөзәл етиқат. М. Һәмраевниң әсәридә қериндаш қазақ хәлқиниң меһриван вә мәртлик қияпитини сизип чиқиду. Чарвичи хәлиқ билән дехан хәлиқ арисидики иллиқ кәйпиятларни гәвдүләндүриду. Бу туққанчилиқ вә қериндашлиқ рәмзила болуп қалмастин, бәлки адәмгәрчилик вә инсанпәрвәрлик хусусийәтләрни өз ичигә алған аң-еқидә еди. “Долқунлар арисида” романидики әнъәнивий сюжет — у “ашиқ-мәшуқлар” вақиәси. Униңда байниң оғли икки өз ара муһәббәтләшкән яшларниң ари-сиға чүшиду. Қизни өз некасиға алмақчи болиду. Кәмбәғәл жигит буниңға нәпрәтлинип, байларни йоқитиш үчүн хәлиқни қанлиқ кү-рәшкә чақириду. Бу романтикилиқ сюжет А. Низарийниң “Рабийә вә Сәъидин” классикилиқ дастанида, Зунун Қадирийниң “Ғунчәм” вә Л. Мутәллипниң “Чинмодән” драммилирида орун алған. Уйғур хәл-қиниң иҗтимаий турмушидики тәңсизлик адәттә нека мәсилисидә ярқин көрүнәтти. Бир-биригә ашиқ болған кәмбәғәл яшлар өзлири-ниң мәхситигә йетәлмәй қалидиған ечинишлиқ вақиәләр йүз берип туратти. М. Һәмраев бу мәсилидә хәлиқ мәнпийитини көзлигән.

					Сюжет һәққидә чүшәнчә

					Сюжет — тәсвирлиниватқан вақиәләрниң өз ара алмишиш вә толуқлиниш җәрияни, ипадә вә тәсәввур тизмиси һәм бир туташ гәвдиси. Реалистик әсәрләрдики сюжет һаятниң иҗтимаий тоқунушлириниң һәм қәһриманларниң өз ара қариму-қаршилиқлириниң бирлигидә вә пүтүнлүгидә әкс етилип, асасий қурулма өлчими сүпитидә рояпқа чиқиду. Классикилиқ әсәрләрдә болса, иҗтимаий тоқунуш сюжетниң қурулма асасиға түрткә болмайду. Бәлки этикилиқ уқумлар “адаләтлик—адаләтсизлик”, “һалал—һарам”, “адәм—Алла” етиқатлиридики мулаһизиләр әсәр сюжетиниң йөнилишини шәкилләндүриду. Сюжет арқилиқ әсәрниң мавзусини, униң бәдиий-идеявий қатлимини, композиция вә шәкилгә аит хусусийәтлирини ениқлашқа болиду. 

				Көңүллүк сәпәр

				(“Еғир күнләрдә” повестидин парчә)

				Язниң томуз күнлири еди. Етиздики ашлиқлар чүрүш болуп, алди пишқан. Адәмләр һаваниң иссиқлиғидин дан хорап кәтмисун, дәп биләк түрүп, қизиқ ормиға киришкән еди. Бу күнләрдә терилғу иши бириниң кәйнидин бири тәйярлинип турғачқа, йеза хәлқи бир күнниму бекарға өткүзмәскә тиришатти. Хусусән, бу ай, бу күнләр-дә хәлиқниң күндүзки вақти йәтмәстин, кечилириму ишләйдиған мәзгили еди. 

				Йеза хәлқи айдиң кечиләрдә сап һава, кәң етизларға топлишатти. Топтоп шох жигитләр, ишчан, хушхуй қизҗуганлар бирбиригә лапқут қилишип, орма орушатти. Оюнкүлкә, чақчақ билән нахша ейтишатти.

				Омини тола оруп,

				Билигиң талдиму, ярим?

				Яшлиқта ойнап өстуқ,

				Жүригиң қандиму, ярим? — 

				дейишип, һәр күни ай патқичә ишлишәтти. 

				Хаңдики жигитләр болса, язниң бу көңүллүк күнлиридә етиз-ниң бу қизиқ мәрикисигә йетип келишкә жүрәклири алдиратти. Хаңдикиләргә йезиға йениш үчүн бир күн йолдин қелиш бир айдәк билинәтти. Бу һалда турған хаң жигитлири көп өтмәйла йолға чи-қатти. Мал солашқа мәхсус вагонларда, маллар билән биллә дегидәк йетишип, “Т” дегән станциягә йетип келип чүшти. Буларға бу йәр-ләр туғулуп өскән йезилириға йетип кәлгәндәк, униң тәбиитигә киргәндәк, униң һавасини жутқандәк билинәтти. Шуңлашқа булар-ниң жүрәклири яйрап, қинқиниға патмай кетәтти.

				Кәң чөл оттурисиға селинған кичиккинә станция алдида у яқ-тин бу яққа чүмүлидәк миғилдап жүргән кишиләр бирбиригә наһайити охшатти. Һәммисиниң үстибеши бирхилда, чирайлири өчкән, көзлири ғәм билән толған, умумән кишиниң наһайити ичи ағриғидәк бир көрүнүштә еди. Буларниң көпчилиги путлирини аранаран орнидин қозғитишиду. Һәтта чаққан кийингәнлириниңму көрүнүшидин һарғанлиғи, паскинилашқанлиғи көзгә мана дәп көрүнүп туратти. Буларниң арисида бәзибирлири панасиз қалған ғерипларға охшаш туратти. Бир топ әски кийимгә оранғанларниң көләңгилири станция алдида қапқара қара май билән боялған йәрдә у яқтинбу яққа жүрүп туратти. Бәзибирлири иккииккидин, үчтин болуп олтиришатти. Станция алдиға есилған йоған панусниң өткүр 

				нурлири астида уларниң бир тәрипи ақуч, қараңғу тәрипи болса қарамту болуп көрүнәтти. Шундақтиму буларниң көзқарашлирида, чирайлирида қандақту бир хошаллиқниң нишани ипадилинип ту-ратти. Топтоп болушуп олтарғанларниң бәзибирлири қаттиқ аваз-лар билән сөзлишип, бәзилири ғиңшип нахша ейтатти. Әң яман әһвалдикиләр өз ара күлүшүп, көңүллирини хошал қилмақта еди.

				Келәчиги тәләйлик көрүнгән бу тәләйсизләр һурийәт баниси билән өйлиригә янған ишчилар екәнлигини билиш тәс әмәс еди. Шу топларниң ичидә Еләм билән Мәсимму бар. Булар хелә узун оюнкүлкә, чақчақ билән олтиришти. Вагонда орун болмиғанлиқтин, бирнәччә кечәкүндүз ухлимай, һадуқ йәткәнлигигиму қаримай, әтә кетишниң қайғусини қилишти.

				— Адаш, әтә кетәйли дәйсән, йол болса узун, биздә һарву кираси-ға бәргидәк пулму йоқ, немә қилимиз? Бу яқларниму ойлап қоюш керәк, — деди Еләм Мәсимгә қарап.

				— Һәәй, достум, у йеқини ойлимаяқ қой, қанчә қилған билән, сениң билән биз яш. Техи күчүмиздин қалғинимиз йоқ, бу йолларда пиядә болсиму кетимиз. Мошу қолумиздики азғина йол озуғимизниң барида деханларниң йезилириға йетивалсақ, униң у йеқини йәнә ойлишармиз, у йәрдә бир күн, бу йәрдә бир күн орма оруп болсиму кетивәрмәймизму? Бу йәрдә күнни өткүзүп ятиверишниң һаҗити йоқ, — дәп җавап бәрди Мәсим.

				— Сениң бу дегиниң тоғра, адаш, лекин сән ағриқтин қопқили бир ай толғини йоққу? Мән сени үзүлүп қаламдекин, дәп қорқимән.

				— Уғу шундақ, мениң өзәмгә хелә мағдирим бардәк сезилиду. Өйгә янимиз дегәчкиму, өзәмни наһайити убданла сезимән.

				Еләм Мәсимниң пикригә қаршилиқ қилмиди. Шу мәслиһәт билән иккиси бирбиригә бешини йеқин қоюшуп, шерин уйқиға кәтти.

				Булар ахшам бу станциядә кәңирәк ләмпә болмиғанлиғидин, очуқчилиқта йетип қалған еди. Һадуқ йәткәчкә, худди өлгәндәкла ухлап, күнниң рәһимсиз қиздурғинини сәзмиди. Күнниң хелә көтирилиши билән Мәсим көзини ечип, керилипсозулуп, у яқбу яққа қариведи, ахшамқи йолувчиларниң бириму көрүнмиди. Бу йолувчиларниң йолға пули барлири йерим йолғичә болсиму һарву кира қилип, йолға раван болған еди. Әнди бирмунчә балилар болса, мәшәдә қалимиз, Ташкәнт, Пәрғаниға берип, пул тепип кетимиз дейишип, бир мәслиһәткә келишәлмәй жүрәтти. 

				Мәсимниң көзи буларға чүшти. Еләм болса худди ана қойнида ухлиғандәк, қиздурған күн астида раһәтлинип, езилип ухлимақта. 

				Мәсим Еләмни охитаймекин, дәп охиталмай һәйәл қилди. Еләм өзи оханмиди, күн барғансири қәризәри билән қиздурмақта. Мәсим 

				йолдин қалидиған болдуқ, дәп Еләмни ахири охатти. Қумчөл қойни-да күнгә қахлинип толғанған иландәк толғинип, Еләмму оханди. Көзини ечип, әтрапқа бир қарап:

				— Уһ! Тазиму ухлаптимиза! — дәп көзини угилап орнидин турди. — Адаш, һадуқ чиқип, йеникла болупла қаптимән, бирақ күнниң тәпти сәл езип қоюпту. Паһ, күн тазиму иссиптиғу, — дәп анчиму ойлинип турмиди, станциядин сәл чәттә болған күмүчтәк сүзүк, муздәк, салқин булақ сүйигә 15 минутчә чөмүлүп “қурғуйдәк” болувелип, — җүр, адаш, башқа кәлгәнни көрәйли, пиядә маңимиз, дехан бар йәргә тоғра кәлсәк, ормисини оруп, йол озуғимизни җайлап кетәрмиз, — дәп Еләм күдикәписини үстигә артишқа баш-лиди. Мәсимму чоң хошаллиқ билән тутуш қилди. Қалғанлар билән хошлишип, йолға раван болди. 

				Кәң созулған бепаян айдала қумчөл билән оралған, әтрапта көзгә көрүнәрлик һечбир һаятлиқниң бәлгүси билинмәйду. 

				Җимҗитлиқ билән оралған қумчөлдә һәрикәтләнгән гәвдиләргә чөл тиничлиғини бузуп, ширшир қилип өтүп турған қум кәслән-чүклирила бу қум, чөлбаяванда җан егилириниң барлиғидин хәвәр берәр еди. Йолувчиларниң хиялға чөккән башлирини хиялдин вақитчә қутулушқа шулар сәвәп болатти. Буларға бүгүн бәш күн, һаман дәштбаяванда. Булар тоғра кесип чиқимиз, дәп чоң йолдин чиғир йолға кәткән еди. Бу чиғир йолдики кона излар, қачанду бир вақитларда бу йәрләргә инсан айиғиниң тәккәнлигини билдүрүп туратти. Булар барғансири таққа йеқинлашмақта. Шуниңдиму бу ғар таш қойнида һаятниң барлиғиға булар гуман қилатти. Шундақ болсиму, чиғир йол шу тәрәпкә кәткәнликтин, ихтиярсиз шу яққа меңишқа мәҗбур болди.

				Бу әтрапта көзгә сүрткидәкму гия көрүнмәйду. Бәзибәзидә дәһ-шәтлик күнниң иссиқлиғиға чидалмай, қуруп кәткән янтақлириға буларниң көзи чүшүп қалатти. Лекин у гияниң көрүнүши көңүл бузуштин башқа нәрсигә яримас еди. 

				Бәш күн дегәндә буларниң йолға алған озуқлириму түгиди. Бир яқтин 5 күн тохталсиз йол меңип, путлар һалсирап, дәрманидин кетишлири, иккинчидин, барғансири күчийиватқан тәшналиқ, қо-сақниң ечиши буларни бәк алдиратти. Униң үстигә бәш күн бойи дәмсиз маңғанлиқтин, путлириниң асти аппақаппақ ақирип, су көтирилип, 2—3 йәрдин тешилди. Шундиму булар ярдәм үчүн ясап алған ақ таяқлириға гәвдисиниң еғирлиғини селип, алға қарап илгирилимәктә еди.

				Һалсиз, ичигә кирип пилдирлап қалған көзлирини зорлап, һәр тәрәпкә қарашқа мәҗбур болатти. 

				Мәсим йолға чиқиштин 20 күн авал ағрип қопқан еди.Еләм болса көпирәк маңса, путини аяп қалатти.Чүнки төмүр йолниң зәй өйли-ридә, айдалалирида йетип жүрүп, пути ағриқчан болуп қалған. Шуңлашқа еғир иш, узун йол, қаттиқ соққа чидимас болуп қалған еди. Барғансири иккисиниң өгәөгилири шиқирап, пут ағриқлири күчәймәктә еди. 

				Чүш вақтида күн буларниң бешиға қадалди. Бу иссиқлиққа 5 күн бойи чидисиму, ахирқи дәрмани пүткини үчүн, икки чекилири зиңилдап, йерилғидәк йәргә йәтти. Көзлири туманлишип, күн нури билән хошлишишқа барғансири тайин тапмақта еди. Мәсимниң та-қити түгиди, ғәйрити қалмиди. Шу йәргә кәлгичә номус күчидин Еләмгә һал ейтмисиму, әнди һалини ейтишқа мәҗбур болди:

				— Еләм! — дәп үн қатти у. — Достум, мән болмидим, өлүгүм қумчөлләрдә қалмисила мән разидим, — дегән сөзни ейтиш билән Еләмму қайғу басқан бешини көтирип: 

				— Илаҗимиз йоқ, бу қумчөлдин қутулушқа көзүм йәтмәйду, сил-җишқа һалим болсиму, сени ташлап кетәлмәймән, биллә туғулдуқ, биллә чөлбаяванда җан беришкә мәнму рази, — дедидә, тамамән мағдирсиз гәвдисини қапқара қумға ташлиди. Буларниң җенини ачзеринчилик “Мән алимән” десә, иккинчи яқтин иссиқлиқ “Мән алимән” дәп талишатти. Буларниң тамақлири чакилдап, тиллири-му қуриди. Бу әтрапта су бар йәр көрүнмәйду. Су барлиғини бил-дүргидәк бирәр гияму көрүнмәйду. Хусусән, тәшналиқ буларниң жүрәклиригә өтүп кәтти. Ичи-қарни ачлиқтин бирбиригә йепи-шип, ичини төмүр ара билән татлиғандәк татлимақта. Буларниң чидаминиң адаққи минутлири еди.

				Мәсим “Уһ!..” дедидә: “Ахирқи хошлишиш шу болсун” дегәндәк дунияға бир көз ачти. Адаққи қувәтлирини жиғип, көзини Еләмгә буриди. Еләм у чағда путсиз қалған дәшт кәсләнчүктәк, йәр беғир-лап қаяққиду силҗимақта еди. 

				“Исит яшлиғим, үмүтлирим! Хош!.. Исит...”, — дегән 3—4 еғиз сөзгә аранла тили кәлди Мәсимниң. У шу сөзлириниң арқисидин Еләмгә немиду демәкчи болуп, һәрикәтләнсиму, униңға үнини йәт-күзәлмиди. У пәқәт Еләмниң силҗишиға гөнсиз көзлирини зорлап ечип қарап турди. Қерилар: “Киши өлүш алдида җан қачуруп, ятқан йеридин қозғилип кетип җан бериду”, — дәйдиған. Бәлки бу “җан қачуруп жүргини болса керәк”, — дәп ойлиди Мәсим. 

				Қумчөллиригә мәхсус у йәрләрниң зенити алтун рәңлик кичикки-нә сериқ чечәк тикәнлик гүл болидиған, уни көргән киши қумчөл-лирини рәнҗитип елип, чеккисигә қисидиған. Бу гүл өзиниң бу чирайлиқ рәңги билән қумчөллиригә роһ, алайтән бир хусусийәт беридиған екән. 

				Мана мошу гүлләр қумчөлләрдин өтүп кетип барған йолувчи-ларниң зоқини кәлтүрәтти. Еләмниңму силҗип кетип барған йери худди шу тикән гүлләрниң бири еди. У гүлгә йеқин кәлди, гүл сөзсиз, қумчөллиригә мәхсус яралған болсиму, униң йилтизлириниң су көрүш муддәтлири өтүп кәткәчкиму, әйтәвир, худди мошу йолувчиларниң өзлиригә охшаш полишип, қумчөллиригә наләт оқуп, дуния билән хошлишиш алдида турғанлиғи билинип туратти. Еләм бу гүл түвигә бериши билән Мәсимгә көз ташлидидә: “Бери кәлгин, ахирқи минутлиримизда гүл түвидә биллә җан берәйли”, — дегәндәк шәрәт қилди. Мәсим пүтүн күчини жиғип, миң мәшәққәт билән йетип барди. Еләм гүлни чайнашқа башлиди. Аңтаң қелип, тәлмүрүп қарап турған Мәсимгә Еләм “чайна!” дегәндәк қариди. Мәсимму бир четидин чайнашқа башлиди. Буларниң ағзи қан арилаш нәмләнгәндәк болди, анчә өтмиди, сериқ гүл тамам йоқалди. Буниң йилтизлирини колашқа қолларму тақәтсиз һәрикәт қилишқа башлиди. Йилтизлириму чайналди. Еғизлири түкүрүккә толуп, чидамсизлиқ билән татлап турған аш қазанлири гүл йилтизлириниң кириши билән һәрикәтлинишкә киришти. 

				Мөмүн Һәмраев қачан вә нәдә туғулған? Униң қәлимигә мәнсүп әсәрләрни атаңлар. Язғучиниң деханлар һәққидики пикрини изаһлаңлар. Немишкә улар “гүл түвидә җан беришкә” тәйяр? “Долқунлар арисида” романи-дики яшларниң сап муһәббити һәққидә пикриңларни ейтиңлар. Бу хил романтикилиқ сюжет қайси әсәрләрдә учрайду? “Еғир күнләрдә” пове-стидики баш қәһриманлар кимләр? Еләм билән Мәсимниң бешиға қандақ күнләр чүшиду? Кимләр уларға ярдәм қолини суниду? Немишкә Мәсим “Исит яшлиғим” дәп аһ уриду?

				Муәллипниң пикричә, уйғур хәлқиниң турмушида моҗут тәңсизликни нәдин байқашқа болиду? Қиз елип қечиш әнъәниси қандақ қилған һаләттә, өз күчидин қалиду? 

				1.	“Еғир күнләрдә” повестидики силәргә тәсир қилған сөз-ибарилирини тәһлил қилиңлар. 

				2.	Еләм вә Мәсимниң иҗадий портретиға қисқичә язма түрдә изаһ бериңлар. 

				3.	Икки яшниң муһәббити һәққидә дәптириңларға рәсим сизиңлар (психоло-гиялик иш). 

				Абдухалиқ Уйғур 

				(1901—1933)

				Абдухалиқ Абдурахман (Уйғур — униң тә-хәллуси) — уйғур хәлқиниң мәшһур қәһриман пәрзәнти, униң азатлиғи үчүн күрәшкән мунәввәр мәрипәтчиси вә ялқунлуқ җәңгивар, милләтпәрвәр шаири. Әдип 1901-жили 9-февраль күни Турпанға қарашлиқ Йеңишәһәр мәһәллисидә тиҗарәтчи аилисидә дунияға кәлгән. Атиси Абдурахман Мәхсум яш Абдухалиқни Турпандики диний мәдрисигә оқушқа әвәтиду. Турпан вә Қәшқәр хәлқи бай еғиз иҗадийитигә вә униңға варислиқ қилиш бойичә мол тәҗрибиләргә егә еди. А. Уй-ғурму чоң аниси Әрәмисаниң ривайәтлирини аңлап өскән һәм униң ейтқан хәлиқ қошақлирини, әлнәғмилирини, ләтипилирини, һекайә-чөчәклирини қизиқип тиңшиған. Һәтта у чоң күй-нәғмә дастанчилиқниму өзләштүргән.

				Кейинәрәк Абдухалиқ Уйғур хитай вә моңғол мәктәплиридә тәлим алиду. У кичик чеғидин башлапла әрәп, парс, хитай, моңғол вә рус тиллирини үгинишкә башлайду. У чоң дадиси Меҗит Һа-җимни әгишип, Россияниң Қазан, Шәмәй шәһәрлиригә барған. 1915-жили Шәмәйдики русчә башланғуч синипта билим алған. У чағларда Шәмәй шәһири қазақ зиялилири үчүн әң муһим вә қудрәтлик мәдәний вә илим-пән мәркизи еди. Шакарим, А. Бө-кейханов, А. Байтурсынов, М.Дулатов, М. Тынышбаев, М. Шоқай, Ж. Досмухамедов қатарлиқ зиялилар йетилип чиқип, йеңи қазақ мәдәнийитиниң риваҗлинишиға зор үлүш қошувататти. Бу йәрдә көплигән башқа милләтләр вәкиллири билим елишқа келәтти, әмгәклирини елан қилатти. Қазақ зиялилириниң иҗадийитиму “Тәрҗиман”, “Ихтисад”, “Шора” вә “Вақит” қатарлиқ журналларда бесилип чиқатти. Бу йәрдики қайнақ муһит вә җәмийәтлик күч-қувәт яш А. Уйғурға өзиниң зор тәсирини йәткүзиду. Абдухалиқ Уйғур Октябрь инқилавидин кейинки болуватқан иҗтимаий вә сәясий өзгиришләрни тәпсилий үгинишкә киришиду. Мошу дәвирдә у рус язғучиси Максим Горькийниң “Ана”, “Челкаш”, “Макар Чудра”, “Боран қуши” қатарлиқ романтикилиқ әсәрлирини оқуп наһайити тәсирлиниду.

				У 1923-жили Москвадики алий мәктәпкә чүшүп, уни тамамлап өз вәтинигә қайтип кәлгән. Әдип Турпанда Мәхсүт Муһити, Искән-

				дәр ғоҗа қатарлиқ тәрәққийпәрвәр кишиләр билән “Ақартиш бирләшмисини” қуруп чиқип, йеңи мәктәпләрни ачқан. Әмгәкчи хәлиқниң мәнивий һаятида җанлиниш кәйпиятлириниң овҗ еливат-қанлиғини байқап, Шәрқий Түркстанниң көплигән җайлирида билим дәргаһлирини ечип, яш өсмүрләргә билим-тәрбийә бәргән. “Җаһаләт сәмәрисидин ғәпләттә ятқан” милләтни ойғитип, йеңи илғар миллий аң-сәвийәни шәкилләндүрүштә зор тиришчанлиқ көрсәткән, әҗайип җараңлиқ, исиянкарлиқ мисраларни вә отлуқ хитапларни мәйданға ташлиған. Шаирниң йүксәк миллий роһи ХХ әсирниң биринчи йеримидики уйғур әдәбиятиға алаһидә түс берип, китапханлар арисида зор тәсир қозғиған. Абдухалиқ Уйғур қазақ хәлқиниң от жүрәк шаири Миржақып Дулатовниң тәсиригә беваситә учриғанлиғини униң “Ойған” шеири тәстиқләйду. Мәзкүр шеирниң маһийитини вә Абдухалиқ Уйғурниң Шәмәй шәһиридә билим алғанлиғини һесапқа алсақ, у беваситә қазақ шаири билән учрашқан болуши еһтимал. Һазирғичә бу һәқтә мәлуматлар йоқ, әлвәттә. Амма М. Дулатовниң “Оян қазақ” топлими дәсләпки қетим 1909-жили Уфада, иккинчиси болса 1911-жили Оренбургта нәшир қилинип, қазақ даласиға кәң тарқалған.

				М. Дулатов:

				Көзіңді аш, оян, қазақ, көтер басты,

				Өткізбей қараңғыда бекер жасты.

				Жер кетті, дін нашарлап, хал һарам боп,

				Қазағым, енди жату жарамас-ты.

				А. Уйғур:

				Әй, пеқир, уйғур, ойған, уйқуң йетәр,

				Сәндә мал йоқ, әнди кәтсә, җан кетәр.

				Бу өлүмдин өзәңни қутқузмисаң,

				Аһ, сениң һалиң хәтәр, һалиң хәтәр.

				Япониялик тәрҗиман Миура Котаро ХХ әсир уйғур әдәбиятиниң җәңгивар роһини йәткүзүшни мәхсәт қилип, у А.Уйғурниң иҗа-дийитини таллап алған вә уни “күрәшчан уйғур шаири” дегән. А. Уйғурниң мәвқәси бойичә ейтқанда, һәрқандақ зиялиниң борчи, — у өз хәлқи үчүн йеңи тәрәққият йолини бәлгүләш, иҗтимаий нуқ-санлар үстидин ғәлибә қилиш вә шундақла өз миллитини ховуп-хәтәрдин агаһландуруштин ибарәттур. Буниң үчүн пәқәтла җәңгивар роһ билән тинимсиз күрәш елип бериш лазим — дәп чүшәнгән. Мәшһур демократ хәлиқчил шаир пүткүл аңлиқ һаятини өз елиниң бәхит-саадити үчүн сәрип қилған вә шу йолда әзиз җенини қурван қилип, қәһриманларчә һалак болған.

				А. Уйғур Октябрь инқилавидин кейинки йүз бериватқан өзгириш-ләргә алаһидә қизиқип, өз хәлқиниң ечинишлиқ тәғдирини өзгәртиш үчүн белини мәһкәм бағлайду. У өз елиниң һәқиқий азатлиғи өз тәғдирини өзи бәлгүләш роһидики арзуси үчүн қәтьий вә сунмас ирадиси билән күрәшкә чиқиду.

				Толғинип иңрайду әл-юрт залимниң зулумидин,

				Чин жигитләр, әзимәтләр қутқузур имкан билән,

				Күну-түн һеч уйқидин, виждан азаби йәничу,

				Әлни ойғатмақ тиләк, таңда бир чуқан билән.

				Абдухалиқ ушбу йолдин қайтма башиң кәтсиму,

				Әлни қил ғәмдин халас, қилични бояп қан билән.

				1932-жили Шәрқий Түркстанда гоминдаң мустәмликичилиригә қарши умумйүзлүк хәлиқ қозғилиңи партлап, чоң ғәлибиләргә еришиду. А. Уйғур бу қозғилаңни һәммә җәһәттин қоллайду вә униң қизғин мәнивий тәшвиқатчи-авангардиға айлиниду. Отлуқ жүрәк шаир “Ләнәт саңа залимлар”, “Ғәзәп вә зар”, “Арман”, “Көрүнгән тағ жирақ әмәс”, “Музлиди” қатарлиқ әсәрлири билән залимларниң жиртқуч қияпитини, җинаий иш-һәрикәтлирини паш қилиду. Мәзкүр әсәрләр хәлиқ аммисиниң басқунчиларға қарши күрәш қилиш ирадисигә зор илһам бәргән. 

				У Турпандики диний мәдрисидә билим алғанда, дәсләп уйғур классик әдәбиятиниң мәшһур намайәндилири Атаий, Сәккакий, Лутфий, Наваий, Мәшрәп, Зәлилий вә парс классиклиридин Шәйх Сәиди, Фирдәвсий қатарлиқларниң иҗадий паалийити билән тәпсилий тонушқан вә уларниң мираслири әдипниң әдәбиятқа болған һәвәсини техиму күчәйтивәткән. 

				Хуласиләп ейтқанда, Абдухалиқ Уйғурниң иҗадийитидә биз үч чоң бәдиий еқим вә йөнилишләрниң муҗәссәмләнгәнлигини бай-қаймиз: биринчиси — уйғур хәлиқ еғиз иҗадийити, иккинчиси — уйғур вә шәриқ классицизми, үчинчиси — йеңи реалистик әдәбият нәмунилири. Әйнә шу үч чоң әнъәнивий булақлар бирикип, әдип иҗадида чоң бәдиий дуния һасил қилған. Демәк, у уйғур шеири-йитини ислаһат қилғучи намайәндидур. Көплигән шеирлириниң шәкли шәриқ үлгисидин болса, мәзмуни — ғәрип, йәни реалистик услупларға тәәлуқтур. Болупму әдипниң иҗадийитидә рус вә түркий хәлиқлириниң реалистик сөз сәнъитиниң тәсири зор.

				Ойған

				Әй, пеқир, уйғур, ойған, уйқуң йетәр,

				Сәндә мал йоқ, әнди кәтсә, җан кетәр.

				Бу өлүмдин өзүңни қутқузмисаң, 

				Аһ, сениң һалиң хәтәр, һалиң хәтәр.

				Қоп! — дедим, — бешиң көтәр! Уйқуңни ач!

				Рәқибиң бешини кәс, қенини чач!

				Көз ечип әтрапқа убдан бақмисаң,

				Өлисән арманда бир күн наилаҗ.

				Һелиму җансизға охшайду тениң,

				Шуңа йоқму анчә өлүмдин ғемиң?

				Қичқарсам қимирлимайла ятисән,

				Ойғанмай өлмәкчиму сән шу петиң!?

				Көзүңни йоған ечип әтрапқа бақ,

				Өз иқбалиң һәққидә ойла узақ.

				Кәтсә қолдин бу ғенимәт пурсити,

				Келәчәк ишиң чатақ, ишиң чатақ.

				Ечинар көңлүм саңа, әй, уйғурум,

				Сәпдишим, қериндишим, бир туққиним.

				Көйүнүп һалиңға, ойғатсам сени,

				Аңлимайсән зади, немә болғиниң?

				Келиду бир күн, пушайман қилисән,

				Тәктигә гәпниң шу чағ йетисән.

				“Хәп!” десәң у чағда үлгәрмәй қалар,

				Шунда Уйғур сөзигә тән берисән.

				Нә қилай

				Достлирим, йорумиған зулмәт заманни нә қилай,

				Басқили болмас тикәнлик бу заманни нә қилай.

				Чәрхи гәрдун тәскири билмәк керәк яранлирим,

				Тәскири чәрхлиқ болуп қалған заманни нә қилай.

				Әй, пәләк, саңа қарап чәрх һәм тәтүр болди раван,

				Йол тонуп жүрәлмигән қарғу заманни нә қилай.

				Нәгә барсаң, барчиниң ағзида бар дәрди Вәтән,

				Һардуқи, тиббиби йоқ, дәртлик заманни нә қилай.

				Сөзлигәндә ушбу күндә барчә хәлиқ ағзида бар,

				Сөзлисәм қәлблири парчә яранни нә қилай.

				Булбул билән қарғини, бил, пәриқ қилмас һеч киши,

				Булбули бечаригә зиндан җаһанни нә қилай.

				Булбул һәм илаҗисиз жүрүп бу күндә бағ ара,

				Самий1 булбулму йоқ, мундақ заманни нә қилай.

				Әй, пәләк, сәндин шикайәт ейтиду бу Уйғури,

				Йәтмисәң һалимға сән сәндәк заманни нә қилай.

				Йәккә нутуқ өстүрүш: Абдухалиқ Уйғур қачан вә қандақ аилидә дунияға кәлгән? Яш шаир қәйәрдә билим алған? Қәйәрдә сәпәрдә болған? Япония-лик шаир А.Уйғурға қандақ баһа бәргән? Шаирниң әсәрлирини атаңлар. 

				Абдухалиқ Уйғурниң иҗадийитидә қанчә чоң бәдиий еқим вә йөнилишләр муҗәссәм? Уларниң тәсири һәққидә силәр немә ейтқан болар едиңлар? Әдипниң көңли немә үчүн ечиниду?

				1.	“Ойған” шеириниң ритмини, өлчимини ениқлаңлар һәм уни ядқа елиңлар (йәккә иш). 

				2.	“Нә қилай” әсәриниң композициясини ениқлаңлар. Немә сәвәптин муәллип “заман” һәққидики ибариси 5 вә 6 бәйтлиридә учрашмайду? Әсәр қапийә-лирини йезивелиңлар вә изаһлаңлар.

				Нур Исрайилов 

				(1910—1937) 

				Нур Исрайилов — уйғур хәлқиниң көрнәклик намайәндиси, талантлиқ шаир-язғучиси, мәрипәтчисидур. У Нәзәрғоҗа Абдусәмә-тов вә Өмәр Муһәммәдий билән бир қатарда Кеңәш дәвридики реалистик уйғур әдәбиятиниң асасини салғучи әдиплиримизниң бири. Нур Исрайилов 1910-жили Йәттисуға қарашлиқ Палтивай йезисида (һазирқи Әмгәкчиқазақ наһийәси) дунияға кәлгән. Амма у төрт яшқа толмайла, атисидин айрилиду. Аниси уни туққан-лириниң биригә бериветишкә мәҗбур болиду. Житимчилиқниң 

				
					1	Самий — тиңшиғучи, хәвәрдар.

				дәрдини толиму тартқан яш шаир, кичигидинла һаятқа пишиқ, ишләмчан болуп йетилиду. Һаятниң еғирчилиқлириға қаримай, биринчи балдақ татар мәктивини тамамлайду. Андин у билимини Алмутидики Зәрват мәктивидә давам-лаштуриду. 1926-жили Ташкәнткә берип, аз сан-лиқ милләтләргә молҗаланған билим дәргаһида оқуйду. Н. Исрайилов мәтбуат саһасида ишләп жүрүп, өз билимини техиму мукәммәлләштүрүш үчүн Өзбәкстан илмий тәкшүрүш институтида билим алиду, кейин мәзкүр билим дәргаһида аспирантурини тамамлайду. Әдип иҗадийәттики дәсләпки қәдимини шеир билән башлиған. Бу һәқтә төвәнки шеирида мундақ язиду:

				Кичик қалдим, кичик,

				Айрилдим атамдин.

				Лекин челиш кичигимдинла

				Шаир қилди мени.

				Нур Исрайилов Өмәр Муһәммәдий охшашла ХХ әсирниң бешида йүз бериватқан иҗтимаий-сәясий өзгиришләрни қоллап-қувәтлигән һәм “челиш” қайнимиға кирип, һаятни йеңилаш үчүн күрәшкә атланған. Шуңлашқа әдип “У һазир”, “Түрксиб”, “Большевик баһа-ри”, “Йеқимлиқ аһаң”, “Дәвиргә нишан”, “Шаирә” қатарлиқ шеир-лирида йеңи тарихий вәзийәткә мәдһийә язған. Ишчи-деханларниң җапакәш әмгигини улуқлиған.

					Композиция һәққидә чүшәнчә

					Композиция (composito) — латинчә сөз болуп қурулма, тәртип дегән мәна-ни берип, бәдиий әсәрниң шәклигә аит тәркивий қисимлирини вә униңдики вақиәләрниң алмишиш һәм өзгириш тәртивини нәзәрдә тутиду. Һәрқандақ лирикилиқ вә эпикилиқ әсәрниң өзигә мувапиқ композицияси болиду. Чүнки ком-позиция бәдиий шәкилниң әң муһим уюштуруш амилидур. Шуңлашқа у бәдиий әсәрдә қурулма җәһәттин бириктүрүлгән вә қураштурулған пүтүнлүк сүпитидә намайән болиду. Лирикилиқ әсәрләрдә композиция көпинчә тезис-антитеза — синтез шәкли билән нәзәргә ташлиниду. Эпикилиқ әсәрләрдә композиция — киришмә, асасий вақиәниң башлиниши, вақиәләрниң йешилиш мәркизи (кульминациялик чоққиси) вақиәләрниң йәкүнлиниши. Буларға қошумчә эпилог (қошумчә муәллиплик ой), қияпәт (портрет), қәһриманларниң өзлүк сөһбити (монолог), өзгилик сөһбити (диалог), тәбиәт тәсвири (пейзаж), фабула вә сюжет тәсвирлириниму өз ичигә алиду.

				Н. Исрайиловниң һаяттин яш кәткинигә қаримай наһайити нурғун әсәрләрни йезип қалдурған. Уларниң ичидә 1931-жили нәшир қилинған “Таң нахшилири” шеирлар топлими әдипниң талантини вә иҗадий паалийитиниң йөнилишини һәртәрәплимә намайән қилип бәргән. У наһайити қисқа вақит ичидә “Яш ленинчилар” (1934), “Йеңи нахшилар” (1935), “Ризвангүл” (1937), “Күнләр”, “Қизил туғ нишани” қатарлиқ онға йеқин китаплирини нәшир қилған. Н. Исра-йилов Мөмүн Һәмраев охшаш уйғур реалистик әдәбиятиниң бәдиий мәйданини вә иқбалини ашкарә көрситип бәргән. ХХ әсирниң бешида йүз бериватқан иҗтимаий вә сәясий тоқунушларни очуқ вә тәнқидий көзқарашта гәвдилигән. Мәркизий Азиядә овҗ алған коммунистларға қарши басмичилиқ һәрикәтниң зиянкәшлик ақивәтлирини бәдиий бояқлар билән тәсвирләп, җәмийәтни йеңилаш бойичә күрәшкән батур инсанларниң обризини тиклигән. Колхозлаштуруш җәриянини қоллап-қувәтләп, йеза егилигидә йүз бериватқан йеңи иҗабий өзгиришләрни мәдһийилигән. У йеңи җәмийәткә зор ишәнчә-үмүт бағлиған. Амма өзи мәдһийилигән вә күйлигән җәмийәт, әдипниң ирадисидин, әқил-қабилийитидин әндишә қилип, униңға “хәлиқ дүшмини” қалпиғини кийгүзди. Н. Исрайилов 1937-жили көплигән зиялилар қатарида ату җазасиға һөкүм қилиниду. Амма вәзийәтниң өзгириши түпәйли язғучиниң исми ақлинип, униң әсәрлири уйғур әдәбиятиниң алтун ғәзнисигә айлиниду.

				“Қизил туғ нишани”

				(повестьтин парчә)

				Алдираш ишикни ечип, бир милиционер кирип кәлди вә һодуқ-қан һалда Әмитахунға қарап:

				— Әмәт ака, бир хотун кәлди, — деди у оң ямпишидики тапанчи-сини түзәтүзитә, — басмичилар әски Һәққулаватта дәйду, кечичә улар Нәсирдин байниң өйидә аш қилип йәп, шуниң өйидә қонуп қелишти дәйду, илдам бериңлар дәйду.

				Әмитахун орнидин чачрап қопуп кәтти. Буниң кәйнидин қал ғанларму қопушуп, қайғурушқа башлиди.

				— Қени у хотун? Қичқарғин, бу яққа кирсун, — деди чәбдәслик билән.

				— Һазир қичқиримән. — Милиционер чиқип, хотунни башлап кирди. Бу хотун оттура бойлуққина кәлгән вә йеңиғина пәрәнҗигә оранған еди.

				— Мана өзи, — дәп қоюп милиционер униң ағзидин чиқидиған сөзләргә диққәт қилар еди.

				— Басмичилар қәйәрдә, сиз өзиңиз ким? — силиқлиқ биләнгинә сориди Әмитахун хотундин вә өзи униң алдиға келип, җавап күтти. Өй ичидикиләрниң һәммиси бу хотунни орап елишти. 

				— Мән Нәсирдин байниң тоқилимән, — деди хотун вә үзидики чачвинини жулуп алди. У он бәш яшар, чирайлиққинә, қара қәләм қаш, қара көз, буғдай өңлүк, қаңша бурунлуқ, дүгләк анар үзлүк, қарашқа аддий вә йеқимлиқ бир қиздәк еди. Униң чирайлиқ түзүл-гән гәвдиси кәң вә пүрмә қилип тикилгән ала йоллуқ шайә көйнәк-ниң ичидә худди бәзгәк адәмдәк титрәр еди. Сөзлисә, калпуклири ичидин худди үнчидәк аппақ чишлири көрүнүп турар вә оң қеши дайимий сәкринип, ойнар еди.

				Өй ичидикиләр бу қизниң мунчивала қәһриманлиқ қилишиға һәйран болуп, иза тартқинидин йәргә қарашти вә қайси бирлири: — Бу түнкечидә қандақ қилип кәлдикинә? — дейишип, пичирлишип қоюшар еди.

				Ишик алдида турған милиционер һәйран қелип, көзлирини чәк-чәйтип тиңирқап, қизниң ағзиға қарап қалди.

				Әмитахун һеч һәҗәпләнмәстин қизниң алдиға кәлдидә:

				— Хош, сиңлим, — деди сөләтликкинә бир аһаңда, — қени, сөзләңа, немә көрдиңиз? Басмичилар нәдә? Сиз уларниң басмичи екәнлигини нәдин билдиңиз?

				— Бирикки күн болди Намангәндин апам кәлгән еди, — қиз қандақту бир тартиниш, һодуқуш, титрәк астида вақиәни һекайә қилди. — Биз апам билән узақ параң қилишип олтирип, техи йеңи ятқан едуқ, қапқиларни тарақлитип, бирнәччә атлиқ адәм кирип кәлди. Апам иккилән наһайити қорқуп кәттуқ.

				— Вай, басмичилармекинәй, қизим, шәрмәндә болидиған болдуқ әнди, — дәп апам вайсапла кәтти. Аңғичә Нәсирдин жүгрәп чиқти. У сарайда чоң хотуни билән еди. Һойлидики иштлар һавшупла кәтти. Нәсирдин иштларни җайҗайиға һайдаветип, байиқи атлиқларни қарши алди. Буларниң чоңимидекин, әтималим, оттура бойлуқ, қара сақал, семиз кәлгән тоңғуз қапақ бири аттин чүшүп, Нәсирдин билән хелә сөзлишип турди. Аңғичә бизму чирақларни яндуруп, орунлиримиздин қопуштуқ. Һелиқи Нәсирдин билән сөзләшкән тоңғуз қапақ адәмниң мәйдилиридә оқлар, тапанча, милтиқлири бар. У қалғанлириға бирнемә дәп буйруқ бәрдидә, өзи Нәсирдин билән сарайға кирип кәтти. Қалғанлири атларни бағлишип қалди. Нәсирдин бизгә буйруқ қилди. Биз чай қайнаттуқ, андин кейин аш қилишқа кириштуқ. Шу арида мән даланниң ишик алдида туруп, буларниң гепигә қулақ салсам:

				— Ахунни өлтүрүш керәк. Ахунни уҗуқтуруш. Бүгүн биз се-ниңкидә қонимиз, бизни сәһәрдә охитивәткин, — дәп Нәсирдингә 

				җекиди. Қалған гәплирини уқалмай қалдим. Әйтәвир, хелә сөзләш-ти. Аңғичә ешимизму пишти. Улар илгири һарақ ичишип, андин кейин полуни йейишип йетишти. Мән һечкимгә ейтмастинла, бир атни минип чиқип кәттим. Силәрни Хоҗиаватта дәп өтүп кетип барсам, булар мениң алдимдин тосап елишти, — деди қиз оң йенида турған милиционерларни көрситип: у өзини җөндәп, бурутини тол-ғап, Әмитахунға қарап қойди.

				Әмитахун йәр астидин униңға қарап қойдидә, йәнә қизға соал беришни давам әтти:

				— Уларниң һәммиси қанчә киши? Ятқиниға хелә болдиму?

				— Улар мәс болуп йетишти. Һәммиси болуп ончә бар, — деди қиз ойлинип туруп. — Патирақ бармисаңлар, улар кетип қелиши мүмкин.

				— Болди, иш тамам, — деди Әмитахун йенидики милиционерға қарап бурутини толғап, — чиқ, ейт, һәммиси һазир болсун!

				— Хоп! — милиционер чөчигән һалда оң қолини илгәктәк егип, Әмитахунға честь бәрдидә, чаққанлиқ билән кәйнигә бурулуп, илдам чиқип кәтти.

				— Рәхмәт, сиңлим, қилған хизмитиңизгә, — деди Әмитахун туюқсиз бешини хиялдин елип вә икки көзини қизға қадиған һалда:

				— Шу түн кечидә һечнемидин қорқмай кәлгәндин кейин, жүригиңизму бар екәндә... Яшаң, — дәп қойди.

				— Сизгиму рәхмәт, Әмәт ака, — дәп қиз назлиққина җавап бәрди.

				— Исмиңиз немә, сиңлим? — дәп сориди Әмитахун вә житимлар-чә бойнини қисип, қиздин җавап күтти.

				— Зора, — дәп җавап бәрди қиз вә қоллирини һәрикәтләндүрүп, — мән сизни хелидин бери тонуймән, — дәп қошуп қойди.

				— Нәдин?

				— Нәсирдин һәрқачан сизни яманлап, сөзүңизни қилиду.

				— Ваһ... — Әмитахун ағзини ечип күлди вә қизға қарап, — мән яман адәммәнкәна. Мәйли, дегәнләр дәвәрсун. Хоп, биз барайлуқ әм-сә, сизчу, сиз биз билән кетәмсиз йә мәшәдә қаламсиз? — дәп сориди.

				— Кетимән...

				Қолға чүшти

				Әмитахун өзиниң қол астидики он милиционери билән Әски Һәққулават йезисиға кирип кәлгәндә, ғоразлар 3қетим чиллап бо-луп, қондақтин чүшкән мәзгили еди. Таң сүттәк пакиз ақармақта. Шамалборан хелә селиккән. Йәрниң асти аппақ, худди ямидәк жирик қирулар билән көмүлгән. Әтрап җимҗит. Пәқәт йезиниң барлиқ йошурунлуқлирини жутуп, Қара дәрия чуқан селип ақмақта.

				Әски Һәққулаватниң худди қәбирстанға охшап кәлгән пакапака там өйлири өлүм җимҗитлиғида ятиду. Униң әгирсәгир тар кочи-лирида һечбир адәм уруғи йоқ. Пәқәт Нәсирдин байниң һәммә йеқи һим ясалған һойлисиниң тар, кичик ишиги алдида уйқисирап үгдәп қалған, ала гүллүк чапанға кирпидәк түгүрлинип оринип алған бир киши хорәк тартип олтириду. Бу молла Сабир қурбешиниң жигити — Җелил пучуқ дегән киши.

				У йолдашлирини “дүшмән”дин җесәп олтирар еди. Униң кичик балиниң киндигидәк кичиккинә вә дүгләк бурниниң учи соғда аппақ ақарған. Калпуклири худди пурап қалған гөшкә охшаш көкәргән вә униң қаттиқ хорәк тартиши астида һәрикәтлинәр еди. Көзлири жумулған вә бешидики сәллиси аппақ қиру басқан һалда еди.

				— Силәр мәшәдә туруңлар, силәр кочиниң у бешиға бериңлар, бирнеминиң аққарисини билмигичә чуқан чиқармаңлар. — Әмита-хун тапанчисини ялиңачлап, қалғанлириға қоли билән шәрәт қилип, — қалғиниңлар мениң кәйнимдин җүрүңлар, — дедидә, там яқилап, Нәсирдин байниң һойлисиға қарап кетишти.

				— Теч...Ишик алдида бири бардәк қилиду, — кәйнидикиләргә пичирлиди Әмитахун.

				Булар тамни яқилап, қураллирини тәйяр һалға кәлтүрүп, Нәсир-дин байниң ишигидин бирнәччә қәдәм нерирақта тохтиди. Җесәкчи нериқи кочидики атларниң туяқ қеқишлирини аңлап, сәскинип орнидин турди вә кочиниң у янбу йениға сәп селип, милтиғиниң затворини қайрип бәтләп, тәйяр һалға кәлтүрүп алди.

				— Үнүңни чиқарма! — Әмитахун униң арқисидин кәлгән бойичә каригидин қисип алди. 

				— Басмичилар, қалғанлири нәдә, ейт! Болмиса һазир өлтүрүве-тимән! — Қалған милиционерлар милтиқ тәңләп турушти. Җесәкчи-ниң өңи өчүп, қорққинидин ғалғал титрәр еди.

				— Ейт дәймән! — Әмитахун уни бир икки қетим каригидин қис-қан бойичә силкипсилкивәтти.

				— Улар ухлаватиду, өйдә, — деди җесәкчи титрәп.

				— Башлиғи ким?

				— Молла Сабир.

				— Қанчә жигити билән?

				— Өзи ялғуз.

				— Қалғанлири нәдә?

				— Әләмгә өтүп кетишкән.

				— Растини ейт. 

				— Худа бар, егәким, растим.

				Әмитахун уни алдиға тартип әкелип, күч билән иштиривәтти. У домилап чүшти вә ағзидин қан аққили башлиди.

				— Арқамдин җүрүңлар. — Әмитахун икки милиционерни өзи билән елип, һойлиға кирип кәтти. Йәнә икки милиционер ишик алдида қарап қелишти.

				Әмитахун Молла Сабир қурбеши ятқан өйниң ишигини әпләп туруп, путидики йоған өтүги билән бир тәпкән еди, ишикниң бир қанити жулунуп чүшти. У жүгрәп өйгә кирдидә:

				— Көтәр қолуңни! — дәп вақириди.

				Молла Сабир шайә йотқанлар арисидин чиқип, ялаңпаштақ Әми-тахунға еңили билән доңғийип алдираш уйқилиқ һалда ястуқлар тегини ахтурмақта еди.

				— Көтәр қолуңни, залим, болмиса бешиңни елип қолуңға тутқу-зимән! — Әмитахун вақириған бойичә тапанчисини асманға қаритип бир пай атти вә жүгрәп берип униң каригидин алдидә, қурбешиниң яңиғиға бир уруп қоювәтти. У өйниң төр тәрәптики темиға берип, тәкчигә тирәҗәп туруп қалди.

				— Өлсәмму сән Ахунниң қоли астида өлмәймән... елишимән, йо-қал нери! — дәп вақирар еди у.

				— Немә қарап туруш, тут, путқолини бағла бу залимниң! — Әмитахун йолдашлириға буйруқ қилди.

				Қурбеши булар биләнму хелә елишти, лекин һечнемә қилалми-ди. Уни жигитләр қолини кәйнигә қилип бағлап қоюшти. Бу арида қалған икки милиционер Нәсирдин байни тутуп, қолини кәйнигә бағлап елип чиқишти.

				Буларни Әмитахун Чинаваттики штабқа елип кәлгәндин кейин, сораққа алғили башлиди:

				— Жигитлириң нәдә?

				— Һәммиси тарқалған.

				— Растиңни ейт.

				— Растим шу... Тарқалған.

				— Қураллар нәдә?

				— Йоқ.

				Әмитахун аччиқланди. У териккән һалда тапанчисини ялиңачла-велип, уни техиму қистиғили башлиди.

				— Ейт, хумпәр. Болмиса өлтүрүветимән. Сениңдәк бир хумпәрниң йоқи яхши, ейт яхшилиқчә, қураллар нәдә дәймән?

				— Йоқ. — Қурбеши худди борсуқтәк домсайған һалда аҗиз аваз билән җавап берәр еди. Униң бир четидә тамакини пуқиритип чекип олтарған қери милиционер Исрайилму сөзгә кәлди:

				— Яхшилиқ билән ейт, Сабир, — дәр еди у.

				— Бу хумпәрниң анисини көзигә көрсәтмисәм мән...

				Әмитахун чечилар, җаһиллинар еди. 

				— Ейтамсән, йоқму, ейт?!

				— Немини ейтай?

				— Ярақларни қойған җайни.

				Қурбеши явайи бир һалда қошумилирини түрүп, көзлирини алай-тип, чишлирини ғучурлитип:

				— Авақтин бошитамсән? — деди.

				— Болди, мән сени бошитимән... Илгири сән маңа қуралларни тепип бәргин, — деди Әмитахун Исрайилға көзини қисип қоюп. — Сени бошитиш мениң ихтияримдиғу, йәнә немә керәк саңа.

				— Тоғра, — тәстиқлиди Исрайил.

				— Әски Һәққулаватниң, — қурбеши сәскинип орнидин турди вә вәһшиләрчә Әмитахунға көзини бир алайтип қойдидә, сөзини йәнә давам әтти, — гөрстанлиғида.

				Қурбеши тәтүр қаравалди вә җәһли чиқип, сақилини сийпиғили башлиди. Әмитахун Исрайилниң қулиғиға пичирлап алди. У илдам чиқип кәтти.

				— Растини ейт.

				Қурбеши җавап бәрмиди вә суға чүшүп чиққан қери иштлардәк шүмшийип, үзини тәтүр өриди һәм йәргә тикилип, сақилини патпат чайниғили башлиди.

				Униң көзлири қипқизил гөштәк қизарған вә чәкчәйгән һалда еди. Әмитахун йәнә униңға хитап қилди:

				— Ейтқиниң растму дәймән?! Һәй, залим!

				Алдираш бир милиционер кирип кәлди. У ишиктин кириши би-лән қурбешиға бир алийип қарап қойдидә:

				— Атлар тәйяр, Әмтака, — дәп қоюп чиқип кәтти.

				Молла Сабирниң көрситиши бойичә, әски Һәққулаватниң гөрстан-лиғидин бир гөргә көмүлгән 17 ярақ тепилди. Бу ярақларни Әми-тахун атларға артип, Хоҗиаваттики сепилға кәлтүрүп алди. Йеза ичидә: “Молла Сабир қолға чүшүптәк... Көмүп қойған ярақлири тепилиптәк...” — дегән гәпләр дүр кетәр еди.

				Әмитахун таң атқичә ухлимастин, ойлинип чиқти вә әтиси әтигәнлиги көк деңизниң сап қойнида күн ғерич жуқури өрлигән чағда сепилниң солақханисидики молла Сабир билән учрашти. Уму таң атқичә ухлимастин, һәрхил планлар үстидин баш қатуруп чиққанлиғи үчүн, униң көзлири, қапақлири ишшиған, көпкән һалда еди.

				— Рәхмәт саңа, молла Сабир һәзрәтлири, — дәп Әмитахун униңға қарап бурутлирини толғап, — әнди сениң қилип бәргән “улуқ” ишиң 

				үчүн мән сени бошитимән... Сән бошандиң. — У әнди мийиғида күлүп қойди вә һойлидики милиционерларниң бириккисини ча-қирди:

				— Тудахун, Халмәт, маяққа келиңлар.

				Икки қураллиқ, бири оттуз, йәнә бири оттуз бәш яшларға киргән милиционерлар жүгрәп киришти вә Әмитахунға һәр иккилиси честь берип:

				— Биз кәлдуқ, — дәп қоюп тик турушти.

				— Вай, чоң рәхмәт сизгә, Әмитахун, чоң рәхмәт, — молла Сабир Әмитахунға қол қошлап, худди лалма иштлардәк әркиләп һеҗийип, қилғили қилиқ тапалмастин, униң алдида чөгүләр еди.

				— Мана бу кишини, — деди Әмитахун милиционерларға қарап, — һеч “хапа” қилмастин, шу бойичә “беҗирим” һалда... Әнҗан ГПУси-ниң ихтияриға апирип тапшурисиләр, вақит созулмисун. Пати-рақ, — дедидә, илдам ишикни ечип, талаға чиқип кәтти.

				Молла Сабир қандақту бир явайилиқ аваз билән вақирап, униң кәйнидин жүгәргән еди, милиционерлар униңға милтиқлирини тәң-ләп тохтатти. У ғулғуйланди, терикти вә җәһли чиқип, муштумли-рини көрситип, худди ғалҗир иштниң ағзидин аққан шөлгәйдәк, шөлгәйлирини аққузуп, Әмитахунниң кәйнидин тиллап қалди.

				— Әһ... сән Ахунниң бир қошуқ қенини ичмисәм, атамниң оғли болмай кетәй... хәп, хәп, тохта сени...

				Милиционерлар буниң қутринишиға қетип күлүшәр вә йәнә бири:

				— Тола валақлима, тур орнуңдин, — дәп вақирар еди.

				Бу чағда Хоҗиаватниң базирида толған хәлиқ худди судәк ақар еди. “Өлмәс” йезисиниң әмгәкчилири тарихтин сәһипиләр ечип, кимниңду узақ һекайисини диққәт билән тиңшашмақта еди...

				Йеза һуҗум астида

				Булутлуқ сәһәр вақти еди. Хоҗиаватниң үстидин ғуюлдап қан-дақту бир көңүлсиз шамал өтәр еди. Ахшам башланған симсим ямғур техичила тохтимиған. Кочилар патқақ, көңүлсиз йезиниң тиничлиғини бузуп, йеқин ариларда милтиқ етишлар, ешәкләрниң һаңриши астида: “Маяққа!”, — дегән буйруқ авазлири аңлиниду.

				— Иш чатақ, йолдаш начальник, қилтаққа чүштуқ, — икки мили-ционер жүгрәп Әмитахунниң алдиға кәлди. — Бизни басмичилар орап елишти.

				Әмитахун складниң алдида қолиға бәш атар милтиқни тутқан һалда неминиду қайрип сундурмақта еди. У сәскәнди вә икки мили-ционерға:

				— Оқни айимаңлар. Етиңлар! — дәп буйриди вә өзи оң йениға қийпаш қилип есивалған дурбунини қутисидин чиқиривелип, шота билән өгүзгә чиқип кәтти. Кочиларда чуқан вә жиғазериләр аңли-нар еди. У дурбуни билән еғилниң өгүзидики ғозапайиниң арқисиға өтүп, йезини қариди. Лекин һәр тәрәпләп етилип турған оқлар Әми-тахунға коча вақиәсини билишкә мүмкинчилик бәрмиди. У өгүздин сәкрәп чүшти вә милиционерларға қарап:

				— Оқни айимай етиңлар! — дәп вақириди вә өзиму атқили башлиди.

				Ямғур барғансири күчлинәр, чақмақ чеқилар, боран күчийәр еди. Сепилниң ичигә оқ худди ямғурдәк яғиду.

				— Ахунни көзлә!.. Айима оқни, Ахунни көзлә... — дәп вақириған аваз худди ешәк һаңриғандәк аңлиниду.

				Мана бир чағда пәм билән Мәмәйүсүптин чиқип кәлгән басмичи-лар чуқан селишип, кочакочиниң ағзидин сепилниң оң қанитини көзләп келишти. Сепилниң дәрвазилири һим етилгән еди.

				Милиционерлар чекинди, Әмитахун:

				— Берилмәңлар, әркәкләр! — дәп вақирар вә өзиму дәрваза тә-рәпкә ғуюлдитип оқ атар еди.

				— Ахунни!

				— Ат!

				— Оқни айима!

				— Ат!.. 

				Басмичилар сепилниң дәрвазисини қапсап елишти, кочидин “һа...һа...” дегән бир мәнасиз чуқан көтириләр еди.

				— Сундур қапқини! — Қапқиға басмичилар һуҗум қилишти.

				Бирнәччиси келип, яғач, ташлар билән уруп, сундуруп ачмақчи болди. Лекин ачалмиғандин кейин, қизил алма гүллүк чапан кийгән, башлириға сәллә ориған икки басмичи дәрвазиға ямашқили башлиди.

				Әмитахун еғилдики йоған көтәминиң кәйнидә марап ятқан һалда, қолиға милтиғини елип, дәрваза тәрәпкә қаритип атти.

				Етиш зиян кәтмиди, дәрвазиға есилип чиқиватқан икки басмичи бирдин дүгләп чүшти.

				— Һарам тамақлар, өл! — дәп вақирар еди қурбеши.

				— Дәрвазидин атилип чүш! Сундур дәрвазини! Ахунни қолдин чиқарма!

				Қараслап чиққан оқ шарилдап йеғиватқан ямғурда вужвуж қи-лип, кәйникәйнидин мөлдүрдәк йеғип турар еди.

				Йеза хәлқи өзлири билән аварә. Қайси бирлири ишиктүңлүкли-рини һим йепивелип олтиришиду, қайси бирлири тоғра кәлгән йолға 

				өзлирини етишиду. Қайсилири болса бедиликкә, пахтилиққа, топа яки қиғ арилириға мөкүшкә алдирайду.

				Ушшақ балиларниң чирчир жиғлашлири, аниларниң вай се-лишлири күч бериду. Иштларға худди йеға тәккәндәк һувлишиду, һавшуйду.

				— Бу яққа!

				— Қорғанниң у қанитидин ал!

				— Қорқма, җени очумимизға чүшти! — дегән авазлар аңлиниду.

				— Берилмәңлар, жигитләр! — Әмитахун өз йолдашлириға буй-руйду. — Шуларниң оқида өлгичә, боғулуп өлгинимиз яхширақ. Берилмәңлар, жигитләр! Оқни айимаңлар!

				— Стволлар оттәк қизип кәтти, оқлар түгәп қеливатиду.

				Әмитахун бу сөзни аңлиғандин кейин, наһайити қизип кәтти.

				У дәрру бир милиционерни чақирип алди.

				— Шерип, маяққа кәл, бол!

				Шерип жүгрәп Әмитахунниң алдиға кәлди.

				— Хизмәт, йолдаш начальник.

				Әмитахун һечбир ғәм сүрмәстин Шерипқа:

				— Саңа вәзипә, көрүп турисән, биз қандақ әһвалда. Дәрру ақи-лиқтин атлап, баққа чүш. Андин бир амал қилип дәрру Пайтуққа — штабқа хәвәр бәр! “Бизни басмичилар ариға еливалди, әһвал яман, оқлар түгәй дәйду, стволлар қизип кәтти, йерилип кетәй дәйду, дегин җуму. Йәнә сөрүлүп жүрмигин, патирақ бар.

				Шу заман Шерипму “хоп” дедидә, дәрру кәйнигә бурулуп, жүгрәп кәтти. Амма у: “Бу хумпәр басмичиларниң қолиға чүшүп қалсам ... тиллиримни, қулақлиримни, бурунлиримни кесивәтсә... Яқ, яқ, бу мүмкин әмәс. Қизил әскәр бизгә ярдәмгә келиду. Биз бәрибир бу хумпәр оғриларниң икки путини бир өтүккә тиқимиз”, — дегән ойниму кәчүрди.

				— Сундур, һә...һә!

				— Сундур!

				— Йәнә ур!

				Басмичилар нәдинду бир йоған сөрини тепип елип, бирнәччиси бир болуп, дәрвазини урғили башлиди.

				Дәрваза барғансири дәз кетәр вә аҗизлишар еди.

				— Гум... бақ! — Әйнә дәрвазиниң бир тахтийи сунуп чүшти. 

				Шерип бар күчини жиғип, арилиқтики патқақ ериқтин өмләп өтүветип, икки басмичини көрүп қалди. Улар көздин жүткәндин кейин, алға интилди. У бир һойлиға сәкрәп чүшүп, еғилға кирди вә бағлақлиқ турған бир чипар атқа ликкидә минип:

				— Уһ... буму тәләй, — деди. Бирпәсниң ичидә у яғач вә пахтилиқ-лар арисиға кирип, көздин өчти.

				Хәвәр билән

				Шерип қара тәргә чүшкән атниң яйлиға чиң йепишқан һалда Пайтуқниң тар кочилиридин өтүп, инқилавий Советниң чоң дәрва-зиси алдида тохтиди. Униң алдини һәрбий кийимдики җесәкчи Петухин тосиди.

				— Кимсән? Тохта! — милтиғини тәңлиди у.

				Шерип ат үстидин:

				— Мән! — вақириди вә оң қолини көтирип, — Белиқчи наһийәси-дики Әмәтниң горнизонидин. Маңа начальник керәк, — дәп етини “чу” дедидә, аяқлири билән атниң қосиғиға тәпти. Атниң пүтүн үстибеши су һәм қара лайға миләнгән.

				— Немишкә?

				— Керәк! Зөрүр...

				Шерип һодуқуп, гоя ат уни әмәс, бу атни һапаш қилип кәлгәндәк һасирар еди. Петухин бу һалға һәйран болди. Шерип терикип җе-сәкчигә вақириди.

				— Маңа начальник керәк дәймән!

				Аңғичә Петухин милтиғини мүрисигә есивелип:

				— Һазир, туруп тур, — дедидә, жүгрәп һойлиға кирип кәтти.

				Шерип вақирап қалди:

				— Илдам бол, илдам!

				Начальник идаридин чиқип кәлди, у Петухинниң жүгрәп ке-лишини көрүп, зиннәпайида икки қолини янчуғиға селип, һәйран-лиқ билән қарап қалди.

				— Немә болди? — сориди у.

				— Сизни сорайду, йолдаш начальник.

				— Ким?

				— Әмитахунниң горнизонидин.

				— Кирсун.

				— Яқ, йолдаш начальник. У атлиқ. Қандақту бир шүбһилик һалда. Бир вақиә болғанға охшайду. Униң өңи өчкән.

				— Болсичу, мәйли, кирсун, ейт.

				Петухин жүгрәп чиқип, Шерипни башлап кирди.

				— Йолдаш начальник! 

				— Һә, Шерип, сәнму бу? Немә болди? — дәп сориди вә униң алдиға йеқин келип җавап күтти.

				Шерип аттин ирғип чүшти, у һаман һодуқар еди. 

				— Мени Әмитахун әвәтти, — деди у, — биз харап һалда, төрт тәрәптин басмичилар крепостьни қоршавға алди. Йеза териперәң.

				— Хош, йәнә?

				— Йәнә шу. Йәнә бизниң оқлар түгәп қалай деди, күч аз. Уларда болса наһайити җиқ. Милтиқ стволлири йерилиш алдида туриду, биз чекиндуқ. Әгәрдә пат ярдәм бәрмисәңлар, иш чатақ...” — дәп сөзини кәсти.

				Начальник җәһилләнди. Калпугини қоруштуруп, қаттиқ чишли-ди. Шерип икки көзини начальникниң ағзидин алмас еди.

				— Шундақ, иш чатақ, — деди начальник өзичә бешини көти-рип, — Петухин! — дәп вақириди. Петухин жүгрәп кәлди:

				— Хизмәт, йолдаш начальник! — деди у.

				— Илдамлиқ билән сигнал бәр! Әскәрләр топлансун!

				Петухин һойлиниң бир четидә өскән қери өрүк дәриғигә есиқлиқ төмүрни дараңлатқили башлиди.

				— Даң...даң...даң...

				Бирпәсниң ичидә әскәрләр Петухинни орап елишти.

				— Қатарға! — дәп җиддий вақириди начальник. Әскәрләр қатар тизилишти.

				Начальник Шерип ейтқан хәвәрләрни қисқичә баян әтти. Улар бу хәвәрни аңлап қизип кетишти. Бирлири: “Илдамирақ берип бас-мичиларни қолға чүшәрсәк екән”, дейишәтти ичидә.

				Шерипниң пешанисидин аққан иссиқ қан сирғип, униң бойниға кирди, шу арида штабниң дохтури чиқип, униң бешини теңип қой-мақчи болди. 

				Шерип бу қизиқчилиқта бешиниң ағриғиниму сәзмәс еди. Шуң-лашқа:

				— Яқ, бешим ағримайду, керәк әмәс, қоюң, таңмаймән, — дәп унимиди. Лекин уни дохтурму қоюп бәрмиди вә өзичила:

				— Ким урди бу йәргә? Немә билән урди, қандақ қилип? — дәп соал бәрди. Шерип күлүп қоюп:

				— Яқ, ағримайду, һеч вақиәси йоқ, — дәп қоюп тарихини сөзләп бәрди. 

				— Әйип өзәмдә, — деди у, — Алдикәйнимгә қаримай етимға қамчини уривериптимән. Қандақ қилипкинтаң, билмәймән, туюқсиз етимни сазлиққа тартиптимән. Сазлиқтин өтәй дәп қалғанда, етим патқаққа тиқилип қалди. Мән һарған едим. Шу арида бир пиядә адәм пәйда болди. Бу бир аддий деханларға охшар еди. Бирақ тәри тоңғузниңкидинму яман еди... У “Мән сизгә ярдәм қилай”, — дәп етимни сазлиқтин чиқиришқа ярдәмләшти.

				Шу арида етимни йетиләш билән болуп қалдим. У мениң бу ава-ричилиғимдин пайдилинип, бешимға таш билән урувәтти. Қарисам, бир яман адәмгә охшап кәтти. Маңа есилғиливатиду. Мән қарап турмидим, бир оқ билән хираҗәткә чиқардим.

				— Көр буни, хохәңзә! — йәлкисидин қақти дохтур. Шу арида қизил әскәрләр тәйяр болушти. Қайси бирлири пулемет, милтиқ, бәзилири оқдориларни елип, йолға раван болушти.

				— За мной, марш.

				Шерип һәммисиниң алдида атни чепип барар, униң кәйнидә начальник вә әскәрләр...

				Күнниң қайси вақти екәнлигини билип болмас, симсим ямғур йеғип турар. 

				— Яхшилиқчә берил дәймән, хумпәр Ахун! — қурбеши вақирар еди.

				— Бош кәлмәңлар, жигитләр, — Әмитахун өзиниң йолдашлириға буйрар вә кәйникәйнидин өзиму атар еди. 

				— Ур!

				— Сундур!

				— Оқни айима, хумпәрләр!

				Кочида чуқан көтириләр, дәрвазиға оқ етиш давам қилар еди. 

				Бу арида сепилниң темидин бирнәччә басмичи һойлиниң ичигә сәкрәп чүшти. 

				Кочидикиләр қапқини сундуруп, бирдинла һойлиға етилишти.

				Әмитахунниң йолдашлири чекинди. 

				— Берилмә, жигитләр! — дәп вақирар еди Әмитахун. У наһайити қизип кәтти. Белидики қол бомбисини елип, дәрваза тәрәпкә қаритип атти. Йерилған бомбидин басмичиларниң бирнәччиси һалак болди. Қалғанлири йәнә кәйнигә чекинди. Лекин учисиға бирнәччә қәвәт чапан кийгән, бешиға йоған сәллә ориған, чәйзә бурунлуқ қурбеши ат үстидә девингән һалда, узун қол тапанчисини давамлиқ атар һәм: “Чекинмә, Ахунни өлтүрсәк болғини...” дәп вақирар еди.

				— Аһ... — бир милиционерға оқ тәгди. У қаттиқ бир вақиридидә, тамниң алдиға жиқилди. Қалған милиционерлар йол билән чекинип, чекинип, тамдин сәкришип арқилиққа чүшүшти.

				— Һим...

				Әмитахунниң оң қолиниң икки бармиғини оқ алди. Униң қолиди-ки тапанча йәргә чүшти. Лекин у берилмиди. Өлгән милиционерниң милтиғини елип, тамдин атилип чүшти. 

				— Роһиңни чүшәрмә, қериндашлар, адаққий тамча қенимиз қал-ғичә урушимиз, етишимиз. Бәри бир униң қолидима өлүм... андин көрә урушуп өлимиз.

				Басмичилар сепилни пүтүнләй қолға чүшәрди. Уларниң бир мунчилири сепилниң складлириға һуҗум қилишта болса, йәнә бир мунчилири алға интилар еди.

				Әмитахун өзиниң йолдашлири билән Хоҗиаватниң тар кочилири 

				арқилиқ Гүзәргә урунди. Униң қол астида пәқәт төрт милиционер қалған еди. Буларниң қайсибирлири оқ йегән, яридар болған.

				Йеза ичи териперәң. Кочиларда қуруқ чуқан билән милтиқ аваз-лирила күч бериду. Шамал күчлүк. Иштлар һавушмақта, ямғур.

				Басмичилар бирнәччә қисимға бөлүнүп, Хоҗиаватни пүтүнләй орап алған еди. Улар жүрүшни давам әтти.

				— Ал!

				— Бас!

				— Ат!

				— Һааа...

				Авазлар барғансири йеқинлишиду. Кочакочилар, йол ағизлири — һәммиси басмичиларниң қолида. Икки тәрәпләп етилған милтиқ-лардин худди ямғурдәк оқ яғиду.

				— Берилмә, жигитләр! — Әмитахун өзиниң йолдашлириға вақи-рап қоюп, өзиму етишни давам әтмәктә. 

				— Қилтаққа чүшүп қалдуқ, йолдаш начальник. — Арида бир милиционер Әмитахунға пичирлиди. — Арқимиздинму һуҗум қилишиватиду.

				Әмитахун сәскинип, кәйнигә бақти. Гүзәрниң у бешидинму йеға кәлмәктә еди. 

				— Мечитниң һойлисиға, — дәп қойди Әмитахун. Буларниң оң қанитида Хоҗиаватниң чоң мечити бар еди. Милиционерлар чекинәчекинә мечитниң һойлисиға интилишти. 

				— Оқни айима.

				— Берил... Ахун...

				— Берил, яхшилиқ билән!.. Болмиса җениң зайә кетиду. — Мәмә-йүсүптин чиқип кәлгән басмичиларниң башлиғи Исрайил қурбеши атни чаптурған бойичә мечитниң һойлисиға кирип кәлди. Буниң арқисида оттузға йеқин жигити һуҗум қилмақта еди.

				— Мана саңа болмиса, мана болмиса... — Исрайил қурбеши ат үстидә туруп, Әмәткә қаритип тапанчисидин қатар оқ чиқарди. Ле-кин бу оқларниң бириму Әмитахунға тәгмиди.

				Әмитахун мечитниң мунариға далдилинип туруп, топмутоғра қурбешиға атти. Оқ зайә кәтмиди. У “Аһ... хум...пәр...” дәп бир һув-лидидә, қандақту бир һалсиз аваз чиқирип, аттин домулап чүшти. Қалғанлар бу һални көргәндин кейин, кәйнигә чекиништи. Лекин етишни тохтатмас еди.

				— Оқ түгиди, Әмәт ака, — бир милиционер милтиғини йәргә етип урди вә мунарниң үстигә чиқип кәтти.

				— Адаққий қетим, — йәнә бир милиционер ахирқи оқини чи-қарди.

				Шу арида һәммиси мунарниң үстигә чиқип үлгәрди.

				— Берил!

				— Яқ!

				Басмичиларда оқ етиш хелә селикти. Улар бирәр амал билән мунарға от қоюш яки униң тегидин хишлирини қомирип ташлаш пикригә кәлди.

				— Аһ... адаққий қан... — Бир милиционер йәнә пичирлиди.

				— Роһиңларни чүшәрмәңлар, жигитләр! — деди Әмәт меһрибан-лиқ билән. Йәнә бир милиционерниң қолиға оқ тәгди. Йәнә бириниң милтиғиниң стволи йерилип кәтти.

				Кочиларда қиғдәк ятқан сәллиликләрниң өлүклирини, “җан достлири” атлишип өтәр вә қайсибирлирини далдиғирақ елип чиқип кетишәр еди. Ямғур сулири қанлар билән боялған. Қара дәрия һа-ман һәддидин ташқири көкәмилик билән ғулғуй чиқирип, шақирап, долқунлинип ақар.

				Пайтуқтин чиқип кәлгән әскәрләр удул кәлгән бойичә икки вз-водқа бөлүнүп, бири иккинчи Хоҗиават тәрәпкә өтүп кәтти, йәнә бири биринчи Хоҗиаватни қапсап маңди.

				Хоҗиаватта оқ етишлар хелә селиккән еди. Лекин ваңчуң күчлүк. 

				Бу арида 1Хоҗиават сепилини қапсап кәлгән қизил әскәрләр пулеметтин от чачти.

				— Ура!!!

				— Огонь!..

				— Ура!

				— Огонь! — начальник һечнемигә қаримай, әскәрләргә от ечишқа әмир берәр еди вә өзи дурбуни билән янйениға қарар.

				Сепил тәрәптин күчлүк авазлар тарқалди. Милтиқларниң ети-лиши авалқидинму күчәйди. Йеза пүтүнләй от астида қалди. Адәм бурниға милтиқ дорилириниң, һәрхил көйүк нәрсиләрниң қаңсиқ пурақлири пурайду. Етилишлар, авазлар техиму күчәйди.

				Дүшмән қайтмиди. Улар барлиқ күчини топлап, қизилларға қарши әвәтти. Пулеметқа қарши худди қойдәк жүгригән дүшмән ямғурдәк йеғип турған сансиз оқта бириниң кәйнидин бири худди қариғайлардәк жиқилар еди.

				Һәрбир етилған оқ зайә кәтмәйду.

				Мәмәйүсүптин чиққан басмичилар дәрия бойлап берип, икки Хо-җиават арисидики гөрстанлиқтин чиқип, иккинчи взводни қапсап алди.

				Биринчи взвод сепилни қолға елип, қалған басмичиларни қоғлап, Мәмәйүсүп тәрәпкә кәтти.

				— Аһ, ахирқи қеним! — Бу арида мунардин йәнә бир пай оқ етилди вә: — Берилмәймән! — дегән аваз аңланди.

				— Бизниңкиләр!

				— Бизниң.

				Кимду бири хошал вақиравәтти. Иккинчи взвод һалқини бузуп-үзүп, йезиға кирип кәлди. Пулеметчи пулеметтин гөрстанлиқниң бир четидики түгмәнниң яри арилиғидин пүтүн йезини оқ билән жуйди.

				Шерип ат үстидә милтиғини ойнатқан һалда чоң йолдин чепип, биринчи Хоҗиават тәрәпкә өтүп кәтти. Униң бешини бағлиған ла-тиси чугулуп кетәй дәп қалған.

				Мунар әтрапида қалған бирнәччә басмичи қандақ қилип болси-му, мунар үстидики Әмитахунларға бир зиян кәлтүрүп кетишни ойлар еди.

				Улар ойлапойлап мунарни түтүн билән көмүш, от қоюш қара-риға келишти. Бирмунчилири мечитниң ишиклирини сундурушқа киришти, қайсибирлири ғозә пайә тепип келишти. 

				— Болдиму?

				— Илдам болуңлар!

				— Көйүп өлсун бу хунисләр.

				Ғоза пайә, һәрхил яғачташ билән мунарниң айиғини көмүшти. Егиз мунар теч турар еди.

				— Яндур!

				Буларға қачқан басмичиларниң йәнә бирмунчиси келип қошул-ди. Лекин һәр икки тәрәпләп қизил әскәрләр басмичиларни қисип, кирип келивәрди.

				Басмичилар мунар әтрапиға догиланған нәрсиләргә отни туташ-турди. Қоюқ ис бурухтум болуп чиққили башлиди.

				— Огонь!

				Қизиллар бу қалдуқни һалқиға алди. Улар “Ура!” қичқиришип, йезиға кирип келишти. Кочиниң һәр булуңида қипқизил қанға милинип, өлүкләр ятар еди. Мунар қоюқ ис ичидә қалди. 

				Исму, булутму — билгили болмайду.

				Ямғур селиккән. Кочилар лай, һойлиларда худди лай судәк қоюқ патқақлар қаяққиду ақиду.

				Әмитахун сәнтүрүлүпсәнтүрүлүп мунардин чүшти. У мунарниң ишигини тепип, уни сундуруп, талаға чиқти. От әнди ялқун алмақчи болуп турар еди. Бешиға йоған ақ сәллә ориған бир бовай мечитниң деризисидин Әмитахунни қорулға алди. Униң йоған тапанчисиниң мушкиси Әмитахунға қаритилди. Әмитахун болса, бовайға кәйнини қилип, отни өчириш чарисиға кирди...

				Бовайни көрмәс еди.

				Нур Исрайиловниң тәрҗимә һали тоғрисида қисқичә тохтилиңлар. Язғу-чиниң қәлимигә мәнсүп әсәрләрни атаңлар вә қисқичә ейтип бериңлар. Улар қачан нәшир қилинған? Н. Исрайилов өз билимини қандақ мукәммәл-ләштүргән? “Қизил туғ нишани” әсәридики басмичиларниң әшәддийлигини гәвдүләндүридиған вақиәләрни ениқлаңлар. Улар мечитни сундуруп, униңға немә сәвәптин от қойиду?

				Язғучиниң тәғдири әсәрлиридә байқиламду? Немә үчүн у “Хәлиқ дүш-мини” атилип кәтти? Қачан ақланди? “Қизил туғ нишани” повестиниң баш қәһримани Әмитахунниң толуқ қияпитини изаһлаңлар. Униң иш-һәрикәтлиригә қандақ баһа берисиләр?

				1.	“Қизил туғ нишани” повести бойичә силәргә яққан бир эпизодни яки диа-логни бәлгүләңлар вә уни үнлүк образлиқ вә ритмлиқ оқуп бериңлар (топлуқ иш). 

				2.	Әсәрдики һәрбир қәһриманни бир сөз билән тәрипләңлар.

				Һезим Искәндәров 

				(1906—1970)

				Һезим Искәндәров (Тетик — униң бәдиий тәхәллуси) — Кеңәш уйғур әдәбиятиниң мәшһур намайәндиси, социалистик һаят күйчи-си, отлуқ қәлб егиси, даңлиқ мәрипәтчи-устаз, уйғур маарипиниң пешиваси. Әдип 1906-жили Йәттису вилайити Ават йезисида (һазирқи Уйғур наһийәси) дехан аилисидә туғулған. У оттура билим алғандин кейин, көплигән уйғур яшлириниң қатарида Ташкәнткә берип, у йәр-дики чоң алий дәргаһи САКУға (Оттура Азия коммунистик университет) оқушқа чүшиду. Алий билимлик яш Һезим Искәндәров Алмутиға келип, Зәрват мәктивидә муәллим болуп ишләйду. Мәз-күр мәктәп 1929-жили Яркәнт шәһиригә көчи-рилгәндә, у шу йәргә берип, устазлиқ иш-паали-йитини давамлаштуриду. Шаир Кеңәш дәвридә шәкилләнгән социалистик һаятқа мәдһийә оқуди. 

				У жиллири елан қилинған һәммә шеир вә топламлири рус вә башқа тәрҗимә қилинди. Үмүтвар яшлар уни әгишип, шеир мисралирини ятқа алди. Һезим Искәндәров 30-жиллири Сталин тәрипидин йүз бериватқан хәтәрлик сәясий вәзийәтниң җараһәтлириниму йошу-рун өз қәлбигә сиңдүрүвалған еди. Шаирниң ирадисини һечким сундуралмиди. Чүнки у болуватқан вақиәләрни вақитлиқ дәп чүшәнгән еди. У “хәлиқ дүшмини” атилип, тәқипкә учриған жил-лириму китапханлар өз хәлқигә сөйүнгән шаирниң лирикилиқ мисралирини ядқа ейтқан вә һәргизму шаирға болған изгү-ихласи-дин ваз кәчмигән. Уни көргән-билгән уйғур зиялилириниң бир әслимисидә шаирниң хатириси мундақ изаһланған: “1966-жили 1-сентябрь күни мәктәп һойлисида тәнтәнилик линейка башланди. Бир вақитта қәдди-қамити келишкән, егиз бойлуқ Һезим Искәндәров өзигила хас бом авази билән сөз алди. Әлвәттә, жиғилғанларниң һәммиси униң сөзини диққәт билән тиңшиди. Шәхсән өзәм алаһидә һиссиятлар илкидә қалдим. Һезим Искәндәровни дәсләпки көргән адәмгә ташқи қияпити сүрлүк көрүнгини билән өзи наһайити ақ көңүл, кәмтар, аддий адәм екән. Буни мән мәктәптә оқуватқан пәйтимдә яхши чүшәндим. У һечқачан һечкимгә авазини көтирип гәп қилмайдиған. Аддий дехан биләнму, чоң рәһбәр билән охшашла мунасивәт қилатти”. У тәбиитидинла қорқумсиз, қәйсәр болуп өскән. Өзиниң бешиға күлпәтләр кәлгәндиму, сунмас ирадиси билән қарши турған. Әдипниң әдәбий мирасини мәзмун җәһәттин шәртсиз һалда икки дәвиргә бөлүп қарашқа болиду. Биринчиси — ХХ әсирниң биринчи йеримидики иҗадий паалийити. Бу дәвир яш әдип үчүн конилиқ билән “челишиш” дәвридур. “Қизил туғ”, “Ленинсиз бәш жил” шеирлиридин тартип “Хош сапан”, “Дум-дум барабан”, “Һай-һай деханлар” шеирлириғичә социалистик һиссият бесим вә чәксиз. Бу Һезим Искәндәровниң шеирида йеңи мәдһийә жанриниң вуҗутқа кәлгәнлигидин вә униң бәдиий мәзмун вә шәкил җәһәттин толуқ шәкилләнгәнлигидин учур бәрди. Шуңлашқа әдип:

				Ойниғин, алтун сазим,

				Барсун униң долқунлинип

				Шат улуқ әл нәғмиси.

				Кәтсун жирақ ялқунлинип,

				Чал мениң, әркин сазим,

				Синипий күрәш ишқини чал.

				Таң билән қучақлишип,

				Социал ели даңқини чал. —

				дәп җараңлиқ, хушхой нахша ейтип, күй челип, ашкарә мәғрур-ланди. 

				Әнди иккинчи дәвиргә — иккинчи дуния урушидин кейинки иҗадийитини ятқузушқа болиду. Бу дәвирдә уйғур әдәбияти йеңи шәкил вә йеңи мәзмунда риваҗланған. Тарихий вәтинимиздин бир түркүм истедатлиқ шаир-язғучилар келип миллий әдәбиятимизни бейитти. Бу әдәбий долқун җәңгивар вә ялқунлуқ шаир Һезим Искәндәровниң иҗадийитигә йеңи идеявий роһ-мәзмун бәрди. Әдип-ниң иҗадийитидә хәлиқ тәғдиригә һәм униң тарихиға аит әсәрләр көпийишкә башлиди. Әйнә шундақ әсәрләрниң даирисигә “Назугум” дастани, “Кучар қизи”, “Тиян Шан” вә Абдулла Розибақиевқа беғишланған “Устазимға” қатарлиқ шеирлири кириду. Уларда хәлқимизниң тәғдиригә аит чоңқур ой-пикирләр орун алған. Шаир:

				Қерисамму, қара чечим ақирип,

				Саңа дегән муһәббитим қеримас.

				Пак қәлбиңгә дағ йәткүзгән намәрткә

				Көңлүмдики муз тағлири еримас... —

				ечинип, һәсрәт чекиду. 

				Жүрәктин чиққан бу хил әң есил туйғулар униң “Назугум” даста-нида күчлүк һиссият долқунлирини пәйда қилиду. Мәзкүр поэма шаир иҗадийитидики әң жирик вә үзвий әсәри болуп қалғуси. Шаир нурғунлиған бебаһа әсәрләрни яритип, Қазақстан уйғур әдәбиятиға зор төһпиләрни қошти. 

				Қазақстан

				Кәң дала көпкөк болуп гиләм яйған,

				Чирайлиқ, алайешил йоли бостан.

				Тағлириң асман билән қучақлашқан,

				Һур азат, әркин өлкә Қазақстан.

				Саймусай булақларда улуқ сүйүң,

				Шохлинип, ойнақлишип узун аққан.

					Поэма һәққидә чүшәнчә 

					Поэма — эпослуқ характерға егә чоң лирикилиқ жанрларниң бир түри. Униңда бәлгүлүк бир сюжет һасил болуп, иҗтимаий вә мәдәний вақиә садир қилиниду. Поэмидики қәһриманларниң өз ара мунасивәтлири, мулаһизилири лирикилиқ тоқунушни бәрпа қилиду. Бу җәриянда муәллиплик һиссият, ишқ мунасивитигә аит көйгү-сөйгү кәйпиятлири қәһриманлар образлирида муҗәссәмлинип кетиду.

					Поэма — һәҗим җәһәттин алғанда, чоң вә оттура дәриҗидики лиро-эпикилиқ жанрдур. У қәһриманлиқ, романтикилиқ, сатирикилиқ вә тәнқидий түс елиши еһтимал.

				Таң билән йәлпүп өткән шамаллириң,

				Бир юмшақ, қандақ юмшақ Қазақстан.

				Кәң түзләң, терилғулуқ йериң сениң,

				Деханлар артель болуп ишләп ятқан.

				Трактор, машинилар йәр һайдиған,

				Көрәмсән, алға маңди Қазақстан.

				Тағлириң егиз-егиз асман бойлуқ,

				Мал-варан, чарвилириң отлап ятқан.

				Саз-чимән, яйлақлириң чәксиз гөзәл,

				Оралған чимәнләргә Қазақстан.

				Чөлүңдә узун-узун төмүр йоллар,

				Келәр чағ тарихиңда бәтләр ачқан.

				Төмүр йол, чөллирини ават қилип,

				Гүкирәп сәндә ойнар Қазақстан.

				Селинған қучиғиңда заводлириң,

				Тохтимай таңда хошал ишләп ятқан.

				Қурулуп электр станцияләр,

				Қараңғу кечиләргә йоруқ яққан.

				Егилик, мәдәнийәт, шәһәрлириң,

				Күн санап алға қарап қәдәм басқан.

				Өсмәктә социализм чечәклири,

				Қойнуңда ғәмсиз өлкә Қазақстан.

				Сән едиң бурун заман җәбир чәккән,

				Биләмсән, путуң, қолуң кишәнләнгән.

				Бүгүн сән әркин, азат кеңәш ели,

				Чирайлиқ гүлстаним Қазақстан.

				Назугум

				(поэмидин парчә)

				Шуңқар, Кәтмән тағлирини әйләйин баян, 

				Асман пәләк тағлиридин көрүнәр җаһан.

				Егиз көктә қанат қеқип учиду қиран,

				Улуқ таққа гоя өзи ялғуз бир хақан.

				У тағларни маканлиған әзәлдин кейик,

				Әсирләрдин һаят сүргән явайи ейиқ.

				Силиқ хада ташлирида ақ сақал текә

				Күзәт қилип һаңда қарап туратти йәккә.

				Ғарлирини яйлап жүргән арқари әркә,

				Сөлитигә ярашқандәк сақили кәкә.

				Йөгимәчтәк мүңгүзлири турған қайрилип,

				Нәччә қетим қулиғидин кәткән айрилип.

				Буға, марал, уланлири әҗәп аламәт,

				Алтун мүңгүз ачаача өскән карамәт.

				Мөлдүрлигән булақ кәби көзи — пәзиләт.

				Қарап турған қара көзләр йүз миң хиҗаләт.

				Бу тағларда кишнәпойнап яйлиған тулпар,

				Ташлирини маканлиған ақ пеләк тошқан.

				Түзләңлири чәксиз ятқан сәмәндәр яйлақ,

				Гөзәл тағлар киндигидин туғулған тайлақ.

				Кәң идирлар баһар, язда гүлгә көмүлүп, 

				Узун сайлар улуқ суға ятқан чөмүлүп.

				Бу тағларниң нами улуқ, замандинзаман,

				Момләй, алтун, мирғияси аләмгә аян.

				Гөзәл тағлар һазир қайнақ илһамға камил,

				Бурун, бурун заманлардин ата маканим. 

				Топриғиңни көзгә сүрсәм әрзийду сениң,

				Дастанимға мәдәт бәрдиң яр болуп мениң.

				Пиязлиғим, сени көрсәм сөйүнәр көңлүм,

				Тарихиңни варақлисам көйүнәр көңлүм.

				Қени Назук улуқ әлниң қәһриман қизи,

				Қирлириңда ялаңғидақ қаптиғу изи?!

				Кәтмән, Шуңқар тағлириниң етәклиридә,

				Акаука егизпака қирлар паянсиз.

				Чоңқур донай сайлириниң тегидә мәхпий

				Ечилмиған талай сирлар техи баянсиз.

				Шу сирларниң бири көптин аләмгә мәлум,

				Йүзләп киши аңлап, оқуп, алғанду тәлим.

				Шу сирларни баян қилсам, йетәрму күчүм,

				Җәбир-зулум дуниясидин чиқарму өчүм?!

				Қарам тәғдир кимни хорлап, кимни әзмиди?!

				Қени, кимниң көзлиридин ақмиған қаняш?!

				Қени, кимгә күлпәт-әләм болмиған сирдаш?!

				Бир заманлар кәтти өтүп зулум қайниған,

				Қаратүнәк қараңғу түн җанни қийниған.

				Дәһшәт, зулум көврәп-тешип һәддидин ашқан,

				Әлниң бәхитарминини аяққа басқан.

				Мана шундақ қара түндә туғулди Назук,

				Қайғуәләм, һәсрәт жутуп туғулди Назук.

				Шу әләмдин өз әркини тапмиди мәзлум,

				Униң һаят бөшүгини тәвәткән зулум.

				Чәксиз азап дуниясиға төзмиди Назук,

				Һәқ күрәштин зади үмүт үзмиди Назук.

				Бәхит издәп, қәһриман қиз көтәрди исиян,

				Аңа һәмдәм болди һәрдәм езилгән инсан.

				Ғәзәп, исиян толқунлири кәтмиди жирақ, 

				Сансиз қайнақ жүрәкләрдә қалди у бирақ.

				Тарихимдин өчәрмиди күрәшниң изи,

				Йоқармиди хәлқимизниң қәһриман қизи?!

				Залим ханлар қоярмеди Назукни әркин,

				Тутуп бағлап елип кәлди ямулға әркин.

				Гөзәл қизни көрүп дүшмән чүшти қәстигә,

				Қәһриман қиз көнәрмеди явниң бәстигә?

				Яв қолида қалди Назук, ямулда сәрсан,

				Бәхит издәп бу аләмдин тапмиди дәрман.

				Өз әркини арман қилип қайниған тиләк,

				Тепирлайду азатлиқни сеғинип жүрәк.

				Гөзәл Назук чүшти қатил Дарин қолиға, 

				Шарақлиған төмүркишән аяққолида.

				Қараңғу, зәй, тар зинданда, ятти ямулда,

				Бота көзи қарап талмас Қәшқәр йолиға.

				Бүгүнәтә тойтамашә қилмақчи Дарин,

				Назук қизни бир соланға бәрмәкчи хаин.

				Тойға атап нәччә пахлан союлди қоза,

				Қурут билән сүт, һариғи, тулумда боза.

				Қени, әнди Бақи жигит келәрму яри,

				Кичик чағдин қәлби сөйгән әзиз нигари.

				(Йәтмигәнму техи аңа Назукниң зари?)

				Қачан келәр жүрәк бағри, җан вападари.

				Тақити йоқ, кечәкүндүз күтти беқарар,

				Назук җени бир көрүшкә болди интизар.

				Жүрәк көйүп дәрт отида болмақта кавап,

				Үмүтлири тар қәпәздә болмақта харап.

				Келәрмеди Бақи җигит ғәзәпкә толуп,

				Сөйгән яри Назук қизға мәдәткар болуп.

				Қачармеди яв қолидин ямулни бузуп,

				Тарақлиған кишәнләрни парчилап, үзүп.

				Икки ашиқ қучақлишип көрүшәрмеди,

				Еғир қайғу дәртлирини бөлүшкәймеди.

				Пүтәрмеди, йоқармеди Назукниң зари,

				Ақ боз атни минип кәлсә Бақи дилдари.

				Өзи сөйгән әзиз ярға қилмасму вапа?!

				Һарам тәғдир Назук қизға салди миң җапа.

				Кечәкүндүз кәтти Назук тәлмүрүп көзи,

				Солди гүли, ғазаң урди анардәк йүзи.

				Назук қизни азат қилар жигит бармекин?

				Бақи омақ дилдариға бәлким зармекин?

				Дәрткә толуп гөзәл қизниң болди бағри қан,

				Ярниң оти лавлап тәндә, көйәр устихан.

				Бақи төзүп турармеди әзиз яриға,

				Чидармеди ашиқ җанниң муңзариға.

				Йәтти хәвәр, чиқти Бақи атлиқ Илидин,

				Явға наләтнәпрәт оқуп, қайнап дилидин.

				Дәрткә толуп ғәзәп билән атланди явға,

				Бәлни бағлап алди садақ, башланди ғавға.

				Әймәнмиди соланларниң зулмидин, қандин,

				Пүтти қара, тақәтсәвир кәтмәктә җандин.

				Кәлди Бақи Назук ятқан ямулға йетип,

				Қарақчини боғуп, суға ташлиди етип.

				Күрә җимҗит сүт уйқида аңланмас бир үн,

				Бақи үчүн болди сирдаш пәқәт қара түн.

				Назук қизни азат қилди зинданни бузуп,

				Қучақлашти икки жүрәк, туташти пирақ.

				Сөнәрмеди муһәббәттин янған отчирақ!

				Әнди Бақи Назук яри турарму қарап,

				Бирбирини қучақлишип, жиғлишипзарлап.

				Қалди солан азап жутуп, қалди дәрт билән,

				Узун өтмәй чиқти чуқан, урулди бир җаң,

				Қара түндә башланғандәк гоя улуқ җәң.

				Қатил дүшмән атланди яв, ятмиди ухлап,

				Җаңҗуң яйи соланлири кәлмәктә қоғлап.

				Нурғун атниң айиғидин чиқти будунчаң,

				Бақи сирдаш йолға чүшти. Атти сүзүк таң.

				Ақ боз ети кәтти узап, чөлләрдин өтүп,

				Егиз тағлар қучақ ечип туратти күтүп.

				Барғансири җаңҗуң қоғлап кәлмәктә йетип,

				Сансиз ләшкәр арқисидин қанлиқ оқ етип. 

				Явуз дүшмән әҗдиһадәк ғәзәпкә толған,

				“Атам боз ат, анам боз ат, қолуңни узат,

				Қутқуз мени явдин жирақ, йолумни узарт”, — 

				Деди Бақи, басти атқа ялаң қамчини,

				Көзлиридин төкүп мөлдүр яштин тамчини.

				Кәлди Бақи Назук билән Илиға тиниқ,

				Ленко, Или қарши алди, көрүнди иллиқ.

				Кәтти Назук сални тоқуп, дәрияда еқип,

				Қалди Бақи явниң келәр йолини беқип.

				Көптин кейин кәлди дүшмән ләшкири қаплап,

				Узун, қара чәңзиләргә нәйзини саплап.

				Егиз қумда Бақи турди оқни яғдуруп,

				Талай явни чүшәрмәктә аттин ағдуруп.

				Қара нийәт рәқип дүшмән болмақта қурван,

				Йәрзиминни басти манан, чаң билән туман.

				Яғди нәпрәт, өлүм оқи хаин заманға,

				Қалди явниң җәсәтлири дүгләп яванда.

				Бақи жигит дүшмән билән қилди қанлиқ җәң,

				Әскәр билән бирақ ялғуз болалмиди тәң.

				Оң қолиға тәгди бир оқ, ақти қизил қан,

				Явға әсир чүшәрмиди техи тирик җан!

				Ақ боз атни минип қачти дәрияға қарап,

				Или ғәмкин ақар еди йейилип тарап.

				Салди атни улуқ суға, турмиди қорқуп,

				Кәтти Бақәм, кәтти еқип, бир чиқипчөкүп.

				Көргән киши бу дәһшәткә турарму төзүп,

				Ақ тулпари чиқти өртүп, бу қатқа үзүп.

				Яки сениң саһилиңда қалдиму ухлап,

				Техи дүшмән тинғини йоқ, кәлмәктә қоғлап.

				Сөзлә, Или, қәһриман қиз кәтти қай таман?

				“Сални бағлап, қомучлуққа бәкинди аман”.

				Қелин җаңгал Назук қизға болди ярмакан,

				Көрүнмиди көк асмандин өзгә йәрҗаһан.

				Қара түндә болди сирдаш асманда юлтуз,

				Күндүзтүни һәмра еди Илида қундуз.

				Ялғузчилиқ чөляванда жүрәккә патти,

				Узун түнләр қорқуп, егиз тоғрақта ятти.

				Тилсиз дүләй қелин җаңгал һувлайду тинмай,

				Назук қарап турар еди көзини жуммай.

				Қара боран дәрәқләрни жулуп чиқирип,

				Қуюн тазлар ойнар еди қумда пеқирап.

				Таң атқичә қери тоғра чалатти равап,

				Ғерип жиға, муңлуқ үнләр кәтти тарап.

				Мана шундақ күн кәчүрди Назук яванда,

				Бақи жигит кәлмәс еди ушбу заманда.

				Талай күнләр күтти Назук, кәлмиди Бақи,

				Күтәр йенип кәткәнмеди пәләкниң чақи.

				Йәнә қиймай күтти Назук үмүтарманда,

				Әгәр һаят болса келәр Бақи җаһанда.

				Өтти вақит, кәтти мәзгил, кәлмиди яри,

				Йәрзиминни кәтти өрләп Назукниң зари.

				Қатил дүшмән Назук қизни талай күн издәп,

				Тапалмиди әр Назукни издәп җаһандин,

				Отни қойди қомучлуққа һәрбир тамандин.

				Янди қомуч, отта көйүп кәтти шақирап,

				Дүләй боран маңди һайдап, отни вақирап.

				Кәтти көйүп, қелин җаңгал, әҗайип орман,

				Йәрасманни басти туташ қапқара туман.

				Гөзәл орман көмүр болуп қалди зар қахшап,

				Кәтти қушлар угисини амалсиз ташлап.

				Кәтти янған боран билән аләмгә тарап,

				Тилсиз йеға турди көкәп, зиминни талап.

				Талай җурниң оғлақлири өлиду көйүп,

				Сансиз қирғул җүҗилири кетипту өлүп.

				Қачти Назук бәлни бағлап қумчөлгә қарап,

				Көйди етәк, яқилири ялқун от ялап.

				Назук әнди қаян барсун, жумди көзини,

				Тиниқ аққан қара суға атти өзини...

				Һезим Искәндәровниң туғулған жути һәққидә тохтилиңлар. У қандақ әсәрләрни өз хәлқигә тәғдим қилди? Шаирниң һаят мәвқәси вә тәбиити тоғрисида қандақ мәлуматларни алдиңлар? “Қазақстан” намлиқ шеири-дики бәдиий васитиләрни ениқлаңлар. “Дала — көк гиләм”, “Шамаллири юмшақ” — бу ибариләр бир биридин қандақ пәриқлинип туриду?

				Шаирниң “Назугум” поэмиси вә Нәзәрғоҗа Абдусәмәтовниң Назугум һәққидики әсәриниң пәрқи һәққидә муназирә қозғаңлар (топлуқ шәкилдә). Һезим Искәндәровниң тәсәввуридики Назугум қандақ?

				1.	“Қазақстан” шеириниң ритмини, боғумлуқ тәркивини вә умумий өлчимини ениқлаңлар (йәккә иш). 

				2.	“Назугум” поэмисидики қапийәләргә изаһ бериңлар. Иккилик қапийәләрни оқуңлар. Қайси җүмлиләрдә аһаңдашлиқ бесим екәнлигини ениқлаңлар (җүплүк иш). 

				Абдуреһим Өткүр 

				(1923—1995)

				Абдуреһим Тилләшов (Өткүр — әдәбий тәхәл-луси) — уйғур хәлқиниң даңлиқ шаири, миллий әдәбиятимизниң әң көрнәклик вә истедатлиқ вәкиллирини бири, мәһсулдар алим вә тәрҗиман. У өз хәлқиниң муң-зари билән өмүр сүрүп, мил-ләтниң еғир жүкини йәлкисигә артип, әл-жут ғеми үчүн қәғәздә қәләм жүгәрткән, илһамбәхш әткүчи ялқунлуқ шаир. Абдуреһим Өткүр 1923-жили Шәрқий Түркстанниң (һазирқи Шинҗаң-Уйғур автоном райони) Қумул шәһиридә тиҗарәт-чи аилисидә дунияға кәлгән. Атиси Тилләш вапат болуштин илгири, өзиниң йеқин дости Һосман һаҗим дегән кишигә тапилап кәткән екән. Абдуреһим у чағда техи әндила төрт яшқа толған еди. Һасман һаҗим өзиниң пәрзәнти болмиғачқа, Абдуреһимни арзулап тәрбийә бәргән, өзи тиҗарәт билән шуғулланғачқа, яш балини биллә елип, сода ишлири билән Беҗин, Шаңхай қатарлиқ вә башқиму шәһәрләрни арилитип келәттекән. Өзи саватлиқ, көпни көргән, мәрипәтпәрвәр, оқумушлуқ киши болғачқа, Абдуреһимни дәсләп өзи оқутуп саватини чиқарғандин кейин, диний мәктәпкә оқушқа бәргән. У 1936-жили Үрүмчидә гимназиядә үч жил билим алғандин кейин, шу йәрдики әң чоң билим дәргаһи — Шинҗаң дарилфуниға (университетиға) чүшүп, педагогика факультетини әла баһалар билән тамамлайду. 

				Абдуреһим Өткүр сунмас ирадиси вә қәлими билән уйғур хәлқи дуч кәлгән тарихниң әң қийин һәм дәһшәтлик, қабаһәтлик бир заманлирида иҗат қайнимида тавланған. Әдип өзиниң иҗади билән мәңгү әркинлик күйчиси екәнлигини җарий қилған. Униң шеир вә прозилири уйғур иҗаткарлириға йеңичә илһам вә қайта ойлиниш әта қилалайдиған, йәнә шундақла дәвирләрниң өз ара бағлинишни 

				тәминләйдиған вә мәдәнийәт риштилирини қайта улалайдиған тилсим күчкә егидур. Абдуреһим Өткүр “Музлиған шәһәр”, “Баһар чиллаймән” қатарлиқ бир түркүм ялқунлуқ шеирлирини язған. Шундақла даңлиқ вә җәңгивар шаир Лутпулла Мутәллип билән һәмкарлиқта “Чинмодән” намлиқ оперисини язған еди. Шәрқий Түркстанда һөкүм сүрүватқан хитай-манҗур мустәмликичилири, болупму қанхор Шиң Шисәй, униң поэтик авазидин қорқуп, түрмигә ташлиған. 1956-жили уйғур дияриға коммунистлар келипму вәзийәт оңшалмиди. Көп вақит өтмәй аталмиш “Мәдәнийәт зор инқилави” башланди. Хунвәйбинчи чала актив груһлар уйғур зиялилирини тар милләтчиликтә әйипләп, бәкму сазайә қилди. Әйнә шуларниң қатарида Абдуреһим Өткүр бар еди. У өмриниң йеримини наһәқ түрмидә өткәзди, һәрхил миллий камситишларға учриди. Әдип:

				Қәләм сунди, әләм әзди дилимни,

				Шамал дарип кекәч қилди тилимни.

				Қолум тутмас, путум басмас паләч мән,

				Немәм билән қилай рази елимни!

				Қара жиллар бөшүгидә туғулдум,

				Туғулдиму, қәпәз ичрә боғулдум.

				Өмрүм мениң һәсрәт билән өтәрму,

				Әлгә хизмәт қилай дегән оғулдум. —

				дәп язған еди.

				Амма у һечқачан қәдимини пүккән әмәс. Әксинчә у хәлиқни күрәшкә, иҗатқа вә һурлуққа чақирди, ялқунлуқ шеирларни язди, милләтниң тарих туйғусини ойғатти. Миллий әдәбият вә мәдәнийәт һәққидики пикирлири яш әвлатлар арисида тәсир қозғап, роһини көтәрди. Мәшһур шаир өзиниң бир шеирида:

				Өмүр мәнзили ақ қәғәзгә охшаш

				Һәр басқан қәдәмдин бир изиң қалар.

				Я махтан, я өкүн, өзәңниң иши,

				Әң адил һөкүмни әл аңа язар, — 

				дәп һәрқандақ инсанниң иши, униң нийити —мәнавийити арқилиқ әмәлгә ашидиғанлиғини тәкитләйду.

				Яшлиқ

				
					Яшлиқ чеғим — гүл беғим,

					Қәдри улуқ бир чеғим,

					Һәйвитим һәм сөлитим,

					Һәм йөләнчим, зор теғим.

				

				
					Яшлиқ, тириш заман шу,

					Билмәк — қутлуқ нишан шу.

					Билим тапмай қутулуш,

					Һеч болмиған хиял у.

					Билмәкниң чеғи яшлиқ,

					Илһамниң беғи яшлиқ,

					Һаятиң бир қача сүт,

					Қаймиғи, йеғи яшлиқ.

					“Озған өмүр — атқан оқ”.

					Яшлиқ кетип қайтқан йоқ.

					Пәйғәмбәрму, султанму,

					Тағдәк өмүр тапқан йоқ.

				

				
					Қуяш патса мәғруптин,

					Туғар әтә мәшруқтин.

					Яшлиқ кетип бир йоли,

					Қайтмиған һеч тарихтин.

					Көкләм кетип кәлгән бар,

					Җанан истәп сөйгән бар.

					Кәткән яшлиқ арқидин,

					Ким қоғлишип йәткән бар?

				

				Үгән, яшлиқ, челишқин,

				Билик теғиға ямашқин.

				Бир жиқилсаң, бир қопуп,

				Һаятқа кәң йол ачқин!

				Хәшлә, хаинлар, хәшлә

				Хәшлә, хаинларәй, хәшлә, бу әлниң малини хәшлә,

				Йетишмәй қапсиләр у һәм елип сән җанини хәшлә.

				Хенимға һосма дәп хәшлә, бегимгә тасма дәп хәшлә,

				Талантараҗдин қалған парчә нанини хәшлә.

				Деханға ачқузуп бозни, дуканға тутқузуп бөзни,

				Селип алванни йүз қатлам, ичип сән қанини хәшлә.

				Көлидә белиғи көп дәп, йәр асти байлиғи көп дәп,

				Қәдәмдә миң тепип һейлә, ечип сән канини хәшлә.

				Палани ақчидукөкчи, бу Өткүрму яман доқчи,

				Дәп парчилап бу милләтни, сетип вижданини хәшлә.

				Ейтиш: Абдуреһим Өткүрниң тәрҗимә һали тоғрисида қандақ мәлуматларни алдиңлар? Ким уни түрмигә ташлиған? Униң қәлимигә мәнсүп әсәрләрни атап көрситиңлар. Муәллипниң “Өмүр мәнзили ақ қәғәз” вә “ақ қәғәз вә из” ибарилири арқилиқ һаятий қаришини ениқлаңлар. Шаирниң “Яшлиқ беғи” қандақ еди? Немишкә у челишқа чақириду? “Хәшлә, хаинлар, хәшлә” шеиридики “яман доқчи” сөзигә нәзәр ағдуруңлар. Немишкә шаир өзигә қаритилған бу сөзләрни пайдиланған?

				Топлуқ усул билән): Абдуреһим Өткүрниң тәрҗимә һалиға тохтилип, Һезим Искәндәров өмри билән селиштуруңлар. Улар қандақ дәвирләрдә яшиған? Қандақ охшашлиқлар вә пәриқләр бар? 

				1.	“Хәшлә, хаинлар, хәшлә” шеирини төрт мисраға айландуруңлар. “Қазақ-стан” шеириниң ритмини, боғумлуқ тәркивини вә умумий өлчимини ениқлаңлар.

				2.	“Яшлиқ” шеириниң өлчимини ениқлаңлар вә лирикини ядқа елиңлар.

				Лутпулла Мутәллип 

				(1922—1945)

				Лутпулла Мутәллип — заманивий реалистик уйғур әдәбиятиниң мәшһур вәкиллириниң би-ри. У һаятида күчлүк вә орғуп турған иштияқ билән әдәбият вә сәнъәткә берилгән җәңги-вар, тәрәққийпәрвәр отжүрәк, ғайилик шаир. Лутпулла Мутәллип 1922-жили Йәттисуға қарашлиқ Чоң Ақсу (һазирқи Уйғур наһийәси) йезисида дунияға кәлгән. У Ғулҗа шәһириди-ки татар мәктивини тамамлап, кейин шу йәр-дики рус гимназиясидә оқуған. Болғуси шаир Үрүмчи шәһиридики педагогика алий оқуш орнини ғәлибилик тамамлайду. Униң дәсләп-ки “Бу мениң яш ғунчә гүлүм ечилатти”, “Май күрәшчан ай”, “Яшлиқ үгән”, “Жилларға җавап”, “Тәсиратим”, “Хиялчан ти-ләк” қатарлиқ шеирлири вә “Муһәббәт вә нәпрәт” намлиқ даста-ни, “Әҗәл һодуқушида”, “Униң кәлгүси зор һәм парлақ” қатарлиқ фельетонлири, “Рус хәлқиниң садиқ оғли Пушкин” охшаш көп-лигән мақилилири уйғур әдәбиятиниң мәңгү алтун ғәзниси болуп һесаплиниду. У шундақла йеңи уйғур драматургиясиниң асас-чилириниң бири. Ялқунлуқ шаирниң театрчилиқ паалийитиму наһайити зор әһмийәткә егә. У өз паалийитидә театрчилиқ саһаси бойичә нәзәрийәвий тәтқиқатлар, сценарий иҗадийәтләр, сәһни-ләштүрүш маһарити бойичә мәсилиләрни тәпсилий үгәнгән һәм актерлуқ биләнму беваситә шуғулланған. Л. Мутәллипниң “Театрниң 

				келип чиқиши вә риваҗлиниш тарихи”, “Сәнъәткә муһәббәт” қа-тарлиқ мақалилири, “Чинмодән” (дости Абдуреһим Өткүр билән һәмкарлиқта язған), “Чимәнгүл”, “Борандин кейинки аптап”, “Күрәш қизи”, “Самсақ акаң қайнайду”, “Таһир-Зоһра” қатарлиқ сәһнә әсәрлири дәвир әйнигидур. У җан дили билән өзи яшаватқан муһитниң қариму-қаршилиқлирини күзәткән, униң нуқсанлирини бәрбат қилиш үчүн күрәшкән. Бу әсәрләр уйғур театрчилиқ сәнъи-тигә йеңи мәзмун берип, тәрәққият йөнилишини бәлгүлигән. Лутпулла Мутәллип чин муһәббәткә садиқ ялқунлуқ шаир болуп, өз заманисида шәкилләнгән җаһил-наданлиқтин қутулуш үчүн җенини қурван қилған. Хәлқимизму жаһаләттин қутулушқа толиму интизар болуп, қәһриман оғланлириниң җошқун илғар паалийитигә тәшна еди. Әдипниң хәлиқ аң-сәвийәсини ойғитиштики бу җанлиқ паалийәтлири күчлүк тәсир қозғиған. У һечбир иккиләнмәйла уйғур жәмийитидә һөкүм сүрүватқан зиддийәт-тоқунушларни ашкарә қил-ған. У яратқан көплигән қәһриманлар хәлиқ ғемида яшайду, йеңи яшларни тәрбийиләш үчүн тинмай әмгәк қилиду. Улар илим-пән-ни яқлайдиған тәрәққийпәрвәр инсанлардур. Бу образлардин биз Л. Мутәллипниң чин жүригидин орғуп чиққан хошаллиқлирини, үмүт-тәлпүнүшлирини, изгү-интилишлирини очуқ байқаймиз. Л. Мутәллип наһайити қисқа һаят яшиди. Амма әдип өз иҗадий паалийити билән һәрқандақ кишини һәйран қалдурғидәк мол, бай ғәзнә, җәлипкарлиғи интайин күчлүк әсәрләрни иҗат қилди. Истедатлиқ шаир ХХ әсирниң биринчи йеримида қелиплашқан сәясий-иҗтимаий әһваллар, әл ичидә йилтиз тартқан наданлиқлар, өп-чөрини қаплиған мәдәний қашшақлиқлар билән тинмай күрәш-кән. Бу күрәштә хаинларни сөккән вә һәддидин ашқан байвәччә-бәгләрниң зораван қилмишлирини ечип ташлиған. У наданлиқ-хурапәтчиликкә қәтьий қарши туруп, җанлиқ вә тәсирчан шеирлири билән хәлқимизгә зор илһам-мәдәт бәргән, илим-пәнни тәшәббус қилип, һәқиқий муһәббәткә садиқ вә вападар болушқа чақирған.

				Вәтән әла, хәлиқ әла!

				Қара булутлар учришип, чақмақлар чақсун,

				Мөлдүрләр йеғип, дәриялар сәл болуп ақсун,

				Чиш һиңгайтип әҗәлләр алийип бақсун,

				Мәнзил тосап җаңгаллар көксини яқсун,

				Шу чағдиму Вәтән әла, хәлиқ әла!

				Деңизлар апқут ясап, қирғақтин ташсун,

				Җаһан қапсап, җутборанлар һәддидин ашсун,

				Тағлар өрүлүп, өткүл йолларни бассун,

				Йолда путлаш әҗдиһа, лөҗиләр ятсун,

				Йәнә бәрибир Вәтән әла, хәлиқ әла!

				Миллион еғир қуралтоплар бирдин етилсун,

				Зәһәр газлар, истүтәкләр һәр ян чечилсун,

				Алда чәксиз җәңҗедәл мәйдани ечилсун,

				Синашта тәғдирниң түгүнлири йешилсун,

				Мәйли охшаш, Вәтән әла, хәлиқ әла!

				Йәрләр титрәп, тағлар бирбиригә урулсун,

				Соқуш “әвлиялириниң” қара күли сорулсун,

				Таң нурида қара зулмәт қойни йорулсун,

				Биз күткән йеңи гүлбағ пақирап қурулсун,

				Шундиму бизгә Вәтән әла, хәлиқ әла!

				Лөҗи япон миҗиғлинип зәризәбун болсун,

				Гитлердинму дунияда намуәсәр қалмисун,

				Зулум, ғоға та әбәткә кәтсун, йоқалсун,

				Уҗуқсун зомигәрлик һеч қопалмисун,

				Һәр синашта Вәтән әла, хәлиқ әла!

				Вәтән ишқи көкригидә болса әгәр,

				Һәр ғерич йәр сениң үчүн бебаһа гөһәр.

				Бәс, һәм шу йәрдә яш вә адаққи қан төкүләр,

				Тамча қандин чөл қучақлап, чимәнләр көкләр,

				Һәр минутта Вәтән әла, хәлиқ әла!

				Җанлинип, күрәш һаятлиқниң ачқучи,

				Вәтәнпәрвәрлик хәлиққә нурлар чачқучи.

				Болғин шуңа чақ ирадилик бир җәңчи,

				Болсун саңа бүгүн һәрбий йеңиш биринчи,

				Алға чамда, Вәтән әла, хәлиқ әла!

				Тәсиратим

				Оқуп әшъарлирини ғәриқ мәс болуп,

				Тәсиратим чинисигә тәсират толуп.

				Көзүм бир нуқтиға қарап қетип қалиду,

				Вуҗудум хиял бәһригә петип қалиду.

				Йепип китапни өзәмгә соал беримән:

				Навайи қандақ бир улуқ адәмдур дәймән.

				Қениду шу Навайи, қени, бир көрсәм,

				Мубарәк қоллиридин униң бир сөйсәм.

				Қарап турсам “Хәмсә”ни язғанда,

				Қарап турсам қәләмдә гөһәр қазғанда.

				Қарап турсам Пәрһатқа рәсим сизғанда,

				Қарап турсам Ширингә гүлләр тизғанда.

				Қарап турсам Бәһрамниң қияпитигә,

				Қарап турсам Гүләндәмниң латапитигә.

				Қой, шаир, сөзлимә җөлүп йоққа,

				Навайи көмүлгән әмәс тупраққа...

				Жүриги патмайду аләмдәк, ләһәткә,

				Роһи йөләнмәйду самағаәһәткә.

				Униң мазарини һәрбир варақтин издә,

				Гүмбәз қәбрини һәр мисрадин издә.

				У иҗат дәриясиға чөмүлгән,

				У һәр мисра түвигә көмүлгән...

				Жилларға җавап

				Вақит алдираңғу. Сақлап турмайду,

				Жиллар шу вақитниң әң чоң йорғиси.

				Аққан сулар, атқан таңлар қариланмайду,

				Йорға жиллар өмүрниң яман оғриси.

				Оғрилап қачиду арқиға бақмай,

				Бирбирини қоғлишип, йорғилишип.

				Яшлиқ беғида булбуллар қанат қақмай,

				Йопурмақлар қуюлиду полишип.

				Яшлиқ адәмниң зилва бир чеғи,

				Толиму қисқа өмри, бирақ.

				Житилса календарьниң бир вариғи,

				Яшлиқ гүлидин төкүлиду бир йопурмақ.

				Жиллар шамили йәлпүниду, әрләр көмүлиду,

				Бу йопурмақсиз яғач бечарә болиду... қақшал,

				Жиллар сехи, қуруқ кәлмәйду, әпкелип бериду,

				Қизларға қоруқ, әрләргә сақал.

				Бирақ жилларни тиллаш тоғра кәлмәйду,

				Мәйли өтивәрсун өзиниң йоли...

				Адәмләрму вақитни қолдин бәрмәйду,

				Чөлләрни бостан қилған адәмләр қоли.

				Жилларниң қойни кәң, пурсити нурғун,

				Тағдәк ишлар жиллар билән өрә туриду.

				Қарап бақ, ахшамқи бовақ кичиккинә Турсун,

				Түнгүн өмләп, һә... бүгүн меңип жүриду.

				Мәйли, сақал соға қилса қилсун жиллар,

				Мәнму тавлинимән жиллар қойнида.

				Иҗадим — шеирлиримниң из тамғиси бар,

				Алдимдин қечип өткән һәр жил бойнида.

				Қеримасмән күрәшниң кәскин чеғида,

				Шеирим юлтуз болуп янар алдимда.

				Өлүм — пәстә қелиш, күрәшниң даванлиқ теғида,

				Чидам — ғәйрәтниң йәңгини һәрдәм ядимда.

				Есилармән милтиқ етип тавланған қолға,

				Йепишармән байрақ билән алға атлиған йолға.

				Күрәш баявинида һармасмән әсла,

				Йеңиш билән келип чиқимиз кәң ғалип йолға.

				Жиллар, мәйдәңни тутуп қақахлап күлмә,

				Алдиңда қизириштин артуқ көримән өлүмни.

				Қеритимән дәп артуқ көңүл бөлмә,

				Ахирқи җәңгә атап қоярмән оғлумни.

				Жиллар деңизи толқунлуқ болсаңму,

				Опқунлириңни яриду бизниң караб.

				Жилниң өтүши билән қорқутуп бақсаңму,

				Иҗат жилларни қеритиду, дәп беримиз җавап!

				Икки лирика

				Халаймән, достум, булақтәк,

				Хошал, шақирап еқишқа.

				Халаймән, әркин тайлақтәк,

				Иҗат яйлиғида қийғитишқа.

				Халаймән, шеирим уруқлирини

				Вәтән бағлириға чечишқа.

				Халаймән, дәрия, қуруқлуқта

				Рәна гүлләрни ечишқа.

				Туғди анаң, сени чоң қилди,

				Шуниң үчүн

				Тәрбийилиди, оң қилди.

				Лекин сән йәнә тириш,

				Убдан адәм бол.

				Униң үчүн —

				Иккинчи мәрипәт анисидин туғул.

				Мәрипәт издә, еринмә,

				Сәрип әткин күчүңни.

				Бояқ биләп бойиғичә тешиңни,

				Илим билән зенәтлигин ичиңни.

				Нутуқ өстүрүш бойичә паалийәтләр: Лутпулла Мутәллип қачан туғулған вә нәдә тәлим алған? У өз иҗадийитидә қайси саһаларни риваҗландурған? Л. Мутәллипниң язған әсәрлирини атаңлар вә ушбу әсәрләрниң йезилишиға кимләр тәсир қилған? Шаир қандақ иҗтимаий хүнүк һадисләр билән күрәшкән вә қандақ паалийәтләрни тәшәббус қилған? Немишкә у “Вәтән әла, хәлиқ әла” әсәридә зомигәрликкә қарши чиққан? Мәзкүр шеирниң қайси мисраси җараңлиқ оқулуши керәк вә немә үчүн? “Тәсиратим” шеи-рида ким күйләнгән?

				Силәрниң пикриңларчә, “Вәтән әла, хәлиқ әла” шеирида қайси қанатлиқ вә җараңлиқ сөзләрниң мәнаси жуқури? Әсәрдики бир биригә қарши турған уқумлар билән чүшәнчиләрни ениқлаңлар. “Тамчә қан” бәдиий васитисиниң арқа мәнасини тепиңлар. Немә үчүн шаир “су” билән “қан” уқумлирини бирләштүргән?

				1.	“Вәтән әла, хәлиқ әла” вә “Тәсиратим” шеирлириниң турақлирини бәлгүләп, ипадилик оқуңлар. “Жилларға җавап” дәсләпки төрт бәнтини ядқа елиңлар. 

				2.	“Жилларға җавап” шеиридики қанатлиқ ибариләрни дәптириңларға йезиң-лар вә уларни изаһлаңлар.

				Һезмәт Абдуллин 

				(1925—1986) 

				Һезмәт Абдуллин — уйғур кеңәш әдәбияти-ниң ярқин намайәндиси, ХХ әсирниң иккинчи йеримида иҗат қилған көрнәклик уйғур рома-нисти, йеңи тарихий прозисиниң асасини сал-ғучисидур. Истедатлиқ язғучи 1925-жили Йәттусиға қарашлиқ Баяндай (һазирқи Әмгәкчи-қазақ наһийәси) йезисида дунияға кәлгән. У Тәшкәнсаз йезисидики йәттә жиллиқ мәктәптә тәлим алиду. Амма иккинчи дуния уруши йүз бериши түпәйли, еғир-мәшәқәтлик жиллар баш-линиду. Бу мудһиш жиллар униң чоң вә әтраплиқ билим елишиға яр бәрмәйду. У көплигән яшлар қатарида урушқа атлиниду. Бу жиллири талантлиқ иҗаткар өзиниң дәсләпки шеир вә һекайилирини йезишқа башлиған. У уруштин кейин Қазақ педагогика институтиға оқушқа чүшүп, 1951—1955 жиллири Алмутида нәшир қилинидиған “Йеңи өмүр” журналиға хизмәткә елиниду. Мәзкүр журналда бөлүм башлиғи вә җавапкәр хәтчи хизмәтлирини атқуриду. Һезмәт Абдуллин хелә жиллар бойи Қазақстан Язғучилар иттипақи уйғур әдәбият кеңишигә рәһбәрлик қилип, әдәбиятимизниң вә мәдәнийитимизниң сүръәтлик риваҗлинишиға бир кишилик һәссини қошти.

				Зерәк вә тиришчан яш Һезмәт Абдуллин атиси Абдумутәллипниң изи билән меңип, өз хәлқиниң сөз вә нахша-күй сәнъитигә зор иштияқ бағлиған еди. Бу гөзәл ихлас уни егиз чоққиларға йетәк-лигән. Мәшһур язғучи һәм шеирийәт һәм проза саһасида үнүмлүк иҗат қилған. 1954-жили униң “Гүлстан китави” намлиқ дәсләпки китави йоруқ көриду. Мәзкүр әсәр өзиниң җәлипкар күчи арқилиқ уйғур китапханлириниң диққитини бирдин өзигә тартивалиду. Муәллипниң “Анайәт”, “Давутҗан”, “Муһәббәт вә һәсрәт” қатарлиқ чоң поэмиларниң вә “Қиядики қиранлар”, “Һәқ егиләр, сунмас”, “Бенакарлар”, “Турпан тәвәсидә”, “Жутдашлар”, “Отлуқ чәмбәр” қатарлиқ повесть-романлири уйғур әдәбиятиниң алтун ғәзниси-дур. Бу улуқ әсәрләр ХХ әсирниң иккинчи йеримидики уйғур сөз сәнъитиниң йүксәк тәрәққиятидин учур бериду. Әдипниң “Бена-карлар” повести ХХ әсирниң биринчи йеримидики уйғур хәлқиниң иҗтимаий-мәдәний һаятида йүз бериватқан өзгиришләрни өз ичигә алған болуп, хәлқимизниң бенакарлиқ-қурулушчилиғиға аит 

				әнъәнилири, тарихимизда өткән әҗайип устиларниң пидакарлиқ әмгәклири, болупму Йәттису уйғурлириниң турмуш урпи-адәтлири вә еңи кәң әдәбий мәйданда тәсвирлиниду.

				Бенакарлар

				(повестьтин парчә)

				Яркәнткә кәлгән күнниң әтисигила уста йеңи кәнтниң йеңи ашпузули — Турдахун биридин рус мәмурийити тәрипидин көчмәнләр-гә йәнә бирқанчә йеникчиликләр берилгәнлиги, йәнә биридә болса — йәрлик байфеодал Веливай Йолдашевниң Ғулҗида әмәлгә ашмай қалған мәдрисә бенасини әнди бу йеңи шәһәр — Яркәнттә қурушни нийәт қилғанлиғи мәлум болди. Төрт тәрәптин төрт коча өтидиған зор мәйданда қәд көтиришкә тегишлик болған мәдрисә беналириниң искәтумолҗалирини бир даңлиқ хитай бенакари башқурармиш, у хитай сәвләткари әпийүн чекидиғанмиш... һәр һалда, гәпләр қандақла йосунда болсиму, Тохти муҗаң әшу бенакар устиниң — һелиқи Ғулҗа теғида айрилған Хон Пик екәнлигигә шүбһиләнмиди. Әксичә, у әнди һәйәл қилмай, Хон Пиккә йолуқуш керәклигини, лекин йолуққанда йәнә униң билән ширкәт болуш үчүн әмәс, зади Веливайниң нийәт қилған мәдрисиси қандақ бена болмақчи, униң қурулушида қандақ устилар ишлимәкчи вә уларниң өзи кимләр, нәдин?.. — дегәндәк ойлирини айдиңлаштурмақчи болди.

				Бу натонуш кишиниң йениға бирнәччә қетим келип кәткән аш-пузул тәнҗаңи чибәрқут сим, модәнхан көйнәк кийгән чәбдас яш жигит йәнә келип: 

				— Ака, сили бирәр ғиза җоли қиламдила яки җиңмома, чай кәл-түрәмдим? — дәп сориди. Тохти муҗаң пәқәт шуниңдин кейинла 

					Бәдиий әсәр қәһримани һәққидә чүшәнчә

					Бәдиий әсәр қәһримани — әсәр вақиәлиригә иштрак қиливатқан шәхс яки һайванатлар обризи. Адәттики шеирлардиму лирикилиқ қәһриман бәрпа болуп туриду. Бәдиий әсәр қәһриманлири өз иш-һәрикәтлири вә мәвқәси арқилиқ әсәрниң объективлиқ вә субъективлиқ идеявий йөнилишини бәлгүләйду. У шундақла бәдиий тоқунушларниң түгүнини йешип бериду. Бәдиий әсәр қәһриманилири дәвирниң һәрхил иҗтиаий-мәдәний көрүнүшлирини гәвдиләндүрүп, инсанларниң ички туйғу-кәчүрмилирини, бәдиий характери һәм қияпитини яритип бериду. Биз әсәр қәһриманлириға қарап, униң җәмийитимиздә кәң таралған типик образму яки әмәсму, айрип алалаймиз. Персонажларниң нутқи-тили — униң обризини гәвдиләндүрүштә асасий өлчәм. 

				өзиниң наһайити ечиқап олтарғинини сәзди вә илгиридин өзигә то-нуш болған, лекин узақ вақит дәм тартмиған мейизлик таамларниң хушпурақлиридин бәһирлинип олтарди. Тохти муҗаң алдидики чәйнәктә тавлинип қалған чейидин чинисигә йәнә бир пиялә қуйдидә:

				— Чайму совуп кетипту, ука. Әнди ғизадин кейин иссиғини кәлтүрәрсән... Хоош, қайси тамиғиңлар һазир һели? — дәп әттәй алдиримай сориди у. Яш тәнҗаң:

				— Өзлири Илиходинму дәймән, акиси? — дәп ениқлидидә, устиниң тәстиқ ишарисидин кейин қанаәт билән җавап бәрди. — Илгири Илихониң әң яхши назунемәтләр болған болса, шуларниң һәрқайсиси бар биздиму! Шобәнҗиңдабәнҗиң, гәйдубосу... лиҗивәңзә; немә халайдила? 

				— Бәлли, иним, ярайсиләр... Таңмәнчу?

				— Мәрмәһәмт, таңмәнсуюқ ашму бар.

				— Узақ набут болдум, ука. Еғир ғизадин үзүлүп қалмай дәймән. 

				— Әмсә тоху шовисиға аш үзгизәй, акиси. 

				— Бу катта ашпузулуңларда халиваш ичсәм, сәт боламдекин? Сәнчүрмән болсиму купайә, ука.

				— Хопхоп, ака. Һели һазир болиду әмсә.

				Тәнҗаң жигит созузамәнҗаңлар тәрәпкә тез меңип кәтти. Аста униңға зоқ билән қарап, йәнә туғулуп өскән жути — Или шәһи-рини көз алдиға кәлтүрди. “Бу йәрдиму худди Илидикидәк... Өз ихлимиң бар йәрниң һәммисидә — бир пурақ, бир ләззәт болса керәк. Демисиму, Яркәнт Ғулҗиниң инисидәк өсүветипту, шүкри...” 

				* * *

				Хон Пик Тохти муҗаңни наһайити хурсәнтлик билән қарши алди. Яркәнт базириниң қилви тәрипидики бир чоң қоруқ ичигә чүширилишкә башлиған лим қариғайлар, хилмухил ташлар вә кәт-мәнгүҗәк билән һарвулар әтрапида ишләватқан адәмләр арисида техи кимниң қандақ уста, кимниң аддий мәдикар екәнлигини бай-қаш мүмкин әмәс. Шуңлашқа Тохти муҗаң дәсләп бенакар кәлгүси иш мәнпийитигә бағлиқ болса керәк, дәп ойлиған еди. Әслидә, бена-кар хитай хурсәнлигидә йәнә бир асасий сәвәп “вәтәндашлиқ” һис бар еди. Өз кәсипһүнәрлирини чәксиз сөйидиған қадаң устилар өзлириниң вуҗудида ихтиярсиз тиришқандәк бир һаләттә һаләһвал сораштидә, у тәрәптики асасий вақиә, паҗиәләр тәпсилатлириға чепилмиди. Шундиму көпни көргән, көпни билидиған пешқәдәм бенакар Хон Пик:

				— Сән, мән өзи — һүнәрчи. Биз бу зиминда һашамәтшанго фан-зилар ясайду, растму?! — дәп Тохти муҗаңниң күчини синиғандәк зор мүрилирини силаштурди.

				— Һәр һалда, жүрәкбағрим пүтүнләй әшақта қалғандәк сезимән өзәмни. Амал қанчә, өлмигән җанға тирикчилик керәк, — дәп уһ тартқандәк қайил болди Тохти муҗаң.

				Тохти муҗаң шу күнила Веливай, йәни Хон Пик ибариси билән ейтқанда, “Җаңгода” билән тонушти. Веливай андасанда, муһим меһманлардин халә болғанда, чүшлүк яки кәчки ғизаға қери бенакарни тәклип қилидекәндә, ғиза үстидиму дайим кәлгүси мәдрисә қурулушиниң тәпсилатини тәптишләйдекән. Лекин у Тохти муҗаң билән тонушуп, униң бирдинбир һаҗәтлик уста екәнлигидин хәвәрдар болған бу күни өз адити бойичә, кәлгүси мәдрисә бенасиниң тәпсилатини сүрүштә қилғини йоқ. Шундақла Илини хитай мәмурийитиниң башқурушиға қарши екәнлигини билдүргүси кәлмиди, әтималим:

				— Зади “ейиқни — ағам, түлкини — тағам” дәйдиған заманкә бу, — дәп тәнилик хуласә қилди бай. 

				Йәттисуға келип җайлашқан уйғур чарва деханлириниң ариси-дин наһайити тез тонулған Веливайниң тәрипини көп аңлиған Тохти муҗаңға униң наһайити һәмсөһбәт вә аддийлиғи яқти. Лекин оттура бой, ақсериқ кәлгән бу адәмниң наһайити идитлиқ һесапчи, сода вә җәмийәт мунасивәтлиридә хелә уста сәясәтчидипломат екәнлигини билмәтти. Веливай әнди терилғу вә чарвидин зор кирим алидиған, пүтүн Яркәнт аһалисиға, болупму Ислам дини тәбәқисигә ғәмхорлуқ қилидиған катта бай болуш биләнла чәкләнмәй, бәлки у Алмута, Ташкәнт, Ғулҗа қатарлиқ мәркизий шәһәрләрдики хилмухил товарлиқ дуканлар егилири — таза пул, алтун вә асил ташлар егилири билән мунасивәт бағлашни ойлимақта еди.

				“Җаңгодисиниң” әйнә шу хил зор миқияста әмәл қилишни көз-ләйдиғанлиғини бирдин байқиған қери бенакар Хон Пик униңға нисбәтән болған чин инавитини астааста өз кәсипдиши Тохти му-җаңғиму сиңдүрүшни нийәт қилған.

				* * *

				Мәдрисә қурулуши техи башланмиған, пәқәт кәлгүси бена үчүн яғач,таш, хиш топлинип, известьалебастер орнида — жуңтивит, сериқ сеғиз топа һазирлаш ишлири кетип баратти. Тохти муҗаң, асасән, яғашчиларға рәһбәрлик қилип, Хон Пик өлчәп бәргән үлги-ләр бойичә сотункалимларни һәрхил өлчәмдә һәрә, палта, бегәнләр билән кесипйонуп, җипсоймилирини искинәбурғилар билән ой-мақта еди. Хон Пик аздукөп әпийүн арилаш тамака ғаңзисини чекип, сайиванда олтарғини олтарған. У пәқәт андасанда қолиға қәләм елип, мәхсус қәғәзләргә чүширилгән хитай вә Оттура Азия 

				нәқишөрнәклирини силиқ тахтиларға көчирип сизатти, халас. Ле-кин техи һечким, һечқайси уста яки таш, яки яғач материаллирини мәзкүр үлгиләр асасида ишләшкә киришмигән.

				— Оттура Азия, умумән, маварәннәһр шәһәрлиридә, — дәп мула-һизә қилди у бир күни Тохти муҗаң билән нәқишоймилар үлгили-рини тәһлил қилип олтирип, — у шәһәрләрдики көрнәклик беналарда асасий сәнъәт, асасий қиммәтлик нәрсә — нәқишөрнәкләр: мәйли яғаштин болсун, мәйли коза-гәнҗидин... улардики оймаөрнәкләр бәкму нәпис вә хилму-хил, рәңдар. Хусусән, қедимий Сәмәрқәнт-ниң Гөр Әмир, Регистан кәби ядикарлири. Уларда ШиразХотән зилчилиридики КәшмирҺинду ипәклиридики гүлләр әкис етилгән. Уйғурларниң “Миң өй” ядикарлиғида болса һәтта кушанлар, таки улардинму илгәрки мәдәнийәт егилири — шумерлар бенакарли-ғидин учур бар. Буниңға дәлил техи сақлинип келиватқан кониниң көзи Карпаген, Вавилон харабилиридур. Яр, ғарлардин макан оюп пайдилиниш яки имарәтупирамидиларни бәрпа қилишта шу хил тәбиийликкә интилиш әрәп дуниясида көпирәк байқилиду. Хитай-диму идиртағларниң етигидин башлап жуқуриға қәвәтқәвәт болуп өрләп кәткән беналар түркүмлири көп. Жирақтин қарисаң, улар һәқиқәтәнму паянсиз мәйдандики көп қәвәтлик чедирләмпиләр, халас. Шуңа уларни “Язлиқ сарайлар” дәп атишиду. Әнди пүтүн Азия беналириға хас бир умумлиқ шуки, уларниң қурулушида аса-сий диққәт ташқи вә ички һәйвәтлик, гөзәллик аламәтлиригә сәрип қилинғандә, беналарниң қишяз пайдилиқ болуши, мүмкин қәдәр көпирәк киши сиғиши һәм шуниңға лайиқ бошлуқ, һава, нур мол-лиғи охшаш мәсилиләр иккинчи дәриҗидә қалғандәк... Бу җәһәт-тин кейинирәк һәммини үгинип, һәммини һесапқа елишқа сазавәр болған Европа, болупму Италия өзиниң Венеция, Флоренциядики мөҗүзилири билән зор утуқларқа еришкән.

				Қери бенакар шу хил кәң вә мурәккәп мулаһизиләрдин кейин, чоңқур өксигәндәк дәм елип, йәнә ғаңзисини туташтурди. Тамаки-дин башқа йәнә қандақту бир гиялар арилашқан чекимликтин чиққан ғәлитә һидлиқ исдут Тохти муҗаңғиму тәсир қилғандәк болди шунда. Техичила көңли пәришан Тохти муҗаң Хон Пикниң кәйпиятиға берилип, униңға сәмимийәт билән мураҗиәт қилди:

				— Шәхсән мән өзәм Ғулҗидин өзгә шәһәрдә болмидим. Шуңла сиз дегән һашамәтләрниң бириниму билмәймән. Бирақ силидәк көпни көрүп, көңлигә пүткән устилардин аңлишимчә, бенакарлиқ һүниридиму һәр хәлиқ өз әнъәнилирини сақлап кәлгәнмиш, һәмдә шундақ болуши керәкқу дәймән...

				Хон Пик мийиғида мәнилик һеҗийип, йәнә чүшәндүрди:

				— Гәп мана шу “һәр хәлиқ өзиниңла кона сәнимигә ойнап кели-шидә!..” — дәп давам қилди у. — Һәммә нәрсә — миллий сәнъәтму, әдәбиятму, бенакарлиқ, һәйкәлтарашлиқ, һәтта ашпәзлик, сәйпуң-луқ — һәммәһәммә хусусийәт миллий даиридә болуш керәк, дегән қанун һечбир әлдә йоқ. Лекин, раст, сән ейтқандәк, шундақ уқум, шуниңға интилиш һәммә хәқ, һәммә әлләрдә бәкму күчлүк. Хусу-сән, бизниң қедимий мәдәнийәт үлгилири билән тохтап қетип қалған Азиядә! 

				Бенакар шу сөзләрдин кейин Веливай мәдрисисиниң мүмкин қәдәр аддий вә кәң таша болидиғанлиғини, пәқәт йәнә шу бай вә башқа тәкәббурлар хаһишини қанаәтләндүрүш үчүнла — бәзибир “чирайлиқларни” қошуп қоюшлири керәклигини ейттидә, орнидин турди. 

				Улар яғач материаллар үстидә ишләватқан топ тәрәпкә қарап маңди. Хон Пик қолидики үлгилиригә ишарә қилип:

				— Бу нәқишоймиларни, асасән, бийил қиш ишлитимиз. Чүнки “сәнҗусән” соғлирида яғашчилиқ талада ишләлмәй қелиши мүм-кин, — дәп қошуп қойди.

				Тохти муҗаң тәшвишлинип сориди:

				— Шу чағда бийил күзгиму бенаниң тамлирини турғузалмай-мизкәндә?!

				— Униңға алдирашниң һаҗити йоқ. Чүнки бена дегәнму бир пү-түн адәм тени охшаш: униң һәммә зати тәлтөкүз болғандила қәд көтириши мүмкин. Болмиса, мәҗруһ накалардәк иңишип мүкчи-йип, кишини сәскәндүриду, халас. 

				Сәл әзмә, сәпсатадәк көп сөзлүк көрүнгән зерәк бенакарниң “мәҗ-руһ, накалардәк адәмни сәскәндүриду...” — дегән сөзлири Тохти му-җаңниң җениға тәгдию, лекин у қери устиниң ғәрәзсиз екәнлигини һесапқа елип, у сөзләргә анчә әһмийәт бәрмәскә тиришти. Лекин бегән билән йоған лимқариғайни чаславатқан бир яғашчиниң йениға барғанда, униң лим үстидә туруп, путиниң учи астидин яғачни союп, бәәйни кәтмән чапқандәк чапмай, йәрдә туруп, бир яндин яндап чепиватқанлиғиға ғәзиви қайнидидә, яғашчи қолидин бегәнни жулуп алди. 

				— Хоу! — дәп Тохти муҗаңни ишарә қилди Хон Пик. Чүнки қадаң уста полат бислиқ бегәнни егиз көтирип, қариғайға шундақ чапаттики, яғачтин тәкши союлуп чиқиватқан йәңдәк хәшәк қош-қар мүңгүз болуп, муҗаң путлири үстидә йөгәлмәктә еди. 

				— Бегәнниң сепи толиму янтурақ екән, раст, — деди у қариғай ахириға йәткәндә, — жулуғниң асти тәрәптин қаттиқ пана қеқип қоюң, сәл тиклиниду, болмиса қаңқип, путқа кетиши мүмкин.

				Тохти муҗаң һәрикитидин мәмнун болған Хон Пик йәнә устиниң мүрисидин тутуп:

				— Әнди, муҗаң, сән бирнәччә мемар билән меһрап минбирини ясашқа, безәшкә киришисән, — деди. Андин төш янчуғидики кичиккинә бир дәптәрчиниң өзигә мәлум сәһиписигә қарап қоюп, давам қилди, — мән әнди асасән сирбояқлар җәмисини җәмләйду. Веливайниң приказчиги яхши сирбояқларни йәнә бир уста кәлтү-римән дедию, йоқ болди. Буни байға ейтиду, бол сән. 

				Шу һазада Хон Пикниң еғизидин саат чиққандәк, қурулуш мәй-даниға Веливай билән униң балиси Җалам байвәччә кирип кәлди; оттуз яшлар чамисида болған Җалам Йолдашев һәқиқәтәнму бай шәңгән ярашқан саһибҗамал, сөләтлик жигит еди. Униң бир жил давамида Петербургта тиҗарәт билән зиярәт әйләп жүргәнлигини аңлиған устилар турғисүпитидә һәқиқий улуқ пайтәхт мәдәнийи-ти, қаидилириниң әксини көргәндәк болди: бойтурқи гәвирлик, қан темип турған үзкөзи очуқ вә чирайлиқ кәлгән байвәччә пүтүн-ләй Европичә кийингән болуп, өзиниму шу хил ташқи сүпитигә лайиқ тутушқа тиришатти. Бу дәсләпки учришиштиму у өзиниң шу алийҗанаплиқ қаидисигә мувапиқ азғинә, лекин көңүллүк дидарлишиш вә сөһбәткә сазавәр қилди барчини. У атисиниң устиларға, уларниң бена қурулушини кечиктүрүватқанлиғи үчүн, һәтта мәлум лайиһәмолҗалириниңму ениқ болмай, бир жилдин ошуқ вақит мабайнида асасән яғач тартиш, тоғраш, часлаш би-ләнла мәшғул екәнлиги үчүн кайипчечилишиға қарши сәвир-лик, һәтта қандақту бир үстүн хатирҗәмлик билән мулаһизә қилған еди шунда. У әң улуқ бенаюимарәтләрниң әслидә таштин, хиштин қурулидиғанлиғини, яғачтин ясалғанлириниң арисида әң зор соборчирколар пәқәт ички Россиядә моҗут екәнлигини, һәтта бу Йәттису тәвәсидин Псков, Новгород шәһәрлиридики яғач имарәтләрдәк зор қурулуш яритиш мүмкин әмәслигини ейтип келип, атиси билән “җүръәтлик устиларниң” мәзкүр қурулушқа тутуш қилғанлиғини қувәтләп хуласә қилди:

				— Һәр һалда, — деди байвәччә һәмминиң бираз хатирҗәм болғанлиғини байқап, — бу мәдрисә бенасини бизниң оттура әсир шәһәрлиридики мечитмунарлар охшаш ташқи һәйвәтлик үчүнла алайешил ғадайтип қоймай, уни мүмкин қәдәр азадә яритиш лазим мениңчә... 

				Бу сөзләр беваситә Хон Пикқа қаритилғанлиқтин, қери бенакар-му һәйәл қилмай тәстиқ җавап бәрди, бирақ у йәнә өзиниң көп сөз-лүк, әзмә сәпсаталиққа охшаш адити бойичә, умумән, бенакарлиқ сәнъитидә миллий даирә билән чәклиниш, хусусән, милләтчилик 

				нәзәридин қарашниң интайин хаталиғини дәлиллимәкчи болуп, хуш кәйип, бепәрва байвәччини зериктүрүп қойди, әтималим, Җалам байвәччә төриләрчә тәкаббурлуқ билән йәкүнлиди:

				— Миллий бәсбәс, һакавурлуқ улуқ дөләт, улуқ байлиқ егилири болған хәлиқләргә хас екән, һөрмәтлик бенакарим, — деди у қери бенакарға тиклинип.

				— Интайин тоғра ейтисән, оғлум! — дәп охшаш ойлирини давам қилмақ болди бай. Лекин байвәччә алтун зәнҗирлик саатини суғи-рип елип, бир қаридидә, уни офицер ағинилири күтүп қалғанлиғини ейтип, кетишкә тәмшәлди.

				Улар чиқип кәткәндин кейин, бирлири Җалам байвәччиниң мәш-һур қимарвазкартичи екәнлигини, йәнә бирлири — әҗайип мәрт, хотунпәрәс, ишрәткәшлигини сөзләп, бираз өсәкаянларға берил-дию, йәнә өзлириниң ишлириға киришип кәтти. Буниң һәммисини дегидәк қулиғидин кәчүрүп турған Тохти муҗаң Хон Пикқа Җалам байвәччә һәққидә хәлиқ арисида таралған “Дунияни Веливай тапти, Җалам байвәччә чачти”, дегән тәрипини ейтти.

				— Хохәңзә! Зерәк, һошшияр жигит! Бәлкимба, мән ойлайду: байниң дунияси техи интайин аз униңға!.. — дегән еди шунда Хон Пик.

				* * *

				Аридин йәнә бир қиш, яз өтүп, қара соғ күз күнлири кәлгән еди. Қишяз бойи һашамәтлик меһрап минбири вә униң әтрапидики саласунларниң қисимқисимлирини һәрхил үлгәлайиһиләр бойичә әң асил яғач материаллиридин чекип, оюп нәқишләш билән мәш-ғул болған Тохти муҗаң әнди кәлгүси бенаниң торуслири үчүн бир хил, аддий оймиларни оюп, тәйярлашқа киришкән. Қишта асасән иш билән болуп, һә яз айлирида сизиқ анчәмунчә Өсәк бойиға, қо-ғунлуққа чиқип, көңлини меликә қилған уста күз келиши билән йәнә өз жутиниң һидини алғандәк, йәнә уни Ғулҗа шәһири, Турпан-йүзи, Чимиләк, Моллатохтийүзи қатарлиқ мәлиләр чиллиғандәк, муң вә сеғиниш кәйпиятлириға чөкүшкә башлиди. Ғәмкин устиниң бу кәйпиятини йопурмақлири сарғийип, ғазаң төкүшкә башлиған суваданларму, сус чаңлишип турған асманда сәп түзүп өтүшкә башлиған турнилар авазлириму кәңәйткәндәк сезиләтти. Болупму, ахирқи чағларда у яқтин кәлгән көңүлсиз хәвәрләр униң жүригини моҗуп, көңлини ғәш қилмақта еди.

				У қери бенакар Хон Пик билән бир һоҗрида туруп аштамаққа, болупму һәммила хитайлардәк, аччиқчүчүк сәйләргә бәкму уста болған бу кәсипдиши билән ғиза пиширип йейишкәндин кейинла, 

				йәнә өзиниң шу шерин вә азаплиқ ойхияллириға чөмәтти. Һәмдә иштин бекар чағлирида һарвуға қатидиған атларниң бирини минип, шәһәрниң күн чиқиш четигә чиқип, йол бойида узақтинузақ турар еди. Мундақ чағларда зәһәрлик оқя оқи тегип, кесилиппичилип, яңливаштин аран әйвәшкә кәлгән нака путиниң дайим сиқирап ағ-ришиниму унтуп қалатти. “Тән ағриғидин җан ағриғи яман екән”, дәп қоятти өзөзигә. Пәқәт бирла қетим у йеқин бир ағинисигә: “Биләмсиз, достум, бәзән уйқичан, бәзән оңумдиму әшу кесилип ташланған пақалчигим қичишқандәк болуп, йоқ пақалчәкни татлашқа тәмшилимәндә, йәнә омулуп қалимән, қараң!..” дәп һал ейтқан еди. Мана әнди, бәрги ғазаң күз күнлириниң келиши билән, у йәнә һәммини унтуп, өз жути тәрәпкә тәлмүрүп, шу яқнила тиң-шап қалди.

				Қәшқәр, КәшмирҺиндстандин өтүп, әрәп дуниясиға кетидиған қедимий Ипәк йолиниң бир қисми — Ғулҗа йоли билән у яқтин ешәк, өкүз қатқан һарвулар, бәзән салтаң атлиқ деханлар техила үзлүксиз чиқмақта еди; әнди уларниң Яркәнт әтрапидики дехан, чарва вә шәһәр касиплиридин асасий пәрқи шуниңдин ибарәт еди-ки, бу көчмәнләр йенида көплигән балаҗақа, қеричөриләр болуп, уларниң һәммиси дегидәк бәк пучулған, хараплашқан көрүнүштә. Болупму йәнә шу хитай зораванлириниң қисимтәқиплиридин қе-чип, натонуш йәрләрдин пана издәп келиватқан бу кишиләрниң чирайлиридики наләзарлиқ бәкму күчлүк әкис етип туратти.

				Тохти муҗаңниң тинимсиз көңли әнди Алмута, Мәрвий тәрәп-ләргә кәткән уйғурларни кинигәндәк еди. Лекин у тәрәпләргә раван болуш үчүн әшу “муқәддәс” қурулушни аяқлаштуруп, әлһәмдулилла, мусулманчә дуа елип кетиш һаҗәт.

				* * *

				Җүмә намизини кәлгүси мәдрисә мәйданида һәммә қурулушчи-лар билән биллә өтигән Веливай көп алдида узақ вәзә оқуп, йәнә қурулушниң кечикип барғанлиғи тоғрилиқ баш бенакар Хон Пик билән униң муавини кәби Тохти муҗаңға қаттиқ кайиди. Нәччә йүзлигән кишиниң бекар тамақ танавул қилип келиватқанлиғини, әндиликтә у һәм иш бешидики устиларға, һәм қатардики ишчилар-ға аҗратқан мәбләғлиқ хираҗәтләрниң тәң йеримини қисқартмақ екәнлигини елан қилди!.. Узақ давам қилған еғир сүкүнаттин кейин, онлиған адәм тәң дегидәк өзлиридә һеч әйип йоқ, дәп асасән бенакар Хон Пикни яманлашқа, уни “хүнүк, сирлиқ, шүбһилик бир мәлъун, бизки, пүтүн уйғур әһлини, һамақәт қиливатқан болуш керәк!..” — дәп чув көтәрди. 

				Бай тәрипидин шу қәдәр қопал вә сәвирсизликтә пәйда қилинған бу ғулғула болупму униңға баштин аяқ анчә риайә қилмай, әксичә, қандақту бир сәскинишлик, пәрвасизлиқни намайиш қилип, ғаңзи-сини хатирҗәм чәккән һалда, тәнилик күлүмсирәп олтарған қери бенакарниң рәптайи Тохти муҗаңниң әқлини һәйран қалдурған еди. У кәсипдишиға ялвурғандәк:

				— Уста, өзиңиз чүшәндүрсиңизчу!.. Мәхсәтмолҗалириңизни байға ениғирақ ейтиң! — дегән гәпләрни қилип көрди. Бенакар тәв-ринәр әмәс. Хәлиқ техиму буруқтум болуп, партлап кетәй дәп туриду. Немә қилиш керәк?! Веливай өзи яратқан кәскин әһвалниң артуқчә сүрлүк түс алғанлиғини сезип, сәскинишкә башлиған болсиму (кейин чекинишни номус көриду, әлвәттә), шу баштики шиддәтлик мәнзил тәрәпкә қәдәм қойди. 

				— Бирһаза тәхир қилиң, бай дада, — деди шунда Тохти муҗаң. Бай “Хоош?” — дегәндәк униңға қариди. — Әлһәмдулилла, әйни мусулманлиқ ләвзим, бир қулақ қақсила.

				— Хош, муҗаң, қени, немә демәкчисиз?!

				— Мән силигә, бай дада, һәм йәрдики барчигә сәбиртақәт тиләй-мән худадин. Чүнки униңсиз зор вә шәрәплик иш растинму йерим йолда, таки қәд көтәрмәй қеп қелиши мүмкин. Баш устидин шүб-һилинишкә һеч болмайду.

				— Хош, муҗаң, сиз өзиңиз униң асасий бенаға бағлиқ бирәр лайи-һәәндазилирини көрдүңизму зади?! — Әйни тәшвиш вә тәққазилиқ билән сориди бай.

				— Көрмидим, лекин билимән, ишинимән... Асасий молҗамөл-чәрләр, һәтта пүтүн бена һәмдә униң ичкиташқи сәвлитигә мунасип җимики нәрсә пәқәт униң бешида, көңлидә қайнапсайрап туриду, бай. Маңа ишиниң...

				— Хоош?! — деди бай техиму ениғирақ уқушқа, ишинишкә қа-йил болғандәк.

				— Ениқ һечнемә ейталмаймәну һәмдә бу баш устиму һели һәммини җимиләнгә уқтуралмас бәлки... Лекин у дәйдекин:“Һәммә қисимҗисимлар һазир болғанда, бена қурулуши бирикки һәптә ичидә туташ қәд көтириду, халас!”. Униң иш усули шундақ екән әзәлдин.

				Әнди тамамән башқичә, бәлки пүтүнләй иҗабий ишәнчинавәт кәйпияти һөкүм сүрүшкә башлиған бир иллиқ сүкүнат давам қилди. Әйнә шундақ һаләттә аста орнидин турған қери бенакар байниң алдиға берип, бешини төвән әгдидә, қандақту бир муқәддәсләр кәби қоллирини көксидә қошлаштуруп кейин даҗиди вә һоҗра тәрәпкә 

				меңип кәтти. Тиңирқап туруп қалған байму, униң әтрапидики моллаимамларму әриксиз һалда алиқанлирини көтирип, дуа билән сақаллирини сийпап, чиқип кетишти.

				* * *

				Веливай, қурулуш мәйданидики ишчилар вә бенакар Хон Пик арисида йүз бәргән ихтилаптин кейин, Тохти муҗаң өз жутдашлири-ға кайип, уларға әйни әһвални чүшәндүрди. Мәдрисә қурулушиниң көп жилға созулуп бериши, асасән, қурулуш затлириниң техи йетәр-лик әмәслигигә бағлиқ екәнлигини ейтип келип, у йәнә тәҗрибилик бенакарниң лайиһәмолҗаси интайин ениқ, һәммә нәрсә тәйяр болғанда, бенаниң қурулуши наһайити тез қәд көтиридиғанлиғини тәкрар тәкитлиди. Әбая ғулғула көтәргән бәзи яғашчи, ташчилар шундин балилар кәби домсийишип берип, йәнә өз ишлириға ки-ришти. Уларниң арисидин пәқәт бири, йәни өз атһарвуси билән хумдандин хиш тошиғучи Зухрул таға йәмгә қойған етини қайтидин һарвусиға қетип, һәрқайси билән қол елишип хошлаштидә, андин етини җан аччиғида қамчилап кетип қалған еди. “Қадаң дехан етизериқни сеғинди, әтималим. Болмиса, униң мәлисидә һечбир зираитиму, малвариниму йоқ...”, — дегән сөзләр билән хатимә қилди қалғанлар.

				Тохти муҗаң йәргә гугум чүшүши билән ишчиларни тарқитип, та шуңғичә һоҗридин чиқмай, ғаңзисини чекип олтарған қери бена-карниң көңлини ясимақчи болди, шуңлашқа қурулуш мәйданиниң қаршисидики кәчки базарға чиқип, тонуш туңган дәйпусидин бир-нәччә мисқал әпийүн сетивалди. Лекин Хон Пик бу қетим әпийүнни тамакисиға арилаштурмай, идитлиқ болап, торус бориси арисиға тиқтидә:

				— Әнди тамақ етәйли, җаңгода, — дәп оюқтики дөшәпичақларни қолға алди. Тохти муҗаң “җаңгода”, йәни ғоҗайин дегән гәпни аң-лап, мийиғида күлүп қойди. Бу ибарини бенакар кинайә яки һәзил ретидә әмәс, бәлки чин сәмимийәт вә ишәнч билән ишлитәтти, йәни өз кәсипдиши Тохти муҗаңға, униң йәрлик уйғурлар арисидики зор һөрмәтинавитигә ихласмәнлик, итаәтмәнлик билән қарап, уни шу хил тәрип билән ататти у. 

				— Гөшсиз немә тамақ қилимиз, устам?.. Ашпузулға чиқили, — дәп мураҗиәт қилди муҗаң. Хон Пикму хуш тәбәссүм билән җавап бәрди:

				— Кәскән аш барму — бар. Бәсәй, чәйзә, лаза барму — бар. Май бар, туз бар, хаҗухуҗу бар!.. Йәнә немә керәк, җаңгода? Қени, сән әнди от қалайдудә, майни җәз қилиду. 

				Демисиму хитайтуңган ашханилирида гөштин көрә көкяш, һәрхил сәйләр көп ишлитилидиғу. Болупму қери бенакар Хон Пик хилмухил сәйләрниң пири еди. У базарға чиққанда, асасән, дорадәрмәк, сәй хиридлирини издәп, нәләрдин, кимләрдинду Ғулҗа, һәтта ичкири хитай шәһәрлиридин кәлгән хушһид дорадәрмәкләр-ни тепивелип, пуңтюза яки жүйүрмән аш хемирини, тирик пишқан гүрүч яки почақни сиркә, лазиҗанлар билән баплап, андин уларни бирнәччә хил сәй билән интайин тез вә иштиһа билән йейишкә башлайдиған. Қери бенакарниң йәнә бир алаһидилиги — у ғиза һа-зирлаш үстидиму гоя муһим иштин қанаәт һасил қилғандәк кәйпи көтирилип, өзигә хас әшу бир сөзмәнликкә бериләтти. Бүгүнму йүз бәргән көңүлсиз әһвални тамам унтиғандәк, ечилип сөзлимәктә еди. Чилиған яки көктат билән қориған соғ сәй, иссиқ сәйләргә хи-тайтуңганниң гөшлүк, хемир таамларға — уйғурларниң бәкму уста екәнлиги һәққидә мулаһизә қилди.

				Ахири Тохти муҗаң униң сөзини бөлүп:

				— Немә үчүн, устам, сиз, байға бирму еғиз җавап қилмай, ғәлитә күлдиңиз, һә? — дәп сориди. Пәқәт шуниңдин кейин, қери бенакар чоңқур уһ тартқандәк бир нәпәс алдидә, аста чүшәндүрди:

				— Җавап қилмиғинимниң сәвәви, саңа ишәндим, йәни сениң ейтидиғанлиғиңни, ейтишқа мәҗбур болидиғанлиғиңни билип туримәндә... Әнди күлгинимниң сәвәви болса, Веливайниң көкәп кәткәнлигини, өктәмчилигини көрүп: “Товва, бу байлар билән һөкүмранларму һәммә йәр, һәммә хәлиқләрдә охшаш болидекәндә!..” дәп ойлидим. Хитайниң байлири, болупму хан вә җаңҗуңлири бенакар устилар бу яқта турсун, һәтта шаир вә алимларни һөкүм билән иҗат қилишқа, йәни өзлиричә уларға муддәтмөһләтләр бәлгүлишип, шу хил қопал алдиритишқа охшаш галваңлиқтин әйлишәр еди. Мана бу йәрдиму бу кичиккинә кәнтниң кичиккинә бай һөкүмраниму, худди мөшүк йолвасқа охшиғандәк, әшуларға охшап кетидекән.

				Ғиза үстидә үзүлгән сөһбәтни йәнә давам қилғуси кәлгән Тохти муҗаң:

				— Хоош, кәмбәғәлгадайларчу?! Уларму һәммә йәрдә охшаш болса керәк? — дәп сориди.

				— Уларму һәммә йәрдә охшаш, һәтта сениңдәк, мениңдәк устилар билән атәшин әдип, бүйүк алимөлүмаларму, уларниң һаятмамати-му охшаш. Тәмсили, өзимизнила мисалға ал. Сениң билән мән ясиған фанзаөйләрдә, биз яратқан гөзәлликләр қойнида өзгиләр бәһриарам алиду, әйшиишрәт қилиду, растму? Һә, әнди биз өзимиз болсақ, өйсизмакансиз, пүтүн өмримиз бойдақ, паракәндә болуп 

				өтимиз. Қени, ейтқинә: мәнғу хитайниң көплигән сәнъәткарлири кәби өйотақ қурушқа зади интилмидим, чүнки бу йәрдә туруп тирикчилик қилалмайдиғанлиғимни баштинла яхши билгән едим. Хош, сәнчу? Сән әсли тәтиң яғашчи, бир мәһәллә яки шәһәрдә аилә қуруп яшишиң мүмкин едиғу... Немишкә шундақ қилмидиң?!

				— Пәләкниң гәрдиши, худаниң язмиши шундақ екәндә.

				— Яқ, һечбир пәләк гәрдиши яки худаниң язмиши йоқ. Бу йәрдә йәнә шу кәмбәғәлгадайлиқ сәвәп һәммигә. Һә, сән техи 40та. Хош, немә үчүн сән өзәңдәк бир кәмбәғәл қиз яки аялға өйләнмәйсән? Қени, шуни ейтқина маңа!

				— Өзәмниң әтә нәдә, немә билән мәшғул болушумни билмисәм, өзгиниң угалиға қалайму?! Зади биздәк ялаңтөш гадайлар билән ким өз тәғдирини қошсун... 

				— Һәә, гәп йәнә шу гадайлиқта, җаңгода!

				— Тоғра, устам... интайин тоғра: һәммә гәп шу байгадайлиқта! Белиқниң чоңи кичигини, вәһшиләрниң күчлүги аҗизини ялмиғини ялмиған, раст. Лекин...Лекин немиликтин бу хил чүмүлиләр чү-мүлиләр билән җәң қилип қирилишиду? Шуни чүшәнмәймән.

				— Чүшәнмәйдиған һечнемиси йоқ, уларму йәртәвә, озуқтүлүк мәнбәлирини талишип, җәң қилиду, халас. Худди хитайлар билән уйғурлар охшаш, җаңгода... Әйнә шундақ, җуму! 

				— Хоош, шундақ болса немиликтин чүмүлилири дайим йол үс-тидә йүз бериду!?

				— Улар тәвәлириниң чегариси, пәқәт шу чоңкичик йоллар болса керәк, мениңчә, — дәп ойлинип қалди Хон Пик. Тохти муҗаң худди туюқсиз кәлгән бир муһим пикирдин илһамланғандәк қизғинлиқ билән өзичә хуласә қилди:

				— Әмсә, чүмүлиләр адәмләрдин, уларниң ханлиридин адил екән. Бирбирсиниң йеригә беһөддә бесип кирмәй, бәлки кирмәкчи бол-ғанда халис мәйданда гәзлишип, күч елишаркән...

				— Бәлки, — дәп етирап қилди Хон Пик муҗаң хуласисидә Хитай-Уйғур урушида кимниң басқунчи, кимниң өз йерини һимайә қил-ғучи екәнлигигә рошән учур қиливатқанлиғини сезип.

				Икки уста кәсип җәһәттин бирбиригә нәқәдәр йеқин, һәтта қә-динас болмисун, шундиму уларниң һәрқайсисида, қәлбий қиясли-рида өз хәлқи, өз миллитигә хас бинзадит билинип туратти. Адәттә уларниң сәмимий сөһбәтлири шундақ бир пәйтләрдә аяқлашқандәк болатти.

				Бүгүнму худди шундақ болди: икки устиниң һәрқайсиси өз хиялхатирилири билән узақ ухлалмай яттидә, андин Хон Пикму, Тохти муҗаңму таңниң тезирақ етишини көз жумуп күтмәкчи бол-

				ғандәк, чапанлири билән пүркүнүвалған еди. Шундақ йетип қай мәзгилдә ухлап қалғини намәлум, Тохти муҗаң һоҗриға күн нури чүшүши билән охандидә, Хон Пикниң туруп талаға чиқип кәткини-ни байқиди. “Өз адити бойичә, әтигәнлик базарға чиқиптудә”, дәп ойлиди у һәм өзиму димиқта һоҗридин, манасқан ойлиридин қач-қандәк, тез һойлиға чиқти. Сарғайған дәлдәрәқ, суваданлар төписидә һейтрамзан кемиси ичидики бир гигант пануздәк һәйвәтлик ялтирап турған Қуяшниң нури униң көзлирини қамаштуруп, иссиқ тәпти билән үзлирини сийпап өтти; падакала кәйнидин, иргулу һарвулар чақлиридин, аткәшләр йорутқан атлар туяқлирдин тозиған чаңтопа һидиға арилишип, бирдә қоғунтавузниң, бирдә алмиларниң, бирдә қизғанмай, көйүппишиватқан самсахошаң, кавапниң пуриғи димаққа уриду, һәрқандақ сағлам адәмниң иштиһасини қозғайду. Тохти муҗаң йенида нәқ ахчиси болмисиму, иссиқ дахошаң билән чай ичмәкчи болуп, базар тәрәпкә маңди. 

				— Гөш алсила, устам! — деди мүрисидики узун чәңзисидә парчәпарчә гөш көтирип маңған саллах. 

				— Иссиқ нан, иссиқ нан елиңлар! — дәп бармақта навайчи.

				Һә, базарниң ичидә болса: “Гөшгирдә, яғ йәйсән!”, “Ақ нават”, “Сәвзиназук”, “Гилава”, “Нәшпүт елиңлар!” “Гүлқақ” дегән авазлар.

				* * *

				Тәхминән 1890жилниң майиюнь айлирида, әтималим, Хон Пик билән Тохти муҗаң Веливайға мәдрисиниң асасий бенаси билән дәрваза парталиниң пәштақмунарисини қуруп, тез тикләйдиған-лиғини ейтқан еди. Буниң үчүн қурулуш мәйданиниң әтрапида — төр коча йәрни қоршиған көксүр хиш тамлири турғузуватқан тамчиларниң әң маһирлиридин 30 нәпәр кишини парталмунар қурулушиға йөткәйдиғанлиғини, шуңлашқа Сәмәрқәнт вә Бухара шәһәрлиридин келишкә тегишлик козагәнҗ өрнәклириниң пат йе-қинда һаҗәт болидиғанлиғини һәм ейтип өтүшти улар. Бу хәвәр вә өтүнүшләрни интайин хурсәнтлик билән қобул қилған бай, болупму Хон Пикниң әнди пүтүн қурулушни икки һәптә, әң узақ кәткәндә бир ай мабайнида үзүлкесил пүтиридиғанлиғини аңлап, техиму хуш болуп тәврәнди. 

				— Униң үчүн шу козагәнҗ материалидин башқа һәммә нәрсә, һәтта бояқпәлкүчләргичә һазир, — деди устилар. Бай қәйт қилдики:

				— Сәмәрқәнт, Бухаридин келиватқан һарву карванлирини тезлитиш үчүн қошумчә атулақ, керәкярақни әтәөгүн ичидә йолға салимән. Һәрбий отряд почтиси бизниң һарвуларни Алмутиға йе-қинлашти дегини бирнәччә күн болди... Ишниң әң қутлуқ пәйтидә 

				туруптимиз. “Бисмилла” билән башлиғайсиләр! — Дуа қилди бай. Андин у: кечә Яркәнт шәһиригә губернатор вәкили Пантусов җа-наплириниң қәдәм тәшрип қилғанлиғини, лекин мәзкүр әмәлдарниң немә үчүнду бай һозуриға чүшмәй, һәрбий отряд штаби арқилиқ әшу бир шаирмуһапизму, даңлиқ киши Билал Назимни көрүп, униңға дорадәрмәк вә башқа соғилар қилғанлиғини ейтти. 

				— Урушқичә һәм уруштин кейин, — давам қилди бай, — Пантусов әмәлдар бирнәччә қетим Ғулҗида болған, мәзкүр әдип билән тону-шуп, униң бәзи язмишлирини елип кәткәнмиш. Әнди ейтишарки, шаирниң йәнә бир дастанини Қазан шәһириниң таш басмисида китап қилип бастуруптудә, өткән күн шуни һәм муәллипкә тәғдим әйләпту у яқ. 

				Бираз вақит давам қилған сүкүнаттин кейин, тәҗрибилик бенакар Хон Пик Тохти муҗаңниң чирайиға сәп селип, устиниң наһайити һаяҗанлинип олтарғанлиғини байқиди, әтималим, туюқсиз сорап қалди:

				— Җаңгода, сән у даңлиқ әдипни билсәң яки аңлиған болсаң керәк, һә?!

				— Мән уларниң һәр иккисини яхши билимән, — дәп башқа не-мини ейтип, немини ейтмаслиқ һаҗәт екәнлигини билмәй, тохтап қалди.

				Веливай вә бенакар Хон Пиктин қәтъий нәзәр, лекин Тохти муҗаңниң қәлб һаләтлири шу күнләрдә бири — Яркәнттә, бири — Челәк әтрапида туруп, өз хәлқиниң бешидин кәчкән, кечиватқан оқубәтләр һәққидә ойлаватқан шаирлар Б. Назим, С.М. Қаший кәчүрмилири билән аһаңдаш еди сөзсиз. Мана шу һәмсезимлик уни пүтүнләй өз қойниға елип, пүтүн вуҗудини һулилдитип, күчлүк мәй яки қәршидә чекимликләр кәйип қилғанда, гаңгиритип қойди йәнә! Бу хил еғир һаләт қойнидин уста пәқәт йәнә икки күндин кейин башланған асасий беналар қурулуши җәриянида чиққандәк болди — җанлиқ иш вә униң парлақ истиқбали маһир қәлбини ил-һамландуруп, көңүл күйини йүксәлдүрди. 

				* * *

				Мәдрисә бенаси билән дәрвазапартал тамлири йүзлигән ташчи-яғашчи күчи билән бир һәптә ичидә дегидәк турғузулуп, әнди у тамлар әтрапида узун вә егиз пишаңрычаглар орнитилған еди. Бу пишаңрычаг васитиләр билән мәдрисә сарийиниң тамлири төписи-дин ләмпә кәби болуп көтирилидиған чедир вә ички пәштақлар үчүн яғач материаллири узитилмақ, бенакар Хон Пик молҗасини пәқәт шунда толуқ чүшинишкә башлиған Тохти муҗаң униң билән 

				хилмухил яғач материаллирини бена тамлириниң төрт тәрипигә топлитип, ишчиларниң һәрикитини чүшәндүрүштидә, өзлири йәнә бирқанчә устилар билән төпигә чиқишти. Шундин кейин қурулуш мәйданида пәқәт кәлгүси чедир үчүн қаңилтирларниң җәнси изна-лирини егиватқан қәләйимискәйчиләр болқилириниң садаси бәәйни нағра бәзмисидәк яңрашқа башлиди.

				Қоллириға палта тутқан төпидики устилар мәдрисә сарийи ичи-дики асасий түврүкләргә орнитилған лимлар үстидә дачилардәк чаққан һәрикәтлинишкә мәҗбур еди, дәсләптә өзиниң нака путини әймәнгәч, лимларни минип силҗиған Тохти муҗаң шу чағда қери бенакар Хон Пикниң қанатлиқ қуш кәби учуп жүргәнлигини тамашә қилдидә, өзиму җүръәтлинип кәтти... Төпигә көтирилгән онлиған яғач қисимлар устилар қоллиридики палта җулдисиниң “таңтуң” қилип урулуши билән изнаюҗәпсилиригә дәл чүшүп, булҗимас болуп оюп қалатти. Үч күндин кейин чедир яғачлириға мәхсус чәңзиләр орнитилип, уларниң үстигә бир чәттин қәләй йепилишқа башлиди. Әнди Хон Пик асасән бенаниң қилвә тәрипидики яғач мунарисини қураштуруш билән мәшғул болуп, Тохти муҗаңға шу мунар астидин бәлгүләнгән супаминбәр үстидә ишләшкә, йәни шу йәрдә меһрапни қураштурушқа буйруқ бәргән еди.

				Йәнә үч күндин кейин һарвукәшләр билән мәхсус устиларму коза-гәнҗ өрнәклирини елип келип, меһрапминбәр әтрапидики тамларни, гүмбәз кәби торусни нәқишләшкә киришти. Та шу қара сәһәрдин хуптәнгичә өз ишлири биләнла мәшғул болған устилар, бир күни әтигәнлиги чиқип, бирбириниң мөҗүзилиридин һәйран болушти. Болупму Тохти муҗаң!.. Униң көз алдида бир чоң қуш қанатлиридәк йейилип, һәммә тәрәптин ләмпә һасил чедирниң әшу ғәрип тәрипидики қатқат қариғайға охшайдиған хитай пагодили-ридәк бирнәччә қәвәтлик мунар асманпәләк қәд көтирип туратти! Уста бу мөҗүзигә бәкму һәйран вә хурсән болғандәк болдию, лекин йәнә бирнәччә күндин кейин худди шундақ “хитайчә қалпақ” дәрваза парталниң мәркизи болған мусулманчә гүмбәз үстидә шәхсән Хон Пик тәрипидин һасил қилинғанда, — униң жүриги башқичә бир вәһимәнаразилиқ билән йенип кәтти, йәнә шу чағда Тохти муҗаң өзини илгири уйғурхитай уруши башланғанда бенакар хитайға нисбәтән қандақ сәзгән болса, һелиму шундақ сезишкә башлиған еди. Тохти муҗаң билән кәсипдаш, һәтта әнди қәдинас, муңдаш болуп кәткән қери бенакар униң ички һалитини бирдин билип, өзиму өз қисмитидин сәскәнгәндәк болди. Шуңлашқиму өзөзи би-лән сөзләшкәндәк мулаһизә қилип: 

				— “Демәк, икки яқниң иккилисидә хитайчә йосун әң егиз көти-рилип, ғадийип қалған! Сән шуни ойландиғу, растму?” — дәп ялвур-ғандәк сориди у. (Тохти муҗаң чоңқур ғәрәз билән әпсуслуқ күлүм-сиригән еди шунда). Хон Пик чин жүрәктин сөзлиди, әтималим, у өзиниң бу һәқтә, йәни мусулман уйғурлар имарити үстидин хитай бенакарлиқ элементлирини әттәй орнитип, уларни камситмақчи болмиғанлиғини, зади һечбир миллий ғәрәзсиз, пәқәт пүтүн өмри ишлигән әнъәнә, рисалә бойичә шу хил йемишкә йәткәнлигини, һәтта һечбир йемишсизла қурулушни шундақ башлап, йәкүнли-гәнлигини ейтти. Лекин буниң һәммиси Тохти муҗаңға қуруқ сәп-сата, хитай һелигәрлигидәк туюлған еди пәқәт. Уста үчүн әң еғир ой, әң дәһшәтлик хуласә шу болдики, у пүтүн вуҗуди билән һәтта бенакарлиқ вә аштамақ рисалилиридиму худди нахшасаздикидәк миллийлик, миллий зиддийәт, худди җәң мәйданидикидәк қари-муқаршилиқниң мәңгү моҗут екәнлигигә ишинип қалған еди... Бу әһвалниму қери бенакар чоңқур сәзди, әлвәттә. Пәқәт шуниң үчүн, кәсипдаш, муңдаш, уста Тохти муҗаң үчүн, униң наһайити көңүл-сиз, азаплиқ ойсезимлирини бираз болсиму тарқитиш үчүн, Хон Пик мәдрисә бенасиниң шәриқ вә ғәрип тәрипидики икки мунариниң иккилиси үстигә йерим ай шәклини орнитиш ойиға кәлгән еди вә бу ойидин әтиси ғоҗайин Веливай келип, һашамәтлик мәдрисә бенасини һәйранлиқ, хурсәнлик билән махтап, өзлирини сөйгән пәйтләрдиму қайтмиған.

				Ахири Хон Пик мунарлар үстигә йерим ай шәкиллирини һасил қилди вә бу һаләт Веливай билән униң әтрапидики җамаәтни, көпчилик қурулушчиларни техиму хурсәнт қилди. Пәқәт Тохти му-җаң вә униңға йеқин болған бирнәччә қадаң устилар пүтүн бенаға, бо-лупму униң асасий мунарлириға қарап, қандақту умумий мәнзиридин “Йәнә хитай қалпиғиниң бесип турғанлиғини” һақарәтлик сәзгәндәк болатти. Шуниңға қаримай, улар, Хон Пиккә нисбәтән һөрмәт сақлиған һалда, бенаниң бояқпәдәзлирини, нәқишөрнәклирини зор һәвәс билән ишлиди, йәкүнлүк күн, дағдуғилиқ җүмә намизини һаяҗанлиқта күтүшкән еди. 

				Лекин пүтүн Яркәнт тәвәсини тәврәткән тәнтәнә йеңи мәдрисидики биринчи намаз вә шәрқий дәрваза гүмбизи үстидики пәштақтин челинған нағра, кочилардики сәйләтамашә, қазанқазанлардин тартилған аш, шагадамусапирлар үчүн худайихәйирлик қилинған матаюрәхтләрниң барлиғи өз кәсиплириниң мәстанилири болған устилар көңүллиридики көңүлсиз қайчилиқни йоқиталмиди. Улар йәнә бир айдин кейин, Веливай бәргән аздукөп ахча, бир қур кийимкечигини елип, үзүлкесил хошлашқан еди.

				— Мәнғу әнди йәнә шу ләнәтлик, җаһаләтлик Сәддичин сепили-ға қарап раван болимән, җаңгода, — деди муңлинип қалған қери бенакар — һә, сән қаяққа қарап йол тутисән? Яки шу шәһәрдә йәнә иш қиламсән?

				— Мән әнди Алмута тәрәпкә баримән, устам. Қурулуш пүткәндин кейин, өзәм бир бағлақтин бошиғандәк болсамму, бир тәрәптин йәнә һәммидин айрилған ялғуз һаңгуттәк сезиватимән, қара.

				Тохти муҗаңни чиң қучақлап, көзигә яш алған еди қери бенакар шунда.

				— Сениң билән маңа пәқәт қурулуш иши керәк, җаңгода, — дәп хатимә қилди. — Белиққа — су, бизгә — иш керәк... Болмиса, биз өзимизниң муңи билән өзимиз харап болимиз, шу! Хәйир хош, Тохти ука, бирбиримизни әскә елип өтәйли. 

				— Хәйир, устам, мән сиздин көп нәрсини үгәндим, шуниңға рәх-мәт. Шуни билиңки, сиз билән мениңдә һеч һилләт йоқ. Бизниң бәхитсизлигимиз хәлиқлиримиз үстидики қандақту бир қара қис-мәткә бағлиқ болса керәк.

				Видалиқ сөзләр шуниң билән хатимә тепип, қадаң устилар җимҗит айрилишип кетишкән еди шунда.

				Һезмәт Абдулин қәйәрдә дунияға кәлгән вә у қандақ әсәрләрни йезип қалдурған? “Бенакарлар” повестидики баш қәһриман ким? Униң бәдиий обризи тоғрисида өз пикриңларни ейтиңлар. Әсәрдә Яркәнт вә Ғулҗа шәһәрлири қандақ селиштурулған? Повестьтики “нәқиш вә оймиларға” мунасивәтлик эпизод-қисимлар һәққидә өз пикриңларни ейтиңлар. Әсәрдики йәр намлири вә исимлар һәққидә тохтилиңлар.

				Һезмәт Абдуллинниң тәрәққийпәрвәр язғучи екәнлигини испатлаңлар. Веливай Йолдашевниң обризида қариму-қаршилиқлар барму? Немә үчүн Веливай билән Хон Пик арисида ихтилап йүз бәрди? Веливай Йолдашев үчүн Яркәнт мечитини селиш “муқәддәс қурулушқа” айланғанлиғиниң сәвәви немидин ибарәт? Униңда қандақ мәдәнийәтләрниң из-тамғиси бар?

				1.	Повестьтики мақал-тәмсилләрни ениқлап, дәптириңларға йезиңлар.

				2.	“Бенакарлар” повестини оқуп, бир парчә сүрәт сизиңлар вә униңға нам бериңлар.

				Илия Бәхтия 

				(1932—1987)

				Илия Бәхтия — ХХ әсир иккинчи йеримидики уйғур реалистик әдәбиятиниң атақлиқ вәкили, йеңи иҗтимаий сатириниң асасини салғучи “хәлиқ шаири” унванини алған өткүр қәләм еги-си. Униң өмри қисқа болсиму, амма қалдуруп кәткән ғәзниси бебаһа. Илия Бәхтия 1932-жи-ли Алмута вилайитигә қарашлиқ Чоң Ачино-қа (һазирқи Уйғур наһийәсидә) дехан аилиси-дә дунияға кәлгән. У төрт йешида атисидин айрилип қалиду. Кичик дадиси уни Ташкәнткә елип кетиду. Уруш жиллири шу йәрдә қелип, башланғуч билим алиду. Уруштин кейин Қазақстанға келип, оттура мәктәпни тамамлайду. 1952-жили Абай намидики Қазақ педагогика институтиға чүшиду. У оқуватқан жиллиридила кичик достлириға “Балиларға соға” намлиқ дәсләпки шеирлар топлимини һәдийә қилиду. Бу топлам һәқиқий мәнада зор мәдәний йеңилиқ болуп қалди. Шуниңдин бери шаирниң “Арминим” (1958), “Булақ” (1961), “Тянь-Шань жигити” (1963), “Тиян Шан шеирлири” (1966), “Гүл вә тикән” (1969), “Һаят даванлири”, “Или вадиси” (1978), “Өмүр шундақ өтиду” (1981) шеирлар топламлири нәшир қилинип, балиларға беғишланған “Ақ кәптәр”, “Бовамниң соғиси”, “Көчәт тиктим, өстүрдүм” намлиқ китаплири йоруқ көрди. Чоң Ачиноқа униң үчүн “сайилисаң беғи, сәйли қилсаң теғи бар” муқәддәс жут болғачқа, униңға атап өлмәс мисраларни қалдурди. Шуңлашқа у:

				Қариғина мону турған дәрәққә,

				Ана жутниң дәриғиму бөләктә.

				Йәрдә әмәс, бәлки униң томури,

				Турған охшаш билинмәмду жүрәктә, — 

				дәп мәғрурлинип язди.

				Умумән Илия Бәхтия өз хәлқиниң паравән турмушини күйлиди, бәхитлик һаятиға мәдһийә тоқуди. У социалистик турмушни улуқ-лиди, Ленинни даһи сүпитидә санап, әң яхши лирикилиқ мисра-ларни үнчә-марҗан кәби тизди. Амма у социалистик һаятниң нуқсан-лириму айимай қамчилиди. Бу җәһәттин шаир хәлиқ турмушиға бәк йеқинлашти. Мәсилән, “Ғәм йәймән” намлиқ шеирида мундақ язиду:

				Бәзи шаллақ қизивелип чақчақ қилғанда

				Ғәм йәймән —

				Мәшрәпниң күлкиси үзүлиду дәп.

				Хам калла бир йәргә башлиқ болғанда,

				Ғәм йәймән —

				Иштики инақлиқ бузулиду дәп. 

				Илия Бәхтия өз хәлқини муң-зари вә хошаллиғи билән биллә яшиған шаир. Шуңлашқа өз шаириға сөйүнгән хәлиқму, униң шеир-лирини ядқа алди, мәтинлирини нахшиларға айландуруп, күйләргә қатти. Лекин Илия Бәхтия һәқиқий мәнада шаир болушниң интайин тәслигини чүшинәтти. Чүнки өз хәлқиниң тәғдирини ойлаш, униң ғемини қилиш — хәлиқчил инсан үчүн наһайити мурәккәп екәнлигини унтуматти. У шуңлашқа: “Көңлидә дәрди бар инсанлар шеир язиду” дегән параңни аңлап, “Ундақ болса, бешиға муң чүшкән инсанларниң барлиғи немә үчүн четидин шаир болуп кәтмәйду?” дегән соалға җавап издиди. Шаир болуш асан әмәс. Өз оюм, шеир язған шаирни, мәйданда җәң қилған қәһриман кәби қияс қилимән. Батур қилич билән күрәшсә, шаир өткүр сөзи билән йеңиду. Амма сөз қиличтинму өткүр” — дәп очуқ язған еди.

				Илия Бәхтия достлуқни алаһидә мизанда күйлигән әдип. У һәқиқий достқа садиқ өткән. Әйнә шундақ достлиридин бири улуқ қазақ шаири Муқағали Муқатаев. Һәр иккисиниң өмри вә ғайиси шәкиллинип қалған социалистик түзүмгә мувапиқ яшайдиған зияли-ларниңкигә зит келәтти. Ундақ чағларда икки дост биллә болуп, кечини түнгә, түнни күндүзгә улаветәтти. Илия Бәхтия улуқ Абай-ни устаз тутуп, униң мираслирини һәртәрәплимә үгәнгән. Бу һәқтә өз ойлирини ашкарә ейтқан. ХХ әсирниң иккинчи йеримида қазақ вә уйғур мәдәнийитидики бу хил әнъәниләр вә өз ара мунасивәтләр наһайити күчийип, йүксәк дәриҗигә йәткән.

				Уйғур елиға

				“Аһ урурмән, аһ урурмән,

				Аһлирим тутқай сени.

				Көз йешим дәрия болуп,

				Белиқлирим жутқай сени!”

				(Уйғур хәлиқ қошақлиридин)

				Ва, әзиз әл!

					Ва, әзиз жут!

				Нур, Қуяш!

				Бәхтим ортақ, зарим ортақ, қериндаш.

				Сени сөйгән пак жүрәкниң қетидин 

				Шеир яздим, шатлиққайғум арилаш.

				Мениң қиймас қиммитим сән, арминим,

				Саңа дегән отлуқ ишқим бар мениң.

				Маочиларға дәпсәндә боп бүгүнзә,

				Ва, әзиз әл,

					Ва, әзиз жут,

					зарлидиң...

				Ва, әзиз әл,

					Ва, әзиз жут,

					гүл дияр!

				Хорлиғидәк сәндә немә гуна бар?!

				Атабовам маканидин бүгүнзә,

				Саз орниға муңлуқ жиға аңлинар.

				Оттутуруқ қилип Лөтүн шеирини,

				Дәпсәндә қип чәйләтмәкчи йерини.

				Милләтчиләр еғил қилип сарайни,

				Хорлимақта уйғурларниң елини.

				Хаңсир қилип байлиғиңни, бариңни,

				Қул қилмақчи сумбул чачлиқ яриңни.

				Түрмә қилип Қәшқәр, Ғулҗа, Ақсуни,

				Лай қилмақчи Или билән Таримни.

				Ва, әзиз әл!

					Ва, әзиз жут!

				Нур, Қуяш!

				Муңланмиғин,

				Зарланмиғин,

				Көтәр баш!

				Қара көзниң арминини сақлиғин,

				Шатлиқ күни болғандиму керәк яш.

				Муқамларға муһәббәт

				Ва, сазларниң падишаси, дурданиси,

				Инсанниң шат нахшиси,

					муңналиси.

				Ва, муқамлар, тарихниң таҗ тәхтидә,

				Яшап кәлгән сәнъәтниң гүл таҗиси.

				Ва, сазларниң падишаси, 

					гүл таҗиси 

				Сәндидур хәлқиаләм муңқайғуси.

				Әсирдин әсир көчүп йетип кәпсән,

				Яшайсән бүгүн,

					әтә...

					һәм кәлгүси.

				Муқамлар шатлиқмуңдин яралғандур,

				Муһәббәт муқамлардин таралғандур.

				Муқам дегән һаят,

					әмгәк,

					бәхит,

					арман,

				Муқам дегән айдиң кечә, 

					һава

					һәм нур.

				Муқам у — ана тилим, дана тилим,

				Вәтәнгә сөйгү қилар ишқи дилим.

				Муқам у — әл, хәлқимгә байлиқ, дөләт,

				Адәмгә әқил берәр билимилим.

				Муқамлар яңриған бармақта,	

					қолларда,

				Дилларда,

					тойларда,

					һәм узақ йолларда.

				Муқамлар яңриди сәйлидә, 

					кочида,

				Яңриған муқамлар — чөлләрдә,

					өйләрдә.

				Муқамлар яңриди сөйгү бар жүрәктә,

				Ома оруған биләктә,

					дуа вә тиләктә.

				Яңриди муқамлар йеқинда,

					жирақта,

				Яңриди муқамлар көк асман пәләктә.

				Рәссамниң қил қәләм учида яңриди,

				Вәтән сөйгән оғулниң күчидә яңриди.

				Болқиға, кәтмәнгә...

				Җан берип, җор болуп,

				Үгдәп ятқан бовайниң чүшидә яңриди.

				Яңриди муқамлар,

					яңриди тохтимай,

				Яңриди етизда,

					яңриди ухлимай.

				Йәр ивип,

					таш ерип, 

					ечилди қизилгүл,

				Муқамға нур чечип, ечилди толун Ай.

				Яңриди булут билән зәпәрдә тәң ләйләп,

				Аниға яр болуп, бовақни әлләйләп.

				Муқамлар яңриди инсанниң қәлбидә,

				Қанат қақса асманда, һә пәстә йәр чәйләп.

				Көрәлмәй муқамниң күчини, һарини,

				Залимлар ойланди үзмәккә тарини.

				Бирақта залимлиқ йеңәлмәс мәртликни,

				Яңратти муқамлар дилида барини.

				Муқамлар өлмәстин турувалди өзидә,

				Йешини тамғузмай аниниң көзидә.

				Вәтәнпәрвәр батурға түгимәс күч берип,

				Шох күлгән балиниң келәчәк үзидә. 

				Инсанниң дил тари күч берип өзигә,

				Әймәнмәй тик қарап өлүмниң көзигә.

				Яңриди муқамлар, яңриди баш әгмәй,

				Яңриди қан тамған қиличниң үзидә.

				Туяққа чәйләтти Искәндәр атлири,

				Муқамни чапмақ боп Төмүрниң җаллити.

				Чиңғизниң теқими астиға чүшәрмәй,

				Муқамни сақлиди уйғурниң әлжути.

				Муқамниң тарини үзгүзмәй, жүтәрмәй,

				Әл тинич ятмиди бешида көтәрмәй.

				Яңриди муқамлар Вәтәнниң төридә,

				Яңриди муқамлар турғанда жут өлмәй.

				Қолдинқол авушуп, қолдинқол йөткилип,

				Муқамлар таралди җаһанда улғийип.

				Өлүмгә наләт дәп, инсанға һаят дәп,

				Муқамлар яңриди дилларда шат күлүп.

				Залимға көнмәстин, өлтүрсә өлмәстин,

				Муқамлар сақланди җүпини бөлмәстин.

				Хәлқимниң байлиғи, жүрәкниң яйлиғи,

				Харузар болмастин, гүлзари солмастин.

				Яңриди муқамлар, яңриди қайтидин,

				Аҗримай өзиниң ғәзниси әнтидин.

				Муқамлар роһ берип, сайриди җор болуп,

				Өйләрдин,

					төрләрдин,

					жүрәктин,

					мантидин.

				Муқамлар яңриди инсанлар дилида,

				Муқамлар яңриди азатлиқ елида.

				Муқамлар яңриди, 

					яңрайду мәңгүгә

				Уйғурниң,

					өзбәкниң...

					жүрәкниң тилида.

				Достлар ишқи

				Шөһрәтни издимәй өттүм мән,

				Шаншәрәп кәлмәпту оюмға...

				Достларни сеғинип, күттүм мән,

				Кочида, жутумда, өйүмдә.

				Геолог болуп мән тағ кезип,

				Алтунға, күмүчкә бақмидим.

				Достларниң адресин язғузуп,

				Һәр җайда шуларни яқлидим.

				Тәң шерик муңқайғум, шатлиғим,

				Дост дегән қанитим, мәнпийитим.

				Үмүтүм, яшлиғим, байлиғим,

				Достлирим турғанда мән пүтүн.

				Әһвалим еғирлап турғанда,

				Достлирим һапашлап алиду.

				Махтинип көксүмгә урғанда,

				Бәзидә качатлап алиду.

				Улар бар — мәнму бар, жүрәк бар,

				Төр мениң, мантида турмаймән.

				Жиғлишим мүмкинду, бирақта

				Уларсиз ечилип күлмәймән.

				“Ким десә, утуққа йетишкән?”

				“Мән” демәй, шуңлашқа “биз” дәймән.

				Җүпләшкән жүрәкләр тепишқан,

				Тепишқан жүрәкни издәймән.

				Немә бар қәдирлик достярдин?!

				Мән шәхсән башқисини билмәймән.

				Адишип қалмай дәп шулардин,

				Кечәюкүндүзи издәймән!

				Илия Бәхтияниң тәрҗимә һали һәққидә өз пикриңларни ейтиңлар. Немә сәвәптин у “Бәхтия” тәхәллусини алған? Илия Бәхтия язған әсәрләрни атаңлар. Немишкә у “дәрди бар инсанлар шеир язиду” — дегән? Әдип достлуқ мавзусиға алаһидә мураҗиәт қилған? Униң әң йеқин дости ким? Илия Бәхтия кимни устаз дәп атиған? “Әзиз әл”гә қияс қилинған мубалиғиләрни вә қанатлиқ ибариләрни изаһлаңлар. Немишкә әдип муқамни “сазниң па-дишаси” дәп атайду?

				Немишкә Илия Бәхтия бир тәрәптин социалистик турмушни күйлиди, ик-кинчи тәрәптин болса, уни көләмлик тәнқит астиға алди? 

				1.	“Достлар ишқи” шеиридики турақларни ениқлап, мәнилик вә ритмлиқ оқуңлар.

				2.	“Уйғур елиға” шеиридики биринчи бәнтни дәптириңларға көчирип йезип, уни ядқа елиңлар. “Муқамларға муһәббәт” намлиқ шеиридики қанатлиқ ибариләрни дәптириңларға көчирип йезип, уларни изаһлаңлар.

				Зия Сәмәдий

				(1914—2001)

				Зия Ибадәт оғли Сәмәдий — заманивий мил-лий әдәбиятимизниң пешивасидур. У ХХ әсир уйғур хәлқиниң мәшһур мутәппәккүри, йеңи ана тилимизниң саһиби, тәнқидий реализм асасчилириниң бири. Язғучи 1914-жили Йәттисуға қарашлиқ Хонихай (һазирқи Талдиқорған ви-лайити, Панфилов наһийәси) йезисида дехан аилисидә дунияға кәлгән. У башланғуч билим-ни Яркәнттә алған. 1922-жили Алмутидин кө-чирилгән Зәрват мәктивидә өз билимини ашуриду. Мәзкүр мәктәптә униңға Өмәр Муһәммәдий әдә-

				бият пәнидин дәрис бәргән. Амма у 1931-жили ата-аниси билән Ғулҗиға кетишкә мәҗбур болиду. У чағларда Сталин дәвридә йүз бериватқан “кулакларға” қарши иҗтимаий сәясәт адәттики уйғур деханлириғиму өз тәсирини йәткүзүватқан пәйтләр еди. У 1934-жилқи Шәрқий Түркстанда йүз бериватқан әтияз вақиә-лиригә бағлиқ, Үрүмчи шәһиридә муәллимләрни тәйярлаш курсини пүтириду. Ғулҗа шәһиридә авал муәллим, андин мәктәп директори болуп хизмәт қилиду. Амма Шиң Шисәй Сталинчи коммунистларниң изи вә тәҗрибиси билән меңип, көплигән уйғур зиялилирини қамаққа алиду. Зия Сәмәдийму Абдуреһим Өткүр, Әхмәт Зияий қатарлиқ зиялилар билән түрмигә палиниду. У өзиниң әң муһим яшлиқ дәврини тутқунда өткүзиду. Пәқәт 1944-жили Ғулҗида мил-лий азатлиқ қозғилаң йүз бериши түпәйли, у азатлиққа чиқиду һәм үч вилайәт инқлавиға паал қатнишиду. Шәрқий Түркстан азат болғандин кейин, йеңи һөкүмәтниң мәдәний назири болуп тайинлиниду. 1950—1953-жиллири йеңи һөкүмәтниң мәдәнийәт башқармисиниң рәһбири сүпитидә хизмәт қилиду, андин маарип министриниң орунбасари болуп тайинлиниду. 1954—1955-жиллири йеңи һөкүмәт тәркивидә язғучи вә сәнъкарлар иттипақини башқуриду, андин 1956-жили Шинҗаң-Уйғур автоном райони тәшкиллинип, икки жилдин артуқ Мәдәнийәт министри болуп ишләйду. Амма 1958-жиллири Хитайда сәясий вәзийәт өзгирип, гуманлиқ шәхсләр түрмигә ташлиниду, көплигән уйғур зиялилири тарихта новәттики қетим азаплинип, сазайә қилиниду. Социалистик һакимийәт Зия Сәмәдийгиму ишәнмәйду вә уни җисманий вә мәнивий еғир оқубәтләр қайнимиға ташлайду. Мәркәздин жирақ йәрләргә сүргүн қилиниду. 1961-жили Зия Сәмәдий Қазақстанға көчүп чиқиду. Бу йәрдә үнүмлүк хизмәт қилип “Қазақстан хәлиқ язғучиси” намлиқ әң шәрәплик унванға муйәссәр болиду. Зия Сәмәдийни иҗадийити 30-жиллири башланған. У чағда уйғур театрчилиқ сәнъити овҗ алғанди. Зия Сәмәдийму Лутпулла Мутәллип, Зунун Қадир, Абдуреһим Өткүр охшаш истедатлиқ яш талантлар қатарида “Қанлиқ дағ”, “Зулумға завал” “Рошән”,“Беши йоқ намайәндә”, “Көйүмчан ана”, “Сири ечилди”, “Сирлиқ минутлар”, “Хитай зинданлирида”, “Лашман”, “Ипархан” вә “Муһәббәт дастани” қатарлиқ сәһнә әсәрлирини язиду. Кейин язғучиниң “Или дәрияси бойида” киноповестиму җарий қилиниду. Зия Сәмәдий Қазақстанға көчүп чиқип, “Майимхан”, “Жиллар сири”, “Ғени батур”, “Әхмәт әпәндим” вә Истәк вә қисмәт” қатарлиқ көплигән романларни язиду. Бүгүнки күндә униң “Жиллар сири” тетралогияси (төрт китави), “Әхмәт әпәнди” дилогияси (икки китави) заманивий уйғур прозисиниң йүксәк 

				идеявий, бәдиий-эстетикилиқ байлиғи, ғәзниси вә йүксәк чоққиси болуп һесаплиниду. Зия Сәмәдийниң романлириниң мәзмуни җәңгивар миллий тәғдримизниң әйнән ипадиси вә өз тәғдирини өзи бәлгүләшкә йүзләнгән хаһиш-еқидисидур. Әркпәрвәрлик роһи-һиссиятида йезилған “Майимхан”, “Жиллар сири”, “Әхмәт әпәнди” қатарлиқ романлири беқиндилиққа вә мәһкүмлүк роһқа қарши күрәшниң әң илғар ипадиси болуп қалғуси. “Мәзкүр романлардики әң асасий идея — у уйғур хәлқиниң қуллуқ аң-сәвийәдин қутулуш үчүн елип барған миллий-азатлиқ чарә-тәдбирлирини реалистик планда тәсвирләштур. Зия Сәмәдийниң пикричә, ХХ әсирдә қуллуқ аң-сезимни вә психологияни қоллап-қувәтләш — бу әң хәтәрлик җәмийәтлик гуналарниң бири һәм инсанийәтни зиддийәткә иштириш тәдбиридур. Язғучиниң ойи билән ейтқанда, бу һәм оттура әсир қуллуқ психологиясидин учур бериду. Шу сәвәптин һәрқандақ хәлиқ униңға қарши көтирилишкә мәҗбур. Зия Сәмәдий бир-биридин аҗралмас иҗтимаий вә мәдәний һадисиләрни өз ара бириктүрәлигән. У тарихниң әқлий тәрәққиятидин адашқанлиғини ечип көрситиду. Шуңлашқа әдипниң ойи билән ейтқанда, бу һаләт һаятниң отлуқ бесимиға чидимай, еритқан төмүр охшаш өңидин кетиду. Мана бу көпчилик биливәрмәйдиған язғучи маһаритиниң бир сиридур. 

				Ғени батур

				(романдин парчә)

				Достини өңкүрниң ичигә башлап киргән Мәһәмәтҗан:

				— Қайсини халисаң, шуниңға олтар, адаш. Қариғина, мундақ “мамуқтәк” орундуқларда нә түрүк султани, нә орус падишаси вә нә хитай хақани олтармиған болғеди, — дедидә, йесарақ кәлгән үч хил ақ, қизғуч, қара ташни көрсәтти.

				— Мону еқи кичигирәк екән. Тайинлиқ түрүк султаниға атап қойсаң керәк. Пайдисини көрмигән болсақму, диндаш болғандики шуниңға олтирай, — дәп пәшмитини таш үстигә йейип олтарди Ғени.

				— Сән салма башниң күчүңму, тилиңму, дитиңму бару, бирақ амитиң котарақ, — йәнә күлүшкә башлиди Мәһәмәтҗан. У күлгәндә ақ мәңзи титирәп кетәтти.

				— Бүгүн гүлқәқәлириң қәвәтла ечилип кетипта сән кавиниң. Пахтигиң оңдисиға учмиғанду?

				— Учмайчу, әвуларға қариғина! — өңкүрниң төр тәрипигә қолини шилтиди Мәһәмәтҗан.

				— Өзәң аттиңма? — ишәнмигәндәк сориди Ғени есиқлиқ турған көп ачилиқ буға мүңгүзигә һәвәслинип қарап.

				— Өзәм болмай асмандин Әйса пәйғәмбәр ташлап бәрди деви-диңму? — рәнҗиди Мәһәмәтҗан. Овчиларни тиллисаң, писәң қил-маслиғи мүмкину, овиға шәк кәлтүрсәң, кәчүрмәслигини билидиған Ғени:

				— Домсаймаруй, кава! Мәргәнлигиңгә һемишәм тән беримәнғу! — дәп юмшатти.

				— Һә, мәнма “мурдини йәргә қоюп, җәрән қоғлиған “қашлиқ”ниң биридә. Немишкә мәргән аталмай...

				Бу қетим икки дост тәң күлүшти. Хушчирай үзидин күлкә изна-си өчмәйдиған Мәһәмәтҗан ата кәспи тамчилиқ болсиму, кейинки жилларда овчилиққа һәвәс қилип, көпирәк вақти тағ вә тоқайларда өтәтти. Шу сәвәптин болса керәк, “Мәһәмәтҗанниң қишлиқ өйи Самийүзи, язлиқ өйи өңкүр” дейишәтти. Ғени билән дост болушти-ки баш сәвәп униң овчи — мәргәнлиги болди.

				— Растла! — дедидә, орнидин чачрап турди Мәһәмәтҗан вә өң-күрниң алдидики уюл таштин етилип чүшүватқан суға чилап қойған қалмақ торсуғини алди,— жүрәкни яшартип, өмрүңни узартидиған бирнәрсә қуюп берәйки, икки дуния акаң қариғайға рәхмәт оқуйсән.

				— Қалмақ бозисима?

				— Ичкәндә билисән, — Мәһәмәтҗан кәйничә туруп торсуқтики суюқлуқни яғач чөчәккә булуқлитип қуюшқа башлиди.

				— Йошурсаңму, пуриғидин билдим — буғиниң қени.

				— Я, алла! — Яқисини тутти Мәһәмәтҗан, — билмәйдиған нәрсәң йоқтә... йеңилиқ қилай дәптимән, йәнә болмиди. Қачан тетип беқи-ведиң?

				— Йәнә “кавилиғиң” бардә. Сән қолуңға милтиқ тутмай, бөдүнә овлап жүргән чеғиңда, биз буға етиш бу яқта турсун, тирик тутуп, шехини кесивалидиған.

				— Хоп, сән билән тәң кәлгини болмайду. Монуни ичәмсән?— Чөчәкни тәңлиди Мәһәмәтҗан.

				— Бузулмиған болса, ичәй, — чөчәкни қолиға елип пуриди Ғени вә көтирип ичиветип, раһәтлинип уһ тарттидә, — һашқалла, адаш, хумардин бир чиқардиңдә!

				— Мәнма сени рази қилғинимға хумардин чиқтим җуму, салма баш! — разимәнлик күлкисини күлгән пети үчпутлуққа есилған қара челәктики буға гөшини тәңнисигә сүзүп алған Мәһәмәтҗан,— тоғрап берәйму? — дәп Ғениниң алдиға қойди.

				— Яқә! Мени чиши қалмиған қери девидиңму! — Ғени гөшни пүтүн бойичила йейишкә башлиди. Униң мәзмут чишлири устихан-ниму чайнап езиветидиғандәк қилатти. “Йолвас, бәәйни йолвас!” дәп пичирлиди достидин зоқланған Мәһәмәтҗан.

				— Шовиси барму?

				— Бир тәңнә гөш қосиғиңниң бир бүҗигигима кәлмидиму, немә?

				— Әгәр буғиниң қенини ичивалмиған болсам, өзәңниму қошуп йәветәттим. Бирақ буға қени билән ойнашқини болмас...

				— Касапәтәй...

				— Шу тапта чекә томурлирим лоқулдап, өгәөгилирим қизип кәтти, тола пәләпәстәң демә, болмиса көргүлүкни көрисән...

				Достиниң чақчиғини күлкә билән йопутқан Мәһәмәтҗан:

				— Әнди мәхситиңни ейт. Сән бекарға “сират көрүктин” өтүп кәлмидиң. Бирәр чатақпатақ...

				Ғени қолини бир силкип ағинисини тохтаттидә, орнидин туруп, таш астидин чиқиватқан сүйигә ағзини тутти вә нәччә күн сусиз қалған ат сияқи суни хелә узун сүмәргәндин кейин, йәнә бир қетим раһәтлинип керилип, салмақлиқ қияпәттә:

				— Ичимгә шәйтан киривалдиму, билмәймән, көңлүм “тур, ятам-сән!” дегәндәкла қилиду. Өзәмни бәзидә қояр җай тапалмиғандәк сезимән...

				Мәһәмәтҗан Ғенини әнди көрүватқандәк, униңға сәп салди. Хелила ядап қапту. Лекин көзлири авалқидинму отлуқ чақнап, җәзмқәтъийәт әкис етип туриду.

				— Немә демәкчи екәнлигиңни уқалмидим.

				— Муғәмбирлик қилма. Қолуңда хетиң бар туруп һечнемини билмәс болувалғиниңни қара. Зади молла көргән адәм лиңтасма болидиғанлиғи раст екәндә! — рәнҗиш қилди Ғени.

				— Анчәмунчә ақ қәғәзни җирап, чар китапни ямидап оқуғиним болмиса, мәндә нәниң илимбилими болғай, ағзимда илмим болса мону өңкүрдә ис пурап олтармас едим.

				— Гәпни йорғилатма. Көп сөзгә хуштум йоқлуғини билисәнғу?

				— Билгәчкә сән қап жүрәккә ихтида қилип жүргәндимән.

				— Һә, мана әнди дәллиң гәп қилдиң.

				— Тайинлиқ сән бирнәрсә қозғимақчиғу?

				— Қозғисам қозғаймән.

				— Ғазат ечип, Әмир ләшкәр болғуң барму йә?

				— Ғазат ачқанлар сән, мән охшиған адәмләрду? Яки уларниң бәш беши, он қоли бармекән? Көләңгимиздин қорқуп, кона палаздәк сөрүлүп жүргән бизла...

				— У дегиниңғу раст, адаш. Аммалекин ғазат қилиш ушшақ балиларниң һодукам оюнидәк асан иш әмәстә!

				— Тәс чағлисаң, җениңни айисаң, баш пүркәп ятивәр. Хитайлар қилғулуқни қиливәрсун, — Ғени рәллә болуп, әсәбий титригән қол-лири билән тамакини аран орап чәкти.

				— Шунда сән ғазатқа атлинип чиққиниңму бу? Йолуң болсун, — күлмәк болуп, Ғенидин тәп тартип ағзини торавалди Мәһәмәтҗан.

				— Бу йәрдә қозғилалмидуқ. Әнди Қумул қозғилаңчилириға берип қошулмақчимән. Райиң болса, маңа қошул.

				— Икки жилниң алдида бу мәслиһәтни қилсаң яхши болатти.

				— Шу вақтиму сәнғу кәйнигә созған. Уңғичә мән солинип қалдим. 

				— Соқуш тохтаптудәк, Ғоҗинияз һаҗим хитайлар билән келишим түзәптудәк, дегәнләр бар. Әнди берип қуйруққа иләшкәнниң немә һаҗити?

				— Әстахпуралла! — җели болған Ғени орнидин туруп, ғәзәп күчидә өзи олтарған ақ йеса ташни жулупқозғап, өңкүрниң теши-ға ташлавәтти.

				— Нүсрәт хәлпәт билән мәслиһәт қилип көрәйли. Тәҗрибилик қери әқлини ейтар, — деди достиниң һәсһәс болуватқанлиғини сезип Мәһәмәтҗан.

				— Етиң нәдә? — Тәтүр қарап туруп сориди Ғени.

				— Арчилиқта. Нәгә баримиз?

				— Йолға чиққанда билисән.

				Мәһәмәтҗан адити бойичә пешанисини силап қойдидә, башқа сөз қилмай орнидин турди вә етини егәрлиди.

				Дөң үстидә икки атлиқ пәйда болди. Улар сай бағридики бүкба-рақсан бағларға оралған зор йезиниң өйимарәтлирини идитли-мақчидәк көзидин кәчүрүп чиқишти. Андасанда һули көтирилип, пишшиқ хиштин селинған, деризилири әйнәк, пешайванлири ақар-тилған байзиминдарларниң өйлиридин башқа өйләрниң һәммиси дегидәк соқма там, лай сугақ, пәнҗирилик өйләр. Бирла охшашлиқ шуки, һәр һойлиниң өзигә чушлуқ чоңкичик мевилик бағлири, көктатлиқ сәйналири бар болуп, Чулуқай ғолиниң таштинташқа урулуп ақидиған тағ сүйидә көкирип мевә бериду. Чулуқайниң қиш-тиму беҗирим, татқитәмини бирдәк сақлайдиған “сарим” алмиси билән бенәм буғдайниң порпаң нени даңлиқ. Шу сәвәптин болса керәк, шәһәрлик рәвәндиләр Чулуқай унини бесишқа қизиқса, қув баққаллар яздила, алмилар чечәклигән чағдила, бағларниң көкини сетивалаттидә, қишичә сарим алма сетип чиқишатти. Чулуқайниң алаһидилиги, һалавити шуниңда еди, чулуқайлиқларни “янчилар” дәп атишиду. Мундақ аташтики сәвәп: Илиға көчирилгән аһалини “өзини өзигә идарә қилдуруш” усулини қолланған мәккар манҗурхитай мустәмликичилири Турпан ваңлиринииң әвлатлиридин Муса гуңни Или уйғурлириға (шу кәмдә “таранчи” аталған уйғурларға) “Һеким бәг” қилип бәлгүлигән. Иниң — Ғулҗа шәһирини болса мәркәз қилип, Иниңшән — Ғулҗа наһийәсини мәмурий түзүмгә асасән 

				сәксән икки шаңиюға бөлүп, бу шаңиюларни (йеза бәглирини) тайинлаш, орнидин елиш ишлирини Муса гуңниң, униңдин кейин варислириниң разилиғи, бәлгүлиши арқилиқ тайинлинатти, лекин һоқуқ тизгини хитай һөкүмранлириниң қолида еди. Һеким бәг Муса гуңға зор имтияз берилип, униң ихтияриға йүз өйлүк “янчи” дехан вә кәң мәйдан бөлүп берилгән. Шу янчилар Чулуқай ғоли әтрапиға деханчилиқ қилип, Чулуқай йезисини қуруп, Или бойичә әң чоң ават, бағбостанлиқ йезиларниң биригә айландурған. 1911жили Шинхәй инқилавидин кейин, ваңгуң түзүми чәклинип “янчи” елинип ташлансиму, әпсуски, мошу күндиму чулуқайлиқларниң пешанисидин “янчи” дегән дақақ кәтмигән.

				Икки атлиқ йезиниң баш тәрипидики икки ташлиқ түгмән алдиға келип тохташти. Гугум чүшүп қалғачқа, кажо йенида турған түгмәнчи уларниң кимлигини пәриқ етәлмиди.

				— Бери кәл, Мөмүн таға! Биз яйи әмәс, қорқма.

				— Сәнмедиң, Ғенәм... сәнмедиң, балам! — Ғениниң үнидин тони-ған түгмәнчи учқандәк кәлдидә, Ғениниң етиниң чулвурини тутти вә қолтуғидин йәргә йөләп чүшәрмәк боливеди, Ғени униң қолини аста иштирип, саламлишип, йәргә ирғип чүшти.

				— Янчи адитиң техичила қалмаптудә, Мөмүн таға. Сән әмәс, мән сениң қолтуғиңдин йөлишим керәк.

				— Йешиң кичик болғини билән, йолуң чоң, оғлум.

				— Иккинчи мундақ гәпни қилғучи болма.

				— Мақул, мақул... җүсәңлара, өйгә кирәйли. Һәй, Айшә, нәдә сән?

				— Мана мән! Немә болди, атиси? — Еғил тәрәптин челәктә сүт көтирип чиққан Айшихан йочун адәмләрни көрүп, көз бағлансиму, лечигиниң бир учида үзини қия торап тазим қилди.

				— Дәрру чай қайнат, хотун! — Атиларчә буйруқ қилди Мөмүн.

				— Но сүйиниң гүкирәп еқишини, чақпеләкниң виңилдап пеқири-шини яхши көримән. Но бешида олтирип гәплишәйли, — деди Ғени.

				— Чайчу, чай?

				— Чейиңни ичсәк, кейинирәк ичәрмиз. Башла!

				Мөмүн таға меһманларни башлап маңди. Техи әлликләргә йәт-мигән түгмәнчиниң чечи ақирип, икки мүриси чиққан вә бели түгмән тешини мүкчийип туруп чәккәчкә, еғир тағарларни тола көтәргәчкә, мүкчийип, док адәмдәк көрүнәтти.

				Көвүкдишип еқиватқан но сүйиниң салқин тәпти, чақпеләкниң ғуюлдап пеқириши зәптидин чачриған миңлиған су қәтриләр тәнгә раһәт, дилға арам беғишлатти. Ғени ноға вә чақпеләккә хелә тики-лип турдидә, андин шахлири суға чилашқан мәҗнунталниң йенидин сәл көтирилип турған донай йилтизға олтарди.

				— Уһ... немә дегән раһәт! — деди салқин судин очумлап, очумлап ичкән Ғени.

				— Әтидин кәч киргичә әмгәк қилип, но бешида бир нәпәс олтар-саң, һадуқ дегәндин әсәрму қалмас,— қошумчә қилди Мәһәмәтҗан. Яшлар хушкәйип тамака оришип чекишти. Мөмүн таға насвал чақчисини чиқирип, алиқиниға йерим чимдимчә қуйдидә, калпук тегигә селип, каҗониң бәл яғичиға таянди. У немиду демәкчи болуп бирикки қетим девингәндәк қилдию, уялдимекин, ағзини ечип тохтап қалди.

				— Дәрия атлап узун йолни бесип кәлгинимизниң сәвәвини били-диғансән, Мөмүн таға? — гәпни Ғени тәшти.

				— Арилап, арилап йоқлайдиған адитиң болидиған, йоқлап кәл-гәнсән дәймәна.

				— Бу қетимқи йоқлишим башқичәрәк. Дәрдиңни йошурмай ейт!

				— Балам, Ғени!.. — Мөмүнниң тамиғиға калләк түгүн кәплишип қалғандәк, тунҗуқуп қалди вә бирдин төгә бозлиғандәк һөкүрәп жиғлашқа башлиди. Жиға авази чақпеләкниң күчлүк гүкиришини бесип кәткәндәк болди. Мөмүнниң әләмизасиниң чәксизлиги ичичи-дин өксүп чиқиватқан надамитидин бәлгүлүк еди. Бу териқә жи-ғаһәсрәт балидин балиға янчилиқтин “мирас” болуп қалғанмекин! җисманий езилиштин көрә миллий зулум, роһий езилиш — һақарәт, камситиш инсан үчүн нәччә һәссә еғир азапқу, ахир!

				— Бола, әнди. Жиға билән һеч иш пүтмәйду. Жиғлапқахшап йәткән йеримиз мәшәғу... Болған вақиәниң чәт яқисини аңлап олти-ралмидим. Қени, өз ағзиңдин аңлайчу, — деди Мөмүнниң налисидин зәрдиси қайниған Ғени. Көңүлчәк Мәһәмәтҗанниң көзлиридә яш ойнап, тәтүр қаравалди.

				— Уһ... — Пиған чиқарди әләмһәсрәт жүкидин техиму мүкчәй-гән Мөмүн. У сөз қилиш орниға йәнә буқулдап жиғлашқа башлиди. Икки яш “бопту, қанғичә жиғлап, ичқарниңни бошат” дәгәндәк сүкүттә олтиришқини билән, вижданлири қайнап, зораванларға нисбәтән ләнәтнәпрәт оқушуп, чапсанирақ интиқам елишқа — дәрт-мәнләрниң аһиға йетишкә тәлпүнәтти. Ахири түгмәнчи жиғидин тохтиди. Ғәмғуссиға толған көксиқарни бираз йеникләшти, әтима-лим, улуқкичик тиндидә, андин Ғениға илтиҗа қилди:

				— Мени сөзлитип, тилимни көйдүрүп немә қилаттиң, оғлум. Аңлиған болсаң, һәммиси раст...

				Мөмүнниң деми сиқилди. Артуқ сөзләшкә мадари йәтмиди. Зади сөзләшниң немә һаҗити? Жүрәк җараһитини ечип, қозғап немә қилиду?

				— Сөзләшкә тилиң бармиса, сөзлимәяқ қой, — дәп Мөмүнниң көңлини авутти Ғени, — әнди ичиңдә көйүп, дәрткә буруқтум болуп теч ятамсән?

				— Бәзидә, — деди баятин һәмнәпәслигини ичидә пүкүп җим ол-тарған Мәһәмәтҗан, — башқилардин йошуруп, сақлайдиғанму дәрт болиду. Лекин мону сизниң дәрдиңиз, Мөмүн таға, бир аилиниң, уранҗуратниң шәнигә тегидиған, сүкүт қилишқа болмайдиған еғир дәртәләмғу!

				— Қандақ қилай... Мән бечариниң қолидин немә кәлмәк...

				— Бизчу, биз! — Вақиравәтти рәнҗигән, хапа болған Ғени. — Биз-ни ойнап, тамашәңни көргили кәлди девидиңму? Зади сән янчилар босунчи болуп көнүп қалған.

				— Бизни дәп өзәң бир тоқинақ балақазаға, техиму еғир дәрткә патисәнғу, оғлум...

				— Мени айиғиниң шума? — Соғ күлди Ғени вә тәнә арилаш деди:

				— Ачялиңач, өйсизмакансиз қалсаңму, номустин айрилмас керәк. Бопту, ташпақидәк бешиңни ичиңгә тиқип ятсаң ятивәр. Бизгә қизиңни зорлап елип қачқан хунәсиниң кимлигини ейтип бәрсәң болди.

				— Қулустайлиқ шаңюниң оғли...

				Мөмүн аран шунила дәләлиди.

				— Кәттуқ, адаш! — дедидә орнидин дәс турди Ғени. Мәһәмәтҗан-му қамчисиға тайинип, өрә болди. Икки яш Мөмүн түгмәнчиниң “чай ичип кетиңлар” дәп ялвуруп тизгинлиригә есилғиниғиму қаримай, атлирини девитишти.

				Мөмүн иңриғандәк: “Қизим... җеним қизим, нәдә сән?..” дәп бу қетим үн селип бозлимиди. Лекин қәлбидә, дилида жиғлиди. Уни ғәмәләм икки мүрисидин бесип йәргә чаплавәткәндәк олтирип қалди.

				— Немә болдила? Вайәй, йәргә чаплишип ятқинини...

				— Һеч, — аран үн қатти Мөмүн.

				— Турсила, чай қайнитип қойдум. Меһманлар қени? — Әтрапқа қариди Айшәмхан, — әвәй, чайға олтармай, сәтлә кетипта!

				Мөмүн еғир тағарни көтирип қопқандәк, орнидин тирәҗәп тур-дию, лекин һалсизлиқму яки өйгә киргүси кәлмидиму, қайтидин ол-тирип қалди. Йөлимәк болған Айшәмханниң қолини аста иштирип, Ғенилар кәткән тәрәпкә тәлмүрүп қариди. Айшәмхан ериниң райиға беқип, қешиға олтарди. Қәдинаслар бирбирини аятти, һәрқайси дәртәлимини бирбирсидин йошурушқа, билиндүрмәскә, көз-лиридин тарамтарам аққан яшлириниму көрсәтмәсликкә тиришип, халида жиғлатти. Мана икки күндин бери мошу қайғулуқ һаләт, 

				мошу үнсиз һаләтнадамәт... Икки күнниң алдида улар бәхитлик еди. Еғир әмгәктин кейин зағра йәп, қайнақ су ичсиму көңүл хатирҗәм едики, өз розғарини йорутуп турған көңүл арами Зәйнәп бар еди... Зәйнәптин айрилди — аләм қараңғулашти, өй ичи гөргә айлинип, өзлири тирик әрва болуп қелишти... Уларниң һалиға ким йәтсун? Ким дәрдигә дәрман болсун? Зәйнәпни зораванлар елип қачқан күни түгмәнниң варислиқ егиси бәгзадиниң алдиға һал ейтип барған Мөмүн дәрдини йәнә бир һәссә ашуруп қайтти. Шипаңда сайидап ятқан бәгзадә бешини пәй ястуқтин көтәрмәй туруп: “Қиз дегәнни бағлақта тутушни билмигән сән дәллигә аз бопту, бар!” дәп қоғлап чиқарди. Атабовисидин тартип хизмитини қилған ғоҗисиниң бу қатиланә зәһәрхәндилиги Мөмүнниң көңүл җараһитигә туз сепип, жүригигә нәштәр санчиғандинму еғир туюлдидә, дәрдини инсан балисиға ейтмаслиққа пинһан тутуп, Алладин өзгигә йелинмаслиққа қарар қилған еди. Пүтүн өмридә ишәнгән вә жүригидин орун алған адими Ғениғиму бу сирни очуқ, ашкарә ейтмиғининиң сәвәви шу еди. Бирбиригә чаплашқандәк ғәмгә петип олтиришқан әрхотун диллирида қан жиғлишип, ялғуз қизи Зәйнәпниң аманлиғини Алла егәмдин тилишәтти...

				* * * 

				Язниң қисқа түнлиридә деханларниң чирақлири әтигәнла өчиду. Таң бозириши билән тәң етизға маңидиған кәмбәғәлләр болса тохутуманлар қондаққа чиқиши биләнла орунға сунайлишип, башлири ястуққа тегәтәгмәй уйқиға кетишиду — һадуқ йәткән деханниң арамраһити шудә!

				Ғени билән Мәһәмәтҗан бир дөңдин ешип, бир сайниң сүйини кечип Қулустайға йетип беришти. Чулуқай билән Бүлүкәйниң арилиғи, Арибозниң қия шималидики бу кәнт әслидә “янчилар мәһәллиси” болуп, Чулуқайниң шөбиси һесаплинатти.

				— Мөмүнкам қизиқ адәмдә, — деди Қулустайға кириш алдида Ғени, — қәст дүшминини ейтип беришкә ағзи бармайда!

				— Өмүр бойи зорлуқзомбилиқтин баш көтирәлмәй, жүриги моҗулуп кәткәндә. Андин сениң қарамлиғиңни билиду. Сени бир балаға тиқип қоймай дәгәнду ақ көңүл дехан, — деди Мәһәмәтҗан.

				— Бу мәлидә онлиған шаңю бар: конисиму, йеңисиму? Қерисиму, йешиму? Етини билмәй қандақ тапалайсән, һә? 

				— Чириғи йениқ турған өйләрниң биригә тавакәл қилип көрәйли.

				— Немә?! — Чөчүгәндәк сориди Ғени, — көп хотунлуқ шаңюлар-ниң, байларниң яки тәқвәдар моллаахунларниң өйлиридә кечичә чирақ йенип туриду. Уларниң ишигигә бардиң — чандурдум дәвә.

				— Ундақ болса пал бақ, — тәнә арилаш күлди Мәһәмәтҗан. Әслидә у Ғениниң шәхсий маҗраларға арилишидиғанлиғини, бәзидә орунсиз “қәһриманлиқ” қилип, иккиси арисида талаштартиш, рән-җишләрму болаттию, лекин немә үчүндур Ғениниң райичә болуп, униң дегинини жирматти — дости Ғени һәқниң қулиғу!

				— Күлмә, кава! Күлүш орниға каллаңни ишләт. Тохта, тохта! Һелиқи Һәҗә есиңдә барму?

				— Қайси Һәҗәни дәйсәнкитаң! Иштниң бешиға урсаң Һәҗә, Һәҗәрхан, Һәҗәгүл, Һәҗәрбүви... чүшидиғу бу жутта.

				— Оғлақчи Һәҗәчу!?

				— Шерип бөкиниң һәдисини дәмсән?

				— Дәл шу!

				— У әркәкчишини немә әсләп қалдиң? Йешиң кичик болсиму тонумайдиған адимиң йоқтә сән салма башниң.

				— Сәндәк он жигиткә бәрмәйдиған җуган у. Терә шалвурни ки-йип, ат үстигә чиқивалса барғу, һечкимгә оғлақ бәрмәйду, җуму!

				— Рустими-дастанға тәң қойғини тасла қалдиң.

				Йезиниң шәриқ тәрипи, Бүлүкәйгә баридиған йол бойидики пакапака там өйләрниң бириниң ишик алдида етини тохтатқан Ғени йәргә чүшүп, атниң чулвурини достиға тутқузди. Дәрваза орнида икки чәңзини ян түврүкләргә панилиған ғорудин иңишип өтүп, хотән қәғизи чапланған пәнҗиригә яндашти. Малварини йоқ, кәмбәғәл аилә болса керәк, һавшиған ишт болмиди.

				— Өйдә ким бар? — үнлүк сориди Ғени.

				— ...

				— Өйдә қайсиң бар дәймән!

				— Ки-им? — Аял кишиниң уйқа арилаш үни аңланди.

				— Мән — ямулниң яйиси!

				Яйиниң нами чиқиши билән деми тутулса керәк, аял җимип қалди.

				— Бизгә Һәҗәниң өйини ейтип бәр!

				— Һә, — аялниң үни авалқидин тетигирәк чиқти, — қайси Һәҗә? — У пәнҗиригә йеқин кәлди, — ақ тумшуқ Һәҗәму? Шор тумшуқ Һәҗәму? Йә һелиқи Һәҗә валақму? — Сайрапла кәтти яйиға яхши көрүнмәк болған аял.

				— Шерипханниң һәдисичу!

				— Һә, болди, болди! — аял бешини пәнҗиридин чиқарди, — биз уни Һәҗә “ейиқ” дәймиз. Униң өйи әву дохмуштин оңға айлинип, йәнә соңға бурулуп, йәнә оңға қарап икки өй өткәндә ишик алдида икки түп...

				— Һәҗә “валақ” өзәң охшайсән! — дедидә, аялниң сөзини ахи-риғичә аңлашқа тақәт қилмай кәйнигә янди Ғени. Баятин һәммини 

				аңлап турған Мәһәмәтҗан Ғениниң тепип дегинигә ат үстидә сил-кинип күлди.

				Аялниң көрсәткинидәк, кочиниң сол бурулушиға йәткәндә, улар-ниң қаршисидин кимду бирси мозайни сүрүп кәлмәктә еди:

				— Ғоҗәк байниң қара һаңгисидинму ешип кәттәй бу һарамлиқ — кечиси қотанда ятмас болувалди, — дәп зарланди у. Икки түп дә-рәқниң қешиға кәлгәндә мозайниң бешидин туттидә, тирәҗишигә қоймай қашағоруниң алдиға сөрәп апарди вә төрт айиғидин қамап туттидә, “һаппа!” дегән пети ликкидә көтирип, ғоруни атилдуруп, һойла ичигә ирғитивәтти.

				— Көрдүңму, мән дегән Һәҗә әшу.

				— Я, пирләр! — яқисини тутти Мәһәмәтҗан,— монуруң девиниң әйни өзиғу!

				— Салам, Һәҗәхан һәдә!— неридинла салам берип, өзини тонут-мақ болди Ғени.

				Һәҗәрниң көзи өткүр екән, бир қараштила тонувалди:

				— Сәнмедиң, палван, атлинип чиқипсән, кимни овлап жүрисән? — деди атлиқларға қарап.

				— Өзәң сәт, йешиң чоң болсиму, күчғәйритиңгә хуштармәндә!

				— Һәдәңгә чақчақ қилма, палван, ағзиң қиңғир чиқип кетиду. Аттин чүш. Хуш кәпсән, — Ғениниң етиниң чулвурини тутти Һә-җәрхан.

				— Әйипкә буйрима, аттин чүшмәймән, ишим алдираш...

				— Яқә! Қолумға чүштүңму, қутулғиниңни көрәй. Дәрия сәйли-сидики палванлиғиңни көргәндин бу ян бир меһман қилиш арзуюм барди. Мана чиллимайла, өз айиғиңдин келип қалдиң. Аттин чүш дәймән! — Һәҗәр үзәңгә беғини тартти.

				— Көрдүңму әву ала топақни? Һазир саңа атап каллисини карт-тидә кесимән!

				— Растини ейтай, — деди Һәҗәр ундақмундақ үзүргә тән бәр-мәйдиғанлиғиға көзи йәткән Ғени, — бизни тутуп қалидекәнсән, бир панасиз қизниң бәхтигә замин болисән.

				— Шундақму?! — Чөчүгәндәк сориди Һәҗәрхан.

				— Қолумдин кәлгән яхшилиқни қилай дәймәна! 

				— Бешиға күлпәт чүшкәнгә яхшилиқ қилисән... саңа ким яхши-лиқ қилидекинтаң?

				— Яхшилиқ қилип ғәриқ қиливәткиним чағлиқ. Амма яхши-лиққа — яхшилиқ тәләп қилиш оғул балиниң иши әмәс. Қойғина шу гәпни. Бизни артуқ тутма, кечикип қалимиз. 

				— Совап ишқа қәдәм қоюпсән, хәйир, амалим йоқ, — арман қилған палван жигитни меһман қилалмиғиниға әпсусланди Һәҗәр-хан, — у дегиниң кимниң қизи?

				— Чулуқайлиқ Мөмүн түгмәнчиниң қизи Зәйнәп...

				— Болди, болди! — Ғениниң немә демәкчи болғанлиғини билгән Һәҗәрхан униң сөзини бөлди, — Ғоҗәк шаңюниң оғли Тусуқ атаанисиниң разилиғи билән некаһиға апту дейишкәнғу!

				— Ипласлар! Нәдики разилиқ болсун?! Атаанисини бағлап қоюп, елип қечипту.

				— Зәйнәпни Бавдун дегән житим оғулға келишип “ич күйоғул” қиливелишқа тәйярлиқ қилғанда жигитни алваңға кәткүзүветишип, қизни елип қечишқан, — қошумчә қилди Мәһәмәтҗан.

				— Пүтүнсүрүк бир қизни “йепиқ той” қилип сиңәрмәкчи болуп-тудә бу ялмавузлар!— деди Һәҗәрхан.

				— Сүкүт қилсақ бир әмәс, онниму пурлаветиду бу ачкөз мәлунлар.

				— Тусуқ дегиниңчу, — қайнап кәтти Һәҗәр, — сил кесәл, йениға кәлгини болмайду, чилә пурап туридиған мәхлуқ. Кесилини жуқту-руп икки җанан чинидәк қизниң бешини йеди. Йәнә бири орун ту-туп ятиду. Әнди уни... вай, әҗәл кепийәй!

				— Тусуқниң өйи қайси? — сориди Ғени.

				— Өзәм башлап баримән, — шимайланди Һәҗәрхан.

				— Яқ, сән бармайсән...

				— Немә дегиниң? Шу таптичу, оғам қайнап, атланғум келип ту-риду. Тусуқни иссиқ орнидин сөрәп чиқип, теқимға басай дәймәна!

				— Тусуқни оғлақтәк теқимиңға басқуң кәлсә, әтиләрдин шундақ қиларсән. Бүгүн Бүлүкәй йолида күтүп тур.

				— Бүлүкәй йолида?! Кечидә, айдалада кимни күзәт қилмақчи-мән? — тәәҗүпләнди Һәҗәрхан.

				— Гәпни узартма. Өз җинисиңға мәдәт болимән десәң, бизни шу йәрдә күт. Кечидә җиналвастилардин қорқмайдиғансән?

				— Һәҗә “ейиқниң” кимлигини билмәйдкәнсәндә, тәлвә палван?

				Һәҗәрханниң әрәнчә сөзигә Мәһәмәтҗан күлүвәтти.

				— Келиштуқ. Әнди бизгә Ғоҗәк байниң өйини ейтип бәр, — деди Ғени.

				Һәҗәрхан шаңюниң өйиниң үҗүрбүҗүрини толуқ ейтип бәрди.

				Ғоҗәкниң өйи йезиниң шималий қисмида. Қорасиниң зорлиғи, бағарамлириниң кәңлиги башқа өйимарәтләрдин пәриқлинип туриду. Чоң өстәңниң ачимақ сүйи Ғоҗәк шаңюниң беғиниң қақ оттурисидин кесип өтиду. Қумлач тамлар билән қоршалған чоң қоруқ байниң йеза ичидә егәлләвалған йериниң кәңлигини көрситиду.

				— Бу опқан,— деди қоруқни бир айлинип, сүңгүш алдида тохти-ған Ғени, — суниң бешини, йәрниң көзини егәлләвалғинини қара, адаш!

				— Заман зорниң дегән шудә!

				— Деханчилиқ йәрлири, яйлақтики чарвилирини демәмсән. Йәнә алсам, йесәм, тартивалсам дәпла турида бу нәпси қурғурлар! Хәп, ваңпа болармеди, мошундақларниң һәммисини, қойларни көгәнли-гәндәк, қил ағамчиға матап, шәмушә сазайә қилсам...

				— Шуни дегинә! — Үн қатти Мәһәмәтҗан вә титтит болуватқан достиниң дилини юмшатмақ болуп деди:

				— Залимларниң тоққузи толуп, гумран болса һәҗәп әмәс.

				— Там яқилап авәрә болмайла, дәрвазини ачтуруп кирәйли. Шу тапта хурушум тутуп туриду. Ғоҗәк билән Тусуқни сөрәп чиқай дәймән.

				— Сәвир қил, ғәзивиңни бас, адаш, — деди Ғениниң қарам нийи-тини сәзгән дости, — әгәр чоң қапқидин бастуруп киридикәнмиз, шавқун көтирилиду. Ғоҗәк шаңюниң қоли узун — қаяққа сунса йетиду. Ундин көрә ғоға көтәрмәйла қизни елип қачсақ, баштики мәхсәт шуғу.

				Ғени йоған көк дәрвазини тақилдатти. Хелә һәйәлдин кейин кал-тәкалтә йөтәлгән бирси ғудуңшип дәрваза қешиға кәлди:

				— Ким бу түн кечидә...

				— Шаңю өйдиму? — қопал сориди Ғени.

				— Өзәң кимсән?

				— Нияз лозуң, ач дәрвазини!

				Нияз лозуң — “алабайталниң” намини аңлиған малай немә қиларини билмәй, һодуқуп қалди вә титрәк авазда:

				— Лозуң бегим, шаңюни кичик бегим Чулуқайға чақиртип әкәт-кән, әһи, әһә...

				— Оғли барму?

				— Бар, бар, Тусуқҗан өйдә, — һодуққан қери малай ачқучни қулупқа салалмай хелә аварә болуп, аран ачти.

				— Тусуқҗанниң һоҗриси қайси? — Сориди һойлиға қириши биләнла етиниң чулвурини малайға тутқузған Ғени.

				— Әву, үзүм бариңи алдидики шам йеқиғлиқ турған, өһи, өһә...

				— Йеңи келинниң һоҗриси шуму?

				— Шу, шу...

				— Өйдә сәндин башқа адәм қалмиғанму немә?

				— Мамалайларниң һәммиси етизериқларда...

				Тусуқ билән қери малайдин башқа әр йоқлуғини билгәндин кейин ишәшлик һәрикәт қилған Ғени Мәһәмәтҗанға буйриди:

				— Һашим!

				— Ләббәй, бегим?

				— Сән мону тағам билән атларға йәм берип, челиқтурувал, бир сааттин кейин йолға чиқимиз.

				— Хоп, Лозуң бегим, — қолини көксигә қойди Мәһәмәтҗан.

				— Мән Тусуқҗанни мубарәкләп қояй, — икки чамдап тохтап, — растла, җаң соҗаң чериги билән һазир йетип қелиду. Шаңюниң тиниқ атлиридин иккисини егәрлитип қой, Һашим! — дәп қошуп қойди Ғени. 

				— Хоп, сили дегәндәк болиду, бегим! — деди “бегим” ибарисини алаһидә қәйт қилип Мәһәмәтҗан.

				Үзүм бариңиға йеқин келип әтрапқа сәп селип қаридидә, путиниң учида дәссәп калтә пәрдилик деризиниң қешида тохтап, өй ичигә нәзәр ташлиди Ғени. Ясидақ һоҗриниң бир булуңида ялаңбаш, чачлири чугулган, ақ шайи көйнигиниң тартип житилған җайидин сол мүрисиниң йерими очуқ, оң қолида пичақ тутқан Зәйнәп жирт-қуч һайвандин өзини муһапизәт қилғандәк, түгүрлинип олтирипту. Һоҗриниң оттурисида қелин көрпәястуқлар үстидә көйнәксиз, узун иштанбағлиқ тамбал биләнла шамдиғайлинип гәксидәк қизға тикилгән һалда Тусуқ туриду. Униң талтал қовурғилири, гөшини шүлүвалған қойниң готусиға охшап кетипту. Униң шу бир көрүнү-шила һәрқандақ сәзгүсиз гараң адәмниңму ғиҗиғини қозғап, нәп-ритини ашуриду.

				— Бекардинбекар аварә болғиниң қалиду, Зәйнәп! Ғоҗәк шаң-юниң өйигә киргән адәм бу өйниң қули болмай чариси йоқ. Яхши-лиқчә райимға көн, — Тусуқ қизға йеқинлашмақ боливеди, қиз пичақ тутқан қолини көтәрди.

				— Йеқин кәлмә, йеқин кәлдиң қарниңни ешиветимән! — хитап қилди қиз.

				— Дегиниңни қилип берәй, Зәйнәп. Халисаң, икки хотунумниң талақ хетини һазирла беримән. Һәммә дөлитим сениң ихтияриңда болиду... Атаанаң биз билән биллә туриду, гадайлиқ күлпәттин қутулиду...

				— Атаанамни сесиқ ағзиңға алма, бузуқ. Өлүмгә разимәну, сән билән бир күн турушқиму тақитим йоқ, йоқ, йоқ!

				— Надан екәнсән, Зәйнәп. Атақлиқ Ғоҗәк бәгниң келини, Тусуқҗан байвәччиниң хотуни, пүтмәстүгимәс байлиқниң егиси болушни халимамсән? Сени шәйтан аздуруватса керәк...

				— Шәйтан әмәс, сәнләр! — дегән пети ишикни моҗуғидин жулуп елип нери ташлаветип, һоҗра ичигә бөсүп киргән Ғенини көргәндә гоя өй гүмүрүлүп бешиға чүшкәндәк болған Тусуқ:

				— Вай, җан! — дәп вақиравәтти вә орун ичигә кирип бешини пүркәвалди. Униң чәксиз қорққанлиғи йотқан астида бәзгәктәк җа-қилдап титригәнлигидин билинип туратти. Һелила тутқун қиз алди-да, бәәйни аһуни жутмаққа тәмшәлгән арсландәк турған Тусуқниң 

				бу һалитигә өзини туталмай параққидә күлүвәткән Ғени Зәйнәпкә меһирлик көз қирини ташливеди, шунчә тәшвиш, әләмизиға патқан қизму мийиғида күлүветипту.

				— Кийиниң, сиңлим, — деди Ғени акиларчә меһрибанлиқ билән вә тәтүр қарап турди.

				Өзлирини барчидин үстүн вә күчлүк, дәхилсиз һоқуқ егилири һесаплайдиған Ғоҗәк шаңю охшиған зораванниң өйигә бастуруп кирип, оғли Тусуқ байвәччиниң хилвәт һоҗрисиниң ишигини жулуп ташлап өзини мәрданә көрсәткән жигитниң нийити — пак, ғәризи — адил екәнлигини мәсүм қәлбидә сәзгән Зәйнәп дәрһал кийинди. Шу тапта у виждан әмригә майил, мошу қәйсәр жигитниң пешини тутуп, қәйәргә десә, һәтта аләмниң у четигә кетишкә рази вә тәйяр...

				— Шу әһвалиңға қиз әпқачтиңма, һәзиләк! — деди Ғени техичила ғалилдап титрәп ятқан Тусуқниң кәйнигә бирни тепип, — буниңдин кейин житимйесир, кәмбәғәлчүмбәғәлләргә зорлуқ қиламсән?

				— Я, я, яқ...

				— Қәсәм ич!

				— Қу, қу, қуръан урсун... ө, ө, өйүм көйсун...

				— Болди! Баштики бири йетиду.

				— Хоп... қуръан урсун...

				— Тиңша: дадаңниң күчигә йөлинип, Мөмүн түгмәнчигә тегиши-диған болсаң, өзәңни дадаңға қошуп, уранҗуратиң билән өйүңгә от қоюп, көйдүрүветимән, ухтуңму?

				— У, у, ухтум...

				— Сени убданирақ тонувалай. Ким билиду, йәнә учришип қали-мизму, — Ғени йотқанни сәл ечип, сәскинип, даҗип кәтти, — немә дегән сесиқ мәхлуқ. Орниға оса қиливетипта тошқан жүрәк!

				Бир қолида бурнини тутуп, иккинчи қолида Зәйнәпни йетиләп илдам чиқип кәтти Ғени.

				Чоң һойлиға чиққанда Мәһәмәтҗан билән қери малай үч атни тутуп турушқан екән.

				— Һуй, һуй, — деди Зәйнәпни көргән қери малай һәйран болуп, — бу қиз нәгә бариду?

				— Нәгә баратти, ямулға апиримиз, бу ғоҗисиға тән бәрмигән җаһил қизни.

				— Яқ, яқа. Силәрниң жүрүштурушуңлар өмсә дедима. Қизни бәрмәймән! — дедидә, Зәйнәпниң пешиға есилди қери малай.

				— Һәй, байниң жундихори, арилашма!

				— Шаңю бегимгә немә деймән?.. Әтә у мени қарияғачқа есип, терәмни шүлүп алар... мени өлтүрүп, андин қизни әкетиңлар! — Налә қилди малай. Униң калтә йөтәллирима йоқилип кәткәнди.

				— Саңа сөз тәгмәйдиған қилимиз, — дедидә, атниң чулвурини йешип, қери малайни матап, өз потиси билән ағзини чигди вә:

				— Ғоҗаңға ихласиң күчлүк екән, әнди өгүздә туруп күзәт қил, қери ғалчи! — дедидә, кесәк атқандәк, қери малайни өгүз үстигә ташлавәтти Ғени.

				...Қулустайниң четидә, Бүлүкәйгә баридиған йол үстидә, Һәҗәр-хан “ейиқ” күтүп турған җайға келип, үч атлиқ тохташти. 

				— Хели әнсиридим... Олҗилиқ қайтипсән, ярайсән, Ғенәм! — деди хошал һаләттә Һәҗәрхан.

				— “Ғенәм!” дегәндә қизниң жүриги орғуп кәтти. Һә, раст... У үч жил илгири Ғенини чалапучуқ көргән әмәсмеди? У чағда инчикә, зилвадәк көрүнгән. Һазир, һазир гәвдилик, егиз, сүрлүксумбатлиқ...

				Қиз йәр тегидин қариди, йәнәйәнә қариди, тохтимай қарап тур ғуси кәлди...

				— Амәтни қолуңға ал, һәдә! — деди қандақту ишәнчә билән Ғени, — Бүлүкәйдики Рәһим бовайға тапшурисән. Бир һәптигичә Бавдунни тепип, йәткүзүп келимиз. Шу вақта Рәһим бовайниң өйидә өз ара, кәнчәнда, той ойнаймиз.

				“Той” дегәндә Зәйнәпниң жүриги хошал тепип: “Рәхмәт, ака” дегәндәк Ғениға яш әгигән хума көзлирини тикти вә чин қәлбидин “Садиқәң болай, кәйсәр жигит”, дәп пичирлиди.

				— Хатирҗәм бол. Һәҗә һәдәңниң қимлигини билисәнғу!

				— Хәйир, йолуңлар болсун! — Хошлашти Ғени билән Мәһәмәтҗан.

				Әтиси әтигәндила, кечидә өткән қизиқ вақиә Қулустайға, чүшкә йеқин болса, Чулуқай, Бүлүкәй, Арабоз йезилириға пур кәтти. Кәч-қурунлуғи йезакәнтләрни кезип өтүп, Ғулҗиға йетип барди. Бу хәвәр жирақлашқансири, қулақтинқулаққа өткәнсири қошулуп, йоғирип, өзгирип кәтти. “Қизни кона адиши елип қечиптәк”, “Қиз ерини боғузлап, алтункүмүчини елип кетиптәк”, “Қизниң җин ашиғи ғарға әкирип кетиптәк”, “Ямулниң чоң лозуңи билән яйиси әкетиптәк...” вә һаказилар. Буларниң бирила, Һәҗәр “ейиқниң” өйини ейтип бәргән, Ғениға зәң қоюп қаравалған “валақ” аялниң” “Гәвирлик жигит, тайинлиқ даңқи бар Ғени палван болуши керәк...” дегини һәқиқәт болсиму, у аял әзәлдин “ялғанчи” аталғанлиқтин, униң гепи Қулустайдин нери чиқмиди. Давагәр тәрәп — Тусуқниң кәйни бош болғанлиқтин, қулақ йопуруп, қозғиса өзиниң сесиғи чиқишидин қорқуп, сүкүт қилишқа мәҗбур болди. Тусуқ кечиси Зәйнәп минип кәткән торуқ йорғисиниң сәһәрдә ишиги алдида пәйда болғанлиғиға хошал болди, халас. Ғоҗәк шаңю өйидин “келин қачти” дегән атақни елиштин қорқуп, уму бу әләмлик вақиәни давраң қилмай, из өчиришкә қарар қилдию, лекин қутлуқ 

				өйигә әймәнмәй бастуруп киргән “атикачини” қәйәрдин болмисун тепип, интиқам елишқа — авал өзи пухани чиққичә уруп, андин ямулзинданда чиритишқа қәсәм яд қилди.

				* * * 

				Толун Ай бағбостанға бөләкчила көркәм һөсүн берип турупту. Ай нурида тавланған дәлдәрәқләрниң күмүч рәң йопурмақлири ләйзән шамалда йеник тәвриниду. Төрт әтрапи рәңмурәң гүлзарлиқ шипаңда қелин көрпә, мамуқ ястуқларға чалқийип олтиришқан меһманбайвәччиләр бағниң шамий мәнзириси вә гүлчимән шәйдалири мәҗнун булбулларниң бәслишип хәндән урушидин, гүлләрниң димақни ярғидәк ипар пурақлиридин, хусусән, маһир сазәндиниң “Әҗәмгә” нахун урушидин кәйип сүрүшүп, бетәмсил хияллар, изгү арзуарманларға ғәриқ болушқан еди.

				Шу арилиқта кечә сәлкини қаяқтиндур нахша садасини учуруп кәлди. Бу муңлуқ сада барғанчә йеқинлиша тәмбиргә җор болған-дәк, бағ ара хушкәйпиятни техиму улғайтқандәк болди:

				Етимни қамчилап өттүм,

				Бүлүкәй ғоли билән.

				Ойнисаң түзүк ойна,

				Һәр ишниң йоли билән...

				— Немә дегән хушнәпәс! — Вақиравәтти шипаңда пәйзи қилип олтарған меһманларниң бири.

				— Паһ, нахша дегиниңни поңзәктәк қаңқитип ойнитида! Һәссә еғир азапқу, ахир!

				— Һай, тола махтап кәтмәңлар. җамикамниң додиси тутуп қалмисун.

				— “Алтунниң қәдрини зәргар билиду” дегәндәк, нахшанәғминиң қәдрини бизләр, сазәндиләр, сәнләрдин яхширақ билимиз, уқуп қой, — деди тәмбүрни тохтатмай чәксиму, ғайип нахшичини диққәт билән тиңшиған җамитәмбир вә: — Үни интайин беҗирим жигит екән, — дәп қошуп қойди мәшһур сазәндә. 

				— Ундақ болса, олтиришимизға тәклип қилайли, — деди башқи-лардин көрә нахшини һаяҗан ичрә тиңшиған жигит.

				— Өткәнкәчкәнни тәклип қилидиған зәрәхәтмә қиливататтиң-му һә, Рәһим? — тәнә қилди өзини өзгиләрдин үстүн тутидиған бәгзадә.

				— Әҗава! Бу аваз маңа тонуштәкла, қәйәрдиду аңлиғандәкла қилимәна! — Техиму диққәт билән тиңшиди бәгзадиниң сөзигә писәң қилмиған Рәһимҗан.

			

		

	
		
			
				
					150

				

			

			
				
					151

				

			

		

		
			[image: ]
		

		
			
				[image: ]
			

			
				[image: ]
			

		

		
			
				Хушнәпәс ғәзәлханниң ихтираслиқ авази жуқури пәдигә көтирил-ди — нахшиниң қошақлири ениқ, данимуданә аңлинишқа башлиди:

				Ат миндим егәр билән,

				Ағзида жүгән билән.

				Дәрди йоқмекин дәмсән,

				Ойнап күлгиним билән...

				— Дәл шу, шуниң өзи, — дегән пети коча тәрәпкә қарап жүгриди Рәһимҗан. Униң бу қилиғиға җамитәмбирдин башқа “чоң сүпәт” байвәччиләр һәйран болушти.

				— Сениң бу иниң, Абдуғопур, жүгәнсизрәк өскәнму немә? — датлиди бәгзадә вә әпийүн арилаштурулған тамакини туш ғаңзиға ниқтап туташтурдидә, сүзүп шорашқа башлиди.

				— Шуни десилә, бегим. Бу бала нәдики коча сойтақлирини баш-лап кирмигеди, — деди кечәкүндүз бәгзадини соңдап жүридиған, бәзидә ломодилиқму қилидиған Зайир.

				— Рәһимҗан әшундақ бир дачәнсиз согуларға амрақ, — деди бәгниң иккинчи ғалчиси. — Бу балини байвәччә дейишкиму тил бармайду. Исит Дәрнәк мәктивидә оқуғини.

				— Һәммә балақаза шу Дәрнәктә! — Териккинидин қақилип кәт-ти ғаңза шориған бәгзадә, — әшу езитқу җәдитчикалтә қуйруқлар нурғун әһли мусулман балилиримизни бузуветишти.

				Дәрнәк мәктивиниң нами аталғанда имтияз егилири — бәгләр, зиминдарбайлар, роһаний мутәәссипләр хатирҗәм олтиралмайди-ған. 1920—1925жиллири бир түркүм миллий зиялилар Россия, Түркия, Германия вә башқа мәмликәтләрдә болған, бәзилири оқуп тәлимтәрбийә елип қайтқан, умумән, тәрәққиятчилар бирлишип Дәрнәк мәктивини ечип, яшларни җәлип қилиду. Бу йеңичә мәк-тәптә пәнний дәрисләр оқутулушниң сиртида сәнъәтсанаий нәфисә, спорт ишлириғиму әһмийәт берилиду. Хәлиқни хурапәт искәнҗи-сидә тутуп, тәрәққиятқа йол бәрмәй хорлап кәлгән хитай мустә-бит мустәмликичилири йәрлик феодалхурапәтчиләргә тайинип, уларниң қоли билән, йәни “өз йеғида өз гөшини қоруш” усулини қоллинип, мәзкүр бирдинбир мәдәнийәт очиғиниң ишигини тақаве-тиду. Дәрнәк тәшкилатчилиридин: Абдурахман әпәнди, Һүсәйинбәк Юнусов, җирҗис һаҗи вә башқиларни қамаққа елип, қийнапҗә-вирләйду. Хелип әпәнди, Нури Разиевлар Совет Иттипақиға өтүп қутулиду. Шундақ қилип, заман тәрәққиятиға маслашқан вә мәрипәт нурини чачқан Дәрнәк көп өмүр сүрәлмәйду. Лекин Дәр-нәктә тәлимтәрбийә алған яшлар кейин мәдәниймаарипчиларниң уютқиси болуш билән биллә миллий мәдәнийәт тәрәққиятида өз 

				заманисида вә хурапәтчиләргә нисбәтән чоң роль ойниғанлиқтин, мутәәссипләр, хусусән, хитай әмәлдарлири вә уларниң гумаштили-ри дәрнәкчиҗәдитләрниң тәсири хәлиққә тарқилишидин қорқуп, уларни чәкләтти, назарәт қилатти. Рәһимҗан Сабирий “Дәрнәк” тә оқуған. Очуқ дил, ирадилик бу жигит мәдәнийәтпәрвәрлиги билән башқилардин пәриқлинип туратти.

				...Рәһимҗан Ғени билән Мәһәмәтҗанни башлап кирди. Ширкәйпә олтиришқан байвәччиләрниң, хусусән, бәгзадиниң соғақ рәптайини байқиған Ғени җамитәмбиргә салам қилдидә, тәкәллүпсизла олтарди вә әйминип өрә турған достиға:

				— Олтаруй, анаңдин өрә чүшмигәндики. Бу йәрдә қейнатаң йоқту! — деди әттәйләп даритип, бәгзадини көрүши билән Зәйнәп вақиәси униң көз алдиға кәлгән еди.

				Гедийишип, Дашигурниң бутлиридәк олтиришқан байвәччиләр Ғениниң чақмақтәк өткүр сөзлиригә һәйран болушти, әтималим, орунлиридин мидирлишип, бирбиригә мәналиқ қарашти.

				— Қандақ, мән дегән йәрдин чиқтиму?! — Тәмәна қилғандәк деди Рәһимҗан, — олтаруй, тартинма, Мәһәмәтҗан.

				— Меһманларға қимиз қуйсаңларчу, — деди сайипхан орнида Абдуғопур.

				— Мәзәгә беқиңлар, инилирим, — тәклип қилди җами.

				Бир кечәкүндүз дегидәк ат үстидә жүрүп, талай малиматаңлиқ-ларни қилған жигитләр ач, уссиз еди. Улар иккинчиләп түгмән бе-шиға берип, көзлиридин қаняш төкүп, жүрәклири сәкпарә болған икки дәртмәнни — Мөмүн билән Айшәмханни хатирҗәм қилип, шу ан кәйнигә қайтишқан. Һәр иккилиси тәң дегидәкла муздәк жүрәк тәшналиғини қандуридиған қимиздин нәччә пиялидин ичиветишип, ләззәтлик таамларға тутуш қилишти. Жигитләрниң тартинмастин ичипйейишигә нахуш болған бәгзадә:

				— Хитай хейини махтиғандәк, баятин махтиған нахшичиңни аңлап бақайлидә, Рәһимҗан! — деди ғаңзини шорап.

				— Буларни, — деди Рәһимҗан Ғениларға има қилип, — зорлап дегидәк, аран башлап кирдим.

				— Хиҗаләт болма, Рәһимҗан, — униң оңайсизланғанлиғини сәз-гән Ғени, — Мәһәмәтҗан әң болмиғанда, йегәничкинимизгә чушлуқ сайрап берәләйду, — деди.

				Өткән-жили яйлақ мәзгилидә қазақ тамирлири билән бир тойда биллә болуп, оғлақ тартишида топақтәк көк текини теқимиға беси-велип һечкимгә тартқузуп қоймиған Ғенини шу күнила дост-тамир-лири билән қошуп тай союп меһман қилған еди Рәһимҗан. Шу ке-чиси өләң уюштурулди. Өләңчи қазақ келинчәклири билән бәслишип 

				өләң ейтишқан Мәһәмәтҗан уйғурчә нахшиларни интайин иштияқ вә маһирлиқ билән ейтип бәргән еди. Шу күндин етиварән Рәһимҗан, Ғени вә Мәһәмәтҗанлар бирбири билән иҗиллишип қелишқан. Әгәр Рәһимҗандин башқа бирси уларниң йолини торап, тәклип қилған болса, мәғрур икки жигит һәргиз бу баққа аяқ басмас еди.

				— “Қарғилар қақ етиду, өз көңлини хуш етиду” дегәндәк, өз көң-лүмизни хуш қилип жүргинимиз болмиса, силәрдәк “җанапларға” мәзүр кәлгидәк нахшичи әмәсмән...

				— Ундақ дегүчи болма, иним! — дәп Мәһәмәтҗанға хитап қилди җами. — Сениң авазиңни жирақтин аңлидуқ; әҗайип күчлүк, йе-қимлиқ екән. Әгәр устаз көрүп, чалғу пәдилиригә қелиплашсаң, яхши ғәзәлхан болушиң мүмкин.

				— Гәпни һөл қейиштәк тола созмай, — деди ғаңзисини җозиниң қириға токулдитип бәгзадә, — дутариңни чалдә, синап көр. Карами-тини шунда билисән.

				— Пәдиләргә улишалмай, йели чиқип кәтмисун йәнә! — Заңлиқ қилди бегини хуш қилмақ болған ғалчиларниң бири.

				— У тәрипидин ғәм йемәяқ қой, акиси, — дәрһал рәддийә бәрди Ғе-ни, — өзәңгә агаһ бол. Ғалчилиқ еғир келип “пуссидә” қилип қалма!

				Бир пәшва билән җимип қалған ғалчи бәгзадисидин мәдәт тили-гәндәк қариведи, у чашқан бурутиниң бир учини чишләп җим олтирипту. Җим олтармайчу! У Ғенини чәтяқидин билиду. Униңға қопал гәп қилидекән, Ғени униң “пақисини” қандуруп қоюшидин, башқилар алдида аброй шикәстә йейишидин әйминип, Ғениға тик келидиған гәпсөздин өзини тартишқа мәҗбур болдию, ичидә ләнәтләр яғдурди вә епи кәлгәндә “ваңпасини” ишләтмәк болди.

				— Қени, иним! — деди дутарини қолға алған җами аз һөкүм сүр-гән җимҗитлиқни бузуп, — “Ханләйлундин” башлаймиз.

				— Воһо! — дәвәтти Рәһимҗан.

				— “Ханләйлун” бәш түргә бөлүниду, — давам қилди җами, — кимдәким “Ханләйлунниң” бәш түрини толуғи вә қаидиси билән ейталиса, башқа һәрқандақ нахшини бемалал үгинәләйду, ейталайду. “Ханләйлунға” чамиң қандақ? — сориди Мәһәмәтҗандин.

				Мәһәмәтҗан һодуқуп қалди. “Тағ булбули” дегәндәк, у йезасә-ралардики сазәндиләрдин үгәнгини болмиса, шәһәрлик чоң сазән-диләр билән һәмсөһбәттә болмиған. Җамитәмбирдәк мәшһур әннәғминиң алдида қандақ еғиз ачалисун? Шуңа “мени қутулдур” дегәндәк дости Ғениға лаппидә қариди.

				— Чами келиду! — Дости үчүн ишәшлик җавап бәрди Ғени, — билмәйдиған нахшиси йоқ. Қазақчә өләңләрниму зув кәлтүриду бу боғма қосақ “кава”.

				Күлкә көтирилди. Өзини сипайә тутидиған бәгзадә күлүвәтти. Униң чашқан қуйруқ бурутлири тик болуп кәтти.

				— Кава қосақта қанчә уруқ болса, шунчә нахша болидекәндә, вә!

				— Ундақта бу адашларниң қосиғини йерип көрәйли, қанчә “Хан ләйлун”, қанчә “Вай, надан” “җанәй” чиқидекән, вәә!

				— Уруғини терип, нахша үндүрүп сатсаңлар болидекән, адашлар, вәәвә!

				Бу япта “чақчақчилар” бәгзадиниң гупаңлири болғачқа, кәлсәкәл-мисун ғоҗисини күлдүрүшкә тиришаттидә, өшкидәк мәришәтти.

				Башта тартинип, уларға пас берип олтарған Мәһәмәтҗан чақчақ ухтисиға кәлгәндә рәт қилмиди.

				— Йериңларни иҗаригә бәрсәңлар, уруқ салимиз, — девиди, чақчақ қаидисини чүшинидиған җами: “Бәлли, бәлли!” дәвәтти. Бу қетим бәгзадә вә униң гупаңчилиридин башқилар һөзүрлинип күлүшти.

				— Чақчақ ухтисиға кәлгәндә “Атаңниму айима” дәйдиғу биз хәқ, — деди бәгзадиниң өңгәнлигини сәзгән җами.

				— Бай билән бәккә, молла билән ишанға үз қарайдиған чақчақ боламдекән? — Әттәй даритти Ғени. Лекин бәгзадә бу қетимму тәни-ни қулақ түвидин өткүзүвәтти. Җами болса “Ярайсән” дегәндәк Ғе-ниға көз ташлап, дутарини сазлиди вә Мәһәмәтҗанға “башла” дәп ишарә қилди. Кечиниң тиниқ һавасида нахша садаси җараңлашқа башлиди...

				...Һәрқандақ пәрәндиниң вә учарқанатниң учушидин көрә қонмиғи, йәргә чүшмиги тәс болғинидәк, нахшасазниңму башлини-шидин көрә чүшүгиси тәс һесаплиниду. Дилиға тегидиған вә дилда тәсири қалидиған ахирқи чүшүги — шу пәдә чекити. Биринчи “Ханләйлун” билән бәшинчи “Ханләйлунниң” арилиғидики мусапини бесип өткән ғәзәлхан авази ахирида сәл титрәп, нәпәси қисилғандәк болдидә, овҗиға кәлгәндә дутар тәңкәшлигидин чиқивирақ, пәдигә чүшмәйирақ қалди. Баятин көзлирини жумған һалда пәйзә билән дутар челиватқан җами лаппидә Мәһәмәтҗанға қарап өкүнгәндәк бешини чайқиди вә зәрбә билән дутар үзлүгигә қолини урди — нахша аяқлашти. Лекин давамини күткәндәк пәйзини бузушмай техила шүк олтиришини давам қилди тиңшиғучилар.

				— Мә, тәриңни сүртивәт, адаш! — дәп Мәһәмәтҗанға лөңгә узатти Ғени, — зоруқсаңму, бирикки қетим сүрүнсәңму, бәйгигә қошқан аттәк пәллигә йетәлидиң.

				— Рәхмәт, Мәһәмәтҗан ака! Ләвзимни йәрдә қоймидиң, хиҗаләт-тиму қалдурмидиң, — мәмнунийәт вә иптихар изһар қилди Рә-һимҗан.

				— Һодуқти, әтималим, — деди яш ғәзәлханға меһирлик көз тик-кән җами, — саздин сәл чиқип кәткини болмиса, һәммә “Ханләйлун-ни”, улар ичидә үчинчи вә төртинчи “Ханләйлунни” хусурсиз ейта-лиди.

				— Саңила яқса, демәк, һәммигә яқиду дегинә! — хошал болди Рәһимҗан.

				— Авази күчлүк, андин йеқимлиқ екән. Биз, сазәндиләр, бухил авазни “Ләйзән аваз” дәймиз. Әгәр бу жигит маһир сазәндиләрдин тәлим алса, яхши нахшичи болушида шәк йоқ.

				— Рәхмәт, устам, иллиқ ләвзилиригә, — орнидин туруп һөрмәт билдүрди хошал болған Мәһәмәтҗан.

				Дәрвәқә, адәм көп вақитларда вуҗудиға пүткән қабилийитини өзи сәзмәй қелиши мүмкин. Қачанки, тәсадипи, башқилар тәрипи-дин ашкарә болуп, етирап қилинидекән, хошаллиқтин гаңгирапму қалиду. Мәһәмәтҗанму шу һаләтни кәчүрди — у худини уқмай һәммигә бирбирләп рәхмәт оқуп чиқти. Уни мәшһур җамитәмбир етирап қилдидә!

				Шу арида икки малийиға икки тулум қимизни көтәртип, икки пахлан қозини йетәклитип Ғоҗәк кирип кәлди. У меһмандарчилиқ йеңи башланғанда кирип, ғипла қилип чиқип кәткән еди.

				— Бегимниң меһмини, — деди бом авазлиқ Ғоҗәк шипаң алдиға келип икки қолини көксигә алған һалда, — мениң меһминим. Кечи-ләп болсиму җаңзамға берип, қолда беқиливатқан икки кепә қоза билән икки тулум қимиз кәлтүрдүм. Ихласимни қайтурмай, қобул қилсила, бегим.

				Бәгзадә рәхмәт орниға, чивинқиған аттәк, бешини лиңшитти, халас!

				“Товва, — деди Ғоҗәкни биринчи қетим көрүватқан Ғени өзөзи-гә, — растла хәқләр дегәндәк “қара қаванға” охшаш бурни асманға қарап турида!”

				— Қени, патиһә қилсила, бегим. Дәрру сойғузуп, қавап қилдурай. Вай, қозиниң кавави билән қимиз гирәлишип кетидудә! — Тамиғини чәкти Ғоҗәк.

				— Таң атай деди. Әнди нәриңгә йәйсән, әтә сойғуз! — соғла җавап бәрди бәгзадә.

				— Хоп, хоп... — қозиларни елип кетишни буйриди малайлириға Ғоҗәк. Тулумлардики қимизларни болса, бостанлиқтики көлгә чилитип қойди.

				— Учқандәк берип кәпсиздә, шаңюм, — деди Ғоҗәкни заңлиқ қилғандәк Абдуғопур.

				— Учмамдиған, бәгзадәмниң хизмитидә! Шундақ уссидимкин, тамақлирим чакилдап кәтти...

				Ғоҗәк бир кайпаң қимизни өрә турупла ичиветип, шипаң үстигә чиқти вә Ғениға көзи чүшүп, даң қетип қалди. У Ғени һәққидә аңли-ған. Башқа байзиминдарлар охшаш уни хуш көрмәйдиған. Кимду бирси мал базирида жирақтин туруп Ғенини көрситип қойған еди. Көзи өткүр Ғоҗәк бир қараштила Ғенини тонувалди.

				— Сән бу йәрдә немә қилип жүрисәнуй, оғри? — дәвәтти һәйран болғандәк Ғоҗәк. У “оғри” ибарисини пәмлимәй дәветип, өзи чөчүп кәтти.

				— Саңа охшиған “ата” оғриниң койида жүримән, — деди Ғени беқейитлиғини бузмай.

				Ғениниң җававиға авал Рәһимҗан, андин башқилар күлүветиш-ти. Бәгзадиниңму ләвлиридә күлкә ойнап, чашқан бурути қимирлап кәтти. Ичидә болса: “Сөзмәл ялаңтөш екәна! Әву ләйғәзәлләрниң ониниң орниға мошундақ бир ғалчаң болса... Күчиму бар, һошиму бар”, дәп арман қилди.

				Ғениниң бир пәшваси биләнла йәргә кирип кәткидәк болған Ғоҗәккә бәгзадиниң қошулуп күлгәнлиги жүригигә нәштәр санчи-ғандәк туюлди. У изаәләмгә чидимай Ғениниң яқисиға есилмақ болуп девиндию, бәгзадиниң техичила илмийип олтарғиниға көзи чүшүп, тохтап қалди вә “әстахпуралла” дәп пиған чиқардидә, йели чиққан досақтәк, лассидә олтирип қалди.

				— Қимиз ичсилә, шаңю, — дәп қимиз сунди Ғоҗәкниң текинә зияпәтлиригә дахил болуп жүргән ғалчилардин бири.

				— Шаңюкам әҗайип мәрт адәмдә! Силәр қарап туруңлар, әтила һәммимизни өйгә апирип, талқантөкти қилмиса калламни чорттидә кесип, алдиңларға ташлап беримән, — деди махташ арилаш заңлиқ қилған иккинчи ғалчи.

				— Шундақ болмайчу, — пурсәттин пайдилинип бешини көтәрди Ғоҗәк, — бәгзадәм рухсәт қилидекән, меһманларни һазирла йөткәп кетимән, — дәп йәңлирини түрүп, адити бойичә чәйзәсиман бурни-ниң асманға қариған төшүгигә чимәлтигини тиқтидә, неминидур ахтурғандәк қилди. Униң бәтқилиғидин жиркәнгән меһманлар тәтүр қаришивалди. Амма уларни Ғени күлдүрүвәтти.

				— Чимәлтигиңни ичкирирәк тиқ, шаңюка, “ғәзнә” техиму чоң қурлуқта болса керәк! — девиди шундақ күлкә садаси көтирилдики, бағ ичи җараңлап, булбуллар үркүп кәтти. Шу арида өңсили йоқ киргән бирси:

				— Шаңюка, шаңюка... — деди.

				— Үнүңни бас! — дәп бәгзадигә қаридидә, кәчүрүм сориғандәк баш егип, орнидин туруп шипаңдин төвән чүшкән Ғоҗәк малийини чәткә тартип: — атаң өлүп, өйүң көйгән болсиму маңа аста има 

			

		

	
		
			
				
					156

				

			

			
				
					157

				

			

		

		
			[image: ]
		

		
			
				[image: ]
			

			
				[image: ]
			

		

		
			
				
					[image: ]
				

				
					[image: ]
				

			

			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

				

			

		

		
			
				
					[image: ]
				

				
					[image: ]
				

			

			
				
					[image: ]
				

				
					
						[image: ]
					

					
						
							[image: ]
						

						
							[image: ]
						

					

				

			

		

		
			
				
					
						
							
								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									
										[image: ]
									

									
										[image: ]
									

									
										[image: ]
									

								

								
									
										[image: ]
									

									
										[image: ]
									

									
										[image: ]
									

								

								
									
										
											[image: ]
										

										
											[image: ]
										

										
											[image: ]
										

									

									
										[image: ]
									

									
										[image: ]
									

								

								
									
										
											[image: ]
										

										
											[image: ]
										

										
											[image: ]
										

									

									
										[image: ]
									

									
										[image: ]
									

								

								
									
										
											[image: ]
										

										
											[image: ]
										

										
											[image: ]
										

									

									
										[image: ]
									

									
										[image: ]
									

								

							

						

					

					
						[image: ]
					

					
						[image: ]
					

					
						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

					

				

				
					[image: ]
				

			

			
				[image: ]
			

		

		
			
				қилсаң болмамду, хумпәр! — У хирилдап аста гәп қилғини билән, бәрибир һәммиси аңлиди.

				Ғени “хәвәр кәлди” дегәндәк Мәһәмәтҗанға көз қисти.

				— Зәй... зәй... нәп...

				— Зәйнәп дәмсән? Өлмигәнду у?!

				— Яяқ... қачти...

				— Немә дәйдуй мону гадай?! — Ғоҗәк малийидин башқа гәп аңлашқа тақити қалмай униң канийиға пәнҗә салдидә, нери ишти-ривәтти.

				— Немә шунчә көпсәп кәттиңуй, лавза! — Вақириди бәгзадә. Шум хәвәр йәткүзүп кәлгән малийини дистилимақ болуп турушиға бәгзадиниң тәнбисини аңлиған Ғоҗәк бирдин есини жиғип, мали-йиниң яқисини қоювәтти вә икки қолини көксигә елип:

				— Әпу қилсила, бегим, — дәп илтиҗа қилди, — келиним, кели-нимни.

				— Бәс! Аңлидим. Ким елип қечипту? — Ғоҗәккә ечинғанлиқтин әмәс, вақиәгә қизиққанлиқтин сориди чашқан бурут бәгзадә.

				— Тайинлиқ бир наинсап оғридә...

				— Ундақта оғрини қарақчи урупту, — деди Ғоҗәккә җававән Ғени.

				Бу қетим Ғениниң сөзигә күлүшсиму, амма бирбиригә мәнилик қарашти меһманлар.

				Зия Сәмәдийниң тәрҗимә һали һәққидә қисқичә ейтип бериңлар. У қандақ әсәрләрни язған? “Жиллар сири” вә “Әхмәт әпәндим” романлири қанчә китапни тәшкил қилиду? Немишкә “Ғени батур” өңкүрдики йоған ташқа олтармиди? Баш қәһриманниң батурлуғини испатлайдиған қисимларни вә пикир-образларни ениқлаңлар. Немишкә у өз олтарған ташни өңкүрниң сиртиға ташлавәтти?

				Зия Сәмәдий әсәрлириниң асасий идеявий қатлими немидин ибарәт? Немә сәвәптин язғучи қуллуқ аң-сәвийә зиддийәткә йетәклигүчи бирдин бир амил сүпитидә қарайду? Язғучи Ғени батурға қандақ сүпәтләрни бериду, немишкә у башқа қәһриманларға охшимайду? 

				1.	Ғени батурниң әң муһим әстәрлик ейтқан икки пикрини дәптириңларға йезиңлар.

				2.	Ғени Батурни қандақ тәсәввур қилдиңлар? Бу һәқтә қисқичә эссе йезиңлар.

				Уйғур театрчилиқ сәнъити вә драматургия

				Уйғур театрчилиқ сәнъити вә драматургиясиниң пәйда болуши Европа мәдәнийити билән зич мунасивәтлик вә ХХ әсирниң бешида йилтиз тартқан җәдитчилик еқиминиң мевисидур. Сәһнә идеявий тәрәққият вә йеңилиниш җәриянлириниң күчийиши үчүн әң қо-лайлиқ услуб-шәкилгә айланди. Бу жилларда яшлар өз әсәрли-рини сәһнидә қоюш арқилиқ, аммиға өз ғайә-идеялирини йәткү-зүшкә интилди. Болупму сөз зәргарлири Октябрь инқилавидин кейин йеңи социалистик турмушни бәрпа қилиш йолида, кониға қарши умумйүзлүк қозғилишқа өткән еди. Мана шу җәриянда драматургия сәнъәтниң башқа жанрлиридин озуп, шу чағдики авангард, заманивий эстетикилиқ қуралға айланди. 1934-жили Йәт-тису уйғурлириниң һаятида мисли көрүлмигән сәясий-иҗтимаий вә мәдәний вақиәләр йүз беришкә башлиди. Миллий театримиз бәрпа болди. У йеңи әвлат тәрбийиләштә әң муһим мәдәний орунға айланди. Әйнә шу жили Җалал Асимов вә Абдулһәй Садировниң “Анархан” драмиси қоюлди. Мәзкүр драма шу чағдики уйғур хәлқини тәвритивәткән еди. Йеңилиққа вә өзгиришләргә тәшна амминиң тәсәввурини партлап, уни йеңи социалистик ғайиләргә йетәклигән еди. “Анархан” драмиси тарихий мавзуға йезилип, уйғур җәмийитидики тәңсизликләрниң вә униңдин келип чиқип, инсанларниң мүҗәзигә жуққан нуқсанларниң зиянлиқ ақивәтлири баян қилиниду. Әсәрдә бай вә кәмбәғәл, әр вә аял арисидики чигич мунасивәтләр гәвдилинип, җәмийәттә овҗ алған һоқуқсизлиқ, дехан-

					Драмилиқ әсәрләрниң түрлири 

					Сәһнә әсәрлири драма, трагедия вә комедия болуп бөлүниду.

					Драма. Пьесида қатнашқучи икки топниң бирбири билән яки қатнашқучи шәхсниң өз әтрапидики муһит билән елип барған җиддий күришини тәсвирләйдиған пьесини драма дәп атаймиз. Муәллип драма қәһриманлириниң батурлуғини, ховупхәтәрлирини йеңип чиқишини, еғир күнләрни бешидин кәчүрүшини, һәтта бәзидә җинайәт қилишини көрситип, оюн көргүчиләрниң шәпқитини яки нәп-ритини ойғитиду.

					Комедия — камчилиқларни заңлиқ қилип, айрим шәхсләрни күлкилик түрдә көрситип йезилған пьеса. Комедияниң интригиси күлкилик болиду, униңға қатнашқучи шәхсләр күлкилик әһвалда қалиду.

					Трагедия драма әсәриниң бир түри болуп, униңда қәһриманлар характери күчлүк, өз әтрапидики һәқиқәткә қарши турған мәшһур шәхсләрдур. Трагедия қәһриманниң өлүми билән түгәйду.

				ларниң еғир турмуши әкс етилиду. Амма буниң билән бир қатарда икки яшниң бир-биригә болған сап муһәббити, уларниң мүшкүл вәзийәтләргә қаримай, өз ара садақәтлиги наһайити гөзәл вә раван әдәбий тилда тәсвирлиниду. Шуңлашқа бу әсәр адаләтсизликкә — сәмимийәт, нәпрәт; тәбиийликкә — гөзәллик муһәббәт қозғайду.

				Йеңи уйғур театрчилиқ сәнъити қачан пәйда болған? Әң қедимий сәһнә әсәриниң намини атаңлар. Миллий театримиз қачан рәсмий пәйда болған? Дәсләпки қетим кимниң сәһнә әсәрлири һәрхил клубларда қоюлған? 1934-жили Уйғур театрида қайси әсәр рәсмий қоюлған? 

				Немишкә театрчилиқ сәнъитимиз җүръәтлик риваҗланған? Немишкә у синипий түс елип, социалистик идеяләрни тәшвиқ қилған?

				1.	Уйғур театрида қоюлған сәһнә әсәрлиридин таллавелип, дәптириңларға йезиңлар. Немә үчүн уларни таллап алдиңлар?

				2.	“Ғерип вә Сәнәм” драмисиға қисқичә эссе йезиңлар. 

				Анархан

				Абдулһәй Садиров, Җалал Асимов

				(4 пәрдилик музыкилиқ драмидин парчә)

				
					Қатнашқучилар:

					1. Сайит — кәмбәғәл дехан.

					2. Гүлзарә — униң аяли.

					3. Анархан — уларниң қизи.

					4. Ләйлихан — Анарханниң сиңлиси.

					5. Һәмра — Анарханниң жигити,

					 байниң хизмәтчиси.

					6. Мухпул — Һәмраниң ағиниси.

					7. Ловар — хитай жигити, 

					 Һәмраниң ағиниси.

				

				
					8. Султанбай — бай феодал.

					9. Әлабай — бай.

					10. Ранихан — Султанбайниң аяли. 

					11. Сопахун — бай, роһаний һаҗи.

					12. Бәхтияр — мәзин.

					13. Лозуң — һакимдар.

					14. Майимхан — Сопахунниң қизи.

					15. Ясавул.

				

				Сәһниниң көрүнүши

				Яз, баһар вақти. Сәһниниң сол тәрипидә Сайитниң өйи; өйниң алди тәрипиниң көрүнүши: ишик алдида кичиккинә супа һәм бараңлиқ. Бараңлиқниң сол тәрипидә бир түп йоған дәрәқ; дәрәқниң түвидә кәң ясалған супа. Супа үстидә техи тоқуп түгәтмигән бора. Сәһниниң төридә жирақтин көрүнүп турған мевилик бағ. Сайит билән Гүлзарә золуқ чай ичип олтириду. 

				Гүлзарә — Һәмраниң атиси билән анисиға бәргән вәдимиз бар, Һәмра болса, уму атаанисиниң арзулуқ бир оғли еди. Уму нәч-чә жилдин бери езилипйәнчилип Султанбайниң чакарчилиғидин қутулмиди. А...й, паяни йоқ аләм. Кимләр мурадиға йетип өткәнди, бирини жиғлитип, бирини күлдүрүп, бирини шаһ, бирини гадай қилмақтин башқа немә қизиғиң бар еди сениң?

				Сайит — “Заманә саңа бақмиса, сән заманиға бақ” емиш. Сени урсун, езил, йәнчил, булан, талан, йәнә сән заманиға бақ емиш... Товва, товва... хәйир, хотун, заманә — зорниң, тамашә — корниң, дәп конилар раст ейтқан десәң. (Сайит орнидин туриду. Анархан иш-һәрикәттә.) Лекин, аниси, бу заман көрәр көзни кор қиливатиду, җуму. 

				Гүлзарә — Демисилә, дадиси, демисилә. 

				Сайит — Золуқни болса қаттиққуруқ бирнәрсә қилдуқ, мән мону бориларни сетип, иптарға азирақ озуқ тепип келәй.

				Гүлзарә — Шу бир чинә қайнақ су золуқ болармеди, дадиси, иш қилип, худайим күчқувәтлирини бәрсун.

				Сайит — Һәй, хотун, мениң күчқувитим ениңда әмәс (борини елишқа тәмшилиду), мениң һиммитимдә, мениң билигимдә.

				Гүлзарә — Һай, дадиси! 

				Сайит — Маңа параң қилдиңма, Гүлзарә? 

				Гүлзарә — (Ейталмай.) Немә әтсәмкин иптарға... суюқ аш етәй десәм, гөш йоқ. Бир тасқам ун бар еди, пәлимә салай десәм, яғму йоқ.

				Сайит — Яғму йоқ, гөшму йоқ, хәйир! Бир гәп болуп қалар, авал апирип сатай борини, мәнмиғу издәп бақармән пул қилишниң йолини. (Гүлзарә борини Сайитқа йөлишип, ярдәм қилиду.)

				Гүлзарә — Хәрҗлири йәтсә, бизәчә чай, гөш билән яғ алсила, хәрҗлири йәтмисә, хиҗаләт болмисила, дадиси... Һай, худайим, һейтайәмләр келиватиду, қизларниң турғанла бойи әву, қандақ қилимизкинтаң, дадиси.

				Сайит — “Һейт кәлди, кәмбәғәлгә ғәм кәлди” дегәндәк, бу һейтму... әстахпурулла.., хә, Гүлзарә, бир гәп болуп қалар. (Сайит чиқиду. Гүлзарә узитип қайтиду.)

				Анархан — Апа! Шу розини тутмиса немә болиду?! Ачтинач роза тутса, худаму рава көрмәс, апа. Әнди дадам розини тутмисунла буниң өзигә.

				Гүлзарә — Қизим, роза тутмиғанларни каламоллида капир дегидәк. Болмиса бизгә немә алван дәйсән, тутмисаң, дилиң көйиду, тутсаң... Бизғу мошуниң билән өтимиз. Әнди худайим силәрниң бәхиттәлийиңларни бәргиди десәң, қизим.

				Нахша

				Мундақму болармизму,	Вақ йәтсә ечилмамду,

				Балаға қалармизму.	Баққа териған гүлләр.

				Җапани тола тартип, Қачан унтулуп кетәр,

				Һалавәт көрәрмизму.	Бешимға чүшкән күнләр.

				Анархан — Апа! Җеним, апа! 

				Гүлзарә — Немә дәйсән, қозам! 

				Анархан — Сениң ейтқан нахшаң хойма тәсир қилдиғу маңа. Мошу нахшаңни йәнә бир ейтип бәргинә, апа?! Һәҗәп муңлуқ нахша екән. (Ләйлихан охинип, уйқилиқ аписиға йөлиниду.)

				Гүлзарә — (Қизлириға) Һәй.., қизим, бу нахша дадаң билән иккимизгә охшашларниң қайғуһәсритидин чиққан нахша, шуң-лашқа муңлуқ аңлинидиғанду.

				Анархан:— Җеним, апа, мошу нахшаңни йәнә бир ейтип бәргинә.

				Гүлзарә — Мақул, қизим, мениң нахшам биләнла көңлүңлар хуш болса, ейтип берәй, қизим. (Майимхан кириду.)

				Майимхан — Һәй, Гүлзархан чоңна, сизни апам қичқириватиду! 

				Гүлзарә — Мени немә қилидекән, қизим?

				Майимхан — О... вай, мән нәдин биләй, тт, т, түнүгүн ейтқан екәнғу хемир етип, кир жуюп бериң дәп, болуң чапсан!

				Гүлзарә — Мақул, қизим, мақул. Анархан, мән Майимханлар-ниңкигә чиқип, қаришип берәй. Силәр бориниң қалған йерини тоқу-ветиңлар. Ләйлихан, сән булақтин бир қетим су елип кәл, қизим. 

				Ләйлихан — Мақул, апа, мақул.

				Майимхан — О...ваш, маңсиңиза, хойма әзмиңизни әздиңиза, апамниң аччиғи келиду һазир. (Пешидин тартиду.)

				Гүлзарә — Мақул, қизим, мана чиқип кетип баримән. (Ләйли-хан бора тоқуш билән мәшғул.)

				Ләйлихан — Әшу Сопахун байниң қизи қәвәтла бир делиғур қизғу, һәдә? Кийгән кийимлири биздә болса, һә...Растла, Һәмракам кәлмәсла болуп қалдиғу? Бир яққа кәттиму, йә?

				Анархан — (Улуқкичик тинип). Кәтсә келәр, укам. “Кәткән келәр, кәтмәнлигән кәлмәс”, дегән әмәсму...

				Нахша

				Ахшими қараңғуда,	Нахша ейтсам үнүм йәтмәс,

				Хойма көйиду чирақ.	Яримниң өйи жирақ.

				Учуп кәткән булбуллар,	Патпат бармисаң әнди,

				Һәмрамға салам дәңлар.	Көңли қалиду дәңлар.

				(Бу чағда Һәмраниң нахшиси аңлиниду. Ләйлихан челәкни елип, суға маңиду.)

				Нахша

				Һәмра

				Һәсритим билән келурмән,

				Дат ейтип яр алдиға.

				Бу һаятим барини,

				Баян қилай гүл яриға.

				Арминим көптур, нетәй,

				(Сәһнигә кириду.)

				Кәлгин, җеним, муңдишайли.

				Һалимни ейтай!

				Бу дунияда мәңгүлүккә,

				Достлуқ сир ейтай.

				Анархан

				Хәстә көңүлләрни

				Сениң билән шат етәй.

				Өмрүм сениң билән,

				Қәсәмяд етәй.

				Иккиси — Авай, гүлүм Анархан — җеним Һәмрайим, җеним!

				Анархан — Һә, Һәмрам, немә болдиңиз, чирайиңиз пучулупла қаптиғу?

				Һәмра — Анаргүлүм, өзиңизгә бәлгүлүкқу.

				Анархан — Бир җүмәдин көп болди кәлмидиңизғу, йә башқа бир...

				Һәмра — Билисизғу, җеним, байниң ишиниң толилиғини.

				Анархан — Һә...Мән техи... 

				Һәмра — Ва, параң болдидә... ундақ ишлар сиз билән бизгә кели-шәмду? Һә, растла, биләмсиз, түнүгүн мән җигдиликкә чүшүведим, һелиқи бир йәрләрни көрүп, өткән бир чағлар есимға чүшүп кәтти.

				Анархан — Қайси йәрләр у?

				Һәмра — Һелиқи кәң сайчу. Бир четидә бүккидә қомуч, бир четидә бир түп сөгәт үстидин бизгә қарап, бизниң булақ сүйини очумимиз билән елип “үнчиму — маҗанму”, “сүзгиму — тағақму” дәп ойнишиватқинимизға зоқлинип сайраватқан булбуллар, андин мән сизни қорқутуп, вай, бөри, вай, бөри дәп қачқанда, сиз жүгрәй-мән дәп путлишип жиқилип чүшүп, қолуңизға тикән кирип кәткән. 

				Анархан — Һә... сиз қачқанда мән пешиңиздин есиливалған. Андин кейин сиз мени көтирип елип, булаққа бешимни чилап, чечимни һөл қиливәткәнә?

				Һәмра — Әнди есиңизға чүштиму, Анархан?

				Анархан — Ваййәй, Һәмрам! Шу йәрләрдин өттиңизма?

				Һәмра — Һә, андин қайтип келип, һелиқи бир түп сөгәткә гү-ләңгүчни сеп, егиз өрлигиниңиздә ағамча тарсла қилип үзүлүп ке-тип, астидики шақирап еқиватқан суға чолтуққидә қилип чүшүп кәткиниңиз.

				Анархан — Я Алла, Һәмра, әгәрдә шу вақитта сиз болмисиңиз буруқтум болуп, өлүпла қалаттим, һә?

				Һәмра — Вай, Һәмрака, җеним Һәмрака! Мени қутулдуруп елиң, — дәп ялвурғанлириңизчу!?

				Анархан — Есимдә... Балилиқ қандақ яхши, Һәмрам, дәртму йоқ, даваму йоқ. Көңүлму тоқ, дүшмәнму йоқ, бар хошаллиқ көңүл ризасинила издигән.

				Һәмра — (Керилип) Һе...й, көңүл ризаси үчүн шу вәдиләрниң вапаси боламдекинтаң?..

				Анархан — Әлвәттә, вәдини өтәш — көңүлни күтүш әмәсму. (Ловарниң нахшиси аңлиниду. Һәмра қолини жуйиду, Анархан су қуюп бериду.)

				Ловар — Һәй...й, аш чамғур, туруп чамғур, чәйзә, лаза, сүмпия-зәй. Һә...й, ләйләй, ләй. 

				(Ләйлихан су әкириду, Һәмра суни көтирип өйгә кириду.)

				Ләйлихан — Һәдә, һәдә, бурнакүнки көкчи хитай келиватиду, қичқирайму, қичқирайму? Һосмилар, чамғулар, қичқирайму? Һәдә, қичқирайму? (Һәмра чәндазисини ахтуруп.)

				Һәмра — Қичқириң, сиңлим, қичқириң!

				Анархан — (Аста қулиғиға) Ямақ йоққу. 

				Ләйлихан — (Әркиләп) Қичқирайла, һәдә?

				Һәмра — Қичқириң, сиңлим, қичқириң! (Анарханға ямақ бериду.)

				Ләйлихан — (Чиқип.) Һәй, җаңгуда, ләйләй, ләй. (Ловар нахшини ейтип кириду.)

				Ловар — Қени, елиң, елиң. (Һәмрани көрүп) Әйо... 

				Һәмра — Һоһо...

				Ловар — Һәмра!!!

				Һәмра — Ловар! (Қучақлишип көрүшиду.) Қандақ сән, достум? Һә, Сүйдүңдин қачан кәлдиң?

				Ловар — Яхши, достум, яхши, шу мән Сүйдүңдин кәлгәнгә и, әри, сән, си, вуә... Шу 5 күн болди.

				Һәмра — Һә, оқәтәһвалиң қандақ, достум?

				Ловар — Һәәәй, аш чамғур, туруп чамғур, чәйзә, лаза, сүмпияз, көктат сетиң, қосақ беқиң әмәсму, һә, Һәмра, шу өй сениңкима?

				Һәмра — Һәәй, достум Ловар, мән саңа ейтмидимму, мениң атам-му йоқ, анамму йоқ дәп, өй Анарханниңкию, амма... (Чимәлтигини алмаштуруп.)

				Ловар — Һә... һә... дулә (Һәмраниң қулиғиға.) Яхши қизма? (Күлкә). Қиз худди хиңнә ...

				Ләйлихан — Һәй, җаңгуда һосмиңиз нәччә ямақ?

				Ловар — Елиң, елиң. (Бериду.)

				Анархан — Һәмрам, бу ким? 

				Һәмра — Бу мениң ағинәм. Оза мән байниң мелини Үрүмчигә апирип йенишимда йолда тонушуп қалған. 

				Ловар — Шундақ, мән сөз қилай, сиз аңлаң.

				Анархан — Сөзләң, қени, аңлайли.

				Ловар — Сөзләң қени аңлайли? Шу мән Беҗиндин кәлгәндә нигаһ... шу йолуңда ағрип қалди...

				Анархан — Һә, андин кейинчу?

				Ловар — Һә, андин кейинчу? Шу өлиду хиял ба...

				Ләйлихан — Вай, өлмигидийәй...

				Ловар — Вай, өлмигидийәй. Асман қараймән — қуш йоқ, йәргә қараймән — су йоқ...

				Анархан — Вийәй, Һәмра, шундақ чөлбаяванму у йоллар?

				Һәмра — Шундақ бир чөлбаяванки, әй, йо һәннас!

				Ловар — Мән өзәм ялғуз. У яқ, бу яққа қараймән, йә адәм йоқ, йә шәйтан йоқ.

				Ләйлихан — Вийәй, қорқмидиңизму?

				Ловар — Қорқмидиңизму, шу күн қизиқ, отуң охшаш нигар, шу қум қизиқ, чоғуң охшаш, шу мән бечарә йетиң өлүк охшаш.

				Анархан — Һәй, бечарә!..

				Ловар — Вай, бечарийәй! Шу мән уссап, тамақ чак-чак ятқанди, шу жирақтин җириң, җириң, җириң қоңғурақниң аваз бар.

				Ләйлихан — Һә, худа, чапсанирақ кәлгиди.

				Ловар — Һә, чапсанирақ кәлгиди! Шу мән ятиду, һарвам кәл-мәйду, шу мән ятиду, һарвам кәлмәйду. Шу бир вақта шу хохәңзә Һәмра кәлди, маңа нан бәрди, су бәрди, шу мәндә җан кирип кәтти әмәсму.

				Ләйлихан — Җеним Һәмрака, әгәр сиз болмисиңиз өлүп қа-лидекәнә?

				Ловар — Шу Һәмра мени Сүйдүң әкәлди әмәсму, һә...й, достум Һәмра, шу яхшилиқни өлүп кәтсәм унтимайду...

				Һәмра — (Күлүп) “Бир яхшилиқ унтулмас, бир яманлиқ” дегән әмәсму.

				Ловар — Раст, раст, раст, Һәмра! Зозо, шу мән сени көтәмә ашпузулға апириду. Зозо...

				Һәмра — Рәхмәт, достум, рәхмәт. (Ловар маңиду.)

				Анархан — Ямиғиңизни елиң. 

				Ловар — Ямиғиңизни елиң?.. Ә.., һә... дулә, дулә.

				Анархан — Яқ, яқ, алғач кетиң, бай һесавини алар. 

				Ловар — Һә...й, Анарханди, шу Һәмра үчүн мән җан айимай-ду, җан! Зозо, Һәмра, зо. (Ловар чиқишқа тәмшилиду. Мухпулниң нахшиси аңлиниду.)

				Мухпул: 

				Етимни мән тоқуп қойдум,

				Чевулаңини тартмай.

				Бу дәртләрни кимләр тартсун,

				Сениң билән мән тартмай. 

				(Кириду.)

				— Һәмра, мән сени издәп жүрәттим. Һә, қандақ Анархан, Сейит-кам, Гүлзархиндәмләр течлиқму?

				Анархан — Яхшиғу, Мухпулка.

				Һәмра — Достум, сән әнди әшу Әлабайға туруп қалған бойичә туруп қалдиңма?

				Мухпул — Шундақ охшайду, достум.

				Һәмра — Мухпул, бу ағинә билән тонушуп қойғин. 

				Мухпул — Бу ким болиду?

				Һәмра — Бу саңа охшашла қиямәтлик дост, Ловар. (Ловарға) — Бу мениң достум Мухпул. Авал икки болсақ, әнди үч болдуқ. 

				Мухпул — Анархан билән төрт дегин. (Күлкә.)

				Ләйлихан — Мениң билән бәш. 

				Анархан —Вийәй, мошу Мухпулкамниң гәплири хойма қизиқ-лиғу, Һәмрам.

				Мухпул: 

				Бириң мәрвайит, бириң маҗан,

				Тизилипсиз яр, яр.

				Бириң гөһәр, бириң яқут,

				Қошулуңлар яр, яр.

				Бириң булбул, бириң тоти,

				Сайришиңлар яр, яр.

				Бириң айдур, бириң күндур,

				Бәхит болсун яр, яр.

				Заман ахир болғичә,

				Айрилмаңлар яр, яр, — 

				дәп ейтқан “боз жигит” һекайисидәк, яр болушупла өтсәңлар, жүрәктә немә арман қалсун. 

				Анархан — Көңүл рәшти үзүлмисун дәйсиздә? 

				Һәмра — Яқ, “өй соғчилиғи болса болсун, көңүл соғчилиғи болмисун” демәкчидә бу. (Күлкә.)

				Анархан — Қорқмаң, Мухпулка, үчимизниң бир вақтидики дә-рия бойида олтирип беришкән вәдимизниң беғи үзүлгини йоқ техи.

				Ловар — Хохо, шу әркәк охшаш қиз, шу силәрниңки той мән көргән йоқ, шу әнди Һәмра билән Анарханниң той мән көрсә, шу мән хошал.

				Һәмра — Уни мана Анархан билиду. (Анархан иза тартип.)

				Анархан — Авал өзиңизниңкини көрситиң, Ловарка, андин... 

				Ловар — Шу биз хитай рәсмидә дост, шу айрилиду йоқ (үчи қол тутушуп), ағиниләр, Мухпул, Һәмра зозо үчимиз ашпузул баримиз (Мухпул, Ловар чиқишиду).

				Һәмра — Анаргүлүм, мән йәнә қайтип келимән, һә...

				Анархан — Мәйлиңиз. (Һәмра чиқиду. Сайитниң нахшиси аңлиниду.)

				Нахша

				Һәҗәп бәхтим қара екән

				Бир күн хуш болалмаймән.

				Бу төһмәт, қәризләрдин

				Қутулуп кетәлмәймән,

				(қизлирини қучақлайду).

				Гүлзарә — (кирип) Һәй, дадиси, немә болдила, чирайлири өмсилиғу, йә биридин көңүллири рәнҗидиму?

				Сайит — Һәй, Гүлзарә, Султанбайниң қәрзи үчүн өйвақ, малмүлкүмизни сетип берип, қутулмиведуқму? 

				Гүлзарә — Һой, дадиси, қутулуведуққу?

				Сайит — У ялихор базарда тутувелип, пулумни бәр дәп тола аһанәтләрни қилди, хотун. Уни аз дәп, “Өлгәнниң үстигә тәпкәндәк”, һелиқи Буқимәзин наинсап дәп, дәрригә бесип, гунасиз җазалиди... Биләлмидимғу, Гүлзарә, һәҗәп бозәккәнмизғу. Бу шәриәт ким үчүндур, чүшәнмидимғу? 

				Гүлзарә — Ай, худайим, әнди кимгиму дәрдимизни ейтармиз. Қойсила, дадиси, “Айниң 15 қараңғу болса, 15 йоруқ әмәсму”. (Сайит ичкири кириду. Бәхтияр таладин кириду.)

				Бәхтияр — Сайит ака, һай, Сайит ака!

				Гүлзарә — Кимду бу?

				Бәхтияр — Әссаламу әләйкүм! Қандақ, Гүлзархан, өзлириниң өзлири течлиқмекин?

				Гүлзарә — Течлиққу, Бәхтиярка, өзлириниң өйичилири теч-лиқму? Тохтихиндәм вә кичик қизи?

				Бәхтияр — Шүкри, шүкри, һәммиси течлиқ. Һәдиңиз нурғун саламларниң өзиниң өзини ейтти. Шундақ, мениң өзәмниң өзи 

				Сопахунбай һаҗи ғунҗунниң өзи билән Сайиткамниң алдиға бираз мәслиһәтниң өзигә келиведуқ, қарисила.

				Гүлзарә — Қени кирили...

				Бәхтияр — Әмсә мән байни башлап кирәй (чиқип башлап кириду.)

				Гүлзарә — (Қизлирини шәрәт билән өйгә киргүзүветиду.) Әссалам!

				Сопахун — Вааләйкүм әссалам. Қандақ хошна, течлиқму? Һой, Сайиткам йоққу?

				Гүлзарә — Базардин бираз көңли рәнҗип кәптекән, қени, жуқури өтүшили (кирип Сайитни башлап чиқиду).

				Сайит — Әссаламму әләйкүм!

				Сопахун — Ваәләйкүм әссалам.

				Сайит — Бир убдан келип қапсиләр, һаҗим...

				Сопахун — “Адәм адәмгә бир өлүктә, бир тириктә” дегән екән, хош... Бәхтия, әнди немә дәймиз, ейтайли. “Әлчигә өлүм йоқ, қапақ сунса қайғу йоқ” — дегәндәк, Дәңдавуздин һерипечип кәлдуқ сизли-гә, әнди... йә мақул, йә намақул сөзлирин өзлири билидила... Хапа болмайсиз бизгә.

				Сайит — Рәхмәт, хуш кәпсиләр, һаҗим.

				Сопахун — Сүннити рәсули худа һәр кишиниң қәрзидур, қизи болса, әргә бериш, бу худаниң пәрзидур.

				Бәхтияр — Дәңдавузлуқ Султанбайниң өзи әлчи қилди. Яхши дөләт көрситәй дәп өзи вәдә қилди.

				Сопахун — Бай ейтиду Сайиткамға бала болай дәп. Қолумдики дөлитимни тәң көрәй дәп. Боюнлиридики 150 сәни һәм алмаймән дәп. Вәдә қилди бизгә берип ейтиңлар дәп, һә!

				Бәхтияр — Раст, раст бизгә деди ейтиңлар дәп.

				Сайит — Һай, әлчиләр! Султанбайниң мениңдә бир тийиниму қалған әмәс. Мән яш қизимни Султанбайға берәлмәймән. Мениң қизим бай кишиләргә лайиқ әмәс.

				Бәхтияр — Раст, раст лайиқ әмәс.

				Сопахун — Һай, Сайитахун! Байниң пулидин тенип иманлирини сатмисила, йәнә ямулларға апирип солитип әтмисун, Султанбайниң аччиғини билмәмдила.

				Сайит — Тола сөзлимәң! Қиз мениңки, алалмайду.

				Бәхтияр — Раст, раст алалмайду.

				Сайит — Зорлуқ билән чаңгилини салалмайду. Кетиң! Кетиң! Мундин берип ейтиң Султанбайға, көңүл азари бәрмисундә мән гадайға. (Орунлиридин турушиду.)

				Бәхтияр — Раст, раст, азар бәрмисундә. Шундақ.

				Сопахун — Хоп, хоп, Бәхтияр. Көрдүңму бизниң аброюмизни чүшәргинини, хәп, сениң әдивиңни бәргүзмисәм...

				Бәхтияр — Раст, раст, шундақ қилмисақ, тохта.

				Сопахун — Җүр, Бәхтияр! (Сайит өйгә кириду. Гүлзарә Бәх-тиярниң пешидин тутуп тартип, тохтитип алиду. Сопахун чиқип кетиду.)

				Гүлзарә — Һай, Бәхтиярка, “йеға яндин кәлсә, һәр бала қерин-даштин” дегәндәк, бу силиниң немә қилип жүргәнлири әнди.

				Бәхтияр — Һә...й, садиғаң кетәй, Гүлзархан, мана шундақ йәрләрдин пайдилинип, Султанбай өзи мени мошу ишқа путликашаң қилип қойди әмәсму, мәнму бу ишқа рази әмәс едим, амма Сайит акам Сопахун ғунҗунниң алдида тоғра параңниң өзини қилди.

				Сопахун — (таладин) Һәй, Бәхтияр!

				Бәхтияр — Манамана! 

				(Тенәптәмтиләп чиқиду.)

				Нахша

				Сайит — Бәхтимиз қара екән,

				Гүлзарә — Бир күн хуш болалмаймиз.

				Анархан — Көңүлләр болди көп зедә,

				Ләйлихан — Азаптин қутулалмаймиз.

				(Пәрдә чүшиду)

				Султанбайниң өйи. Султанбай Лозуңбәг билән сөһбәттә.

				Султанбай — Тохтисила, бегим, мән көрситәй. (Тил хәтни көрситип.) Вай, мән бу қиз тоғрилиқ узундин бери тәйярлиқ көрүп жүргән десиличу. Бу тил хәтни Сайит сорап кәлгәндә, мана, әйнә тахта қояй, ноғуш қояй дәп жүрүп бәрмидим әмәсму.

				Лозуң — Һой, бай, Сайит растла қәрзини төләп болғанмеди?

				Султанбай — Һә...й, бегим, мән таш санисам, у Сайит қум са-нап жүриду әмәсму. Төлиши төләп болған.

				Лозуң — Һә... мундақ десилә, һә, һә, һә, хош!

				Султанбай — (Лозуңға пул қоюп.) Монуни әнди көпкә тавап қилип елип турсила, мундин башқа тағдики халта йорғиниму мин-дүрмәкчимән. 

				Лозуң — Вай, бу немә җовап жүргәнлири... мән әнди... әстахпу-рулла... хәйир, хәп, (пулни елип) силиниң хизмәтлирини муниңсиз һәм...

				Султанбай — Алсила... алсила... хош... Лозуңбәг, әгәр Сайит әлчиләргә мақул демәй рәт қилса, немә қилдуқ?

				Лозуң — Ундақ болған тәғдирдә... (ойлинип) һә, һә, тоғра, у чағда Сайитни қичқартип алимиздә, йоличә параң қилип көримиз, униңға унимиса, һә... у чағда һакимлиқ йоли билән униң нерисини...

				Султанбай — Һә, бәлли... амал тапсила, бәг, топтоғра ямул ғила десилә, манамана, һәйһәй, һо андин кейин десилә, бәг, хотуни рази болмасқа...

				Лозуң — Шекәр ағизлирида, бай, худди сили ойлиғандәк, хотуни рази болмасқа һеч илаҗиси йоқ. Немишкә десилә, Сайит ямул-ға чүшкәндин кейин, балаҗақисини бақидиған ким? Өзидинөзи мәҗбур болиду. Нәгә бариду? (Әлчиләр кириду.) Һә, буларму келишип қалди. Қени, һә, келиңлар... Қени, бу яққа, һаҗим.

				Сопахун — Қени, қени, бай, өзлири... Қени, Лозуңбәг, бу яққа! Бәхтияр!

				Бәхтияр — Ә, ләббәй, тәхсир. Һаҗим, өзлириниң өзи өтсилә, шундақ.

				Лозуң — Қени, амин! (Һәммиси дуаға қол көтириду.)

				Сопахун — Амин вә һөрмити сайипханә. Аллаһуәкбәр.

				Бәхтияр — Аллаһуәкбәр.

				Султанбай — Қени, немә хәвәр?

				Бәхтияр — Әнди һаҗимниң өзиниң өзи...

				Сопахун — (Сөзни бөлүп.) Сәвир қилсила, кичиккинә. Вай, зуваниңиз ечилип қалдиғу. 

				Бәхтияр — Хоп, хоп, хоп, һаҗим, мәйли өзлириниң өзи...

				Сопахун — Бардуқ. Җанаплири тапшурғанлириниң һәммиси-ни баян қиливедуқ, у гадай тазим қилишниң орниға җанаплири-ниң шәнигә бирқанчә һақарәтләр кәлтүрүп вә мәккәкәримә, мәдинәмунәввәргә басқан һаҗилиқ пайи қәдәмлиримни мубарәкли-мәстин, һәттаки өйидин ишт орнида қоғлап чиқти. 

				Бәхтияр — Кетиң мундин деди. Шундақ, бай ака.

				Султанбай — Мана, мана көрдилиму?

				Лозуң — Хош, хош, йәнә?

				Сопахун — (Бәхтиярға) Болди, болди, паһ! У йәнә шундақ дедики, мән Султанбайға бир тийин қәриздар әмәс, мениң қизим Султанбайға лайиқ әмәс.

				Султанбай — Лайиқ әмәс?! Һимм. Әбләх! 

				Лозуң — Һай, ясавул! Сән берип Һәрәм бағдики мутәһәм бори-чи Сайитни башлап кәл. (Сопахун һаҗи, Бәхтияр мәзин чиқиду. Әлабай кириду.) 

				Әлабай — Қени, ундақ болса, бай, һесават ишлиримизни түги-тивалайи.

				Султанбай — Мақул, Әлабай, қени, һесаплисила.

				Әлабай — 100 җүп көн өтүк 185 сә, 50 данә булғари чәм 100 сә, миң хо ашлиғини тепип бәргәнлигим үчүн хәхләр һәққи 43 сә. Җәми болиду 328 сә.

				Султанбай — Тола яхши, йәнә маңа 100 җүп өтүк, 50 данә булғари чәм керәк, униң бәдилигә силигә беридиған 500 данә ат, кала терәм бар.

				Әлабай — Ундақ болса, у терилири болиду 128 сә, йәнә силидә қалди топтоғра 200 сә, қени бу пул үчүн вәдә қилған 5 кишили-рини бәрсилә.

				Султанбай — Һай, бай, у пуллириға мән 5 кишини бешичила бериветимәнму?

				Әлабай — Вай! У адәмлирини маңа сетип бәрмәйдилидә, найити мән 3 жил ишлитипла қайтуруп беримән әмәсму.

				Султанбай — Һә... мундақ десилә, бопту бай... һай, Һәмра, һай, Һәмра!!! 

				Һәмра — Ләббәй, бай дада.

				Султанбай — Бу яққа кәл! Сениңдә мениң 92 сә пулум бар, шуниң үчүн Әлабайға 3 жил ишләп берисән.

				Һәмра — 92 сә?.. Бай дада! Қачан мән сиздин 92 сә пул алдим?

				Султанбай — Һой, мутәһәм, иланниң тилидәк торуқ йорғиниң путини сундуруп өлтүрдиң — бир, йеңила елип бәргән иргулиниң пачақпачиғини чиқардиң — икки. Бу пул әмәсму, һә?!

				Һәмра — У мутәһәмликни өзигә кәсип қиливалғанларға ейт-сила, атлири болса семизлиғидин һарвуни әпқечип, көрүккә путини тиқивелип сунуп өлди, униң қезисини болса қишичә гачгач йәп чиқтила, һә һарвулири болса...

				Лозуң — Ағзиңни жум!.. Ахмақ! Техи байға сөз қайтурисәна...

				Әлабай — Хош, бай, буғу бизгә тегишлик болди. Қалған төрт кишилири қени?

				Султанбай — Улар етизда, бүгүнәтә қоллириға тапшурулиду.

				Лозуң — Һой, һарими теҗимәл! Тола гөләймәй, Әлабайниң хизмитини қилип, тузини һалаллап йә. Маң! Топтоғра Әлабайниң өйигә бар... чиқ!!

				Һәмра — Қарап турупла биригә төһмәт қилиш шәриәтниң йә болмиса мәзһәпниң, йә болмиса қуръанниң қайси вариғида йезил-ған? Яки болмиса... нәпси үчүн төһмәт, нәпси үчүн зулум, һәтта нәпси үчүн шәриәт йол қоймиған әмәлләрниң барлиғини силәр үчүн рава қилғанмеди? Әң болмиса уят вә номус дегән нәрсиләрни билсәңларчу... Хәйир... 

				(Чиқиду.)

				Султанбай — Буниң атисиму шундақ зәрдилик адәм еди. 

				Лозуң — (Султанбайниң қулиғиға) Бай... мән барлиқ җина-йәттин қайтқум келипла қалди. 

				Султанбай — Вақитни ғенимәт билиш керәк. (Сайит кириду.)

				Сайит — Әссаламму әләйкүм! Қичқартиптила, бай?!

				Султанбай — Һә... кәлдиңизму? Қени, сөзләң! Мениң 150 сәр пулум үчүн немә дәйдила?

				Сайит — Немә?

				Султанбай — Әгәр бәрмәсликни ойлисила, мана Лозуң бегим-ниң алдида җавап қилсила.

				Сайит — Һой, бай, бу немә түгимәйдиған пул?

				Султанбай — Һой... монуни қарисила, Лозуң бегим. Һой, му-тәһәм! Мону қазиниң алдида бәргән тил хетиң немә! Мана қазиниң мөриси... (Көрситиду.)

				Сайит — Һой, бай! Мана қара...һой, мән бар бисатимни сетип төләп, униң үстигә етизлирида бир жил ишләп қәризлирини үзүп, мошу йүзи қара тил хәтни қайтуруп бәрсилә дәп сориғанда, бүгүнәтә, өгүниндин дәп бәрмигән әмәсмедила, бай...

				Лозуң — Һой, Сайит! Сән һошуң билән болғин, һошуң билән...

				Сайит — Мәә...н һошум билән, бегим! Қаримамла.... 

				Лозуң — Болди, болди, болди! Төһмәт қилиш сән гадайларниң бешидин кәтсун, тола ғириңпириң қилмай, байниң қәрзини чапсан төлигин!

				Сайит — Һой, Лозуң бегим! Бу қәрзимни атиси турмақ, балаюнәврәчәврилиригичә төләвәткән, йәнә бу ...

				Султанбай — Һәй, пулумни төлә, йә болмиса етизлирида йәнә ишләп беримән, дәп қолуңдин йәнә тил хәт бәр!

				Сайит — Һәй, һөрмәтлик бай, худаниң көзи болса көрүп тури-диғу, ахирәттин қорқсиличу.

				Султанбай — Һой, кимни һақарәт қилмақчисән? (Девәйләйду. Әлабай тутувалиду.)

				Лозуң — (У яққа қарап). Һой, Сайит, бу яққа кәл!.. Олтар!.. Мән саңа бир йеқинчилиқ қилайму?!

				Сайит — Рәхмәт, бегим, мениңму балаҗақамниң көз йешиға бир рәһим қилсила.

				Лозуң — Һә, һә, һаманәм сән қәрзиңни үзәлмигәндин кейин, ... қәрзиң үчүн ...Анарханни... 

				Сайит — Бегим! Бу немә дегәнлири, һелиғу мән Султанбайға бир тийин қәриздар әмәс, әгәр қәриз болғандиму калламни оттуз йәрдин чапқан биләнма, мән қизимни Султанбайға берәлмәймән. 

				Лозуң — Һой, һой, сән қизиқ адәмсәнғу, қизиңни Султанбайға бәрсәң, пүтүн дөләт сениңки әмәсму?

				Сайит — Бегим! Көзүмниң гөһири — Анарханниң көкини сетип көргән дөләтниң ...

				Лозуң — Һәй, Сайит! Сән мундақ чөшүрини хам санима, йә ямулларда чирип... һә... 

				Сайит — Лозуң бегим! Султанбайниң төһмитигә ян бесиштин мәхсәт немә? Ундақ қилип җанни қийниғичә, қолуңиздин кәлсә, астуруп етиң. Чаптуруп етиң! (Султанбай билән Әлабай кириду.) Ваңпа қолуңларда! 

				Султанбай — Лозуң бәг... Униң билән сөзлишип олтиришниң һаҗити йоқ, өзлири билидилиғу... Буниңдин яхшиси йоқ. 

				Лозуң — Бопту, бай... Һой, ясавул! Һой, ясавул!! 

				Ясавул — Ләббәй, бегим. 

				Лозуң — Мону мутәһәмни апирип, ямулға тапшуруп кәл!

				Султанбай — Йоқат көзүмдин бу гадайни. (Һайдайду.) 

				Лозуң — Һой, тохта! (Хәт пүтүрүп бериду.)

				Сайит — Көзүңдин йоқилимиз, һәй, қан ичәр мутәһәм бай!... Хәйир... “Айниң он бәши қараңғу болса, он бәши йоруқ”, җуму! Есиңда болсун! (Сайитни һайдап меңишқа тәмшилиду.)

				Әлабай — Һай, ясавул! Тохта! (Ясавул тохтайду). Бай! Мана мәндин алсила пуллирини.

				Султанбай — Апар, апар, немә қарап турисән? (Сайитни әпчи-қип кетиду.) А...сили немә ариға кирип жүридила! Мән билимән кимдин һәқ тәләп қилишни, мениң һойлам даңқузул әмәс. Җайиға берип қилиң!

				Әлабай — Сизгә охшаш доқ қилип, турған тамға үсүп, қумдин қомач қоруватқиним йоқ. Ағзиңизни чайқаветип ундақ...

				Султанбай — ...боғуз орниға тезәк чишләп қалған ағзиңизни өзиңиз чайқаветиң.

				Лозуң — Һай, һай, һай, қойсила. Султанбай, қойсила. (Әлабай-ға) Немә қилаттила у гадай үчүн яқа житип.

				Султанбай — Я... тохтисила, Лозуң бегим, буниң мәхсити баш-қа: “Җинниң қәсти шаптулида” әмәсму, һә... 

				Әлабай — Сәнлимәй параң қил! У шаптулиға җин охшаш чаплишип елишни өзәңгә кәсип қилғин, бу параңни мән яманлиқ ойлап қилғиним йоқ, пүтмәй қалған қәрзиңни берәй дәватимән.

				Султанбай — Һой, төгини чимдап өлтүридиған таш почақ! Бу сехилиғиңни мазаюмәшриққә қилсаң болмамду, һәрқанчә қилғиниң биләнма тоху учса, тамға чиқиду, туйғун — таққа. 

				Әлабай — Сениңдәк докири пүкүлүп, гәжгисидә түки қалмиған туйғундин қарғуяпилақ яхши. Шуниң чеғида...

				Султанбай — Һой, чаңгилим йәткән йәрни жулуп чиқимән, билисәнғу... йәнә сән қалисән, шөлгийиңни еқитип.

				Лозуң — Һой, һой, чопчоң салапәтлик адәмләр силәр, қоюңлар. Әлабай, қени, қойсила, җүрсилә!

				Әлабай — Һә, шундақму, мана көрүп қаларсән. (Лозуң Әлабайни чақирип кириду.)

				Лозуң — Һой, бай, бу шөлгәйниң техи идавити бардәк кө-рүнидиғу.

				Султанбай — Һәй, Лозуң бегим, сили билмәйдила, мән буниң өпкисидин қаққан әмәсму, һә...

				Лозуң — Һә, мундақ десилә... Хош, хош... 

				Султанбай — Бу алимән дәп жүргән 14 яшлиқ Рәнахан дегән қизни мән еливалдим әмәсму.

				Лозуң — Һә, һә... Буниң дәрди ичидә екәндә... (Күлкә.)

				Султанбай — Йәнә көрдилиму, буниң написәтлигини, бизниң нәслимизгә қол тиқип, Анарханға киши киргүзүп жүргәнлиги қулиғимға чүшүп қалди.

				Лозуң — Муни десилә... һә... һә, уқулди, болди, у йеқини маңа қоюп бәрсилә. (Әзән аңлиниду. Иккиси җим олтирип, әзән түгигән-дин кейин дуани қилип, иптарға кирип кетиду. Бәхтияр билән Гүлзарә кирип келиду.)

				Бәхтияр — (Ичкәрки яқни тиңшап.) Бай ака! Бай ака! Һай, Гүлзархан, булар өйдә йоққа охшайдиғу... 

				Гүлзарә — Қарап бақсила, Бәхтияр ака, бәлки барду.

				Бәхтияр — (Нери берип тиңшап.) Гүлзархан! Өйдекән, қарисила, мән қичқирайму, йә өзлириниң өзлири қичқирамдила?

				Гүлзарә — Яқ, Бәхтияр ака. Силиниң қичқарғанлири убдан болар.

				Бәхтияр — Бопту, әнди қичқарсам... Я Алла... бай ака! Бай ака!! (Султанбай чиқиду.)

				Султанбай — Хош, немә гәп?!

				Бәхтияр — Сайит акамниң мәзлуминиң өзиниң өзи силигә бираз әрзиси бар екән.

				Гүлзарә — Байка, силигә һал ейтқили кәлдим әнди, рәһим қилсила.

				Султанбай — Рәһим? (Күлүп) Мән рәһим қилай дегәндә, каж-лиқ қилип унимидиңлар әмәсму? Мана әнди қалған сөзүңлар болса, Лозуңбәккә ейтарсиләр. Һай, Лозуң бегим.

				Лозуң — Һә. 

				Султанбай — Меһманлар кирип қалған екән, чиқип... (Кириду.)

				Лозуң — Һә, һә. (Гүлзарә тазим қилиду.)

				Лозуң — Ва әләйкүм әссалам! Шу сили Сайит акамниң мәзлуми боламдила?

				Гүлзарә — Шундақ, бегим. 

				Лозуң — Сайит акамни мән қичқартқан едим, әлвәттә, Сайит акиниң бирәвниң һәққигә хиянәт қилип жүрүшлири — бу муна-пиқлиқ.

				Гүлзарә — Лозуң бегим, биздә һечкимниң һәққи йоқ едиғу. 

				Лозуң — Тохта!.. Мән билимән. (Тил хәтни көрситип) Мана өзиниң бәргән тил хети, шу ваққичә төлимигән.

				Гүлзарә — Садиғаң кетәй, Лозуңбегим, әнди мән балилиримни қандақ бақимән?

				Лозуң — Бала бақимән дәп баш қатурғичә, һелиму болса, хош...

				Гүлзарә — Лозуң бегим, бу қуруқ төһмәт, қуруқ төһмәт адәмни өлтүриду, дегән раст гәп екәнғу...

				Немишкә әсәр қәһримани Сейит “заманә — зорниң, тамашә — корниң” дәйду? Гүлзарә немидин тәшвишлиниду, қайғу-һәсрэт чекиду? Немишкә һейт кәмбәғәлләргә ғәм елип келиду? Сопахун байниң қизида қандақ хисләт бар? Анархан билән Һәмра қандақ вәдиләрни бәргән вә иккиси бәргән вәдилиригә вападар болдиму?

				“Анархан” драмисидики иҗтимаий тәңсизлик немидин келип чиққан? Немишкә униңда синипий қариму-қаршилиқлар әкс етилип, социалистик идеяләр тәшвиқ қилинған?

				1.	Анархан билән Һәмра иккиси арисида йүз бәргән бәргән вақиәләр һәққидә қисқичә эссе йезиңлар.

				2.	“Султанбай, Сопахун, Лозуң” охшаш қәһриманлар һәққидә йәккә ениқлима бериңлар.

				Йүсүп Илияс 

				(1927—1999)

				Йүсүп Илияс — заманивий уйғур прозисиниң чевәр маһири, чоң эпикилиқ сәнъәттә зор утуқларни қолға кәлтүргән истедатлиқ қәләм егисидур. Йүсүп Илияс 1927-жили Йәттису вилайитигә қарашлиқ Ғалҗат (һазирқи Уйғур наһийәси) йезисида дунияға кәлгән. Амма Ғул-җиға қарашлиқ Җағистай мәһәллисидә баш-ланғуч синипта оқуп, кейин Ғулҗа шәһиридә мәктәпни тамамлайду. Кейин у устазлиқ кәс-пини егиләп, Ғулҗидики “Үмүт” мәктивидә тил вә әдәбият пәнидин дәрис бериду. Андин у Үрүмчидики “Маарип” журналиға хизмәткә йөткилиду. Амма Шәрқий Түркстанда еғир мусибәтлик жиллар келип, көплигән аңлиқ уйғур зиялири өзиниң иш-һәрикәтлирини күзитидиған, һәммә нәрсигә зиядә сәзгүрлүк билән еһтият қилидиған, пүтүн вуҗуди вә әс-һоши, ғайә-хияли уштумтут өзгәргән сәясий тәртипкә мувапиқ кәлмәйдиған пәвқуладдә әһвалға чүшүп қалиду. Шуңлашқа улар Кеңәш Иттипақиға көчүп кетишкә мәҗбур болиду. Шуларниң қатарида тар милләтчиликтә әйипләнгән яш Йүсүп Илиясму бар еди. У маариптики вә әдәбият тәрәққитидики өз мәсъулийитини һәм шундақла хәлиқ ғемини қилиштики мәҗбурийитини ада қилиш йолида чоң хәтәрләргә учрайдиғанлиғини сәзгән, билгән әдиптур.

				Қазақстанға көчүп кәлгән күнидин башлап, иҗадийәт билән җид-дий шуғуллиниду. У “Йеңи һаят” гезитидә вә “Жазушы” нәшриятида ишләп жүргән пәйтләрдә уйғур миллий мәтбуатчилиғиниң тәрәққия-тиға вә миллий әдәбиятимизниң сүръәтлик риваҗлинишиға беваситә чоң төһпиләрни қошти. Язғучиниң “Түгимәс нахшилар”, “Солдат һекайиси”, “Улар йәнә учрашти”, “Адимий шәйтан”, “Тонуш-билишләр”, “Унтулмас он икки жил” һекайә-топламлири нәширдин йоруқ көриду. Өткүр қабилийәткә егә язғучи “Еғир тиниқлар” романини йезип чиқиши үчүн узақ вақит издиниду вә көплигән әхбарат-материалларни үгиниду. Мәзкүр роман униң исмини уйғурлар тарихидики даңлиқ язғучилар қатариға қойиду. Әдипниң повестьлириниң ичидә “Унтулмас он икки жил” әсәри алаһидә орунни егиләйду. Мәзкүр әсәр ХХ әсирниң оттурида Или тәвәсидә йүз бәргән сәясий-иҗтимаий вақиәләргә беғишлиниду. Уйғур әдәбиятида ата-бала мавзуси қайтидин нәзәргә ташлиниду.

				Унтулмас он икки жил

				(повестьтин парчә)

				Конилар: “Кәмбәғәлниң қаяши — кәмбәғәл” дәп бекар ейтмиған екән. Қәмирдин билән Надир ака оңайла тил тепишип кәтти. Мундақ болғини, уларниң һаят йоли бириниң узун, йәнә бириниң қисқа болушиға қаримай, кәчүргән турмушлири билән бешидин өткән қисмәтлири охшаш еди. Пәрқи — бириниң азирағу, йәнә бириниң көпирәк. Надир ака болса җәмийәттә йүз бериватқан вақиәһадиси-ләргә бәзидә қизиқип, бәзидә бепәрвалиқ билән, бәзидә синақ нәзә-ридә қаратти. Қәмирдин болса өз бәхтини тепиш үчүн һәрқандақ мүшкүлдин өтүшкә белини бағлиған, күчқувити йетәрлик, икки қоли алдиға сиғмай жүргән жигит еди.

				— Надир акаңму яш чағлирида саңа охшаш еди, ука, — дегән бойи калпуклирини тамшип сөзләп кәтти у Қәмирдинни өйгә баш-лап кәлгәндин кейин, — бир нанни икки қилиш үчүн мән қилмиған иш қалмиди десәмму болиду. Пашиға талинип, тизимғичә су кечип Додишаң Күрәдики шаллиқларда ишлидим. Текәс, Или дәриялири-да салчиларға яллинип, яғачму аққуздум. Қисқиси, ука, бу Или аләмдә Надир акаң басмиған тағуташ қалмиди. Бирақ, ука, бәри бир қанчә тирәҗимисун, Надир акаңниң кепини тизидин ашмиди. 

					Бәдиий әнъәнә (традиция) вә йеңилиққа (новаторлуқ) аит чүшәнчиләр 

					Бәдиий әнъәнә (традиция — латин тилидин tradіtіo — йөткилиш, өткүзүп бериш дегән уқумни бериду) бир әвлаттин иккинчи әвлатқа өтүп туридиған хусусийәткә егә. Бүгүнки күндә көплигән язғучи вә шаирлиримизниң әсәрлиридә хәлиқ еғиз иҗадийәт әнъәнилирини байқавелишқа болиду. Улар өз әсәрлиридә ривайәт вә әпсаниләрни пайдилинип, йеңичә идеявий мәзмунда шәрһиләйду. Шаирлар қошақ вә бейит шәкиллиридин пайдилинип, йеңи пикир-һиссиятлирини алға сүриду. Реалистик әдәбияттики әнъәниләргә тохталсақ, биринчи новәттә, биз язғучиларниң иҗтимаий турмушни өз әйни пети билән көрситип, һәққаний өлчәмдә тәсвирләшкә интиливатқанлиғини байқаймиз. Нәзәрғоҗа Абдусәмәтов, Өмәр Муһәммәдий вә Нур Исрайиловлар йеңи бәдиий әнъәниләрни уйғур әдәбиятиға елип киргән. Улар қолланған реал турмуш тәсвир-услублири көплигән шаир-язғучиларниң әсәрлиридә давамлиқ әнъәниләргә айлиниду. Уларниң иҗадийитидики новаторлуқ, йәни йеңилиқ беваситә гәвдилиниватқан вақиәләр-гә, тәсвирлиниватқан қәһриман образлириға бағлиқ. Классик әдәбиятимизда бәдиий әнъәниләр көп. Көплигән шаирлиримиз аруз шеирийитиниң өлчәмлиридә йезишқа тиришиду. Жанрларға аит әнъәниләрму бар: улар ғәзәл, рубаий, қәсидә вә башқилар. Бу әнъәниләр уйғур әдәбиятида үзлүксиз тәрәққий қилип кәлмәктә.

				Ғулҗида Шәрқий Түркстан һөкүмити қурулғандин кейин, хошалли-ғим қойнумға сиғмай, икки оғлумни йетиләп апирип, солдатлиққа бәрдим вә уларға “балилирим, бизни узун жиллардин бери езип, анажутумизни егәлләвалған залим дүшмәнләр — мошу гоминдаңчи хитайлар екән. Бу қанхорларни айимай қирип, чепиңлар. Биз тә-рәпләргә иккинчи қетим аяқ басмайдиған болсун” дедим. Чоң оғлум Бөриталада оқ тегип, шейит болди. Кичиги болса, гоминдаңчиларни қоғлап та Манасқичә барди. Һазир мәшәдә, штабта ишләйду. Өзиниң идриги барму яки амити кәлдиму, бир дохтур қизға өйлинип алди. Бир балиси бар, өзи командир.

				Қәмирдин Надир акиниң сөзини бөлүп сориди:

				— У оғлуңизниң ети немә?

				— Командир баламниңма? — Надир акам мәғрурлуқ билән Қә-мирдингә қариди, — Қасимҗан.

				— Қасимҗан дәмсиз?

				— Һәә, немә сән уни тонаттиңма?

				— Бизниң ротида сәясий рәһбәр болуп ишләйдиған Қасимҗан дәп бир жигит бар еди. Шу бала болса тонуғанда қандақ, биз биллә җәң қилғандә.

				—Бәлки, мениң у балам сән билән биллә җәң қилған болсун яки башқа балилар билән биллә җәң қилған болсун, амма, ука, көрүп сөзләшкәндин кейин, Надир акамниң бу балисида хелә хемиртуруч бар екән, дәп қалисән, — деди вә бу ейтқинини испатлимақчи болғандәк сөзини давамлаштурди, — Қасимҗан өйгә кәлгәндә: “Һә, Қасимҗан балам, әнди болди қилсаңчу? Пәләкниң чеқини қанчә чөгүләткинимиз билән, бир катаңдин чиқип, иккинчисигә чүшүп қалидекән. Гоминдаңчиларни Или аләмдин қоғлап, хәлқимизни азат қилдуқ девидиңлар, мону қара йәр билән еқин су бурунқидәкла байларниң қолида қалди десәм: “Һәй, дада, қачанла болса мошундақ гәпләрни дәйсиз. Һәрбир нәрсиниң мәзгили бар. Шу чағда сиз дегән пәләкниң чеқини шундақ дүглитимизки, Шәрқий Түркстандики һәммә хәлиқниң бәхти ечилип кетиду”, — дәйду. Ата туруп, балиси билән такалишидиған Надир акаң барму?! Бопту, балам, яхши ни-йәтлириңгә худайим яр болсун дәп қойимән. — У гепини тохтитип, чоңқур нәпәс алдидә, бир дәқиқә туруп қалди.

				— Сиз көмүр чиқидиған йәрләрни колап көргәнму? — дәп сориди Қәмирдин.

				— Бу немә дегиниң? — униң соалиға яқтурмиған әлпаз билән җавап бәрди Надир акам. — Көмүрни қандақ колаш, сиртқа қандақ чиқириш Надир акаңдин қалған ишларғу, ука. Мениң баққандәк сәккиз жил өмрүм Пиличи хаң билән Гаңгулда өткән.

				— Яқ, мән уни дәватмаймән, — соалини чүшәндүрди Қәмирдин, — мениң дегиним, мәсилән, иккимиз Җағистай яки Хонихай тәрәпкә чиқип хаң ачайли дәйлуқ, “мәшәдин таш көмүр чиқиду”, дәп шу йәрни колайли. Шу чағда бизниң гүҗәккәтминимизгә һә дегәндила көмүрниң өзи чиқамду яки балдур топа, шехил ташлар чиқип, кейин көмүр чиқамду? 

				— Һә, мундақ дәп чүшәндүрмәмсән, — деди Надир ака. — Әгәр иккимизгә шундақ қилишқа тоғра кәлсә, әлвәттә, бирнәччә күн, һәтта айлап топа билән ташларни колап, андин кейин көмүр қат-ламлириға йетимиз. Надир акаң башқа илимни билмисиму, йәрниң көмүр қатлими тоғрисидики илимни билиду.

				— Һә, барикалла, балиңизни мән техи көрмидим. Йә тонуймән, йә тонумаймән, лекин сизгә ейтқан сөзлири топмутоғра. Биз вәти-нимизни азат қилимиз дәп, ташқиридин кәлгән гоминдаңчиларни Үч вилайәттин қоғлап чиқардуқ. Күчғәйритимизни жиғип, Алтә-шәһәр тәрәптики гоминдаңчиларниму ағдуримиз. Андин кейин өзимизниң ичидики дүшмәнләр билән һесапчот қилимиз. Шу чағда бизгә охшаш кәмбәғәлләр йәрсуға егә болуп, бәхтияр яшаймиз. 

				— Надир акаңни тазиму қайил қилдиңдә, ука, бизниң һелиқи командир бала: “Һәммә нәрсә мәзгили кәлгәндә болиду, дада” деги-чә, мошундақ дәп чүшәндүрсә, мәнму хатирҗәм, өзиниңму қулиғи теч болматтиму.

				Қәмирдин Надир акиниң чүшәнчисини техиму мустәһкәмләш үчүнму яки өзигә бу чүшәнчиниң қандақ пәйда болғанлиғини иза-һәтләш үчүнму, әйтәвир, “әшу жили Манас бойидики окопларда ятқан чеғимизда биз, җәңчиләрму, худди сизгә охшаш ойлап, роти-мизниң сәясий рәһбиригә соал қойғинимизда у киши бизгә әйнә шундақ чүшәндүргән еди”, — дегән сөзләрни қошумчә ейтти.

				Улар гоя һәммә гәплирини ейтишип болғандәк, бирһазағичә шүккидә қелишти.

				Қәмирдинни мәдикар базирида учритип келип, өзиниң ички ду-ниясини, буруқтум қилип жүргән ойпикирлирини сөзләп кәткән бу Надир акиниң өйи шәһәрниң четидәрәк, алди тәрәптики ойманлиқта кичиккинә сазлиқ бар, су чиқмайдиған дөңирәк йәрдә екән. Адәт-тики шәһәр кәмбәғәллириниңкигә охшаш өгүзидә отчөп өскән икки еғиз соқма там еди. Һойлини тосап турған тамлири конирап кетипту.

				Надир акиниң хотуни Һәҗәрхиндәмму әлликниң үстигә чиққан ети тирик, қорунуптартинишни билмәйдиған очуқйоруқ аял екән. У ери билән биллә кәлгән Қәмирдинни гоя он жилдин бери көрү-шәлмәй жүргән қериндишидәк хошалхорам күтүвалди. Дәрһал чай қайнитип, кичиккинә яғач сандуғида сақлап жүргән муштумдәк 

				навитини, нәврисигә сақлап қойған алиқанчилик пәттазисини, үс-тигә тухум сүркигән тоғачлирини — бар нәрсилириниң һәммисини дәстиханға төкүвәтти. Һәтта Қәмирдинниң унимиғиниға қоймай, йешил комзәккә селип қойған бирнәччә тухумини чеқип, сәй қоруди.

				Надир акиниң райичә болуп, та кәч киргичә униң билән биллә болған Қәмирдин:

				— Хоп әмсә, Надир ака, — деди орнидин қозғилип, — тонуштуқ, билиштуқ. Өйүңизниму көрүвалдим. Аманчилиқ болса, келип йоқлап турармән... әнди маңа рухсәт қилисиздә.

				Надир ака бу гәпни аңлимиғандәк:

				— Һәҗәр, һәй, Һәҗәр! — дәп вақириди һойлида жүргән хотунини вә у өйгә киргәндин кейин, — мону укаңға бир немә дегинә, кети-мән дәватиду, — деди.

				Һәҗәрхиндәм Қәмирдин кәтсә өйидә барлиққа кәлгән хушкәйпият билән бәрикәтниң һәммиси биллә кетидиғандәк әнсирәп, қәтъий наразилиқ билдүрди.

				— Ундақ гәпни ағзиңиздин чиқармаң, Қәмирдин укам. Һечқаяқ-қа кәтмәйсиз, өзимиз кәмбәғәл болғинимиз билән, көңлүмиз кәң.

				— Һәҗәр һәдәңниң әлпазини көрдүңғу, ука, — деди Надиркам хотуниниң меһмандостлуғидин мәғрурлинип. — Буниң дегинигә унимисаң, оттуз жиллиқ җорам демәстин Надир акаңғиму йәтмиш бәшни көрситиду.

				Шундақ қилип, Қәмирдин Надир акиларниң өйидә туруп қалди.

				Қәмирдин билән Надир ака болап алған кесәкниң йеримини қуюп болди. Һазир һәр иккисиниң кәйпи чағ, бәзи күнлири Һәҗәр-хиндәмму булар билән биллә келип, чүшлүк тамиғини кесәк қуйған йәрдила пиширип бериду. Қәмирдинниң ойичә, күнигә бир йерим миңдин кесәк қуюлса, он күн дегәндә түгиши керәк еди. Бирақ Надир ака: “Өлмәйдиған җенимиз барму, ука, җанни қийнап немә қилимиз. Һелиқи сән дегән яхши күнләрни көрәйлидә”, дәп күнигә бирәр миң әтрапида кесәк қуюшиду.

				Бүгүн уларниң ғоҗайини келип қуюлған кесәкләрни көрүп, санап, уларниң һәммисигә әмәс, тизилғанлириға пул төләп кәтти. Бу чағда күн техи әтигән болуп, чиланған лайниң йеримидин көпирәги түгигән, тәкшиләнгән мәйданға болса алтә йүздин ошуғирақ һөл кесәк қуюлған еди. Улар күндики адити бойичә мәйданни толту-руп, чүшлүк тамақлирини йәттидә, бирәр сааттәк дәм елип олти-ришатти. Андин кейин әтә әтигәндә келип қуюдиған кесәкләр үчүн лай тәйярлап қоятти.

				— Болди қилайли, ука, — деди Надир ака қелипқа чаплашқан лайларни тазилаватқан Қәмирдинниң йениға келип. — Мән мону 

				ғоҗайинни хелә түзүк адәммекин десәм, ямақниң төшүгидин өтиди-ған бирнәрсә охшайду. Қариғина һесавиниң инчикилигини, чала қу-руған вә сәлпәл пучиғи бар кесәкләрни санақтин чиқирип, уларни бекарға еливелишниң қазинини есиватиду. Надир акаңниң унчилик нәрсиләргә пәми йетиду, ука. — Қәмирдин күлди.

				— Техи ишни түгитип, һесапчот қилишмидуққу.

				— Уғу шундақ. Бирақ мону ғоҗайинниң аяқ елиши Надир акаңға яқмай қалди.

				— Уни вақтида көрәрмиз.

				Надир ака кәтминини жуюп мүрисигә салдидә, қелипиға лай селиватқан Қәмирдинни көрүп:

				— Болди қил, ука. Алтә күн ешәктәк ишлидуқ, әнди йерим күн болсиму адәмләргә охшаш дәм алайли, — деди. Қәмирдин бешини мидирлитип күлди. Амма Надир акиниң райичә болуп ишни жи-ғиштурди. Улар йол үстидики дуканлардин хәҗхуҗ елишип, өйигә қайтти.

				Чүшлүк чайдин кейин Надир ака сатрашханиға кәтти. Һәҗәр-хиндәм һойлидики язлиқ ашханида кәчки ғизаниң тәрәддүтини қилишқа башлиди. Ичкәрки өйдә болса, Қәмирдин билән биллә, учи-сиға һәрбий форма кийгән, кәң пешаниси билән көзлири Һәҗәрхин-дәмгә, қаңшалиқ бурни Надир акамға охшайдиған тәмбәллик бир жигит олтиратти. Қайси күни Надир акиниң: “Қасимҗан дегән командир оғлум бар” дегиниму, Қәмирдинниң ротимизда “Қасимҗан дегән сәясий рәһбиримиз болидиған” дегиниму мошу жигит болуп чиққан. Уларниң йәнә келип Надир акиниң өйидә учришип қелиши, һәр иккилиси үчүн күтүлмигән хошаллиқ болуп, өй егилириниму һәйран қалдурған еди.

				Һазир бу икки жигитниң оттурисида болуватқан параң шу чағ-лардики Шәрқий Түркстан хәлқиниң диққитини өзигә тартқан он миңлиған адәмләрниң қанлири һесавиға барлиққа кәлгән “Инқила-вий Шәрқий Түркстан һөкүмитиниң” келәчәк истиқбали вә тәғдири тоғрилиқ болди.

				— Бизниң алдимизда әнди иккила йол бар, — дегән бойичә өз чүшәнчисини ейтти поручик Қасимҗан, — бири — пүтүн хитай хәлқини гоминдаңчилар зулмидин қутулдуруп, йеңи Хитай қурушни мәхсәт қилған Хитай Коммунистлар партияси билән бирлишип, өлкә хәлқини қан төкмәй азатлиққа чиқириш. Иккинчиси — өз күчүмизгә тайинип, Үрүмчи, Турпан вә Алтәшәһәрни егиләп турған гоминдаңчиларға қарши күрәш башлаш, йәни йеңидин нурғунлиған қанларни төкүш арқилиқ өлкини азат қилиш.

				Қәмирдин соал қойди:

				— Әгәр Җәнубий Шинҗаңдики гоминдаңчилар қурал тапшуруп “йеңилдим” десә, хитай коммунистлири өз вәтинигә кетәмду яки гоминдаңчиларға охшаш Җәнубий Шинҗаңда қаламду?

				— Мениңчә, хитай коммунистлири һәқиқий коммунист болса, өлкимиз толуқ азат болғандин кейин, вәтинимизниң тәғдирини өзү-мизгә тапшуриду.

				Қәмирдин поручикниң бу җававидин кейин һөзүрләнгәндәк әл-пазда сөзләп кәтти.

				— Хитай коммунистлири, сиз ойлиғандәк қилидиған болса, у чағда өз ичимиздики әзгүчиләрниң танавини һечкимниң ярдимисиз, өзимизла тартип қояр едуқ.

				— Уни бир демәң, — дәп Қасимҗанму җанлинип кәтти.

				Дәл мошу мәзгилдә:

				— Талаштартишлириңлар техичә түгимидиму? — дегән бойичә сатрашханиға кәткән Надир акам кирип кәлди.

				Бу адәмниң хелидин бери устира көрмигән үзлири пақирап, отақ-тин чиққандәк, ечилип қапту. Қәмирдин билән Қасимҗан һөрмәт билдүрүп, орунлиридин турдидә, өйниң төригә өткүзди. Надир акини күтүп, ашни усмай турған Һәҗәрхиндәм дәстихан салди.

				Қасимҗан қаш қарийип, Или асминини юлтузлар егилигәндә өйигә янди вә өзи билән талаға чиққан Қәмирдинни қолтуғидин тутуп алдидә, азгалдики сазлиқтин өткүзди.

				— Мән сизгә иш таптим, — деди вә қандақ иш екәнлигини ейтмай, ишләйдиған орни билән у йәрдики адәмләр тоғрилиқ сөзләп бәрди. “Мәркизий иттипақ” идарисидә, у йәрдә сапла көзи очуқ, хәлқимиз-ниң илғар зиялилири ишләйду. Уларниң һәммиси четидинла вәтән, хәлиқ десә җенини пида қилидиған адәмләр.

				— У йәрдә маңа лайиқ немә иш бар екән? — қизиқип сориди Қәмирдин.

				— Һазирчә хадук һайдайсиз, растла, болап алған кесигиңлар қачан түгәйду? 

				— Он күнләргичә түгәп қалар.

				— Мәйли, шуңғичә мән уларға йәнә бир қетим йолуқуп, пиш-шиқдап қойимән, хәйир. 

				— Хәйир.

				* * *

				Қәмирдинниң қош ат қошуқлуқ хадукни һайдап жүргинигә хелә күн болди. У һәр күни әтигән бөлүм башлиғини хизмәткә әкелиду. Хизмәттин кейин өйигә апириду. Башқа вақитларда болса хоҗи-лиқ бөлүм башлиғи буйриған ишлар билән шәһәрдики идарәҗәми-

				йәтләргә берип келиду. Бош вақитлири болса, күндилик гезитларни оқуйду яки өзигә охшаш һарвукәшләр билән миллий рәһбәрләрниң машинисини һайдайдиған шоферлар билән параң селишиду.

				1948жили қурулған “Шинҗаңда течлиқ вә демократияни һимайә қилиш иттипақи” дәп аталған бу идаридә һазир 1947жили гомин-даңчилар билән түзүлгән 11 маддилиқ битимгә асасән жүргүзүлгән сайламда өлкилик һөкүмәтниң муавин рәиси болған Әхмәтҗан Қасимий башлиқ Үч вилайәт инқилавиниң йетәкчи орунлардики кадрлири җуғиҗәм болушатти.

				Қәмирдин бирнәччә күн өтмәйла шу нәрсини ениқ чүшәндики, гоминдаңчилардин азат қилинған Үч вилайәттики хәлиқләрниңла әмәс, бәлки гоминдаңчиларниң зулмида ятқан йәттә вилайәт хәлқи-ниңму тәғдирини һәл қилидиған “үмүт кемиси” мошу идарә екәндә, бу кемини һаят деңизида долқунларға чөктүрмәй, қия ташларға соқтурмай, азатлиқ қирғиғиға йәткүзүш униң рульлирида олтарған миллий рәһбәрләргә тапшурулған екән.

				Мошундақ ойларға берилгән Қәмирдин бу идаридики кишиләр-ниң хизмитини қилишқа муйәссәр болғинидин наһайити хурсән болуп жүрди.

				Бүгүн Қәмирдин һайдиған һарву күндикидин нәччә һәссә җиқ йол маңди. Шәһәрниң мәркизидики идарәҗәмийәтләрниң бәзили-ригә иккиүч қетимдин берип кәлди вә әң ахирида төртбәш кадрни һарвусиға олтарғузуп, Ғулҗа бойичә мәшһур “УҚҚ” (уйғур, қазақ, қирғиз) клубиниң алдиға бирақ тохтиди, чүнки бу клубқа Ғулҗа шәһәр иттипақ әзалири активлириниң жиғини чақирилған еди.

				— Жиғинға кирмәмсиз? — деди хадуктин чүшкән бир кадр.

				— Әхмәт әпәндим сөзләйду, — деди иккинчиси. Қәмирдин миллий армия сепидә жүргән чағлирида бир қетим бу хәлиқ сөйидиған миллий рәһбәрниң адәмләргә күчғәйрәт беғишлайдиған нутқини тиңшиған еди. Шуниңдин кейин бу адәмни бирнәччә қетим көргән вә бирнәччә қетим саламлашқан. Һазир болса әйнә шу адәм мону клубта нутуқ сөзләйдекән. Буни тиңшимаслиқ мүмкин әмәс.

				У һарвусини айландуруп, су еқиватқан сайниң у тәрипидики “Совет дохтурханиси” дегән нам билән шәһәр хәлқигә мәшһур ақ имарәтләрниң қешиғарақ апирип тохтаттидә, атлириниң яндуриғи-ни қирғақтики талларниң биригә бағлиди. Дәл шу чағда:

				— Тайирҗан, мону оғул һелиқи Қәмирдин ағиниңиз әмәсту? —дегән аял кишиниң авази билән:

				— Һә, қачқун, қолумға чүштүңму? — дегән әр кишиниң үнини тәңла аңлиди.

				У дәрһал өпчөрисигә көз ташлидидә, өзигә қарап келиватқан 

				Тайирни көрүп қалди. Иккисиниң көрүшмигинигә икки айдәк ва-қит өтсиму, йенипйенип қучақлашти.

				— Сени қандақ шамал учарди? — дәтти Қәмирдин.

				— Я, пир, ахири тепилдиңдә, — дәтти Тайир. Шу арида Қәмир-динниң хошаллиқ билән чақнап турған көзлири дохтурхана алдиди-ки узун яғач бәлдиңләрниң биридә өзигә қарап олтарған Һавахин-дәмгә чүшүп, дәрһал униң йениға бардидә:

				— Бу йәрдә немә қилип жүрисиз? — деди течлиқаманлиқ сораш-ниму унтуп.

				Һавахиндәм җавап беришкә қанчә ғәйрәт қилсиму, өпкиси өрләп сөзләлмиди. Униң отуқуп, чәтчөриси қизарған көзлиридин иссиқ яшлири еқип кәтти. Қәмирдинниң жүриги әнсирәп Тайирға қариди.

				— Апам бекарғила әнсизлик қиливатиду, — дегән бойичә бепәрва-лиқ билән чүшәндүрди у. — Сарихан ағрип қелип, шуни дохтурға әкеливедуқ.

				Бу гәп Қәмирдинниң әнсиригән жүригини техиму әнсирәтти. Униң көз алдиға Лосигуңдики отунхана, өксүп жиғлиған қизниң титригән мүриси бирпәстә намайән болди вә һава йетишмәйватқандәк нәпәси боғулуп, калпуклири қуруп кәткәндәк билиндидә, ихтиярсиз йенидики дәрәққә йөлинип қалди. Униң бу һалитини сезип қалғандәк Һавахиндәм сөз қатти:

				— Сариханниң ағриғи анчиму еғир әмәс, — деди у барлиқ ғәйри-тини жиғип. — Йеңирақтила Тайирҗан иккимиз кирип йоқлап чиқтуқ.

				Қәмирдин һазирқи һалитидин оңайсизлинип:

				— У қиз қачан ағрип қеливеди? — дәп сориди.

				— Елиңселиң болуп жүргинигә хелә вақит боливеди. Орун тутуп ятқиниға бир җүмәдин ешип қалди.

				— Бу йәргә қачан әкәлдиңлар?

				— Бүгүн үчинчи күн.

				Һавахиндәмдин Сариханниң қанчинчи өйдә ятидиғанлиғини соравалған Қәмирдин дохтурханиниң ичигә кирип кәтти. Униң бәхтигә йә ишик түвидә, йә залда һечким йолуқмиди. У, худди өз өйигә кирип барғандәк, сәккизинчи номерлиқ ишикни ачтидә, там түвидики каривәттә ятқан Сариханниң қешиға берип, униң пешанисигә алиқинини басти. Һарарити техи қайтмиған қиз көзини ғува ечип, қайтидин жумди.

				— Сарихан, бу мәнғу, Қәмирдин! — деди жүриги ойнап кәткән жигит. Қиз бу қетим көзини йоғанирақ ечип, өзигә тәлмүрүп турған Қәмирдингә қариди. Амма бирпәстин кейин көз чанақлири ялтирап, яш билән лиққидә толди. Һалсиз кирпиклиригә бой бәрмигән иссиқ 

				тамчилар мәңзини бойлап ястуққа чүшти. Қәмирдин немә қиларини билмәй туруп қалди. Шу тапта дохтурларниң бирси келип, “бу қизни сақайтиш үчүн сениң жүригиң керәк” десә хошал болуп, өз жүригини беривәткән болар еди.

				У дорадәрмәклирини көтирип киргән һәмшириниң:

				— Сизгә ким рухсәт қилди? Бу йәргә киришкә болмайду, — дегән сөзлирини аңлап өзигә кәлдидә, бөлмидин чиқип кәтти вә өзини күтүп турған Һавахиндәм билән Тайирни көрүп, уларни хатирҗәм қилишқа урунди.

				— Сарихан хелә яхши болуп қапту. Мени көрүп рәсмийла аман-лиқ сорашти.

				— Мән бая дедимғу, — қошумчә қилди Һавахиндәм. — Қизим бечарә бүгүн кичиккинә яхши, йерим чинидәк услуқ ичти.

				Буларниң диққитини клуб алдиға кәлгән машининиң авази җәлип қилди. Һәммиси бурулуп шу тәрәпкә қариди. Машинидин оттура бой, бешиға беғир рәң гүл басқан манчестер допа кийгән, қисқа, лекин қоюқ қара бурути бар адәм чиқтидә, өзини күтүп турған ки-шиләр билән көрүшүп, клуб ичигә кирип кәтти.

				— Әхмәт әпәндим, — зоқ билән өзичә сөзләп кәтти Қәмирдин вә Тайирға бурулуп, — силәр қәйәргә чүштүңлар? — дәп сориди.

				— Ойман дөңгә, — деди у.

				Қәмирдин унчуқмастин суниң яқисидики талға бағлиған атлири-ниң яндуриғини йәштидә, һарвусини айландуруп:

				— Қени, олтириңлар! — деди вә уларни елип, Надир акиларниң өйигә барди. Һавахиндәм билән Тайирға күн олтарғичә йетип кели-шини ейтти. Андин кейин Һәҗәрхиндәмниң қулиғиға немиләрниду пичирлиди.

				Йүсүп Илиясниң тәрҗимә һали һәққидә қандақ мәлуматлар бар? Униң қәлимигә мәнсүп әсәрләрни атаңлар. Әдипниң әсәрлири қәйәрдә йүз бәргән вақиәләргә асаслиниду? “Унтулмас он икки жил” повестидики вақиәләр тоғрисида өз пикриңларни ейтиңлар. Надир, Қәмирдин, Қасимҗан об-разлиридики пәриқләр қандақ? Сарихан билән Қәмирдин иккисиниң мунасивәтлиригә тохтилиңлар.

				Немә үчүн Қәмирдин өзи ишләватқан идариниң хизмитини қилишқа инти-лиду? Ғулҗа бойичә мәшһур “Иттипақ” клуби һәққидә немә ейтқан болар едиңлар?

				1.	“Унтулмас он икки жил” повестини толуқ оқуңлар.

				2.	Мәзкүр әсәргә қисқичә тәнқидий пикир йезиңлар.

				Һезим Бәхниязов 

				(1929—1991)

				Һезим Бәхниязов — заманивий уйғур әдәбия-тиниң сүръәтлик риваҗлинишиға өзиниң зор төһписини қошқан шаир, мәрипәтчи-тәрҗиман вә истедатлиқ публицист. Шаир 1929-жили Алмута вилайитиниң Чоң Дехан йезисида туғулған. Өз-бәкстанда Оттура Азия дөләт университетини тамамлап, педагогикилиқ училищеда устазлиқ қилған. Өзбәкстан Коммунистик Партия Мәркизий комитети йенидики бирләшкән нәшриятиниң уйғур әдәбияти бөлүмидә муһәррир, “Коммунизм туғи” (һазирқи “Уйғур авази”) гезитидә тилчи-журналист, әдәбият бөлүминиң башлиғи, Қазақстан Язғучилар Иттипақида әдәбий мәслиһәтчи, “Жазушы” нәшриятида муһәррир хизмәтлирини атқурған. У дәсләпки шеирини Панфилов наһийәлик “Колхозчилар авази” гезитидә елан қилған. Әнди әдипниң 1954-жили “Дәсләпки қәдәм” намлиқ биринчи шеирлар топлими нәшир қилинди. Әйнә шу чағдин башлап китапханлиримиз униң “Шеирлар” (1958), “Илһам гүлзари” (1965), “Дехан оғли” (1969), “Атилар қәдими”, “Сүбһидәм” қатарлиқ әсәрлири билән йүз көрүшти. Һезим Бәхниязов балиларғиму шеирларни беғишлап, “Алмутиниң алмиси”, “Алтун саат” қатарлиқ нәширлирини тәғдим қилди. Әдип иҗадийитидә биз һәрхил бәдиий әнъәниләрни ениқ байқаймиз, У Әлишер Наваий, Зәлилий вә Билал Назимниң изи билән меңип, көп-лигән ғәзәл, рубайи вә мухәммәсләрни язди. Һ. Бәхниязов Кеңәш уйғур әдәбиятиниң алтун дәвридә яшап, көрнәклик намайәндиләр Илия Бәхтия, Хелил Һәмраев, Долқун Ясин, Савутҗан Мәмәтқулов, Рәһимҗан Розиев қатарлиқ шаирлар билән бир қатарда иҗат қил-ди. Уруштин кейинки Кеңәш уйғур әдәбияти җошқун тәрәққий қилғанлиқтин, муәллип бу өзгиришләрни қоллап-қувәтлиди. Әмгәк-чи деханларниң қолға кәлтүргән утуқлирини мәдһийилиди. “Йолдаш агроном”, “Йол”, “Сеғинчи” қатарлиқ шеирлар әмгәкхумар, роһи 

			

		

		
			[image: ]
		

	
		
			
				
					186

				

			

			
				
					187

				

			

		

		
			[image: ]
		

		
			
				[image: ]
			

			
				[image: ]
			

		

		
			
				үстүн инсанларниң тәғдирини улуқлайду. Шаир өзиниң бир шеирида Кеңәш дәврини:

				Сәндә туғулдум, өстүм, йоқ арман,

				Мәндәк миллионға өзәң меһриван

				Сәндәдур бәхит, сәндәдур имкан, 

				Сәндәдур есил, әң таза виждан, — 

				дәп алаһидә һиссиятлар билән мәдһийилигән. Униң “Бәхтияр екән мәндәк” шеири хәлиқ нахшисиға айлинип, узақ вақит давамида яшларни йеңи ғәлибиләргә һәм йүксәк нишанларға йетәкләйду. Бу шу заманға мувапиқ аң-сәвийә болуп, униң типик вә умумлашқан ғайәвий-эстетикилиқ түрткиси еди. Шаир өз хәлқиниң тарихиға вә мәдәнийитигә беғишланған “Майимхан”, “Атамниң қоли”, “Дехан әвлади” қатарлиқ шеирлирида ярқин шәхсләрниң вә ишчи-деханлар-ниң обризини яритиду. Һезим Бәхниязов көплигән қазақ, рус вә өзбәк шаирлириниң әсәрлирини уйғур тилға тәрҗимә қилған. Өз новитидә униң әсәрлириму қериндаш хәлиқләр әдәбиятида йоруқ көргән.

				Атамниң қоли

				Даланиң йеқимлиқ, мәйин шамили

				Бешимни сийпайду қанити билән.

				Шу чағда җанлинар жүрәк мадари,

				Сезимән өзәмни сәгәк, бәк тимән.

				Әтрапқа бақимән, болимән хошал,

				Кәң дала тавлинип, көрүнәр гөзәл.

				Шаңлардин тепилди күтүлгән висал,

				Йеқилди дилимда өчмәс бир мәшъәл.

				Далаға рәң бәргән шаңлар кәштисин

				Көргәндә яш жүрәк әйләр иптихар.

				Сөзлисә бу дала сәргүзәштисин,

				Һәр сөздә бир аләм мәзмун, сири бар...

				Далаға җан бәргән, әлгә нан бәргән,

				Атамни әрзийду десәм пәһливан.

				Мән үчүн келәчәк гүлини тәргән,

				Ақ көңүл һәм аддий шу туғма дехан.

				Далани яшнитиш үчүн тутқанди,

				Һәм соқа, һәм қилич көйүмчан атам.

				Күрәштә дүшмәнниң белин уштқанди,

				Топрақни сөйгәчкә ишләмчан атам.

				Алиқанда көтирип жүримән һазир,

				Шу дала топриғин әйләймән һөзүр.

				Әмгәктин яратқан йемишлик әсир,

				Атамниң қолиға миңмиң тәшәккүр!

				Дехан әвлади

				Көкләм һөкмини җака қилғанда,

				Дехан қозуққа җуга илғанда,

				Йезамға келәр баһар мәйрими,

				Йәрниң бағрини соқа тилғанда.

				Шунда өзгичә соқиду жүрәк,

				Кәлгәндә қизғин дәмләрдин дерәк.

				Җош урған чәксиз деңиз мисали

				Етиз қойнида башлинар әмгәк.

				Көккә учиду әмгәк наваси,

				Қанат бәргәчкә етиз һаваси.

				Зимистан қишта һошидин кәткән,

				Тепилар шунда йәрниң даваси.

				Нава тағлардин ешип кетиду,

				Чигич ишларни йешип кетиду.

				Дехан әвлади болған шаирниң,

				Шунда илһами тешип кетиду.

				Булақ

				Тәшвиштә әмәс, һаяҗанлинип,

				Булақ түвидә тизим пүкимән.

				Дүм чүшүп судин ичип җанлинип,

				Шерин хиялға — ойға чөкимән.

				Булақ көзиниң орғуп етилип,

				Булуқлишиға қулақ тутимән.

				Қирғаққа охшаш бағримни йеқип,

				Һаятбәхш судин йәнә жутимән.

				Шу булақ үчүн ана йәр зәмин,

				Меһриң қәдригә дайим йетимән.

				Булақ сүйиниң таза, паклиғин

				Дилимға җәмләп елип кетимән.

				Һезим Бәхниязов қәйәрдә туғулған? У қәйәрдә билим алған? Һ. Бәхниязовниң қәлимигә мәнсүп әсәрләр тоғрисида немә ейтқан болар едиңлар? Шаир “Мәндәк миллионға өзәң меһриван” дәп кимни нәзәрдә тутиду? Һ.Бәхниязов шеирлириниң асасий мавзулирини атаңлар.

				“Даланиң йеқимлиқ, мәйин шамили бешимни сийпайду” — дегән мисрани оқуғанда ким көз алдиңларға келиду? “Атиниң қоли” обризини немигә қияслашқа болиду? Дала образи неминиң рәмзи сүпитидә күйлиниду? 

				1.	“Булақ” шеириниң турақлирини вә қапийәдашлиқ усуллирини ениқлап, ядқа елиңлар.

				2.	“Атамниң қоли”, “Дехан әвлади” вә “Булақ” шеирлиридин эпитетларни ениқлап, дәптириңларға йезивелиңлар.

				Зордун Сабир 

				(1937—1998)

				Зордун Сабир — ХХ әсирниң иккинчи йеримидики уйғур әдә-биятиниң көрнәклик намайәндиси, тәнқидий түс алған йеңи реализм еқиминиң йетәкчи вәкили, гөзәл тил етиқатиға егә өткүр мәрипәтчи-публицист. Әдип 1937-жи-ли Ғулҗа наһийәсиниң Байтоқай йезисида ту-ғулған. У 1957-жили Ғулҗа шәһиридә оттура билим елип, Үрүмчидики ғәрбий-шимал мил-ләтләр институтиға оқушқа чүшиду. У шун-дақла Шинҗаң хәлиқ нәшриятидиму ишлигән. Зордун Сабир кичигидинла зерәк болуп өскән. Сөз чевәрлириниң сөһбәтлиригә, чақчақ-һәзиллиригә қизиқип, җәмийәттә йүз бериватқан вақиәләрни убдан үгәнгән. У һәр дайим чөчәк вә нахша-

				сазларни тиңшашқа адәтләнгән. У башқиларға охшимайдиған хисләтләргә егә болуп, иҗадий һәвәскә амрақ, йеңилиққа үзлүксиз тәлпүнүш билән интилидиған яш жигит еди.

				Зордун Сабирниң 1972-жили “Сирдаш қәлбләр” намлиқ дәсләпки һекайиси китапханлар арисида зор тәсир қозғиған. Әдипниң “Баһар бовайниң күнлири”, “Долан яшлири”, “Хошнилар”, “Тәйярлиқ иш”, “Сүбһи”, “Баһар һаман иллиқ”, “Арчә яприғи” повестьлири зама-нивий уйғур турмушиниң һәртәрәплимә реал бәдиий гәвдисидур. Зордун Сабирниң 80—90-жиллири нәшир қилинған “Аврал шамал-лири” романлири, “Издиниш” вә “Ана юрт” үч томлуқ китави уйғур әдәбиятиниң ғәзниси вә тилиниң тәкрарланмас байлиғидур. 

				Мунәввәр язғучи өзиниң “Ана юрт” романида 1940-жиллири Шәрқий Түркстанда йүз бәргән Или инқилавини, униң мурәккәп һәм көп қирлиқ сәясий вә иҗтимаий-мәдәний арқа көрүнүшини тәсвирлигән. Бу трилогия (үч китап) язғучиниң җапакәш уйғур хәлқигә қалдурған әң муһим вә чәксиз қиммәткә егә әдәбий мираси болуп һесаплиниду. Мәзкүр зор һәҗимлик тарихий роман язғучи вапатидин кейин, йәни наһайити қийин сәясий вәзийәттә нәшир қилинған. Немис алими Томас Хоппе Зордун Сабир билән чоңқур достлуқ риштисини орнатқан вә язғучиниң иҗадий паалийитини интайин жуқури орунға қоюп, “заманивий уйғур җәмийитиниң, мәдәнийитиниң вә тарим ойманлиғиға хас тәбиий муһитниң зор тәтқиқатчиси” сүпитидә етирап қилған.

				Амәт

				1

				Разақ йерим кечидә охинивелип, йенида ятқан хотунини еғаң-латти:

				—	Көзүңни ачқина, Мәрийәм, сөзүмгә қулақ салғина, амәт кәлсә шундақ болидекән, бешиңни тонурға тиқивалсаңму, бәхит қуши бешиңға қониверидекән, дүйҗаңлиққа (бригадирлиққа) көрсәтмәйду дәп ойлидиң? Разақтин кишиләр безар болди, әнди уни һечким дүйҗанлиққа көрсәтмәйду дәп ойлиған болғедиң, һә? Җәзмән шундақ ойлидиң, кам әқилсәндә! Шу тапта ериң хошаллиғидин ухлиялмайватиду, шерик бол; хапилиғиға тәң ортақ болисәну, хошаллиқни ериңгә оңчә қоюп берәмсән? Яқ, күл, хошал бол!

				— Овваш, хошал болғидәк немиси бар екән, ким дүйҗаң болмап-текән? Дүйҗаңлиқ, иссиғи қалмиған чапанға охшап қалғанда сизгә тәккини...

				—	Сараң, немини биләттиң? Йеңи сәясәт, катта өзгириш дәвридә дүйҗаңлиқ маңа тәгди, биләмсән, дүйҗаң дегән — һоқуқ, қириқ-әллик өйлүкниң тәғдири сениң қолуңда дегән сөз. Сән немини билисән, һоқуқ — амәт! Аброй, пул, раһәт-парағәт дегәнләрму әшу һоқуқниң карамити. Сөзлигинә, әтә кәчтә қанчилик меһман чақирай, мени дүйҗаң сайлашқа қол көтиришкәнләрниң һәммисиниму? Яқ, қанат-қуйруқ, қол-пут болалайдиған алтила адәмни чақиримән. Амма әллик кишини күткәндәк күтисән, улар бизниң тәрәпниң түврүклири, мән шуларниң күчи билән Бешир түргүнниң тәрәпдар-лирини йәңгәнмән, әтигәнликкә нан-тоғач яқ, һүнириңни көрсәт, меһманлиримниң җанлири яйрисун!..

				Аяли ухлап қалди, лекин әтиси кәч киргичә меһман күтүшкә тәйярлиқ қилди.

				Қараңғу чүшмәйла меһманлар келишти. Улар мошу қетим Разақни дүйҗаң қилип көтириштә “җанпида қилишқан” кишиләр. Бу алтә адәм ичидә бир йәргә жиғилса ғевәт қилиш, иғва таритиш, башқиларни кәйнидин тиллашта бирси-бирсидин қелишмайдиғанлар бар, улар үз туранә махташ-махтиниш, хошамәт, ялғанчилиқта үзи қизармайдиған, һәрхил мүҗәзлик, амма бир пикирлик, һәрхил авазлиқ, амма бир тиллиқ адәмләр, улар бир көз беқишиш билән бир-бириниң жүригини чүшинәләйду, нийитини биләләйду...

				Әнди қалған гәпни уларниң өзлиридин аңлайли: мана уларниң ичидики Һесам “зуғуй” дейилидиған пешқәдими сөз башлиди:

				—	Қени, әмисә, биринчи рюмкини Разақ дүйҗаңниң саламәтлиги үчүн көтирәйли!

				Алтә қол көтирилди. Алтә пиялә бир-бирисигә уруштурулди.

				— Иккинчи рюмкини көзи ярашқан алтун үзүктәк дүйгә (бри-гадирға) ярашқан йеңи рәһбәрниң шан-шәрипигә!

				—	Қени, ичтуқ!

				—	Хошә!

				Икки пиялә ақ һарақ ашқазанға киргәндин кейин, уларниң кичик тиллири чиққини турди, ясидақ сарайниң юмшақ чүшәклиридә бәдәшқан қуруп олтиришқан алтә дост бир-биригә гәп бәрмәй, алтә хил авазда тәңла махтинишқа башлиди:

				—	Буғдайниң раса охшиған йәрлирини өз адәмлиримизгә тоғри-лидим.

				Беширға ялғандин шорлуқни махтап қойдум, әнди ишттәк харли-нип, шорлуқта пашиға йәм, пақиға һәмра болсун!

				—	Беширниң тәрәпдарлири гуңшеға (коммуниға) әризә қилар-мекин дәймән!

				—	Сән Разақ, аттин чүшмәй көкбешилиқ қилип бәргин, етиз ишиңни әзаларға қилғузимән!

				— Қени, ғәлибә үчүн йәнә бирдин қақайли! — деди Разақ һәм-ралириға зоқ билән бир-биридин қарап чиқип, — бүгүн өйүмни көтириветиңлар, кигиз-кечәкләрни тилғиветиңлар, һәрқандақ ғизани буйрушқа, уссул, нахша, иш қилип, һәммигила рухсәт, мән силәргә бешим билән хизмәт қилишқа тәйяр, өмләп минип ойнисаңларму, қолумни көсәй, бешимни дап қилсаңларму разимән, хошал болайли, күләйли! Биз жутниң меңиси, жулуни, жүриги, бизла тик туруп бәрсәк пешимизни тутқанлар көкләйду, пейимизға чүшкәнләр дағда қалиду. Қени, хошаллиқ үчүн көтирәйли!

				Уларниң париңи бара-бара бир нуқтиға — Бешир түргүн үстигә мәркәзлишишкә башлиди. Улар бир-биригә гәп бәрмәй, өзлириниң ғәлибиси, Беширниң һалакити тоғрисида сөзләшмәктә, бәлки улар таң атқичә мошу темида сөзлишәр яки арилиридин бир “бузақи” чиқип көңүллүк олтириш җедәл билән ахирлишар, хәйир, биз уларни шу йәрдә қоюп туруп, әнди Беширниң өйигә келәйли.

				2

				Беширниң тәрәпдарлири уни дүйҗаң қилишқа бурунқидәк қизиқмиди. Тиркәшмәйла дүйҗаңлиқни Разаққа өтүнүп беришти. Улар Беширниң дүйҗаң болмиғиниға султаймиғини билән дүйниң икки миң бәш йүз мо күзгисидин алиқанчиликму алмиғиниға хапа болушти.

				—	Сән немишкә ағзиңдики нанни хәйиргә бериветисән! — деди улар аччиқ билән. Бешир күлүпла қойди, униң йә аччиқ қилғинини, йә қосиғиға бир план пүккинини билгини болматти. У башқиларниң җемиләш, тәсәлли, хошаллиқ, һисдашлиқлириға писәң қилмай өйигә қайтип кәлди.

				У пешайвини астидики супида зоңзийип олтарди вә:

				—	Маңа әллик мо йәр тәгди, — деди аялиға қарап котмәк бурути астидин мулайим күлүмсирәп.

				—	Аңлидим, һелиқи шорлуқ, һелиқи пашилиқ, ишт өлүгиниму қойғини болмайдиған илҗириқ басқан көлнима? У йәргә немә теримәкчи. Бәш балини чүчүк буя, кәкри-будушқақ билән бақаттимму мән? Бәргән йерини қаримамдиған! Вуй, шундақ дүйҗаңниң тили еқип кәтсун, қачанғичә аний тапмақ? Зади Разақ тармуш иш беши болсила бизгә баласи тәгмәй қалмайду...

				—	Қойсаңчу, хотун!

				— Дәймән, — әнди тил қисинчилиғим йоқ, үч вақ суюқниң вақтида шу тармуш дүйҗаң болуп немиләрни қилмиди? Қой 

				бодайдиған күнҗүрни йегүзди, полат тавлаймән дәп, бағдики қучақ йәткүсиз қарияғачларни кесип кетип бир тийин бәрмиди. Һә, десила сизни колайду: уруқ-туққан, ағинә-өңгини қоймай ғаҗиди, солиди, урғузди, җазалиғузди! Қучақтики баламни сөрәп жүрүп күнигә миңдин бағлиқ ешип тапқан номерлиримни илик алмиди, даҗәй вақтида беғимизни тартивалди, һойлимизни қорайға бастурувәтти; өйүмизни тола чаңтуруп төрт қетим тонурумни йөткәптимән, вуй, бешини йәйдиған тармуш, йә өлмиди, йә жиқилмиди, қачанғичә һапаш болидекин бизгә, тайлиқ өзи суға баш, қара чилан, мәлигә йеқин йәрләрдин еливалғанду? Өзәм баримән, яқисиға есилимән, чашқан қуйруғидәк бурутида гүләңгүч учимән! — аял дүйҗаңни кайиғиничә талаға қарап маңди.

				—	Қайт!

				Бешир аялиға аччиқ билән вақириди. Йелим билән қатқан башли-рида серилип тохтимайдиған яғлиғини бир қолида тутуп, бир қо-лини һавада пулаңлитип кетип барған аял дәрһал тохтиди. У узун жиллиқ һәмрайиниң қоюқ қашлар арисида пилдирлап турған өткүр, газир көзлиригә әйминип қариди:

				—	Һә, бармайму әмисә?

				—	Барма!

				Буйруққа көнгән аял қанчә тез дәрвазиға барған болса, шунчә тез супиға қайтти. У бирдинла юмшақ- пәскойға чүштидә, йелиниш билән:

				—	Әллик мо шортаңға немә теригүлүк, әмисә?! — дәп сориди.

				—	Тавуз.

				—	Немә, бәздәк йәргима?

				—	Бәздәк әмәс!

				—	Һә?

				—	Яғдәк йәр у, дадам рәмити у йәрдин тағар-тағар буғдай алған...

				—	У чағда йәр йешиқимиған, үч-төрт жил боз ятатти, һазирчу? Һәммә етизниң аяқ сүйи шу йәргә топлиниду, язичә пақа кокирай-диған бир көл турса у йәр!

				—	Көл болса йәр қилимиз!

				—	Трактор билән илҗириқни ағдуруп берәттиму, немә билән түзүгүлүк?

				—	Кәтмән билән.

				—	Немә? Ким чапиду кәтмәнни?

				—	Иккимиз чапимиз, чейиңни әт, кәтмән айлатқини баримән. Оғлуңға ейт, мәктәптин келипла ешәк һарвуни қатсун!

				Бешир түргүн орнидин турди. Орнидин турғанда тизлири ғичир-лиди. У ақирип кәткән өтүгиниң қонҗисини жириқ, тармуштәк 

				қатқан қоллири билән тартти, андин кейин, өңүп кәткән қара нотисини чиңитип қойди. Бу униң бир ишқа тутуш қилғанлиғиниң бәлгүси еди.

				Бешир түргүн — бу исимни мәлидә ким билмәйду? Қайсибир халис ишқа муһтаҗ болғучи униңдин миннәтдар болмиған? Қайсибир җени ичигә патмиған тәлвә униң намини аңлиса чөчүмигән? У һаҗәтмәнниң дәрдигә йетип, бурни көпкәнниң безини елип кәлгән адәм. Бешир он бәш йешидин қириқ сәккиз йешиғичә болған оттуз үч жилни етиз иши билән өткүзгән дехан. Униң қатмал қоллири қанчилиған чепишлиқ кәтмән, иштик оғақ, тараң-тараң һарву, ойнақ атларни қатардин чиқарған. Униң чапқан кәтмини бир йәргә топа доглиған болса, бу мәлиниң бир четидә тағ бена болған болар еди, навада униң оғақ-чалғисида жиқилған бедә-чөп, ашлиқларни бир йәргә догилап түрмәл ясиған болса, бу түрмәл Или дәриясиниң еқинини қинидин чиқарған болатти. Бу мулаһизигә һечким қарши чиқмиса керәк. Чүнки көпчилик билиду: Бешир бир жилда үч-төрт қетим Ғулҗа шәһиригә кириду. Үрүмчи турмақ, техи Ғулҗиниң ғәрбидики Баяндайни көрүп баққини йоқ. У йезиниң һәммә еғир ишлириниң қатнашчиси, Қаш дәриясини тизгинләштә күнигә жигирмә-оттуз кубометр топа қезиш билән даңқ чиқарған. Полат тавлашта һәр қетим йүз килодин руда көтириш билән илғар атал-ған, чалға чапса он нәччә мо чүширип, омичилиқта тилға елинған, челишқа чүшүш, оғлақ тартиш, қисқиси, әрлик билән көрүлидиған ишларниң һәрқандиғида тилға елинип кәлгән. Әйнә шу қәйсәрлиги үчүн “түргүн” дегән ләқәмгә егә болған әмгәкчи. Һәр йезиниң ақса-қал-мөтивәрлири болғинидәк, һәммә ишта көпчиликни ағзиға қари-талайдиған сәркилири болиду. Уларсиз той-төкүн, нәзир-чирақларда дәстихан селинмайду, уларниң мәслиһитисиз қиз-жигитләр үчүн мақул җавап болмайду. Улар өзлириниң сап диллиғи, һалал тәри, халислиғи билән әйнә шундақ һөрмәт-инавәткә егә болған...

				Гәпни Бешир түргүнгә йөткәйли: у, супидин чүшүп, амбириға кирдидә, у йәрдин ақланмиған ирғақ дәстисидин иккини елип чиқти. Һойлиниң бир булуңиға гүлхан йеқип, дәстиләрни пучулап матиғуч билән матиди. Бу чағда аяли супида пәйда болдидә:

				— Һуй, чай ичмәмду? — деди.

				Март ейиниң ахири, күн убданла иссиған, мекиянлар сайришип әнсиз қақақлашқан, ғоразларниң таҗ һалқилири алаһидә қизирип, авазлири, қанат қеқишлири җанланған, мозай, қозиларниң қийғи-тишлири, қариғоҗиниң дорамчилиғи, қушқачларниң сөһбәтлири әвҗигә кәлгән чағ. Мана бу чағда деханниң көңли план билән толиду, уларниң гепи азийип, иши билән ғеми көпийип кетиду. 

				Бешир түргүн һойлисидики тәбиәт кәлтүргән шавқун-сүрәнни аңлап, бәлвиғини техиму чиңитип қойди вә қолини жуюп пота учи-ға сүрттидә, уштиса чачрап туридиған непиз ақ нанни әткән чайға бесип йәп, етизға тезирәк меңиш үчүн супиға берип олтарди.

				3

				Қишичә қар астида салпийип ятқан буғдай майсилири баһар қуяши билән җанланған: япрақлири ялтирап, худди йәрдин көтири-лип чиқип кетидиғандәк тез өрлимәктә. Туташ етизниң у йәр-бу йеригә хадилар, байрақлар қадалған. Бәзи йәрлиригә һәтта шах- шәмбә санчилип четилған, деханлар әнди мошу парчә йәрләрниң ғоҗайини, улар өз йәрлиридә байлиқ яритиш үчүн һазирдин тартип тәр төкмәктә: бәзилири оғут чачмақта, бәзилири ериқ чапмақта, бәзи-лири һәтта алаңғу йәрләргә челәк билән су тошуп майсә көчүрмәктә еди.	

				Бешир түргүн йолда кетип берип буғдай етизида ишләватқан һәмралириға қарап хурсинип қойди. Чүнки униңға буғдай етизи берилмиди. Әллик мо шорлуқ йәрни көпчилик мозай-топақ отлиғи қилимиз дегәндә йәр зайә болмисун дәп, Бешир түргүн у йәрни тохтам билән өткүзүвалди. Мана әнди униң ғеми һәмминиңкидин көп. Ле-кин Бешир чиш йерип бирсигә һал ейтмиди. У көпчилик алдида қилған вәдисидин йенивелишни гуна һесаплайду. Немила болмисун, әшу йәрдин нан тепип йейиш, күлкигә-мәсқиргә қалмаслиқ керәк.

				—	Һә, Бешир, меңипсәндә! — деди дүйҗаң өз етизидин чиқип күлүп туруп, — көңлүм ғәш, адаш, кечичә түзүк ухлалмидим: саңа буғдай етизи бөлүнмиди. Төрт модин йәттә җанға жигирмә сәккиз мо буғдай терийдиған йәр тегәтти. Саңа таза яхши йәрдин бөлүп бәрсәкму бирси ғиң қилматти, лекин йәнә бир қетимлиқ түргүнлүк қилдиңдә, трактор лазимму?

				—	Яқ.

				—	Бопту, бекарға ағдуруп берәйли. Һә, раст, сән ейтқина, “төмүр өкүзни” он миң йүвән баһалап, Һакиға бәрдиң, бәш жилда төләп болиду. Қандақ бопту.

				—	Һесаплап көрәй...

				—	Бизму һесаплидуқ, қиммәтму, әрзәнму әмәс.

				—	Һакиға ейтай, әллик мо йериңни бекарға ағдуруп бәрсун, һә, бүгүн барса қандақ?

				—	У чағда кәтмәнни нәгә ишлитимән?

				—	Тола түргүнлүк қилма, Бешир, қеридуқ әнди, қени чәктүргинә! Бешир ялаң чибәрқут туҗуркисиниң янчуғидин гүллүк халтиси 

				билән түрмәлләнгән гезитини чиқирип дүйҗаңға сунди вә униң чирайиға қаримай туруп:

				—	Һә, раст, аяқ сүйини чоң өстәңгә чүшириветиңлар, әзаларға ейт, һәммиси өстәңгичә ериқ алсун, болмиса мениң етизим су астида қалиду.

				—	Бу гәпни яхши дедиң, ойливедим, унтуптимән, әтила пүтүн әзаларға чүшүгә ериқ чепишни буйруймән.

				Улар яндишип меңишти. Уларниң тән қурулушиға қараң: Бешир доғлаң, қисқа бой, кәң йәлкә, аяқлири мәзмут әзимәт. Разақ униң тәтүрсичә шодима, путлири инчикә, тизи егилип туридиған, дүмчә-гирәк адәм. Чирайлиричу? Бешир қариқумчақ, үзлири япилақ, узун бурниниң учи қизил, сақал-бурутлуқ, көрүмсиз адәм. Разақ униң тәтүрсичә ақ-сериқ, аяллардәк силиқ үз, бурни кичик, көзи йоған, коса жигит... Беширниң авази ғараң-ғуруң, мозайниңкидәк қопал. Разақниң авазиму бойидәк инчикә вә җараңлиқ. Әнди мүҗәзигә кәлсәк, Бешир кам сөз, униң ағзидин һәрбир сөз худди амбур билән тартип чиқирилғандәк тәстә чиқиду. У камдин-кам күлиду. Оюн-тамашида йоқ. Разақ болса иштин оюнни, уйқидин гәп сетишни яхши көриду, у гәп билән жиғлаватқан балини жиғидин, тәрсани аччиқтин тохтиталайду, мәлигә тарқилидиған пүткүл йеңи хәвәрләр, дөләт сәяситидики өзгиришләр Разақниң тили билән тарқилиду... Бу иккиси мүҗәз җәһәттин бир-бирисини зериктүридиған, бир-бириниң җениға тегидиған икки хил адәм, бу ишләп чиқириш дүйи әшу икки адәмниң сәвәви билән иккигә бөлүнгән. Узундин бери бу иккиси алмишип дүйҗаң болуп келиватиду. Бәр иккисиниң күчлүк һимайичи-таянчилири бар. Уларниң сайлиниш қаидисиму аддий: сәясий һәрикәт болсила дүйҗаңлиқ Разаққа тегиду. Дүй қийинчилиққа қалғанда, әзалар Беширни дүйҗаң қиливалиду. Разақ гәп билән, Бешир әп билән әзаларни башлайду. Бирси бай қилиду, бирси гадайлаштуриду.

				— Адаш Бешир, бөртә атни үч йүз сом баһалап қойдум, қандақ? Сән ал, резинка чақлиқ һарвуниң һелиқи икки атлиғи йеңи, униму әрзән баһада ал. Мениң пикримгә кирсәң, өкүзлириңни сат, йәнә бир ат қил, соқилардин иккиси бар екән, бирни таллавал, Ақсайский соқа билән ағдурсаң трактордин қалмайду җуму, қандақ, ат һарву соқини бүгүнла һойлаңға әкелип берәйму?

				— Өзәңмиғу өкүз қошқа амирақ, бопту әмисә. Һә, растла, һойлаңда қой қиғи җиқ тураттиғу, қол тракторлири билән тошутуп берәйму, йә?

				—	Яқ, қиғниң лазими йоқ.

				—	Оғутлимамсән, маңа жигирмә һарву қой қиғи лазим болуп қалди.

				—	Оғутни мән берәй.

				—	Ағзиңға қәнт, адаш, күзлүккә икки мишкап буғдай бир мишкап зиғир беримән, билимән, сениң бу жил той ишиң барғу. Һә, раст, сән язлиқ буғдай теривалсаң болатти. Чарвиниң йеридин саңа йәнә оттузни берәй.

				—	Яқ.

				—	Һә, тохта, адаш, әнди ядимға кәлди: тохтамда әллик мо йәрдин әллик тонна тавуз чиқиду дейишкән әмәсмеди, һесаплисам, вәзипәң еғир болуп кетипту. Мундақта тонниси әллик сом, җәми икки миң бәш йүз сом болидекән, бәк еғир, саңа вабал, һәр мосидин 300 килодин тапшурсаң болидекән. Болди, мән буни түзәймән.

				— Көпчилик түзгән тохтамни сән немишкә түзәттиң?

				—	Ундақ болса, саңа зиян болсичу?

				—	Һәммила адәм пайда алаттиму, әмисә.

				—	Яқ, қариғина...

				—	Болди, чүшүгә ериғини чап!

				Бешир түргүн қолини бирла шилтидидә, илгириләп кәтти.

				— Оғутиңни етизимға тошуймән, һә, әмисә.

				Бешир зуван сүрмиди, шу күнила дүйҗаң қол трактори билән Беширниң һойлисидики һәммә оғутни буғдай етизиға тошувалди вә чашқузупму болди.

				Зордун Сабирниң тәрҗимә һали һәққидә қисқичә ейтип бериңлар. У қандақ әсәрләрни язған? Немис алими З.Сабирға қандақ баһа бәргән? Зордун Сабирниң чоң романлирини атаңлар.

				“Амәт” әсәридики образларға тәпсилий тохтилип, баһа бериңлар. Бешир вә Разақларниң мүҗәзидики өзгиришләр қачан йүз бериду? Немишкә оқурмәнни өзигә җәлип қилиду? Муәллип немә үчүн аддий кишиләрдики сәмимийлик, растчиллиқ мунасивәтлиригә алаһидә көңүл қойиду?

				1.	Зордун Сабирниң өзәңлар халиған йәнә бир һекайисини оқуп келиңлар.

				2.	Әсәрдики тәбиәт көрүнүшлирини дәптириңларға йезиңлар. Улардики қанатлиқ сөзләрниң астиға сизиңлар.

				Маһмут Абдрахманов

				(1934—2013)

				Маһмут Абдурахманов — Қазақстан уйғур әдәбиятиниң вә илим-пәниниң көрнәклик вә-кили, өткүр публицист, бәдиий тәнқитчи һәм шаир. У шундақла театр вә сәнъәт тәрәққиятиға салмақлиқ үлүш қошқан әдип. М. Абдурах-мановниң көплигән шеирлири нахша мәтинигә айлинип, аммибаплиқ түс алған. У 1934-жили Алмута вилийитиниң Ташкәнсаз (Әмгәкчиқазақ наһийәсидә) дунияға кәлгән. Кәлгүси сәзгүр тәнқитчи вә отлуқ қәлб егиси М. Абдрахманов 1953-жили Түргүн педагогикилиқ училищесини тамамлап, 1958-жили Киров намидики Қазақ дөләт университетида (һазирқи әл-Фарабий намидики Қазақ Миллий университети) оқушини давамлаштуриду. Уни түгәткәндин кейин, әмгәк паалийитини “Коммунизм туғи” (һазирқи “Уйғур авази”) гезитидә мухбирлиқ хизмити билән башлайду. Илим-пәнгә болған ихлас уни Қазақстан Пәнләр Академиясиниң Уйғуршунаслиқ бөлү-мигә елип келиду. 1983-жилдин тартип Абай намидики Қазақ педа-гогика институтиниң уйғур бөлүмидә кафедра башлиғи вә әдәбият пәнидин дәрис бериду. Униң қәлимигә мәнсүп “Жүрәк хаһиши” (1967-ж.), “Қәлб нахшилири” (1967-ж.), “Өрләш йолида”, (1979-ж.), “Даванлар” (1983), “Қәдәмләр” (1984-ж.), “Уйғур кеңәш әдәбиятиниң тарихи” (1984-ж.), “Жиллар садаси” (1999-ж.), “Түгүнләр” (2004-ж.), “Маһарәт чоққисиға интилип” (2009-ж.) вә башқиму нәзмий һәм нәсрий топламлар заманивий уйғур әдәбиятиниң упримас байлиғи. М. Абдурахманов Пушкин, Абай, Расул Ғамзатов, Қайсин Ерғалиев, Қадыр Мирзалиев, Түмәнбай Молдағалиев қатарлиқ көплигән шаир-язғучиларниң әсәрлирини уйғур тилиға тәрҗимә қил-ған. М. Абдурахманов Қазақстан уйғур маарипиға қошқан төһписи зор. У “Уйғур тили дәрислигигә 5—7-синиплар үчүн көнүкмиләр топлими” (1960-ж., И.Семәтов билән һәммуәллипликтә), 10-синип үчүн “Уйғур совет әдәбияти” (1970-ж. һәммуәллип), 8-синип үчүн “Уйғур әдәбияти” (2000-ж. П.Мәхсәтова билән һәмкарлиқта), 8-синип үчүн “Уйғур әдәбияти. Хрестоматия” (2000-ж.), “Уйғур әдә-бияти” (2003-ж. С.Моллавутов, П.Мәхсәтова вә Г.Молотова билән һәммуәллипликтә), 10-синип үчүн “Уйғур әдәбияти. Хрестоматия” (2003-ж. С.Моллавутов билән һәммуәллипликтә) дәрисликлири, 

				“Уйғур совет әдәбияти тарихиниң очерклири” (1967-ж.), “Уйғур совет әдәбиятиниң шәкиллиниш вә риваҗлиниш дәври” (1967-ж.), “Уйғур әдәбиятидики традиция вә новаторлуқ мәсилиләргә даир” (1970-ж.), “Уйғур әдәбияти вә фольклоридики жанрлар” (1980-ж.), “Уйғур совет әдәбиятиниң тарихи” (1986-ж.) топламларни тәйярлаш билән бир қатарда йетәкчи муәллип сүпитидә қатнашқан.

				М. Абдрахманов Қазақстан өз мустәқиллигини җарий қилған күнлиридин башлап, уйғур әдәбиятниң йеңи йөнилишини бәлгүлиди. Көплигән шеирларни язди. Мәзкүр шеирларда һаятниң “егиз-пәс вә имир-чимир” йоллири, “җаһанға тарилип кәткән” сәргәндарлиқ тәғдир, “дехан қоллиридики қадақлар” алаһидә шаирлиқ һиссият вә ритм билән күйлиниду.

				Сөз қәдри

				Һәрбир сөздә адәмниң бир қәдими,

				Һәрбир сөзни бир даванға тәң қилдим.

				Дуния кәби болсиму сөз қедимий,

				Мәнасини ачар һәрким йеңидин.

				Чиқсиму тил кишиләрдә “ана” дәп,

				Ана қәдрин биләр инсан бәк кейин.

				Әзиз жутниң қәдрини анаңдәк,

				Чәт йәрләрдә жүрмәй билиш һәм қийин.

				Шатлиқ берип чиққанда яр алдидин,

				“Муһәббәт” дәп жигит қәлби яшнайду.

				Қәст дүшмини урмиғичә далдидин,

				“Дост” сөзини адәм оңай хәшләйду.

				Һәрбир сөздә адәмниң бир қәдими,

				Һаят ачар сөзниң сирин хилмухил.

				Еғир пәйттә чүшәрмәй сөз қәдрини,

				Әр қилиғи болуш сөзләргә бехил.

				Һаятқа муһәббәт

				Граниттәк қаттиқ цемент,

				Зәйип, аҗиз.

				Гия мүсни униң бағрин йерип чиққан...

				Һәйран болдум мән күчигә чәкпаянсиз,

				Йәр астидин — қараңғудин елип чиққан. 

				“Апирин!” дедим күчқудрәткә, шу гияға

				Қелин цемент бағрин йерип һаят бәргән.

				Ғолини тикләп нурға салған сап һаваға,

				Аңа күнни сөйдәргүзүп, түнни йәңгән.

				У күч күнгә болған бүйүк интилиштур,

				Бу муқәддәс интилишни нурлуқ дәймән!

				У һаятқа болған чәксиз муһәббәттур,

				Мән буниңдәк муһәббәтни улуқ дәймән!

				Мән адәммән!

				Бу интилиш, бу муһәббәт

				Мәндә чәксиз деңиз кәби долқун урар.

				Шунда өмрүм мәзмуни вә һур нишани,

				Андин мениң оюм, ишим йоруп турар!

				Қутлуқ таң

				Ақ таң атти шундақ йеник нәпәслик!

				Нәписликни йейип тәкши аләмгә.

				Сүңгүп кәтти уялчақ нур дәсләпки,

				Гүл мәңзидә титрәп турған шәбнәмгә.

				Йопурмақта ухлаватқан сәлкинму

				Пәрваз қилип раван болди йолиға.

				Улуқ күнгә шатланмасқа мүмкинму!?

				Парлап ташму нурни яқти ғолиға.

				Ашиқ булбул сайримақта мәстанә,

				Таңни қутлап қизил гүлму көз ачти.

				Хуш толғинип ақмақта су — сәйланә,

				Тар тәбиәт қуяш билән сөзләшти.

				Қарши алмақта сени, адәм, қутлуқ таң,

				Нурға чөмүп қойнин ачар Йәрөйүң.

				Гөзәлликтин нәпәс алғин, боп аңтаң,

				Яңрисундә мунда пәқәт хуш күйүң.

				Қоллар 

				Бу мениң икки қолум — жүригимниң давами,

				Иссиғимни йәткүзәр қолум мениң тәккәнгә.

				Бу мениң икки қолум — һаятимниң илһами,

				Һаман алға башлайду, көңүл толмай әткәнгә.

				Бу мениң икки қолум — көзлиримниң гөһири,

				Адашқанда ғарлардин елип чиқар түзләңгә. 

				Бу мениң икки қолум — вуҗудумниң азави,

				Тәр аққузуп маңлайдин, арам бәрмәс өзәмгә.

				Бу мениң икки қолум — тириклигим әйниги,

				Тимән көңлүм арами — қоллиримниң қадиғи,

				Қадақлири юмшиса, мән тәғдирниң әмиги,

				Шунда мәндин миң артуқ, содигәрниң ямиғи!	

				Авалдинла билип қой, һәр инсанниң тәғдири

				Имирчимир йоллардәк, бу йолларда сизилар.

				Тәғдиримгә ейтарим: һаятимниң ахири

				Пешанәмгә йезилмай, қоллиримда йезилар.

				Пәләк чәрһи

				Өз ели болсиму чәксиз, паянсиз,

				Җаһанға тарилип кәткән уйғурум.

				Тәғдиргә тәлмүрүп жүрдүң амалсиз,

				Тәлийиң талашта өткән уйғурум.

				Йеригә сиғмастин қанчә көчсиму,

				У әлдин үмүтләр һәргиз үзмигән.

				Беқияс күлпәтләр қанчә чүшсиму,

				Сеғиниш, сеғиниш оти өчмигән.

				Пәләкниң чәрһи шу — болдуқ сәргәрдан,

				Әвлатлар қәлбидә муқәддәс арман.

				Чарисиз уйғурум тәнтирәп һәр ян,

				Вәтәнниң ишқида пәрванә болған.

				Анамға

				Сеғиндуруп мени йәнә

				Көз алдимға һөснүң кәлди.

				Сеғинишни, җеним ана,

				Қанат қилип барғум кәлди.

				Иссиқсоғда пана болған

				Қоллириңни сөйгүм кәлди.

				Җеним анам, ғәмкин қилған

				Ойлириңни бөлгүм кәлди.

				Меһриваним, улуқ панам,

				Саңа чәксиз қәриздармән.

				Барчә аләм шатлиғини

				Саңа бәрсәм, азлиқ дәрмән.

				Маһмут Абдурахмановниң иҗадий паалийити һәққидә қисқичә тохтилип өтүңлар. Шаирниң қәлимигә мәнсүп қандақ әдәбий әсәрлири бар? Қайси шеирида “җаһанға тарилип кәткән” сәргәндарлиқ тәғдиримиз тилға елини-ду? Қадақ қоллар неминиң рәмзини билдүриду?

				Муәллипниң ойичә, һаят —у күрәш. Ташни йерип чиққан гүл кәби. Қайси шеирида бу поэтик образ өзиниң өмриниң мәзмуни сүпитидә шәрһилиниду?

				1.	М. Абдурахмановниң бир нахшисини тиңшап, униң мәзмуни һәққидә пикир жүргүзүңлар. “Пәләк чәрһи” шеирини ядқа елиңлар.

				2.	“Уялчақ нур” қайси шеирида муҗәссәм? “Қутлуқ таң” шеирлиридики турақларни бәлгүләңлар вә қапийәлишиш усуллирини ениқлаңлар.

				Қурван Тохтәмов 

				(1932—1988) 

				Қурван Тохтәмов — ХХ әсирниң иккинчи йеримидики уйғур әдәбиятиниң төһпикар вәкили, Қазақстан язғучилар Иттипақиниң әзаси, истедатлиқ прозаик вә тәнқитчи. Әдип 1932-жили Йәттисуға қарашлиқ Садир (Талдиқорған вилайити, Панфилов наһийәси) йезисида дунияға кәлгән. У йәрдә башланғуч мәктәптә оқуп, андин хошна йеза — Сарибәлдә давамлаштуриду. Кейин у Өзбәкстанға берип, Ташкәнт Оттура Азия дөләт университетиға оқушқа чүшиду. Алмутиға қайтип келип, “Коммунизм туғи” (һазирқи “Уйғур авази”) гезитидә мухбир болуп ишләйду. Абай намидики Қазақ педагогика 

				институтида уйғур бөлүми ечилип, уйғур тили вә әдәбияти бойичә дәрис бериду. Өмриниң ахирқи жиллири Қазақстан Пәнләр Академияси Уйғуршу-наслиқ бөлүмидә илмий хадим болуп ишләп, әдәбият саһаси бойичә көләмлик тәтқиқатларни жүргүзиду. Алим “Уйғур совет әдәбиятиниң шәкиллиниш вә риваҗлиниш дәври” (1967-ж.), “Уйғур әдәбиятидики традиция вә новаторлуқ мәсилиләргә даир” (1970-ж.), “Уйғур әдәбияти вә фольклоридики жанрлар” (1980-ж.), “Уйғур совет әдәбиятиниң тарихи” (1986) қатарлиқ көплигән коллективлиқ әмгәкләргә турақлиқ муәллип сүпитидә қатнашқан. Қурван Тохтәмов өз иҗадийитини шеир йезиштин башлисиму, амма чоң язғучи-прозаик болуп йетилгән. Униң қәлимигә “Аддий кишиләр”, “Қәдирданлирим” қатарлиқ һекайиләр топлими мәнсүп. Амма язғучиниң “Җағистайлиқлар” вә “Таң йорувататти” қатарлиқ повестьлири китапханларниң қиммәт қарашлириға җиддий тәсир йәткүзиду. Муәллип үчүн ХХ әсир Йәттису уйғурлириниң иҗтимаий вә мәдәний турмуши, инсанлар ара мунасивәтләр, қариму-қаршилиқлар вә уларниң җәмийәтлик аң-сәвийәгә болған иҗабий вә сәлбий тәсирлири муһим бәдиий әһмийәткә егә. Язғучи әсәр қәһриманлириниң бәдиий қияпитини вә йеза тәбиитини тәсвирләшкә маһир. Униң әсәрлири арқилиқ биз “қара тәләй”, “родупай вә галмус”, “қәләндәр, қуруқ сөзлүк” киши-ләрниң “моңғул қапақлирини” вә “жутқан түкүрүклирини” сәл-бий образлирини чоң маһарәт билән ипадә қилса, илғар пикирлик инсанларниң “һәқиқәтчанлиғини”, “адаләтлик үчүн җенини пида қиливатқанлиғини” һәртәрәплимә алаһидә қизғинлиқ вә сөйгү һиссияти билән тәрипләйду.

				Бир түп алма

				(һекайә)

				Бәлки, бизниң бүкбарақсанлиқ, өстиңидә шақирап еқиватқан сүйи һемишәм сүзүк йезиға барған болсиңиз көргәнсиз: қоруқтам-лири анчила егиз әмәс, һәтта униң бәзи җайлири өрүлгән, һойлимиз-да шахлири әтрапқа кәң йейилған бир түп алма бар. Язниң қайнақ күнлириму бу алминиң түви салқин. Униң қоюқ шахлири арисидин күн нури задила чүшмәйду. Йәрҗаһан сарғийип, алтун күз кәлгән-дә, бу алминиң йопурмақлири төкүлүп, һойлимиз ғазаңға толиду. Йезидикиләр ғазаңни очаққа қалиса, мениң анам, немишкиду, һәр 

				күни әтигәнлиги һойла сүпәргәндә, шу алминиң йопурмақлирини дасқа жиғип, бағ ичигә апирип төкүп қойиду.

				Шу алма шехиға әтияз күнлири сеғизған қонуп шарақлиса, чуғи кичик, сәл созуқ үзиниң сүйәклири ашкарә көрүнгән, кәң қашлири шалаң анам өйдин чиқидудә, таш билән қопурулған супа гирвигигә келип:

				— Сеғизған хуш хәвәр ейтиватиду. Бу жил йәнә яхшилиқ бар охшайду. Һә, худа, армиягә кәткән туққанларниң бирәси келәмде-кин... — дәп қарап қалиду. Бирнәччә қетим сәп салсам, анамниң сеғизғанға әмәс, әйнә шу бир түп алмидин көз үзмәй қараватқинини көрдүм...

				Анамға һәйранмән. Түни қисқа яз кечилири қанчә кәч ятсиму, йәрдин қараңғулуқ қечиши биләнла орнидин туридудә, һойлини, әтрапни чинидәк пакизә қилип сүпириду. Есимға кәлгәндин бери әйнә шу алма түвидә әхләт турғинини билмәймән.

				Байиқи бүк алминиң сайиси астидин каравәт язичә елинмайду. Қизиғи шуки, билмигән адәмләр “бу аял алмилирини күзитип, шу йәрдә ятиду” дейишиду. Хоп, мәйли, шуларниңкиниму раст дәйли-чу. Бирақ алмилар бир жил һосул бәрсә, иккинчи жили “дәм” али-диғу. Анамниң һелиқи алмини “күзитиштин” дәм алғинини техичә көрмидим. Һәтта симсим ямғур яққан, асман қапқара тутулуп, қаттиқ шамал чиққан күнлириму мениң мискин анам... 

				Мошу алма башқилардин бурун пишиду. Немә үчүнкин, анам уруқтуққанларни жиғип, униң башбурнини биллә йәйду. У тәхсиләрдики сүпсүзүк, бир мәңзи қипқизил алмиларға еғиз тегип болушимиз биләнла, инчикә қоллирини егиз көтирип дуа қилиду. Шуниңдин кейин, анам юмшақ пишқан беҗирим алмиларни илғап алидудә, уни икки яғлиққа чигип:

				— Бирини, балам, Мәсимкамға, иккинчисини Һетахун бовайға апирип бәргин. Дадаңниң роһиға атап, дуа қилип қойсун, — дәйду. 

				Шу әһвал һәр жили тәкрарлинивәргәчкә, мән бир қетим:

				— Ана, һәрқачанла дадамға дуа қиливерәмду? Бовам, момамларму барғу зәрәткаллиқта, шуларниму бирәр қетим әскә елип қойсун, — дедим. 

				Алминиң өпчөрисини түзләп, кичиккинә супа чиқирип қойған едуқ. Униң төвәнки йенида қачидики қизил гүлләрни гирвигигә көчирип қойған ериқ бар. Шу ериқниң сүйидә үзқолини жуюват-қан анам маңа мулайим қаридидә: 

				— Башқа алмилар пишқанда уларни әсләп, йәнә әвәтимәнғу. Һазирчә дадаңғила дуа қилип қойса купайә, — деди. 

				Шу чағда мәнму анамниң сөзигә етивар қилмай, яғлиқларни кө-тирип, бовайларниң өйигә кәткән едим... 

				Мана хелә жиллар өтти. Мән оқушумни түгитип, шәһәрдә қал-дим. Анам “йезидин қайтип келип, мениң билән турғин” десәм, көнмәйду зади. Йезиға патпатла баримән. Мошу язда бир күни қарисам, анамниң қара чачлирини ақ арилиғандәк, һелиқи алминиң бәзи шахлири қуруп қалған екән. Өйдин кичик палтини елип чиқип, униң қуруған шахлирини кәсмәк болуведим, һөмүдәп жүгрәп кәлгән анам мени тохтитивалди.

				— Кәсмигин, учидин чүшүп кәт, балам. Шундақ туривәрсун, өзи сунуп чүшсә, чүшә. Булту бир шехи сунуп чүшкән, әйнә өгүзгә ташлап қойдум, — деди. Униң қоруқлири қоюқлашқан үзидә ечи-ниш көрүнди.

				Анамниң сөзи раст, өгүздә алминиң шахлири туриду. Ана: “Әти-язда отун йоқ, иккиүч күн қийналдим, девиди. “Шуни немишкә қалимидекинә?” — дәп ойлап қалдим.

				— Ана, немишкә? — дәп соридим йәргә чүшкәндә. — Қуруқ шах-ларни кесивәтсә убданғу. 

				— Палта билән кесишкә көзүм қиймайду, балам. Дадаң тиккән әмәсму бу алмини.

				Бағдики башқа алмиларниму дадамниң тиккәнлигини билимән. Лекин уларниң путақлирини кәскәндә анам һеч сөз ейтмиғанғу? Һәҗәп, бу алмида қандақ сир бар? Анам бу һәққидә қоли бошиған-да, ахшамлиққа ейтип бәрмәкчи болди. 

				Түн қараңғуси қара пәрдиси билән йезини оравалди. Бараңлиқта кәчки тамақни ичкәндин кейин, алма түвидики каравәткә кәлдуқ. Бағ ериғидики су сирлиқ садалар чиқирип ширшир еқиватиду. Шахлири асман гүмбизиниң қараңғулиғи билән туташқан алма җимҗит. Униң бир путиғиға қонувалған ғоразму бешини ичигә чөкирип, уйқиға кетипту. Жирақжирақларда көрүнгән юлтузлар-ниң нурлири хирә. 

				Каравәт үстигә чиққан анам тизлирини шириқ чапан билән оравелип, һекайисини башлиди:

				— У вақиәләр мениң билән зәрәткаллиққа кәтмисун, сәнму аңлап қалғин, балам, — дәп улуқкичик тинип қойди. — У чағда колхоз йеңидин қурулувататти. Сән техи туғулмиған.

				Анамниң муңлуқ сөзи қараңғу өтмүшни көз алдимда намайән қилди. Аччиқ һәсрәтниң қоюқ чеңи гоя әтрапимда һөкүм сүргән қараңғудәк пүркәвалди.

				* * *

				Мөмүн етизда қош һайдап, өгүзидә кокатлар өскән, гүпүлдәп зәй пуриған қараңғу өйгә гугум чүшкәндин кейин кәлди. У йеңидин үзқолини жуювататти, теши җулумҗулум кигиз билән қапланған ишикни улуқ ечип, мошу һойлида турған Мәңсүр қазиниң кичик оғли кирдидә:

				— Сени дадам қичқириватиду. Һазир чиқсун дәйду. Бол, — дәп босуға йенида туруп чапсан сөзлиди. 

				Мошу күни Җансахан айимниң: “Сән зеди пәс гадайларниң қосиғи тоюп қеливеди, әнди питнихорлуқ қилғили турупсиләрдә. “Атиси атмиған қоңғузни, балиси етипту тоңғузни” дегәндәк, мону Мөмүн сараңға немә йоқ...

				Ахшам жиғинда һағичә билҗирлапту. Вайәй, һуй, сән гадайлар, йоқал бу йәрдин. Биз бу йәрдин һәргиз көчмәймиз... Айниң он бәши қараңғу болса, он бәши йоруқ. Сән дәһриләрниң 3—4 күнлигила қалди. Немәңгә махтинишисән..., — дегәнгә охшаш һәрбири зиқ сөз-лирини Меһрихан бирнәччә қетим аңлап, көзидин йеши қурумиған еди. Амма Меһрихан Мөмүнгә һечнәрсә ейтмиведи, әнди мону хә-вәрни аңлап, өзи техиму әндишидә қалди.

				Мөмүн қосиғи ачсиму, тамиғини ичмәй, Мәңсүр қазиниң өйигә маңди.

				Қизил сир билән сирланған икки ишиктин өтүп, ичкәрки өйгә киргән Мөмүн:

				— Әссаламу әләйкүм, — деди босуғидин оң айиғини ичкиригә ташлиши биләнла. Төрт тамға хотән гиләмлири тартилған азадә өйдә мамуқ тәһийиләрни қолтуғиға қоюп, икки адәм йеничә ятатти.

				Мөмүнниң салимини қобул қилмиған Мәңсүр қелин моңғул қа-пақлирини түргән пети түкрүклирини жуттидә, чишлирини ғучур-литип:

				— Мошу әбләх, Әлака, ата маканни ташлайли, малмүлүкни ка-пирларниң умумий қазиниға өткүзәйли дегән. Бу әбләх андақ мели бар, мундақ қоши бар дәп, мени чишләпта.

				— Әлака, пүткүл һаятим мошу қара тәләйләрниң дәрдини тар-тип, муңи билән қайғусини жиғлап өттүмғу. Атаанисини беқип, ахирида өлүгини узаттим. Мону зогили бош родупай билән һелиқи галмус сиңлисиниң қанчәқанчә мәшәққитини тартмидим, һә?.. Әндизә, аш орниға муш. Мәһәммәт билән немә чаттиғиң бар сениң. Хәқниң мелини у оғрилаватқини йоқ. Көзүң билән көрүп, қолуң билән туттиңму? Һәй, қара еғиз... Худа бәрсун җаҗаңни. Қени, си-ләр сөзлишип көрүңлара, зади мошуниң мудиайи немекин? — деди.

				Мәнсүр Алладин рәһим сориған адәмдәк торусқа бирнәччә қетим ғәзәп билән созған қоллирини тизиға қойди. Униң ағзида көвүк қай-нап, икки җавғийи аппақ болған еди. Бешини қимирлитип, қази-ниң сөзини бирнәччә қетим қувәтлигән Әла бовай супа гирвигидә бешини төвән саңгилитип олтарған Мөмүнгә муғәмбирлик билән қарап, әстәрлик “несиһитини” башлиди.

				— Қазиниң сөзи бирдинбир тоғра. Әгәр Мәңсүр болмиса, мән саңа ейтай, сениң карамитиң ашкариланди. Тиләмчилик қилип тәнтирәп, деванә болуп җаһан кезәттиң... Әнди қарниң сәл тоюведи, бу төрт өйлүкни чишлигиниң қандақ? Түнүгүн әву чокундиларниң мәҗлисидә ейтқан сөзүңни аңлап, мәнма ғәзәпләндим. Наһайити уятлиқ иш қипсән, немә дегән рәсвачилиқ, өзәң ойлиғина! Мундақ бейиш җайни нәдин таписән? Отун әлвәк, су тәйяр, йәр азадә. Өзәң бәг, өзәң хан. Малваранға кәңташа. Шундақ әмәсму?

				— Шерин сөзлири ағизлирида, егәким, мошу йәргә от қоювәтсиму, бу йәрдин көчмәймиз. Бу йәрдә мону қәләндәрләрниң қуруқ сөзлүк һөкүмити қурулмастин бурунма бәш өйлүк туриведуқ, һазирма яшаймиз. Әву Худани айиғида чәйләп, шәриәтниң тәвәрүк қанун-лирини пайтима қилғанларға беридиған малма, җабдуқма йоқ биздә. Кәмбәғәлма, бурунқи байма әнди охшашла адәм. Улар бизгә һечнәрсә бәрмигәндин кейин, биз немишкә маңлай тәримиз билән тапқан ненимизни уларға беримиз. Мону гүлдүри бар, ямғури йоқ һөкүмәтниң қануни билән қариғандиму дурус әмәсқу, — деди Мәңсүр.

				Әла бовай “пәндинесиһитини” йәнә давам қилди:

				— Хәйир, әнди өткән иш аққан судәк өтти. Сән, Мөмүн, наһайити наданлиқ қилдиңдә. Һәтта әрваларму қозғилип кәтти. Өткән кечә да-даң рәмити чүшүмгә кирипту... Әнди саңа бир яхшилиқ қилай, мону дадаң орнидики дадаң Мәңсүр билән хиртиңсиртиңни қойдә, яхши бол. Буни рәнҗиткиниң — гөрдики дадаңни рәнҗиткиниң! Сән йеңи калла кесәр башлиқлириңға берип ейтқин: түнүгүнки сөзлириңдин тан, мән ялған ейтиптимән, бу йәрдикиләрдә малму, қошму йоқ екән дегин. Заман мундақла өтивәрмәйду, һә. Йәнә нәччә қетим дүм көмүрүлиду. Худаниң һәқ бәндилири ахири дегинигә йетиду... 

				Әла бовай котмәк сақилини сийпап, Мөмүнгә қариди. Мәңсүр сүрлүк қияпитини өзгәртмиди.

				Конириған қулақчисини жирик алиқинида миҗиғлиған Мөмүн мошу кәмгичә Мәңсүр қазиға үзмуүз олтирип, бирәр қетим қарши сөз ейтмиғачқиму, сөзлимәстинла һодуқуп, тәрлиди. Униң йоған авази һазир боғулған еди. Үнидә титрәк бар. Бирақ Мөмүн йеңидин қурулған колхозниң ахшамқи мәҗлисидә ейтқан сөзидин танмиди. 

				— ...Ойлап көрүңа, қази дада, жуттин бөлүнүп, бәш өйлүк җаңгал ичидә қачанғичә чәттә яшаймиз. Һәр күни ишқа бериш үчүн 7—8 

				чақирим йол меңиш керәк. Чәттә турғачқа, көп нәрсидин мәһрум қеливатимиз. Жутниң балилири бир убдан йеңи Совет мәктивидә оқуватиду. Әнди бу йәрдикиләр балиларниң келәчиги һәққидә ой-лапму қоймайду... 

				Мөмүнниң сөзи ағзида қалди. Мәңсүр қази Мөмүндин “яқ” дегән инкарни өмридә аңлимиғачқиму, һазирқи униң сөзлирини өзи үчүн наһайити чоң ақарәт дәп билди. У ғәзиви қайнап, орнидин турдидә:

				— Жум ағзиңни, әбләх, зеди пәс! — деди өйни дүм көмүрүвәткидәк вақирап. — Көрдилиму, Әлака, заман бузулғачқа, адәмләрниңму бу-зулғинини. Йәнә бу ахмақлар ағзини толтуруп, “келәчәккеләчәк” дәйда. Һәй, келәчәк силәрниң әмәс, мана бизниң... Худаниң һәқ бәндилириниң. 

				У йоған муштумлирини мәйдисигә урди.

				...Һойлиниң ичи җимҗит. Нәм һавада баһарниң йеқимлиқ пури-ғи димаққа келиду. Шалаң булутлар арисидин тавақтәк көрүнгән ай ғәрипкә қарап илдам кетип бармақта. Қазиниң егиз суписидин төвән чүшкән Мөмүнниң көзигә йәрҗаһан йоруқлуқтин мәңгүгә мәһрум болғандәк көрүнди. Униң қәлбиму һазир гоя шундақ. Белини тутқан Мөмүн ишиги пака өйдин иңишип киргән адәмдәк, мүкчи-йип дәрваза қешидики өз өйигә айиғини сөрәп маңди. 

				Өпкиси ағзиға тиқилип, көзлири чаниғидин чиқиватқан Меһри-хан ишик тараққидә қилип ечилип, Мөмүнни көргәндила “худая шүкри!” дәп бир һазаға арам алди. Амма Мөмүн җоза үстидә пил-дирлап йениватқан чирақниң йениға олтарғандила Меһриханниң жүрәкбағри һәсрәт ичидә қалди. Мөмүнниң үзи қан, оң көзи ишши-ған еди. 

				Меһрихан тәғдирдишиниң бойниға есилдидә, көксигә бешини қоюп жиғлавәтти.

				— Жиғлима, Меһри. Мениң җенимни азаплиған қамча кечикмәй униңғиму қайтиду... Буларниң зулми бир күнлүк әнди. Мошу җайни талишип, атамни өлтүргүзгән, ағриқчан сиңлимни әтидин кәч кир-гичә ишлитип, әқлиһошидин адаштурған бу қара нийәт вәһшиләр-дин кимгә нәп тәгсун. Еһ, Аллатаалла егәм, сениң адил адәмлириң әшуларғу. Һәммә йеқи, һәммиси зәһәр... Жиғлима, Меһри! Әнди заман бизниңғу. Йоруқ күнләр алдимиздиғу техи, — деди Меһрихан-ниң чугулған чачлирини сийпап. 

				— Кетәйлуқ бу һойлидин. Көчүп кетәйлуқ. Бизма әл қатарида өз тирикчилигимизни қилсақ болмамду, қачанғичә буларға чирай сар-ғайтип тәлмүримиз?! — Меһриниң көйүк арилаш үни титрәп чиқти.

				— Гепиң раст. Бу зиндандин кетиш керәк. Әтиликкә әтигән көчимиз...

				Үзидики қанни жуюп, көзини яғлиқ билән таңған Мөмүн җоза үстидики апқурға қуюқлуқ суюқ ашни ичмиди. Униң ач қосиғи әнди дәрт билән тойған еди. У йәңлири қирқилған, мүрисигә ямақ селинған қелин көйнигини селиватқанда, ишикни кимдубири қат-тиқ урди.

				Мөмүн илғурни ечишқа үлгәрмәйла байиқи адәм күч билән тар-тиведи, чәтчөриси билән түви чиригән ишик ян яғичи билән қоми-рилип өрүлди. Бу вәһшиянә һәрикәт Меһриханниң залимлар зулми-дин чөчигән жүригини техиму парәпарә қиливәтти. Борниң үстидә ялаңғидақ турған Мөмүнму һечнәрсигә чүшәнмәй, даңқетип қалди. 

				Һаңғирқай өйгә қәдимини ғәзәп билән гүсгүс бесип Мәһәммәт кирди. Қолида милтиқ. Униң қешида йәнә бир намәлум адәм бар. Йезидики адәмләрниң мелини оғрилап, тоқайниң ичидә союп сатиди-ғанму, икки мәмликәт арисида қатнап, содигәрлик қилидиғанму — мошу Мәһәммәт. У йезидики калла кесәрләрниң чоңи, бая у өйдә йоқ еди. Мәһәммәтни көргәндә, Мөмүн чөчүп, арқисиға даҗиди. 

				— Һәй, тамиғини йәп, тавиғиға... Дадамға сөз қайтуруп, гүрниңни көпиридиған қанчә жүригиң бар сән қәләндәрниң... Сәндәк чокунди-ларниңчу җаҗиси бир пай оқ. Тур бир чәткә. — Мәһәммәт милтиғини шарақлитип, тамдәк татирип кәткән Мөмүнгә тәңливеди, Меһрихан есилип чүштидә:

				— Җеним таға, уни атқичә мени етиң. Кәчүрүң биз бечариләрни. Хаталиқ қилған болса, өз җәддиңизғу... — дәп ялвуруп һөкүрәвәтти. 

				Лекин берәһим, қәлби таштинму қаттиқ Мәһәммәт аҗизниң зарлиқ үнигә қулақ салғини йоқ. У милтиқниң тәпкисини басмиғини билән, аччиқ ғәзивидә Мөмүнни гәжгисидин тутуп, уни там яққа җалаққидә иштәрдидә, наһаллиқ йоған өтүги билән тәпти.

				— Мундақ дүшмән туққанниң баридин йоқи яхши. Ташла адас қини талаға, йоқал бу кечә һойлидин! — Мәһәммәтниң өкүз һө-күригәндәк үнидин тамлири ислашқан өйму титригәндәк болди.

				Үзичә берип, беши тамға қаттиқ тәккән Мөмүнниң деми ичигә чүшти. Униң билән тәң жиқилип, чеқирап жиғлиған Меһрихан нәччән адәмләрниң қенини төкүп, көзи қизарған Мәһәммәтни наләт оқуп қарғиди. Лекин Мәһәммәт униңға пәрва қилмай, һошсиз ятқан Мөмүнни өйидин дақиритип сөрәп чиқип, һойлиға ташлиди... 

				Арилиқта бир қетим услуқ ичкән Мөмүн әнди көзини ачти. Меһ-риханниң чачлири чугулған, ялаң көйниги жиртилған еди. Зулум пуриғи пураватқан, нәччән адәмләрниң адил маллири қумға сиң-гәндәк сиңип кәткән һойлида һазир иккисидин башқа һечким йоқ. 

				Мөмүн пүткүл ғәйритини жиғип, белиниң қахшап ағриғиниға бәрдаш бәрдидә, қийнилип, орнидин зорға турди. У бир қолиға таяқ 

				тутуп, иккинчи қолини Меһриханниң мүрисигә артип, қени билән тәри төкүлгән қазиниң һойлисидин мошу кечә мәңгүгә чиқип кәтти. 

				Улар бу түнни Меһриханниң җаңгалдики кәмбәғәл туққининиң өйидә өткүзди. Мөмүн иккиүч күн орнидин қозғилалмай йетип қалди. У сәл яхши болғанда, чоң йезиға берип, бир кичиккинә өйни таптидә, шу яққа көчмәкчи болуп қайтти.

				Әтигәнлик вақит еди. Мөмүн бир ат қошқан икки чақлиқ һарву-ға кичиккинә дәз қазанни, бир борилиқ кона кигизни, әстәрлири житилған иккиүч йотқанни селип маңғиливатқанда:

				— Сәл сәвир қилғина, балам, — дәп Меһриханниң йеқин туққини Абдуманап бағ тәрәпкә жүгрәп кәтти. У бағдин икки түп алма кө-читини көтирип кирдидә:

				— Мөмүн балам, мениң саңа беридиған һечнәрсәм йоқ. Тур-мушәһвалим саңа тайлиққу. Хапа болмассән. Дадаң рәмити мошу йәргә кәлгәндә, гәмә колапла, баққа алма тиккән еди. Хелила жирақ йәрдин 5 түп алма әкәптекән. Шуниң икки түпини маңа бәргән. Мошу алмилар шуларниң шуңидин таралған. Ата кәспиғу, сәнма әву өйүңниң алдиға тикип қой, аманчилиқ болса, мөгә берип қалар. Заман яхши болуватидиғу, балам. Мәнма бирикки күндә шу яққа көчимән. Ушшағирақ алмиларни көчирип кетәй дәп, түнүгүн қомуруп қойдум, — деди.

				Мүшкүл һаятниң дәрдини тартип, зәһәр сулирини қанчәқанчә ичкән деханниң тәвәрүк қолидин алма көчәтлирини алған Мөмүн:

				— Рәхмәт, чоң дада. Рәхмәт. Бу түгимәс байлиққу, дадамдин сизгә, сиздин маңа қалған мирас... Мошу алма көчитидәк келәчәк һаятимиз көкирәр. Икки түп миң болар. Бизму балаҗақилиқ бо-луп, әл қатарида тирикчилик қилармиз, — деди хошал кәйпиятта.

				— Шундақ, шундақ, балам. Алдиңларни мал, арқаңларни бала бассун! Ақ йол силәргә! — деди Абдуманап һарву шотисини тутуп туруп.

				Мөмүн билән Меһрихан чүшкән һарву йезиға қарап маңди...

				Анам өтмүш һаятиниң мошу мүшкүл әстәрлирини бирдә жиғлап, бирдә һәсрәт толған қери көзлиридә тәбәссүм ойнитип узақ сөзләп бәрди. Мәнму бу һекайигә пүтүн қәлбим билән чөкүп кәткән едим. Һәр иккимиз хелә вақитқичә җим олтарғандин кейин:

				— У көчәтләрни немә қилдиңлар, апа? — дәп соридим. 

				— Дадаң бир ишни шу күни түгәтмисә, кечиси уйқиси кәлмәйдиған әңгиз адәм еди. Биз мошу йәргә көчүп кәлгәндә, күндүзи қоли тәгмәй, ахшими лампа йоруғида алмини олтарғузған еди. Һәр күни әтигәнлиги уларға зоқлинип қарап қоятти. У чағда мону өйму йоқ еди. Садиған кетәй жут дегән, дадаңниң ағинилири жиғилип, төрт 

				там соқуп, үстини йепишип бәрди. Әву склад авалқи өйүмиз еди. Шу жили шу йәрдә қишлидуқ. Өлмигән адәмгә йәнә яз кәлди... 

				Мән техичә Мәңсүр қази билән униң оғли Мәһәммәттин хиялимни бөләлмигәчкә, анамниң сәл тохтишини пайдилинип:

				— Мәңсүр қазилар һазир барму? — дәп соридим.

				— Улардин, балам, һечким йоқ. Мәңсүр дегиниң колхозниң бир дога чөпигә от қоюветип, қечип кәтти. Мәһәммәт бандит болса, кечи-си келип мал оғирлайдиған... Униң өлүги қумда қалди.

				Анам үзүлгән ойини йәнә давам әтти. 

				— Һелиқи икки түп алминиң бири тутмиди. Шуни көрүп өзәмма бир қисма болған едим. Мошу көкливеди, дадаң рәмити түвини ко-лап, қиғ төкти. Әшу-жили шундақ чирайлиқ чечәкливеди, бирақ көписи ялған чечәк екән. Пәқәт әшу учида икки талла алма болди. Шу икки тал алма күзлүк буғдай орулуп түгигичә учида турған.

				Бир күни чүшлүги дадаңға ейтиведим, өзи учиға чиқип үзүп кир-дидә, бирини маңа бәрди. Бир тални җоза үстигә қоюп қойди. Мән дәррула йәвәттим. Һелиқи бир тални кейин иккимиз йәнә тәң йедуқ.

				Күз кәлди. Аңғичә өй ичимизму қоюқлишип қалди, малваранму қилип алдуқ. У чағда дадаң бригадир болуп ишләтти. Я Алла, шу вақиттики байларниң қилған зийини билән қаршилиғиниң көплигичу?! Бир кечиси колхозниң икки өкүзи билән бир ети қумға сиңгәндәк йоқалди. Һәқәси уни Мәһәммәттин гуман қилди. Бирлири хаманға от қоювәтти. Һечкимни туталмиди.

				Дадаң әл ятқанда, бәзи кечилири милтиғини есип, йезини арилап чиқатти. Бир кечиси шундақ чарлап жүрсә, дөңдин чүшкән 4 атлиқ атабовиси бай өткән Нодәр кекәчләрниң беғиға кирип қапту. Дадаңму қоруқ тамдин артилип, уларниң кәйнидин һойлиға кирсә, һечким йоқ, җимҗит екән. Сийир қораниң ичидә атлар пурқиват-қидәк. Дадаң шу яққа маңған екән, уларниң бир яман ишти бар еди, шу туюп қапту. Дадаң арқисиға йенип, қоруқ тамға қоли илиниши биләнла иштма қоғлап келип айиғидин чишләпту. Өзи бирнәрсә қилип, қоруқ тамниң үстигә чиққан охшайду, амма қара тәләй, қеришқандәк, қулақчиси йәргә чүшүп кетипту. Ишт қулақчини чишләп, у яқтинбу яққа хеқирап жүгәргән екән; өйдикиләр туюп қелип чиқипту. Шу йәрдин мөкүп қачқан дадаң өйгә келип маңа шу нәрсиләрни сөзләп бериведи. Қулақчисиға һәр иккимиз ерәңма қилмиведуқ. Амма... 

				Анам тәсадипи үзүлгән радио авазидәк, сөзини җимла тохтатти. Шу чағда асмандин бир юлтуз көчти. Дәрәқ учида түнигән бир топ қарға, бирнәрсидин үркигәнму, үстимиздин учуп өтти. Жирақта бир йәрдә қавиған иштниң үни аңланди...

				Анам муңға толған үн билән аста жиғлаватиду. Ақ кәшмир яғлиғи билән көзиниң йешини сүртти. 

				Әҗәплиғу таң, немишкә жиғлайду?

				— Шуниңдин кейин немә болди? — дәп соридим бирәр күлпәтниң әләңгисини сәзгәчкә.

				— Оһ, җеним балам, пүткүл мусибәт шуниңдин кейин башланди, — анам йәнә тохтиди. У “уһ” дәп улуқкичик тиндидә, бағрида көйүват-қан күлпәт отиға су сәпкәндәк, соғ һавадин қенипқенип нәпәс алди. 

				— Әтиси һава бузулди. Күни бойи симилдап ямғур яғди. Әлниң алди техи ятмиған. Дадаң иштин келип, тамиғини ичип олтиратти, бири “Мөмүн” дәп икки қетим вақириди. Дадаң рәмити, һазирму көз алдимдин кәтмәйду, қозуқтики чапинини йепиндидә, өйдин алдираш чиқти. 

				Мән қазан бешида қачақомуч жуювататтим. Қулиғимға бир түрлүк үн аңланғандәк қилдидә, чапсанла җим болди. Өзәм икки қат. Чөчүп кәттим. Қол, теним ғалилдаватиду. Қулақлирим әзән қичқирип, тенимни тәр басти. Ишик яққа қарисам, җимҗит, деризиму қапқараңғу. Көңлүм әнсирәп, һойлиға чиқтим. Көзүмни яғлиқ билән теңип қойғандәк, дәсләп һечнәрсә көрәлмидим. “Мөмүн, Мөмүн”, — дәп дадаңни вақираймән. Өпкәм ағзимға тиқилди. Сәл есимни жиққанда, мошу алминиң түвидин зәйип үн аңлидим. Жүгрәп кәлсәм, дадаң қанға милинип, патқақта йетипту. Рәһимсиз җаллатлар униң канийидин боғузлап, жүригигә пичақ уруп кәткән екән. У маңа һеч сөз ейталмиди. “Мә...м” дәп товлидидә, шу дәм җан үзди. Мошу алминиң ғоли дадаңниң қени билән боялған, балам...

				Иңигини тутқан анам бешиниму қимирлатмай, шүккидә олтирип қалди. Мәнму униңға қаралмидим. Қәлбим аччиқ дәрттин ечишип, көзлиримдин яш әгиди. 

				Қараңғулуқ қойнида муңланмиған алминиң қоюқ йопурмақлири қандақту бир күчсиз шамалда шилдирлиди. Йәргә “ток” қилип алма чүшиведи, анам уни тәмтирәп жүрүп таптидә, каравәтниң астидики севәткә селип қойди.

				Мошу кечә өйгә кирмәй, анамниң қешида кигизни селип, шу йәрдә яттим. 

				Язниң сүттәк айдиң кечиси. Толун ай барғансири чарақлап сансиз юлтузлар арисиға шуңғуп, жуқури өрлимәктә. Мән униңдин көзүм-ни үзмәй, ғәм қанитида учуватимән. Һелиқи өзи йегән йерим алми-дәк аз өмүр сүргән, бәхитлик һаятниң босуғисинила атлиған дадам мениң уйқумни қачурувәтти. Каравәттә туруптурупла “уһ, уһ”, дәп һәсрәт чекиватқан анамму ойғақ. Қандақ қилсун әнди? Һәр язлиғи шу йәрдә ятқан кечилири дадамни йүз миң қетим әсләйдекәндә?

				Аһ, мениң бечарә, ғерип анам...

				Қурван Тохтәмовниң туғулған вақти вә жути һәққидә немә ейтқан бо-лар едиңлар? Язғучиниң қәлимигә мәнсүп қандақ әдәбий әсәрлири бар? Қ. Тохтәмовниң “Бир түп алма” әсәридики сәлбий қәһриманларни атаңлар. Улар иҗабий қәһриманлардин қандақ пәриқлиниду? “Көрдилиму, заман бузулғачқа, адәмләрниңму бузулғинини” — бу пикирни қайси қәһриманниң еғизидин аңлаймиз?

				“Бир түп алма” һекайисидики асасий тоқунуш немидин ибарәт? Тоқунушни һәл қилғучи қәһриман һәққидә пикир ейтиңлар.

				1.	Қурван Тохтәмовниң өзәңлар халиған йәнә бир әсәрини оқуп келиңлар.

				2.	“Бир түп алма” әсәридики ана образи һәққидә қисқичә эссе йезиңлар.

				Шайим Шаваев 

				(1938—2010)

				Шайим Шаваев — көрнәклик драматург, язғучи, маһир тәрҗиман, Кеңәш уйғур әдәбиятиниң салмақлиқ, парасәтлик вәкиллириниң бири. Әдип 1938-жили Алмута вилайити Түгмән (һазирқи Уйғур наһийәси) йезисида дунияға кәлгән. У ана жутида оттура мәктәпни тамамлап, 1961-жили Қазақ дөләт консерваториясиниң театр факультетиға оқушқа чүшиду. Мәзкүр алий билим дәргаһини утуқлуқ тамамлиғандин кейин, Уйғур театриға хизмәткә елиниду. Дәсләпки чағда Җумһурийәтлик Уйғур дөләт театрида актер, кейин қойғучи режессер болуп ишлигән. 1975-жили Алмута сәнъәт институтиниң режиссерларни тәйярлайдиған бөлүмини пүтирип, йеңи уйғур драма әсәрлириниң вужутқа келишидә түрткилик өз һәссисини қошиду. 1979-жили Қазақстан Язғучилар Иттипақи уйғур әдәбияти бойичә мәслиһәтчи хизмитини атқуриду. 1977-жили “Цветная тюбетейка” повесть вә һекайиләр топлими Москвадики “Советский писатель” нәшриятида елан қилинған. Әйнә шу топлам Ш. Шаваевқа чоң шану-шөһрәт елип кәлгән. 

				Җумһурийәтлик уйғур театриниң сәһнисидә “Сениң қара көзлириң” намлиқ музыкилиқ драмиси (1976), “Акам өйлиниду” намлиқ комедияси, “Билал Назим” драмиси (1981), “Гунасизға бәш әйип” драмиси (1990) қоюлған. Бу әсәрләр 70—80-жиллардики уйғур драматургиясиниң зор тәрәққиятидин дерәк берип, униң иқбалини һәртәрәплимә испатлиған. Ш. Шаваев М. Әвезовниң “Қарам заман” романини, “Айман-Шолпан” драмисини, С. Муқановниң “Аққан юлтуз” романини, Ғ. Мусреповниң “Қыз-Жибек”, Ч. Айтматовниң “Ақ кемә” драмилирини вә шундақла Шекспир, Мольер, М.Горький, М. Шолохов, В. Шукшин, Р. Ибрагимбеков, С. Шәймердинов, Қ. Турсынқулов, Иран-Ғайып қатарлиқ көплигән яязғучиларниң иҗадийитини уйғурчиға тәрҗимә қилип, сәһнидә қойған. У шун-дақла уйғур маарипиниң тәрәққиятиғиму өз үлүшини қошқан. Әдип уйғур мәктәплириниң 3-, 5-, 6-синиплири үчүн “Музыка” дәрис-лигини вә оқуш қураллириниң муәллипи. Ш. Шаваевниң қәлимигә “Имзасиз хәт” (1970), “Анар гүл”, “Келиңлар нахша ейтайли” (1978), “Йоқалған қәләм” (1983), “Цветы граната” (1985), “Издәймән сени” (1987), “Мирзигүл” (2000), “Билал Назим” (2001) қатарлиқ һекайә-повестлири, романлири вә һөҗҗәтлик қиссилири мәнсүп.

				Язғучиниң “Йоқалған қәләм”, “Имзасиз хәт” “Анар гүл” қатарлиқ әсәрлиридә романтикилиқ кәйпият бесим, әсәр қәһриманлириниң мәвқәси җиддий, иҗтимаий-мәдәний тоқунушлар җанлиқ вә тәсирлик. Язғучи “Билал Назим” драмисини сәһниләштүргәндә, сәясий тәләпләргә аит хелә көп нәрсиләрни ейталмиғанлиғини сәзгән. Шуңлашқа “Билал Назим” романини йезип чиқиш үчүн көп издәнгән һәм узақ вақит җәриянида уйғур хәлқиниң мунәввәр пәрзәнди Билал Назимниң симасини әбәдийләштүргән.

				Билал Назим

				(романдин парчә)

				Бәйтулла мечитиға муқәддәс җүмә намизи пәрзини ада қилиш-маққа кәлгән җамаә: ишануғоҗа, қазиюкалан, байбәг, содигәрләр, касиплар, ашпәзләр, кавапчинавайлар, төмүрчи, яғач устилири, тикинчисәйпуңлар, қассаплар, киракәшһарвукәшләр, мәдрисә та-липлири, муритлар, сәраюкәнтләрдин базарға мелини әкелип сетип, чайтуз, кийимкечәк, һаҗәтмәнлирини алғини кәлгән деханлар, мәдикарлар; җәмиҗәмисиниң арисида:“ахунум бетап ятқидәк, бешини көтирәлмигидәк, җүмә намазни ихтиярсиз қурван қилиш-қа мәҗбур бопту”, — дегән гәпсөз тарилип кәтти. Ахунум бойима, өзима ғурурғурбәтлик, ғалипбәстикар, қәддини дайим тик тутуп, 

				тимәнтетик жүридиған мәрданә есил зат еди. Ахирқи бәштөрт жил мабайнида ахунумсиз җүмә намизи оқулматти, бүгүн, немишкиду, бирнәрсә һәммигә йетишмәйдиғандәк ғәлитиғапил билинәтти. Мәд-рисә пәштиғини ахунумсиз тәсәввур қилиш зади мүмкинму? “Аху-нумму ағрип қалидекән”, — дегән гәпкә кишиләрниң ишәнгүси кәлмәтти. Шу мубарәк затсиз бүгүн намаз бәҗирилмәкчи. Қандақту җамаәт арисида кәйпият суслашқандәк болди. Бүгүн мечитқа һәдди-һесапсиз жиғилған намазханларни уларниң путиға қарап, кийгән аяқ кийимидинла бирдин айривелишқа болатти. Валвул пашни-лиқ өтүк, әмрикан мәсә билән кәшә кийгәнләр мечит пәштиғиға йеқинирақ топ болуп турушқан болса, авам көпчиликниң айиғида кигиз пайпаққа тизиғичә чоруқ бағ оралған чоруқ, четик, бу җамаәт вәкиллири һәрхил қатламдики кишиләр екәнлигини бирдин тону-велиш асан еди.

				— Немә ағриқкән? — дәп сориған һарвукәшкә:

				— Ким билиду, шамаллап қалғанмекин, — дәп бир ақсақал җавап бәрди.

				— Ахунум ундақмундақ ағриққа бой бәрмәйдиған зат, бәлким җиддий бир иш болдимекин? — деди тәхмин билән төмүрчикасип. 

				— Яқ, гели ағрип, авази боғулуп, зувани тутулуп қапту. 

				— Бу әтиязниң тумупушқақ дайимлиқ адитиғу. Өй бесипла һа-зир зокам. Балаҗақа, хотунқизлар әшундақ баш көтирәлмәй дүпла чүшүп, қанчиси йетиватиду, — деди қелин бурутлуқ навай.

				— Җүмә намизидики ахунумниң қираити үчүнла бу Бәйтуллиға келимән, җуму. Йәнә бир җүмәгичә мубарәк ғоҗамниң авази қу-лиғимдин кәтмәйду, — деди һелиқи һарвукәш. — Бүгүн қираәтни ким қиларкин? 

				— Зордун қари, болмиса нәпәси очуқ Әйса һапизму барғу. Бир гәп болар...

				Шу мәһәл “сәпрасс!” дегән Нодәр мәзинниң агаһландуруши яң-риди. Мөмүн мусулманлар рәтрәт болуп қиблигә қарап турушти. Меһрап пәштиғигә чирайлиқ ақ сәллә орап, пакизә ақ периҗә кий-гән сумбатлиқ яш жигит ешанқарилар қатаридин чиқтидә, Зордун қарим үч рәкәт намаз пәрзини бәҗа кәлтүргәндин кейин, ешан яш жигиткә қуръанни қираәт қилишқа има қилди. Әҗайип җараңлиқ, яңрақ бом вә очуқ аһаңда сүриләрни мейәңгә қоғушун қуйғандәк тәҗвитлик тәләппуз қилиши билән яш қари бирдин һәмминиң диққитини җәлип қилди. Қираәтниң аһаңдарлиғи жүрәкләрни чи-мирчимир ойнитип, сүрлүк вә тәнтәнилик һисларға чөмдүрәтти. Ғайибанә бир хиялларға бәнт қилип, бар вуҗудуңни егиләп, һая-җанлиқта сехирланғандәк һаләткә салатти. Бәзидә наһайити узақ, 

				еғир вә зерикәрлик билинидиған бу айәтләрниң җәмиси яш жигит-ниң салмақлиқ вә саватлиқ тәҗвитидә қанчә вақитниң өткәнлиги билинмиди. Аллаһу әкбәр! — дәп Худавәди ғоҗа дуатәдбиридин кейин җамаә худди уйқидин оханғандәк бир түрлүк ғәлити һаләттә бирбиригә қаришатти. Һәқиқәтәнму, сехирлиқ бир мөҗүзә йүз бәргән, авам пухра өз ара пичирлишип, көзлири болса пәштақтики сумбатлиқ жигиттин үзүлмәй, һәрхил мулаһизиләргә бериләтти. Бу қираәт мөтивәр, акабиртакабирлар, ешанумоллиларға қаттиқ тәсир қилған болса керәк. Уларму тарқалмай, пәштақ әтрапида топлинип, өз ара яш жигитни има қилип ғодуңғодуң, үҗүрбүҗүр гәп қилишмақта. Намаз аяқлашқинида мәдрисә муритлири, талип-лар дүрридә пәштақ тәрәпкә йеқинлашти. Зордун қарим шагиртини тәбрикләп, икки мүрисидин қучақлап: 

				— Үмүтүмни ақлидиң, барикалла! — деди. Атақлиқ мөтивәр, Ғулҗиниң даңлиқ байбәглири Қадир бай, Муса бай, Султан байвәччиләрму яш жигитни тәбриклишип, қоллирини тутушти. Талипларға йеқинлишиш мүмкин болмиди. Улар ешануқари, ғоҗамлардин әйминип, алдилиридин өтәлмәй һәсһәс болувататти. Болупму яш талип Әли ағинисиниң бу дәқиқидики һалитини өзиниңкидәк һис қилип, шатлиғи ичиичигә сиғмайвататти. Яш қари жигит болса, яшлиғиға қаримай, өзини салмақлиқ тутуп, тәбриклигүчиләргә икки қолини көксигә қоюп: “Қәдирәһвал, миннәтдармән”, — дәп бешини егип қоятти. Худавәди ғоҗам болса: 

				— Зордунум, бу силиниң шагиртталивиңизму? — дәп Зордун қариға мураҗиәт қилди.

				— Һә, шундақ, җанаби ғоҗам. 

				— Тәсанна! Толиму ибрәтлик шагирт тәйярлаптила. Аллаһутәала шәрипиңизни техиму ашурғай!

				— Иншаалла...

				— Бу жигит ким екән?— деди ча сақал, инчикә оруқ адәм қешиди-кисигә мураҗиәт қилип.

				— Бухарайи шериптин кәлгән яш қарилардин бири болса керәк... — дәп тәхмин билән җавап бәрди хошниси.

				— Һә, яқ, бу Зордун қаримниң таливи, һелиқи моздуз Йүсүпни тонамсиләр?

				— Қайси моздуз у? — деди ча сақал қизиқиши техиму әвҗигә елип. — Топадөңдикиму?

				— Һой, әву пишт базири дохмушидики Сәйдулла қаримниң қора-си удулидики моздузханидики гәврилик, егиз, қошма қаш қазанчи-лиқ Йүсүпчу... — деди һелиқи мойсәпит киши қелин бурутлирини толғимачлап.

				— Һә, һелиқи нахшиға уста Йүсүпниң дәңла. Паһ, әҗайип оғул өстүрүпту у бечарә. Өзимиғу маңа охшаш бир қара түрүк еди, оғли-ни болсиму молла қилай дәптудә, — деди гәпкә баятин қулақ селип турған үзи чоқур, қарамту, ғоллуқ адәм. 

				— Раса амити кәптудә, худайимниң рәһми келип бечаригә. Униң икки оғли бар дейишивататти, бу чоңимекин яки кичигиму? — деди қара сақал пакинәк адәм. 

				— Чоңи өзи билән ишханида ишләйдиғу. Бу кичиги, Билал, — деди һелиқи қелин бурутлуқ мойсәпит киши. — Толиму зерәк бала, нахшиниму дадисидәк вайиға йәткүзүп ейтиду, авази һәтта дадиси-динму күчлүгирәк, яңрақ екән. Паһ, паһ!

				— Һелиқи қошақчи балиси мошу болса керәк, андақта, — деди қара сақал пакинәк адәм. — Қучаққучақ китап көтирип жүрүп оқуйду дейишидиған, өзиниңму меһри иссиқ, адәмниң зоқи кәлгидәк иллиқ оғул екән.

				— Һә, биз, касипларниңму, ичидин әшундақ киши туғулиду! —деди пәхирлиниш билән қелин бурутлуқ. — Йүсүпни тәбрикләп, бир хошал қилайли бечарини. Мундақ оғли бар ата сөзсиз бәхитликтә! Һой, Қасимка, базар тәрәпкә өтәмсиләр?

				— Һә, әлвәттә.

				— Җүсилә, мениңма базарға киридиған бир муһим ишим бар еди. Биллә һәмра болуп кетили, — деди қелин бурутлуқ касип.

				— Һә, җүсилә!

				Мечит қоми тарқилишқа башлиди. Һәрким өз тирикчилиги би-лән мәшғул болушқа киришмәктә. Байиқи Қасимахун билән қелин бурутлуқ кишиләргә йәнә бириккиси әгәшти. Улар бир топ болуп, пишт базири тәрәпкә меңип кетишти. 

				Бүгүнки қираәттин кейин Билал кишиләрниң толиму нәзәригә чүшүп, илтипатиға сазавәр болушидин өзини бир қисма хиҗаләт сезинип, қандақту тезирақ кишиләр арисидин кетип қелишқа алди-ратти. Яш жигиттики тәбиий бир кәмтарлиқ, аддийлиқ орунсиз махташ, мәдһийиләшни яқтурматти, тәбрикләшләр болса, униңға камситиватқандәк туюлатти. Билал мудәррисниң кәйнидин меңип мәдрисә һойлисиға чиқти. Баярақта җүмә намаздин кейин гепим бар, девиди устази.

				— Мән Шавкәт ахунумни йоқлап қойсам девидим. Баримән десиңиз җүрүң, биллә барили, — деди.

				— Бәҗанидил, мудәррис җанаплири.

				— Андақта җүрүң.

				— Хоп.

				Зордун қари билән Билал Шавкәт ахунум розғариға қарап қәдәм қойди.

				* * *

				Шавкәт ахунумниң нигаһи толима солғун, һарарити чидиғусиз, аппақ татирип кәткән маңлийидин соғ тәр тамчилири мөлмөл төкүл-сә, бәдинидин шуршур қуюлған тәри орункөрпиләрни чилиқчилиқ су қиливәткән еди. Ахунниң мәзлуми Секинхан аппақ таң атқичә сәкпарә болуп көз илмиғанлиқтин, көзлири гиртийип кәткән.

				— Аһ... Аһ... Вай, баш... Чеқилип кетәрму?.. — ағриққа чидалмайватқан ахун товлап кәтти. 

				— Сәвиртақәт қилип, чидамлиқ болсила, — деди аппақ вәһим билән. — Товва, шамаллап қалдимекин? Худайим бир мәдәт берип қалар, ичсилә мону қақ сүйини. Ичип бақсила, иссиқни тартип қалар, илаһим. — Өй ичи гоя булут күнниң көзини қаплиғинидәк қараңғулишип кәтти. Шу мәһәл ишик ғач қилип ечилдидә, ханиға Җимиләм кирип кәлди. Қизниң көзидин тәшвиш намайән болуп туратти. Қиз сипайилиқ билән аста келип, анисиниң қешида тизли-нип олтарди. 

				— Қизим, дадиңизниң қоллирини тутуп қоюң, — деди Аппақ Җимиләмгә има қилип. Гүллүк көрпиниң үстидә ятқан ахунниң қоллирини Җимиләм аста тутушқа башлиди. 

				— Дада, көзлирини ачсила. Қандағирақ? — деди мәйүс авазда. 

				— Ай... Аһ!.. Уһ!.. Баш... чеқилип кетип бариду... Бешимни тутуң, қизим... — деди ахун вә қаттиқ йөтилип кәтти. Иккила мәзлум паракәндә болуп, немә қиларини билмәй һодуқуп қелишти. Йөтәл бесилғандин кейин, ахунум товлап туруп: 

				— Аһ... Уһ!.. Җан чиқип кетәрму? Вай... Алла... — дәп йәнә беарам болди бемар.

				— Шәйтанниң вәсвәси бу тайлиқ, — деди аппақ. — Учуғдап, дәм селивәтсә, йениклишип қалатти. Мону хошнимиз Гайит қарини бизман кирсун дәп чақириңа, қизим, дәм селип қойсун. Зовалдин қалмисун, мән бағдин буя, әмән терип қояй.

				— Хоп, — деди қиз орнидин дәс туруп.

				— Тезирақ бериң, қизим. Йәнә бир яққа кетип қалмисун. Һелиқи малайлар нәдә жүридекин, худайим!.. — Аппақ орнидин турди.

				“Шавкәт ахунумниңма армини бармекин?” — дәп ойлатти уни билидиған чоңкичикниң җәмиси. Дәрвәқә, ахунумниң жут ичидики инавити, иззәтһөрмити зор еди. Ахунумниң дайимлиқ нәзирчирақ, тойтөкүндә төрниң бешида олтириши, униң қашқапиғиға қарап җамаәтниң әмәл қилиши, жут чоңлири болса униң мәслиһитисиз, қоллапқувәтлишисиз бирәр иш қилмаслиғи, әмәлдар, акабиртака-бирларму өлүма бу мубарәк затниң алдидин тоғра өтмәслиги, илмий 

				талиплиқтиму өткүрлүги ахунни Или тәвәсидә бу хил алий шаншә-рәп, абройға ериштүргән еди. Турмуштиму паравәнчиликтә яшат-ти. Кәң қораҗайи, һашамәтлик сарайөйлири, ичи толған җиһаз, гиләмзилчиләр һәрқандақ байбәгләрдин камчилиқ қилматти. Аху-нум пәқәт бирла нәрсидин кам қилғанлиғиға худайимға налийдиған. У болсима, ахунумға Җимиләмдин өзгә пәрзәнт несип болмиған. У Аллатәалаға бәш вақ намазда ялвуруп бир оғул беришини сорат-ти. Лекин әшу ялғуз қизидин өзгә пәрзәнт көрмиди. Шавкәт ахун өзгә ешан, қари, моллилардәк үстәкләп хотун елип, әйшиишрәткә берилмиди. Шу вәҗидинму уни муқәддәс зат дәп мусулманлар әзизләтти. Җимиләм ахунумниң ялғуз қизи болғини билән, худайим тәлтөкүз, һөсүндин айимай яратқан еди. Қизниң гөзәл қәддиқами-ти, әвришим зилва бойтурқи, әқилпарасити, зерәклиги һәрқандақ инсанни бирдин мәһлия қилидиған. Қиз бу жили 17гә толған. Өткән баһарда бойи йетип, чачлиқ болған қизини кишиләр көзидин рәшқ қилғандәк, ахунум мәдрисидин тәлим еливатқанлиғини тамамлитип, бир жилдин ошуқ қизини анисиниң йенида ярйөләк болғинини, талатүзгә чиқармаслиқни әла көрди. Лекин Җимиләмниң даңқи тарилип, яхши нами еғизға илинип, алий сүпити тәриплинип, қуда болушни халиғучилар истәклири көпийивататти. Ишик ечип, әлчиликкә кәлгүчиләрдинму хали әмәс. Лекин қизини Нурдун байниң оғли Зеридин бәккә 5 йешидин ейттурулғинини аңлиғанда, әлчиләрму ачқан ағзиға тувақ йепилғандәк наилаҗ қайтатти. Ахунум билән Аппақ айим иккисини бир дәһшәт ой азаплатти. Қизини узитип қойғандин кейин, бу чоң сарайларда ғоңғарап ялғуз қелиши чөчүтәтти. Шуңа кәлгүси күйоғулни Бухарайи шерипта тәлим елип, узағирақ кәлмәслигини тиләтти. Қисқиси, қизидин айрилғуси йоқ.

				Билални дадиси дәсләптә мәдрисигә әкәлгинидә, Шавкәт аху-нумниң талиплири қатарида Җимиләмму тәлим еливатқан еди. Җимиләм билән Билал бир жилла савақдаш болди. Қиз Билалдин бирикки яш чоң болғачқа, мәдрисидә иккиүч жил илгири тәлим елишқа башлиған еди. Мана улар бир жилдин ошуқ көрүшмигән, шу қәрәл ичидә Җимиләм пәри сүпәт болуп кәткән, әтималим, бү-гүн көрүшкинидә бир дәқиқә көзқараш билән жигит қәлбини оң-тәйтоңтәй қиливәтти. Җимиләм Гайит мәзингә бармақ нийәтлик һойлидин чиқишиға, дәрваза алдиға келип қалған Зордун қари билән Билалларға йүзмуйүз учришип қалди. 

				— Әссалам, мудәррис қарим! — дәп қиз инавәт билән егилип салам қилди.

				— Ва әләйкүм әссалам, қизим. Дадиңизни йоқлиғили қәдәм тәш-рип қиливедуқ. Хелә яхши болуп қалдиму? — деди Зордун қари. 

				— Таң атқичә яталмиди, қаттиқ зокам болса керәк, һарарити үстүн.

				— Тевип кәлдиму?

				— Гайит мәзинни чиллиғили меңиведим, дәм селип қойсун де-види апам, — Җимиләм алдираш екәнлигини ухтурди. — Өйгә кириңлар...

				— Мәзин ахунум мәдрисидә, мән берип башлап келәй, — деди Билал.

				— Дәмәл кәлсун десилә, зовал болуп қалмисун. Қарим, җүсилә, өйгә кирсилә, — дәп ишиктин даҗип мудәррисни һойлиға башлиди Җимиләм. Қиз бота көзлирини ялтюлт чақнитип Билалға бир қа-риди вә қаримниң кәйнидин һойлиға кирип кәтти.

				Билал қизниң изиға тәлмүрүп йәнә бираз турдидә, униң дилида нә бир җошқунлуқ долқун әвҗигә келип, қандақту бир есил һислар илкидә жүриги һәддиһесапсиз тепирлап кәтти. У кочиниң у тәрипи-гә қарап қәдәм басқач, қәлбидә нә бир отлуқ мисралар туғулуп, ву-җудини тамамән сехирлап, мәсхуш һаләттә хияллириға егә болалмай қалди...

				“Мән Ила шәһридә көрдүм бир әҗайип һур пәри,

				Нә пәридур мәһвәшиким һур сипәтлик дилбәри!”

				Билалниң атәшин отлуқ дилида бу мисралар җошқун булақ сүйидәк орғуп, қапийәлинип туғуливәрди. 

				...Кәйнидин сүръәт билән бәрдим көрәй дәп йүзини,

				Нагиһан ачти йүзини у саадәт әхтәри.

				Ул заман көрдүм йүзини, бу бешимдин кәтти һош,

				Қалди һәсрәттә қәмәр, һәйран хуршид хавари...

				Чеқилғандәк Билалниң жүригигә от чүшүп, өз әркигә беқиндур-май хияллирини егиләп алған еди. Тәғдир, ирадиму? Нә бир вақиә?.. Нә бир сәвәп екәнлигини жумран қәлби чүшинишкә қадир әмәс еди. Өз һислириға егә болалмай хиялән қиз ишқида зәбун болмақта: “Нагиһан ул айни көрдүм, һөсни елигә шаһ екән!” — дәп ғайипқа хитап қилатти. Дилида тизилип, һағда болуватқан мәрмәр сөзләрни җарҗар селип вақириғуси келәтти. 

				Билал шу күни кечидә ичи қизип, нә бир хиял деңизида чөмүлүп, қайнақ вуҗудиға бәрдашлиқ берәлмәй, орнидин у янбу ян өрүлүп, ухлалмиди. 

				Вә нә хуштар хәстәликтә көрсәләр ярим келип,

				Яки ялғузлуқта янда турса дилдарим келип, — 

				дәп хиялән йәнә қизни тәсәввур қилди. Шу пәйт Җимиләмниң көз-лири, өзи мөкүвелип көрүнмәстин, Билалниң һәрбир һәрикитини 

				күзитип турғандәк һис қилатти. Униң бешини айландурмаққа кәлгән ғәм ләшкирини тармар қилип, қәлбигә чирақ йеқип йорутатти. Ләззәт һислириға бәһриман болуп раһәтлинәтти. Шу тапта қизниң қешиға қанат пүтүп учуп беришни халатти. У немила қилмисун, хиялидин Җимиләмниң қияпити бирдәм нери кәтмәтти. Өзидики бу һаләткә һәйран болсиму, уни унтуш, хиялидин жирақлитишқа аҗиз еди, һеч чарәтәдбир тапалматти... Сәһәрликтә униң көзи илинип кәткән екән. Қешида беғәм пушулдап қаттиқ ухлаватқан акиси Җалални дадиси келип охатти:

				— Җалалидин, тур, балам! Қени, тезирақ туруп кийингин, хошниларниң ешәкһарвусини сорап қойдум, мал базириға берип қайтайли. Җедәллә, оғлум.

				Җалалидин хелиғичә керилип, әснәп, андин орнидин турди. Шу пәйт мәһәллә мәзининиң авази аңланди: “Аллаһуәкбәр! Аллаһуәкбәр! Әйю әләссалаһ! Әюю әләпала!.. ” Билал охинип кәтсиму, оханғинини билдүрмәй, бираз ятти. Җалал бу кәмгә қәдәр кийинип, сиртқа чиқип кәтти. У көрпини қайрип олтарди вә баш тәрипидики кечә тәйярлап қойған сәллисини бешиға ориди. 

				* * *

				Йүсүп билән Җалал мал базиридин қайтип кәлгәндә, күн коза чүш болуп қалған еди. Ешәкһарвуда қизғуч рәң, қуйруқлуқ бир пахлан ятатти.

				— Җалалидин, оғлум, пахланни авайлап чүшәр, андин әву қора-ға мәккәм бағлап қойғин. Қозуқ бошап қалған екән, мән палта елип чиқай, пухтарақ қеқиветәйли, — деди Йүсүп вә өзи далан өйгә кирип кәтти. Билал өйдин чиқиши билән, Җалалниң ирчип, җулқунуватқан пахланни еғил тәрәпкә сөрәп кетип барғанлиғини көрүп, һәйран болди.

				— Ака, бу нәдин?

				— Базардин алдуқ.

				— Һой, немә болуп қеливеди, неминиң шәрипигә?

				— Бәлли! Жутниң һәммисиниң еғизида сениң тәрипиң! Чоң молла болғиниңға дәп дадам атап алди. 

				— Һә?! Базардин алдиңларму? Нәччә пулға тохтиди бу? 

				— Бир өтәкниң пули! Һеһә! Һә, укам, дадам сениң “чушиғиңни йешимиз” дәйду. Әтә җаңзиға чиқип, “қих” қилип бу пахланни боғуз-лаймиз. Андин путуңға илишивалған чушақни йешиветимиз, халас! 

				— Һой, мән чушақлиқ ешәк әмәсқу?

				— Болмисаң, әнди болисән.

				— Қандақчә?

			

		

	
		
			
				
					220

				

			

			
				
					221

				

			

		

		
			[image: ]
		

		
			
				[image: ]
			

			
				[image: ]
			

		

		
			
				
					[image: ]
				

				
					[image: ]
				

			

			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

				

			

		

		
			
				
					[image: ]
				

				
					[image: ]
				

			

			
				
					[image: ]
				

				
					
						[image: ]
					

					
						
							[image: ]
						

						
							[image: ]
						

					

				

			

		

		
			
				
					
						
							
								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									
										[image: ]
									

									
										[image: ]
									

									
										[image: ]
									

								

								
									
										[image: ]
									

									
										[image: ]
									

									
										[image: ]
									

								

								
									
										
											[image: ]
										

										
											[image: ]
										

										
											[image: ]
										

									

									
										[image: ]
									

									
										[image: ]
									

								

								
									
										
											[image: ]
										

										
											[image: ]
										

										
											[image: ]
										

									

									
										[image: ]
									

									
										[image: ]
									

								

								
									
										
											[image: ]
										

										
											[image: ]
										

										
											[image: ]
										

									

									
										[image: ]
									

									
										[image: ]
									

								

							

						

					

					
						[image: ]
					

					
						[image: ]
					

					
						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

					

				

				
					[image: ]
				

			

			
				[image: ]
			

		

		
			
				— Һә, жүкни көпирәк көтәргидәк бопсән, демәк, ешәк болмай, немә болғиниң! Һаһа!

				Акаука қақахлап күлүшүп кәтти. Өйдин тәңла чиққан ата билән ана бу күлкигә қошулуп, һойла ичи җараңлап, өзгичә җанлинип кәтти. Бу бир инақлиқни, көңүлләр хушлиғини җәнуптин учуп кәл-гән баһарниң хәвәрчиси қариғоҗа қутлиғандәк, сайрап кәтти. Қуяш нурини болса айимай төкүп, йеңидин баш көтириватқан майсиләрни, зәйип дилларни, җими җанлиқ тирикликни исситмақта. Ғерип көңүлләр бир пәйт болсиму шадиянә яйримақта еди.

				Шайим Шаваевниң тәрҗимә һали вә иҗадий паалийитигә қисқичә тох-тилиңлар. Әдипниң иҗадий паалийитидин қандақ ибрәт алдиңлар? Язғучиниң қәлимигә мәнсүп әсәрлирини атап көрситиңлар. Ш. Шаваев қандақ әсәрләрни тәрҗимә қилған? “Билал Назим” романидики Бәйтулла мечитидики вақиәләрни тәпсилий сөзләп бериңлар. Язғучи немә сәвәптин Билал Назимниң “Мән Ила шәһридә көрдүм бир әҗайип һур пәри” бәйтини мисал қилип алиду?

				“Билал Назим” романидики қәһриманларға баһа берип, уларниң образини тәрипләңлар. Немишкә романдики бай вә әмәлдарлар “Анархан” драмиси-дики бай-әмәлдарлиридин пәриқлиниду?

				1.	Ш. Шаваевниң мәзкүр әсәрини толуқ оқуп чиқип, Билал Назимниң бир пүтүн гәвдисини вә портретини (бәдиий қияпитини) тәсәввур қилиңлар.

				2.	Шайим Шаваев вә Әхмәтҗан Һаширийниң қисқа бир һекайисини оқуп, баһа бериңлар.

				Рәһимҗан Розиев 

				(1937—2015) 

				Рәһимҗан Розиев — ХХ әсирниң иккинчи йеримидики уйғур әдәбиятиниң көрнәклик вәкили, отлуқ жүрәк, төһпикар шаири. Шаирниң иҗтимаий турмушни тонуштики асасий бәдиий мәвқәси вә тәсвирләш услуби — тәнқидий реализм. Р. Розиев 1935-жили Ғулҗа шәһиригә қарашлиқ Үч он мәһәллисидә диний аилидә дунияға кәлгән. Атиси Һәмрахун диний билими жуқури, саватлиқ киши болуп, униң 

				шу дәвиргә мувапиқ чоң китапханиси бар еди. Р. Розиев кичик чеғидин башлап, атисиниң ейтип бәргән һекайә-чөчәклирини, шеир-қошақлирини зәң қоюп тиңшиған, әрәп-парс вә өз хәлқиниң классик әдиплириниң әсәрлирини оқуған. У қазақ қериндашлиримизниң һәрхил айтислириғиму қизиқип, “Қиз Жибек” дастанлириниму тиң-шиған. У Ғулҗидики “Үмүт” мәктивидә билим алиду. 1952-жили Үрүмчидики Шинҗаң инсти-тутиниң рәссамчилиқ бөлүмигә оқушқа чүшиду. Р. Розиевниң яшлиқ дәври наһайити мәшәқәтлик вә шәпқәтсиз заманларға дуч келиду. Чигич вәзийәт униң арзу-арманлирини күмпәйкүм қиливетиду. У илғар уйғур яшлири қатарида һәрхил тәқипләргә учрашқа башлайду. 1958-жиллири ана диярда “истил түзитиш” сәясий һәрикити башлинип кетиду. Униң тәтүр қуюн тәсиридин көплигән илғар вә аңлиқ уйғур яшлири тар милләтчиликкә әйиплинип, жирақ йәрләргә сүргүн қилиниду. Уларниң ичидә Р. Розиевму бар еди. У башқа яшлар билән тәңла әлятқу зәй гәмиләрдә, ач-ялиңач күнләрни өткүзүшкә башлайду. Уйғур җәмийитини умумйүзлүк қараңғулуқ қаплайду. Әйнә шу еғир жиллар түпәйли, тәлийигә яриша 1960-жили Кеңәш Иттипақиға, йәни Қазақстан дияриға көчүп келишигә имканийәт яритилиду. Бу йәрдиму у еғир җапалиқ меһнәт йолиға чүшүшкә мәҗбур болуп, асфальт-бетон заводида аддий ишчи, төмүр йол вокзалида һаммал (жүк тошиғучи) болуп ишләйду. Амма у Қазақстанда әркинчиликни һис қилғанлиғи үчүн еғир әмгәктин қачмиған, һәрқандақ еғир бир вәзийәттә роһсизланмиған, ишәнчә-үмүтини йоқатмиған. 

				1967-жили радио-теледидар комитетиға ишқа орунлишип, кәспи бойичә һөҗҗәтлик мақалиларни язған. Әйнә шу жилдин башлап, әдип өмридә йеңи бурулуш һасил болиду. 1968-жили шаирниң “Йеқимлиқ сөз” шеирлар топлими “Жазушы” нәшриятидин йоруқ көриду. Шуниңдин башлап хәлқимизгә “Алтун тәвә” (1975), “Отлуқ еқин” (1978), “Миң өй” (1981), “Сирлиқ долқунлар” (1985), “Роһлардин мәдәт” қатарлиқ шеир-дастанлар топлимини тәғдим қилиду. Р. Розиев уйғур шеирийитиниң гүлтаҗиси болған эпос-дастанчилиқта чоң нәтиҗиләргә еришиду вә арқисидин өсүп келиватқан көплигән шаирларға үлгә-әндазә болған. Қазақ хәлқиниң улуқ ақини Олжас Сулейменов әдипниң “Миң өй” дастанини наһайити жуқури баһалайду. О. Сулейменов төрт миң мисралиқ “Миң өй” дастани һәҗим җәһәттинла әмәс, муәллип тәпәккүриниң чоңқурлуғи биләнму пәриқлинип туридиғанлиғини тәкитләйду. Һәқиқәтәнму 

				уйғур шаири өзини әтраплиқ билими, салмақлиқ ой-пикри, турмуш тәҗрибиси вә қәтьий мәвқәси билән пәриқлинәтти. Қазақстан өз мустәқиллигини қолға алғандин кейин, Р. Розиев вақитни ғенимәт билип наһайити чоң романларға тутуш қилған. Әйнә шундақ мәшәқәтлик, амма шәрәплик әмгәк нәтиҗисидә у “Кишәнләнгән жүрәкләр” вә “Өзидин ваз кечиш” қатарлиқ чоң әсәрләрни язди. Язғучи бу әсәрдә тамамән башқа, шәпқәтсиз көзқарашларни алға сүргән еди. Тәсвирлиниватқан вақиәләрдә кәскинлик вә җиддийлиқ моҗут. Язғучиниң бу мәвқәси көп талашларни пәйда қилди. Амма вақит һәммә нәрсигә асасий өлчәм. Қандақла болмисун, Р. Розиев өз хәлқиниң тарихий тәғдири һәққидә көп ойланди, надир әсәрлири билән шөһрәт қазанди. Улар хәлқимизгә үмүтвар роһ беғишлайду. 

				Сирлиқ долқунлар

				(поэмидин парчә)

				Еһ.., Или, мән саңа муңлуқ бақимән,

				Баққанчә долқунлар билән ақимән.

				Сән маңа анамдәк яқисән, Или,

				Мәнчу, нә хислитим билән яқимән?

				Қалсаңму мениңдин, Или, йирақта,

				Қәлбимни долқунлар тартқан бирақта.

				Мән бала чеғимда долқуниң билән,

				Елишип яшлиғим қапту шу яқта.

				Бу мениң вайиға йәткән чағлирим,

				Йәлкәмгә бир еғир жүкни бағлидим.

				Шу еғир жүк билән өткәлдин өтүп, 

				Долқунда өзәмни нурғун чағлидим.

				Бу ишим айлинип қалди адәткә,

				Сән мәдәт берәттиң мән тартқан дәрткә.

				Һәй, Или, чүшәндим кейин атамдин,

				Гувакән долқуниң нурғун күлпәткә.

				Бир күни өтмүшни атам ядлиди,

				Көңлигә у улуқ сирни қатлиди.

				“Биләмсән, долқунлар сирини, балам?”

				Бу соал әнди қәлбимни татлиди.

				Җавапқа әшу чағ мән аҗиз едим,

				Атамға тикилип туруп қалдим җим.

				Йешилди алдимда чоң бир мөҗүзә,

				Әҗайип сирларға келип четилдим.

				* * *

				Чоққидин учқандәк гояки аққуш,

				Толун ай асманда учар еди хуш.

				Тәбиәт жуюлди күмүч нур билән,

				Амма җүп сөйгүгә кәлмиди у дуч.

				Толун ай өтти шу дәриядин үзүп,

				Өтүп бу қирғақни келәр күзитип.

				Хадида яш жигит чалар еди нәй,

				Турғандәк гояки бир айни күтүп.

				Нәй дилға қуятти дәһшәтлик муңни,

				Торатти шатлиққа тутқан йолуңни.

				Әслитәр көзләргә үнчиләр тизип,

				Матәмгә айлинип кәткән тоюңни.

				Нәй муңи аңлинар жирақжираққа,

				Муң төкәр нәй җимҗит әшу қирғаққа.

				Шу чағда булутқа кирип кәтти ай,

				Муңлинип қаралмай шу жигит яққа.

				Шу чағда нәйниң һәм үни пәслиди,

				Нәй муңи түпәйли жигит мәс еди.

				— Аһ, — деди у еғир бир нәпәс елип,

				Ким билур, бу жигит немә әслиди?!

				* * *

				Бағланған җүп саллар қирғаққа йеқин,

				Келәтти дәриядәк нәйдин бир еқин.

				Гүлханни чөрәдәп тиңшар салчилар

				Вә бәзәнбәзәндә елип еғир тин.

				Булуттин ай йәнә йәрни йоқлашқа,

				Чиққанда вадилар турди ухлашқа.

				Гүлханға кәлдидә, жигит тиз пүкти,

				Һәммә җим айлинип қалғандәк ташқа.

				Җимлиқни буздидә, бовай сөз қатти,

				Сөз қатти,

				Аридин муң таратти.

				— Атаңни алдимға әкәлди бу нәй, — 

				Дедидә, бовайниң яшлири ақти.

				— Болғанда атаң көп оғулға ата,

				Бирақ бу шум пәләк қилмиған әта.

				Кәнҗиси сән болдуң, атаң бу қетим,

				Турған дәп, ат қоюп қилмиған хата.

				Сән туруп, атаңниң орнини бастиң,

				Йәлкәңгә сәнму һәм еғир таш астиң.

				Шу еғир таш билән дәрияға чүшүп,

				Салчилар қатари саға улаштиң.

				Дүшмәнниң қәстидин атаң болди йоқ,

				Атаңни көргәнләр саңа әйләр зоқ. 

				Атаңдәк пәйли яхшидин болдуң,

				Болсиму заманниң пәйли бәк бузуқ.

				Оғлум, бил, бу дәрия ана салчиға,

				Салчи у долқунға қоран қарчуға.

				Мошу бай вадидәк гөзәл әтиниң,

				Гөзәлдин шөһрәтлик болған барчиға.

				Чоң әллик бир сәйяһ келип Қумулға,

				Пичақни елип у шу чағ қолиға.

				Қоғунни тилғанда, униң ширниси,

				Пичақни маңғузмай қапту қоғунға.

				Қоғунчи көрүпту меһман ишини,

				Тилипту, лиңшитип қоюп бешини.

				Чәт әллик қоғунни бир чишләм чишләп,

				Аҗритип алалмай қапту чишини.

				Бу тәмсил шәриққә тарилип кәткән,

				Тибәттин өтүп, та Һиндиға йәткән.

				Чәт әллик Қумулдин қайтиш чеғида,

				Жутиға қоғундин уруқ әкәткән.

				Хитайлар шу чағда анар йәптекән,

				Анарни гояки “ринсиң” дәптекән.

				Вәтиниң уларға ғәрип болғачқа,

				Қуяшқа әгишип, тепип кәптекән.

				Шу чағда бир сәйяһ келип Қәшқәргә,

				Толупту һәсәттин ичи зәһәргә.

				(Бу хәлиқ дилини нахшиға орап,

				Яшатти йерини гүлләргә орап).

				Сәйяһниң вуҗуди көйүпту оттәк,

				Шу нийәт көңлигә толуп булуттәк.

				Ойлапту у сәйяһ: “Мениңдә турған,

				Гөзәл вә кәң йәр йоқ, маңа бу жуттәк”.

				* * *

				Мошу әл әң авал ипәкни тапқан,

				Сәнъәткә әң гөзәл бир рәңни қатқан.

				Шу аддий қурутқа пиллә йөгитип,

				Җаһанға ипәктәк һүнәр таратқан.

				Қизларни ипәктә безимәк болуп,

				Җаһанда ипәккә һәвәс қозғилип.

				Чәт әлдин кәлгән көп содигәрләргә,

				Кәткәнди Хотәнниң базири толуп.

				Пиллини оғрилап кәтмәкчи болуп,

				Бир мәккар һасиниң ичини оюп,

				Қорғандин туйдурмай чиқип кетипту,

				Һасиниң ичигә пиллини қуюп.

				Шу чағда җаһан бу һүнәрни көргән,

				Бу һүнәр бешиға салалмай жүргән.

				Көп шаһлар бу йәргә әлчи әвәтип,

				Хәлиқниң алдида тизи пүкүлгән.

				Шуңлашқа пәхриңдур Қәшқәр вә Хотән,

				Бу икки көзидур, үз болса — Вәтән.

				Махтансаң әрзийду, мана шуниңға,

				Шу улуқ хәлиқниң нәсли, оғлум сән!

				* * * 

				Бу әлниң қедимий Ипәк йоли бар,

				Шу йол бар, бу әлгә җаһан улинар.

				Шу чағда җаһанниң содиси үчүн,

				Кучарниң базири болған әмәс тар.

				Шу йолдин бу әлниң даңқи таралған,

				Шу йолда пүтүн бир шәриқ оралған.

				Шу йолниң шиңшида дәрвази болуп,

				Шу йолда дүшмәнниң йоли торалған.

				Шу йолдин өткәндә Һиндиға карван,

				Шу йолдин өткәндә Хитайға Иран.

				Шу йолдин ачилар бу сехи өлкигә,

				Үмүттә қол созуп сорап кәлди нам.

				Бәзиләр келишти дуния булашқа,

				Бәзиләр ипардәк қизни овлашқа.

				Бәзиләр келишти ханлар зулмидин,

				Көзини толтуруп, қан билән яшқа.

				Бәзиси шу йәрдә өймакан қурған,

				Бәзиси көп жиллап меһманда турған.

				Бәзиси ненида күчлинип елип,

				Таш елип, хәлиқниң бурниға урған.

				Хорлуққа чидаш — у намәртниң иши,

				Дүшмәнгә егилмәс, мәртләрниң беши.

				Номусни қан билән жуймиса кәтмәс,

				Шуңлашқа киришти хәлқиңниң чиши.

				Бирсигә дүшмәндин миңи келишти,

				Бир ғерич йәр үчүн миңлап өлүшти.

				Кәң йәрдә өлүшни чүнки у хәлиқ,

				Тар йәрдә яшаштин әла билишти.

				Хәлқиңгә бирақ һеч йорумиди таң,

				Қанчиләп батурдин чиққан билән даңқ.

				Вәтән дәп төкүлди батурлар қени,

				Мана шу мәртләрниң биридур атаң.

				Бу әлниң шөһрити шунда болди җим,

				Бу җимлиқ әслитип кәлмәктә өлүм.

				Бу көркәм сарайға селинди қулуп,

				Ейтқина, қулупни ачар әнди ким?

				Тор йерип чиққандәк әрләр йоқ һели,

				Барларниң җәңләрдә сунғанди бели.

				Шуниңдин бери көп әсирләр өтти,

				Муңзарға пүркәнди уйғурниң ели.

				Шу муңзар қеп қалди елиңдин кәтмәй,

				Өтмәктә бу күнләр дилни шат әтмәй.

				Шатлиқта гүл қисип жүрсәң яришар,

				Қандақ гүл қисисән, дәртни түгәтмәй?!

				Гүлханни чуқчилап җим болди бовай,

				Көрүнди жигитниң үзи отчирай.

				Шу отни көрдидә, аста ләйлиди,

				Булутниң кәйнигә мөкүп алди ай.

				Рәһимҗан Розиевниң тәрҗимә һали вә иҗадий паалийити һәққидә немә ейтқан болар едиңлар? Әдипниң қәлимигә мәнсүп әсәрлирини атап көрси-тиңлар. Немишкә әдип өз поэмисини “Сирлиқ долқунлар” дәп атиди? Шаир “Еһ, Или, мән саңа бақимән, баққанчә долқунлар билән ақимән” дегән ибарисини қандақ чүшинисиләр? “Сирлиқ долқунлар” поэмисида “Шу йол” ибариси нәччә рәт тәкрарлиниду?

				Немишкә шаир “Йәлкәмгә еғир жүкни бағлидим” дәп ейтиду? Немә үчүн Қәшқәр билән Хотән униң икки көзи болуп һесаплиниду?

				1.	“Сирлиқ долқунлар” поэмисини толуқ оқуп чиқиңлар. Әсәрниң турақлирини вә қапийә услубини ениқлаңлар.

				2.	“Сирлиқ долқунлар” поэмисидики “Ипәк йоли бар — Шу йол” бәйтлирини ядқа елиңлар.

				Қурбан Барат 

				(1946—2016)

				Қурбан Барат — ана диярдики заманивий уйғур әдәбиятиниң даңлиқ вәкиллириниң би-ри, атақлиқ шаир вә тәрҗиман. У өзиниң “Ке-силгән тоғрақ”, “Ақ ромаллиқ пәризат”, “Йоқал-мас Палестина” намлиқ шеирлири билән уйғур хәлқиниң қәлб төридин өчмәс орун алған шаир. Қ. Барат 1946-жили Қәшқәрниң Атушқа қарашлиқ Ағу йезисида дехан аилисидә дунияға кәлгән. Өз жутида оттура мәктәпни тамамлап, 1958-жили Үрүмчи институтиниң тил-әдәбият факультетиға оқушқа чүшиду. Мәзкүр алий дәргаһни утуқлуқ тамамлап, “Шинҗаң гезитигә” тәхсим қилиниду. Бу йәрдә авал мухбир, андин муһәррир хизмитини өтәйду. 1986-жили уйғур дияри бойичә Үрүмчидики әң чоң нәшриятқа йөткилип, “Булақ” журналида муһәррир болған. Қурван Барат 1956-жили әдәбият мәйданиға “Каккук” намлиқ шеири билән кирип кәлгән еди. 

				Каккугум чирайлиқ көкләм мәвсүми,

				Жутумни сеғинип кәпсән жирақтин.

				Тәбиәт япйешил, нәпәс алисән,

				Гүлләрдин орғиған ширин пурақтин.

				Бостанлар арилап, бағларда сайрап, 

				Зиминға ташлайсән мәптун бир нәзәр.

				Көзүңгә челиқмай қалғанду тайлиқ, 

				Қәдимий сайлиқлар, янтақлиқ йәрләр.

				1957-жили ана диярда сәясий өзгиришләр пәйда болуп, униң тәтүр қуюнлири көплигән яш иҗаткарларни өз қайнимиға елип кирип кетиду. Қурван Барат у дәвирниң җапасини вә сазайини башқа миллий зиялилар билән тәң тартишқа мәҗбур болиду. “Мәдәнийәт зор инқилави” аталмиш җаһаләт дәвир униң иҗадий арзу-арманлирини бәрбат қиливәтти. Қ. Барат пәқәт 1981-жили, 

				йәни сәясий вәзийәт бир оңшалғандин кейинла, “Йешил һаят” намлиқ шеирлар топлимини елан қилишқа муйәссәр болиду. Шуниңдин тартип у “Ақ ромаллиқ пәзиләт”, “Азия асминида чақниған юлтуз” намлиқ дастанини, “Той чачқуси”, “Баһар җилвиси”, “Тарим өркәшлири”, “Диваниниң һәйкили”, “Аминә”, “Дәрия шақирайду қараңғулуқта”, “Жиға қошиғи”, “Қизниң өлүми”, “Ана вә равап” қатарлиқ шеирий әсәрлирини йезип чиқиду. Униң 1993-жили елан қилинған “Қар гүли” шеирий дастанлар топлими китапханлар тәрипидин иллиқ қарши елиниду. Шаир Қ. Барат оттура әсир чағатай дәвридики бирқанчә әсәрләрдин Сәидиниң “Бостан” дастанини, “Диванә Сәккаки”, “Дивани Атаи”, “Дивани Зөһүри”, “Сәдди Искәндәр” қатарлиқ классикилиқ әсәрлирини, А. Пушкинниң, М. Лермонтовниң вә Әй Чиңларниң иҗадийәтлирини уйғур тилиға тәрҗимә қилип, нәширгә тәйярлиған.

				Шаир лирикисиниң мәзмуни бай, шәкли хилму-хил. У җәмийәт-ниң адаләтсиз тәрәққиятиға вижданән қарши турған әдип. Болупму у “Мәдәнийәт зор инқилави” дәвридә көплигән иҗаткарлар қатарида һәрхил хорлуқларға, камситиш вә сазайә қилишларға учриғачқа, өз әсәрлиридә адаләтлик үчүн күрәшни әң асаслиқ мавзу қилип бәлгүләйду. Хәлиқ бешиға чүшкән күлпәтләрни, дәрт-әләм, аччиқ һәсрәтләрни шаиранә туйғуда һис қилип, ләнәт-нәпрәт яғдуриду. Униң лирик обризи “Чечәк вә боран” намлиқ шеирида муҗәссәм. Әдипниң уйғур дияриниң гөзәл тәбиитигә беғишланған көплигән лирикилиқ әсәрлириму елан қилинған. “Йешил рәң тоғрилиқ нахша” вә “Яшлиқ ташқини” әсәрлири әйнә шундақ мәзмунға егә.

				Йешил рәң тоғрилиқ нахша

				Йүригим сөйүниду йешил рәңни көргәндә,

				Туғулған йерим мениң — япйешил гүлстанлар.

				Нәзәрим чүшкән җайниң һәммиси йешил рәңдә,

				Мән маңған кочиларда өсиду йешил таллар.

				Йешил нур чачар бағда гүлләрниң йопурмиғи,

				Қизилгүл ечилиду күйлигәндә булбулгоя.

				Улинип бирбиригә созулар йешил бағлар,

				Вадилар көкүлмәйдан, өлкиләр — йешил дуния.

				Көмүлгән йешиллиққа мән өскән мәһәллиләр,

				Ана йәр йешиллиқниң ичидә алиду тин.

				Етизда зираәтләр үниду йешил рәңдә, 

				Ненимму, кийимимму келиду йешиллиқтин.

				Упуққа тутушиду бепаян йешил дала,

				Шах яйған кевәзликтә қониду йешил булут.

				Алтун рәң пөпүчәклик қочақлар йешил рәңдә,

				Буғдайниң йешил көки өсиду долқунлинип.

				Сөйимән йешил рәңни бир иссиқ меһир билән,

				Гүмбәзләр йешил хиштин қедимий шәһәрләрдә.	

				Әҗдадим излирини көримән йешиллиқтин,

				Бовамниң әзиз тени ятиду йешил йәрдә.

				Бараңлиқ һойлимизда бар еди йешил үзүм,

				Йүксәлгән суваданлар алдида дәрвазиниң.

				Өрүклүк кичиккинә беғимиз йешил еди,

				Бүккидә көләңгиси өстәңгә чүшкән униң...

				Чечәк вә боран 

				Сунуп ахир узақ қиш җудунлири,

				Зимин илип, асмандин төкүлди яш.

				Туман көккә вадилар ачти чирай,

				Чечәклиди җанлинип бағлар туташ.

				Чечәклигән бағларда тавлинатти,

				Алма рәңги қизиллиқ, йешил вә ақ.

				Гөзәл еди нурланған бу чечәкләр,

				Күлүп турған бовақтәк мәсүм, омақ.

				Йеңи көкләм һаяти, тәбәссүми,

				Сунған дилда ойғатти тиләкләрни.

				Көтирилди дәһшәтлик боран, лекин 

				Төкүвәтти бу боран чечәкләрни.

				Қомурулди дәлдәрәқ, сунди шахлар,

				Топатозаң өрлиди сап һаваға.

				Гүлгүлстан вадилар охшап қалди

				Қар туманни ойниған айдалаға.

				Амма йәрдә өлмигән йилтизлар бар,

				Қәйсәр йилтиз бихлинип йәнә гүлләр.

				Йоқалмайду һаяттин чечәк пәсли,

				Боранларни көп көргән бу қәдим йәр...

				Яшлиқ ташқини

				Сән баһарниң ташқинини көргәнму?

				У чағ дәрия өз қинида ақмайду.

				Худди шундақ, яшлиқтики җошқун қан

				Орғуп, уруп томурларға патмайду.

				Яшлиқ күчи тепип һаман тешиға,

				Баш баһарниң әгизидәк ямрайду.

				Яш һаятниң ташқин роһи, қудрити,

				Долқунлайду, опқунларда қайнайду.

				Аһ, кимләр болмас дәйсән намайән,

				Өркәшлигән у долқунлар әвҗидә!

				Ялтирайду һаяҗанлиқ һәвәсләр,

				Долқунларниң таң нуридәк мәвҗидә...

				Мән учраттим узун йоллуқ бекәттә,

				Қоналғуға чүшкән бир топ яшларни.

				Улар сорун түзгән еди уссулға,

				Челип дасни, тәңкәш қилип ташларни.

				Икки йигит оттурида ойнатти,

				Егиз бойлуқ кәлгән қавул икки яш.

				Қоңур рәңдә еди көзи, чачлири,

				Йоған көзлүк, қирлиқ бурун, қоюқ чач.

				Һәрикәтлири еди ойнақ, ритмлиқ,

				Шәкиллири әркин, раван вә сәби.

				Аяқлири йәр тепәтти бәзидә,

				Қутриғандәк явайи вә әсәбий.

				Тосун тайдәк тепчәкләтти, сәкрәтти,

				Қолпутлири мас һәрикәттә болуп тез.

				Айлинатти, пеқиратти яз күни — 

				Чөлдә қуюн қозғалғандәк туюқсиз.

				Пеқиритип қойди мениң бешимни,

				Бир рәт улар бәкму узун пеқирап.

				Көз алдимда һәммә нәрсә айланди,

				Қарлиқ тағни көрдүм бирдин мән қарап.

				Тағниң бағри отлақ еди япйешил,

				Гүлчечәккә толуп кәткән һәммә яқ.

				Унда отлап йүрәр еди икки ат,

				Бири чилан торуқ рәңлик, бири ақ.

				Бир топ кәклик йорғилишип йүрәтти,

				Хада ташниң арқисида, чатқалда.

				Таш алдида икки жигит туратти,

				Бирбиригә тиғ тәңлигән әһвалда.

				Улар кийип алғанди көк савут

				Вә қалпаққа охшайдиған дубулға.

				Ялиңачлап елип әгри қилични,

				Узитишип турар еди удулға.

				Тағ бағрида қиличвазлиқ қилатти,

				Егиз бойлуқ кәлгән қавул икки яш.

				Қоңур рәңдә еди көзи, чачлири,

				Йоған көзлүк, қирлиқ бурун, қоюқ қаш.

				Улар қилич урушатти шиддәтлик,

				Изләп йүргән рәқибини тапқандәк.

				Һәрикәтлири чаққан еди уларниң,

				Етилатти бирбиригә қапландәк.

				Тирәҗишип қалса бәзән чекинип,

				Турсун күтүп қув түлкидәк пайлатти.

				Урушиму, тосишиму қилични,

				Қариғанда, бирбиридин қалматти.

				Йүзкөзлири кәткән еди қизирип — 

				Отқаш кәби, ташлиқ ташқан бу ишта.

				Һәрикәтлири өзгирәтти тезтезла,

				Қуяш нури йүгригәндәк қиличта.

				Улар йәнә тирәҗәтти, қиличлар — 

				Аҗралмиди қилған кәби чачлишип.

				Чирқирашти, йәнә мениң алдимда — 

				Уссулчиға қалди улар алмишип.

				Гүпүлдәштин тинчип қалди ахири,

				Өлүк топа өрләп турған қақас йәр.

				Хошал чуқан көтиришти әтрапқа,

				Бу билетсиз шох номерни көргәнләр.

				Қаһқаһлишип күлди икки уссулчи,

				Уруп қоюп бирбириниң долиға.

				Гаңгириған, тенәп қалған хиялим,

				Кәтти йәнә йешил тағниң бойиға.

				Пеқирашта мән айлинип қуюндәк,

				Йетип бардим дәрия кечип, тағ атлап.

				Улар тохтап қапту қанлиқ оюндин,

				Күлүшәтти хошалхорам қаһқаһлап...

				Бу күлкидин чөчүп кәткән кәкликләр,

				Учуп кәтти хада таштин йираққа.

				Чилан торуқ кишнәп қоюп достанә,

				Қарап қойди от йәватқан ақ атқа...

				Қурбан Баратниң тәрҗимә һали вә иҗадий паалийити һәққидә қисқичә ейтип бериңлар. У қандақ қийинчилиқларни өз бешидин өткүзди? Әдипниң қәлимигә қандақ әсәрләр мәнсүп? У кимниң әсәрлирини уйғурчиға тәрҗимә қилған? “Чечәк вә боран” шеириниң мәзмуни һәққидә өз пикриңларни ейтиңлар. Немишкә муәллип “сунған дил” дәп тәкитләйду? 

				Боранларларға қарши туралайдиған қандақ образни байқидиңлар? “Йилтиз” образи неминиң рәмзи болуп һесаплиниду?

				1.	“Яшлиқ ташқини” шеириниң шеирий өлчимини ениқлап, ипадилик оқуңлар.

				2.	“Яшлиқ ташқини” шеиридики қилич тутқан икки жигит һәққидә өз мәвқәң-ларни изһар қилиңлар.

				Мөмүнҗан Һәмраев (Мәмнун) 

				(1940—2010)

				Шаир Мөмүнҗан Һәмраев 1940жили Ғулҗа шәһиридә туғулған. У оттура мәктәпни түгәт-кәндин кейин, Шинҗаң педагогика институтиниң филология факультетиға оқушқа чүшүп, мәзкүр билим орнини 1960жили тамамлайду. Кәлгүси шаир Ақсу вилайитиниң Тохсун наһийәсидә муәллим болуп ишләйду. 

				1962жили Қазақстанға чиқип, Челәк тәвәсидә уйғур тили вә әдәбияти пәни муәллими, андин “Рауан” нәшриятида муһәррир, “Уйғур авази” вә униң қошумчиси “Йеңи һаят” гезитида әдәбият вә сәнъәт, мәдәнийәт бөлүмлиридә мәсъул хадим болуп ишләйду. 

				“Рубайилар” , “Сада”, “Өмүр ялқуни”, “Чоққидики қар”, “Ғунчи-лар”, “Вапа”, “Шаир дунияси”, “Ақ чоққилар” қатарлиқ шеирий топламлири бар. 

				Әҗдат топрақлирида

				Көрдүм миң жиллиқ йезиқни, гүмбәз, равақлирида,

				Гүл нәқиш парлайду өңмәс рәссам бояқлирида.

				Қайси нәққашниң тәвәррүк қоллири тәккән екән,

				Әйлинәр исми намайән, мунар сугақлирида.

				Көккә елип чиқти мени тәгсиз хияллар дулдули,

				Төмүрниң излирин көрдүм равақ, пәштақлирида.

				Күн күмүч чечин тарар, пәштақта Биби Ханимниң,

				Бир заман унтулуп қалған алтун тағақлирида.

				Еһ, Регистан ичрә көрдүм сирһекмәттин бир җаһан,

				Түзүлгән бу Улуғбәгниң әқил, бармақлирида.

				Улуғбәк роһи гоя чарлар, әйнә чәксиз көктин,

				Көзүмни тартқан гөзәл шу — асман чирақлирида.

				Җараңлап җанан чинидәк мәрмәр таш сада бәрди,

				Әлишер Навайиниң шох ғәзәлқошақлирида.

				Вәтән пәрзәндимән

				Шәриқниң бир юлтузи, уйғурниң бир пәрзәндимән,

				Төрилип Қәшқәрдә өстүм, Или һәм Яркәнтимән.

				Ақ, қара дәп айрип һечким пешанәмгә чекәлмәс,

				Мән улуқ әлгә граждан, шуниң үчүн күлмәмдимән!?

				Шу паракәндичиликтә аққан йешим қурутқан,

				Өмүрвайәткә бүйүк рус хәлқидин хурсәндимән.

				Сайриса чаң кәлтүрүп, булбул висал арзусида,

				Мән жутум вәслигә ашиқ ғәзәлхан, сазәндимән.

				Мәйли, мән рази ана жут һидини гүлдин әмәс,

				Сезишкә һәтта көзүмгә санчилған тикәндимән.

				Интизар пүткүл вуҗут, рази өзәм бу диярда,

				Бу дияр — Қазақстан, демәк, ана Вәтәндимән.

				Устаз 

				Адимий адәм десәң, көз алдимға устаз келәр,

				Жүрәкбағри кәң җаһандәк, меһри иссиқ яз келәр.

				Хушйеқимлиқ ләвзидин дана пикирләр төкүләр,

				Мәнамәзмундар сөзидин булбулдәк аваз келәр.

				Илимпән дуниясидин әвлатқа яр әткән қанат,

				Әшу қәлб еқидисидин бир бүйүк пәрваз келәр.

				Оң қолум көксүмдә, мәғрур бешимни төвән егип, 

				Әкәлсәм қучаққучақ гүл җан устазға аз келәр.

				Сөзлисә чақмақ кәби чаң кәлтүрүп мәктәп ара,

				Гөзәл сәнъәт андин яңрап гоя шох саз келәр.

				Устазға бақ, Мәмнун, әйнә тәлпүнүп шагиртсиман,

				Униң һәр қәдимидин чин үлгәюәндаз келәр.

				Мөмүн Һәмраевниң тәрҗимә һали вә иҗадий паалийити һәққидә тохти-лиңлар. Әдипниң қәлимигә қандақ әсәрләр мәнсүп? Немишкә шаир яманлар дилини қара түнгә, яхшиларниң дилини қуяшқа қияслайду? Әдип үчүн “Төрт мисра” неминиң рәмзи? Немә үчүн у һаятниң қисқа екәнлигини күйләп, чоң нишанларни арзу қилиду? “Әҗдат топрақлирида” намлиқ ше-ири немигә беғишланған?

				“Әҗдат топрақлирида” шеирида қандақ бәдиий әнъәниләрни байқиғили болиду? Мәзкүр шеир қайси жанрға тәәллуқ?

				1.	“Вәтән пәрзәндимән” шеириниң мисралиридики турақлар һәққидә өз пикриңларни ейтиңлар.

				2.	Мөмүн Һәмраевниң бир ғәзилини ядқа елиңлар.

				Әхмәтҗан Һаширов

				Әхмәтҗан Һаширов — һазирқи заман Қазақстан уйғур әдәбияти-ниң атақлиқ вәкили, көрнәклик романист, драматург вә мәдәнийәт әрбаби. Язғучи 1938-жили Алмута вилайити Маливай йезисида (һазирқи Әмгәкчиқазақ наһийәсигә қарашлиқ) дунияға кәлгән. У Маливай йезисидики оттура мәктәпни түгәткәндин кейин, Яркәнт педучилищесида оқуйду. 1956-жили Қазақстандики әң чоң билим дәргаһи болған М. Киров намидики Қазақ Дөләт универститетиға оқушқа чүшүп, җәмийәттә тонулған алим вә устазлардин тәлим алиду. Әйнә шу жиллири униң дәсләпки һекайиси Әмгәкчиқазақ 

				наһийәсиниң мәтбуат орни “Әмгәк туғи” гези-тидә елан қилинған. 1965-жили И. Алтынсарин намидики педагогика пәнлири илмий тәтқиқат институтиниң (һазирқи И. Алтынсарин нами-дики оқутуш Академияси) аспирантурисида өз билимини техиму ашуриду. У дәсләп Талғир на-һийәсигә қарашлиқ Қизил Ғәйрәт йезисида муәл-лим болуп ишлигән. 1968-жилидин 1982-жил-ғичә “Коммунизм туғи” (һазирқи “Уйғур авази”) гезитидә әдәбият вә сәнъәт бөлүминиң хадими, мәсъул катип сүпитидә хизмәтләрни атқуриду. Әйнә шу жиллардин башлап, Ә. Һаширов уйғур мәтбуатиниң вә мәдәнийитиниң риваҗлинишиға өз һәссисини қошуп кәлмәктә. У 1982-жили Қазақстан Язғучилар Иттипақида уйғур әдәбияти бойичә мәслиһәтчи болуп ишләп, шу чағдики даңлиқ намайәндиләр Һезим Искәндәров, Хелил Һәмраев, Илия Бәхтия, Һезмәт Абдуллин, Зия Сәмәдий қатарлиқ зиялилар билән биллә һәмкарлиқта болған. 1986—1994-жиллири Қазақстан Язғучилар Иттипақи башқар-мисиниң кативи, “Арзу” журналиниң баш муһәррири хизмәтлирини атқуриду.

				Ә. Һашировниң 1965-жили елан қилинған “Яшиғиним яшиған” намлиқ дәсләпки һекайилири күчлүк тәсир қозғап, уйғур шаир-язғучилириниң диққитини тартқан еди. Әнди 1969-жили “Жазушы” нәшриятидин чиққан “Уни унталмаймән” повести әдипниң зама-нивий уйғур әдәбиятидики йәнә бир салмақлиқ прозаикниң кирип кәлгәнлигидин учур бәрди. Язғучиниң 1970-жиллири елан қилинған “Яшиғиним яшиған”, “Солмас гүл”, “Кәчмәс көңлүм” қатарлиқ проза топламлири уйғур реалистик прозисиниң гүллиниш дәвригә тоғра кәлди. Бу иҗадий ғәлибиләрдин кейин язғучи чоң әсәрләргә тутуш қилди. Униң “Ялғуз ялпуз” вә “Нур ана” (1988) эпикилиқ әсәрлири Йәттису уйғурлириниң иҗтимаий-мәдәний турмушини һәртәрәплимә гәвдиләндүрүп бәрди. Ә. Һаширов уйғур театрчилиқ сәнъитигиму зор үлүш қошқан язғучи. Униң “Өлмәс болуп туғул-ғанлар”, “Муқамчилар”, “Дехан”, “Ялғуз ялпуз” қатарлиқ драма әсәрлиридә уйғур хәлқиниң иҗтимаий-мәдәний турмушидики қариму-қаршилиқлар, тәрәққият йеңилиқлири әкс етилди.

				Қазақстан өз мустәқиллигини қолға алғандин кейин Ә. Һаширов иҗадий паалийитидә чоң бурулушлар йүз бәрди. Униң 2003-жили “Идиқут” вә 2013-жили “Баурчуқ Арт Текин” тарихий романлири йоруқ көрди. Бу романлар қазақ, түрк вә рус тиллириға тәрҗимә қилинған.

				Солмас гүл

				(һекайә) 

				Мәңгү солмас гүл — у мениң момам! 

				Бизниң бағда, бараңлиқ әтрапида, хушпурақлиқ рәңмурәң гүлләр ечилиду. Бу гүлләрниң тәғдири момамниң тәғдиригә охшаш. Мән момамниң қолидин йетиләп жүрмәймән. У қайси гүлниң қәйәрдә ечилғанлиғини уларниң пуриғидин сезип, өзи тепивалиду. Момамни гүлгә охшитимән. У мениң нәзәримдә гүл кәби гөзәл вә йеқим-лиқ. Адәмләр момамниң қолидин көңүлни мәптун қилғучи чирай-лиқ гүлләрни алған пәйтләрдә, уларниң чеһрисидә пәйда болған мәмнунийәтлирини көрәлмисиму, униң гүлдәк назук қәлби уларниң шатлиғини чапсанла сезивалатти. 

				Момамниң гүллирини тойларда дәстихан үстидә, Мәңгү шөһрәт оти йенида, Әмгәк Қәһриманлириниң қучиғида ... көримән. 

				Момамниң исми — Гүлшәнәм. Бовам урушқа маңғанда:“Мән сени қизларниң гүли болғачқа алғанмән. Сән қәлбимдә гүл болуп қали-сән... Балиларға яхши қара”, — дәп хошлашқан еди. Мениң дадам вә кичик дадилирим: “Апа, әшу бағдики гүлләр — биз. Сән тирик жүрсәң, биз һечқачан солмаймиз”, — дәп бирикки қетим хәт йезип, җим болушти. Мәлидикиләр мениң исмимниң барлиғиға қаримай, “Гүлчи момайниң нәвриси”, — дәп атишип кәтти. Мән буниңға һеч хапа болмидим. “Гүлчи момайниң нәвриси” дегән гәп мениң жумран қәлбимни пәхирлиниш туйғулири билән чулғап алатти. Мән, момам вә апам үчимиз биллә тураттуқ. Момам колхоз ишиға арилишатти. Апам таң сәһәрдә тамака үзүшкә кетип, кечиси наһайити һарған һалда өйгә кирип келәтти. Апам қапақ түрүп, момамниң көңлини ағритқан әмәс. Шуниң үчүн болса керәк, момам дайим: “Худайим мени келинимдин айримисун”, — дәтти. 

				Икки ана гүлләрниң арисида олтирип, узақузақ муңдишатти. Гәп немә һәққидә — аңлиматтим. Пәқәт гүлләргә қонған кепинәк, һәриләрни қоғлап жүрүп, муңдаш, сирдаш, меһрибанларниң қешиға келип қалғинимда уларниң чирайлириниң мискинлишип қалғинини көрәттим.

				Бизниң бағдики гүлләр урушқа маңған жутдашларға тәғдим қилинатти. Улар момамниң гүллирини һимайә қилиш үчүн вәдә берип, өзлири билән биллә елип кетәтти.

				— Гүл — у адәм, адәмниң һаяти, — дәп қоятти момам. Мән у чағларда бу саддә, аддий гәпләргә көпни көргән наһайити сәмимий момай әқлиниң назук пәлсәпәси йошурунғанлиғини билмисәмму, момамниң бу гәплиридә қандақту бир сир барғу дәп ойлаттим.

				— Һаятниң өзи гүл, уни сақлашни билиш керәк, — дәп урушни башлиған фашистларға нәпрәт оқатти момам. — Гүл үчүн күрәш-кәнләр мәңгү яшайду. — Момам йәнә гүл һәққидә ривайәтләрни, гүл үчүн қурван болған әҗайип инсанларниң қәбри үстигә гүлләрниң өсүп чиққанлиғини ейтатти...

				Момамниң қизиқла қилиқлири болидиған. Мени патпатла пу-рап қоятти. 

				— Мән саңа гүлмедим? — дәп күлсәм:

				— Мән сени бөшүккә бөләп, гүлләрниң арисида ухлитаттим. Пү-түн гүлләрниң пуриғи саңа сиңип кетипту.

				— Демәк, мәнму гүл екәнмәндә!

				Бир күни момам мени әтигән охитивалди. Униң қолида чирайлиқ гүлдәстә. Гүлдәстә шунчилик чирайлиқ. У кичик дадамниң яхши көридиған гүллири еди. Момамниң чирайи болса, немишкиду, мис-кин көрүнәтти. Дәрия бойиға кәлдуқ. Жутдашлар көчүп чиқипту. Жиғазерә... 

				— Жиғлимаңлар, қәдирданлирим, — деди момам сәвирлик билән. 

				— Мону саңа, оғлум. Новәт саңиму келип қапту... немисни йеңип, аман қайт...

				Момам у жигиткә узаққичә қарап кәткини һелиму ядимда. 

				Шуниңдин кейин униң чачлири техиму ақирип, үзлиридә, маң-лайлирида қоруқлар көпийип, мүкчийип қалғандәк сезилди маңа. Қарапқарап ичим серилди. Биз меңип келиватимиз, момам маңа бурулуп:

				— Гүлләр солуватиду, гүлләр тозуватиду, оғлум, — дәп муң ейт-қандәк болди. Мән бу гәпкә чүшәнмидим.

				— Солғини немиси? Бизниң гүлләр солғини йоққу, мома? — дедим униң алдиға өтүп.

				— Йезимизниң балилирини дәймәна!..

				Момамниң көзидин икки тал яшниң үзүлүп чиққинини дәсләп көрдүм.

				Кейин униң мөтивәр көзлиридин йәнә иссиқ яшлар толарақ ақидиған болди.

				Момамниң гепигә қариғанда, мән өйниң чоңи, чириғи, түврүги, бәрикити екәнмән. Барлиқ үмүти мениңдә көрүниду, мениң билән мәслиһәтлишиду, сөзлишиду. Бәзидә ейтқанлирим момамға йеқип кетәмдекин, әйтәвир:

				— Бешиң ғуччидә әқил сениң, — дәп әркилитәтти. Бу махташлар-ға мениң бешим көккә йетип, өзәмни чоң кишидәк һис қилаттим.

				— Апаңниң қешиға берип ят, — дәтти момам бәзидә мени ноқуп. Бу гәп мениң қулиғимға кирмәтти. 

				— Бу мени унтиди, мән буниң ядиға кирипму чиқмаймән, — дәпла қоятти апам.

				Шундақ күнләрниң биридә үчимизниң арисида чоң вақиә йүз бәрди. Мән падиниң алдиға берип, сийирни һайдап кәлдим. Уни бағлаветип өйгә кирсәм, өйдә бирикки аял, апам вә момам мени күтүп олтарған екән. Мени көрүп, момам сөз башлиди:

				— Саңа немә дәймән, келиним, — дәп момам яш тамчилири пақирап турған көзлири билән қариди. — Бәхтиңни чигмәймән...

				Дәсләп мән һечнәрсигә чүшәнмәй қалдим, бир апамға, бир момамға қараймән. Апам қизил гүллүк йоған яғлиғиға кийимкечигини орап қоюпту. 

				— Җүр, оғлум , момаң билән хошлаш, — деди апам. Мән момамға қариведим, момамму маңа муңлуқ көзлирини тикти. 

				— Кәтсәң, өзәң кәт! — дәп нәпрәтләндим.

				— Немә дәватисән, оғлум? — дәп апам маңа ялвурди, — сени қандақ ташлап кетимән? 

				— Сән немишкә момамни ойлимайсән, момамни кимгә ташлаймиз? Бовам, дадам, кичик дадамларни ташлап кәтмәкчиму сән? — дәп вақирап кәттим.

				Апам жиғлавәтти.

				— Һәммиси өлүп кәтти... Аллиқачан өлүп кәткән...

				Мени титрәк басти, көзлиримдин яшлар ақти. Момамни мәккәм қучақлавалдим. Униң иссиқ яшлири чечимға ихтиярсиз тамчип чүшүвататти. Мошу дәқиқидә мән өзәмни тутуп, апамға оюмдики-ни ейтивәттим:

				— Мән момам билән қалимән!

				Шундақ қилип, баһарда йерилған муздәк, үчимиз парчилинип кәттуқ...

				Момам баққа муңлуқ кириду, муңлуқ чиқиду. Әнди у гүлләр билән тамамән башқичә сөзлишидиған болуп қалди. Мана қизил-гүлни ләвлиригә сүрүп, бағриға басти. Көзлиригә яш алди... Бу ки-чик дадамниң яхши көргән гүли еди. “Еһтимал, момам уни есиға еливатқанду”, — дәп ойлидим. 

				Момамниң әҗайип маһир, чевәр қоллири тегип кәткән гүлләр бирдин җанлинип, һәммини өзигә җәлип қилғучи сехирлиқ бир гөзәллик тапқандәк сезилиду маңа. Момам у гүлни қолиға елип пу-рап, уни силатти, худди балилирини әркиләткәндәк әркилитәтти. Һәрқачан узаққичә, бәк узаққичә шундақ қилидиған адәт чиқири-валди. Мундақ чағларда мән артуқ параң қилип, униң изгү һислири-ни, муқәддәс хатирилирини бузуп қоюшқа җүръәт қилматтим. Униң улуқ, лекин зедә жүригидә қанчилик мәхпий сирлар бардур, 

				бәлким! Мениң меһрибан момамниң көз алдидин яшлиқ чағлири, шатхорам тойлар, бовамниң ипаргүл билән көңлини елиши, туюқ-сиз башланған уруш, вәйранчилиқ өтидиғанду?

				— Биләмсән, қара көзүм, — деди момам ипаргүлни силиған һалда, — буни боваң тиккән. Тарихи бар гүл. Мән мәлидики әң чирайлиқ қизларниң бири едим. У чағларда әрләр билән тәңла етизда ишләттим. Жигитләрниң һечқайсиси мениң дилимни чүшинәлмәтти. Гүлни яхши көридиғанлиғимни ким билсун, боваң әқиллиқ чиқти. Етизда ишләватсам, боваң ипаргүлдин бир дәстә көтирип келип, маңа бәрди. Мән һәммини унтуп, боваң билән өйотақлиқ болуп кәттим. Биз баққа дәсләп мошу гүлни тиккән едуқ.

				Мән мәктәпкә хелила чоң бардим. Тиришип оқуп, 10синипни тү-гәттимдә, колхозда һесапчи болуп ишлидим. Бир күни момам маңа:

				— Шәһәрдә оқуш бар охшайду, берип оқи, — деди, — мениңдин ғәм қилма, жут бар, мән ялғуз әмәсмән.

				— Өзәң болсаң қерип қалдиң. Кимгә сени ташлаймән? — дедим мән. — Мошу оқуш һазирчә маңа йетиду.

				— Мени аяватисән, оғлум, билимән, бирақ оқушуң керәк. Гепимни тиңша. 

				Ахир момамниң дегиничә болди. Шу жилила йеза егилиги инс-титутиға чүштүм. Сирттин оқуйдиған болдум. 

				Жиллар өтивәрди...

				Қерилиқтинму яки еғир дәртәләмдинму, момам тамамән көрмәс болуп қалди... 

				— Бәлки мошуниң билән йоруқ дунияни, гүлләрни, сени, келинни көрмәй, көзүм жумуламду, ким билиду, — деди маңа мәслиһәт бери-ветип. — Әнди өйләнгин, оғлум, гүлләрни қәдирләйдиған келин ал.

				Бу мениң оюмдики гәп болди.

				— Сени қәдирләйдиған келин тепип қойдум, ети Мейизгүл. 

				— Мәлимизниң қизлирима? — дәп сориди момам. 

				— Яқ, жирақтин.

				Момам, немишкиду, бираз җим туруп қалди. 

				— Мәйли, — дәп разилиқ билдүрүп, орнидин турди. У аста баққа қарап маңди. Гүлзарларни арилап жүрүп, гүлдәстә тиздидә, андин мени чақирип:

				— Мана бу келинимгә. Момам әвәтти, сени күтүп олтириду дә, — деди.

				Мән гүлни елип шәһәргә берип, Мейизгүлни издәп таптимдә, момам әвәткән гүлдәстини бәрдим.

				— Гүлдәстә тизишқа уста екәнсиз, рәхмәт, — дәп хошал болди Мейизгүл. — Лекин бекар аварә бопсиз. 

				— Бу гүлдәстини момам тизған. Гүл бебаһа нәрсә! Гүл — инсан! Гүл — у ана! Гүл һечқачан дәпсәндә болған әмәс!.. Бу мениң момам-ниң гүллири... 

				— Сиз шаир екәнсиз, — дәп күлди Мейизгүл. — Момиңиз гүлчи охшайду, — дәп гүлдәстигә мәмнун болди қиз.

				— Момамниң тәргән гүллирини көрүшни халамсиз?

				— Әгәр уят болмиса, шу момиңизниң гүлзарлиғи билән чевәр қоллирини көрүшни, әлвәттә, халаттим.

				Мәлигә қандақ йетип кәлгинимизни билмәй қаптимиз. Момам өйдә йоқ екән. Хошнилардин сорисам, Реһангүл иккиси намәлум солдат һәйкилигә гүл қойғили кәткән екән...

				Әхмәтҗан Һашировниң тәрҗимә һали вә иҗадий паалийити һәққидә қисқичә сөзләп бериңлар. Әдипниң қәлимигә қандақ әсәрләр мәнсүп? Язғучиниң қандақ драма әсәрлири бар? Әсәрдики “Солмас гүл” ким? Немә үчүн момай “Гүлләр солуватиду” дәп тәшвишлиниду?

				Ә. Һаширов өзиниң мәвқәсини кимниң образи арқилиқ беришкә интилиду? 

				1.	Синипдашлар бирдин гүл елип урушта өлүп кәткән қәһриманларниң һәйки-лигә гүл қоюңлар.

				2.	Момай вә бовайлар һәққидә қисқичә эссе йезиңлар.

				Илахун Һошуров

				Илахун Һошуров — Кенәш уйғур әдәбиятиниң тәрәққиятиға салмақлиқ үлүш қошқан истедат-лиқ шаир, төһпикар журналист. У 1941-жили Алмута вилийити Уйғур наһийәсиниң Ақтам йезисида дунияға кәлди. Оттура мәктәпни Ақ-там, Ақсу вә Аватта оқуп тамамлиғандин ке-йин, һәрбий хизмәткә чақирилған. 1965-жили М. Киров намидики Қазақ дөләт университетида (һазирқи әл-Фарабий намидики Қазақ миллий дөләт университети) оқушқа чүшкән вә уни утуқ-

				луқ тамамлап, “Коммунизм туғи” (һазирқи “Уйғур авази”) гезитигә йолланма алған. И. Һошуров пүтүн аңлиқ һаятини миллий әдәбият билән публицистика саһасиға беғишлиған. У өзиниң “Өмүрнамә” әсәридә һаятниң егиз-пәс изғиринлиридин өткәнлигини, униңдики қарму-қаршилиқлар билән болған күрәшлири қизғин шаирлиқ һиссият билән баянлайду:

				Дәрия қирғақлирини бойлап,

					ойлап

					интилдим долқунларға.

				Өзәмчә қайнап,

					тавландим ялқунларда.

				Таң беқип

					суға тәшна Чолпандәк

					күнләрни кинәп

				Һошияр күзәттим.

				Бевақит

					оти өчкән гүлхандәк,

					түнләрни

					пәдәзләп

				Ай-жилларға узаттим.

				Әдипниң қәлимигә мәнсүп “Гүлдәстә”, “Аял қәлби”, “Бәхиткә башлайдиған йол”, “Жүрәк соқуп турғанда”, “Сениң намиңдин сөзләймән”, “Ейтсам тилим көйиду, ейтмисам — дилим”, “Өмүр-намә” қатарлиқ шеир вә поэмилар топламлири, китапханлар тәрипидин иллиқ қарши елинған. Шаирниң иҗадида улуқ қазақ шаири Абайниң “алтиаяқ” вә “сәккизаяқ” шеирий шәкиллириниң тәсирини көрүшкә болиду.

				Диярим

				Җанға мәдәт нанутузуң, диярим,

				Әмгәктә мәрт оғулқизиң, диярим.

				Қачан болсун, сән тоғрилиқ ойлисам,

				Жүригимдә шатлиқ сезим, диярим.

				Ейтсам нахшам, чалсам сазим, диярим,

				Берәй өмрүм болса лазим, диярим.

				Ата қәдрин, ана меһрин сеғинсам,

				Ейтип һалим, қилар тазим, диярим.

				Интизар боп қара үзүм, диярим,

				Ғәмғузар боп ейтар сөзүм, диярим.

				Тамча судәк әң ахирқи дәмләрдә,

				Мәңгү зар боп бақар көзүм, диярим!

				Илһамлинип яқсам назим, диярим,

				Күлкәңгә җор зил авазим, диярим.

				Чүнки роһий байлиғимниң мәнбәси,

				Тил тумарим һаман өзәң, диярим.

				Қәлбим сөйүп чалсам сазим, диярим,

				Тилим көйүп, ейтсам әрзим, диярим.

				Яшлиғимни әскә селип чиллиған,

				Саңа тазим, саңа тазим, диярим.

				Илтимас 

				Әйивим болса, йошурмастин ейт,

				Утуғум болса, ашурмастин ейт.

				Шәклим, хислитим яқмиса әгәр,

				Зади қорунма, қисилмастин ейт.

				Қарни сөйимән ақлиғи үчүн,

				Левидә һеч дағ йоқлуғи үчүн.

				Тәбиәт шаһи адәмләрни мән,

				Сөйимән қәлбән паклиғи үчүн.

				Қуруқ параңни сөймәйду җеним,

				Көрсәм көрәңни қайнайду қеним.

				Әпсус, сөзмәлгә ичим ағрийду,

				Баққа таш етип тапмиса тиним.

				Өзәмниң шәхсий ғемимни ойлап, 

				Яхшилар йолин жүрмидим пайлап.

				Жил өткәнсири жут қәдрин унтуп,

				Жүргиним һәм йоқ күндә той тойлап.

				Һәддимдин ашсам, махтима мени,

				Күрәштин қачсам, яқлима мени.

				Айралмай бәзән достни, дүшмәнни,

				Адишип жүрсәм, ақлима мени.

				Йолларниң әгиртоқайлиғи раст,

				Парлақ өмрүмгә әмгигим асас.

				Йоқумни издәп, болмай аварә,

				Баримни бар дәп ейтқин, илтимас.

				Әссалам, Ақтам

				Әссалам, учқан угам, йезам Ақтам,

				Көңлүмниң гүлбаһари өзәң, Ақтам.

				Адашсам йоруқ юлтуз көзүм, Ақтам,

				Махтансам әлгә дастан сөзүм, Ақтам.

				Анамдәк меһривансән, қәдирдансән,

				Атамдәк һөрмәтликсән, намиң улуқ.

				Жирақта сени азлап, пәхирләнсәм,

				Көксүңдә күлди көңлүм нурға толуп.

				Мөтивәр қерилириң билән мәшһур,

				Паянсиз бир аләмсән мениң үчүн.

				Күйлисәм хислитиңни йәтмәйду тил,

				Қәризмән қаймақлиқ чай, нениң үчүн.

				Әссалам, учқан угам, йезам Ақтам,

				Сеғинип һозуруңға кәлдим мана.

				Соғилиқ гүлдәстәм йоқ, қобул қилсаң,

				Көңлүмни, жүригимни берәй саңа.

				Ана жутум — дана жутум

				Чирайим солса, дәрдимгә дәрман,

				Көңлүм баһари һур жутум мениң.

				Көзлирим талса, чириғим арман,

				Жүригим тари нур, отум мениң.

				Күйлисәм намиң дилимға гүлхан,

				Қәдирқиммитим, һөрмитим мениң.

				Бәргән туз, дәмиң дилимға илһам,

				Шанушөһритим, һиммитим мениң.

				Хислитиң ейтип махтансам әгәр,

				Аләмгә даңлар дөлитим мениң.

				Нахшамға қетип роһлансам әгәр,

				Бәрикәт, байлиқ, сөлитим мениң.

				Қойнуңға барсам шаһ болуп жүрәр,

				Нурлуқ җамалим, шан, тәхтим мениң.

				Бойнум қисилса, жирақтин көрәр,

				Пәхри, амриғим, нам, бәхтим мениң. 

				Йүсүпниң изи, Қәшқирий сөзи,

				Қәлбиңгә сиңгән бостаним мениң.

				Бақидәк оғул, Назуктәк қизға,

				Баш пана болған дастаним мениң.

				Чөлләрдә чақнап өтмүш заманда,

				Көчмәнләр дәрдин қошаққа қатқан.

				Ашиқлар беқип Қара далаңға,

				Алванға кәткән ярини күткән.

				Бүгүн қуш мисал қанитиң раслап,

				Яшнап, яшарған гүлзарим мениң.

				Ишчидехиниң Пәрһаттәк ишләп,

				Даңқиң ашурған иптихарим мениң.

				Исмимҗисмимни билмәкчи болсаң,

				Мәғрур көрситәр һөҗҗитим мениң.

				Ана меһрини сеғинип кәлсәм,

				Кәң қоюн ачар һур жутум мениң.

				Тайинар нарим, барим бир өзәң,

				Көтәргән егиз қамитим мениң.

				Бир өмүр тәшна ярим бир өзәң,

				Жүригим сөйгән амитим мениң.

				Долқунлар

				Долқунлар, долқунлар, долқунлар,

				Көвәҗәп толғинип ақисән.

				Бәйгидин кәлгән шох тулпардәк,

				Қирғаққа ойнақлап чиқисән.

				Йолуңда учрашса тосқунлар,

				Поңзәктәк ирғитип ташлайсән.

				Сән даҗип қирғаққа дәммудәм

				Қудрәтлик һуҗумлар башлайсән.

				Тилимлап деңизниң бетини,

				Арқаңда ақ сизиқ из қалди.

				Узартип қирғақниң чеқини,

				Қумташлар орнидин қозғалди.

				Долқунлар, долқунлар, долқунлар,

				Мән саңа әзәлдин интизар.

				Мамуқтәк сүйүңгә оринип,

				Сән билән бәслишип үзгүм бар.

				Жүригим от кәби ялқунлар,

				Дилимда учқунлар сезимлар.

				Долқун боп өмүрниң көлидә,

				Мәнму бир өркәшләп қалғум бар...

				Мөлдүр булақ

				
					Мөлдүр булақ,

					Турсам қарап.

					Булуқбулуқ қайнайсән.

					Таш түвидә,

					Йәр левигә,

					Орғуп чиқип ойнайсән.

					Икки қоллап,

					Очумлап,

					Ичсәм сүйүңни,

					Сәгип теним,

					Ойнап қеним,

					Қиздуриду боюмни.

					Мөлдүр булақ,

					Турсам қарап,

					Ширшир қилип ақисән.

					Йәр беғирлап,

					Дүр йорғилап,

					Қуштәк қанат қақисән.

					Өйләргә чай,

					Йеримгә мәй,

					Жүрәккә от яқисән.

				

				
					Сайлар ара,

					Бағлар ара,

					Көксүмгә гүл тақисән.

					Мөлдүр булақ,

					Сениң охшаш

					Сехи болғум келиду.

					Адиллиқниң,

					Дадиллиқниң,

					Туғи болғум келиду.

					Мөлдүр булақ,

					Саңа қарап,

					Көңлүмгә ой пүкимән.

					Жутниң меһир булиғиға

					Сүңгүпсүңгүп чиқимән.

					Таңға беқип,	

					Қанат қеқип, 

					Ишләп, яйрап кетимән. 

					Әлниң ойин,

					Булақ күйин,

					Башлап сайрап кетимән.

				

				Илахун Һошуровниң тәрҗимә һали вә иҗадий паалийити һәққидә қисқичә сөзләп бериңлар. Әдипниң қәлимигә қандақ әсәрләр мәнсүп? Язғучи немишкә “ейтсам тилим көйиду, ейтмисам — дилим” дәп тәшвишкә орилиду? Шаир иҗадида кимләрниң тәсирини байқиғили болиду? “Диярим” шеири немә һәққидә? Немишкә дияр яшлиқни чиллайду?

			

		

	
		
			
				
					246

				

			

			
				
					247

				

			

		

		
			[image: ]
		

		
			
				[image: ]
			

			
				[image: ]
			

		

		
			
				
					[image: ]
				

				
					[image: ]
				

			

			
				
					[image: ]
				

				
					
						[image: ]
					

					
						
							[image: ]
						

						
							[image: ]
						

					

				

			

		

		
			
				
					
						
							
								
									
										[image: ]
									

									
										[image: ]
									

									
										[image: ]
									

									
										[image: ]
									

									
										[image: ]
									

									
										[image: ]
									

									
										[image: ]
									

									
										[image: ]
									

									
										[image: ]
									

									
										
											[image: ]
										

										
											[image: ]
										

										
											[image: ]
										

									

									
										
											[image: ]
										

										
											[image: ]
										

										
											[image: ]
										

									

									
										
											
												[image: ]
											

											
												[image: ]
											

											
												[image: ]
											

										

										
											[image: ]
										

										
											[image: ]
										

									

									
										
											
												[image: ]
											

											
												[image: ]
											

											
												[image: ]
											

										

										
											[image: ]
										

										
											[image: ]
										

									

									
										
											
												[image: ]
											

											
												[image: ]
											

											
												[image: ]
											

										

										
											[image: ]
										

										
											[image: ]
										

									

								

							

						

						
							[image: ]
						

						
							[image: ]
						

						
							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

						

					

					
						[image: ]
					

				

				
					[image: ]
				

			

			
				[image: ]
			

		

		
			
				
					[image: ]
				

				
					[image: ]
				

			

			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

				

			

		

		
			
				Әдипниң мәдһийә жанрини пайдилиништики алаһидиликләрни көрситип өтүңлар. Шаирниң Ана йәргә вә туғулған жутқа болған муһәббити қандақ изһар қилинған? Немә сәвәптин у “Қәризмән, қаймақлиқ чай, нениң үчүн” дәп күйләйду? 

				1.	“Мөлдүр булақ” шеириниң турақлирини бәлгүләңлар вә ядқа елиңлар.

				2.	“Ана жутум” шеиридики қанатлиқ ибариләрни дәптириңларға йезивелиңлар. 

				3.	Ана жут һәққидә қисқичә эссе йезиңлар.

				Хелил Һәмраев

				(1928—1993)

				Хелил Һәмраев — ХХ әсирниң иккинчи йери-мидики уйғур поэзиясиниң даңлиқ вәкили. У һаят вақтида “ғәзәлхан шаир” хәлиқ унваниға еришкән. Х. Һәмраевниң иҗадийитидә шәриқ классицизми билән реализм сөз сәнъитиниң үлгилири бириккән. Шаир 1928-жили Йәттису вилайитигә қарашлиқ (һазирқи Панфилов на-һийәси) Пәнҗим йезисида дунияға кәлгән. Амма Йәттисуда йүз бериватқан “кулакларни йоқитиш” сәясити башланғанда, униң ата-ани-си Или тәвәсигә көчүп кетишкә мәҗбур болиду. Кәлгүси шаир яшлиқ дәврини Ғулҗа шәһиридә өткүзиду. У Или гимназиясини ғәлибилик тамамлап, авал муәллим, андин Или театрида хадим болуп ишләйду. Шу чағдики аммибаплиққа айланған бирнәччә нахша мәтинлириниң муәллипи. Амма тәғдир тәққазиси түпәйли, 1956-жили Қазақстанға көчүп келип, Абай намидики Қазақ педагогика институтида тәһсил көриду. Дәсләп мәтбуат саһасида ишләйду, андин өзи таллиған кәспи бойичә муәллимлик хизмитини атқуриду. Хелил Һәмраев 1945-жилдин башлап шеир язди. Әйнә шуниңдин башлап униң көплигән әсәрлири елан қилинди. Әдипниң “Жүрәк сирлири” (1958), “Или бойидики нахша” (1962), “Садир чаққан” (1964), “Дала шуңқарлири” (1975), “Талланма әсәрләр” (1978), “Вәтинимни күйләймән” (1979), “Гүләмхан” (1987) қатарлиқ көплигән шеирлар топламлири нәшир қилинған.

				Әлләй дәм-дәм турғанда, 

				Йеши биргә толғанда, 

				Елишипту йәкму-йәк 

				Дүшмән билән мәйданда. 

				Әлләй йеңип дүшмәнни, 

				Сақлап қапту гүлшәнни. 

				Бу әҗайип җасарәт 

				Бопту әлдә һекайәт.

				Бу һекайәт изидин 

				Йезилди бу ривайәт.

				Ана һеҗирни жуюп, 

				Қаймақ билән сүт қуюп, 

				Чиқти өзи бараңдин,

				Әлләйни ялғуз қоюп.

				Көзи чүшүп қаймаққа, 

				Тәмшәлди у алмақка.

				Сүт үзидин қаймақни 

				Иливалди бармаққа. 

				Ағзиға сеп бармиғин, 

				Ялиди у барлиғин.

				Шундақ қилип, Әлләйҗан,

				Йеди сүтниң қаймиғин. 

				Қаймиғи йоқ сүт қалди, 

				Әлләй демини алди.

				Сүт жуқи қоли билән 

				Үз-көзигә из салди.

				Әлләй қаймаққа тойди, 

				Ана йоқлиғин туйди.

				Лекин өзи гуңирап, 

				Бараңлиққа зәң қойди. 

				Бараң ичи һүппидә, 

				Әтрапи гүл бүккидә. 

				Қосиғи тоқ — ғеми йоқ, 

				Әлләй ойнар шүккидә.

				* * *

				Ойнар дехан балиси, 

				Йоқтур қәғиш-налиси. 

			

		

		
			
				Шуңа ялғуз қалдуруп, 

				Чиқип кәткән аниси. 

				Ана һайдап сийирни,

				Бойлап келәр бедини. 

				Худди қуйған өпкидәк 

				Лиғирлайду йелини. 

				Әлләй кинәр анисин, 

				Ана сағар калисин. 

				Аздин кейин мозайниң 

				Йешивәтти танисин. 

				Мозай сийирни емип, 

				Қалди мөрәштин җимип. 

				Униң җавғайлиридин 

				Ақти көвүк — сүт емип.

				* * *

				Қоғунлуқни чарлап, 

				Чөнәкләрни арилап,

				Жүрәр униң атиси 

				Пеләкләрни чарлап. 

				Пеләк қирға йейилип, 

				Турар аста йәлпүнүп. 

				Дехан болса йәң түрүп, 

				Қарар пеләкни өрүп.

				Рази болар өзигә 

				Қош-қош хәмәкни көрүп. 

				Дехан ойи һосулда,

				(Тавуз билән коғунда). 

				Қоли ишта болсиму,

				Ана ойи оғулда...

				Бирақ ана шу тапта 

				Отни яқти очаққа.

				Сүтни қуюп қазанға, 

				Қаримиди бараңға. 

				Жиғлимиғач балиси, 

				Йоқлимиди аниси. 

				Техичила чөнәктә 

				Жүрәр, әйнә, атиси.

			

		

		
			
				Әлләй батур

				(ривайәт)

				* * *

				Әшу пәйттә Әлләйҗан, 

				Күлүп ойнатти һаман. 

				Елип сүтниң һидини, 

				Пәйда болди ча илан. 

				Илан сүрлүк кушулдап, 

				Сүткә йеқин кәлмәйла, 

				Кәтти нәпси теқилдап.

				Бойнин созуп неридин, 

				Йеқинлашти йенидин. 

				Сүткә беши егилди, 

				Өрләп һеҗир қиридин. 

				Илан мидирлап кәтти, 

				Тили пилдирлап кәтти. 

				Сүт давалғуп бирдинла 

				Һеҗир қимирлап кәтти. 

				Илан артқа янмиди,

				Ач көз нәпси қанмиди. 

				Сүттин бешин көтәрмәй, 

				Тили билән ялмиди. 

				Әлләй аңа бойлиди, 

				“Немикин?!” дәп ойлиди. 

				Илан уни туймиди,

				Сүт ичишни қоймиди. 

				Әлләй нери кәтмиди,

				Явға үзин бәтлиди. 

				Күрәшмәк боп, йәкму-йәк, 

				Қолин созди — йәтмиди. 

				Әпләп, өмүләп барди,

				Қисип, гәжгидин алди. 

			

		

		
			
				Бирақ явниң қуйруғи 

				Билигигә оралди.

				Әлләй жиғип күчини, 

				Алмақ болди өчини.

				Амбур қилип бармиғин, 

				Боғди яшниң гелини.

				Амбур-бармақ қисилди, 

				Явниң деми сиқилди. 

				Һалсизлинип биләктин 

				Қуйруғиму йешилди.

				Әлләй ғәзәпкә кәлди,

				Явни силкип кәтәрди. 

				Сүткә тиқип бешини, 

				Тунҗуқтуруп өлтәрди.

				Шу чағ кирип аниси,

				Чиқти “Дат!” — дәп налиси. 

				Қоюп бәрмәй иланни 

				Тутувалди балиси...

				Ана налисин аңлап,

				Ата йәтти бир чамдап.

				— Яша, мениң батурум! — 

				Деди оғлини махтап. 

				Үзүлгән сим қамчидәк,

				Бир ғулач ағамчидәк.

				Илан ятиду җансиз,

				Әлләй қарар лачиндәк.

				Бу иш карамәт болди, 

				Өлмәс ривайәт болди. 

				Батур шундақ яралди,

				Даңқи жутқа таралди.

			

		

		
			
				Бурун заман бурунда,

				Бурун өткән заманда. 

				Қалиғач билән Ячивәк, 

				Айрилмас дост боптудәк. 

				Қалиғач екән бәк зерәк, 

				Сөйәр екән чин әмгәк. 

				Көрсәң салған өйини, 

				Аңлисаң шох күйини. 

			

		

		
			
				Отлуқ екән жүриги 

				Течлиқ екән тилиги... 

				Чаққан екән Ячивәк, 

				Пәшвачикән дачидәк. 

				Пути өткүр нәштәркән, 

				Өзи қорқмас қәйсәркән. 

				Қалиғач билән дост екән, 

				Нийити дурус екән.

			

		

		
			
				Иланниң өлүми

				(шеирий чөчәк)

				Сәйлә қилип бағларда, 

				Гөзәл баһар чағларда. 

				Улар биргә жүрәркән, 

				Муңдишаркән, күләркән. 

				Йеқин екән иккиси,

				Қизиқ екән күлкиси...

				Илан буни көрәлмәй, 

				Улар охшаш күләлмәй. 

				Уларға бәк өч екән,

				Әмәли жиртқуч екән.

				Ятар екән инида,

				Бир дости йоқ йенида. 

				Чиқар болса өмләп, 

				Өз-өзини җемиләп. 

				Байқайдекән адәмни, 

				Тиңшайдекән қәдәмни. 

				Қарайдекән қомучқа, 

				Қалиғач ятқан торусқа. 

				Хали болса йәйдекән, 

				Болмиса “Хәп!” дәйдекән...

				* * *

				Бу ишни ана Қалиғач, 

				Яшлиғини аңлиғач.

				Қилар екән көп вайим.

				Һошияр екән һәр дайим.

				Күнләрдин бир күнлири, 

				Ялғуз қапту балилири. 

				Өйдә һечким йоқ екән, 

				Пәнҗири очуқ екән. 

				Буни сезип шу заман, 

				Йемәкчи бопту Илан... 

				Ана Қалиғач һавада,

				Дан издәпту далада.

				Туталмастин бир чивин, 

				Һаял бопту у бүгүн. 

				Балилири бепәрва,

				Ухлап қапту угида. 

				Чүнки улар кичикти, 

				Аниси зәп кечикти... 

				Илан болса кушулдап, 

				Меңипту йәр беғирлап. 

			

		

		
			
				Боюн созуп марапту, 

				Һәр тәрәпкә қарапту. 

				Өйдә һечким болмиғач, 

				Пана бопту тик яғач. 

				Илан аңа чирмишип.

				Еғиз чиши киришип, 

				Ямишипту түврүккә, 

				Охшаш худди сүлүккә!.. 

				Тивиш келип яғачтин,

				Үн чиқипту Қалиғачтин. 

				Анимиз дәп ойлапту 

				Тумшуқ созуп бойлапту. 

				Жуқурилапту җут Илан, 

				Бопту әнди бәк яман... 

				Шу чағда ана Қалиғач, 

				Йетип кәпту дан алғач. 

				Көрүп қапту Иланни, 

				Рәһимсиз шум чаянни. 

				“Дат!”, дәптудә, учупту, 

				Ячивәкни қучупту... 

				Ейтипту әһвални, 

				Балилириниң һалини. 

				Минут өтмәй угида,

				Бопту Ячивәк пәйда.

				Илан кәпту йеқинлап, 

				Нәпси униң теқилдап. 

				Уни күтүп Ячивәк, 

				Турупту дәл сақчидәк. 

				Жиғип пүтүн күчини, 

				Алмақ болуп өчини. 

				Илан йетип берипту, 

				Ячивәк бир тепипту... 

				Қапту Илан “сөзидин”,

				Айрилипту көзидин... 

				Өрүлгән сим-қамчидәк, 

				Үзүлгән ағамчидәк. 

				Илан ғулап чүшүпту, 

				Тепирлапту, өлүпту...

				* * *

				Қапту қалиғачлар аман, 

				Яшапту теч, көп заман...

			

		

	
		
			
				
					250

				

			

			
				
					251

				

			

		

		
			[image: ]
		

		
			
				[image: ]
			

			
				[image: ]
			

		

		
			
				
					[image: ]
				

				
					[image: ]
				

			

			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

				

			

		

		
			
				
					[image: ]
				

				
					[image: ]
				

			

			
				
					[image: ]
				

				
					
						[image: ]
					

					
						
							[image: ]
						

						
							[image: ]
						

					

				

			

		

		
			
				
					
						
							
								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									[image: ]
								

								
									
										[image: ]
									

									
										[image: ]
									

									
										[image: ]
									

								

								
									
										[image: ]
									

									
										[image: ]
									

									
										[image: ]
									

								

								
									
										
											[image: ]
										

										
											[image: ]
										

										
											[image: ]
										

									

									
										[image: ]
									

									
										[image: ]
									

								

								
									
										
											[image: ]
										

										
											[image: ]
										

										
											[image: ]
										

									

									
										[image: ]
									

									
										[image: ]
									

								

								
									
										
											[image: ]
										

										
											[image: ]
										

										
											[image: ]
										

									

									
										[image: ]
									

									
										[image: ]
									

								

							

						

					

					
						[image: ]
					

					
						[image: ]
					

					
						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

					

				

				
					[image: ]
				

			

			
				[image: ]
			

		

		
			
				Хелил Һәмраевниң тәрҗимә һали һәққидә ейтип бериңлар. Шаир қандақ әсәрләрни йезип қалдурған?

				Х. Һәмраевни немә үчүн хәлиқ “ғәзәлхан” вә “дехан шаир” дәп атайду? Униң “Әлләй батур” әсәридин қандақ тәсират алдиңлар? Ривайәттики об-разлар қандақ пәриқлиниду? “Иланниң өлүми” шеирий чөчигидики вақиә тоғрисида пикириңлар қандақ?

				1.	“Әлләй батур” шеиридин төрт мисрани дәптәргә көчирип йезиңлар. Улар немә үчүн силәрдә тәсир қозғиди?

				2.	“Иланниң өлүми” шеирий чөчигидин икки охшитишни тепип, уни тәһлил қилиңлар.

				Җаһан әдәбияти

				Александр Сергеевич Пушкин 

				(1799—1937)

				Александр Сергеевич Пушкин — улуқ рус шаири. Рус әдәбияти алтун дәвриниң вәкили, тәк-рарланмас истедатқа его прозаиги һәм драматур-ги. У 1799-жили Россияниң Москва шәһиридә “Немецкая слобода” дегән мәһәллисидә туғулған. А. Пушкин наһайити нурғун бәдиий әсәрләрни язған. Униң “Руслан вә Людмила”, “Кавказ мәһ-буси”, “Бахчисарай фонтани”, “Цыганлар”, “Пол-тава”, “Мис атлиқ”, “Евгений Онегин” қатарлиқ әсәрлири дуниявий әһмийәткә егә. А. Пушкин проза жанридиму аләмгә мәшһур әсәрләрни яратти. Униң повестьлири автобиографиялик мәзмунға егә. Уларда өз көзи билән көргән реал вақиәләр шу чағдики һаятқа уйғун вә тәпсилий тәсвирлиниду. 

				Капитан қизи

				(повестьтин парчә)

				Гвардия сержанти 

				— Гвардия болса, әтисила у капитан.

				— Униңға һаҗити йоқ: әскәрдә хизмәт қилсун.

				— Тоғра гәп. Мәйли, уму азап чәксун...

				— Униң дадиси ким еди?

				Княжнин 

				Мениң дадам, Андрей Петрович Гринев, яш вақтида граф Минихниң қол астида һәрбий хизмәт қилип, 17...жил премьер ма-йор  болуп истипаға чиқти. Шуниңдин кейин Симбирскидики Ав-дотья Васильевна Ю... дегән қизға өйләнди. Бир ата, бир анидин тоққуз бала екәнмиз. Мениңдин башқилири кичик чеғида өлүп кетипту...

				Апам маңа һамилдар вақитта, мени йеқин туққинимиз гвардия майори князь Б...ниң ярдими билән Семенов полкиниң сержанти қилип яздуруп қоюпту... Лекин оқушум пүткичә мени дәм елишта дәп һесаплайдиған болди. У вақитларда биз һазирқидин башқичәрәк тәрбийилинәттуқ. Мән бәш йешимдин ат бақидиған Савельичниң тәрбийисигә берилдим. У яхши әхлақидин маңа таға болуп һесап-ланди. Шуниң тәрбийисидә жүрүп, он икки йешимда русчә хәт тонудум. Овчи иштлар тоғрилиқ, уларниң яхшилири тоғрилиқ қизиқ һекайиләрни ейтидиған болдум. Шу мәзгилдә дадам Москвадин мәх-сус мениң үчүн мусье Бопре дегән французни тәрбийичи қилип яллап алдурди. Униңға бир жилға йәткидәк һарақшарап билән зәйтүн йеғи алдурди. Французниң келишигә Савельеич задила көңүлләшмиди. “Худаға шүкри, балиниң үзкөзи пакиз, үстибеши таза, ғизасиму өз мәзгилидә берилиду, пулини қойидиған йәр тапалмиғандәк, мусьени яллап әкәлгини немисикин, өзиниң адәмлириму йетәттиғу”, — дәп ғудуңшиди Савельич.

				Бопре өз жутида сатраш болуп, кейин Пруссиядә солдат хизми-тини өтигән; һазир әнди муәллим болуш үчүн Россиягә кәлгән екән. Өзиниң һарамлиғи йоқ, лекин шалақ, тутамсиз адәм еди. Шу қилиғи үчүн бирнәччә қетим дәшнәм йәп вә суткилап аһ уруп ятатти. Шун-дақла у һарақ ичишниму яман көрмәйдиған, өзиниң ейтишичә, у бир жутум болсиму артуғирақ ичсәм, дәп ойлатти. Лекин бизниң өйдә пәқәт чүшлүк ғизадин илгирила бир рюмкидин вино берилидиған, бәзи вақитларда униңға бу бир рюмка виному тәгмәй қалидиған, шуңлашқа бизниң Бопре кечикмәйла русниң ақ һариғиға үгинип алди. Ақ һарақни өз елиниң һәммә һарақлиридин артуқ һесаплап, қәдирләп, ашқазанға әң пайдилиқ нәрсә, дәп махтайдиған болди. Биз униң билән дәррула йеқинлишип кәттуқ, шәртнамә бойичә у маңа француз тилини, немис тилини үгитиши керәк еди. Шуниң-дин кейин биз иккиләнла өз алдимизға башқа ишлар билән мәшғул болуп кетәттуқ. Биз өйдә чин достларчә биллә турдуқ. Мәнму башқа устазни керәк қилмидим. Көп өтмәйла тәғдир бизни мону сәвәпләр билән айривәтти.

				Кир жуйидиған чоқур, семиз қиз Палашка билән кала бақидиған Акулька дәйдиған әләс аял иккиси бир күни өз ара келишип, һөкү-рәп жиғлап, апамниң путиға жиқилип туруп, алди билән өзлириниң аҗизлиқ әйивини бойниға апту, шуниңдин кейин тәҗрибисизлик-тин вә яшлиғиниң тәсиридин мусьениң алдамчилиғиға берилип қалғинини ейтип, шу заманла һәммә вақиәни дадамға йәткүзиду. Да-дамниң җазаси тәйярла еди. У дәррула касапәт французни чақирғуз-ди. Лекин әвәткән кишиси мусье балиға дәрис бериватиду, дәп йенип 

				бариду. Дадам кирип кәлгән чағда, Бопре һечнәрсидин хәвәрсиз, каравитидә ухлавататти, мән өз ишим билән мәшғул едим. Шуни-му ейтиш керәкки, мени оқутуш үчүн москвадин мәхсус география хәритисини сетип алдурған еди. Узақтин бери пайдиланмай, тамда есиқлиқ турған бу хәритини кәң вә чирайлиқлиғиға қизиқип жүрәттим. Мән униңдин ләгләк ясимақчи болдум. Бопрениң қаттиқ уйқиға кетишидин пайдилинип, шу арминимни һәл қилишқа ки-ришкән едим. Дадам кирип кәлгән чағда, мән хәритидин ясиған ләглигимгә қуйруқларни чаплавататтим. География дәрисини қан-дақ оқуватқинимни көрүп, кәлгән бойичә аччиғиға пәс келәлмәй, дадам мениң қулақлиримни бирикки қетим қаттиқ буравәтти. Шу-ниңдин кейин илдам Бопрениң йениға берип, наһайити қопаллиқ билән уни ноқуп охатти: һәммә гуналирини бирбирләп ейтқили башлиди. Гаңгирап қалған Бопре орнидин учуп турмақчи болуведи, лекин туралмиди. Бечарә француз ғиқ мәс еди. Он балаға бир дава дәп, дадам уни каравәттин сөрәп йәргә чүширип, гәжгисидин сөрәп әпчиқип, босуғидин талаға иштиривәтти. Шу күнила, Савельичниң көңлигә яриша, уни һойлидин тамамән қоғлап чиқарди. Мени тәрбийиләш ишиму мана шуниң билән түгиди.

				Мән кәптәр қоғлап, кәмбәғәлләрниң балилири билән чехарда (бириниң үстидин бири сәкрәп ойнаш) ойнап, бәңвашлиқ билән өсү-вататтим. Шундақ қилип жүрүп, йешим он алтидин ешип кәтти. Мана шу мәзгилдә мениң тәғдиримдә чоң өзгириш болди.

				Күз күнлириниң бири еди, апам меһманханида варенье қайнити-вататти. Поруқлап қайнап турған вареньениң көвүклиригә ағзимни тамшитип қарап тураттим. Дадам деризиниң алдида һәр жили ал-дуруп туридиған “Придворный календарь” дегән китапни оқуп ол-тиратти. Униңға бу китап көп тәсир қилатти: йенипйенип оқусиму, һәрбир оқуғинида өзини аранла тутуп олтиратти. Апам униң бу мү-җәзини яхши билгәнликтин, һелиқи китапни бир амалини тепип, көзгә челиқмайдиған йәрләргә тиқип қоюшқа тиришатти. Шундақ қилип, “Придворный календарь” бәзидә бирнәччә айлар дадамниң қолиға чүшмәй ятиверәтти. Әгәр қолиға чүшүп қалғидәк болса, узақтинузақ қолидин чүшәрмәйла оқуйду. Һазирму уни оқуп, мү-рисини көтирип қоюп, өзичила бирнемиләр дәп, пичирлап сөзләп кәтти: “Генералпоручик!.. У мениң ротамда сержант еди!.. Россия-ниң икки орденлиқ кавалери!.. Шуниңдин бери хелә жиллар өтүп кәтсә керәк, һә?”. Шуниңдин кейин календарьни диванға пеқиритип ташлаветип, нәтиҗиси хапичилиққа елип келидиған хиялларға чө-күп, үн чиқармай олтарди.

				Туюқсиз апамдин:

				— Авдотья Васильевна, бизниң Петрушка нәччигә келип қал-ди? — дәп сориди.

				— Он йәттигә чиқип қалди, — деди апам. — Бизниң Петруша һелиқи Настасья Герасимовна чоңнамниң ағзи қиңғир чиқип кәткән жили туғулған әмәсмеди, шуниңдин кейин һелиқи... 

				— Болди, — деди дадам апамниң сөзини аяқлатқузмай, — буни әнди хизмитигә әвәтиш керәк. Қизларниң ишигини әгип, кәптәр қоғлаш йетәр әнди.

				Пат йеқинда мениңдин айрилиш пикри апамниң жүригигә шун-дақ от туташтурдики, униң қолидики қошуқ кориға чүшүп кәт-ти, униң көзлиридин аққан яш үзлиригә мончақтәк төкүлди. Мән болсам, әксичә, тәсвирлигүсиз хошаллиқ туйғусиға чөмдүм. Һәрбий хизмәткә бериш дегән пикир, азатлиққа чиқиш, Петербургниң раһәт һаятиға чүшүш дегән пикир билән қошулатти. Мән өзәмни гвардия офицери дәп пәрәз қилдим. Мән бу мәнсәпни инсан балисиға аз учрайдиған әң алий бәхит дәп һесаплаттим.

				Дадам өзиниң қилимән дегән ишиниң орунлинишини кечиктүр мәйдиған адәм еди. Мениң йолға чиқидиған күнүм бәлгүләнгәнди. Меңиш алдида дадам мениң келәчәк башлиғимға хәт язмақчи болуп, қәғәз, қәләм сориди.

				“Андрей Петрович, князь Б...ға мениңдинму салам ейтип қой-ғин, — деди апам, — Петрушиға көзқулақ болуп турушини үмүт қилимән.

				— Бу немә дегиниң! — деди дадам қапиғини түрүп: — Князь Б...ға хәт йезип немә кериги бар?

				— Өзиңиз Петрушкиниң башлиғиға хәт язайли дәватисизғу?

				— Дегән болсам дегәндимән, немә болғидәк?

				— Петруша Семенов полкиға йезилған әмәсмеди, демәк, униң башлиғи князь Б.... болмай ким дәйсиз?

				— Йезилған! Йезилған болса мениң ишим немә? Петруша Петер-бургқа бармайду. Петербургта хизмәт қилип немә үгинәтти? Пул чечиш, бекартәләпликни үгинишкә барамда? Яқ, униңдин көрә армиядә хизмәт қилип, еғирчилиқни тартип көрсун, милтиқ дориси-ни пурисун, һаңвақти болғичә, солдат болсун, униң гвардиягә йезил-ған паспорти нәдә? Маңа әпкелип бәргинә!

				Паспорт мени биринчи қетим чоқундурғанда кийгән көйнигим билән биллә кичиккинә сандуқниң ичидә екән, апам шу йәрдин тепип әпкелип, титригән қоллири билән дадамға сунди. Дадам паспортни алдиримай оқуп чиқип, үстәлниң үстигә қойди. Шуниңдин кейин, хетини йезишқа киришти.

				“Петербургқа әвәтмисә, нәгә әвәтидекин?” — дегән ой мени қийни-ғили башлиди. Мениң көзүм наһайити аста һәрикәтлиниватқан қә-ләмниң учида. Бир чағда хәтни йезип болди, хәт билән паспортни бир пакетқа селип, ағзини йепиштуруп болуп, көз әйнигини қолиға алди. Шуниңдин кейин мени йениға қичқирип елип: “Бу хәтни кона достум, ағинәм Андрей Карлович Рға қаритип яздим. Сән шуниң қармиғида хизмәт қилиш үчүн Оренбургқа барисән, — деди.

				Шуниң билән мениң хошаллиқ туйғулиримниң һәммиси териперәң болди. Демәк, мени Петербургниң шатлиқ һаятиниң орниға, қандақту жирақ чөлдаланиң зериктүридиған һаяти күтмәктә. Бир минут илгири һәддидин ташқири қизиқтуруп, көңлүмгә шатлиқ туйғусини берип турған хизмәт ғайип болди. Әнди турушниң орни йоқ еди. Әтиси сәһәрлиги йепиқ чана ишик алдиға келип тохтиди. Униңға узақ сәпәрниң йол җабдуғи: чемодан, қачақомуч, йол озуғи, түрлүк татлиқ нанлар, самсилар селинған халтилар тәртиплик се-линди. Атаанам маңа разилиғини бәрди. Меңиш алдида дадам маңа қарап: “Хош, оғлум Петр, кимгә қәсәм яд қилсаң, шуниңға чин ихласиң билән хизмәт көрсәт; башлиқлириңниң ейтқинини қил; уларға яхши көрүнимән дәп ялақчилиқ қилма, жуқури хизмәт сорап ялвурмиғин, тапшурулған ишлиридин өзәңни қачуруп, гәдәнкәшлик қилма, “кийимиңни йеңи чеғидин, аброюңни яшлиғиңдин сақла” дегән мақални һәрдайим есиңдә тут, — дегән сөзләрни ейтти. Көз йеши қурумай жиғлап жүргән бечарә апам йенипйенип саламәтли-гимни сақлаш үчүн сақ болушумни җекиди. “Көзүңдин нери қилма, қарап көзқулақ болуп жүргүн”, — дәп Савельичқиму җекиди. Маңа тошқан терисидин тиккән җуга, униң үстигә түлкә җуга кийгүзди. Савельеич билән йепиқ чаниға чүштүм. Қозғалған чағда көзлирим-дин яш төкүлди, шу маңғанчә меңип кәттим.

				Шу күни кечиси Симбирскиға йетип кәлдим. Керәк нәрсиләрни сетивелиш Савельичқа тапшурулған еди. Мән трактирға чүштүм. Әтигәнлиги Савельич дуканларға кәтти, деризидин патқақ кочиға қарап туруп зерикип, башқа бөлмиләрни көрүшкә чиқтим, бильярд-ханиға киргәндә, йеши оттуз бәшләргә келип қалған, узун бойлуқ, мойлавлиқ, үстигә халат кийгән, ағзида трубка, қолида кий — биль-ярд тайиғи бар бир төригә көзүм чүшти. У маркер билән бәслишип, бильярд ойнаветип, әгәр маркер утса, төрә униңға бир рюмка һарақ елип бериш, әгәр төрә утса, маркер бильярдниң астидин бир қетим өмләп өтүш шәрти билән ойнаветипту. Оюн узаққа созулғансири, бильярдниң астидин чиқалмай қелишлар көпәйди. Оюн маркерниң бильярдиниң астида қелиши билән аяқлашти. Төрә маңа бир мәртәм ойнашқа тәклип қилди. Мән билмәйдиғанлиғимни ейтип, ойнал-

				маймән дедим. У һәйран қалғандәк вә маңа ичи ағриғандәк қилип, бир қарап қойди. Бираздин кейин биз тонушуп, йеқин адәмләрдәкла болуп қалдуқ. Сөздинсөз чиқип, униң ети Иван Иванович Зурин екәнлигини, гусар полкиниң ротмистри, Сибирскиға солдат қобул қилишқа келип, мошу трактирға чүшкәнлигини билдим. Зурин мени өзи билән чүшлүк тамақ ичишкә, худаниң солдатқа буйриған рисқисидин еғиз тегишкә елип барди. Мән хошаллиқ билән мақул болдум. Бир үстәлдә олтардуқ. Зурин өзи наһайити нурғун ичти; хизмәткә үгиниш керәк дәп, маңиму ичиришкә башлиди. Армия турмушидики һәр түрлүк анекдотларни аңлап, күливерип көзлирим-дин яшлар чиқип кәтти. Қисқиси, иккилән үстәлдин ичсир елишқан йеқин кишиләрдәк турдуқ. Шу арида маңа бильярд үгәтмәкчи болди. “Бу, — деди Зурин бильярдни махтап, — әскәрдики қериндаш-лиримиз үчүн наһайити зөрүр нәрсә. Мәсилән, жүрүштин келип бир йәргә тохтиған чағда немә қилисән? Зерикисән, илаҗисиз трак-тирға барисән, мошуни ойнайсән. Шуниң үчүн үгинип қойғанниң зийини йоқ!” Мәнму униң ейтқан сөзлиригә ишинип, үгинишкә кириштим. Зурин қанитимниң астиға су пүркигәндәк мени махтап қойиду. Оңайла үгинип қалғинимға һәйран қалғандәк болуп, ахчиға ойнашни тәклип қилди. 

				— Пул тикип ойнайли, мәхсәт ахча утуп елишта әмәсқу, шундақ болсиму азирақ бирнәрсә тикип ойниғинимиз көңүллүгирәк боли-ду. Болмиса қуруқтинқуруқ ойнавериш лайиқсиз адәтләргә үгитип қойиду, — деди. Мән униңғиму көндүм. Зурин пунш әпкәлдүрди. — Униңсиз хизмәт қилмаймән, — деди. Бу сөзлириниму әскә елип қойдум. Оюн давам етивәрди. Маңа қуюлған һарақни сүмәргәнсири өзәмгә күч қошулғандәк болатти. Патпатла шарлирим борттин артилип чүшүп кетидиған адәт тепип алди. Оюн қизиғансири, тур-ған маркерға чечилип, вақирап қойидиған болдум. Униң қандиғиға санап турғинини ким билиду, қисқиси байқаш астидин қутулуп, әркинликкә чиққан өзи бәг, өзи хан балиниң қилидиған һәммә қи-лиқлирини қилип көрдүм. Қизиқчилиқта вақитма өтүп кетип бари-ду. Зурин саатиға қарап қоюп, кийни бильярдниң үстигә қойдидә, мениң йүз сом уттуруп қойғинимни ейтти. Бу сөз мени бираз хиҗаләт қилип қойди. Ахча Савельичта еди, шу тәрипини ейтип, кәчүрүм сорашқа башлидим. Зурин сөзүмни бөлүп: “Униң үчүн тола хиҗаләт болмисаңму болиду, кейин бәрсәңму болиду, җүрү, әнди Аринушкиниңкигә барайли” — деди.

				Немә десәңлар өзәңлар билиңлар, таңни қандақ атқузған болсам, күнниму шундақ әдәпсизлик билән олтарғуздум. Кәчки ғизани Ари-нушкиниңкидә ичтуқ. Зурин һәрбий хизмәткә мана шундақ үгиниш 

				керәк, дегән сөзини тәкрарлап олтирип, маңа қуюп бәривәрди. Мән сән-түрүлүп, аранла орнумдин турдум, путлиримни пәқәтла дурус басал-маймән. Йерим кечиләр билән Зурин мени трактирға елип кәлди.

				Савельич бизни ишик алдида күтүп алди. У мениң һәрбий хиз-мәткә қандақ үгинип жүргинимни көрүп, төрт пути өрә болди.

				“Җанаплири, бу немә қилип жүргиниң?” — деди у зарланған аваз билән, — Қәйәрдә жүрүп мунчивала ичивалдиң? Вай, худайимәй! Туғулуп көрмигән бир балағу бу! “Немә унчә ғиңшийсән, қери дәллә! Ағзиңни жум”, — дәптимән тиллиримни калвалаштуруп. — “Сән мәс болуп қапсән, йетип ухла, менима ятқузғин!”

				Әтисигә башлирим гаңгирап, аранла көзүмни ачтим. Ахшамқи ишлиримни чүшүмдә көргәндәк қилип, есимгә чүшәрдим. Мениң бу хияллиримни бир стакан чай елип кәлгән Савельич бөлүвәтти.

				“Толиму алдирап кетипсән, Петр Андреич, — деди бешини еғаңлитип, — оюнтамашини әтигән башлапсән. Атаңму, боваңму һарақхорлуқ қилмайдиған, сән кимләрни дорап қалдиң? Анаң болса квастин башқа һечнәрсиниң тамини татмиған аял. Бу ишлириңға ким әйиплик? Әлвәттә, илгири кәлмигүр һелиқи мусье әйиплик. Антипьевнаға патпатла һеҗийип кирип келип: “Мадам, же ву при , һарақпарақ бармекин”, — дәп туридиған әмәсмеди. Мана саңа әнди же ву приниң нәтиҗиси мошу! Гәп қилишқиму орун йоқ. Мошу яман қилиқларниң һәммисини шу иплас ичип үгитип кәткән һү-нәрләр. Төрәмгә адәм тепилмиғандәк, шу касапәтни нәдин тепип келиведекин!”.

				Мән наһайити уялдим. Тәтүр қарап йетип: “Савельич, мән чай ичмәймән, чиқип турсаңму болиду”, — дедим. Лекин у сөзни башлап алса, тохтатмиғиң тәс еди. Шу адити билән у тохтимиди: “Мана көрдүңму, Петр Андреич, оюнниң нәтиҗиси шундақ болиду. Баш ағрип, иштийиң тутулуп кетиду. Һәтта чайғиму көңлүң тартмайду. Ичимликкә берилгән адәм һәргиз илгири кәлмәйду. Тәрхәмәкниң сүйигә бал қошуп әпкелип бәрсәм ичәмсән?”

				Шу арида бир бала кирип кәлди, у И.И. Зуринниң маңа язған хетини бәрди. Хәтни елип қарисам, мундақ сөзләр йезилған екән:

				“Сөйүмлүк, Петр Андреевич, мәрһәмәт қилип, мошу балидин ахшам маңа уттуруп қойған йүз сомни беривәтсиңиз, сиздин мин-нәтдар болған едим. Ахчиға наһайити муһтаҗ болуп туримән.

				Хизмитиңизгә һазир турған Иван Зурин”.

				Башқа илаҗә йоқ, мән һечнәрсигә пәрва қилмиған кишигә ох-шаш, кийимкечәклиримгә, пулумға сақчи болуп келиватқан Са-вельичқа қарап, униң балиға йүз сом ахча беришини буйруқ қилдим. “Қандақ? Немә үчүн?” — дәп сориди Савельич һәйран болғандәк 

				болуп. Мүмкин қәдәр өзәмни чиң тутуп: “Мән униңға қәриз едим”, — дедим. “Қәриз дәмсәна? У немә қәриз?” — деди барғансири һәйран болуп. “Қандақ қилип оңайла униңға қәриздар болуп қалдиң? Бу қандақ дегән гәп? Мәйлиң өзәңниңки, бегим, лекин мениң униңға беридиған пулум йоқ”, — деди.

				Әгәр мошу тапта бу җаһил қерини йеңип, көндүрүп алалмисам, кейин униң мени егиләп елишидин қутулалмайдиғинимға көзүм йәтти. Шу пикиргә кәлгәндин кейин, униң үзигә тикилип қарап туруп, қаттиғирақ сөзлигили башлидим: “Мән сениң ғоҗайиниң, сән мениң хизмәткарим. Пул мениңки. Өз ихтиярим билән ойнап уттуруп қойдум. Шуниң үчүн тола данишмәнлик қилмастин, буй-руғумни орунлашқа мәслиһәт беримән”, — дедим.

				Савельич мениң сөзлиримгә шунчилик һәйран болдеки, қоллирини силкигән һалда, қетипла қалди. Мән аччиқ аваз билән:

				— Немә пақирап турисән? — дедим. Савельич жиғлавәтти.

				— Қәдирданим, Петр Андреич, — деди үнини титритип туруп, — маңа дәрт бәрмигин. Мән қериниң сөзини алғин, күн нурум! У булаң-чиға: мән ялғандин ойниған едим, унчилик ахча биздә болғанму әмәс, —дәп җавап йезип қайтурувәт. — Йүз сом, һә! Худайим сақлисун! Атаң билән анаң яңақ оюнидин башқа оюн ойнимиғин дегән әмәсмеди...

				— Ялған ейтма! — дедим уни силкигәндәк қилип, — ахчини маңа бәргин, болмиса һазир гәдиниңгә уруп һайдап чиқиримән.

				Савельич маңа еғир қайғурған чирай билән қариди. Шуниңдин кейин, мениң қәрзимни төлигили кәтти. Бечарә бовайға ичим ағрип қалди, лекин әркинликкә чиққандин бери, әнди мән кичик әмәслигимни көрсәтмәкчи болдум. Зуринниң қәризи төләнди. Әнди Савельич мени бу касапәт ордисиға охшаш трактирдин елип кетишкә алдириди. Бираздин кейин йенип кирип, чана һазирлинип қалғанли-ғини хәвәрлиди. Номустин жүрәклирим еғип, улуқкичик тинип, Симбирскидин меңип кәттим. Устам билән хошлашмидим, униң билән йенип учришишни ойлапму қоймидим.

				Йетәкчи

				Мениң өлкәмму бу өлкә,

				Бу тонуш әмәс өлкә!

				Саңа өзәм кәлдимму

				Яки яхши ат әкәлдиму:

				Мән ғәйрәтлик жигитни,

				Кәлтүргән яшлиқ күчүм,

				Мәйханиға хас мәсхушлуғум. 

				Йолда кетип берип ойлиғанлирим анчила көңүллүк әмәс еди. Түнүгүнки утқузған ахчам шу мәзгилдики баһа билән хелила нур-ғун пул еди. Симбирскидики трактирда қилған қилиқлиримниң лайиқсиз екәнлигигә ичимдә иқрар болуп, Савельичниң алдида әйипкар екәнлигимниму билип келиватимән. Мошуларниң һәммиси маңа хелила тәсир қилип, мени қийнатти.

				Бовай қапақлири чүшкән һалда маңа тәтүр қарап олтириду. Андасанда гекитигини қирип, йөтилип қойиду, лекин задила сөз қилмайду, қандақ қилип сөз башлашни билмәй келиватимән. Ой-лапойлап бир чағда сөз башлидим.

				— Савельич! Әнди мошуму йетәр, гуна мениңда, мән намақул. Яхшихоп болайли. Түнүгүнки мениң ишлиримниң һәммиси җи-найәт иш, сениму хелә рәнҗиттим, хапа қилип қойдум. Буниңдин кейин өзәмни чиң тутушқа вә сениң дегиниңдин чиқмасқа вәдә бе-рәй, бир қетим мениң гунайимдин кәч, яхшихоп болушайли.

				— Һәй, төрәм, Петр Андреич! — деди у еғир дәм елип, маңа буру-луп қарап олтирип. — Мән һазир өзәмниң гөшини өзәм йәп олтири-мән. Бу ишларниң һәммисигә мән өзәм әйипкар. Сени трактирға ялғуз ташлап кәткинимни қаримамсән. Мени ғәпләт басти, ахмақ болуп олтиримән, кашила дегән буниңдин артуқ боламду? Ғоҗайин-ларниң көзигә әнди қайси үзүм билән көрүнимән? Балисиниң һарақ ичип, қима ойнап жүргинини аңлиса, немиму дәр? Шәрмәндә!

				Бечарә Савельичниң көңлини елиш үчүн, буниңдин кейин униң рухситисиз бир тийинму ошуқ хәшлимәскә вәдә бәрдим. У барабара аччиғидин янғили башлиди. Лекин андасанда бешини еғаңлитип қоюп, өзөзидин, “Йүз сом, һә! Асан ишму бу!” — дәп ғуңшуп қоятти.

				Баридиған йеримизгә йеқинлишип қалдуқ. Әтрапта қирқа дөңләр-дин, ярҗиралардин башқа һечнемә көрүнмәйду, чөлбаяван. Һәммә әтрапни аппақ қар қаплап алған. Күн петип кәтти. Бизниң чана тар йол билән, ениғирақ ейтқанда, деханларниң маңған чанилириниң изи билән илгирилимәктә. Бир чағда һарвукәш туюқсизла әтрапқа сәпселип қарап, қулақчисини қолиға елип, маңа қарап:

				— Кәйнимизгә йенишқа рухсәт қиламсиз, төрәм! — деди.

				— Сәвәп?

				— Һаваниң азайи яман: шамал көтириливатиду, қарниң үстини сүпирип кетип барғинини қараңа!

				— Шуниңдинму қорққан барму!

				— Әву тәрәпни қараң, — дәп һарвукәш қамчиси билән шәриқ тәрәпни көрсәтти.

				Мән очуқ һавадин, ақ даладин башқа һечнемә көрәлмидим.

				— Сәп селип қараң, әву көтирилип келиватқан ақ булут. — Һәқи-қәттә, жирақта ақирип көтириливатқан булутларни көрдүм, илгири мән уни жирақта қар бесип ятқан дөңгә охшатқан едим. Һарвукәш-ниң ейтишичә, бу булутлар боранниң бәлгүси еди.

				Мән бу йәрләрниң шувурғанлири тоғрилиқ аңлиған едим. Бу йәрниң шувурғанлири пүтүн карванларни қарға көмүп ташлайдиған-лиғини биләттим. Савельич һарвукәшниң тәкливигә қошулуп, кәй-нимизгә янсақ янайли, дегән пикиргә кәлди. Амма шамал маңа бәкла қаттиқ болидиғандәк көрүнмиди. “Боран йетип кәлгичә, җайимизға берип қалмаймизму?” — дәп атларни илдамирақ һайдаттим. Һар-вукәш илдамлатти, амма өзи һелидин һели шәриқ тәрәпкә қарап қоятти. Атлар тәң йорутуп кетип бариду. Дегән билән шамал бар-ғансири илдамлап, күчийиватиду. Ақ булутлар ойнақлишип, жу-қуриға көтирилмәктә. Шундақ қилип, астааста асманни булут қаплиди. Қаттиқ шамал чиқип, шувурған болуп кәтти. Ушшақ қар йеғишқа башлиди вә бирдинла йоған қарға айланди. Көз жумуп ачқичә, тутуқ асман қар деңизиға арилишип кәтти. Көзгә һечнәрсә көрүнмәйду. “Һә, мана бәхитсизлик, боран!..” — дәп вақириди һарвукәш.

				Мән йепиқ чанидин бешимни чиқирип қаридим; қараңғучилиқ, шувурған, қар қуюп, көз ачқили болмайду.

				Шамалниң чиқиши шу қатарлиқ қаттиқ едики, һәтта бирси демиңни сиқип алғандәк туюлиду. Менима, Савельичнима қар көмүп кәтти, атлар астилап берип тохтап қалди. Мән тақәт қилип турал-май, һарвукәшкә: “Немә тохтап турисән?” — дәп соридим. Савельич уни яқлап аччиқ қилип: “Униң сөзини тиңшиғуң кәлмиди, йенип кәтсәк немәң хорап кетәр еди, берип тохтиғанда меңип кәтсәңма болидиған иш еди, нәгә алдираттуқ? Тойға кетип барғандәк алди-рап кәттиң”, — дәп аччиқ қилди. Савельич һәқ еди. Алдирашлиқ һечнәрсә йоқ еди. Шувурған қарни тиқивәтти. Чанимизниң әтрапиға қар догилинип кәтти. Атлар башлирини саңгилитип, титришип, шүмшийип туриду. Һарвукәш чөгиләп жүриду, немә қилишни билмәй, атларниң хамутлирини оңшап қойиду. Савельич котулдаш-ни давам әтмәктә. Бир йәрдә болмиса бир йәрдә өйниң яки йолниң бәлгүси көрүнүп қалармекин, дәп әтрапқа синчилип қарап турдум. Амма пеқирап йеғиватқан қардин башқа бирнемини көрәлмидим. Бир чағда туюқсизла көзүмгә қарамту бирнемә көрүнди. “Һәй, һар-вукәш! Әву қарийип көрүнгән немә?” — дәп вақиридим. Һарвукәш синчилап қариди. “Ким билиду дәйсиз, төрәм, һарву десәң, һарву әмәс, дәрәқ десәң, мидирлиғандәк қилиду, адәм яки бөрә болуш керәк”, — дәп берип өз орнида олтарди.

				— Шу көрүнгән немә тәрәпкә маң, — дәп буйруқ бәрдим. Ума биз тәрәпкә қарап маңди. Икки минуттин кейин, биз у адәм билән учраштуқ. “Һай, яхши адәм! — дәп вақириди һарвукәш, — йол қәйәрдә қалди, биләмсән?”

				— Йолғу мана, мән қаттиқ йәрни дәссәп туримән, лекин униң немә пайдиси бар дәйсән, — деди йолувчи.

				— Мана қара, бурадәр, — дедим мән униңға, — бу йәрләрни сән яхши биләмсән? Бизни қонғидәк бир өйгә апиришниң һөддисини алаламсән?

				— Бу йәрләр маңа тонуш, худаға шүкри, бу йәрләрниң узуни билән тоғрисини бирнәччә қетим өткән йәрлирим, — деди йолувчи. — Ле-кин һаваниң райини қаримамсән, йолдин тенәп қелишимиз мүмкин. Униңдин боран бесилғичә мәшәдә юлтузларға қарап тепип алимән.

				Униң сәвирлиги мени хелә роһландуруп қойди. Өзәмни Худаға тапшуруп, айдалада қонушқа қайил болдум. Бир чағда һарвукәш нарази болуп, “немишкә оң тәрәпкә маңидекәнмән, қәйәрдә йол көр-дүм? — деди. — Атлар өзгиниңки, хамутҗабдуқларму өзәмниң әмәс-қу, һайдавәргин, тохтима, мениң немәм хорайду дәйсәндә”. “Мениң-чә, һарвукәшниң дегини раст. Өйләрниң жирақ әмәс екәнлигини нәдин билдиң?” — дедим мән. “Сәвәви шамал шу яқтин келиватиду, исниң пуриғини сәздим, демәк, йеза жирақ әмәс” — деди йолувчи. Униң сәзгүрлүги, зерәклиги мени һәйран қалдурди. Һарвукәшкә: — “Маң!” — дедим. Атлар күлтүк қарда аранла чамдап меңип кетип ба-риду. Йеник чана чайқилип чоңқурларға чүшүп, йәнә чиқип орнидин аранла қозғилиду. Бу меңиш долқун көтирилгән шох деңизларда кетип барған кемиләргә охшатти. Савельич һелидинһелила маңа өрүлүп, йәнә еғаңлап товлайду. Мән җугиға һим оринип йетип, шамалниң гүрүлдиши, чаниниң чайқилишидин тәсирлинип ухлап қаптимән.

				Шу арида бир қисмила чүшләрни көрүптимән, бу чүш өмүрва-йәт есимдин чиқмиди. Һазир бешимдин өткәнләрни ойлап есимға алсам, пүтүн һаятимда кәчүридиғанлиримни маңа шу чүшүмдә көргәндәк чүш көрүптимән. Оқуғучи кәчүрәр! Чүнки һәркимниң өз тәҗрибисидин мәлумки, чүшкә ишиниш, бәзидә ишинип кетиш тәбиий һалдур.

				Һелиқи оңумдики туйғулирим көзүм илинип кәткәндә, чүшкә айлинип кетипту. Оңумдики ойлар билән чүшүм улишип бир хиял-дики оюмни давам етиптимән. Шувурған барғансири күчийип, биз техичила қар билән көмүлгән сәһрада тенәп жүримиз дегидәкмән... Туюқсизла дәрвазини көрүп қалдимдә, қоруқни арилап, өзимизниң һойлисиға кирип кәлдуқ. Оюмда бир қисмила сәскиниш туйғуси бар 

				еди: ейтқан несиһәтлиригә қулақ салмай, әвәткән йеригә бармастин, тәрсалиқ билән йенип кәлгәндәк қилип туримән, дадам рәнҗигәндәк бир һаләттә қарши алармекин дегидәкмән. Шу тәшвишләнгән боюмчә чанидин ирғип чүшүп қарисам, анам босуғиниң алдида, қайғулуқ бир һалда мени қарши елип, маңа қарап: “аста маң, оғлум, дадаң ағрип қалди, бир һалда ятиду, сениң билән хошлишип қелишни халайду”, — дегидәк. Қорқуп турған һалитимдин апам билән бил-лә дадам ятқан өйгә кириптудәкмән. Өйниң ичи хелә йоруқ екән, қайғулуқ бир адәмләр ағриқ ятқан дадамни қоршап апту. Каравәткә йеқин кәлдим. Апам чимилдиқни көтирип: “Андрей Петрович, Петрушаң кәлди, сениң ағрип қалғиниңни аңлап, йенип кәпту, вәсийитиңни ейтип, дуариңни бәргин”, — дәпту. Мән тизлинип олтирип, пүтүн диққитим билән ағрип ятқан дадамға тиклинип олтирип қарисам: дадам дәп қарап турған кишим маңа күлүмсирәп қарап ятқан қара сақаллиқ бир мужик екән дегидәкмән. Һәйран болуп, кәйнимгә шохшуп, апамға қаридим. “Бу немә иш? Дадам әмәсқу? Нәдики бир мужикларниң дуасиниң немә кериги?” — дегидәкмән.

				“Пәрқи йоқ, бу сениң өгәй дадаң, қолини сөйүп қой, дуасини ал...”

				Мән унимиғидәкмән. Шу арида мужик орнидин ирғип туруп, белигә қистурған палтисини суғирип елип, өпчөрисигә тәңлигили башлаптидәк. Қечип кетәй десәм, путқолумда задила дәрман йоқ, қачалмиғидәкмән; өйниң ичини өлүк бесип кетиптудәк. Мән өлүк-ләргә сүрүнүп, қан кечип тайтаңлап жүримән... Һелиқи қорқунучлуқ мужик иссиқ чирай билән мени қешиға қичқирип: “Қорқма, йенимға келип, дуаримни ал...” дегидәк. Қорқуп һеч һалим қалмиди... Шу чағда мән охинип кәттим. Атлар тохтап турупту, Савельич мениң қолумдин тутуп: “қени, төрәм, чүш, йетип кәлдуқ”, — дәветипту.

				— Қәйәргә кәлдуқ? — дәп соридим көзүмни угилап.

				— Дәңгә йетип кәлдуқ. Худайим өзи сақлап, дәңниң қоруқ теми-ға тирилип қаптимиз. Илдамирақ чүш, төрәм, дәңгә кирип иссинип алғин, — деди.

				Мән йеник чанидин чүштүм. Шувурған бираз селиккәндәк бол-ған билән, техи тохтимапту. Түн қараңғу, һечнәрсә көрүнмәйду. Фонарьни чапининиң пеши билән торап алған дәңчи бизни дәрвази-синиң алдида қарши алди. У мени тар, лекин таза, йоруқ бир өйгә елип кирди. Тамда бир милтиқ билән бир папаха есиқлиқ туратти.

				Дәңчи яиклиқ казак екән, униң йеши атмишларға келип қалған болсиму, техи тетик, хушхуй еди. Савельич чанидики жүклирини көтирип елип кирди. Савельич дәңчигә мураҗиәт қилип, бир чай қайнатқидәк отун сориди. Өмрүмдә биринчи қетим иссиқ чайни 

				ичишкә арзу қилдим. Дәңчи бизниң тәливимизни орунлашқа чиқип кәтти.

				Савельичтин : “Йетәкчи кишимиз қени?” — дәп соридим.

				— Мән мәйәрдә, тәхсирим, — деди жуқуридин бирси. Бурулуп қарап, егиз бүглүкниң үстидә көзлири йенип турған, қара сақал кишини көрдүм.

				— Қандақ, акиси, музлидиңму?

				— Ялаң қәвәт, яғақ чапан билән музлимайдиғанму? Йошуридиғи-ни йоқ, иссиқ җугамму бар еди, ичкән һариғим үчүн түнүгүн гөрүгә қойдум. У чағда бәкла соғму йоқ еди.

				Шу арида дәңчи қайнап турған самоварни елип кирди; мән һели-қи йетәкчини чайға тәклип қилдим: у төвән чүшти. Униң чирайи наһайити салапәтлик еди. Йеши қириқларға келип қалған. Оттура бойлуқ, оруғирақ, лекин гәвдилик адәм еди. Қара сақилиға йеңидин ақ киришкә башлапту. Йенип турған йоғанйоған көзлири ойнап ту-риду. Чирайи иссиқ, лекин муғамбирлиги билинип туриду. Чечини дүгләк қилип яситипту. Учисиға кийип алғини җулҗул яғақ чапан билән татар шалвури. Мән униңға чай сундум, у бир жутум ичиши билән, чирайини қоруштуруп, сәскәнгәндәк қилди.

				— Бегим, мүмкин болса кәңчилик қилип, маңа бир стакан вино буйрутсиңиз толиму убдан болатти. Бу чай дегән немә биз охшаш казакларға услуқ болаламду?

				Гәпсөз қилмайла, униң тәливини орунлидим. Дәңчи оюқтин алған ботулкисидин бир стакан винони қуюп, униң йениға йеқини-рақ бардидә, униң үзигә қарап туруп;

				— Һой, бизниң мәлигә йәнә кәлдиңму? Худа қәйәрдин ташлиди сени? — деди.

				Қара сақал сир билдүрмәстин көзини қисип қоюп, тәмсиз билән җавап бәрди:

				— Арилап жүрүп көктатни,чоқулидим кәндирни, қери момай таш етип, тәккүзмиди, бош атти. Силәрдә қандақ йеңилиқлар бар?

				— Биздә немә болатти дәйсән? — деди дәңчиму тәмсил билән — попниң аяли көнмәпту, поп меһманға кетипту, чиркоға шәйтан толупту.

				— Болди, акиси, — деди йетәкчи дәңчиниң сөзини бөлүп, — ямғур қанчә яғса, могу шунчә өсиду. Нурғун могу өссә, алидиған қачидин ғәм йемәң, — шу йәргә кәлгәндә, у йәнә бир қетим көзини қисип қойди. — Палтаңни тениңгә тик, җаңгалчи жүриду мәшәдә. Бегим! Сизниң саламәтлигиңиз үчүн,— дәп стаканни ичишкә әпләп туруп, бир қетим чоқунуп елип, стакандикини бирла көтәрди; андин иңи-шип маңа тазим қилдидә, йенип өзиниң орниға берип ятти.

				Мән у чағда бу әҗайип сөзләрдин һечнәрсә чүшәнмидим. Кейини-рәк уқсам, сөз 1772жили күч билән бастурулған Яик дала әскири-ниң ишлири хусусида болған екән. Бу сөзләрни Савельичму көңүл-сизлик билән тиңшиди; у бир туруп дәңчигә, бир туруп йетәкчигә шүбһилинип қарап олтарди. Бу дәң йолдин жирақ, йезидин хелила нери айдалада болғанлиқтин, бу йәр худди оғри вә булаңчиларниң ордисиғила охшатти. Лекин башқа илаҗә йоқ. Бу йәрдә тохтимай, илгириләп кетиверишкә мүмкин әмәс. Савельичниң тәшвишлиниши маңа наһайити қизиқ туюлатти. Шуниңға қаримай, мошу дәңдә қон-мақчи болуп, бәлдиңгә яттим. Савельич пәчниң үстигә җайлашти. Дәңчи йәргә орун селип ятти. Бирдәмдин кейин әтрапимдикиләрниң һәммиси хорәк тартип ухлап кәтти. Мәнму өлүктәк қетип қаптимән.

				Узақ ухлап кетиптимән, әтисигә вақчә охандим. Күн егиз көти-рилип, пақирап туриду. Башучи көрүнмәйдиған кәң далани көмгән ақ қар күн нури билән елишип, көз чеқип туриду. Атлар чаниға қошулупту. Дәңчиниң қондурған һәққигә алған пули шунчилик әр-зән едики, һәтта Савельич содилишип олтармиди. Мән йетәкчини чақирип, миннәтдарлиғимни билдүрүп, Савельичқа униңға һараққа әллик тийин беришини буйридим. Бовай йәнә териккәндәк болуп: — “Немә үчүн? Яки чанаңға олтирип, чүшүп кәлгини үчүнму? Өзәң-ниң мәйли, төрәм, лекин бизниң ешиптешип кәткән пулумиз йоқ. Көрүнгәнла бирсигә һарақ үчүн пул беривәрсәң, аз күндә ач қалам-сәнкин?” — деди.

				Өзәмниң вәзиписи бойичә, ахчиға егидарлиқ қилишни Савельичқа бәргән әмәсмедим, шуңлашқа мән гәп қилалмидим. Балақазадин қутулдуруп алмисиму, келишмәсликтин қутулдуруп алған адәмни рази қилмай қоюш маңиму уят еди.

				— Раст ейтисән, — дедим өзәмни җиддий тутуп, — әгәр әллик тийиниңни айисаң, мениң кийимлиримдин бирсини бәргин. Кийими толиму йеник екән, соғ әмәсму, болмиса тошқан терисидин тикилгән җугамни бәргин.

				— Қоюң, төрәм, немә дәватисиз, Петр Андреич? — деди Са-вельич. — У сизниң тошқан терисидин тикилгән җугиңизни немә қилиду? Бу уни биринчи учрашқанға һарақханида һараққа бериве-тиду, — деди.

				— Ичиветимәнму, йоқму, униң билән сән қериниң иши болмисун, үстидин җугисини йешип беримән десә, у яш төриниң өз әрки, сениң ишиң тамамән башқа, пәқәт униң әмринила орунла, җуму,— деди йолувчи.

				— Худадинму қорқмайдиған немә екәнсән, көрдүңму буни, — деди Савельич терикип. — Сән бу әқли йетилмигән яш гөдәкниң 

				көңүлчәклигидин пайдилинип, булаңчилиқ қилмақчимусән? Болми-са төгидәк боюң билән кичиккинә балиниң җугисини немә қилисән?

				— Данишмәнлик қилмастин, дәрһал җугини елип кәлгин, — дедим Савельичқа.

				— Қудрәтлик егәм! — дәп аһ урди Савельич. — Йепйеңи җугини, һә! Нәдики бир һарақхорға бәрмәй, башқа бирсигә бәрсәңму бир нө-ри еди.

				Иш қилип, җугини елип кәлтүргүздүм. Йолувчи дәрру җугини өлчәп кийип көрди. Мән өскәнсири өзәмгиму тар келип қалған җуга, униңғиму кичик келип қалди. Лекин у әнди қолидин чиқарғуси кәлмәй, тикишлиридин чәк кәткинигә қаримай татуштуруп жүрүп, кийип алди. Җугиниң тикичлири етилип тирсилдиған авазни аң-лап, Савельичму жиғлавәткили тас қалди.

				Макансиз қәләндәр мениңдин наһайити миннәтдар болған ох-шайду, мени чаниғичә узитип келип, иңишип тазим қилип туруп мундақ деди:

				— Бәргән соғиңизға рәхмәт, төрәм! Мениңдин янмиса, Худадин янсун. Бу рәхмитиңизни өмүрвайәт унтумасмән, — деди. У өз йоли билән кәтти. Савельичниң аччиғиға пәрва қилмайла, мәнма меңип кәттим. Барабара ахшамқи боранда туюқсизла учрап қалған йетәкчи вә тошқан терисидин тикилгән җугиму есимдин көтирилди...

				Оренбургқа келишим биләнла топтоғра генералниң йениға бардим. У узун бойлуқ, лекин қерилиқ йетип, сәл мүкчийип қалған адәм екән. Узун чачлири аппақ ақирип кетипту. Өңүп кәткән кона мундири Анна Ивановна заманисидики җәңчиләрни әслитиду, ән-ди униң сөзлири, тили немис тилиниң аһаңиға охшап туриду. Мән елип кәлгән хәтни қолиға елип, дадамниң етини оқуп, маңа қарап:

				— Худая товва! — деди генерал, у нурғун сөзләрни кәмтүк ейтат-ти, — түнүгүнла Андрей Петровичниң өзи сениң йешиңда әмәсмеди, бүгүн қараңлар, униң оғли чопчоңла жигит болуп қапту! Мана қара! Күн дегән өтүп кетип баридудә!

				У пакетни ачти, өз тәрипини дадамға қаритип, достлуқ сөзлирини ейтип олтирип, хәтни аста оқуғили башлиди: “Меһрибан улуқзадимиз Андрей Карлович, сизниң улуқ мәртивиңизгә ишинип, мән...” “У чағларда... Фельдмаршал Мин... мәрһум билән походта... Униңдин башқа Каролинкини...” яшлиғимизда қилған бәңвашлиғимизни унтумиған охшайду, һә! “Әнди ишқа келәйли... Мән сизгә бәңвашлиқ билән өскән баламни әвәтип олтиримән... һә... кирпә пәләй билән тутуш керәк” ...Бу қандақ пәләй?.. Бу русчә тәмсил болса керәк... Кирпә пәләй билән тутуш дегини немисикинә? — деди маңа қарап. 

				Мән униң соалиға бегуна адәмләрчә җавап қайтурдум: көп қат-тиқ қоллуқ қилмастин, меһрибанлиқ билән муамилә қилип, мүмкин болушичә өз әркигә қоюп бәрсилә, кирпә пәләй билән тутуш дегини шу мәнада болса керәк, — дедим.

				— Һә, әнди чүшәндим... “Өз әркигә қоюп бәрмисилә...”. “Йоғуси, кирпә пәләйниң мәнаси башқичирәк болиду...”. “Мошу хәт билән бил-лә паспортиниму әвәттим...” Дурус, дурус һәммисини орунлаймиз... “Мәртивәм болмисиму, өзәңни қучақлашқа рухсәт қил... Кона дос-тум һәм йолдишим...” Һә, һә! әнди чүшәндим... вә һаказа, вә һаказа.

				Генерал хәтни оқуп болғандин кейин, паспортни бир чәткә қоюп, маңа қарап: “Һәй, балам, һәммиси уқулди, һәммисини орунлаймиз. Сән полкқа офицер болуп барисән, вақитни бекар өткүзмәс үчүн, әтә сәһәр туруп Белогор қорғиниға меңип кәт, шу йәрдики капитан Миронов дегән ақ көңүл, адаләтлик капитанниң командисида хизмәт қилисән. Бу йәрдә сән һәқиқий хизмәт қилисән, тәртипни үгинисән. Оренбургта турушниң һечқандақ һаҗити йоқ; артуқчә оюнкүлкә яш адәмгә зиянлиқ. Бүгүн бизниң өйгә чүшлүк тамақ ичишкә мәр-һәмәт қилишиңни өтүнүмән”, — деди.

				Өзәмдин өзәм һәйран болуп: “Күндинкүнгә әһвалим еғирлишип кетиватиду! Апамниң қосиғида туруп гвардия сержанти болуведим! Ахири немә болуп чиқти! Униң нәтиҗиси *** полкини елип кәлди... қазаққирғиз билән чагара болуп ятқан чөлдалаға кәтмәкчимән!” ...Мән Андрей Карловичниң өйидә болдум. Униң кона адъютанти би-лән үчилән чүшлүк тамақ ичтуқ. Немисларниң пишшиқлиғи яйған дәстихинидинму көрүнүп туратти, чағлап, һесап билән һазирланған ғизасиға ошуқчә меһманлар ортақ болуп кәтмисун дәп қорқиду, мени алдирашлиқ билән гарнизонға қоғлавәткиниму бир йеқидин шу сәвәптин болуш керәк дәп ойлидим. Әтисигә генерал билән хошлишип, тайинлиған йәргә меңип кәттим.

				А. Пушкинниң иҗадий паалийити һәққидә қисқичә сөзләп бериңлар. Әдипниң қәлимигә қандақ әсәрләр мәнсүп? Әдипниң повестьлири қандақ мәзмунға егә? “Капитан қизи” повестидики “уму азап чәксун” дегән ибарини қандақ чүшәндиңлар? Немишкә баш қәһриманниң хошаллиқ туйғулириниң һәммиси тери-перәң болди?

				Рус хәлқиниң иҗтимаий вә мәдәний турмуши һәққидә өз пикриңларни ейтиңлар. “Һәрбий хизмәтни өтәш мәшәқәтлик, амма шанлиқ” дегән пикиргә қошуламсиләр?

				1.	Пушкинниң бир шеирини ядқа елиңлар.

				2.	Язғучиниң әсәрлири һәққидә қисқичә эссе йезиңлар.

				Чиңғиз Айтматов

				(1928—2008)

				Чиңғиз Айтматов — улуқ қирғиз язғучиси. Кенәш қирғиз әдәбиятиниң ярқин намәйәндиси, мутәпәккүри. Язғучи иҗадиниң уйғур шаир вә язғучилириға болған тәсириму зор. Әдип өз вақтида көплигән уйғур язғучилири билән қоюқ һәмкарлиқта болған. Чиңғиз Айтматов 1928-жили Қирғистан Җумһурийитиниң Талас вилайитигә қарашлиқ Шакер авулида дунияға кәлгән. Униң қәлимигә мәнсүп мәшһур әсәрлири дуниявий миқияста шан-шөһрәт елип кәлди. Униң қәлимигә “Сипайчи” (1954), “Рәқипләр” (1955), “Ақ йеғин” (1955), “Бәтму-бәт” (1957), “Җәмилә” (1958), “Төгә көз” (1960), “Мениң қизил ромаллиқ терәклирим”, “Биринчи муәллим” (1963), “Ана қәлби” (1962) “Қизил алма” (1964), “Байдамтал дәриясида” (1964), “Әлвида, Гүлсарә” (1966), “Ақ кемә” (1970), “Фудзиямиға сәпәр” (1973), “Дәсләпки турнилар” (1975), “Деңиз қирғақлирида жүгригән ала ишт” (1977), “Боранлиқ бекәт” (башқа нами “Әсирләрдин һалқиған күн”) (1980), “Қәтилгаһ” (1986), “Йүксәк роһ һәққидә қиссә” япон философи Дасаку Икэда билән һәмкарлиқта, (1990), “Кассандра тамғиси” (1996), “Чиңғизханниң ақ булути” (1992) қатарлиқ рус вә қирғиз тиллирида йезилған көплигән китаплири мәнсүп. 

				Җәмилә

				(повестьтин парчә)

				Мән йәнә аддий рамкидики анчә йоған әмәс сүрәтниң алдида ту-римән. Әтә әтигәнликкә мәлигә кетишим керәк, мән, у худди маңа ақ йол тиләйдиғандәк, бу рәсимгә узақ тикилип қараватимән.

				Бу сүрәтни техи һечқандақ көргәзмигә қоймидим. Уни аз дәп, өйүмизгә мәлидин уруқтуққанлирим келип қалса, уни нерақ йошу-руп қойимән. Сүрәттә уялғидәк һечнәрсә йоқ, амма у сәнъәт үлги-симу әмәс, худди өзидә әкис етилгән йәр охшашла аддий.

				Сүрәтниң ичкирисидә — күз күнки өңүп кәткән асманниң чети. Шамал жирақтики тағ тизмилириниң үстидин алачипар булутлар-ни қоғлимақта. Алдинқи тәрәптә — шивақ басқан қизилкүл рәң дала. Техи йеңила яққан ямғурдин кейин әкчип үлгәрмигән йолму қапқара болуп ятиду. Йолниң четидә сунған чиғлар. Су оюп кәткән йолда пиядә маңған икки йолувчиниң изи бар. Жирақлиғансири у излар яхши көрүнмәйду, йолувчиларниң өзлири болса йәнә бир чамдисила худди рамкидин чиқип кетидиғандәк. Уларниң бири... Ейтмақчи, мән сәл илгириләп кәтсәм керәк.

				Бу мениң ялаңғидақ яш чағлиримда болған. Уруш үчинчи жил давам қиливатқан еди. Бизниң дадилиримиз билән акилиримиз жи-рақтики, тәхминән, Курск вә Орел йенидики уруш мәйданлирида җәң қиливататти. Һә, биз, шу чағларда он бәш яшлардики яш өс-мүрләр, колхозда ишләттуқ. Деханчилиқниң күндики мәшәқәтлик еғир иши бизниң техи қатмиған мүрилиримизгә артилған еди. Болупму орма мәзгилидики тонур тәптидәк иссиқта бешимизни татлиғидәк чола тапалмай қалаттуқ. Һәптиләп өйлиримиздә болмастин, кечәкүндүз етизда яки ашлиқ тошуйдиған станцияниң йолида вақтимиз өтәтти. Әшундақ худди орғақлар ормидин қизип кетидиғандәк сезилидиған күнләрниң биридә, мән станциядин қуруқ һарвуни һайдап келиветип, өйгә йолуқуп кәтмәкчи болдум.

				Коча түгәп судин кечип өтидиған йәрниң қешидики дөңниң үстидә чөриси кесәк билән чирайлиқ қилип егиз қопирилған икки һойла бар. Қораҗайниң әтрапида суваданлар егиз өскән. Бу бизниң өйлиримиз. Әзәлдин бизниң икки аилимиз хошна туриду. Өзәм — чоң өйниң. Мениң икки акам бар, улар бойдақ, иккилиси фронтқа кәткән. Бир талай вақиттин бери улардин хәтхәвәр йоқ.

				Мениң қери яғашчи дадам таң сәһәрдә намизини өтәп, һәммә яғашчилиқ қилидиған җайға кетәттидә, у йәрдин ахшими кәч қайтатти.

				Өйдә апам билән сиңлим қалидиған. Хошна һойлида яки, мәлиди-киләрниң ейтидиғинидәк, Кичик өйдә, бизниң йеқин туққанлиримиз яшайду. Улар билән бизниң бовимизниң бовилириму яки уларниң бовилириниң бовилириму ағаини болған екән, мән уларни бир аилә болуп яшиғанлиқтин, йеқин туққанлиримиз дәймән. Бизниң бовилиримиз көчмән болуп, һәммиси биллә өй тикип, маллирини биллә беқип жүргәндин тартип билсә керәк, бу әнъәнини бизму 

				сақлидуқ. Бизниң мәлимиздә коллективлаштуруш башланғанда, атилиримизму хошна болуп өй салған екән. Пәқәт бизла әмәс, өстәң бойлап, мәлимизни яқилап селинған Арал кочисиниң һәммиси — бизниң әвладимиз — әшундақ өй салған һәммимиз бир қәбилә.

				Коллективлаштуруш жиллиридин кейин көп өтмәйла Кичик өй-ниң егиси вапат болғанда, униң аяли икки кичик оғли билән қалған. Шу чағларда техи мәлимиздә сақлиниватқан қәбилимизниң кона рәсимқаидиси бойичә, тул хотунни балилири билән чәткә чиқар-майдиған еди, шуңлашқа бизниң қәбилимизниңкиләр униңға мениң дадамни өйләп қойған екән. Буниңға уни әвлатлар роһи алдидики пәриз мәҗбурлиса керәк: сәвәви у рәмәтликниң әң йеқин туққини едиғу.

				Бизниң иккинчи аилимиз әйнә шундақ пәйда болған. Кичик өйниң өз алдиға тирикчилиги: өз җайи, өз мели бар еди, лекин әмәлиятта биз биллә яшаттуқ.

				Кичик өйму армиягә икки оғул әвәтти. Чоңи Садиқ өйләнгәндин кейинла кәтти. Биз улардин хәт елип тураттуқ, лекин хәт аз келәтти.

				Кичик өйдә мән “кичик апа” дәп атайдиған ана вә униң келини — Садиқниң аяли қалди. Уларниң һәр иккилиси әтидин кәчкичә колхозда ишләтти. Мениң меһрибан мөмүн кичик апам ериқ чепишта, йәр суғиришта, қисқиси, кәтмәнни қолида мәккәм тутуп, яшлардин қелишмай ишләтти. Тәғдир униңға худди соға қилғандәк ишләмчан келин әвәткән екән. Җәмилә қейинанисиға охшаш һармас, чаққан еди, пәқәт мүҗәзи җәһәттин сәл башқичә. Мән Җәмиләни наһайити яхши көрәттим. Уму мени яхши көридиған. Биз иккилән интайин йеқин дост болсақму, бирбиримизниң исмимизни атимайдиған. Әгәр биз һәрхил аилидин болсақ, әлвәттә, мән уни Җәмилә дәттим. Амма акамниң аяли болғини үчүн мән уни “йәңгә”, һә мән кичик болмисамму, иккиләнниң йешимиздики пәриқ анчила чоң әмәслигигә қаримастин, у мени “кичик бала” дәп ататти. Әслидә мәлимиздә келинләр ериниң инисини әшундақ “кичик бала” яки мениң қейининим дәп атишатти.

				Икки өйниң ишини мениң апам қилидиған. Униңға чечиниң учиға жип бағлавалидиған мениң омақ сиңлим ярдәмлишиду. Мән униң әшу еғир күнләрдә қандақ тиришип ишлигинини һәргиз унту-маймән. Икки өйниң қозилири билән мозайлирини көктатлиқниң четидә бақидиғанму, шу өйдә дайим қалайдиған отун болуши үчүн тезәк билән отун жиғип жүридиғанму шу. Апамни ялғузчилиқтин сақлап, уни хәвәрсиз йоқап кәткән оғуллири һәққидә еғир ойдин жирақ қилип жүргәнму әшу пучуқ бурунлуқ сиңлим.

				Бизниң өйдики инақлиқ вә һәммә нәрсиниң йетәрлик болғанлиғи 

				үчүн, чоң аилә апамға көп миннәтдар. У — аилә очиғини сақлайди-ған икки өйниң толуқ һоқуқлуқ егиси. У бизниң көчмән бовилири-мизниң аилисигә интайин яш кәлгән вә аилини барлиқ җәһәттин садиқ башқуруп, уларниң хатирисини алаһидә һөрмәтләйду. Мәли-дикиләр униң билән әң һөрмәтлик, уйити бар, тәҗрибилик өй егиси ретидә муамилә қилишатти. Өйдики барлиқ ишни апам башқуратти. Һәқиқәтәнму, мәлиниң адәмлири дадамни аилиниң ғоҗайини ретидә тонумайдиған. Мән адәмләрниң бирәр мәсилә тоғрилиқ: “Һай, сән устамға бармаяқ қой, у әшу өзиниң палтисинила билиду. Уларниң өйидә барлиқ ишни чоң ана башқуриду, мана шуниңға берип йо-луққиниң дурус болиду...”, — дегәнлирини бирнәччә қетим аңлиған. Шуниму ейтиш керәкки, мән өзәмниң кичиклигимгә қаримастин, патпатла егилик ишлириға арилишаттим. Бу пәқәт акилиримниң урушқа кетиши нәтиҗисидинла еди. Шуңлашқиму көпинчә чақчақ сүпитидә, бәзидә растинла мени икки аилиниң жигити, һимайичиси дәп ататти. Мән униңға пәхирлинәттим, җавапкәрлик сезими маңа дайим һәмра еди. Апамму мени өз алдимға егидарчилиқ қилип кетидиғанлирим үчүн махтап қоятти. У мениң дадамға охшаш бешимни ичимгә тиқивелип, әтидин кәчкичә яғач кесип, рәндиләпла жүрүшүмни әмәс, әксичә, егилик ишлириға пишшиқ, зерәк адәм болушумни халатти.

				Мән һарвуни өйниң қешидики талниң далдисиға тохтитип, ат-ларниң постромкилирини бошитип, ишиккә йеқинлашқанда, һойли-да бизниң бригадир Оразмәтни көрүп қалдим. У адәттикидәк һаса тайиғини егәргә бағлап, атлиқ туриду. Қешида апам бар еди. Улар бирнәрсә һәққидә талашмақта. Йеқин келишимгә апамниң үнини аңлидим.

				— Бу дегиниң болмайду! Худадин қорқсаңчу, аял киши һарвуда мишкап тошупту дегәнни нәдин көрдүң? Яқ, садиған кетәй, мениң келинимни аварә қилма, у өзиниң қиливатқан ишида ишләвәрсун. Униңсизму күнниң сериғини көрмәс болдум, икки өйниң тирикчи-лигини башқуруш оңай дәмсән! Һелима қизим чоң болуп қалди... Бир һәптә болди тиним тапмай, кигиз басқандәк, белим ағрип жүри-ду, әйнә көмүқонақму су ичмәй чаңқап туриду, — дәп терикәтти у халта жипини йенипйенип көйнәк яқисиниң кәйнигә ташлап. Униң аччиғи кәлгәндә мошундақ адити бар еди.

				— Қандақ адәм өзиңиз! — деди амали қалмиған Оразмәт егәрдә чайқилип қоюп. — Әгәр мону көтәкниң орнида өзәмниң пути болған болса, мән силәргә ялвураттимму? Бир чағлардикидәк һарвуға мишкапларни бесивелип, атларни һайдап кетивәрмәттимму!.. Бу аялниң иши әмәс, билимән, һә әр кишиләрни нәдин таписән?.. 

				Шуниң үчүн солдат аяллириға мураҗиәт қилишни мақул көрдуқ. Сиз өз келиниңизгә рухсәт бәрмәйсиз, һә башлиқлар бизниң битчитимизни чиқириватиду. Җәңчиләргә нан керәк. Һә, биз болсақ планни орунлалмайватимиз. Бу қандақ, бу ишимиз ярамду?

				Мән қамчамни сөрәп, уларға йеқинлаштим, бригадир мени көрүп бөләкчә хошал болуп кәтти. Әтималим, униңға бир ой кәлсә керәк.

				— Бопту, әгәр өз келиниңиз үчүн қорқсиңиз, мана униң қейини-ниси, — хошал кәйпиятта у мени көрсәтти, — һәдисиниң қешиға һечкимни йолатмайду. Униңға шүбһиләнмәң! Бизниң Сейит әзимәт. Мана мошу балилар, бизниң баққучилиримиз, пәқәт мошулар қу-тулдуруватиду.

				Апам бригадирниң сөзини аяқлаштурғузмиди.

				— Вай, кимләргә охшап кәткәнсән, сәргәнданим?! — вақирапла кәтти у, — чечиң өсүп кәткиничу... Атаңму хойма адәмғу, чечиңни чүширип қоюшқа вақит тапалмайду...

				— Хоп, мақул, бүгүн балиңиз қериларниң қешида жүрүп тур-сун, — Оразмәт апамниң көңлигә лайиқ сөз тепип кәтти, — Сейит, бүгүн өйдә қал, атларға йәм бәр, әтә әтигәнликкә Җәмиләгә һарву беримиз, биллә ишләйдиған болисиләр. Есиңда болсун, униң үчүн сән җавапкәр. Сиз ғәм қилмаң, бәйбишә. Сейит һәдисини бозәк қилғуз-майду. Әгәр шунчилик ғәм қилидиған болсиңиз, буларға қошуп Даниярни әвәтимән. Сиз уни билисиз, жугач бала... Һелиқичу, йеқинда уруштин қайтип кәлгәнчу. Мана үчи станциягә ашлиқ тошуйду. Әнди сизниң келиниңизни ким рәнҗитәләйду? Раст әмәсму, Сейит? Сениң пикриң қандақ? Җәмиләни һарвукәшликкә тайинлайли десәк, апаң унимайватиду, сән қайил қилсаңчу.

				Бригадирниң мени махтиши вә униң чоң адәмләрдәк көрүп ме-ниң билән мәслиһәтлишиватқанлиғиға пәхирләндим. Униң үстигә Җәмилә билән биллә станциягә қатнаш қандақ яхши болидиғанли-ғини көз алдимға кәлтүрдүм. Мән җиддий қияпәттә апамға:

				— Униңға һечнәрсә болмайду, бөрә йәп қойиду дәмсән? — дедим.

				Худди чәвәндазлардәк йәргә чирт түкәрдимдә, қамчамни сөрәп, мүрәмни чайқап нери кәттим.

				— Қара сени! — һәҗәпләнди апам, һәтта хошал болуп қалғандәк болди, бирақ дәррула аччиғи билән вақирап кәтти. — Мән саңа бөриләрни көрситимән. Сән нәдин билисән, әқиллиқлиғиңни қара!

				— Униңдин башқа ким билиду, у икки авулниң жигити, пәхирли-нишиңлар керәк! — Апамға тәшвиш ара қарап қоюп мени қоллашқа башлиди Оразмәт. Апамниң йәнә тәрсалиқ қилиши мүмкин.

				Бирақ апам униңға қаршилиқ қилмиди, пәқәт бирдинла деми ичигә чүшүп, еғир уһ тартип сөзлиди:

				— Нәниң жигити болсун, техи гөдәк, шундима кечәкүндүз иш-тин баш көтәрмәйду. Бизниң қәдирдан жигитлиримиз нәләрдә жү-ридекин? Һойлилар, худди ташлинип кәткән қишлақтәк, қаңғирап бош қалди...

				Мән хелә жирақлап кәткәчкә, апамниң йәнә немиләри дегинини аңлимидим. Кетип берип өйниң булуңини қамча билән бир уруве-дим, чаң тозуп кәтти. Һәтта һойлида тезәкләрни тамға чаплавәтқан сиңлимниң күлүмсиришигиму ерәң қилмай, гедәйгән петимчә ләм-пигә кирип кәттим. Бу йәрдә олтирип, чөгүндики су билән алдири-май қолумни жуйдум. Андин бөлмигә кирип, бир чинә қетиқ ичтим, иккинчи чинидики қетиқни деризигә апирип қоюп, униңға нан уштуп салдим.

				Апам билән Оразмәт техи һойлида еди. Әнди улар сөз талашмай, бирхил вә аста сөһбәтләшмәктә. Улар мениң акилирим тоғрилиқ гәп қилишиватқан болса керәк. Апам йенипйенипла көйнигиниң йеңи билән отуқуп қалған көзлирини сүртүп қоюп, Оразмәтниң сөз-лиригә бешини лиңшитип җавап берәтти, һә у болса туманлашқан көзлири билән жирақжирақларға, дәрәқләрниң үстидин, худди өз балилирини көрүшни үмүт қилғандәк, қараватқан апамға тәсәлли бериватса керәк.

				Һәсрәткә көмүлгән апам бригадирниң тәкливигә көнгән охшайду. Бригадир болса, өз мәхситигә йәткинигә рази болуп, етини қамча билән бир урдидә, уни йорғилитип, һойлидин чапсан чиқип кәтти.

				Апамму, мәнму буниң һәммиси немә билән аяқлишидиғинини билмигән едуқ, әлвәттә.

				Җәмиләниң икки ат қошулған һарвуни башқуруп кетидиғиниға шүбһә кәлтүрмәттим. У атларни яхши биләтти, чүнки Җәмилә — тағдики Бақаир мәлисидики илқичиниң қизи. Бизниң Садиқму илқичи еди. Бир қетим бәйгидә у Җәмиләни қоғлап йетәлмигән охшайду. Ким билиду растялғинини, амма шу вақиәдин кейин, уйилип қалған Садиқ уни әпқечип кәлгән дейишиду. Бәзибирлири уларниң бирбирини сөйүп қошулғанлиғини тәстиқләйду. Амма улар қандақ қошулсиму, пәқәт төрт айла биллә турди. Униңдин кейин уруш башланди, Садиқни армиягә чақирди.

				Қандақ чүшәндүрүшни билмәймән, Җәмилә яш чеғидинла атиси билән илқа баққачқиму — у атисиниң ялғузи үчүн һәм қизи, һәм оғли еди, — униң мүҗәзидә әр кишиләргә хас қандақту кәскин, һәтта қопалирақ хусусийәтләр моҗут еди. Җәмилә ишлигәндиму тиришип, әр кишиләргә хас ирадә билән ишләтти. Хошнилар билән чиқишиш-ни биләтти, һә әгәр униң чишиға тәгсә, тиллашта һечкимдин қал-матти, у бәзибирлирини чечидин тутуп сөригән пәйтләрму болған.

				Хошнилар талай қетим уни чеқипму кәлгән:

				— Келиниңиз қандақ адәм? Келәкәлмәйла, җапилдап һечкимгә сөз бәрмәйдиғу! Һөрмәтниму, уятниму билмәйду!

				— Шундақ болғини яхши! — җавап берәтти апам. — Келинимиз һәқиқәтни үзүңгә ейтишни яхши көриду. Бу кәйнидин ғевәт қил-ғандин көрә яхши. Силәрниңкиләр жугач көрүнүшкә тиришиду, ундақлар сесип кәткән тухум охшаш; теши силиқ, ичи сесиқ.

				Дадам билән кичик апам Җәмиләгә қейината вә қейинаниға хас қәтъийлик вә тәвәзлик қилматти. Улар меһрибан, уни яхши көрәтти вә пәқәт бирла нәрсини: униң худаға вә йолдишиға садиқ болушини тиләтти.

				Мән уларни чүшинәттим. Армиягә төрт балисини узатқан үчүнму икки өйниң келини Җәмиләдин көңлигә имин тапатти. Амма өзәм-му апамни чүшәнмәй қалаттим. У һәркимни яхши көридиған адәм әмәс. Мениң апамниң һакимдарлиқ вә җиддий мүҗәзи бар. У өз һаят қаидиси билән яшайду вә шу қаидигә һечқачан хилаплиқ қилған әмәс. Һәр жили баһар келиши биләнла, у дадам техи яш вақтидила ясиған бизниң көчмән кигиз өйүмизни һойлиға тикип, уни арча би-лән ислатти. У бизни әмгәк сөйгүч вә чоңларни һөрмәтләш роһида тәрбийилиди. Апам өйниң барлиқ әзалиридин сөзсиз бойсунушни тәләп қилатти.

				Һә, Җәмилә бизгә келип, дәсләпки күнләрдин башлапла келин-ләргә хас итаәтчанлиқ көрсәтмиди. Раст, у чоңларни һөрмәтләтти, уларниң сөзигә кирәтти, амма уларниң алдида баш әгмәтти, башқа келинләр охшаш чәткә қаравелип ғевәт қилматти. Һемишәм ойиди-кини йошурмай, пикрини ейтиштин қорқматти. Апам көпинчә уни қувәтләп, униң билән келишәтти, амма хуласә сөзни өзи ейтатти.

				Мениң оюмчә, апам удул, ақ көңүл вә аддий мүҗәз Җәмиләдин өзгә тәң адәмни тепип, бир күни уни өз орниға қалдуруп, һөкүмран өй егиси, худди өзидәк аилә очиғини сақлиғучи бәйбишә қилишни йошурун арман қилса керәк.

				— Худаға шүкри дә, қизим, — үгитәтти апам Җәмиләни, — сән пухта вә һөрмәтлик өйгә кәлдиң. Бу сениң бәхтиң. Аялниң бәхти — бала туғуш билән өйдики мәмүрчилик. Һә, саңа, худаға шүкри, немә жиққан болсақ, һәммиси қалиду, биз, қерилар, қәбримизгә биллә елип кәтмәймизғу. Бәхит пәқәт өзиниң номус вә уйитини сақлиған адәмдила болиду. Шуни есиңда тут, шуниңға риайә қил!..

				Бирақ Җәмиләниң бәзи қилиқлири қейинатилирини хиҗаләт қилип қоятти. У, худди кичик бала охшаш, толиму көңүллүк еди. Бәзидә һечқандақ сәвәпсизла хошал болуп кетәтти. Һә, иштин қайт-қан вақтида һойлиға меңип әмәс, ериқлардин атлап, жүгрәп кирәт-

				ти һәм һечнемидин һечнемә йоқла қейинанилирини новәтмуновәт қучақлап сөйәтти.

				Җәмилә шундақла нахша ейтишниму яхши көрәтти, чоңлардин уялмай һемишәм бирәр аһаңни ейтип жүргини жүргән. Буниң һәм-миси, әлвәттә, мәлидә қелиплашқан аилидики келинниң жүрүшту-руши тоғрилиқ чүшәнчигә тоғра кәлмәтти, бирақ қейинанилири Җәмилә бир күни сипайисалапәтлик болиду дәп үмүтлинәтти: яш-лиғида уларниң һәммисила шундақ әмәсмеди. Мениң үчүн дунияда Җәмиләдин яхши һечким йоқ. Иккимиз биллә болсақ, интайин көңүллүк, биз һечбир сәвәпсизла парақлап күлүшүп, һойлида қоғ-лишип ойнаттуқ. Җәмилә һөсүнлүк еди. Сумбатлиқ, қәддиқамити келишкән, у чиң қилип иккигә өрүлгән түз, жирик чачлириниң үстидин ақ яғлиғини чаққан теңип, уни сәл қийсайтип маңлийиға чүширип қоятти, һә бу униңға әҗайип яришип, сидам, буғдай өңлүк үзигә чирайлиқ түс берип туратти. Җәмилә күлгән чағда қариқаттәк қара көзлиридә хошаллиқ оти йенип кетәтти, у бирдинла мәлиниң муңлуқ нахшилирини ейтишқа башлиғанда, чирайлиқ көзлиридә қизларға хас әмәс учқун пәйда болатти.

				Мән патпатла униңға жигитләрниң, болупму фронттин қайтип кәлгәнләрниң көзи чүшүп жүргинини байқап қалаттим. Җәмилә өзиму чақчақ қилишни яхши көрәтти, амма, раст, һәддидин ешип кетип барғанларға вақтида дәшнәм беридиған. Шундиму мундақ һаләт мениң чишимға тегәтти. Мән уни өз һәдилирини қоғдиған балилардәк қизғинаттим. Әгәр Җәмиләниң йенида яшларни көрүп қалсам, уларға сәвәпләр билән кашила болушқа тиришаттим. Мән уларға нәпрәт вә ғәзәп билән қарап, өз чирайим билән: “Силәр бу йәрдә анчила ғақилдашмаңлар. У мениң акамниң аяли, униңға болашқидәк һечким йоқ дәп қалмаңлар”, — дәп билдүрмәкчи болаттим.

				Мундақ пәйтләрдә орунлуқ болсун, орунсиз болсун, париңиға қистурулувелип, уларни заңлиқ қилишқа тиришаттим, әгәр униң-динму һеч нәтиҗә чиқмиса, өзәмни йоқитип, додилинип, мачилдап қалаттим.

				Жигитләр парақлап күлүп:

				— Паһ, монуни қараңлар! Мошуниң қейинһәдиси охшимамду! Мана қизиқ, биз һәтта билмәптимиз! — дейишәтти.

				Мән чидамлиқ көрситимән, амма қулақлирим қизирип, мениң сиримни паш қиливатқинини туюп туримән һәм әләмгә чидимай көзлиримдин яш әгип кетиду. Җәмилә, мениң қейинһәдәм, мениң һалимға йетәтти. У сиртқа чиққили турған күлкисини бесипла, җиддий қияпәткә киривалиду.

				— Һә, силәр қейинһәдә йоллардила ятиду, дәп ойливедиңларму, — дәйду у жигитләргә қәддини руслап, — бәлки силәрдә шундақту, биздә ундақ әмәс. Җүр, кәттуқ, қейининим, қойсаңчу уларни! — Җәмилә уларниң алдидин өзини мәғруранә тутуп, мүрилирини си-лиқ тәвритип, күлүмсирәп өтүп кетиду.

				Бу күлүмсирәштин мән һәм әпсуслиниш, һәм шатлиқни көрәт-тим. Бәлки у: “Һәй, надан! Әгәр өзәмгә әрик бәрсәм, ким мени тута-лайду? Барлиқ аиләңлар билән күзәтсәңларму, туталмайсиләр!” — дәп ойлайдиған болғеди. Мундақ һаләттә мән әйипкарларчә җим болимән. Һә, мән Җәмиләни қизғинаттим, уни көккә көтирәттим, униң қейинһәдәм екәнлигигә, гөзәллиги вә мустәқил, әркин мү-җәзигә пәхирлинәттим. Биз униң билән җан дост едуқ вә бирбири-миздин һечнәрсини йошурматтуқ. 

				Чиңғиз Айтматовниң тәрҗимә һали вә иҗадий паалийити һәққидә қисқичә сөзләп бериңлар. Әдипниң қәлимигә қандақ әсәрләр мәнсүп? У қайси тил-ларда қәләм тәврәткән? “Җәмилә” повестидин алған тәсиратиңларни ейтип бериңлар.

				Әсәрниң баш қәһримани — Җәмилә тоғрисида қандақ мәвқәни тоғра көрисиләр? Униң қарари тоғриму? Җәмилә әнъәнә вә урпи-адәткә хилаплиқ қилдиму?

				1.	Чиңғиз Айтматовниң интернет торидин “Җәмилә” әсәри асасида чүширилгән кинони көрүп чиқиңлар.

				2.	Язғучиниң ушбу әсәри һәққидә қисқичә эссе йезиңлар.

				Ғәбит Мусрепов 

				(1902—1985)

				Ғәбит Мусрепов — қазақ хәлқиниң улуқ язғучиси, өткүр тән-қитчиси, драматурги вә дөләт әрбаби. У 1902-жили язғучи Шима-лий Қазақстан вилайитиниң Җамбул наһийәсидә туғулған. У Қазақстан хәлиқ язғучиси унваниға еришкән талантлиқ әдип. 

				Язғучи дәсләпки һекайилиридин башлап, өзиниң язғучилиқ маһаритини намайиш қилди. Униң “Қош чәксизлик” (1928), “Көк өйдики хошнилар” (1929), “Һаят ривайити” (1930), “Тутқун қиз” (1938), “Йеңилгән Есрафил” қатарлиқ әсәрлири қазақ әдәбиятини алтун ғәзниси болуп һе-саплиниду. Ғәбит Мусреповниң “Қазақ солдати” (1945), “Ойғанған өлкә” (1953) “Ятниң қолида” (1984) қатарлиқ романлири нәшир қилинған.

				Аниниң һимайичиси

				(һекайә)

				Бу жиғлаңғу күз әмәс, гүкиригән шамаллиқ күз еди. Түңлүк яп-қучларниң һәммиси чаңғирақни урупсоқуп, қара өйләрниң кони-риғанлиғини билдүрүп, зар қахшап, ғичирғичир қилиду. Ғазаң болуп төкүлүватқан күзниң сериқ йопурмақлири авул қотанлирида қуюндәк айланмақта. Қериған, күни өткәнниң барлиғи чөчүпти-тирәп турғандәк туюлатти.

				Қизил мәйдан бу авулларниң үстигә әндила йеқинлап келиват-қан мәзгил еди. Үч күндин бери гүлдүрлиши аңлинишқа башлиған зәмбирәк үнигә хәлиқниң қулиғи техи үгәнмигән еди. Зәмбирәк үни бәзидә туюқсиз гүпла қилип қалғанда, төрдә көтәктәк чоқчийип олтарған қери молла:

				— Я Алла дәңлар... — дәп қойиду.

				Йәрниң дүкүрлишидин пүткүл әзайи титрәп, алақзадә болған өй егиси Жуманбай:

				— Жүригим ағзимға тиқилип, тамақ өтмәй қалди, — дәп ястуқтәк помпайған қосиғини бесип қойиду. Жүригим дәп олтарғини ашқа-зини екәнлигиниму сәзмәйду. У қазанниң бош турмайдиғанлиғиниму есидин чиқарған еди.

				Кәң көйнигиниң етиги кәйнидин шамалда турған тохудәк түрү-лүп кәткән Җәниш бәйбишә өйигә келип:

				— Башландиғу йәнә! .. Бу немиси тохтимайдиған? Хумариму тар-қимайдекән? — дәп ишик тәрәптә тамақ ичип олтарған Җапарниң тумшуғини кәмзулниң етиги билән йәлпүп өтүп, төргә қарап маңди. Җапарниң удул алдиға келип, икки тепип, икки кәшисини икки тәрәпкә учартип чүшәрдидә:

				— Җапармусән техичила тоймай олтарған? Саңа охшаш Ора-залиму жүридиғу таң сәһәрдин бери отун тошуп! — дәп тәтүр қари-

				ди. Җапарниң алдида турған қетиқниң үзи қилжуңға, чаңтопиға толуп кәтәнлигиниму байқимиған болуши керәк. Кишиниң тапини-дин учуп келип қетиқниң үзигә санчилип чүшкән тезәкниң парчиси қуйруғини чиқирип, Җәниш бәйбишени көрсәткәндәк болуп туриду.

				Миң хорлуққа чидисиму, миң биринчисигә чидимай кәткән Җа-пар орнидин ирғип туруп, алдидики қетиқни пути билән өрүвәтти-дә, чиқип кәтти. Кигиз ишик... босуғиға урғанда, қоюқ ис келип Жуманниң үзигә урди. Өйдә олтарғанлар унчуқмиди.

				— Буму бир новәтлик дуниядур. Жиғиштур! — деди Жуман аяли-ға көзи билән төкүлгән қетиққа шәрәт қилип. Бу әһвални йопути-диған адәм ялғуз өзила екәнлигини билидиған қери молла:

				— Алла дәң... — дәп көзини бир жумуп, йәнә ачтидә, — халайиқ, булут йоқта һаваниң гүлдүрләвериши һәрқачан бекар болған әмәс. Буниң у тәрипидә бир һекмәтниң барлиғи бир Алланиң өзигә мәлум болуши керәк, — деди.

				Боран учуп турған қара өйлиридин иссиқ өйгә келип бираз олти-рип кетишкә кәлгән туққанлар һечнәрсә дегини йоқ. Буниң кәйнидә “Йәнә бир қетим қурванлиқ бериши керәк”, — дегән сөзниң турған-лиғини билидиған көпчилик һечнәрсә байқимиғандәк, етиварсиз олтиришти.

				— Хәлиқниң пәйли яман, — дәп молла йәнә еғиз ечиведи, Жуман үзини туққанлириға буруп:

				— Һай, бузулуп болдиғу бу хәлиқ, — дәп туққанлириға қачандин бери келиватқан тәртипниң бузулушқа башлиғанлиғини сәздүргүси кәлди. Амма новитини күтүп жүргән хәлиқ бу пәйттин пайдилан-май қоймиди:

				— Мәртлик дегән әң авал қолида бар адәмләрдә болуш керәкқу...

				— Кәмбәғәл немиси билән мәрт болиду? Йәргә салған терини қаққиниң билән, чеңидин башқа немиси бар? — дейишип мәртликни Жуманниң өзигә қаритип өрүп:

				— Бириниң түзүлгән үзи биригә бузулғандәк көрүниду. Униңға хәлиқ әйиплик болмайдиғанду, — дәп рәнҗишниң четини көрситип қойди.

				— Һекмәт бар, һекмәт! — деди қери молла башқа һечнәрсә тапалмай.

				— Һекмәт бар дегинимиз дурус болар. Бирақ кимниң оң тәрипи-дин, кимниң сол тәрипидин келәрини ким билсун... Әйтәвир, кели-ватқанлиғини жүрәк сезиду, — дәп олтарғанлар өз ара күлүшти...

				...Қотанда топтоп болуп, һәрбир авулниң өз қойи туриду, униң ичидә онлиған ақ әскәр жүриду. Буниң ахири немә билән тинарини пәқәт қойларла уқалмай турғандәк сезиләтти.

				Ишик алдиға Нағима апайниң көк қошқариму келип қалди. Бир солдат бу қошқарни йетиләп, йәнә бири кәйнидин иштирип кетиватиду. Һарву астиға қалқа ясаватқан Нағима бурулдидә:

				— Қошқарни қоюветиңлар. Орниға қой әкелип берәй. Қошқарниң гөшини йейишкиму яхши болмайду, — деди.

				— Немә?

				— Қой берәй, қошқарни қоюветиңлар, — деди Нағима йеқинирақ келип.

				— Һә... қоювәт дәмсән? .. Мақул, қоюветәйли...

				Қошқарни йетиләп келиватқан солдат:

				— Әлвәттә, момай тоғра ейтиду. Қошқарниң гөши сесиқ болиду, — дәп қошқарни қоювәткән чағда, кәйнидә келиватқан офицерниң қи-личиму олтирип кетип барған күнниң көзигә чеқилишип, қипқизил болуп, пақирап кәтти: қошқарниң беши йәргә бирдин тақ қилип чүштидә, тени бирикки қетим орғуп берип жиқилди. Офицерниң бу чаққанлиғиға қешидики солдитиму қизиқмиди...

				Әтиси қилиқлириға хошал болған җазалиғучилар һимайисиз авулни қандақ хорлиғанлиғиға қақахлап күлүшүп, чүштин кейин меңип кәтти.

				— Антоновни өчләштүридиған мошу әлниң өзиғу. Болмиса, бизгә немишкә тәгмәйду? Бу өзи әқилсиз жигит әмәс! — дәп Жуманбай туққанлириға һалини ейтип олтириду. — Һәй, мал орни толар, ани-ниң аман қалғинини ейт... — дәп қойиду.

				Антонов бу қетим он алтила ат әкәтти... Кәмбәғәлниң ялғуз етини тартип еливатқан чағда, Жуманбай җан ечинар сөзигиму берип қалған еди:

				— Әттигинәй, илқиниң яйлақта болғинини көрдүңму?.. Ундақ қилмиғанда, — дәп келип, өзәмла бериветәттим дегәнни ейталмиған еди. Униң әндила көңүл сори һечкимниң қулиғиға кирмиди.

				Җазалиғучи Антонов бираз йәргә кәткәндин кейинла, авулға раз-ведчик қизил әскәр кәлди. Бу авул буларни бүгүнла көрүп турсиму, улар авулни бирнәччә қетим көргән еди. Шуниң үчүн “узун қулақ-ниң” әкәлгән миң бир ғевәтлириниң бириму һәқиқәт болмай қалди.

				— Рухсәтму, бурадәр? Бизниң бираз тохтиғимиз келиведи мошу авулда, — деди булғар кийимлик узун бойлуқ сақалсиз жигит ишик алдида турған Җапарға.

				Қураллиқ адәмләрниң рухсәт сориғинини авул биринчи қетим аңлап туриду. Болупму “бурадәр” дегән сөзи наһайити йеңи! Җапар йә ишинәрини, йә ишәнмәслигини, тоғра аңлиғининиму, хата аңли-ғининиму ениқ пәриқ қилалмай, бираз тиңирқап қеливеди, һелиқи жигит күлүмсирәп:

				— Йолдаш! — деди бираз ойлап, — йолдаш, биз байиқи отрядни көрдуқ. Башбаштақлиқниң изи авулниң өпчөрисидә һелиму сай-рап туриду... Биз бираз һәйәл килип, меңип кетидиған ишимиз бар. Рухсәтқу дәймән, йолдаш!

				Җапар “рухсәт” дейишниң орниға:

				— Һә, йолдаш, йолдаш! — деди.

				Иккинчи бир қизил әскәр аттин чүшүп, Нағимаға келип:

				— Ана! — деди, — Ана, сүйиңиз барму?

				Шу мәзгилдә авулниң четидә милтиқниң үни тарсла қилип қал-ди. Антонов бу разведчикларни көрүп қалдиму яки авулда қалған йәнә бир армини болуп йетип кәлдиму, әйтәвир, ялаң қиличлирини ялтюлт қилип, авулға қарап йәнә янған екән. Дәсләп қалаймиқан опуртопур болуп келиватқан атлиқ әскәрләр йеқинлишип келип, авулни икки тәрипидин орап алидиғандәк туюлди.

				Бираз байқап алдидә, қизил разведчиклар атлириға минип, қелин җаңгаллиққа қарап чепип кәтти.

				Авулға дәсләп кәлгән бәш қизил әскәрдин төрт чирайлиқ сөз қалди.

				— Рухсәтму?

				— Йолдаш...

				— Ана!

				— Бурадәр...

				Бу қара түңлүк қазақ даласиниң биринчи қетим өз қулиғи билән аңлиған һоқуқлуқ, қериндашлиқ сөзлири еди.

				Яғачни шақиритип, очуқ асманни чақмақтәк тилип, оқлар еқип өтмәктә еди. Топ дәрәқлиққә йәткәндә, бәш қизил әскәрниң бири аттин учуп кәтти. Узун тевилға рәңлик торуқ ат егисидин айрилип, қалған төртиниң кәйнидин кетип бариду. Дүшмәнниң қоли икки тәрәптин орап, төрт қизил әскәр бешини бир көтирип алдидә, йәнә жиқилди. Андин аста дәрәқликкә қарап силҗип маңди.

				— Жүгәр, Җапар. Дәрәқләр пана болаламду бечарә балиға, қелин дәрәқлиққә апирип йошурғин. “Гәмигә, гәмигә! — деди Нағима ишик алдида қарап туруп. Җапарму тәкрарлатмиди...

				Қачқанларниңму, қоғлиғанларниңму қариси көрүнмәй кәтти. Андасанда бир тарс қилған милтиқ үни сәлпәл аңлиниду.

				Жуман ишик алдиға чиқип:

				— Һәй, һәй, хотун! Ериңниң түрмидә ятқини аз болуп жүрәмду? Әндики арминиң балаң иккиң биллә түрмигә кетишмеди? Немә ишиң бар еди сениң балаға арилишип? Есиңдә болсун, өз бойниң билән көтирисән, — деди Нағимаға.

				Нағима апа һечнәрсини аңлимиғандәк, Жуманға бурулуп қари-миди. Пәқәт балисиниң һәрбир қәдимини санап турғандәк көзи бүк дәрәқлиққә тикилип қапту.

				— Орус билән орусниң арисиға мошу әлдин сениң ариға чүшкиниң болдидә, — дедидә, Жуман өйигә кирип кәтти. Униң ойи һечнәрсигә гува болмаслиқ еди. Балисиғиму, өзигиму хәтәр барлиғини Нағима ана сәлла сәзгәндәк болди. Бу сезим қайсибир йәрни ғидиқлапму қойиду. Бирақ ана аллиқаяқтин йоруқ көрүп, қош өпкисини қолиға елип, шуниңға қарап интилған адәмдәк, һечнәрсини байқимайду һәм һесапму алмайду. Немила болса бәлни мәккәм бағлиған әр қияпитидә ишик алдида үнсиз туриду. Яғлиқ астидин чиқип кәткән бир топ боз чечини шамал пуқиритип, иңигигә урмақта. Күн төвән чүшүп, җаңгал тәрәпкә гугум чүшүшкә башлиғансири, талған көзини қоли билән көләңгә қилип, тикилип қарайду.

				Күнму олтирип кетип бариду. Яридар солдатни һапаш қилип ал-ған Җапарму җаңгалниң қелин көләңгисигә арилишип, көрүнмәй кәтти. Нағима ана шу вақиттила қоғлиғучилар тәрәпкә қариведи, Антонов отряди кәйнигә қайтқан екән.

				Көп узимай Антонов авулни йәнә тапти.

				“Қизилниң солдити қени?” — дегән соалму узимай Нағима анини тапти. Бу соал авулни арилап, нурғун айлинип жүрмиди. Жуман-ниң өйигә кирдидә, йенип чиқип, тоғридинтоғра Нағима аниға кәлди.

				Қозуқтәк путини қаттиқ бесип, Нағимаға қарап Антонов келива-тиду. Икки көз бирбиригә тикилип, икки от бирбиригә қадалғанда, ана кирпигиниң бир телиму қимир қилмиди. Антонов ғәзәплинип кәтти.

				— Қизил қәйәрдә, балаң қәйәрдә?

				— Иккиси силәрдин қутулди!

				...Ана дүмбисидә тасма қамча иландәк сойлап жүриду... Ариға киришкә яримиған авул уйитиға тунҗуққандәк тептеч. Пәқәт от-туз өрүм қамчила аялниң дүмбисидә иландәк сойлимақта. Анида үн йоқ. Есил җигәр билән қара күч учришип келип, бирбиригә тиз пүкәр әмәс. Қаракөк йопурмақ гүллүк ақ көйнәк қизилға өрүлүп, дүмбә тилимтилим болуп кәтти. Қанға боялған қамча ана тениниң ечилған йәрлирини пурап тапидиғандәк, җанға патқидәк йәрлиригә тоғра берип тегиду. Қамча чишлири бирбиригә қаттиқ йепишип, киришип қалған иңәклири чишни чишқа сүркәп ғучурлитиду.

				Аччиққа боғулуп, қамчини үстиүстигә яғдуруп турған Антонов-ниң өзи һалсирашқа башлиди. Һәммидин униңға алаһидә өтүп кетип барған нәрсә, солдатларниң көзигә көрүнүп қалған өзиниң һалсизли-ғи еди. Әнди тохтатмиса, икки айланмай өзиниң номусини ечип 

				алидиғинини есигә чүшүп кәткәндәк, қамчини өзигә йеқин турған солдатниң алдиға ташлиди:

				— Уруңлар новәт билән!

				“Һә, силәрму аниға қол көтирәмсиләр!? Амал қанчә, көрүмәндә” — дегәндәк аниниң көзи өйигә толған солдатларға қадалди. Солатлар-ниң үзлири пуқуритип чәккән тамакиниң исидин сәлла көрүниду.

				— Ал қамчини! — деди Антонов қешидики солдатқа. У қамчини қолиға елип, буниң немә екәнлигини һаятида биринчи қетим көрүп олтарғандәк, айландуруп бир қаридидә, жиркәнгәндәк чирай көр-ситип, өзигә йеқин турған солдатниң алдиға ташлиди...

				Иккинчи солдат қамчини қолға алмастин, пути билән нери қилип...

				— Рәхмәт... Алалмаймән... — дедидә, қамчиға тәккән өтүгиниң тумшуғини от бешида ятқан кигизгә бирикки сүркәп алди. Путтинпутқа чөкүп, тепилған қамча солдатларни толуқ айлинип Антоновниң өзиниң алдиға келип чүшти. Әнди Антонов өзиму қамчини дәрру қолиға алар әмәс. Униң орниға, оң қоли ямпишидики тапанчиға қарап кетип бариду. Аччиқтин күлүмсирәшкә башлиған қалпуклири йәнә бир сөзни ейтишқа тәмшилип келиватиду.

				Жирақта һава гүлдүрлимәктә... Һекмәт үни кәчки тинған һава билән очуқ аңлинишқа, йеқин сезилишкә башлиди. Ана хорлуғини йошурғуси кәлгәндәк, күн билән түнниң чегариси — қараңғу чүшүп қалди. Лекин көк ис шалаңлап, солдат үзлирини ениқлап, солдат көзлири аччиқ отини чечишқа башлиған еди.

				Антоновниңму чәкчәйгән көзлиридин учқан от учқуни иланниң тилидәк ялтюлт қилиду. Барлиқ қени бешиға қуюлуп кетип барған-дәк, үзкөзи татирип, калпуклири дирдир титрәйду. Титригән қоли тапанчисиниң илигини аран тапти. Қой, у һазир тапанчини суғирипму алиду. Шуниңдин кейин? Уни техи өзиму байқимиди. Униң алди билән үнсиз беқиндуруп елишқа тегиш җанлири — өзиниң солдатлири. Офицерлар адити шуни ейтип, шуни пайлап туриду.

				— Сәпкә тур! — деди Антонов киришип қалған чишиниң арисини аран бузуп өткән үн билән. Солдатлар үнсиз сәпкә турушти.

				— Елип чиқиңлар мону аялни!

				Икки солдат орнидин аран қозғалған анини қолтуғидин йөләп талаға елип чиқти, униң кәйнидин башқа солдатлар, әң кәйнидин Антонов чиқти.

				Нағима аниниң өйидә немә болуватқанлиғини үн чиқармай, тиниғини тохтитип тиңшап турған авул барлиғини сезип олтарған еди. Әнди авулниң күткини қараңғу теч кечидә тарс қилип етилған 

				бир пай оқниң үни еди. Амма униң орниға үзүлүпүзүлүп чиққан аниниң үни кәлди.

				— Барлиғиңларниң анилири бардур... Пәқәт бириниңму аниси мошуниңға охшаш ақ топилаңниң қолиға чүшүп қалмисун дәп тиләп өлимән. Мән үч еғиз һөрмәтлик сөз аңлап өлгиливатимән: ана... бурадәр... йолдаш... — бу сөзләр үчүн рәнҗимәйла өлүшкә болиду...

				Жирақта гүлдүрлигән аваз аңлиниду... Кәчки сап һава зәмбирәк үнини ениқ әкелип туриду. Оқниң тавушини күткән қараңғу авул җимҗит. Бир чағда қараңғу кечидә йешил болуп, паллидә қилған қилич бирдинла шарт қилип қалди: кесилгән баш ток қилип йәргә чүштидә, бешидин айрилған тән еғаңлап берип оңдисиға жиқилди.

				Солдатларниң үни Жуманниң өйиниң сиртиға йөткәлди. Та-лаштартиш, җаңҗал башланғандәк.

				От бешида қашлирини ликилдитип Җәниш бәйбишә олтириду. Жуманда болса үнму йоқ, рәңгиройи өчкән... Ишниң ахири тинған-дин кейин из ахири аста мошу йәргә келидиғанлиғини қаттиқ сезиду.

				Икки солдат қолтуғидин йөләп, Нағима анини өйигә елип кәлди. Кесилгән баш Антоновниң екән. Йешил қиличниң шарт, валвул қилғиниғичә бар ғәйритини жиғип, өгиси бир дирилдимигән ана әнди путини аран сөрәп кәлмәктә. Ана жүригиниң алиқандәк йеридин чиққан ялқуни ичиичигә сиғмай, ичигә сиғмиғанлиғини тилиму ейталмай қалди.

				Адәм бурадәр аталса, аял ана аталса, адәм балиси бирбиригә йолдаш аталса, аниларниң шуниңдин башқа тилиги барму?

				— Бәхит дунияси келиватқанда, әң ахирқи бәхитсиз мән болу-шум керәкма? Көргүм келиду шу дунияни! Мәнасиға көз йәткәндин кейин, һөснини кәлтүридиған биз болармиз, — дәйду хошал ана. Бу сөзләр аниниң тилиги болуп аңлиниду.

				Антонов отряди түн ичидә иккигә бөлүнүп, икки тәрәпкә қарап кәтти. Авулниң сиртида қаршилишип алған ақ солдатларниң иккигә бөлүнгән топи бирбиригә:

				— Сақлиниңлар!

				— Аяш болмайду әнди! — дейишиду.

				Қизилларға қошулушқа маңған топқа Нағима ана яридар қизил әскәр билән өзиниң Җапарини қошуп қоюп:

				— Йолуңлар болсун, балилирим! — деди.

				Күн қипқизил чоғдәк болуп чиқип келиватиду. Узап кетип бар-ған әскәр топқа қарап, өйгә йөлинип Нағима ана туриду. Барлиқ қара өйниң аяллири чапсан бесип, көз яшлирини йәңлири билән етип, Нағимаға қарап жүгрәп кәлмәктә.

				Ғәбит Мусреповниң тәрҗимә һали вә иҗадий паалийити һәққидә ейтип бериңлар. Әдипниң қәлимигә қандақ әсәрләр мәнсүп? Униң “Аниниң һимайиси” һекайисидин алған тәсиратиңларни сөзләп бериңлар. Немишкә қәһриман “хәлиқ әйиплик болмайдиғанду” дәп рәнҗийду?

				Әсәр қәһримани —Аниниң қәйсәрлиги һәққидә ейтип бериңлар.

				1.	Ғәбит Мусреповниң йәнә бир һекайисини (қазақ тилида) оқуп келиңлар.

				2.	Язғучиниң һекайиси һәққидә қисқичә эссе йезиңлар.

				Сәбит Муқанов

				(1900—1973)

				Сәбит Муқанов — қазақ хәлқиниң даңлиқ язғучиси, шаири вә җәмийәт әрбаби, Қазақ ССР илим-пән академиясиниң академиги. У Җамбул наһийәсигә қарашлиқ Жаманшубар аулида дунияға кәлгән. У ата-анисидин гөдәк чеғидинла айрилип, наһайити җапа-мәшәқәт вә зәрдап че-киду. Яш Сәбит отунчи, сучи, қойчи, жилқичи болуп күн кәчүриду. Амма у кичигидинла зерәк вә тиришчан болуп өскәчкә, өз өмридә чоң нәти-җиләрни қазиниду. У “Бай балиси” (1928), “Мөлдүр муһәббәт” (1931), “Төмүрташ” (1935), “Ботакөз” (1938), “Сир дәрия” (1948), “Аят мәктиви” (1964), “Аққан юлтуз” қатарлиқ көплигән әсәрләрниң муәллипи. Сәбит Муқанов Зия Сәмәдий билән йеқин иҗадий һәмкарлиқта өткән. Уйғур хәлқиниң тарихини убдан үгәнгән.

				Ипархан

				Қәшқәрдә өмүр сүргән Сейит мирап,

				Су тапқан қақас чөлдин қудуқ колап.

				Даңқи бар уйғурларниң арисида,

				Өткән у әмгәктинла бәхит сорап.

				Жут уни һәммә йәрдә иззәтлиди,

				Чөлләрдә қалди униң алтун изи.

				Шу деханниң қайғусин тәң бөлүшкән,

				Яри болди уйғурниң бир пак қизи.

				Муһәббәттин ечилип жүрәклири,

				Ада болуп икки яшниң тиләклири.

				Аяли бир қиз туғди қара көзлүк,

				Бир пәрзәнт әсли өйгә керәк еди.

				Той қилип рази қилди әлжутини,

				Көрсәтти яшқериға иззитини.

				“Пәрзәндиң һаятиға нур болсун” дәп,

				Қоюшти Шәмшинур дәп қиз етини.

				Шәмшинур өсти өйниң күни болуп,

				Күн санап ечилди у гүли болуп.

				Аддий әмәс, димақ ярған ипар пурақ,

				Әҗайип хуш гүлләрниң бири болуп.

				Гөзәл қиз яралғандәк сүт вә қандин,

				Хиҗаләт болуп жүрди гүлму андин.

				Қизиниң күлүшлири атисиға,

				Шеринрақ сезилди һәм һәсәлбалдин.

				Әшу қиз атисиниң көзи болди,

				Әшу қиз әлгә махтар сөзи болди.

				Әшу қиз өйдә — чирақ, талада — күн,

				Сейитқа чин бәхитниң өзи болди.

				“Асминимға күн қилип тутарим” дәп,

				“Җантенимға күч қилип жутарим” дәп,

				Қизини бағриға у бесип, пурап,

				Һемишәм әркилитәтти “Ипарим”, — дәп.

				Атиси “Ипарим” дәп атап кәтти,

				Шу исим әлжутқиму тарап кәтти.

				Ипархан Тәклимакан гүли болуп,

				Күндинкүнгә рәңлинип, чечәк атти.

				Ипарханниң зерәклигин билип ата,

				Мәктәпкә бәрди қизин йәттә яшта.

				Бир палчи: “Билим билән, ғәйрәт билән, — 

				Деди, — Бу қиз болиду жутқа пана”.

				Қолидин қелин китап чүшмәс болди,

				Вақтида чейиниму ичмәс болди.

				Өзиму арилишип шу вақиәгә,

				Оюнсиз әнди ичи пушмас болди.

				Айрилмай атисидин кечәкүндүз,

				Ухлиматти бир чағда мошу бир қиз.

				Бүгүн униң атиға чатиғи йоқ,

				— Әҗәва, — дәйду Сейит, — бу қизиқ иш.

				Буниңға Сейит мирап хапа болди,

				Атиға ялғуз қелиш җапа болди.

				Қиз балини яратқан худасиға,

				Арилап көз яш, налә қилди.

				Ахири көнди Сейит, чоң бопту қиз,

				Бу қанун тәбиәтниң, билимиз биз.

				Бөлүнүп бир тән ахир қақ иккигә,

				Атиниң қайғусиму авушти тез.

				Бой йетип Ипарханму толуп қалди,

				Атабала орунни бөләк салди.

				Бирақта жүригиниң бир қетиға,

				Атилиқ муһәббитин йөгәп алди.

				Қизини әркилитип, “күнүм” дәтти,

				Көзүмниң гөһири сән, “нурум” дәтти.

				Кечәкүндүз худадин өмүр тиләп,

				“Сениң бәхтиң ечилсун, гүлүм” дәтти.

				Атиниң бу ойини қизму сәзди,

				Тәғдиргә тән беришкә уму төзди.

				Татлиқ хиял қәлбини долқунлитип,

				Яшлиқ оти бәзидә қолни созди...

				* * *

				Бир йәргә бар деханлар жиғилишти,

				Баш қошуп, чоңкичиги мәслиһәтләшти.

				Лобнордин өстәң елиш арзусини,

				Ахир келип деханлар бүгүн йәшти.

				Буниңға башчи болди Сейит мирап,

				Киришти ишқа уму, йәрни таллап.

				Шу Сейит барлиқ ишни бөлүп бәрди,

				Деханлар ишлириға кәтти тарап.

				Оханди Тәклимакан җаңни уруп,

				Деханлар иш башлиди йәңни түрүп,

				Әрхотун кечәкүндүз өстәң чапти,

				Дәштичөлни нахша билән чаң кәлтүрүп.

				Иссиққа қумниң өзи аран чидар,

				Чоғдәк янар зәмбил билән ағамчилар.

				Тәклимакан көксигә от кәткәндәк,

				Бирақта бәрдаш бәрди батур җанлар.

				Бешидин елип дехан дописини,

				Орниға бағлавелип потисини.

				Терәк бойи ташлатти кәтмән билән,

				Бу чөлниң қум арилаш тописини.

				Хәлиқниң әтәахшм һалин сорап,

				Арилап жүрди күнтүн Сейит мирап.

				Қешида әркә қизи Ипархан бар,

				Рази болди хәлиққә уму қарап.

				Аҗримай атисиниң қешидин у,

				Һәрқачан биллә болар ишидиму.

				Тойларғиму әгәштүрүп әкеләтти,

				Сейит мирап қизини кечидиму.

				Яш жигитләр һармиди кәтмән чепип,

				Көңүлни ачар еди вақит тепип.

				Таң атқичә болсиму мәшрәпләрдә,

				Һәр вақитта келәтти ишқа йетип.

				Бәзидә Ипарханму арилишатти,

				Қизлар билән булбулдәк сайришатти.

				Ойниған уссули көз йеғини йәп,

				Зилва кәлгән бойиға яришатти.

				Мундақ қизни көрмигән тиригидә,

				Жигитләрниң от янар жүригидә.

				Дейишти: “Адәм мундақ гөзәл болмас,

				Буниң өзи яралған бир периштә”!

				“Сақлисун Худа өзи яман көздин,

				Жирақ қилсун, илаһим, яман сөздин.

				Жигитләрниң бәхтигә бу гөзәл қиз,

				Аман болсун”, — дейишти бир еғиздин...

				Жутиниң көрки болуп қиз толиду,

				Жигитләр бирбиридин қизғиниду.

				“Бир күни бир жигиткә кетиду” дәп,

				Бәзиләрниң жүриги муз болиду.

				Мошундақ бу гөзәл қиз жүривәрди,

				Гүл болуп өз бәргидә туривәрди.

				Көргәнләр тоймастин нур җамалиға,

				Йенипйенип гөзәлни көривәрди.

				* * *

				Сейит мирап йол тутти шу тәрәпкә,

				Бир жигит яшайдекән шу тәрәптә.

				Жигит һәқтә қизиға сөзләп бәргәч,

				Көңүл бөлди Ипархан әшу гәпкә.

				“Бир жигит бар, — деди у, — исми Җаппар,

				Һәр ишқа өзи ойлап ачқуч тапар.

				Мән өлүп, у кәйнимдә тирик қалса,

				Гөрдиму җеним мениң арам тапар”.

				Келишкән жигит екән ширғурандәк,

				Кәң ғоли өз бойиға ярашқандәк.

				Булҗуң гөшләр тенида боғумбоғум,

				Томурлири күч болуп тарашқандәк.

				Әҗайип чаққанлиғи әл йетәлмәс,

				Йолда ятса ширғиму йолни бәрмәс.

				Кәтмән билән тағниму ғулитиду,

				Һечкимгә махтанмайду кәлсәкәлмәс.

				Дәйдекән: “Муһәббәтни көз башлайду”,

				Яшлар көзләр һәргиз бекар қарашмайду.

				Оқядәк бирбиригә қадалса көз,

				Жүрәктин жүрәкләргә от ташлайду.

				Җаппарға Ипар шундақ қарап қалди,

				Көзи билән дилдин бал шорап алди.

				Сәздүрмәй яш жигитниң жүригини,

				Оғрилап өз ишқиға орап алди.

				Һошиға аран келип шунда жигит,

				Йолуқти кейин қизға пәйтни тепип.

				Хали йәрдә қәлбидики пүткүл сирни,

				Йошурмай қизға өзи ейтти чиқип.

				Қизлар қув, сирни авал билип алди,

				Андин жигит қәлбигә бир от салди.

				“Немә дәп җөлүдиңиз?” — дегән чағда,

				Жигит сөздин тенәп кетип, қарап қалди.

				“Кәчүрүң, кәлмидим мән сизни издәп, — 

				Деди қиз, — өзиңизчә...йоқни сөзләп.

				Өйләнгиңиз кәлсә жутта қизлар көпқу,

				Тонушмай туруп техи бу немә гәп?!” — 

				Дедидә, қиз йолиға раван болди,

				Жигиткә, әлвәттә, бу яман болди.

				Һәйкәлдәк қетип қалди жигит бирдин,

				Дәсләпки татлиқ үмүт тамам болди.

				Һошиға келип жигит бирһазада,

				Айлинип жүрди бираз сап һавада.

				“Жүрәкни өртимәктә ишқипирақ, — 

				Деди у: — нәгә барай мән даваға...” — 

				Андақ болса сөйүшкә алдиримаймән,

				Бу сирни һеч адәмгә чандурмаймән.

			

		

	
		
			
				
					290

				

			

			
				
					291

				

			

		

		
			[image: ]
		

		
			
				[image: ]
			

			
				[image: ]
			

		

		
			
				Иш қилип мурадимға йәтсәм болди,

				Үмүтни йерим йолда қалдурмаймән.

				Ахири бу иккиси сир елишти,

				Ишқидәртни қизжигит тәң бөлүшти.

				Сирни қанчә йошуруп баққан билән,

				Үстидин жут ичидә сөз болушти.

				Әшу сөз тарқалди әл арисиға,

				Ахири йетип барди атисиға.

				Қиз яратса, атиси немә десун,

				Тәғдиргә кимниң қандақ чариси бар?!

				Бу ишқа башни бекар қатурмиди,

				Мишмиш сөзгә атиси қошулмиди.

				Жиғивелип достларни бир ахшими,

				Сөһбәтләшти, һеч сирни йошурмиди.

				Бәзиләр “яман бопту, бу сәт”, — деди,

				Бәзиләр “қиз балиға иззәт”, — деди.

				Бәзиләр “яман ети чиқмай туруп, 

				Шу балиға қизиңни узат”, — деди.

				Бу һәқтә ата сөзләш әсли уят,

				Шәриқтә мундақ ишлар қанунға ят. 

				Деди жут: “Кәлсун мәйли әлчилири,

				Көрәйлуқ уларниң бир сөзин аңлап...”

				Жут ичи мундақ вақта теч боламду,

				Сөз қилишқа биридин йол сорамду.

				Гәп, сөз дегән улғайди күндинкүнгә,

				Узун қулақ, мишмишлар теч турамду.

				Әшундақ күнләр өтти, амал барму,

				Жүрүшти сир елишип Җаппарларму.

				Бирақ қиз юмшимиди, техи мәккәм,

				Қиз ачқучи оңайла тепиларму?!

				 — Қәрәли узақ болсун, йеқин болсун,

				Шәртим шу — авал мону өстәң пүтсун.

				Сиз һәргиз қошулушқа алдиримаң,

				Бир пәйттә икки той биллә өтсун.

				Сөзүм шу, һөрмитимни билсәң әгәр,

				Мәнму биллә кетимән сөйсәң әгәр.

				Ишәнгин, жүригимму саңа талиқ,

				Мән сениң! Мошу сөзгә көнсәң әгәр.

				Амалсиз көнди Җаппар мошу шәрткә,

				Чидиди, башқа йол йоқ, ишқидәрткә.

				Қиз сөзи беқиндурди яш жигитни,

				Беқинмас бәндә барму муһәббәткә?!

				Икки яш кечилири муңдишиду,

				Әсли, достлар, яшлиқниң йоли шуғу.

				Қара боран буларға қоюн ечип,

				Тәбиәт икки яшқа болишиду.

				Мәлиниң чети халә икки яшқа,

				Яшлиқниң әзәлдинла йоли башқа. 

				Сәйлитип айдиң кәчтә икки ашиқ,

				Изи чүшүп қалди нәччә қум вә ташқа.

				Чәксиз ятқан деңиздәк қизил қумда,

				Айлинар улар әркин келип күндә.

				Чекәткиниң үнлири қоңғурақтәк,

				Хойма муңлуқ аңлинар салқин түндә.

				Толун ай кәң далаға нур чачиду,

				Яшлиқта мундақ түндин ким кечиду.

				Бәзидә Тәклимакан опуртопур,

				Үшқетип боранларда қум көчиду.

				Чөл шаһидәк көкирип заклар турар,

				Кәчқурун қумни йәлпүп шамал урар.

				Тәклимакан һаваси қизиқ екән,

				Күндүз иссип, кечиси салқин болар.

				Икки яш сәйлитиду нахша ейтип, 

				Ялқунлуқ муһәббәтни қошақ қетип.

				Тоймастин бирбиригә қайтар улар,

				Қалиду кәң далани ай күзитип.

				Нахшилар җәрәнләрни үркүтмиди,

				Тиңшиди һәтта дала бүркүтлири.

				Көз қисип икки яшқа қарар тоймай,

				Сан йәтмәс көк асманниң яқутлири.

				Бәзидә бағ арилап гүл териду,

				Бирбиригә соға қилип гүл бериду.

				Тутувелип кепинәкни чаққан жигит,

				Әмәк қип Ипарханни күлдүриду.

				Бәзидә кетәр улар дала кезип,

				Қум үстигә чирайлиқ рәсим сизип.

				Су чечип ойнишиду икки ашиқ,

				Тиниқ көлниң үстигә кәштә бесип...

				Кечиси ай шолиси күзитиду,

				Бәзидә айни улар узитиду.

				Уларниң һәрикитин көргән киши,

				Зоқлинип иккисигә қизиқиду.

				Жүрүшти бирбиригә пәқәт тоймай,

				Жүрәкниң соқушини тохтиталмай.

				Гөзәлни бир қетимма сөйәлмәстин,

				Бизниң жигит арманда қалди талай.

				Арманда жүрди жигит көйүппишип,

				Халида туралмиди қучақлишип.

				Овчиниң иши оңға тартмиғандәк,

				Тутқузмиди кейиги жирақ қечип.

				Қара күчкә йөләнгән жигит әмәс,

				Қизда қириқ һейлә бар, тизгин бәрмәс.

				Шерин сөзгә берилип, майдәк ерип,

				Оңайла қучақ ачар бу қиз әмәс.

				Бәзидә Җаппар терикип, чечилиду,

				Әсләйду бошқа өткән кечини у.

				Өзигәөзи йәнә сәвир берип:

				— Өз вақтида, — дәйду, — гүл ечилиду.

				Жигитниң бойниға артип қолни,

				Бир күни Ипар ахир мақул болди.

				Мәлидин чиқти улар күн патқанда,

				Иккиси қумға қарап тутти йолни.

				Жүгришип икки ашиқ айдалада,

				Хошаллиғи патмиди кәң далаға.

				Ахири күткән күнму кәлди йеқин,

				Икки ашиқ йәтсекән арминиға.

				Юлтузлар иккисини тәбриклиди,

				Булуттин аста чиқип айму күлди.

				Алдирап кетип барған шамал һәтта,

				Олтарған икки яшқа көңүл бөлди.

				Бир кәмдә булут айни йепивалди,

				Шох шамал өз орнида қетип қалди.

				Неминиду сәзгәндәк бир топ қулан,

				Уялғандәк ахири кетип қалди.

				Юлтузлар бирбиригә пичирлашти,

				Кәң дала ашиқларға қучақ ачти.

				Арманниң ишигини ечип кирип,

				Икки яш астағина қучақлашти.

				Салмастин көккә көзниң қириниму, 

				Чиқармай ичтин сиртқа сириниму.

				Қарисам жигит — булбул, қиз — қизилгүл,

				Булбулға шу қизилгүл егилипту.

				Иккиси тәлмүрүшүп туруп қалди,

				Бирбириниң бойниға қолни салди.

				Өзини шунда жигит туталмастин,

				Қизниң нәпис левидин сөйүп алди...

				Тили йоқ, һәр иккиси кекәчләрдәк,

				Дүпүлдәп урар пәқәт икки жүрәк.

				Муһәббәт қучиғида әркилитип,

				Мәс қилип икки яшни қойди бирдәк.

				Икки ашиқ һәммини унтуп қалди,

				Яшларниң жүрәклири от боп янди,

				Кечичә бирбиригә қоймай қарап,

				Сәзмиди һәтта улар атқан таңни.

				Бир кәмдә Тәклимакан җаңни урди,

				Икки яш бир дәқиқә хиял сүрди.

				Нағраканай авази чақирғачқа,

				Орнидин һәр иккиси ирғип турди.

				Җаппар билән Ипархан жиғип күчни,

				Мәлигә қарап биллә оқтәк учти.

				Яңриди барғансири нағраканай,

				От кәткәндәк гояки йәрниң үсти.

				Йолларда бирдә һасирап, бирдә тейилип,

				Жүгәрди өпкисини қолға елип.

				Техичә нағриларниң бом авази,

				Чиқатти тохтимастин, көкни йерип.

				Һәммә хәлиқ кочида, булар кәлсә,

				Җавапму беришмәйду соал бәрсә.

				Немигиду аңтаң боп туришиду,

				Сәзмәйду арисидин өтүп кәтсә.

				Бу ишни билишкиму қийин болди,

				Ахири сорап жүрүп улар билди.

				Долқунлап жүргән хәлиқ башни қошуп,

				Топлишип кәң мәйданда жиғин қилди.

				Аңлапла һәммә адәм мошу зарни,

				Соалға җавап тапмай қарап қалди.

				Хелидин үмүт қилип кәлгән хәлиқ,

				Бир орунда һәрикәтсиз туруп қалди.

				Әлгә баш — жут чоңлири шунда әттәй,

				Дастан боп таралған бу әлниң даңқи.

				Нәгиду йоқап кәтти һеч көрүнмәй,

				Қуш болуп көккә учти из көрсәтмәй.

				Аңланса бөриләрниң һувлиғини,

				Түлкиләр қистуриду қуйруғини.

				Байманап гоя шундақ һейлә билән,

				Жүриду йопурувелип қулиғини.

				Ғевәт сөз әл ичидә яталмайду,

				Шум хәвәр кәң җаһанға паталмайду.

				Җаппарға дости турмақ, дүшминиму,

				Петинип бу хәвәрни ейталмайду.

				Әл биләтти Җаппарниң тилигини,

				Яриға пида қилған жүригини.

				Хитайға Ипарханни бәрмәк турмақ,

				Һәттаки у тутқузмас билигини.

				Иккиси вәдисидин кәчмәс болди,

				Бири өлүп, әгәр бири тирик қалса.

				Нәдә жүрсә ишқини үзмәс болди,

				Өлгичә ятқа көңүл бәрмәс болди.

				Питирап пүткүл хәлиқ кәткән еди,

				Һәмминиң бешиға ғәм чүшкән еди.

				Бир аваз барлиқ әлни чақирғанда,

				Өзигә жутни бирдин җәлип қилди.

				Бу аваз ойғатти пүткүл әлни,

				Бир йәргә жиғилди әл бағлап бәлни.

				Әшу аваз титритип йәрасманни,

				Тәвритип кәтти бирдин чәксиз чөлни.

				Сәбит Муқановниң тәрҗимә һали һәққидә ейтип бериңлар. Язғучиниң қәлимигә қандақ әсәрләр мәнсүп?

				Сәбит Муқанов уйғур хәлқи һәққидә қандақ пикирләрни ейтиду? Уйғур хәлқиниң батур қизи Ипарханни немигә қияс қилиду?

				1.	“Ипархан” поэмисидин силәргә тәсир қилған мисраларни дәптәргә көчирип йезиңлар.

				2.	Ипархан образи һәққидә эссе йезиңлар.

				3. Язғучиниң “Палван чолақ” әсәридин “Батур анидин туғулиду” үзүндисини оқуңлар.

